
Lipaxuhu tamacatzinin hua lantlata titzoklj San Mateo

XATAPAJMUJUN TACHIHUIN:

Yuma “evangelio” usu “lipaxuhu tamacatzinin” huantu titzokli San Mateo lacatancs
masiyuma pi Quimpuchinacan Jests hud quimaakaputaxtinacan huanti makan quilhta-
macu Dios timalacnunikochd pi namalakachananikoy israelitas usu judios huanti xuilaké
c-xatiyat Israel, sampi huatiya yama huanti huanicdn “Mesias” huantu huamputin
“Malaktaxting”.

San Mateo lacatancs masiyuy yuma c-xtatzoknun pi Jesus hua xquilhtzdcut quitdx-
tulh yama makan rey David, na huan pi lacichilh catuxdhuat luhua acxni ldkchalh
quilhtamacd lantla Dios makdn clhcahuilinit c-Likalhtahuaka pi nalacachin. Acxni
xlichihuinankonittd lantla lacdchilh Jesus, tuncdn huan lantla matziquilh xtasctjut,
huampi acxnitiya tziculh scuja acxni Juan Bautista aya xakmununitta c-xakalhtuchoko
Jordan.

Acxnj x4 aya xliscujma xtachihuin Dios lacatancs masiyulh pi xkalhiy tlanca litli-
huaka, chu liskalala laquimpi tancs nalichihuinan xtalacapastacni Dios, chu na chund
xkalhiy litlihuaka laquimpi namapacsakoy caxatucahud ya tajatat.

Yama capitulo huantu huilakg c-xlikatsputni likalhtahuaka, antd lichihuindn acxni
Jesus ahuatiya alh c-xacachiquin Jerusalén, pus huatiya yumd quitaxtulh c-xliakasputni
xtascdjut sampi antiyd maknjcanchd, chu lakastakudnalh calinin.

Xtucuhuinicdn huanti xmintilhakonitanchd xalakmakan xquilhtzucut Jesucristo
(Lucas 3:23-38)

1Yuma c-tatzoknun tatzoktahuilanit xtucuhuinican pacs lantla mintilhachd xquil-
htzucut Quimpuchinacan Jesucristo. Hud malacatziquilh xamakan Abraham, chu rey
David na chatum xquilhtzdcut tihua.

2 Yama kolutzin Abraham xui chatum xkahuasa huanti xuanicédn Isaac, chinchu
xkahuasa Isaac xuanicdn Jacob, chinchu xkahuasa Jacob xuanicdn Judd masqui na
xkalhikoy tanuj xlakkahuasan. 3 Xlakkahuasan Juda xuanikocan Fares chu Zara, xtzican
xuanicdn Tamar. Xapuxcu xkahuasa Fares xuanicdn Esrom. Xkahuasa Esrom xuanican

Aram. *Xkahuasa Aram xuanicdn Aminadab. Xkahuasa Aminadab xuanican Naasén.
Xkahuasa Naasén xuanicdn Salmén. 5 Xkahuasa Salmén xuanicdn Booz (xtzi xuanicdn

Rut). Xkahuasa Booz xuanicdn Obed. Xkahuasa Obed xuanicédn Isai. 6 Xkahuasa Isai
xuanicdn David huanti acxni Rey xuanit x14 titatahui huanti xpuscat xuanit Urias, chu
chund tilacdchilh chatum xkahuasacan huanti xuanican Salomén.

7 Xkahuasa Salomdén xuanicdn Roboam. Xkahuasa Roboam xuanicdn Abias. Xkahuasa
Abfas xuanicdn Asé. 8 Xkahuasa Asa xuanican Josafat. Xkahuasa Josafat xuanicdn Joram.
Xkahuasa Joram xuanican Uzias. ° Xkahuasa Uzias xuanican Jotam. Xkahuasa Jotam
xuanicdn Acaz. Xkahuasa Acaz xuanicdn Ezequias. 10 Xkahuasa Ezequias xuanicin
Manasés. Xkahuasa Manasés xuanicdin Amén. Xkahuasa Amén xuanicdn Josias.
11 Xkahuasa Josfas xuanicdn Jeconias masqui xkalhikoy tanuj xlakkahuasdn. Xlacan
xlamak¢ acxnitiyd yama xamakan quilhtamacd acxni xamakdn tichilenkoca xtachung
lantla tachin laquimpi anté nascujkoyachd israelitas c-xacachiquin Babilonia.

12 Alistalh acxnj israelitas xtaspitpalakonit c-xtiyatcan tilacichilh chatum xkahuasa
Jeconias huanti xuanicdn Salatiel. Chinchu xkahuasa Salatiel xuanicdn Zorobabel.
13 Xkahuasa Zorababel xuanicdn Abiud. Xkahuasa Abiud xuanicdn Eliaquim. Xkahuasa
Eliaquim xuanican Azor, 14 Xkahuasa Azor xuanican Sadoc. Xkahuasa Sadoc xuanicidn
Aquim. Xkahuasa Aquim xuanican Eliud. 15 Xkahuasa Eliud xuanican Eleazar. Xkahuasa
Eleazar xuanicdn Matdn. Xkahuasa Matdn xuanican Jacob. 1¢ Xkahuasa Jacob xuanican
José. Pus hud chd yuma José huanti titatapuchithualh Marfa huanti timalakatuncthuilh

Jesus huanti alistalh na limapacuhuica Cristo sampi yuma tachihuin Cristo c-xatachihuin
hebreo huanican “maakaputaxtind.”

17 Chund pi hua lantla tildcstacli quilhacatunu tastacni lantla limacatzucuy c-
xtalataman Abraham hasta acxni tilacichilh rey David, quilhaccutati tastacni xlipacs;
chu lantla liquilhtzucuy c-xtalataman David hasta acxni israelitas tachin tilenkoca c-
Babilonia, akcutati quilhtzicut xlipacs; na chuna litum tilacstacpalakolh quilhaccutati
tastacni hasta acxni tilacachilh Cristo, akcutati quilhtzicut xlipacs.

Xlakatuncuhuit Jesucristo
(Lucas 2:1-7)

18 Hua xtalacachin Jesucristo, chuna namd tilalh: Hua xtzi tihua Maria, huanti
xlitatahuilat José, acxni ni xalatatahuilay, chu ni naj hud xtatapaksiy José, xtacatziy
pi nialh xacstu xlama Maria, huampi hua x14 xlitlihuaka Espiritu Santo huanti chung
xtlahuanit. 19 José luhua tlan chixcd xuanit, pus acxni catzilh pi xlitatahuilat Maria
nialh xacstu xlama, ni malaksiyupdtulh xpalacata pi ni namamaxanjy, huata xla caj
tzek xmakaxtakputun laquimpi chund chd nalactlahuay xtachihuin nima xquimalac-
nunjt c-xchic xtasquin. 20 Luhua acxni chund xlacapastacma, titasiyunilh chatum
xangel Quimpuchinacdn c-xcatamanixni, hudnilh: “José, xcam xamakan rey David,
ni calimaxdnanti nalipina Marfa c-minchic, chu mimpuscat natlahuaya. Sampi yama
skata huantu x14 kalhkalhima, hug xlitlihuaka Espiritu Santo chund tlahuanit. 21 Acxni
cht namachixcuhuiliy actzu kahuasa, huix nalimapacuhuiya Jestis. Hua xld chuna
nalihuanican sampi namalaktaxtikoy xnatachiquin israelitas lantla namalaksputunikoy
xtalakalhincédn.”

22Hua chung liakspulalh xlipacs yumd laquimpi Maria namakantaxtiy xtachihuin Dios
huantu xamakan timapuhudnilh xprofeta Isafas natzoka c-xlibro acxni nama hud:

23 “Chatum tzumat huanti ni atatapaksiy chixcd,

cht nialh xacstu lama, sampi namalakatuncuhuiy chatum skata;

x14 nalimapacuhuicdn Emanuel”

(sampi yama tachihuin “Emanuel” c-xatachihuin hebreo huamputin “Dios quinca-
talamdn”). 24 Chanchu acxni José lakastakudnalh lantla xmanixnama, pus chung x14
tldhualh hua lantla xlimapaksinit xdngel Quimpuchinacan, titatahui xpuscat titldhualh.
25 Huampi niucxnicd tatapaksilh lantla xtahuj hasta nilihuaya timachixcuhuililh tama
actzu xkahuasa, na Jesus tihuilinilh xtucuhuini.

2

Makapitzin chixcuhuin xala mdkat minkoy lakataquilhputakoy Jesis

1 Tilac4chilh Jesus c-aktum actzu cachiquin huanicdn Belén c-xtamapaksin Judea
acxni xlihuj xlimapaksind rey Herodes. Ni makas quilhtamacu tichinkolh c-xacachiquin
Jerusalén makapitzin acastacan chixcuhuin xtacaxkonitanchd c-aktum makat tiyat
pakén c-xlipulhni. 2 Xlacdn chund xkalhasquininamakg:

—;Ni chu huf yama actzu Rey huanti lanchu lacachinit laquimpi xld natzucuyan
camapaksiydn huixin judios? Sampi hasta c-quintiyatcan cucxilhchahu lantla tzdaculh
makaxkakanan cstacu antani pulha chichini, na hud climinitahu lakataquilhputayahu.

3 Chanchu acxnj kdxmatli rey Herodes tu xlakminkonit, lanaj lacahuankolh, chu pacs
xahua xlipacs ti antd xalanin c-Jerusalén. 4 Acxni chu timamakstokkolh xlipacs xanapux-
cun xpalijnican judios, chu lakskalalan xmakalhtahuakanacan. Nam4 kalhasquinkolh:

—Cumu huixin catziyatit, caquihuanitit: ;Xatu cachiquin antani luhua nalacachin
Cristo huanti huandtit pi nacalakmaxtuyan?

5 Chanchu xlacdn namd huanikolh:

—Tama Cristo antd nalacachin c-actzu xacachiquin Belén c-xtamapaksin Judea, sampi
chung titzokli chatum profeta c-Xasantujlani Likalhtahuaka antani nam4 huan:
¢ ‘Chinchu huix actzu chuchutsipij Belén antd c-xatiyat Juda.

Ni taji calipthuanti pala huix puhuana pi nitd milakasi

lantla makapitzin lactlanca cachiquin huantu huilakg c-Juda;
sampi masqui lilakaputza cachiquin huix, antd nalacachin chatum talipahu chixca
huanti napulalenkoy, chu namaktakalhkoy quilakskatan israelitas.’

7 Alistalh Herodes tzek tasanikolh acastacan chixcuhuin huanti xala makat minkoni-
tanchd, lihuana kalhasquinkolh xatu ya quilhtamacd luhua tzdculh ucxilhkoy tama
stacu. 8 Chanchu acxni xlacdn huanikolh, xld malakachakolh c-Belén, chu nami
huanikolh:

—Lacapala capimpitit c-Belén, chu na lihuana cakalhasquininantit xpalacata xani
luhua hui laquimpi na nacan quit lakataquilhputay.

% Hua xlacédn, acxnj kaxmatnikolh Rey, ankolh. Chanchu hua stacu tu xucxilhkonit
c-xtiyatcdn aya tzucupaj pulanitilhakoy c-tiji, chu acxni tichankolh, anta titachdkolh
c-xtalacaxtum chiqui antani xui skata. 10 Acxnj chu ucxilhkolh stacu pi antd xta-
chokonit, tipaxuhuakolh, luhua xlicana tlanca tapaxuhudn tikalhikolh. 1! Acxni chu
tanukolh c-chiqui, chu acxni ucxilhkolh actzu kahuasa pi xchaxnit xtzi Maria, laca-
pala tatzokostakolh, lakataquilhputakolh. Alistalh makalhkakolh xpaklhatcdn antani
xmujukonit huantu xlacdn xlenkoy, chu maxquikolh xtumincan xla oro, limajinin, chu
xalacuan perfumes huanicdn mirra. 12 Alistalh chd acxnj aya lhtatakolh catzisni, c-
xcatamanixni macatzinikolh chatum xangel Dios pi nialh antd caankolh c-Jerusalén
antani huilachd Herodes. Pus xlacan chund tlahuakolh, huata tanuj tiji chipakolh huantu
titum an hasta c-xchuchutsipijcan.

José chu Maria matzalikoy actzu skata Jestis

13 Acxnj tiankolh xlaceln titasiydnilh c-xcatamanixni José xangel Quimpuchinacén,
namd hudnilh: “Lacapala cataqui. Catatacaxkd tama actzu kahuasa xahua xtzi, chu
makat catzalatit hasta c-xatiyat Egipto. Anta chd natamakaxtakkapitit hasta nilihuaya
nacuaniyan huantu militldhuat, sampi rey Herodes, namaputzindn tama actzu kahuasa
laquimpi namakniy.”

14 Chanchu x14 huatiya yuma catzisni tdquilh, chu lacapala macaxkolh actzu kahuasa,
chu xtzi; antd chd ankolh tahuilakoy c-Egipto. 15 Antd chu xlacan xuilakochd hasta
acxni nilh Herodes. Chung tancs likantaxtulh xtachihuin Quimpuchinacan Dios huantu
timapuhudnilh pi natzoka xpalacachihuina Oseas c-xlibro antani nama huan: “Quit
climapaksinalh pi caliminca quincam antani xuilacha c-Egipto.”

Rey Herodes limapaksindn camaknikoca lactzu camdn

16 Acxni catzilh rey Herodes pi xakskahuikonit acastacan chixcuhuin, x1a lipecua lant-
la tisitzilh, limapaksinalh pi camaknikoca xlipacs lactzu lakkahuasan ti ni xamakatzikoy
akatuyun cata, huanti xuilakd c-Belén, chu ti xala c-xquilhapdn. Hua chund litldhualh
sampi hua yuma acastacan chixcuhuin litachihuinankolh pi xkalhiy nampala aktuy
cata lantla xlacdn tiucxilhkolh cstacu Cristo. 17 Puschi huantu tldhualh rey Herodes
lantla mamaknjininankolh lactzu camdn, chund likantdxtulh huantu makan quilhtamacu
titzokli profeta Jeremias c-xlibro antani nam4 huan:

18 “Antd c-xacachiquin Rama takaxmata

lampala huj ti lipecua putlma, chu tasaxnima xpalacata xtalipuhudn.
Laktasakoy Raquel xlakskatan,

na ni lacasquilh pala ti namakoxumixiy, namaaktziyaja

sampi hud laktasamaké xcaman huanti aya maknikocanit.”

19 Huampi lacatzdlalh quilhtamacd, chu acxni nilh rey Herodes, chatum xangel
Quimpuchinacén c-xcatamanixnj tasiydnilh José c-Egipto. 20 Namd hudnilh: “Cata-
caxtaqui, catiya actzu kahuasa, chu xtzi, na anta cataspitpalatit c-mintiyatcan Israel;
sampi chu aya nikonit xlipacs huanti xpuhuanikoy namaknikoy actzu minkahuasacan.”
21 Tacaxtdquilh chu José, quilhtayapd xtiji, taankolh actzu kahuasa, chu xtzi, antad
chu titaspitpalakolh c-xtiyatcan Israel. 22 Huampi acxni ni xachdn José kdxmatli pi
huad Arquelao xmapaksinama c-Judea, pi hud xpalacatanunit xtlat Herodes, tipécualh

tzind nadn antd. Huampi cumu stacyahuapalaca catamanixni, huata xatldn xlacdn
antd tiankolh c-xatiyat Galilea. 23 Acxni tichankolh, ant4 tiankolh tahuilakoy c-aktum
actzu cachiquin huanican Nazaret. Hua chund quilitdxtulh laquimpi nakantaxtuy c-
xlatamat Jesus huantu tatzoktahuilanit xpalacata c-xlibrocan xpalacachihuinanin Dios
pi Nazareno nalitapacuhuiy.

3

Juan Bautista liakchihuindn c-desierto pi namin Jests
(Marcos 1:1-8; Lucas 3:1-9, 15-17; Juan 1:19-28)

1 Na acxnji yama quilhtamacu timilh matzuquiy xtasctjut chatum chixcd huanti
alistalh tilimapacuhuica Juan Bautista. Acxni chdlh c-desierto, usu antan; tzilis cahuan
c-xatiyat Judea, antd chu tziculh liakchihuindn aktum xasasti xtamacatzinin Dios lantla
xmalaktaxtiputun tachixcuhuitat. 2 C-xtakchihuin namd xquilhuama: “Calakpalitit
xalixcajnit mintalacapastacnicdn, chund calatapatit lantla Dios lacasquin, sampi aya
talacatzuhuima quilhtamacd acxni Dios namatzuquiy xasasti xtapdaksit catuxdhuat.”

3 Huatiya chu tama Juan Bautista huanti xamakan quilhtamacu tilichihuinalh profeta
Isafas acxni nam4 titzéknulh c-xlibro:

“Takaxmatachd xtachihuin chatum ti catasay antani tzilis cahudn, nama huan:
‘Cacaxtlahuanitit tiji antanj tlan nalacmin Quimpuchinacén,
na camatzajuanitit kantum tiji antani namatlanjy nalactlahuan.””

4 Lhékat huantu xlilhakandn Juan hud xlitatlahuanit xchixit camello chu xlitam-
pulakchican kantum xlitampachi xla xuhua, chinchu hua xlfthuat hud xIa xuay lactzu
xtuqui, xahua taxcat huantu xl4d xtaksa caquihuin. ° Chanchu lhuhua chixcuhuin
xala médkat xminkoy kaxmatnikoy xtachihuin, na chungd huanti xuilakg c-xacachiquin
Jerusalén, xahud ti xalanin xlicatlanca c-xatiyat Judea, na chuna chd huanti antd
xuilakg xlicatlanca c-xcaquilhtunin kalhtuchoko huanican Jordan. ¢ Acxni chu xuilakg
huanti maktum xuankoy pi xlicana xlakpaliputunkoy xalixcajnit xtalacapastacnicdn,
Juan xmunukoy c-kalhtuchoko.

7 Huampi acxni Juan xucxilhkoy lhuhua judios huanti xuanikocan fariseos, chu
laktzokquinanin xlakminkoy pi na natakmunukoy, nama huanikoy: “Luhua xtachuna
lapatit la lakoy xcananin luhua acxnj tzucukoy tzalanikoy lhcdyat acxni caxkomakd.
(Ti camasiyunin huixin pala caj la natakmunuyatit tlan nalaktaxtuniyatit tapatin
huantu cht ni makas Dios nacamacaminiyan? 8 Hud chd tu tlan nahudn pi akstitum
natzucuyatit latapayatit laquimpi chund nalimasiyuydétit pi xlicana lakpaliputunatit
nitlan mintalacapastacnican. 9 Na nialh tilipacxdtit pi caj xpalacata xquilhtzucut
xamakan kolutzin Abraham huixin, chd ni lay pala td caticaakspuldn. Sampi xlicana
pi tamd ni tzind caticamaktayén c-xlacatin Dios. Pus lacatancs ccahuaniydn pi pala Dios
chung xlacasquilh, hasta caj catuhua chihuix, x14 tlan xcalimdxtulh xcaman Abraham.
10 Dios xtachund caliucxilhdn xtachund la quihui tu caj mininikoy tasakni nahuankoy,
hasta aya xalanitd hui hacha huantu chipanit laquimpi natancamikoy quihui huantu
nialh td lilacan. Xlipacs caxatucahua quihui huantu nitlan xtahudcat mastay, nacacén,
na natamacapucan c-lhcdyat. 1! Xlicana xld pi caj chichut quit ccaliakmunuman
laquimpi chund nalicatzican pi xlicana lakpaliputundtit xalaclixcajnit mintalacapastac-
nican; huampi chd nachin chatum huanti quit cpulanitilhay, huata x14 nacalimunuyan
xlitlihuaka Espiritu Santo. Sampi x14 xalihuaca tlanca xlacatzicut ni xahua quit, hud
xpalacata quit hasta ni pala tzind quimininiy xtasacua naclitaxtuy laquimpi nacxcutniy
xatasij xtatuhuanu. 12 X14 luhua aya lihuana lacapastacnit lantla namapapitzikoy, luhua
xtachung x14 natlahuakoy lantla yama chatum chixcu huanti xalanitd chipanit xliscujni
c-xmacan huantu nalilacsunuy xtrigo c-xpulacpajcan laquimpi namakaniy xapalhma,
chu acxni aya actancs lacsunukonit nahuan xtrigo lihuana namaquiy c-xpumaquicén.
Chinchu hud xapalhma, nalhcuyuy c-lhciyat antani niucxnicd catimixli.”

Akmunucdn Jesus
(Marcos 1:9-11; Lucas 3:21-22)

13 Huanchd Jestus tacaxchd c-xcachiquin huantu xui c-Galilea, anta chilh c-
xakalhtuchoko Jorddn antani xakmununama Juan laquimpi x1d na naakmunuy.
14 Huampi acxnj x14 lakchilh, Juan nj luhua xakmunuputin, nama huénilh:

—Quit huanti xlacasquinca naquiakmunuya, ; pi huata huix chi ti quilaktana laquimpi
quit nacakmunuyan?

15 Chanchu kalhtinalh Jesus, hudnilh:

—Luhua xljcana catlahua huantu cuanimén, sampi chund quincamininiyan namakan-
taxtiyahu xlipacs huantu Dios lhcahuilinit.

Huata tlan titlahudnilh chd. 16 Chanchu alistalh acxni takmunulh Jesus, chu aya
xtacutma c-chuchut, caj xamaktum talacquilh akapun, chu Jesus ucxilhli cspiritu Dios
xtactamachi xtachund tantum actzu tijtimput, na antd titum xlakmima. 17 Na luhua
acxnitiya takdxmatli aktum tachihuin huantu minchd c-akapdn, nama hua: “Hua yuma
Quincam huanti quit luhua cpaxquiy, luhua xlicana clipaxuhuay huantu xpalacata.”

4

Akskahuini matlahuiputin talakalhin Jestis
(Marcos 1:12-13; Lucas 4:1-13)

1 Alistalh acxnj takmunukolh, yama Xespiritu Dios lelh Jests c-desierto antani tzilis
cahudn, laquimpi antd natoklha akskahuini.

2 Lantla anta xlamachd, tipuxam quilhtamacy tantacu tantascaca ni hudyalh, alistalh
cht tzuculhd tzincsa. 3 Huata akskahuini lacapala lakmilh laquimpi natoklha, chu chuna
namatlahuiy talakalhin. Nama huénilh:

—Hua lapi xlicana xCam Dios huix, pus chd calimapaksinanti laquimpi yuma chihuix
caxtalanchu nahuan.

4Jesus kalhtilh:

—Xtachihuin Dios huantu tatzoknit c-Likalhtahuaka, namd huan: ‘Ni luhua caj xman
xtahug catililatdmalh chatum, pus na luhua xlacasquinca nalilatamay xtachihuin Dios
huantu xla limapaksiy.’

5 Alistalh akskahuini tdalh Jests c-xacachiquin Jerusalén antani xya tlanca xtemplo-
can judios, tatahudcalh c-xakstin, antani ahuatiyad c-xacpun xapdtzaps. © Antd nama
hudnilh:

—Hua lapi xlicana xCam Dios huix, catamakuasti unu hasta catutzd pi chuna nama
tatzoknit c-xtachihuin Dios c-Likalhtahuaka:

‘Dios nacalimapaksiy xdngeles pi nacuintajtlahuakoyan.
Nalichipapaxtokkoydn xmacancén,
laquimpi ni pala aktum chihuix naliakchakxa mintuhudn.’

7Namd kalhtilh Jesus:

—Huampi na luhua milicatzit pi huantu tatzoktahuilanit xtachihuin Dios na chuna
namg huan: ‘Ni caj chunata calikalhakamdnanti Mimpuchinacan Dios laquimpi nat-
lahuay huantu huix lakatiya catldhualh huantu nji pala tzind mininiyan.’

8 Pus xaghuatiyd, yama akskahuini taamp4 Jesus c-aktum kastin luhua talhmén, antd
maucxilhnikolh xlipacs lactlanca cachiquin huantu tataksa catiyatna, na chung pacs
lantla tu kalhikoy xlicalilakatit, chu huantu xtapalh tumin. ® Nam4 huénilh:

—Lapi huix natatzokostaya, chu naquilakataquilhputaya, chu naquilakachixcuhuijya
la mimpuchind, quit nacmaxquiyan pacs huantu ucxilhpat.

10 Chanchu huénilh Jesus:

—Huix akskahuini, catapanu antani cya, sampi c-Likalhtahuaka nam4 tatzoknit:
‘Xman hud Mimpuchinacan Dios nalakataquilhputaya, chu na xman huanti nalakachix-
cuhuiya.’

11 puschi titapanunilh akskahuini, chanchu tichinkolh dngeles, laquimpi namak-

takalhkoy.

Jesus matzuquiy xtascujut c-xatiyat Galilea
(Marcos 1:14-15; Lucas 4:14-15)

12 Acxni tikdxmatli Jests pi tamacanuca Juan c-pulachin huata xl4 antd tiampd c-
Galilea, na antd chalh c-Nazaret. 13 Huampi ni makas tamakéxtaklj antd, huata antd alh
tahuilay c-Capernaum. Yuma cachiquin huf c-xquilhtun takayahuand, na hui lacatza
c-xlipalhcan Zabuldn, chu Neftali. 4 Chung likantdxtulh huantu titzokli profeta Isafas
c-xlibro antani nam4 huan:

15 “Huanti antd huilakochd makat antani huilaké yama aktuy tiyat huanikocan Zabulén,
chu Neftali,

antanj titaxtuy tlancati nima chan hasta c-takayahuana,

antanj tzucumachd xakalhtuchoko Jordan,

antd c-xatiyat Galilea antanj lhuhua huilak$ huanti nj judios.

16 Hua tachixcuhujtat antd xalanin masqui xlacan capaklhtuta xlamakg,

huampi namin quilhtamact acxnj naucxilhkoy tlanca xkakénat;

chu huanti huilakg antd c-xacaskakna tiyat xla linin,

xlacén nalilacahuanankoy tlanca xkakénat.”

17 Hasta acxnitiyd Jesuds tziculh akchihuindn, chu namd xuan: “Calakpalitit xala-
clixcajnit milatamatcan, chu chund calatapatit lantla Dios lacasquin, sampi chd aya
talacatzuhuima quilhtamacd acxni x14 namatzuquiy xasasti xtapdksit catiyatna.”

Jesus huanikoy kalhatati squitinanin castalanikolh
(Marcos 1:16-20; Lucas 5:1-11)

18 Maktum acxni Jesus xquilhtutlahuama xatakayahuana Galilea, dcxilhli chatuy li-
nataldn, chatum xuanicdn Simén huanti alistalh limapacuhuica Pedro, chinchu achatum
xuanicdn Andrés. Xlacdn caj squitinanin xuankonit, chu xmacamakg xtzalhcan c-
chuchut. 1° Huampi Jesus huanikolh:

—Huixin squitinanin, chu tlan catziyatit lantla chipacdn squiti, caquistalanitit,
chu quit naccamasiyuniydn tanu mintascujutcdn lantla tlan nachipayatit huanti ak-
tzankakonit laquimpi naquilipahuankoy.

20 Acxni chund huanikolh, hua yuma squitinanin makaxtakkolh tuncén xtzalhcén,
stalanikolh.

21 Caj akchd titlahuampag, tiucxilhpd chatuy litum chixcuhuin, na linataldn, hua
Jacobo, chu Juan xcaman Zebedeo. Xlacdn antd xtajumakg c-aktum putacutnu xlacachj-
makg xtzalhcdn; na antd xtajuma kolutzin Zebedeo huanti xtlatcan. Jesus tasanikolh,
chu huanikolh pi castalanikolh. 22 Pus xlacan na tuncan makaxtakkolh xtzalhcén, xahua
xtlatcan, chu stalanikolh Jesus.

Jesus liakchihuinanikoy lhuhua tachixcuhuitat lactlan xtalacapastacni Dios
(Lucas 6:17-19)

23 Jesus xlakatzalatlahudn lactzu cachiquin xlicatlanca c-xatiyat Galilea, xakchihuj-
nanikoy judios c-xpukalhtahuakacdn; antani xchan xl4 xlitachihuinankoy xpalacata
yama xasasti xtapdksit huantu Dios xmatzuquiputun catuxdhuat, chu na chuna litum
xmapacsakoy caxatucahua tajatat, usu tacatzanajuat tu xkalhikoy tachixcuhuitat. 24 Na
ticatzicaj tuncdn huantu xtlahuama Jesus lantla xlicatlanca c-xatiyat Siria; chu lhuhua
tzucucaj limincan tatatlanin huanti tuhuajcuta tajatat xkalhikoy, chu na chung huanti
xakchipakonit xtalacapastacnican akskahuini, chu ti xakuitikoy, chu ti xanin xkalhikoy
c-xnujutcan. Pus Jesds pacs timapacsakolh. 25 Na tistalanikolh lhuhua chixcuhuin xala
c-Galilea, chu xala c-Decdpolis, chu xala c-Jerusalén, chu xala c-Judea, chu ti xala c-
xalakaputu Jordén.

Jests akchihuinanikgy tachixcuhuitat c-xmacni aktum kgstin
(Lucas 6:20-23)

1 Maktum acxni tcxilhli Jestus pi luhua lhuhua huanti cstalanimakg, lacapala tala-
caacxtutahui c-xmacni aktum tlanca kastin; acxni chalh antani caxtum tzinu, antd
titahui, xliputum xlimakalhtahuakat tatahuilakocha, 2 x1a tziculh masiyunikoy yuma
lactlan talacapastacni:

3 “Cana laclipaxuhu camakcatzitit huixin huanti catziyatit pi xlicana huf pulactum
huantu catzankaniydn c-xlacatin Dios, sampi huanti chund kalhikoy xtalacapastacni
xlicana pi hua xlacan ti Dios lakatiy maklhtinankoy c-xasasti xtapaksit tu nahuiliy
catuxdhuat.

4 “Laclipaxuhu calimakcatzikoca huanti calanchd lipuhuaxnimakg, sampi namin
quilhtamacd acxni namakamaklhtinankoy taktziyani.

5 “Laclipaxuhu calimakcatzikoca huanti xalacsmalhudn, sampi hua namakamaklhti-
nankoy tama laklilakatit putdhuilh huantu Dios malacnunit namaxquikoy xlakskatan.

¢ “Laclipaxuhu calimakcatzikoca huanti calanchd xlipacs xnacucén putzakoy, chu
lactzaksakoy lantla akstitum nalatamakoy, sampi xlicana pi hud Dios namaxquikoy
huantu xlacan putzakoy.

7 “Laclipaxuhu calimakcatzikoca huanti xalakalhamananin, chu tlan catzinikoy a-
makapitzin, sampi xlicana pi c-xlacatin Dios nalakchankoy xlacdn talakalhaman.

8 “Laclipaxuhu calimakcatzikoca huanti ni caj xquilhnicdn lihuankoy huampi xli-
pacs xnacucan tlahuaputun xtalacasquin Dios, sampi xlicana pi hua xlacén ti naucx-
ilhkoyach4 c-akapun.

9 “Laclipaxuhu calimakcatzikoca huanti takatzankamakd, chu liscujmak$ xpalacata
pi ankalhin cadnalh tatancsni c-xlakstipancan tachixcuhuitat, sampi hua xlacéan ti Dios
limaxtukoy luhua xlicana xlakskatan.
putunkoy huantu tlan xtascujut Dios, sampi xlicana pi hua xlacdn huanti luhua
nalakchankoy, chu nalipaxuhuakoy huantu Dios namaxquikoy c-xtapdksit c-akapun.

11“Laclipaxuhu cacalimakcatzicantit huixin acxni caj quimpalacat nacaxcajnicanatit,
chu lakahudn xcatalatlahuacantit, chu nacasokalicanitit, chu nacamaxtunicanitit
taksanin huantu huixin nacaliyahuacandtit. 12 Yama quilhtamacu huixin calipax-
uhuatit huantu caokspulamdn, chu nj caj calilipuhuantit, sampi luhua lhuhua nacali-
maskahuicandtit c-akapin; xahuachi na calacapastactit pi na chund tlahuakocanit
xpalacachihuinanin Dios huanti xapulanaja quichinkonit.

Litaxtuyahu lg xkakdnat, chu mdtzat c-xlakstipancan tachixcuhuitat
(Marcos 9:50; Lucas 14:34-35)

13 “Huixin catziyatit pi matzat luhua tamaclacasquin sampi limaskokanancan, pus chd
huixin ccalimaxtuydn la matzat c-xlakstipancan tachixcuhuitat huanti namaskokayatit
laquimpi ni naaktzankakoy. Huampi pala tama maétzat csputnilh ixliskoko ;lantla
nalimaskokanancdn? Xlicana pinialh td xlilacdn, huata xatlan caja namakancén quilhtin
laquimpi catihud nalactayamikoy.

14 “Na chuna litum huixin c-xlakstipancan tachixcuhujtat litaxtuyatit la xkakdnat
huantu namakskonikoy catiyatna. Pus aktum chuchutsipi huantu huilachd c-xokspun
tlanca kastin xlicana pi ni lay tatzeka lapi ni fuerza naucxilhcan. 15 Chu na ni pala
mapasican makskot pala c-xtampin pakxu nahuilicdn, huampi anta huilicdn antani
c-xputdhuilh, pacs chi namakaxkakananikoy huanti huilaké c-chiqui. 1¢ Na chuna
namg camakaxkakanalh mixkakanatcédn c-xlacatin tachixcuhuitat laquimpi naucxilhkoy
huantu xatlan mintatlahucdn, chu nalimaxquikoy cacni Mintlatcan ti hui c-akapun.

Jests huan hugntu atzinu tlak xatlan limapaksin

17 “Nj tipuhuangtit pala caj cminit lactlahuay huantu timakéxtakli xlimapaksin
Moisés, xahud huantu tiquimasiyuchi xalakmakan xpalacachihuinanin Dios: quit nitu
caj cminjt lactlahuay, huata caj cminit masiyuy huantu luhua huaniputin. 18 Sampi
luhua xlicana ccahuaniydn, pi xlimakua calanchd huijcd catuxdhuat, xahua akapin, ni
pala chatum chixcd andn huanti tlan namapanuy cana caj aktum letra, usuchi huan-
tu masqui luhua actzu xtatakatzin letra huantu makan tatzoktahuilanit xlimapaksin
Dios, hasta ni lihuaya nakantaxtukoy huantu huan pi xlikantdxtut. 1° Hud xpalacata
ccalihuaniyan pi caxaticahud ti kalhakaxmatmakdn, chu ni makantaxtiputin c-xlatdmat
makapitzin nd yuma limapaksin tu nitu xlakasi puhudn, chu malacatijinikoy amakapitzin
pi na chund nakalhakaxmatmakan, xlicana pi na chund nitu xlakasi catilitaxtuchd anta
c-xtapaksit Dios. Huampi hua caxaticahud ti nakalhakaxmata, chu namakantaxtiy c-
xlatdmat, chu namasiyunikoy amakapitzin pi na chund natlahuakoy, hua yumg luhua
tlanca nalitapacuhuiy antd c-xtapaksit Dios. 20 Sampi luhua xlicana ccahuaniydn pi
lapi huixin ni namakantaxtiyatit xlimapaksin Dios, chu na caj chund natlahuay4tit la
tlahuakoy laktzokquinanin, xahua fariseos, pus ni pala huixinin ni lay catitapaksitit c-
xasasti xtapaksit Dios tu matzuquima.

Jestis masiyuy pi nitldn caj aklakud sitzicdn
(Lucas 12:57-59)

21 “Huixin catziyatit lantla huan yama limapaksin huantu makdn ticamaxquicéntit,
nama huan: ‘Ni timakninana, sampi caxaticahua huanti xmakninalh namactahuacay
talakalhin, chu fuerza naxokondn.” 22 Huampi hua chu quit, naccahuaniydn huantu
atzing tlak tlan tachihuin, pi caxaticahud ti masqui caj naxcajniy, chu aklakua nasitziniy
xtala, masqui caj c-xtalacapastacni, na huatiya talakalhin mactahuacay c-xlacatin Dios.
Huixin catziyatit pi huanti masqui caj aklakua natalamakasitziy xtachixcd, chu naakt-
lakaxakatliy, tamd chixcd mininiy camalacapuca c-xlacatincan mapaksinanin laquimpi
antd namakalhapalican xpalacata huantu siyuj huaninit. Huampi quit ccahuaniyén pi
caxaticahud ti masqui caj nahuaniy xtald, xuanilh: ‘Huix xapala’, na namactahuacay
talakalhin huantu mininiy hasta natakastacyahuay c-pupatin c-lhcuyat.

23 “Pus hud xpalacata ccalihuaniydn, hua pala pi huix lipimpat milicaxtlahudn c-
templo, na antd xlacapdstacti pi hui chatum mintald huanti tzind talamakasitzinita,
24 pus huata xatldn antd cahuilikaya milicaxtlahudn c-xpaxtun altar antanj c-xokspun
huiliputund milicaxtlahudn, chu lacapala capit talamakoxumixiya yama mintald, chu
alistalh chd capimpala c-templo laquimpi xlipacs mintalacapastacni chu nalisahuaniya
Dios milicaxtlahudn.

25 “Na chuna litum pala chatum mintachixct, catziya pi sitziniydn, chu catziya
pi aya namalacapuydn c-xlacatin mapaksinanin, huata xatldn huix lacapalaj tuncian
catalaccaxla xlimakua ni amalacapuydn c-pumapaksin; laquimpi ni hua pala namak-
stuntlahuaydn c-xmacan juez, chanchu hua juez c-xmacdn mayulh namacamastayan
pi napatinana c-pulachin. 26 Chu pala antd namanucana, quit lacatancs cuaniyan pi ni
catitamacaxtuca hasta nilihuaya naxokoya mimulhta huantu antd nasquinicana.

Jesus lichihuindn pi nitldn naxakatliya tanuj puscat pala hui mimpuscat

27 “Huixin catziyatit la huan yama limapaksin nima makdn quincamaxquicanitén,
namg huan: ‘Nj caxakatli tanuj puscat pala hui mimpuscat.” 28 Huampi hua chd quit
ccahuaniydn pi huanti masqui caj naucxilha chatum puscat, chu x4 napuhuédn pi
tuncén x14 xtldhualh, pus tama chixcd aya tlahuanit talakalhin c-xnacu, sampi quitaxtuy
xtachung pala aya xakatlilh.

29 “Pus na hud xpalacata ccalihuaniydn pi lapi hua xala c-mimpakstdcat mi-
lakastapu matlahuiputundn talakalhin, huata xatlan tuncan calacpimaxtuca, chu mékat
camakanti, sampi xalihuacd tlan natzankay tipatu xla mililacahudn, ni xahua hua xlipacs
militlanca natamacapucana c-pupatin. 3° Na chuna litum, lapi hua mimpakstacat fuerza
matlahujputundn talakalhin, xatldn cachucucti, chu makat camacapi, sampi xalihuaca

tlan caj tipatu xla mimacdn namaaktzankaya, chu ni militlanca natamacapucédna c-
pupatin.

Jesus lichihuindn xpalacata pi nitldn nalamakaxtakkoy huanti latapuchuhuay
(Mateo 19:9; Marcos 10:11-12; Lucas 16:18)

31 “Na chuna litum, max catziyatit lantla huan c-pulactum limapaksin huantu
xamakan ticamakaxtaknicantit, nama huan: ‘Lapi chatum chixci makaxtakputin
xpuscat, pus huata luhua xlacasquinca pi namaxquiy mactum cdpsnat huantu lihuana
nacaxtlahuanicdn c-puchihuin, laquimpi antd nahudn pi maktum nalamakaxtakkoy.’
32 Huampi huata chu quit ccahuaniydn aktum tachihuin huantu luhua atzinu xatancs:
lapi chatum chixcu namakaxtaka xpuscat, masqui x1a nita tlahuanit huantu nitlan pala
xakatlinit atanuj chixcd, pus huata x14 caj namatlahuijy talakalhin lapi naputzapalay
huanti natatahuilapalay; chu na chund yama chixcd huanti natatahuilay yama xata-
makan puscat na chund tlahuay lhuhua talakalhin c-xlacatin Dios sampi x4 maktum
pi lactlahuakoy yama tapuchthuat.

Jesus huan pi hugntu nalitayaya natlahuaya, camakdntaxti

33 “Xahuachi na catziyatit lantla huan yama limapaksin huantu xamakan quilhta-
macu ticamaxquicantit, nama huan: ‘Fuerza camakantaxti yama mintachihuin huantu
malacnuya c-xtucuhuini Mimpuchinacan pi natlahuaya.’ 3¢ Huampi huata quit lacatancs
ccahuaniyan: Niucxnicu tu calitayatit natlahuaydtit, chu hud naliquilhanatit masqui
pala lantla catucahud. Niucxnicd caliquilhdntit akapin pala tu nalitayayatit, sampi
luhua xtachund quitaxtuy lampala hua Dios liquilhanatit. 35 Chu na ni pala hua catiyatna
catiliquilhantit xpalacata tu nalimalacnuy4tit, sampi anta und catiyatna limaxtuy Dios
xtachund antd majaxay xtantun, chu na ni pala hua Jerusalén caliquilhdntit pala
tu namalacnuydtit, sampi antd c-Jerusalén hui xpumapaksin tlanca quireycan Dios
ccatiyatna. 3¢ Chu na ni pala hua miakxeka catiliquilhanti pala tu namakantaxtiputuna,
sampi huix ni mapaksiya, chu ni lay lakpaliniya lantla xlitzitzaka kantum miacchixit pala
snapapa natlahuaya. 37 Huampi pala tu nalikalhtinana pi natlahuaya, caj xman cahuanti:
‘Tlan, nactlahuay’, usuch{ acxni lacatancs catziya pi ni lay catimakantaxti, huata caj
xman cahuanti: ‘Ni ctitldhualh.” Sampi pala huix luhua lihuana macatzininamputuna
pi namakantaxtiya tu malacnuya, chu liquilhana huantu huix lipahuana, pus antd cha
makatlajaydn xalixcajnit talacapastacni.

Jesus lichihuindn pi nitldn natalamakaxokoya hugntu talatlahuaydn
(Lucas 6:29-30)

38 “Huixin catziyatit lantla huampalay yama limapaksin huantu xamakan quilhtamacd
ticamakaxtaknicantit: ‘Lapi chatum nasitziniy, na natalahuiliniy xtachixct, chu namax-
tuniy xlakastapu, usu namaactiniy xtatzan, pus na luhua chung catlahuaca lantla xla
masipaninit achatum laquimpi nalimakaxokocan.’ 3 Huampi hua chd quit ccahuaniyan
aktum tachihuin huantu luhua atzinu xatancsua: Ni timakaxokoyatit ti nitldn tu nacat-
lahuaniydn, chi huampi hua caxaticahud ti xmasipanin c-milakxtipakstacat, calakxtipini
alakxtitu. 40 Chu huanti luhua chund catziy namalacapuyén, chu namaklhtiputundn
mincamisa, pus camaxqui, hasta huata xatldn na camaxquj talacasquin pi na nalén
mintamaknu. 4! Chu palapi chatum xafuerza namacuquiyan pi calipini xtacuca cana caj
aktum kilémetro xlilakamakat, huata huix camalihuaquini, cana aaktum kilémetro, tlak
catlahuani litlan. 42 Chu caxaticahud ti nasquiniydn huantu quitzankaniy, pus camaxqui,
chu niucxnicu caj cakaxpatni huanti squiniydn, chu huanti maksacuanamputundn.

Jesus lichihuindn lantla napaxquiya huanti talatlahuaydn
(Lucas 6:27-28, 32-36)
43 “Huixin na lakapasdtit yuma limapaksin huantu makan quilhtamact tica-
maxquicantit huantu nama huan: ‘Capaxqui miamigo huanti paxquiyén, chinchu huanti
talatlahuaydn, na natalatlahuaya.” 44 Huampi hua chu quit lacatancs ccahuaniydn aktum

tachihuin huantu atzinu xatancsua, pi capaxquitit mintalatlahuanacén, chu casquinitit
Dios xpalacata huanti ni caucxilhputundn pi xld camaktdyalh. 45 Hua lapi xlicana chuna
natlahuayatit, pus Quintlaticdn ti huilachd c-akapin x14 nacalipulhcayan lantla xlicana
xcaman. Sampi xl4 pacs acxtum tlan catzinikoy, chu liputum maxquikoy cxkakanat
chichinf hasta masqui hua yama chixcuhuin huant;j laclixcajnit xtapuhuancan, na xahua
huanti lacuan xtapuhuancédn, chu na hua macamin sen c-xokspuncdn huanti xatlan,
chu huanti nitlan xtdyat. 46 Huampi lapi huixin caj xman hud paxquikoydatit huanti
na capaxquiyan, ;tu chd ya taskahu namaklhtinandtit c-xlacatin Dios caj xpalacata pi
chund natlahuayétit? Sampi hasta masqui huanti laclixcdjnit xtapuhuancén na chuna
xlacan latalakoy. 47 Na chuna litum, lapi caj xman hua lipaxuhu xakatlikoyatit huanti
catziyatit na capaxquiyan, ;tu chu xlitldn tlahuapatit laquimpi nacamaskahuicanatit
c-xlacatin Dios? Sampi hasta masqui yama chixcuhuin huanti ni lakapaskoy Dios
na chung tlahuakoy. 48 Chi huampi huantu luhua xlicana akstitum cakalhitit minta-
lacapastacnicdn, xtachund lantla Quintlatican ti huilachd c-akapun akstitum kalhiy
xtalacapastacni.

6

Jesus lichihuindn lantla natlahuaya aktum tlan tatlahu

1 “Canag huixin, cuintaj catlahudtit pi nitd titlahuayatit mintalakalhamancén c-
xlacatincan tachixcuhuitat, laquimpi caj nalitlancanatit, chu tlan nalitasiyuyatit. Sampi
hua lapi chund natlahuay4tit, yama mintlatican Dios huanti huf c-akapun, cumu x14 pacs
lakapasa mintalacapastacnican, pus nitu caticamaxquin mintatlajancén.

2 “Hud xpalacata, acxni huix nalakalhamankoya limaxkanin huanti xlicana
talimaxkakoy, pus ni calitachihuinank$ xlipacs tachixcuhuitat xtachund lantla
tlahuakoy huanti lakatikoy aksaninankoy, chu antd tzucukoy lichihuinankoy c-
mimpukalhtahuakacdn, usu antd c-tlancati. Hud chung litlahuakoy laquimpi pacs
naliucxilhkocan xtachund la lacuan chixcuhuin. Huampi luhua lacatancs ccahuaniyan
pi caj hud xpalacata huantu xlacén tlahuakoy, pus chuna chu takskonit huantu luhua
xputzamakd xpalacata nacacninanican, pero pacsd maskahuikocanit nahuén. 3 Huampi
huata acxnj huix pala ti lakalhamankoya limaxkanin huanti xlicana talimaxkakoy, pus ni
pala calitachihuinanti hasta masqui huanti luhua atzinu talipahu miamigo. 4 Huata caj
xman huix miacstu caj tzek calicatzi huantu tlan tlahuanijta. Chanchu hua Quintlaticdn
huanti huilachd c-akapun x14 pacs catziy huantu caj tzek tlahudpat, pus huata x14 luhua
lhuhua namaxquiydn huantu nataquiyén.

Jesus masiyuy lantla natlahuaniyahu xoracién Dios
(Lucas 11:2-4)

5“Chu na chuna litum acxni tlahuayatit mioracioncdn, ni chuna catlahuétit lantla
tlahuakoy huanti caj akskahuiminankoy. Xlacan lakatikoy kalhtahuakatayakoy c-
templo, xahud c-xchastunin tlancati antani luhua lhuhua tzamacin laquimpi pacs
mat naucxilhkoy huantu xlacdn tlahuakoy. Huata quit luhua lacatancs ccahuaniyan
pi caj xpalacata huantu xlacan tlahuakoy, pus chund chu pacsa takskonit huantu
xputzamakd pi nacacninanikocan, chu aya maskahuikocanit nahuan sampi nialh tu
catimakamaklhtinankolh c-xlacatin Dios. ¢ Huampi acxni huix natlahuaniya oracién
miDios, huata xatldn miacstu catanu c-minchic, lihuana camalacchuhua mimdlaccha,
antd chu catlahua mioracidén, caxakatlilacapi Quintlaticdn Dios, sampi xl4 lacxtum
tahuildn masqui nj tasiyuy. Chu pi Quintlatican ucxilhma pi tlan huantu huix tlahuépat,
pus luhua xlicana pi hud namaxquiydn mintataquin huantu lakchandn.

7 “Huampi acxnj natlahuaya mioracién, ni maklhuhua tihuana tu huatiya tachihuin
tu ni kalhiy xlakasi, xtachung lantla tlahuakoy huanti nj lakapaskoy Dios, chu xlacdn
puhuankoy pi Dios nakaxmatnikoy lantla makcatzi chihuinankoy. 8 Pus huixin ni chuna
catziyatit lantla xlacdn, sampi hud Quintlatican Dios, xld aya catziy huantu huixin

catzankaniyan, masqui hasta ni asquiniyatit. ° Chuna nama huixin nahuandtit acxni

natlahuaydtit mioracioncan:

‘Huix Quintlatican ti huilapi c-akapun,

Caj xman huix mininiydn nacacninanicdn mintucuhuind.

10 Camilh milimapaksin und c-quilakstipancan.

Laquimpi xlicatlanca catiyatna makantaxtimdcaj nahuan milimapaksin,

lantla makantaxtimacanchd c-akapdn.

1 Huantu lanchd cmaclacasquinahu quinchujcdn caquincamaxqui.

12Na caquincamatzankanani xlipacs huantu nitldn ccatlahuaninitan,

na chung lantla quin cmatzankananikoyahu huanti quincatalatlahuanitan.

13 Ni caquincamakaxtakti laquimpi pala ti naquincamatlahuiydn talakalhin,

huata caquincamapanunij xlipacs huantu xquincamatlahuin tu nitlan.

Sampi huata huix mininiy namapaksinana c-quilatamatcan, chu nit{ mataxtuca militli-
huaka,

chu huata huix mininiy naccacninaniyahu xlitlanca milicacni caxanilihuayaj xtihua.

Chung calalh, Amén.’

14 “Pus lapi namatzankananikoyatit amakapitzin huanti camakasitziyan, na chuna
Mintlaticdn huanti huilachd c-akapin nacamatzankananiydn xlipacs huantu njtlan
tlahuanjtantit. 15 Huampi hua lapi huixin ni namatzankananikoydtit huanti ca-
makasitzin, pus na chuna Mintlatican huanti huilachd c-akapin nj lay caticamatzanka-
nanin mintalakalhincén.

Jesus lichihuindn lantla makalhkajnancdn laquimpi licacninanicdn Dios

16 “Acxni namakalhkajnanatit laquimpi nacacninaniyatit Dios, pus ni calimasiyutit
pala luhua lacalipuhuampadtit caj c-milacancadn, chung lantla tlahuakoy huanti ak-
skahuiminankoy. Hud chund xlacdn litlahuakoy laquimpi pacs nacatzicdn pi mat
makalhkajnankoy. Quit xlicana ccahuaniyén pi caj xpalacata huantu xlacdn tlahuakoy
c-xlacatincan amakapitzin, pus aya makamaklhtinankonit xtaskahucén huantu xputza-
makg. 17 Huampi hua huix acxni makalhkajnana xpalacata nacacninaniya Dios, lihuana
calakachdkanti, chu cadcxquitti 18 laquimpi xlilhuhua chixcuhuin ni nacatzikoy pala
huix makalhkajndmpat. Huata caj xman hua Mintlaticdn huanti catziy huantu huix
tlahudpat, chu cumu xld acxtum talamdn, pus namaxquiydn mintataquin huantu
lakchanén.

Hugnti catuhud kalhiy hugntu xtapalh tumin nitd namaktayay c-akapun
(Lucas 12:33-34)

19 “Nj cata catuhud camamakstokuilitit huantu xtapalh tumin laquimpi namata-
macuninandtit ung catiyatna, sampi antd und catuhud pacs malaksputuy xaluhua,
chu pacs laktzankakoy, xahud ung tzamay huanti tlan nakalhankoy. 20 Huata luhua
xatlan pi caj luhua lhuhua huantu lacuan tatlahu catlahudtit, chu luhua xtachuna
lantla alisok camaakstokuilipi mintumin c-akapun antani niucxni lay pasay xaluhua,
chu ni malaktzankay, 21 Sampi antani huixin nahuiliyatit mintapaxuhuancan xtachuna
pala lhuhua mintumincan namamakstokuiliyatit c-milatamatcan, pus na anta namakax-
takdatit milistacnacén.

Milakastapucdn xtachund lantlg mdkskot
(Lucas 11:34-36)

22 “Milakastapucan xtachund lantla makskot huantu makskolén xlipacs minchatu-
minica. Pus lapi hud tlan milakastapu, xlitlanca c-minchatuminica nakalhiya xkakanat.
23 Chj hua lapi hua milakastapu nitldn lilacahuanana, pus xlitlanca minchatuminica
xalakapoklhua lildmaj nahudn. Chung pi lapi huantu lilacahuanana ni kalhiy huantu
tlan xkakanat xlicana pi xaaktzankdn lapat nahudn c-milatamat.

Dios maktakalhkoy xlakskatdn
(Lucas 16:13)

24 “Ni pala chatum chixcu tlan tascujkoy chatuy maland aktuma quilhtamacy, sampi
acxni natascuja, chu nakalhakaxmata chatum, pus hua chd chatum litum fuerza
nakalhakaxmatmakan, chu ni namaxquiy cacni. Xahuachi nj lay catitdscujli sampi ni
catitldhualh huantu nalimapaksican. Pus quit clacasquin pi luhua lihuana caakatdkstit
huantu cuaniputin: Chatum chixcu ni lay lipahudn Dios lantla xpuchind, chu natlahuay
huantu limapaksiy, chu lapi na huatiya yama quilhtamacd nalipahuampalay xtumin
lantla xpuching huanti nakalhakaxmata huantu nalimapaksiy.

Xman hug Dios ti quilipghuanatcdn
(Lucas 12:22-31)

25“Pus na chuna litum luhua clacasquin pi caakatdkstit huantu ccahuaniyén: Ni ahuan
hud tililakaputzaydtit pala tu nahuayatit chali chalf laquimpi tlan nalatapaydtit; usu
xpalacata mjlhakatcan huantu nalilhakananatit nj taji calilakaputzatit. ; TG hua latdmat
tlak xlacasquinca, ni xahua listakudn? Chu hua macni, ;t4 hua tlak xlacasquinca, ni
xahua talhakdn? 26 Caucxilhtit lactzu spun huantu koskoy caunin, ni chananankoy, na
ni xkanankoy, na ni pala maquikoy xlananatcadn c-xpumaquican; huampi huata hua
Quintlatican huanti huilachd c-akapun x4 chali chali maxquikoy xlihuatcdn huantu
tlan nalilatamakoy, chu stalanca catziyatit pi huixin xaalihuaca lhuhua xtapalh huixin
ni xahua xlacan. 27 Pus luhua caj caquincaghuanitit: ;T{ chatum huixin, hua caj
xpalacata xtaklitudn tlan namatlaniy namalihuaquiy cana caj aktum hora xlatdmat lapi
aya nimaja?

28 “Chu hud xpalacata mintalhakancan, ;tdhuan ahuan hud lacapastacatit? Caliucxil-
htit xdnat xala capucuxtun, lantla stackoy. Ni scujkoy, chu na nj pala sihuinankoy.
29 Huampi luhua ccahuaniydn pi hasta ni pala hua yama xamakan matamacunu rey
Salomén, masqui xlicana pi luhua cata laclipecua xalacuan lhdkat huantu x1a xlhakakoy,
niucxnicd matdxtucli laquimpi chund nalhakandn luhua lilakatit xtachund lantla
tasiyukoy yama lactzu xaxanat capucuxtun. 30 Lapi Dios chun4 laklilakatit caxyahuakoy
catucahua lactzu tuhudn huantu lanchiyu lilakatit stakuanaya c-pucuxtu, huampi caj
chali tuxama naxnakkoy, nacacdn, chu natamacapucan clhciyat, ;pi puhuangtit chu
pi huata huixin ni luhua caticalitakatzankdn? jXlicana luhua makat makatzankayatit,
sampi ni lay akstitum lipahuanatit! 3! Hud xpalacata ccalihuaniydn, ni luhua ahuan
hud nalilakaputzaydtit huantu tlan nalihuayanatit, usu huantu nalilhakanandtit chali
tuxama. 32 Sampi lhuhua huanti ni lakapaskoy Dios caj luhua xman hua lilakaputzakoy,
huampi ni chund camacastalakgtit huantu xlacan tlahuamakg, sampi huixin kalhiyatit
chatum Mintlatican huanti huilachd c-akapin huanti nacamaktakalhén, x14 aya catziy
huantu huixin caquitzankaniyan chali chali. 33 Huampi huata huixin xatldn hud
calakpuhualacapitit lantla hui xlimapaksin Dios, xahuachi calitzaksatit natlahuayatit
huantu x4 lakatiy. Lapi chund natlahuayatit nitu capuhuantit, xla nacamaxquiyén pacs
huantu caquitzankaniydn. 34 Chunga pi ni hua naucxilhlacachipitit huantu namacla-
casquindtit xala chali quilhtamacy, usu xala tuxama, sampi lantla chali chali xkakatilhay
acxnicu natasiyuy xatd taklituan limin yuma quilhtamacd.

7

Ni xankalhin caputzanani xtalakalhin huantu naliyahuaya mintald
(Lucas 6:37-38, 41-42)
1“Niucxni huix xaankalhin putzananipat nahuan xtalakalhin huantu tlan naliyahuaya
mintald, laquimpi alistalh na ni chund putzdmaj nahudn mintalakalhin huantu tlan
naliyahuaydn, chu chund chi namaxokonjydn. 2 Sampi Dios na chund nacaputzananiyan
mintalakalhin lantla huix putzananikoya xtalakalhincdn amakapitzin minatalancén.
Na chung lantla tu tlahuaniya mintald, xld na chund natamakapuspitniydn, sampi
milicatzitcan pi: hud lilhca tu lilhcanantit, na hud nacalilhcacangtit. 3 Chu na chung
chy, ;1antla pi tlan liucxilhniya yama actzu pokxnj tu lacpitanuma c-xlakastapu mintala,

pala huata huix ni tzini makcatziya pala c-milakastapu lacpitanumdn tzinu tlak tlanca
palhma? 4Na chuna litum, lapi huix nj catziya pi na talakpixtapunita, ;lantla chd tlan
licatziya nahuaniya mintala: ‘Cakalhkalhikaya tzind xlimakua ucmaxtuniydn tama actzu
pokxni huantu lacpitanumén c-milakastapu’? > Aksanind, huata xapulh camaxtu tama
tlak tlanca pokxni tu lacpitanumdn, laquimpi chund tlan nalacahuanana, chu luhua tlan
chinchu namaxtuniya yama actzu pokxni huantu lacpitanuma mintald.

6 “Ni timaxquikoydtit chichi huantu xasantujlani lthuat, chimpala xamaktum caj
nasitziy, chu natapuspitkoy, chu nacaxcaydn. Chu na nj pala hud paxni camacapinikgtit
xalactapalaxla, chu lacuan mintapixnu xla perlas laquimpi xlacén caj nalactayamikoy.

Hugnti putzay hugntu maclacasquima, taksa
(Lucas 11:9-13; 6:31)

7*“Ankalhin casquinitit Dios huantu maclacasquinatit, chu x1d nacamaxquiyan; huantu
xatlan talacapastacni caputzétit, chu nataksétit; calakatlaktit malaccha, chu chuna
nacamalacquinicandtit. & Sampi caxaticahud ti squin, maxquican; chu huanti putzay,
taksa; chu huanti lakatlaka malaccha, malacquinican.

9 “Lapi chatum huixin huf actzu minkahuasa, ;pi huata namaxquiya aktum chihuix
acxni x| nasquiniydn mactum caxtalanchu? 10 Usu pala squiti csquinin, hua lantla
xmaxquj squiti, ;pi huata luhua namaxquiya? ! Huixin xala catuxdhuat, chu chuna
lismaninjtantit tlahuayatit lhuhua tu ni tlan, huampi masqui chund, huixin fuerza
catziyatit lantla tu tlan xljhuatcdn namaxquiyatit mincamancan, pus jtu xalihuacd
Mintlatican ti ankalhin tlan catziyachd c-akapun, nacamaxquiyan xalacuan talacapas-
tacni acxni huixin nasquiniyatit?

12“Chunampi lacatancs ccahuaniydn pi xliankalhin catlahuanikdtit litlan amakapitzin
xtachung lantla huixin lacasquingtit xlacdn xcatlahuanikdn litldn. Sampi xlicana pi
lantla kampalhuhua xlimapaksin huantu tilimapaksinalh Moisés, xahua huantu makan
titzokuilikolh c-xlibrocan profetas, caj xman hua yuma kampatum litapulhcay huantu
chung huan: ‘Calakalhdmanti xlipacs amakapitzin chund lantlata huix acstulakalhaman-
cana’.

Jesus lichihuindn xatitzu mdlaccha
(Lucas 13:24)
13“Huantj luhua xlicana lakmaxtuputin xlistacna, luhua fuerza catlahudnilh calitzak-

salh pi antd nalactanuy c-xatitzu mdlaccha. Sampi na hui xatitlanca méalaccha antani ni
pala tzind tuhua lactanucan, chu na chund titlanca tiji antani ni tuhua lactlahuancén,
chu lhuhua ti antd lactlahuankoy, huampi huanti antd naankoy pus lacatancs pi
caj c-pulaktzankan lacayakolh. 14 Huampi huata titzd malaccha antani luhua tuhua
lactanucdn, xahud yama tiji antanj luhua calaktzy, chu ni lhuhua lactlahuankoy sampi
antd luhua tuhua lactlahuancén, x13 titum nacalichandn antani namakamaklhtinanatit
latdmat c-akapun.

Akatum quihui litalakapasa xtahudcat
(Lucas 6:43-44)
15“Cana huixin, cuintaj cacatlahuacantit pi ni nacaakskahuiyan huanti caj akskahuim-
inankoy, xlacdn huankoy pi mat hud lichihuinamak$ xtachihuin Dios. Luhua tlan
lantla kalhchihuinankoy xtachund lantla lacmantzu calhnilu litaxtukoy lantla tasiyukoy
laquimpi tlan natalacatzuhuiniydn, huampi c-xpulacnican xtachung lantla xalaclucu
lapanit huanti huanankoy. 1 Huixin hua tuncén nalilakapaskoyatit tu luhua xtayatcan
caj xpalacata lixcajnit huantu tlahuakoy c-xlatamatcdn. Huixin stalanca catziyatit pi ni
makalacén uvas calhtucunin, na ni pala hua higo puxcén cakajnin. 17 Akatum quihui, lapi
tlan, hud nalitalakapasa xtahudcat sampi lacudn natahuacay; chu huantu nitlan quihui,
pus na hud xtahudcat nalitalakapasa pi nitldn, sampi ni lacuan catitahudcalh xtahuécat.
18 Nj pala akatum quihui anan huantu luhua xlicana tlan, pala chd natzucuy tahuacay
xtahudcat huantu ni lacudn; chu nj pala akatum quihui huantu ni xatldn, cht natzucuy



SAN MATEO 7:19 14 SAN MATEO 8:4

tahuacay huantu luhua xalacuan xtahudcat. 1° Xlipacs quihui huantu ni lacudn tahuacay
xtahudcat, catancamicdn, chu tamacapucédn c-lhciyat laquimpi antd nalaclhcutapuy;
na chund yuma chixcuhuin naakspulakoy. 20 Chund pi huixin hud nalilakapaskoyatit
huantu xlacdn tlahuakoy, sampi luhua xtachund lantla akatum quihuj hua xtahuacat
litalakapasa lapi tlan usu nitlan.

Caj xman hugnti natlahuay xtalacasquin Dios nalakmaxtuy xlistacna
(Lucas 13:25-27)

21 “Ni xlipacs huanti caj xquilhnican quilihuanikoy pi quilipahuankoy lantla xpuchi-
nacan natapaksinikoy Dios, huata caj xman hud huanti xlicana namakantaxtikoy c-
xlatamatcdn huantu xtalacasquin Quintlat huanti huilachd c-akapun. 22 Yama quilh-
tamacu acxni natatlahuakocdn cuenta tachixcuhuitat c-xlacatin Dios, lhuhua huanti
naquihuanikoy: ‘Quimpuchinacédn, quin xaclichihuinanahu mintachihuin, caj mintu-
cuhuini xacliquilhanghu tlan xaclitamacaxtukoyahu cspiritu akskahuini, xahua caj
mintucuhuini tlan xaclitlahuakoyahu lhuhua lactlanca licacni.” 23 Huampi quit chuna
nackalhtikoy: ‘Caquintapanunitit huixin huanti xliscujpatit huantu nitlan, sampi quit
niucxnj ccalakapasnitdn lapi xlicana xquilipahuanatit.’

Hugnti tzucuy makantaxtiy xlimapaksin Dios luhua xtachund ti catziy tlahuay xchic
(Marcos 1:22; Lucas 6:47-49)

24 “Caxaticahud ti quinkalhakaxmata, chu tzucuy tlahuay huantu quit cuan luhua
xtachuna litaxtuy chatum akskalalh chixcd huanti tldhualh xchic, chu lihuana putzay
antani tlanca chthuix acnuy, usu chihuix lakslamahuiliy antani yahuay xtalayahu.
25 Acxnj chd milh tlanca sen, stacndnalh c-kalhtuchoko, chu lipecua unalh antanj xya
yama chiqui. Pero masqui chund lalh, yama chiqui ni pala tzint lacalh, sampi xatalayahu
lihuana xmatijucanit c-xlakstipan chthuix. 26 Huampi na chuna litum, lamapalaké
huanti na quinkaxmatnikoy huantu quit cuan, huampi cumu ni tlahuakoy huantu
climapaksikoy, pus xlacdn luhua xtachung litaxtukoy lantla chatum chixcu xatuntu,
huanti tlahuay xchic c-xokspun cucuy, usu caj xliman tiyat ni xapalha. 27 Acxni chg milh
tlanca sen, tlan stacli kalhtuchoko, chu luhua lipecua lantla dnalh, pus como tlan milh
un, jhua yuma chiqui maakpuspitca, maktum laksputtamalh!”

28 Acxnj Jesus chihuinankolh, hua yuma chixcuhuin cacs lacahuankolh caj xpalacata
xtakalhchihuin huantu xla xmasiyunit. 2° Sampi xlipacs huantu xlimapaksikoy, xu-
anikoy lantla ti xlicana kalhjy taluldktat, chu limapaksin, chu ni caj xtachung lantla
laktzokquinanin.

3

Jestis mapacsay chatum chixcu hugnti xkalhiy lepraj tzitzi.
(Marcos 1:40-45; Lucas 5:12-16)

1 Acxnij titactachi c-kastin, luhua lhuhua tachixcuhuitat cstalanimakd. 2 Chanchu antd
c-tiji laktalacatzdhuilh chatum chixcd huanti xkalhiy kampatu lixcajnit tzitzi huanican
lepra. Acxni ldkchilh lakatatzokdstalh c-xlacatin, chu namd hudnilh:

—Lapi huix chund lacasquina caquimapacsani lantla ckalhiy quintzitzi.

3 Jesus lakalhdmalh, lichipalh xmacan c-xmacni, chu namd huanilh:

—Chung clacasquin, lanchuj tuncan capacsti.

Acxnj chund huankolh, yama tatatld, tuncan pacsli.

4 Alistalh Jestis nam4 hudnilh:

—Luhua xlicana catlahua litlan njti calitachihuinanti. Huata caj xman calakpimpi
chatum pali c-templo, hua camaxqui miofrenda huantu tilimapaksinalh Moisés xamakan
quilhtamacd laquimpi acxni x4 naucxilhdn namaluloka, chu xliputum nacatzican pi
huix aya pacsnita yama mintajatat huantu xkalhiya.

Jesus mapacsay cscujni chatum capitdn romano
(Lucas 7:1-10)

5 Acxni Jesus chalh c-aktum cachiquin huanicdn Capernaum lacapala laktala-
catzahuilh chatum xapuxcu tropa; x1a tziculh squiniy aktum litlan. ¢ Chund huénilh:

—Quimpuchinacan Jesus, c-quinchic caj ma chatum quiscujni, xanin huanit c-xntjut
na lipecua catzanima.

7 Chanchu Jests hudnilh:

—Quit nacan mapacsay.

8 Huampi yama capitan nama kalhtilh:

—Tlati, xlicana pi huix luhua xasantujlani, cumu ni chund quit nimpala tzind
quimininiy pi huix natanuyapi c-quinchic. Huata xatldn caj kalhtum tachihuin cahuanti,
camapaksinanti, chu yama quiscujni napacsa, sampi clipahuandn, chu ccatziy pi huantu
huix nalimapaksinana, chund nalay.  Hud chund clihuaniman sampi quit soldado,
chu na hui huanti quimapaksikoy lactlanca quinapuxctin. Xahua chu quit na huilaké
quintropa huanti cmapaksikoy; acxni cuaniy chatum pala nf caalh, pus x14 an; chu acxni
cuanipalay chatum pi camilh, x14 namin; chu acxni chu climapaksiy quintasacua pala ta
catldhualh, x14 lacapala tlahuay.

10 Acxni Jesus kdxmatli huantu xld hudnilh luhua cacs lilacahua, puschi nami
huanikolh huanti cstalanimakg:

—Luhua xlicana ccahuaniyén pi lantla xlicatlanca c-xatiyat Israel niti quit camanokl-
huy huanti luhua xlicana naquilipahudn lantla quilipahudn yuma chixcia. 1! Pus
chu luhua lacatancs ccahuaniman huantu naquitaxtuy alistalh: lantla xlicatlanca
catuxdhuat lhuhua huanti nitd xlakasicdn limaxtukocdn sampi ni judios, huampi
hud xlacan tlan nalakchankoy antani huilachd Dios c-akapin; xlacan antd macxtum
namaktahuilakoy c-puhuay antani putum natahuayankoyacha xalakmakan quinatlat-
nacan Abraham, Isaac chu Jacob. 12 Huampi lhuhua huanti luhua israelitas huanti
xmalacnunikocanit pi nalakmaxtukocédn, chu xlitahuilatcan c-xputahuilhcan anta c-
xpaxtun Dios, caj xpalacata ni makantaxtikolh c-xlatamatcan huantu xlimapaksikocanit,
pus xlacan natamacaxtukocdn c-quilhtin antani luhua capaklhtutd. Koxutanin xlacén,
sampi antd natasakoy, chu namalacsanikoy xtatzancdn caj xpalacata lipecua lantla
napatinankoy.

13 Acxnitiya Jesus namg huanilh yama4 capitan:

—Capittd c-minchic, nialh td capihuanti, pus huata chund cakantaxtulh lantla huix
canajlanita pi nalay.

Xlicana x14 pi acxnitiya yama tlancaliya cscujni capitdn pacsli lantla xtatatlay.

Jesuis mapacsay xputiyatzi Simon Pedro
(Marcos 1:29-31; Lucas 4:38-39)

14 Maktum quilhtamacu acxnj Jesus alh c-xchic Pedro, antd x1a ucxilhli xputiyatzi
Pedro pi xma c-xputama sampi xlilama palha lhctyat. 1> Huata Jesds macachipalh
c-xmacan, chu acxni tuncadn makdxtakli lhcayat huantu luhua xmaknima; chu yama
puscat lacapala tdquilh, tzdculh caxtlahuay xlthuat huantu natalihuakoy.

Jestis mapacsay lhuhua tatatlanin
(Marcos 1:32-34; Lucas 4:40-41)

16 Chanchu alistalh acxni aya kotdnulh, luhua lhuhua tatatlanin liminica c-chiqui
antani xuf Jesds. Hui ti xmaxcajualinikonit xtalacapastacnican cspiritu akskahuinf,
huampi cumu Jesus kalhiy litlihuaka, caj makatunu cxakatlikoy, xputlakaxtukoy yama
akskahuinin. Xahua chi pacs mapacsakolh xlikampalhuhua tajatat huantu xkalhikoy
tatatlanin huanti antd xliminikocanit. 17 Jestis chund mapacsakolh yama tatatlanin, chu
limakantéxtilh c-xlatdmat huantu xamakan quilhtamacy xlichihuinanittd profeta Isafas
acxni chund hud: “Pacs mapacsakolh quintajatatcan, chu mapanulh quintacatzanaju-
atcan.”

Jesus lacasquin castalanicg, huampi niucxni catachokoca
(Lucas 9:57-62)

18 Acxnj Jesus ucxilhli pi luhua lhuhua huanti xchimaké antanj xui x14, huanikolh
xlimakalhtahudkat pi catacaxkolh laquimpi napatacutkoy c-xaquilhtutu takayahuana.
19 Chatum saduceo laktalacatzdhuilh, chu nam4 huénilh:

—Makalhtahuakand, quit na cstalaniputundn lantla cha canicahud antani napina.
20Jesus kalhtilh:

—Quit njtu ckalhiy, ni xahua lantla yama lactzu huekni, xlacan kalhikoy clhucucan
antani lhtatakoy, xahud yama lactzu spun pacs kalhikoy xmasakacdn; huampi quit
Xatalacsacni Chixcu, nj ckalhiy antani cmajaxay quiakxeka acxni ctlakudn.

21 Chatum litum huanti na xlimakalhtahudkat xuamputun chung huanilh:

—Quimpuchind, quit na nacstalaniydn, huampi caquintimaxqui quilhtamacd hasta
acxni naniy quintlat laquimpi nacmaacnutaquiy, chu nacstalaniyan.

22 Jesus hudnilh:

—Lapi xlicana huix quistalaniputuna, chiyuj tuncédn caquistalani, chu camakax-
takkg amakapitzin huantj litaxtukoy lantla xanin lamakg laquimpi hud camaacnukolh
xtanincan.

Jestis macacsay un, chu takayahuand
(Marcos 4:35-41; Lucas 8:22-25)

23 Jesus lacapala tatajukolh xlimakalhtahudkat c-aktum putacutnu laquimpi antd
nachankoy c-xaquilhtutu takayahuand. 24 Ni naj pala makat xankoy c-chdchut acxni
lipecua lantla tziculh undn, chu na chung lipecua tziculh takayahuay chichut; atzina
xuanit aya xmaaktzijputuncdn putacutnu. Jesds na anta xtajuma c-putacutnu huampi
xlad xm3, chu clhtatama. 25 Xlimakalhtahuakat Jesuds lacapala mastacnikolh, chu nama
huanikolh:

—Quimpuchinacan, jcatlahua litldn, caquincamaktaya sampi cmuxtumahul!

26 Huampi huata x14 nam4d kalhtikolh:

—;Td xpalacata taji pecuampatit? jXlicana pi huixin nj luhua quilipahuanatit!

Huata x14 lacapala tdquilh, limapaksikolh un chu takayahuand pi catacacskolh,
puschi tuncén tacacacskolh. 27 Acxni xlacan ucxilhkolh lantla mapaksikolh un, chu
takayahuang, lanaj tilacahuankolh, namé chd tzdculh lakalhasquinkoy:

—;Pus tu ya litlihuaka kalhiy yuma chixct, pi hasta masqui hua un, chu takayahuana
kalhakaxmatkoy acxni x4 mapaksikoy?

Lhuhua paxni muxtukoy acxni palaktajukoy cspiritu akskahuini
(Marcos 5:1-20; Lucas 8:26-39)

28 Acxni Jesus tacutchd c-xaquilhtutu takayahuana, antd chalh c-aktum tiyat huanican
Gadara, puschi c-xtampin sipi antani xmanukocan ninin taxtukochi chatuy laclixcajnit
chixcuhuin huanti xmaxcahualinikonit xtalacapastacnican akskahuini sampi xpalakta-
jumakd. Yuma chixcuhuin luhua laclucu xuankonit, chu hasta yama c-tiji nit{ luhua
xlactlahudn sampi xpecuanikoy. 2° Chu lantla xtalacatzuhuimakg anta x4 ni xya Jestus,
caj xalan quilhankolh:

—Jests! ;T xpalacata quincatalatlahuaya? Caj luhua chund catziya, alisok tanita
quincamapatiniya sampi huix xCam Dios.

30 Cumu antd lacatzd xputxuanamakd talhuhua paxni, 3! huata yama cspiritucan
akskahuini nam4 huanikolh Jesus:

—Lapi naquincatlakaxtuya lantla cpalaktajumahu yuma chixcuhuin, pus luhua cat-
lahua litldn caquincamaxqui talacasquin nacpalaktajuyahu yama talhuhua paxni.

32 Jesuis huanikolh:

—Pus tlan, antd catanutit.

Cspiritucan akskahuini makaxtakkolh chixcuhuin, huata hud palaktajukolh paxni.
Xlipacs yama paxnj tlan pecuankolh, tziculh kosnankoy hasta chankolh antani luhua
c-xudstat, antd lkan ankolh, hasta c-takayahuana, pacs ant4 jicsuakolh.

33 Yama chixcuhuin huanti xmaktakalhmak$ paxni, caj lantla xtapecuacan takosun
tzalakolh hasta chankolh cachiquin, chu acxni antd chankolh xlacan tziculh lichi-
huinankoy huantu akspulakolh xpaxnican, chu na chund lichihuinankolh hua lant-
la xpacskonit yama chixcuhuin huanti xapulh xpalaktajumaké cspiritu akskahuini.
34 Xliputum huanti xuilakg cachiquin lacapala ankolh antani xlamachd Jests. Acxni
xlacdn ucxilhkolh huanikolh pi catldhualh litldn catatampuixtulh c-xtiyatcdn huantu
xlacdn xmapaksikoy, chu makat caalh.

9

Jestis mapacsay chatum chixcu huanti ni lay xtlahudn
(Marcos 2:1-12; Lucas 5:17-26)

1 Pus huata Jesus tdjulh c-putacutnu, tacutpalachd c-xaquilhtutu takayahuana, chu
antd chankolh antanj luhua xui xchic c-xacachiquin Capernaum. 2 Antd chu xuilachd
acxni lichanica chatum chixcu huanti xluntundn, yama tatatld puchaxna xpulencén.
Acxnj Jesus ucxilhkolh pi yama chixcuhuin xlipahuankoy pi tlan x14 namapacsay, nama
hudnilh tatatl4:

—Tlati, catahuixcani, sampi xlipacs mintalakalhin aya cmatzankananinjtdn.

3 Huampi makapitzin laktzokquinanin huanti antd xlayakd xlacan tuncdn namd
acstupuhuankolh: “Yuma chixct caj xpalacata xtachihuin likalhakamanama, chu talala-
cataquima Dios.” 4 Huampi cumu Jesus catzilh huantu xlacdn xpuhuamak$ nami
huanikolh:

—;Tthuan huixin luhua laclixcajnit kalhjyatit mintalacapastacnican? > Pus caqui-
huanitit, ;xatd atzinu ni pala tuhua makantaxtican, pa acxni nahuaniya chatum tatatla:
‘Mintalakalhin pacs cmatzankananiydn’, usuchi lapi nahuaniya: ‘Lacapala cataqui,
chu catldhuanti’? © Pus chu naccamasiyuniyan pi quit xlicana ckalhjy litlihuaka una
catiyatna, chu caj quintachihuin tlan climatzankandn talakalhin.

X14 xakatlilh yama chixct huanti xluntunan, namg huanilh:

—Huix cuanimdn, lacapala cataqui, casacti mimpuchaxna, chu capit c-minchic.

7 Yama chixct huanti xluntundan lacapala taquilh, tdxtulh, chu alh c-xchic. & Acxnj
huanti antd xlayakg ucxilhkolh huantu x14 xtlahuanit tlan pecuankolh caj xpalacata cac-
nikolh xtascujut, chu tzaculh paxcatcatzinikoy Dios caj xpalacata cumu x14 xmaxquinit
tlanca litlihuaka yuma chixcu.

Jesus huaniy chgtum chixcd huanicdn Mateo, pi castaldnilh
(Marcos 2:13-17; Lucas 5:27-32)

9 Alistalh Jesus taxtulh, alh alacatanu cachiquin, chu maktum acxni xtlahuama c-tiji
ucxilhli chatum chixct xuanicdn Mateo, antd x14 xuf c-mesa c-xquilhtin oficina antanj
xmakamaklhtindn xla impuestos huantu xmatajinanimaca Roma. X14 nama huénilh:

—Huix na caquistalani.

Pus yama Mateo lacapala lit tdyalh, akxtakuilikolh xtascujut, chu stalanilh.

10 Alistalh Jests antd alh huayan c-xchic Mateo, chu na luhua lhuhua chixcuhuin
huanti judios xpuhuanikoy pi pacs xaktzankdn xlamakg, xahua xmatajinanin impuestos
huanti nitu xliucxilhkocadn, xlacdn na antd xankonit makuayankoy; chu na antd
quilhpaxtum maktahuilakolh antani xui Jesds, chu xlimakalhtahudkat. 1! Huampi
makapitzin xanapuxcun judios huanti xuanikocan fariseos, acxni xlacdn ucxilhkolh
lantla xtahuilakochd c-mesa, xlacdn namd kalhasquinkolh xlimakalhtahuakat Jesus:

—; Tt xpalacata mimakalhtahuakanacan lacxtum tahuayankoy huanti xmatajinanin
impuestos, chu huanti luhua laclixcajnit maklakalhinanin chixcuhuin?

12 Cumu Jesus kdxmatli huantu xlacdn xquilhuamakg, nama huanikolh:

—Nitd limaclacasquin macuchind huanti tlan lama, chu nitd kalhiy tajatat;
huampi huanti tatatlakoy maclacasquimakg pi namapacsakoy macuchina. 13 Xlicana
ccahuaniydn pi luhua lihuana caakatdkstit huantu huamputin xtachihuin Dios an-
tani chund namg tatzoktahuilanit c-Likalhtahuaka: ‘Quit ni cmatlaniy caj xman

naquilicaxtlahuananiyatit mintakalhincan huantu maknikoydtit c-quilacatin, pus huata
quit clacasquin pi na calakalhamankdétit amakapitzin huanti na aktzankatayamakg c-
xlatamatcdn.” Chu na chuna litum, quit ni hud cminit huanikoy pi nalakpalikoy
xtalacapastacnicdn huanti luhua xlicana lacuan xtalacapastacnican kalhikoy, huata hua
cminit tasanikoy huanti luhua maklakalhinanin laquimpi quit naclakmaxtukoy.

Kalhasquincdn Jesus xpalacata tamakalhkajna
(Marcos 2:18-22; Lucas 5:33-39)

14 Maktum litum makapitzin xlimakalhtahuakat Juan Bautista lakminkolh Jests, nama
huanikolh:

—Quin, chu makapitzin fariseos ankalhin cmakalhkajnanahu laquimpi chund nalicac-
ninaniyahu Dios, ;td chu xpalacata milimakalhtahuakat ni limakalhkajnankoy?

15 Jestis nama kalhtikolh:

—Huanti putzakocanit laquimpi naankoy makpaxuhuakoy c-tapuchuhuani, ;pi
minjniy xlacdn caj talipuhudn antd namaklatahuilakoyachd xlimakua antd talahuilakd
yama kahuasa huanti tapuchuhuama? Huampi nalakchdn quilhtamacd acxni nasputa
putapuchuhu, chu yama kahuasa huanti tapuchihualh mékat nadn, chung lantla quit
naquiakspulay; acxnicu chu xlacan nalipuhuankoy, chu namakalhkajnankoy.

16 “Xlipacs huantu quit ccamasiyunimdn pacs xasasti limapaksin, pus hud xpalacata
ccalihuaniydn pi ni pala chatum ti mininiy nalaktzapay mactum xalakuan talhakdn,
chi namahuacaniy titzu xasasti lhdkat, sampi yama xasasti lhdkat acxni nachakacan
natactzuhujy, chu atzinu lihuaca kalhtlanca nahudn antani nataxtita ni xahua lantla
xapulh xtaxtitnit.

17*“Chu na chuna litum, ni namaclacasquina pixtoko huantu aya lakuama xmakxuhua
calhnilu, pala antd namujuya huantu ni xacatla vino, sampi lapi chund natlahuacén,
yama xmakxuhua calhnjlu napanka, chund la xuhua, chu vino caj paxcat nahuankoy,
sampi lacxtum nalaktzankay. Pus hud xpalacata pi lihuaca tlan mujucan ni xacatla vino
c-xasasti xmakxuhua calhnjlu laquimpi luhua lacxtum nacatlankoy, chu natayanikoy,
nitd catilanikolh.”

Chatum puscat tzek xamaniy xlhakat Jesis

18 Acxni Jests chung xlixakatlimaké yuma tachihuin, chatum chixcd huanti xpuxcu-
nanikoy judios chilh antani x1a xlaya, lakatatzokdstalh c-xlacatin laquimpi namaxquiy
cacni, chu nam4 hudnilh:

—Quintzumat, ucu nilh, huampi lapi huix nalakpina, chu nalichipaya mimacan c-
xmacni x14 luhua nakalhipalay xlatdmat.

19 puschi tacaxli Jesus, chu lacapala tdalh c-xchic, chu na pacs taankolh xlimakalh-
tahudkat. 20 Huampi lantla xama ctiji, na stalanikolh chatum puscat huanti aya xlema
xliakcutuy cata lantla xtatatlay, cstajmakama xkalhni. X4 tzek laktalacatzihuilh Jesus
c-xkan, tampakstaxamanilh xlhdkat. 2! Sampi xl4 xacstupuhudn: “Huatiya lapi tlan
xacxamanilh tzing xlhakat, quit tuncdn nacpacsa.” 22 Acxni chd xamanikolh xlhékat,
Jesus lacapala talakaspitli, cxilhli puscat, nama huénilh:

—Nana, huix aya pacsnita, sampi luhua xlicana quilipdhuanti, chu canajlanita pi quit
tlan nacmapacsayan.

Acxnitiya chu yama puscat xapacsni hud.

23 Acxnj chd chalh Jesus c-xchic yama xapuxcu judio xuanican Jairo, x14 ucxilhkolh
csununanin xtzucukonit sunukoy xliskolhcan laquimpi aya naancdn maacnunancan, na
chund xljlhuhua lantla acchilij xtanumakg, xtasamakg. 24 X1a nam4 huanikolh:

—Catlahuatit litlan lacapala cataxtutit sampi tama tzumat caj lhtatama, ni xanin lantla
huixin puhuanatit.

Huampi pacs caj tzdculh lilitzinkoy huantu x14 hud. 25 Jests fuerza tlakaxtukolh,
alistalh x14 tanulh, chipanilh xmacan, chanchu tzumat tuncan taquilh. 26 Chanchu lantla
xlicatlanca yama c-tiyat canihud tzuctcaj lichihuinancén huantu x14 xtlahuanit Jesus.

Jesus mapacsakoy chatuy lakatzinin

27 Acxni Jesus taxtulh yama cachiquin, chu alhd, chatuy lakatzinin tzdculh stalanikoy
xcatasatilhakoy, namd xuanimakg:

—Xquilhtzucut rey David, jcatlahua litlan, caquincalakalhdmanti!

28 Jesus ni tachdkolh. Acxni chd chalh c-chiqui antani x14 nalaktuncuhuiy, hua yuma
chatuy lakatzinin, na tanukolh, chu acxnj laktalacatzuhujkolh antani xl4 xui, namd
kalhasquinkolh:

—;Pi canajlaydtit huixin pi quit tlan nactlahuay huantu huixin quisquinipatit?

Xlacan kalhtinankolh:

—Quimpuchinacén, quin xlicana ccanajlayahu.

29 Pusch{ Jesus lacaxamakolh c-xlakastapucan, chu namd huanikolh:

—Lapi chund, pus cakantaxtulh huantu huixin canajlanjtantit.

30 Xlakastapucdn yuma chixcuhuin tuncédn tatlanikolh, chu tlan lacahuanankolh.
Alistalh Jests huanikolh:

—Luhua xlicana catlahuatit litlan, nijtf calitachihuinantit laquimpi nit{ nacatziy.

31 Huampi cajcu puntzd xlacan xtaxtukonit, tuncan tzdculh lichihuinankoy huantu
Jesus xtlahuanit c-xlatamatcén, chu lantla xlicatlanca yama c-tiyat pacs catzica.

Jests mapacsay chatum koko chixcu

32 Acxnj cajcu xtaxtumakolh chixcuhuin huanti acu xmapacsakocanit, chimpalakolh
makapitzin chixcuhuin, liminikolh Jests chatum chixcd koko, sampi hua cspiritu
akskahuini huanti xpalaktajuma xmakokonit. 33 Jesus limapaksilh yama akskahuini pi
capalaktdcutli chixcd. Acxni chu makaxtakkolh, yama koko tlan tzdculh chihuinén.
Lantla xlilhuhua huanti antd xuilakg lanaj lilacahuankelh tu xucxilhkonit, chu chuna
xuankoy:

—Niucxnicd xataucxilha c-xatiyat Israel aktum tlanca licacni tatlahu lantla chiyd
ucxilhnitahu.

34 Huampi makapitzin fariseos huanti csitzinikoy namd xuankoy:

—Yuma chixct tlan tamacaxtukoy cspiritucan akskahuini sampi hud lipahuén, chu
tascujma xapuxcu akskahuin{, hud chi maxquinit xlitlihuaka.

Jesus lakalhamankoy tachixcuhuitat lantla niti andn ti namaktayakoy

35 Alistalh Jests alh lakapaxialhnankoy xlipacs c-lactzu cachiquin huantu xuilaké
yama c-tiyat. C-akatunu cachiquin antani xchan, xtanuy c-xpukalhtahuakacan judios,
chu antd xliakchihuinanikoy huanti xtamakstokkoy. Hud xlichihuinanikoy lantla Dios
xuiliputin xasasti xlimapaksin c-xlatamatcan; xahud x4 pacs xmapacsay lantla tuyata
tajatat, chu tacatzandjuat xkalhikoy. 3¢ Acxni tcxilhli lhuhua tachixcuhuitat lantla
xlacdn xlamakg, x14 xlicana kayaj catzanikolh; sampi lhuhua huanti ni xkalhikoy tapax-
uhudn, chu niti xandn huanti namaktayakoy. Luhua xtachund xlamakg lantla kamputum
calhnilu huanti lhtuj makaxtakkocanit, ni kalhikoy xpuchinacdn ti namaktakalhkoy.
37 Puschi huanikolh xlimakalhtahudkat:

—Lhuhua xlacdn huanti xlicana aktzankatamakonit, chu luhua xtachund quitaxtuy
lantla lakatum tlanca tachanan antani lhuhuacd hui lixkdnat, huampi hud cha scujnin
ti xkanamakg, luhua ni pala clhuhuacan. 38 Hua xpalacata ccalihuaniyan pi casquinitit
xmalana tachandn, cahuanitit pi camacdmilh tlak lhuhua scujnin laquimpi lacapala
namamacxtumikoy huantu limaquitcu landnat.

10

Xtucuhuinicdn kalhacutuy apéstoles, usu xtamglakachdn Jests
(Marcos 3:13-19; Lucas 6:12-16)
1 Maktum quilhtamacu Jesus tasanikolh laquimpi natamacxtumikoy yama kalhacu-
tuy xlimakalhtahudkat huanti luhua ankalhin xtalapulakoy. Xld maxquikolh litli-
huaka laquimpi xtamalakachdn nahuankoy huanti tlan natamacaxtukoy cspiritucan

akskahuini, chu laquimpi tlan namapacsakoy tatatlanin xahud huanti xkalhikoy tuhua-
jcuta tacatzanajuat.

2Hua xtucuhuinicdn yuma kalhacutuy tamalakachanin, usu xapdstoles, hua yuma:
Simén, huanti x14 limapacdhuilh Pedro, xahua xtala Andrés;
Santiago, xahua Juan, hua yuma xcaman chatum kolutzin xuanican Zebedeo;
3 Felipe, Bartolomé, chu Tomés;
Mateo huanti xapulana xmatajindn impuestos, xahua Santiago huanti xkahuasa Alfeo;
Lebeo huanti na xlimapacuhuicén Tadeo;
4 Xahua Simén, yuma chixcd xapulh xtatapaksiy kamputum chixcuhuin huanti xu-

anikocan zelotes;

xahua Judas Iscariote huanti alistalh macamdstalh Quimpuchinacan Jesus.

Jesus malakachakoy xapdstoles laquimpi naliakchihuinankoy xtachihuin
(Marcos 6:7-13; Lucas 9:1-6)

5 Alistalh Jesus cajcu xmalakachaputunkoy yuma kalhacutuy xatalacsacni xapdstoles;
acxni ni xaankoy xld nama huanikolh: “Ni ant4 capitit xtiyatcan huanti ni judios, na ni
natanuydtit antd cachiquin tu tapaksikoy c-Samaria. ¢ Huata xatlan hud calakpinkdtit
huanti lantla xataktzankatapulin calhnilu lamakg und c-xatiyat Israel. 7 Huixin hud
caliakchihuinantilhatit pi aya talacatzuhuima quilhtamacu acxni Dios namatzuquiy
xasasti xtapdksit catiyatna. & Xlipacs tatatlanin camapacsakdtit, camalakastakuanitit
huanti acu nikonit chixcuhuin, na chund huanti kalhikoy lixcajnit tzitzi huanican
lepra camapacsakdtit, na catamacaxtunikdtit huanti palaktajukonit cspiritu akskahuini.
Huixin caj chunata maklhtindntit tama litlihuaka, pus na chund chi huixin acxni nalima-
pacsayatit huanti tatatlay, na caj litlan calitlahuatit mintascujutcén, ni camatajinantit.

9 “Nitu calipitit tumin c-militampachicdn, ni pala xla plata, usu xla oro, chu na ni pala
xla cobre. 10Na nj pala tilipinatit puxtoko c-tiji, na nji calipitit putiyun milhakatcan
huantu nalilakpalinandtit, huata caj xman hud calipitit huantu lhakanitantit, chu na
chund mintatuhuanuncan. Na nj pala hug calipitit milixtokocédn, pacs yuma nj tzankay
ti nacamaxquiyan; sampi huanti xlicana scujma fuerza mininiy pi namahuicén.

11 “Xahugd antanj nachipindtit c-aktum cachiquin, caputzatit chatum chixct huanti
luhua tlan xtapuhudn, chu antd chd catamakaxtdktit c-xchic hasta acxni huixin nap-
indtit alacatanu cachiquin. 12 Acxnj nataksdtit aktum chiqui antani namaklhtatay4tit,
cahuanikgtit huanti xala c-chiqui pi cakalhikolh tapaxuhudn huantu mastay Dios.
13 Alistalh lapi antd yama c-chiqui huilakg huanti tlan catzikoy, chu mininikoy pi
nakalhikoy tapaxuhudn, pus casquinitit Dios pi antd catatamakaxtakkolh. Huampi lapi
huanti huilak$ c-chiqui ni mininikoy nakalhikoy tapaxuhudn, pus huixin calactlahuatit
tamd mintachihuincdn. 4 Lapi c-aktum chiqui, usu c-aktum cachiquin nitldn nacat-
lahuacanatit, chu na nj pala cakaxpatniputuncandtit yama tachihuin huantu huixin
lichihuinampdtit, pus huata huixin lacapala cataxtutit c-chiqui, usu cachiquin, chu
acxni nataxtuydtit cacalactincxcantit pokxni huantu calactahuacdn c-mintantuncan
laquimpi xlacan naucxilhkoy pi huixin nialh mincuintajcan lapi nalaktzankakoy tama
chixcuhuin. 15 Luhua xlicana ccahuaniyan, pi acxni nalakchan quilhtamacy lantla
Dios naakastacyahuakoy xlipacs tachixcuhuitat xpalacata tu nitldn tlahuakonit, huanti
xala yama cachiquin atzind luhua lihuaca lantla napatinankoy ni xahua laclixcajnit
tachixcuhuitat huanti xuilaké xamakan quilhtamact c-chuchutsipi huantu xuanikocén
Sodoma, chu Gomorra.

Hugntj lichihuinankoy xtachihuin Jesus nasitzinikocdn
16 “Luhua lihuana cakaxpattit! Quit ccamacaman luhua xtachuna lactzu calhnijlu c-
xlakstipancan laclipecua huananin lapdnit. Pus huata huixin luhua skélalh calatapulitit
xtachung lantla latlahuankoy luhua, huampi na chuna litum xacacsua cahuéntit lantla
lacmantzu paloma. 17 Cana huixin, cuintaj catlahudtit sampi caj quimpalacata naca-
macamastacandtit c-pumapaksin, huixin nacasnokcandtit c-xpukalhtahuakacan judios.

18 Xahud caj quimpalacata nacalipincanatit c-xlacatincan lactlanca mapaksinanin, usu
c-xlacatincan lactlanca napuxcun Reyes. Hua yuma tlan naquilitaxtuy laquimpi tlan
naquilichihuinandtit c-xlacatincdn huanti nj judios. 1° Acxni huixin nacamacamas-
tacandtit c-xlacatincdn mapaksinanin, ni luhua tilacapalatnandtit xpalacata lantla
nakalhtinandtit, usu lantla nahuandtit acxni natamaktayayatit. Sampi acxni nalakchdn
quilhtamacd lantla huixin nachihuinanatit, Dios nacamaxquiydn lacuan tachihuin.
20 Sampi xlicana pi ni huixin catichihuinantit, huata hua xEspiritu Quintlatican huanti
nacamachihuiniydn.

21“Acxnj yama quilhtamacy, lhuhua ti nalamakasitzikoy caj quimpalacata, chu hasta
nalamacamastakoy huatiya linataldn laquimpi namaknikocan; chinchu na chung huanti
huilak§ xcamancdn nalacataquikoy xtlatcdn, na namacamaxquikoy ti namaknikoy.
22Huix{n nacaxcajnikoyén xlipacscan amakapitzin caj quimpalacata, huanti luhua aksti-
tum naquilipahudn hasta acxni natitaxtukoy yuma ni tlan quilhtamacg, pus hua xla tama
nalakmaxtuy xlistacna. 23 Acxnj huixin nacaputzastalacanatit c-aktum cachiquin, huata
xatldn catzalatit, capitit alacatanu cachiquin. Sampi luhua lacatancs ccahuaniyan pi quit
Xatalacsacni Chixcu nacmimpalay acxni ni amakatsputuyatit nahudn mintascujutcan
xlipacs c-akatunu lactzu cachiquin huantu huilakg c-xatiyat Israel.

24 “Caakatdkstit yumd tu ccahuanimdn: ni chatum huanti caj limakalhtahudkat
napuhudn pi atzinu xld namaxquican cacni ni xahua xmakalhtahuakand, chu nj pala
chatum ti caj tasacua napuhuan pi atzinu xl4 talipahu ni xahua xmaland. 25 Huanti
caj limakalhtahuakat luhuata tlan pi caj xman hua xld capaxcatcatzilh pi stalanima
xmakalhtahuakand, chu na chung huanti caj scujni capaxcatcatzilh pi huantu lakchama
xmaland c-xlatdmat fuerza na nalakchan. Hud ccalihuaniyén, pala chatum xpuchina
chiqui limapacuhuicédn Beelzebt xapuxcu akskahuini, ;pi puhuangtit chd huixin pi
lihuacd ni lixcéjnit catihuanikoca amakapitzin ti na xala c-xchic?

Hugnti luhua xlicang quilipecuanitcdn
(Lucas 12:2-7)

26 “Huampi huixin ni capecuanikétit huantu nacatlahuaniydn amakapitzin caj xpala-
cata ni matlanikoy huantu huixin nahuandtit, sampi ni pala actum tachihuin huantu
quit ccahuaninitdn, caj chunata tzek catitahui lapi ni fuerza nacatzicdn. 27 Lapi
acxni capaklhtutd xuanit quit ccahuaninitdn aktum tachihuin, pus acxni chd cacuhuin{
huixin caliakchihuinampitit, chu na chund huantu caj tzek ccahuaninitdn, huixin
xlicana masqui antd luhua pixtlanca calicatasatit c-xcaakstinin lactalhman chiqui.
28 Ni capecuanikdtit yama huanti masqui tlan nacamakniyan, sampi xlacdn ni lay
mapatinikoy milistacnacdn. Huata xatldn hud capecuanitit Dios sampi xl4 lantla
namaknikoy mintiyatlihua kalhipalay litlihuaka laquimpi alistalh na tlan namacdn
milistacna c-pupatin.

29 “Caj luhua caucxilhkdtit lantla luhua actuju xtdpalh mastakocan tantuy lactzu
spun, chu nj pala tzind tapalaxl4 listacan, huampi masqui chund, nj pala tantum xanin
catitamachd c-tiyat lapi ni hud chund nalacasquin Quintlatican Dios. 3° Hud chund
ccalihuaniman sampi x4 pacs catziy, chu xahuachi hasta masqui miacchixitcan huantu
yak$ c-miakxekacan pacs taputlakatayanit lantla kanatunu. 31 Chund pi ni capecuantit;
Dios nacamaktayaydn sampi tlak xalihuaca huixin lhuhua kalhiyatit milakasicdn ni
xahua pacs yama lactzu spun.

(Lucas 12:8-9)

32 “Caxaticahud ti nalitayay c-xlakstipancan amakapitzin pi xlicana quilipahuén,
pus na chund chyd quit na nackalhmaktayay c-xlacatin Quintlat ti huilacha c-akapun.
33 Huampi caxaticahud ti ni nalitayay c-xlacatincan amakapitzin pi xlicana quilipahudn,
pus na chund chu quit na ni ctikalhmaktdyalh c-xlacatin Quintlat ti hui c-akapun.

Lhuhug hugnti caj nalitapapitzikoy Jests
(Lucas 12:51-53; 14:26-27)

34 “Ni luhua tipuhuandtit huixin pala caj xman hud luhua cminit huiliy tapdxquit
uny catiyatna, pus quit ni luhua xman hud climinit tapaxquit huata na caj cminit
huiliy talamakasitzin. 35 Quit caj lampala cminit lamachipiy tachixcuhuitat, hua
chund cliquilhuama sampi caj quimpalacata chatum kahuasa natalamakasitziy xtlat,
chatum tzumat natalamakasitziy xtzi, chu chatum puscat natalamakasitziy xputiyatzi.
36 Lantla chatunu chixcuhuin man xlinatalancédn xtalamakasitzinacdn nahuan, chu ni
catilaucxilhputunkolh.

37 “Na chuna litum, lapi chatum huixin tlak lakcatzan xtlat, usu xtzi ni xahua quit,
laquimpi aktum catziy quilacscujni nahudn, pus huata x14 ni lakchan quit quintapaksiniy
lantla quilimakalhtahudakat; chu na chuna litum yama huanti atzinu lakcatzdn xkahuasa,
usu xtzumat nj xahua quit, x14 ni lay litanuy la xaxlicana quilikalhtahuaka. 3% Chu na
chung huanti ni aktum catziy la chali chali calelh xcruz, chu caquistalanilh hasta masqui
chuna tlan calimacamdstalh xlatdmat caj quimpalacata, x14 ni lay quintapaksiniy lantla
ti xlicana quilacscujni. 3° Sampi huanti lakmaxtuputin xlatdmat und catiyatna, huata
xl4d namakatzankay, huampi huanti namakatzankay xlatdmat caj quimpalacata huata x1a
namaakaputaxtiy c-xlacatin Dios.

Hugnti huixin camakamaklhtinandn, xtachund quitaxtuy lampala quit quimakamaklhtina-
ma
(Marcos 9:41)

40 “Huanti huixin tlan nacatlahuayén c-xchic, chu nacamakamaklhtinandn, pus luhua
xtachunatiya lampala quit quimakamaklhtinama; hua chu ti quit tlan quintlahuay, chu
quimakamaklhtinan, pus na luhua chunatiya quitaxtuy lampala hud makamaklhtinama
Quintlat huanti quimacaminit catiyatna. 4! Caxaticahud ti xtalaktuncthuilh c-xchic
chatum xprofeta Dios caj cumu catziy pi hud lacscujnima, xlicana xl4 pi na chunata
namaklhtindn xtaskahu c-xlacatin Dios lantla nalakchdn chatum xprofeta Dios. Na
chuna litum huanti natalaktuncuhuiy c-xchic chatum chixcd huanti luhua tlan xta-
puhudn, caj xpalacata pi lakapasa pi akstitum chixct, Dios namaxquiy xtaskahu lantla
tu lakchdn chatum huanti luhua tlan xtapuhudn. 42 Chu caxaticahud ti xmaxquilh
masqui cana caj paktum mdkot xaskahuihui chiichut chatum huanti nj pala td xlakasi
tasiyuy quilimakalhtahuakat caj xpalacata catziy quistalaniy, xlicana ccahuaniydn pi ni
caj chunata catitamakdxtakli pala ni fuerza namaxquican xtaskahu c-xlacatin Dios.”

11

Juan Bautista an makalhasquinindn Jesus pala xlicana hud Cristo
(Lucas 7:18-35)

1 Acxnj chd xuanikonijttd lantla natlahuakoy xtascujutcadn kalhacutuy xlimakalh-
tahudkat, xlacan ankolh, chu xl4 na lacapala tacaxli, chu na anta alh liakchihuinan
xtachihuin Dios c-lactzu cachiquin huantu lacatzi xuilakg.

2 Masqui Juan Bautista chunact xtanuma c-pulachin, huampi antd x14 catzichd lantla
Cristo lactlanca licacni xtlahuama. Pus x14 malakdchalh makapitzin xlimakalhtahudkat
antanj xlamacha. 3 Yama chixcuhuin acxni lakchankolh Jesus chung kalhasquinkolh:

—Quincamacamimdn Juan Bautista laquimpi naccakalhasquindn lapi xlicana huix
Er@s’go huanti namin quincalakmaxtuydn, usu natimincud alistalh huanti luhua xlicana

risto.

4 Chanchu Jesus kalhtikolh, huanikolh: “Lacapala calakpimpitit, chu cahuanitit Juan
huantu huixin ucxilhpétit ctlahuama, chu huantu kaxpatpétit clichihuinama. 5 Na
calitachihuindntit pi huanti lakatzinin xuankonit chd aya tlan lacahuanankoy, na chuna
huanti nj lay xtayakoy, chu aya tlan tlahuankoy. Xahua huanti xkalhikoy lixcajnit tzitzi
huanican lepra, chd pacs tatlanimakg, na chund huanti akatapanin xlamakg, chd aya tlan
kaxmatkoy. Chu hasta na chund makapitzin ti aya xnikonit chd cmalakastakuanikonit



SAN MATEO 11:6 23 SAN MATEO 11:19

calinin, chinchu huantj laklimaxkanin lamakg, pus xlacan taliakchihuinanimakg pulac-
tum xasasti talacapastacni huantu nalakmaxtukoy. ¢ Huampi na cahuanitit Juan pi luhua
cana lipaxuhu nalatamay yama chixct huanti ni naxlajuanan c-xtalipahudn acxni chu
aya lihuana quilakapasnitta xati quit.”

7 Acxni chi aya ankolh xlacscujni Juan, Jesus tziculh lichihuindn Juan c-xlacatincan
lilhuhua, chu nama huanikolh: “Acxni tiquilatit c-desierto, ;td luhua tiquiputzatit,
usu xatt luhua quiucxilhputintit? ;Pi hud quiucxilhputintit huixin chatum chixcu ti
xtachund lantla kantum katit tu ni tuhua akxmutyahuama un? 8 Pus lapi ni chuna, ;tu
chinchu quiucxilhputintit? ;Pa quiucxilhputuntit chatum chixcu ti luhua lacuan lhakat
lilhakananit? Tam4 ni chuna sampi huixin stalanca catziyatit pi huanti litacaxtayakonit
lacuan lhakat, antd xlacdn huilakg c-xchiccan lactlanca puxcunanin. ° Huampi ;xati
luhua quiucxilhtit? ; Td hud xquiucxilhputunatit chatum profeta? Lapi hua quiputzatit
pus lihuaca tlan sampi quit luhua lacatancs ccahuaniydn pi xlicana tama chixcd ti huixin
quiucxilhtit atzinu tlak tlanca maxquicanit xtascdjut ni xahua lantla tu xmaxquikocanit
xtascujutcan xlipacscan xalakmakan profetas. 10 Sampi huatiya tama Juan Bautista
huanti lichihuinan Dios c-Likalhtahuaka acxni nam4 hua:

‘Quit cmalakachay quintalakachdn huanti napulaniydn,
laquimpi x1a nacaxtlahuanitilhaydn mintiji.’

11 “Xlicana ccahuaniyan pi lantla xliputum chixcuhuin huanti lacachinkonit ca-
tuxdhuat nj pala chatum ti ananit huanti tlak tlanca xtascdjut xmaxquicanit xtachung
lantla xla Juan Bautista. Huampi masqui chund, cht na milicatzitcan pi catihud chixca
masqui nitd xlakasi xud, huanti Dios namakamaklhtindn c-xasasti xtapaksit huantu
xlichihuindn Juan, pus huata namakatlajapalacdn Juan, sampi x14 hasta tlak xalihuacd
nakalhiy xtascdjut.

12 “Hasta lantla titzdculh akmununén Juan Bautista hasta chd, lhuhua huanti litzak-
sama pi fuerza namakantaxtiy yama laktdxtut, chu tanumak¢ c-xtapaksit Dios, sampi
xlacén fuerza tlahuanimakg ni tachokokoy hasta pi tlan natanukoyachd. 13 Makan
quilhtamacd hasta acxni ni xamin Juan Bautista, xlipacs ti xtitaxtukonit profetas
tzokuilikolh c-xlikalhtahuakacan lantla namin quilhtamacd acxni Dios nahuiliy xas-
asti xtapdksit unu catuxghuat, xahua Moisés na titzokli xpalacata c-xlibro antani
na tatzoktahuilanit xlimapaksin Dios. 14 Masqui huixin ni luhua cacanajlaniputintit
quintachihuin, huampi quit lacatancs ccahuaniydn pi tama Juan Bautista huatiya yama
profeta Elfas xuanit huanti tihuanica, usu timalacnuca pi x1d namimpalay amaktum
catiyatna. 15 jLapi huixin kalhiyatit miliakahuancén pus lihuana cakaxpattit laquimpi
naakataksatit huantu ccamaakataksniputundn!

16 *; Xat{ xtachuna tlan naccatalimaxtuyan huixin huanti lapatit lanchd yuma quil-
htamacy? Pus huixin caj luhua xtachund litaxtuydtit lantla yama lactzu caman
huanti kamanantahuilakoy c-tlancati, chu na lacacatasakoy xtacamancan. 17 Nama
huankoy: ‘Pus ;td luhua lacasquinatit? jQuin aya ccaliskolininjtan laclipaxuhu tatlakni
xlacan tantlinin, huampi huixin nj tantlitit, chu na aya ccaliquilhtlinin xla talipuhudn
taquilhtlin, huampi na ni pala chuni tasatit!’” 18 Luhua xlicana pi chund litaxtuyatit
huixin huanti lanchd yuma quilhtamacd lap4tit, sampi aya quichilh Juan Bautista huanti
nji lacxtum xtahuayankoy, chu ni lacxtum xtacatanikoy caj catihua chixcuhuin laquimpi
natapaxuhuakoy, huampi huata huixinin kalhtum hudntit pi hud xkalhiy xtalacapas-
tacni akskahuini. 19 Chanchu alistalh cmimpd quit Xatalacsacni Chixcd, quit lacxtum
ctziculh tahuayankoy, chu tacatanikoy catihua chixcuhuin laquimpi chuna putum
nactapaxuhuakoy, huampi huata huixin huampalay4tit pi mat luhua tlanca xakotni, chu
luhua xman hud clacapastaca lantla caj nacuayén, xahud xlipacs quiamigos ctlahuakoy
huanti matajinankoy impuestos, xahua catihua maklakalhinanin chixcuhuin. Huampi
quit ccahuaniyén pi lantla huf xliskalala Dios antd lacatancs kantaxtuma, chu litasiyuma
xtascujut c-xlatdmat huanti xlicana akataksma.”

Hugnti ni kaxmatputunkoy xtachihuin Jesus snun napgtinankoy
(Lucas 10:13-15)

20 Jesus lantla xakchihuinantlahudn c-akatunu cachiquin, xui makapitzin cachiquin
antani xtlahuay lhuhua lactlanca licacni, huampi masqui chung, huanti anta xuilaké
xlacédn ni xlakpaliputunkoy lixcajnit xtalacapastacnican laquimpi nalipahuankoy Dios.
Maktum acxni xlilipuhuankoy yama chixcuhuin, xla luhua tlihuaka tziculh sta-
cyahuakoy, nama xuanimakg: 1 “jKoxutanin huixin ti huilapitit c-xacachiquin Corazin,
chu na chuna huixin ti huilapitit c-Betsaida! Sampi lapi yama lactlanca licacni huantu
ctlahuanit c-milakstipancdn chung xtitlahuaca aya mincha quilhtamacy c-xacachiquin
Tiro, chu Siddén; pus ti antd xuilakd xlacdn aya makasa cahud lantla xtilakpalikolh
xalixcajnit xtalacapastacnicdn, xahud aya xmasiyukolh pi xlicana lipuhuankoy caj
xpalacata xlilhakanankolh xatzitzaka lhakat, chu na xljactlahuapuxtukoca lhcaca. 22Pus
quit lacatancs ccahuaniydn pi acxni nalakchdn quilhtamacd acxni naakastacyahuakocan
xlipacs tachixcuhuitat, huixin atzind luhua lipecua lantla nacamapatinicanatit ni xahua
yuma huanti makdn huilakochd c-xacachiquin Tiro, chu Sidén. 23 Chinchu huixin xala
c-Capernaum, Huixin max puhuanatit pi Dios calikalhiman tlanca mimputahuilhcan
c-akapun. Pus quit lacatancs ccahuaniydn pi ni chund, huata xatldn antani luhua
xapulhmdn c-pupatin nacamacapincandtit laquimpi antd naxokonandtit. Sampi lapi
antd yama c-chuchutsipi tu huanicdn Sodoma xtatlahuanikolh lactlanca licacnj huantu
tatlahuanit c-milakstipancan, yama tlanca cachiquin ni xtimalaksputuca, luhua tlan
cahud xtahui hasta chg. 24 Pus hud xpalacata ccalihuaniydn, pi huanti makan xuilaké
c-Sodoma, tlak paitat nakalhikoy takastacyahudn acxni yama quilhtamacu nachin
taputzan, ni xahua huixin.”

Hugnti aya litlakuankonit xlatamatcdn calakminkolh Cristo laquimpi namajaxakoy
(Lucas 10:21-22)

25 Acxnitiya yama quilhtamacy Jesus tzdculh tlahuay xoracién, nama xuanima
xtlat: “Cmaxquiyan paxcatcatzinit, huix Tata huanti xmalana akapun, chu catiyatna,
pi matzekuilinikonita xatlan mintalacapastacni huanti luhua kalhikoy xlakasi, chu
lakskalalan chixcuhuin puhuankoy; huata hua maakataksnikonita huanti luhua njtu
tuncan xlakasican laquimpi xlacdn nakalhakaxmatkoyan. 2¢ Luhua chung tlan, Tata,
sampi huix chund lacdsquinti pi chund naquitaxtuy.”

27 Alistalh tachihuinampalakolh huanti antd xyakg, tihua: “Xlipacs huantu kalhiy
Quintlat, pacs quimacamaxquinit. Quit xCam Dios, chu nit{ luhua quilakapasa xati quit
huata caj xman hud Dios catziy pi quit xCam. Na chuna litum njti luhua catziy lantla
luhua xtalacapastacni Quintlat Dios huata caj xman quiacstu quit ccatziy cumu quit
xCam, na caj xman hud nalakapasa huanti quit nacmalakapasniputin. 28 Chinchu huixin
huanti scujtamakanitdntit, chu aya camakatlakuankonitan milatamatcan, luhua tuhua
makcatziyatit lapatit xtachund pala cucalipimpadtit aktum tzinca tacuca; huata xatlan
caquilaktantit, laquimpi quit naccamajaxaydn. 2° Luhua lipaxuhu camakamaklhtinantit
quintastacyahu huantu quit cmastay, chu na akstitum caquiucxilhtinitit quilatdmat,
sampi quit xlicana luhua xapaxuhud, chu luhua xalakalhamand c-quilatdmat; lapi
chund nalatapaydtit, huixin xlicana namajaxakoyatit milistacnacan. 3° Sampi yama
tastacyahu huantu quit ccamaxquiydn nj pala tzind tuhua chu yuma tacuca huantu quit
naccamaxquiyan ni pala tzing tzinca lencan.”

12

Dios tlahuanit quilhtamacu lijdxat laquimpi namaktayakoy xcamdn
(Marcos 2:23-28; Lucas 6:1-5)
1 Maktum quilhtamacu sabado acxnj pacs judios xjaxkoy, Jests chu xlimakalhtahuakat
huanti cstalanimakg¢ xtipuntaxtumakg lakatum tachandn antanj pacs xchancanit trigo.
Chanchu xlimakalhtahudkat pi xtzincsmakg, pus tzucukolh puxkoy xatahuacat trigo,

xlakpakxkoy, chu xuaninikoy xtalhtzi. 2 Makapitzin fariseos huanti na antd xmak-
stalamakd, xlacdn ucxilhkolh huantu xlimakalhtahudkat xtlahuamakd, nam4 huanikolh
Jesus:

—; Tt xpalacata yuma milimakalhtahudkat nitu liucxilhninankoy, sampi tlahuamaké
aktum tasctjut huantu lihuancan, xahua chiyt lijaxat quilhtamaca?

3Jests nama kalhtikolh:

—;Lantla pi niucxnj alikalhtahuakaydtit huixin xaSantujlani Likalhtahuaka antani
lichihuindn huantu titldhualh rey David acxni xld xtatzincsnimakd$ xcompatieros?
4 Antd huan pi tama David tanulh c-xtemplo Dios, chu hualh yama xatasiculunatlahu
caxtalanchu huantu nj pala tzing xlihuat xuanit, na ni pala hua xcompafieros, huampi
xla acxtum tahuakolh, huantu xman hud xlihuatcan xuanit palijni. > Usu ;a poco ni
alikalhtahuakay4tit c-xlibro Moisés antani huan pi hua yuma palijni huanti scujmaké
c-xtemplo Dios, xlacdn nj jaxkoy masqui lakchanit quilhtamact sdbado lantla jaxcén,
huampi yuma ni lihuancan? © Pus quit lacatancs ccahuaniydn pi tlak kalhiy cacni
ti huf und chatum ni xahua xtemplo Dios. 7 Luhua xlicana pi huixin ni aakatak-
satit huantu huamputun xlimapaksin Dios antani chund nami tatzoktahuilanit c-
Likalhtahuaka: ‘Ni clacasquin pi caj xman hud naquililakachixcuhuiyatit lantla naquili-
caxtlahuananiydtit xalimaknit mintakalhincan, pus huata atzing luhua tlan nacmatlanjy
pi naquililakachixcuhuiydtit lantla acxtum nalalakalhamandtit chatunu huixin.” Lapi
xlicana xakatdkstit tu quincahuaniputundn xtachihuin Dios, ni xlihuanikdétit, chu ni
xtimakstuntlahuaputunkdétit yuma huanti ni kalhikoy talakalhin. 8 Chu na chuna litum,
luhua miljcatzitcan pi quit Xatalacsacni Chixcd ckalhiy limapaksin laquimpi nacuanikoy
tachixcuhuitat lantla tu tlan natlahuakoy masqui acxni quilhtamacu sdbado ljjaxat.

Jestis mapacsay chatum chixcu huanti cscacnikonit xmacdn
(Marcos 3:1-6; Lucas 6:6-11)

9 Acxni Jesus chalh c-actzu cachiquin antanj xamakg, tanulh c-xpukalhtahuakacan
judios huantu xuf anta. 10 Na antd xmakuj chatum chixcd huanti cscacninit kantum
xmacan. Na antd xmakuilaké makapitzin fariseos huanti luhua csitzinikoy Jests. Cumu
ankalhin xtaksniputunkoy huantu tlan naliyahuakoy talakalhin, chu nalistahuakoy,
chatum nama kalhdsquilh:

—Lantla huix huana, ;pi mininiy lapi namapacsacan chatum tatatld acxni quilhta-
macu sabado lijaxat?

1 Jestis nama kalhtikolh:

—Chinchu lapi chatum huixin kalhiy tantum calhnilu, na pala xtamékuasli capulh-
man, masqui luhua lakchanit quilhtamacd lijéxat, ja poco ni lacapala catfalh macutuy?
12 pys quit lacatancs ccahuaniyan pi tlak kalhiy lhuhua xtdpalh chatum chixct, ni xahua
tantum calhnilu. Pus hud xpalacata ccalihuaniydn pi ankalhin mininiy natlahuay4tit
huantu tlan masqui lakchanit quilhtamacu lantla jaxcén.

13 Puschi Jesus hudnilh yama chixca huantj cscacnikonit xmacan:

—Huix cuaniydn, castonkti mimacén.

Acxnj x14 stonkli xmacan, xlicana pi lihuana tlan tihua xmacadn xtachung lantla
xapakatu. 14 Yama fariseos sitzikolh, chu acxnj taxtukolh tzdculh lalixakatlikoy lantla
natlahuakoy laquimpi namaknikoy Jesus.

C-xlatamat Jests kantdxtulh hugntu xlichihuinanit profeta Isaias

15 Jests catzilh huantu xlacapastacmakg fariseos, huata xld tatampuxtulh, alh ala-
catany. Luhua lhuhua tachixcuhuitat stalanikolh, chu xlipacs huanti xkalhikoy tajatat
xl4 xmapacsamakd. 16 Acxnj x14 xmapacsakoy, luhua lihuana xuanikoy pi ni taji nalichi-
huinankoy lantla xtlahuay tlanca licacni. 17 Yuma huantu xquitaxtuma c-xlatamat hua
chund lilalh laquimpi xlikantaxtulh huantu tilichihuinalh makasa quilhtamacy profeta
Isafas acxni nama tihua:
18 “Quit ccamalakachanimdn quilacscujni huanti clacsacnit,

luhua cpaxquiy, chu xlicana clipaxuhuay caj xpalacata.

Quit nacmaxquiy xlipacs xlitlihuaka quispiritu, chu quintalacapastacni,

laquimpi x14 chung lacatancs naliakchihuinanikoy huantu luhua xaxlicana xtalacapas-
tacni Dios xlipacs tachixcuhuitat.

19 X14 ni catiaklhuhudtnalh, chu na nj pixtlanca catichihuinalh,

chu ni pixtlanca catiakchihuinantdyalh catijin laquimpi fuerza natlahuaniy pi pacs
nakaxmatnikoy.

20 X14 lipaxuhu namaktayalén huanti ni kalhiy litlihuaka, xtachund lantla kantum katit
huantu talacchuntatahuilanit, chu laktzankanit xlatdmat;

chu na nj pala catilactlahuanilh xtalacapastacni yama huanti atakaldn lipahuan,

huampi fuerza natlahuaniy pi lihuana catacaxtahui huantu xatlan xtalacapastacni Dios
unu catuxghuat,

21 chu xahud xlipacs ti xala canjhua cachiquinin nalipahuankoy, chu nakalhkalhi-
tahuilakoy,

sampi nacatzikoy pi hud nalakmaxtukoy.”

Liyahuacdn Jesus pi hud tascujma akskahuin{
(Marcos 3:20-30; Lucas 11:14-23; 12:10)

22 Maktum quilhtamacy Jesus liminica chatum chixcu koko, chu lakatzin xuanit, hua
chung litaxtunit sampi xpalaktajuma cspiritu akskahuini. PuschjJesus timatldnilh; acxni
chu x1d mapacsakolh yama chixcu, tlan lacahudnalh, chu na tlan chihuinalh. 23 Pacs lanaj
xlacahuankonit lilhuhua huanti ucxilhkolh, nama xuankoy: “;Pi huatiya cahud yuma
chixct talipahu xCam Dios huanti xliminat xuanjt?”

24 Huampi acxni fariseos kalhakaxmatkolh huantu xlacdn xquilhuamakd, chund
huankolh: “Yuma chixcu tlan tamacaxtukoy cspiritu akskahuini sampi x14 hud tascujma,
chu lipahudn Beelzebt huanti xapuxcu akskahuini, chu hud maxquinit xlitlihuaka.”
25 Chanchu Jests pi pacs xcatziy huantu xlacdn xpuhuamakg, xld nama huanikolh:
“Huixin catziyatit pi caxaticahua xanapuxcun mapaksinanin xala c-aktum tlanca tiyat,
lapi xlacan caj natapapitzikoy huanti stalanimakd, chu xacstucdn natzucuy latalat-
lahuakoy, pus chund ni lay tapalhiy yama pumapaksin, huata caj nalalactlahuayahuakoy.
Chu na chungd c-aktum cachiquin, usu c-aktum chiqui, lapi caj xankalhin lamakasitz-
ihuilaca, ni lay makas catitapalhikolh, huata caj nalaclatayakoy. 26 Pus na chung
chu lapi chatum xlacscujni akskahuini talatamacaxtuy xtalacscujni, pus caj xacstu
lamapapitziy. ;Lantla chant chi natapalhiy xpumapaksin akskahuin{? 27 Huixin huantit
pi quit ctamacaxtukoy cspiritu akskahuini sampi mat hud quimaxquinit xlitlihuaka
Beelzebd huanti luhua xapuxcu akskahuini; pus lapi xlicana chund, chinchu yama
huanti milimakalhtahuakatcdn, chu huanti catalapulaydn, ;ti camaxquiy litlihuaka
laquimpi na tlan tamacaxtukoy cspiritucan akskahuini? Pus hua yuma naljakataksatit
pi huixin xlicana luhua makat aktzankayatit. 28 Huampi huata quit ctamacaxtukoy
cspiritucan akskahuini sampi hua Dios quimaxquinit cSpiritu, chu xlitlihuaka, chu na
luhua lacatancs litasiyuy pi yama xasasti xtapaksit Dios huantu nahuiliy unu catiyatna
aya tzucunittd kantaxtuy c-milatamatcan.

29 “Na chuna litum, ;lantla chand natlahuacdn natanucanacha c-xchic chatum tli-
huaka chixct laquimpi namakkalhanancén, hua palapi ni xapulana namakatlajacén,
chu lihuana nachihuilican? Lapi chund natlahuacan, pus tlan namakkalhancan putum
huantu x14 kalhiy. Pus na chung lantla quit cmakatlajanit akskahuini.

30 “Na chund chd huanti ni quit quintatayay, tamd caj quilaksitziniy huantu quit clis-
cujma, chu na chungd huanti nj acxtum quintamamacxtumikoy tachixcuhujtat laquimpi
quit naclakmaxtukoy, pus huata x14 caj mapapitzima laquimpi lihuacd nalaktzankakoy.

31 “Pus hud ccalihuaniydn pi caxaticahud ti Dios tlan namatzankananiy xlilhuhua
xtalakalhin, chu na chund putum caxatucahud tamaxcajualin huantu chihuinankonit,
huampi huanti makcatzi calahugd nalikalhkamanan huantu lacatancs limalacahuanima
Espiritu Santo, pus ni lay catimatzankananica. 32 Na chund yama chixct huanti calahua

xquilikalhakamdnalh, quit Xatalacsacni Chixcu, fuerza max tlan namatzankananican
xtalakalhin sampi caj ni catziy, huampi huanti makcatzi calahua lixcajnit tachihuin
nalikalhkamanan huantu x14 luhua lacatancs catziy pi hua xtascujut Espiritu Santo,
¢lantla chd namatzankananican caquilhtamacy, usu huantu mimacha alistalh?

Akatum quihui litalakapasa xtahudcat
(Lucas 6:43-45)

33 “Hud caliucxilhtit akatum quihui pi lapi tlan quihui, pus tuncédn talakapasa sampi
luhua lacudn tahuacay xtahudcat; huampi lapi akatum quihui nitlan, na chund nj lacudn
tahuacay xtahudacat; sampi akatum quihui hud litalakapasa xtahuacat. 34 Quit luhua
lacatancs ccalakapasdn sampi huixin akskahuinanatit. jLuhua xtachuna mintayatcan
lantla laclixcajnit luhua huantu tzek xcanankoy! ;Lantla chd tlan nalichihuinanatit
lacuan tachihuin pala antd c-minacucan luhua xlicana lixcajnit licatziyatit? ;Sampi
chatum chixcu hud lichihuindn c-xquilhni huantu xtalacapastacni kalhjy c-xnacg?
35 Yama chixci huanti luhua tlan xtapuhudn, hua xI4 lichihuindn huantu lacuan
tachihuin sampi pacs hud huf c-xnacd. Huampi huanti luhua lixcdjnit xtapuhudn, hua
x14 lichihuindn huantu laclixcdjnit sampi pacs huantu ni lacuan hui c-xnacy. 3¢ Huampi
quit lacatancs ccahuaniydn pi acxni nalakchdn quilhtamact lantla namaxokonikocan
tachixcuhuitat tu tlahuakonit, xlipacs lantla chatunu namastakoy cuenta lantla caj
lakahuédn chihuinankonit. 37 Sampi caj xpalacata lantla kalhatunu mintachihuincan
huantu nacamakalhapalicanatit huixin, nacaliputzananicandtit, chund chd nacamacatz-
inicandtit lapi nitu lipinatit cuenta, usu hu{ tu nalitamakstuntlahuayatit.”

Hu{'ti ni xlicang xlipahudn Jesus, caj xlilakastanamputtin lactlanca licacni tu tlahuamg
(Marcos 8:12; Lucas 11:29-32)

38 Maktum, makapitzin fariseos, chu laktzokquinanin lakminkolh Jests, chu nama
huanikolh:

—Makalhtahuakand, quin clacasquinahu pi huix xtlahua aktum tlanca licacni tatlahu
laquimpi xacliucxilhui pi xlicana Dios macaminjtan.

39 Jesis nam4 kalhtikolh:

—Luhua xaaktzankdn lapatit huixin unt caquilhtamacu, sampi xlicana pi luhua la-
clixcajnit mintapuhuancan, na xalikaman tlahuananin, huixin lacasquindtit cactldhualh
aktum tlanca licacni tatlahu laquimpi naquilipahuanatit. Huampi quit nitd cacti-
calimalakastanin huantu huixin ucxilhputundtit, huata xatldn caj hud naccalimalac-
ahuaniydn aktum tatlahu xtachund huantu Dios titldhualh c-xlatamat profeta Jonas.
40 pus chung lantla Jonds xtajuma aktutu quilhtamacd, chu aktutu tzisni c-xpulacni
tlanca squiti, na chund chu quit Xatalacsacni Chixcu aktutu quilhtamacd, chu aktutu
tzisni ctajuma nahudn c-xtampun tiyat. 4! Acxni nalakchan quilhtamacd lantla Dios
natatlahuakoy xcuentajcdn tachixcuhuitat, yama chixcuhuin huanti xamakan quilhta-
macy xuilakg c-xacachiquin Ninive, xlacan natayakoy c-xlacatin Dios, chu nacamalaca-
pukoyan huixin, sampi acxnj x1a Jonds liakchihuinanikolh xtachihuin Dios, xlacédn tilak-
palikolh xalixcajnit xtalacapastacnicdn; hud huantu huixin ni lay tlahuayatit, masqui
xlicana und huf chatum huanti tlak tlanca kalhiy xlacatzicut ni xahua Jonas. 42Na chuna
huanti xlihui puxcuna puscat huanti makan xmapaksinan c-aktum tiyat c-sur huanican
Sheba, x14 na natayay c-xlacatin Dios acxni nacatatlahuacandtit mincuentajcan milipac-
scan huanti lapatit lanchuj quilhtamact, yama reina puscat na nacamakstuntlahuaydn,
sampi masqui luhua médkat xuanjt c-xtiyat huampi fuerza timilh laquimpi nakaxmatniy
xtachihuin lantla xkalhiy xliskalala xamakan rey Salomén, huampi huixin ni pala
tzind quinkaxpatniputundtit masqui unu catachihuinaman chatum huanti tlak tlanca
xlacatzicut ni xahua lantla yama rey Salomén.

Huganti xlimaktuy palaktajuy cspiritu akskahuint tlak luhua lixcdjnit huan xtapuhudn
(Lucas 11:24-26)

43 “Acxni cspiritu akskahuini mamakaxtaknican chatum chixcu xl4 an putzay ala-
catanu antani tlan natahuilay, chu an latakchokoy antani mékat; huampi huata acxni ni
taksa chund puhudn: 44 ‘Huata xatldn nactaspitpalay c-quinchic antanj ctaxtunitancha.’
Acxnj chu xl4d chimpalay, manoklhuy yama chixcd xtachund aktum chiqui huantu
caj chunata y4, chu nita huilakd, xahud lihuana macaquinancanit, chu palhnancanit.
45 Puschi huata xI4 lacapala an tiyakoy akalhatujun xtaspiritu huanti atzind luhua
laclixcéjnit licatzikoy, chu antd putum ankoy tahuilakoy c-xlatdmat yama chixci. Hud
cht yuma chixcu huanti aya xtatlaninit, cax atzind luhua laclixcajnit huan xtapuhudn
ni xahua lantla xakasiya. Xlicana ccahuaniyan pi na pacs chund nacaakspulaydn huixin
huanti lanchu quilhtamact und lapétit, sampi xlicana nj lay quilipahuandtit.”

Xtzi, chu xlinataldn putzakoy laquimpi natachihuinankoy Jestis
(Marcos 3:31-35; Lucas 8:19-21)
46Jests chunacu cxakatlimakg chixcuhuin c-chiqui antanj xuf acxni chinkolh xtzi, chu
makapitzin xlinataldn, xlacan xtachihuinamputunkoy, chu anta tayakochd c-quilhtin.
47 Chatum chixcu hudnilh Jesus:
—Muintzi, chu makapitzin milinataldn ayakochd c-quilhtin, tachihuinamputunkoyan.
48 Huampi huata x14 kalhtilh huanti chunad macatzinilh, huanilh:
—;Ti yuma quintzi, chu t{ yuma luhua quilinatalan?
49 Huata x14 hud laklacankolh xlimakalhtahudkat, chu nam4 hua:
—Hua yuma quintzi, xahua quilinataldn. 50 Sampi caxaticahud huanti natlahuakoy
xlimapaksin Quintlat huanti huilachd c-akapun xlicana pi hua tama quintald, chu na hua
quintzi.

13

Xatakalhchihuin xla chatum chanand
(Marcos 4:1-9; Lucas 8:4-8)

1 Huatiya yuma quilhtamacd Jests tdcaxli c-chiqui, chu taxtulh alh c-xquilhtun
takayahuand. Anta titahui laquimpi chung naliakchihuinanikoy tachixcuhujtat xtachi-
huin Dios. 2Huampi cumu luhua lhuhua lantla tamacxtumikolh antani x14 xuji, huata
xatlan tdjulh c-aktum putacutnu, antd culucs tahuj, huancht amakapitzin lantla xlil-
huhua ant4 tayakolh c-xquilhtun chiichut laquimpi nakaxmatnikoy xtachihuin. 3 Jests
lhuhua huantu lixakatlikolh caj takalhchihuin, chu na huanikolh yuma takalhchihuin:
“Maktum quilhtamacy chatum chanand alh chdn xatalhtzi xlichanat. 4 Chanchu
lantla xchananantilhay makapitzin xlichdnat tamakochd c-tiji; caj lipuntzd minkocha
lactzu spun, chu sacuaquikolh. 5 Chinchu makapitzin xlichdnat tamakochd cachihuixni
antanj nitd xkalhiy tiyat antani namatijukoy xtankdxek. Yama lichdnat lacapala pulhli
sampi ni lhuhua xkalhjy tiyat. ¢ Huampi acxni taxtuchi chichini, chu lipecua tzdaculh
akchichin, lacapala scacli sampi ni lihuana xmatijunit xtankdxek. 7 Makapitzin xlichanat
tamakochd calhtucunin; yama lhtucun lalihuén stacli, chu maaklankanukolh. 8 Huampi
huata makapitzin xlichdnat tamakocha c-xatlan tiyat, chu acxnj stackolh luhua lhuhua
tahudcalh xalihuat; makapitzin tachandn hui tu xkalhiy max pala aktum ciento xtalhtzi
caj lantla akatum xaquihui, makapitzin pala tutumpuxam, chu makapitzin max pala
puxamacahu caj lantla akatunu tachandn. ° {Lapi huixin kalhiyatit miliakahuancan pus
lihuana cakaxpattit laquimpi naakataksatit huantu ccamaakataksniputundn!”

Jesus huan xatu xpalacata lichihuinankoy lantla lactzu takalhchihuin
(Marcos 4:10-12; Lucas 8:9-10)

10 Caj lipuntzd yama xlimakalhtahudkat Jesus laktalacatzuhuikolh antani xla xuf,
chu nama tikalhasquinkolh: “;Td xpalacata acxni huix masiyunikoya tachixcuhujtat
xtachihuin Dios caxatucahud limaxtunikoya mintachihuin, sampi huix catziya pi tzing
tuhua naakatakskoy?”



SAN MATEO 13:11 29 SAN MATEO 13:23

11 Chanchu x4 kalhtinalh, huanikolh: “Huixin xlicana pi Dios camacatziniputundn,
laquimpi naakataksatit lantla x14 lacapastacnit nahuiliy xasasti xtapaksit unu catiyatna,
huampi hua lantla xlipacs huanti ni quistalanikoy, xlacdn ni lay akatakskoy lantla
luhua naquitaxtuy. 12 Sampi huanti litzaksay akataksa yuma xatlan talacapastacni,
huantu kalhjy takataksni atzini namalihuacanican, chu atzind pacs nakalhiy; huampi
huanti ni litzaksaputin cacatzilh, pi huantu kalhiy namaklhticdn hasta masqui caj
xman hud huantu tzind takataksni kalhiy. 13 Pus huacha xpalacata climaxtunikoy
caxatucahud huantu tzind tuhua naliakatakskoy acxni quit clixakatlikoy, laquimpi
masqui kaxmatkoy quintachihuin chunatiya tamakaxtakkoy lampala nitu kaxmatkonit,
chu masqui xlacdn ucxilhmaké huantu quit cmakantaxtima, chunatiya tamakaxtakkoy
lampala njtd ucxilhkonit. 14 Pus antd chu c-xlatamatcdn yuma chixcuhuin likantaxtuy
huantu xamakan quilhtamacu tilichihuinalh profeta Isafas acxni nama hua:

“Yuma tachixcuhuitat masqui cakaxmatkolh huantu lacuan tastacyahu, huampi nitu
catiakatakskolh;

masqui na caucxilhkolh lactlanca licacni quintatlahu, huampi chunatiya natamakax-
takkoy lampala nitd ucxilhkonit.

15 Xnacucan yuma tachixcuhujtat luhua xlicana tzacatlakonit;

masqui xlacan kaxmatkoy huampi nj lay akatakskoy,

masqui luhua kalhikoy xlakastapucan chunatiya lantla lakatzin lamakg.

Huampi chung akspulakonit sampi man xlacdn chund lacasquinkonit pi ni calilacahua-
nankolh xlakastapucan,

chu na nj calikaxmatkolh xtakancén,

chu na ni pala caliakatakskolh xnacucén.

Hud xacstucan lenkoy cuinta lapi talakaspittayakoy, chu quilipahuankoy

laquimpi quit naclakalhamankoy, chu nacmapacsakoy xlistacnacan.’

16 “Huampi luhua cana lipaxuhu huixin sampi kalhiyatit milakastapucan, chu liucx-
ilhatit huantu ctlahuay, na kalhiyatit mintakancan, chu likaxpatatit quintachihuin.
17 Sampi quit lacatancs ccahuaniyan pi lhuhua profetas, chu lacuan chixcuhuin huanti
makan quilhtamacd quilatamakochi, hua xlacan na luhua xucxilhputunkoy huantu
huixin lanchd ucxilhpatit, huampi xlacan nj ucxilhkolh; na xkaxmatputunkoy huantu
huixin lanchd kaxpatpatit huampi huata xlacdn ni maxquikoca quilhtamacu nakax-
matkoy.

Jesuis maakataksnindn xatu luhua huamputin xatakalhchihuin chanand
(Marcos 4:13-20; Lucas 8:11-15)

18 “Huixin luhua lihuana cakaxpattit, chu caakatdkstit huantu cuanit yuma takalhchi-
huin xla chatum chanana: 1° Yama lichanat huantu tamakocha c-tiji, chu sacuaquikolh
lactzu spun, hud climaxtuy caxaticahud ti kaxmatkoy xtachihuin Dios, chu lantla xla
lacasquin nalatamakoy c-xasasti xtapdksit. Xlacan kaxmatkoy, huampi alistalh minacha
akskahuini chd mapanuniy yama lacuan tachihuin huantu xchancanit c-xnacucén.
20 Chinchu yama lichdnat huantu tamakochd calacchihuixni, hud climaxtuy yama ti
kaxmatkoy xtachihuin Dios, xlicana luhua aktum tapaxuhudn canajlakoy, lakatikoy,
chu tlan tlahuakoy. 2! Huampi cumu nj luhua pulhmén xkalhiy xtankdxeka, ni luhua
makas makapalakoy, acxni chi min tu nalitalactuhuajkoy, usu hui ti sokalikoy caj
xpalacata lipahuankoy xtachihuin Dios, tzucuy lipuhuankoy, huata tu xlacan tlahuakoy
xatldn tuncén talacapanukoy. 22 Chinchu yama lichanat huantu tamakoch4 calhtucunin
xlacén hud litaxtukoy huanti kaxmatkoy huampi huata atzind litakatzankakoy catuhud
huantu caj xala catuxdhuat, lantla nakalhikoy lhuhua tumin, chu lantla lipaxuhu
nalatamakoy, pus chunag litakskahuitamakoy putum huantu xlacan lakatikoy, caj chuna
namg limaaklankanukoy tu catzikoy xtapaksit Dios, ni maxquikoy talacasquin mastay
xtahudcat c-xlatamatcan. 23 Huampi yama tachandn huantu tamakoch4 c-xatlan tiyat,
hud xlacan litaxtukoy huanti kaxmakoy, chu na akatakskoy xtachihuin Dios, xlacan
tlahuakoy huantu antd limapaksikoy, tapalhinikoy, lhuhua chd huantu limasiyukoy

xatahudcat. Makapitzin xtachund yama lichdnat huantu mastakolh aktum ciento
xtalhtzi caj lantlata akatum, chu makapitzin xtachund lantla ti mastakolh tutumpuxam,
chu puxamacahu.”

Xatakalhchihuin lixcajnit lactzu tuhudn c-xlakstipancan xatlan tachandn

24 Jesus na tilixakatlikolh yuma takalhchihuin: “Yuma xasasti xtapaksit Dios huantu
matzuquiputin unu catiyatna, luhua xtachunga quitaxtuy lantla lacuan lichanat huantu
chatum chixcd chdlh c-xpdcuxtu. 25 Huampi acxni tzisualh pacsd clhtatamakoca,
catzisni tzek tanuchi chatum huanti csitziniy xpuchind pdacuxtu, chu antd x1a tzdaculh
xpuyumakan catucahud huantu ni lacuan tachandn c-xlakstipancan trigo; acxni chung
tlahuakolh lacapala alh. 26 Acxnj yama trigo stacli, chu tzdculh tahuacay xtahuécat,
na hasta acxnicu tzdculh tasiyuy xanima caj xachunata tuhudn. 27 Cscujnin huanti
antd cscujmakd, lacapala ankolh huanikoy xmalanacdn: ‘Tlati, lapi caj xlakstu trigo
tichanti yuma c-mipudcuxtu, ;ni chd mincha yama xalixcajnit lichdnat?” 28 Xpuching
yama tachandn, namga huanikolh: ‘Hud chatum ti luhua quincasitziniyan chund quin-
catlahuanijtan.” Xlacdn huanipalakolh: ‘;Lantla chi Huana? ;Pi lacasquina pi canghu
pulhumakanahu tama lixcajnit tuhudn?’ 2° Huampi x14 huanikolh: ‘Ni chund catlahuatit,
;champala xamaktum acxni huixin pulhupdtit nahudn tuhudn na napulhuyatit yama
trigo? 30 Huata xatldn lacxtum castackokalh hasta acxni nalakchdn quilhtamacy lantla
putum namamacxtumican quintachandn, acxnicu nacuanikoy scujnin pi xapulh hua na-
pulhukoy huantu nj xatlan tuhudn, na tanuj napachican laquimpi nalaclhcuyuhuilican.
Alistalh chi namamacxtumicén trigo, lihuana namaquicén xla.””

Xatakalhchihuin xalichanat mostaza
(Marcos 4:30-32; Lucas 13:18-19)

31 Jesus na tilixakatlipalakolh yuma takalhchihuin: “Yama xasasti xtapaksit Dios
huantu matzuquima catiyatna, luhua xtachund quitaxtuy lantla staca yama aktum
xalichanat quihuji huantu huanicdn mostaza, acxni chatum chixcd chdn c-xpdcuxtu.
32 Xlicana pi hud yuma xtalhtzi quihui huantu tlak luhua actzg, actina lantla xlipacs
amakapitzin tachandn huantu lactlanca stackoy, huampi masqui chund, acxni xla
lacapala pun, chu na lacapala tzucuy staca, hasta tlanca quihuj huan; chu luhua lhuhua
kalhiy xpakanin, chu hasta lactzu spun huantu koskoy caunin ant4 xlacén tlan tlahuay
xmasakacan c-xpakanin.”

Xatakalhchihuin levadura
(Lucas 13:20-21)

33 Na tilixakatlipalakolh yuma aktum litum takalhchihuin, huanikolh: “Hud xasasti
xtapaksit Dios huantu matzuquima und catiyatna luhua xtachuna natakahuaniy lantla
lay actzu levadura acxnj chatum puscat talakuilhapaspita xcaxtalasquitit tu tipalhcalh
patutu. Yama levadura lacatzucu tzucuy tlahuay xtasctjut hasta acxni mapaklhakoy
xlipacs xlitlanca yama xatalakmun xcaxtalasquitit.”

Jesuis makantaxtiy huantu titzokuililh profeta Isaias
(Marcos 4:33-34)

34 Chanchu Jesus acxnj cxakatlikoy tachixcuhuitat, ankalhin caj catuhud xlimaxtu-
nikoy xtakalhchihuin, niucxni td xlixakatlikoy lapi ni hui td nalimaxtunikoy. 35 Pus
hud chund litldhualh laquimpi namakantaxtiy huantu tilichihuinalh profeta Isafas acxni
chung tzdknulh c-xlibro:

“Acxnj quit nacxakatlikoy tachixcuhuitat, catuhud huantu naclimalacastucnikoy quin-
tachihuin;

lhuhua huantu lacuan talacapastacni nacuan

huantu xtaktzektahuilanit hasta lantla Dios timalacatziquilh catuxdhuat.”

Jesus malacatancsay huantu lichihuindn xalixcajnit tuhudn.

36 Acxnj Jesus huanikolh yama chixcuhuin pi caankolhd c-xchiccén, x14 na taankolh
xlimakalhtahudkat c-chiqui antani natamakaxtakkoy. Acxni chankolh, xlimakalh-
tahudkat namd huanikolh: “Xtlahua tlanca litldn, xquincahuani huantu maakatak-
sninamputun yama xatakalhchihuin lixcajnit tuhudn huantu xpulhnit c-xlakstipancan
xalacsuan lichanat huantu xchancanit c-pucuxtu.”

37 Huata xl4 namd huanikolh: “Yama chixcu huanti chalh xatlan lichdnat, pus
huatiya quit Xatalacsacni Chixcud. 38 Chinchu hua pdcuxtu, pus hud lantla xlicatlanca
catuxghuat. Yama xatlan lichdnat hud litaxtukoy huanti canajlakonit quintachihuin,
chu tapaksinikoy Dios; chinchu hua xalixcajnit tuhudn hugd xlacan litaxtukoy huanti
tapaksinikoy akskahuini. 39 Chinchu huanti luhua sitziniy xpuchina tachanan, pus
huatiya litaxtuy akskahuini. Yama lixkdnat hud huaniputin lantla nasputa xlicatlanca
catuxghuat; chu yuma xkananin huanti namacaminkocédn laquimpi namamacxtumikoy
huantu yaké xalixkat, pus xlacdn hua angeles. 4% Na chund tu maakspulican nitlan
tuhudn acxni naxkanancan, pulh hud licixtut pulhucédn, lihuana mamacxtumican,
chu lhcuyucdn, pus na chund chd naquitaxtuy acxni nasputcan catuxdhuat. 4! Quit
Xatalacsacni Chixcd nacmalakachakoy quidngeles laquimpi namamacxtumikoy xlipacs
yama chixcuhuin huanti matlahuikoy talakalhin amakapitzin, chu xlipacs huanti luhua
laclixcajnit xtapuhuancdan. 42 Xlacdn antd natamacapukocan c-tlanca lhcdyat laquimpi
antd natasakoy, chu namalacsanikoy xtatzancédn caj xpalacata xtapatincan. 43 Chinchu
yamg huanti tlahuakonit huantu xatlan tatlahu c-xlatamatcan xlacan lipecua lantla
namacaxkakanankoyachd c-xpumapaksin Quintlatican Dios xtachund lantla chichini.
iLapi huixin kalhjyatit miliakahuancan pus lihuana cakaxpattit laquimpi naakataksatit
huantu ccamaakataksnjiputundn!

Xtapaksit Dios xtachund lantla tlanca tamacun hugntu caj xaldn taksg chatum
44 “Huanti huacu kaxmata pi lichihuinancdn xasasti xlimapaksin Dios, chu luhua
lakatiy, pus xla luhua xtachund litaxtuy lantla yama chixct huanti taksa aktum lhuhua
tumin, pacs xla oro, huantu xmaacnucanit c-aktum pucuxtu. Acxni catzilh pi chuna,
huata xla lacapala maacnupalay, chdpaxuhuana taspita c-xchic, pacs stakoy huantu
xkalhiy laquimpi tlan chd natamahuay yama pucuxtu.

Xtapaksit Dios xtachund litaxtuy lantla aktum tapalaxla perla
45“Na chuna litum yama huanti huacu kaxmata lantla lichihuinancén xasasti xtapak-
sit Dios, chu x14 luhua lakatiy, luhua xtachund quitaxtuy lantla chatum chixcu huanti
stanan, chu tamahuandn, chu putzatlahuan lacuan perlas, huampi huantu luhua xlicana
xalacudn. 4¢Huampi lapi chi naquitaksa aktum huantu luhua xatlan, chu x14 tancs catziy
pi hua yum3 luhua xatapalaxla, huata lacapala taspita c-xchic, stakoy pacs lantla tu
kalhiy laquimpi tlan chd natamahuay yama xatlan perla.

Xtapaksit Dios ng luhua xtachund lantla tzalh

47 “Yama xasasti xtapaksit Dios na luhua xtachund naquitaxtuy lantla tzalh acxni
mujucan c-takayahuand, chu tipalhuhua caxatucahua squiti, pacs puchipacan. 48 Acxni
chu tatzamay tzalh lantla lhuhua squiti xtajunitanchd, yama squitinanin, xuatacu-
tukoy c-xquilhtun chichut, antd chu xlacdn culucs lakatahuilakoy tzucuy lacsackoy
squiti. Huantu xalacuan squiti lihuana pumaquikoy pakxu, chu huantu ni xalacuédn, ni
lenkoy, huata caj makankoy. 4° Pus na chund naquitaxtuy acxni nasputa catuxghuat,
naminkoyachd dngeles c-akapin laquimpi namapapitzikocan huanti laclixcajnit licatz-
ikoy c-xlakstipancan huanti lacudn xtapuhuancan. 3% Hua chd yama huanti luhua
laclixcdjnit kalhikoy xtapuhuancén, pus hua namacankocdn c-lhctyat laquimpi anta
namalacsaniy, usu nalalixcay xtatzancan caj xpalacata yama lipecua tapatin.”

Luhua lipaxuhu hugnti pacs akatakskoy xtapaksit Dios
51Jestis nama kalhasquinkolh huanti cxakatlimakg:
—;Pi pacs akataksatit huantu quit ccahuaniman?

Xlacén kalhtinankolh:

—Cakataksahu, tlati.

52 Huata xl4 nama huanipalakolh:

—Lapi chund, pus milicatzitcdn pi chatum huanti luhua lihuana likalhtahuakanit
huantu lantla xui xamakan xlimapaksin Dios, chu lapi na lakapasma xlipacs lantla
akstitum nalilatamayahu c-xasasti xtapdksit, pus luhua xtachund litaxtuy lantla chatum
matamacunu huanti xpuchina aktum tlanca chiqui antani maquinit xtalacapastacni,
sampi ni xman hud catziy lantla namasiyunikoy amakapitzin huantu xamakan talacapas-
tacni, huampi na xahud catziy lantla acxtum tamalacastuca huantu lanchd cmasiyuma
xasasti talacapastacni.

Jesuis ampalay c-xcachiquin Nazaret
(Marcos 6:1-6; Lucas 4:16-30)

53 Acxni Jesus makatsputulh yuma takalhchihuin tfalh alacatanu. 54 Chanchu antd
chalh luhua c-xcachiquin antani x14 cstacnit. Anté chu tzaculh liakchihuindn xtapaksit
Dios c-xpukalhtahuakacan judios huantu xui antd, chu lantla xlilhuhua ti xkaxmatni-
makg, caj cacs xlilacahuankoy xtachihuin, pus namd xuankoy:

—;Ni cahud catzinilh xlipacs tlanca talacapastacnj huantu kalhiy yuma Jests? ;Lantla
cahud likalhjy litlihuaka pi tlan tlahuakoy lactlanca licacni huantu kalhiy lipecua
xlakasi? 55 Pus hua yum4 hua xkahuasa José ti xuacna xuanit, chinchu xtzi, huanicidn
Maria, xahud na lakapaskoyahu xnataldn huanikocédn Santiago, José, Simén, xahua Judas.
56 Chu na chund makapitzin xnatalan lactzumajin, na antd und huilakg, luhua laka-
paskoyahu. Pus ;t{ chinchu maxquinit cahud xliskalala huantu x1& quincamasiyuniyan?

57 Puschi caj xpalacata pi xtachiquincan ni xlicanajlanikoy. Huata Jesus namd
huanikolh:

—Ni chatum xprofeta Dios lantla canjcahud antani an pacs canajlanicén, chu li-
pahuancan, huampi acxni chan c-xcachiquin, xahua c-xchic, antd ni pala tzind cana-
jlanicdn huantu x14 lichihuinan.

58 Pus caj xpalacata yuma ni lhuhua litlahuakolh lactlanca licacni c-xlakstipancan
sampi xlacdn nj xlipahuankoy.

14

Juan bautista maknicdn
(Marcos 6:14-29; Lucas 9:7-9)

1Rey Herodes huanti xlihui ligobernador c-Galilea, acxni x14 lakchalh tachihuin lantla
xlichihuinancén Jesus, 2 huata xld namd huanikolh huanti antd xtascujmaké: “Tama
huanti huanican Jesus xaldn pala hud Juan Bautista, max lakastakudnalh calinin, chu
mimpd caquilhtamacy, huachd chuna litlahuakoy lactlanca licacni tatlahu.”

3 Hua chuna xljhudn Herodes sampi hud xmachipinanit Juan, chu tachin tilenca c-
pulachin. Hud chung litldhualh caj xpalacata Herodfas huanti xpuscat xuanit xtala
Felipe, 4 sampi x14 nitldn tldhualh huantu maktum quilhtamacd tihudnilh Juan: “Nitldn
lantla lipimpat milatdmat, ni mjlitatahuflat miyasta.”

5 Puschi rey Herodes xmakniputin Juan, huampi xlakpecuampalay sampi lantla
xlilhuhua judios xcatzicdn pi Juan hud profeta xuanit. ¢ Huampi acxni makatzilh xcata
lantla tachixcdhuilh Herodes, chu xlipaxuhuamaca xtucuhuini, hua xtzumat Herodfas,
xl4 alh tantliy antd c-xlacatincan liputum antani xuayamakoca. Pus luhua lakatilh
Herodes lantla x14 tantlilh. 7 Hasta malacnunilh pi namaxquiy lantla tu xla nasquiniy.
8 Huampi cumu yama tzumat alh lixakatliy xtzi, x14 lihuana stacydhualh tu nasquin, pus
namd alh huaniy Herodes:

N _théit clacasquin pi lanchuj tuncdn xquimaxqui c-paktum pulatu xakxeka Juan
autista.

9 Acxni chund kdxmatli rey Herodes huantu xlacasquin tzumat, xld luhua tal-

ipuhudnilh. Huampi hud xpalacata pi xmalacnuninit lantla pala td csquinilh, chu pi

na pacs xkaxmatkonit ti xtahuilakd, pus lacapala limapaksinalh pi namaxquicén, 1° chu
na mapaksinalh pi capixcaactica xakxeka Juan Bautista c-pulachin. 11 Alistalh chu
puliminca paktum pulatu, macamaxquica yama tzumat, hua chu xl4 maxquilh xtzi.
12 Chanchu caj lipuntzd chinkolh huanti xlipahuankoy Juan, lenkolh xtiyatlihua, chu
maacnukolh. Alistalh cht lakankolh Jesus, macatzinikolh huantu xakspulanit Juan.

Jesus mahuikoy akquitzis milh chixcuhuin
(Marcos 6:30-44; Lucas 9:10-17; Juan 6:1-14)

13 Acxnj Jesus cétzilh huantu xakspulanit Juan, huata xl4 na tatampuxtulh antani
xlama, chalh c-takayahuand, antd tdjulh c-aktum putacutnu, chu tdalh xlimakalh-
tahudkat lacatum antanj tzilis cahuan cajd kanuy. Huampi lhuhua xala canjhua lactzu
cachiquin calacatzunin, acxnj catzikolh antani nachdn yama putacutnu, xlacdn ankolh
putzakoy, huampi caj tuhuaniankolh. 14 Acxni chd Jesus tacutli c-putacutnu, dcxilhli
pi luhua Thuhua xkalhkalhimakg. X14 lakalhamankolh, chu mapacsakolh xlipacs huanti
xliminkonit xtatatlacdn. 15 Huatiya yama quilhtamacy, acxni kotdnulh, xlimakalh-
tahuakat Jests lakminkolh, chu nam4 huanikolh:

—Aya kotédnulh, chu tzisuamaja, xahuachi nj anan cachiquin unu lacatzg, Huata xatlan
cahuanik$ yuma xlipacscan pi caankolhd c-xchiccdn, usu antani hui aktum cachiquin
laquimpi antd natamahuakoy xljhuatcén.

16 Huata Jests huanikolh:

—Pus ni luhua xlacasquinca pala alacatanu naankoy, huata huixin man camahujkdtit.

17 Xlacén kalhtinankolh:

—Huampi, ;lantla chu quin nacmaacchanjyahu nacmahuikoyahu? Sampi ni lhuhua
ckalhiyahu caxtalanchuy, caj xman macquitzis, xahua tantuy squiti.

18 Jests huanipalakolh:

—Pus caquilitanitit huantu kalhiyatit.

19Jesus limapaksikolh xlipacs lilhuhua pi anta catahuilakolh casakatna. Alistalh acxni
maklhtinalh yama macquitzis caxtalanchu, xahua tantuy squiti, x14 talacayahualh c-
akapun, paxcatcatzinilh Dios xpalacata lthuat. Acxnj lakchakakolh caxtalanchu, chd
maxquikolh xlimakalhtahudkat laquimpi xlacdn namaakpitzinikoy xlipacs. 20 Pacs
huayankolh, chu tlan kalhkaskolh. Huampi alistalh xlacan matzamapalakolh pacutuy
pakxu xatalakchakataman caxtalanchu, xahua squiti huantu akataxtulh. 2! Huanti
tihuayankolh, xkatziy max pala akquitzis milh chixcuhuin, tanuj cuenta lacchajan, chu
lactzu camén.

Jesus kalhtlghudn takayghuand
(Marcos 6:45-52; Juan 6:16-21)

22 Alistalh Jestus huanikolh xlimakalhtahudkat pi catajukolh yama c-putacutnu
laquimpi xlacan pulh hud napatacutkoyachd, chu hasta alistalh x14 nalakchankoy sampi
acu xuanimakd tachixcuhuitat pi caankolhd c-xchiccdn. 23 Acxni chd pacs maquil-
hanukolh tachixcuhuitat, tiaksputtahuj kastin antani caj xacstu alh tlahuay xoracién.
Acxni chd luhua aya lihuana tzisuankolh antacu x14 xlaya xacstu. 24 Chinchu putacutnu
huantu xpuamakg xlimakalhtahudkat, antiyd c-xitat takayahuand xan, huampi caj
xamaktum lipecua lantla tzdculh unan, chu yama putacutnu lipecua xmalactzuhuijima
lantla xlitlihuaka takayahuand xtanakama; hasta xmalakspitputtn lantla csnokmin un.
25 Acxni chy luhua tzjsact xuanit, ni naj cxkakay, Jesus lakankolh xlimakalhtahudkat
xkalhtlahuantilhay chichut c-takayahuand. 26 Chanchu xlimakalhtahudkat acxni ucx-
ilhkolh pi xkalhtlahuama chichut, xlacan lipecua pecuankolh, tziculh catasakoy, nama
huankoy:

—Tama xld max caj nin quincamalacapalajuaniman.

27 Huampi tuncan xakatlikolh Jesus, huanikolh:

—Camatlihuaklhcantit, ni capecudntit, sampi quit Jests huanti ccalakamachan.

28 pedro xakatlilh, chu namé quilhénilh:

—Tlati, hua palapi xlicana huix huanti tdmpat, pus chi na caquintasanipji laquimpi na
tlan nactlahudn c-xkalhni chichut hasta antanj huix yapi.

29 Chanchu x14 hua:

—Pus caakpuhuanti, catat.

Yama Pedro lalihudn tacutli c-putacutnu, chu na chunag tziculh kalhtlahuan chichut
laquimpi namin talapaxtoka Jests. 30 Huampi acxni xld makcatzilh pi luhua tlihuaka
xmima un, fuerza pécualh, tziculh laktzankay c-chichut, nama quilhanilh:

—iTlati Jesus, catlahua litlan caquimaktayal

31 Acxnitiyd chd Jests macachipalh, namd huanilh:

—Pedro, ;tthuan huix ni lay quilipahuana? ;Lantla chd quimacpuhuani pi ni
cactimaktayan?

32 Acxnj chu xlacdn tajukolh c-putacutnu, yama un tuncan técacsli. 33 Chinchu
amakapitzin xlimakalhtahudkat huanti anta xtajumakg c-putacutnu, lacapala lakatat-
zokostakolh, nam4 huanikolh:

—iLuhua xlicana chi ccatziyahu pi huix xCam Dios!

Jests mapacsakoy tatatlanin xala c-Genesaret
(Marcos 6:53-56)

34 Acxnitiyd chd lacapala tzdculh patacutkoy c-takayahuand, chu antd chankolh c-
xatiyat huanicdn Genesaret. 3% Acxni huanti antd xalanin lakapaskolh pi hua Jesds huanti
xchinjt, xlacan tuncén lichihuinankolh c-xlicatlanca antani xuilakd c-xtiyatcan. Tuncén
tziculh liminkoy xtatatlanin laquimpi namapacsakoy Jesus. 36 Makapitzin squinikolh
litldn pi camaxquikolh talacasquin cana caj xtampakstan xlhdkat naxamanikoy yama
tatatlanin, chu xlipacs huanti xamanikolh xlhakat Jests pacs tatlanikolh masqui cax-
atucahua tajatat xkalhikoy.

15

Tlan lichihuinanahu Dios caj quinquilhnicdn, hugmpi quinacucdn ni maxquiyahu
(Marcos 7:1-23)

1 Maktum laktalacatzuhuikolh Jesus makapitzin fariseos, chu laktzokquinanin,
xminkonitanchd c-Jerusalén; nama kalhasquinkolh:

2 —;Tuhuan tama milimakalhtahudkat caj luhua kalhakaxmatmakankoy huantu
lilamahu xtahuilatcan xalakmakan quinatlatnacdn? Sampi xlacan nj akstitum cacnj-
nanikoy Dios cumu ni tlahuakoy huantu clismaninjtahu ctlahuayahu pi luhua lihuana
nalimakachakanahu chiichut acxnj ni ahuayanahu.

3 Huampi Jests na chund kalhasquinkolh aktum tachihuin:

—Chinchu huixin, jtdhuan cha kalhakaxmatmakangtit huantu Dios calimapaksinjtan
namakantaxtiyatit, chu huata caj xman hud tlahuayatit huantu caj miacstucan kalhiyatit
mintasmanincan? 4 Sampi hasta lantla xamakan quilhtamacy Dios nam4 tihua: ‘Ca-
paxqui, chu calakalhdmanti mintlat, chu mintzi, huampi huanti natalalacataquiy xtlat,
usu xtzi lantla calahud nahuaniy, tama chixcd luhua mininiy pi maktum canjlh.’
5 Huampi chinchu huixin kalhtum malulokatit pi ni tlahuay talakalhin acxni huanatit
pi chatum chixct tlan nahuaniy xtlat, usu xtzi: ‘Lanchu nj lay cmaktayayan masqui
xacmaktayaputin sampi xlipacs huantu ckalhiy actzd tu xacmaxquin, pacs huatiya chu
cmalacnuninjt Dios pi nacmaxquiy c-xtemplo.’ ¢ ;Lantla pi nj catziyatit pi xlipacs huanti
namgd huankoy luhua lacatancs huamputunkoy pi tlan nialh ucxni catimaktayakolh
xtlatcdn, xahua xtzicdn? Acxni huixin tlahuaydtit tu puhuanatit tlak kalhiy xlakasi
mintahuilatcdn, chund masiyuyatit pi lakmakampdtit tu calimapaksiydn Dios pi pulh
calakalhamankgétit minatlatnacan. 7 jXlicana pi huixin luhua xaaksaninanin! Luhua
lacatancs maluloknit profeta Isafas acxni nama titzéknulh c-xaSantujlani Likalhtahuaka
caj mimpalacatacan:

8 ‘Hua yuma tachixcuhuitat, caj luhua xman xquilhnicén lichihuinankoy acxni huankoy
pi mat quilipahuankoy, chu quimaxquikoy cacni,

huampi huata antd c-xnacucén luhua tanuj talacapastacni huilikonit, pus chuna chu
quilimalakamakatliniy.

9 Luhua xlicana pi nitd xtdpalh masqui quilimaxquikoy cacni,

sampi xlipacs huantu xlacan limapaksinankoy catlahuakolh tachixcuhuitat,

pacs caj xtahuilatcan chixcuhuin, chu ni hua huantu quit ccalimapaksikonit.’

10 Alistalh chy Jesus pacs tasanikolh ti antd xyakg, chu namd huanikolh:

—Cakaxpdttit yuma quintachihuin, chu lihuana caakatdkstit: 1! Ni hud huantu
quilhtanuy, chu kotuay chatum matlahuiy talakalhin, chu maxcajualiy xlistacna huampi
huata huantu taxtuyachi c-xquilhni acxni chihuindn, pus hua x4 maxcajualiy xlistacna,
chu ni lakatiy Dios.

12 Alistalh yama xlimakalhtahuakat laktalacatzuhuikolh, chu namd huanikolh:

—Yama fariseos nitlan tlahuakolh acxni kaxmatkolh mintachihuin, huata caj liakasitz-
ikolh.

13 Huata x14 nama kalhtikolh:

—Xlipacs tachanan huantu ni hud chanit Quintlat ti huilachd c-akapun, luhua
xlicana pi napulhumakancan putum xtankdxek. 14 Nitd cahuanikdtit, calatamakokalh,
sampi xlacdn caj xtachund litaxtuy lantla lakatzin huanti pakachipalemaké amakapitzin
xtalakatzincan. Pero lapi chatum lakatzin pakachipalemputtn huanti na lakatzin, luhua
lacatancs ccahuaniydn pi ni pala mékat catitlahuankolh, chu xlacxtumcén xchatuycan
natamakuaskoy antani luhua capulhmadn.

15 pedro namé hudnilh Jesus:

—Xtlahua litldn, xquincamalacatancsani huantu huaniputin tama takalhchihuin.

16 Chanchu Jesus, hud:

—;Lantla pi na ni pala huixinin akatakspatit huantu ccahuaniputundn? 17 ;Lantla pi
nj catziyatit pi xlipacs yama lthuat huantu quilhtanuy c-xquilhnj chatum ant4 titum an
c-xpoko, chu alistalh chd c-xcajudlat makampalay, chu ni hud matlahuijy talakalhin?
18 Huampi huantu taxtuyachi c-xquilhni, antd titum minachd c-xnacg; xlicana chd
xl4 pi hud matlahuiy talakalhin, chu maxcajualiy xlatdmat. 1° Sampi antd c-xnacu
chatum chixcd minachd xalaclixcajnit talacapastacni; antd minachd xtalacapastacni
lantla namakniy xtachixcd, antd puhudn lantla naxakatliy tanuj puscat, usu chixcd, usu
lantla nalakamaklhtiy xpuscat xtachixct, na chuna pala takalhan, taquiclhcatza, xahua
lantla namaxtuy taksanin achatum, chu catuhud xcajuachihuinat. 20 Xlicana pi hua
yuma lixcdjnit tlahuaniy xlistacna chatum chixc, chu nj lakatiy Dios chund nalatamay.
Huampi pala caj nahuayana, chu ni chund namakantaxtiya huantu hui tasmanin pi
lihuana nalimakachakancana chichut, pus tamd ni hud maxcajualiy xlatamat chatum,
pala napuhuana chu pi Dios nj lakatiy.

Chgtum puscat xala mdkat ni israelita ng lipahudn Jestis
(Marcos 7:24-30)

21 Acxni chu Jesus taxtupd, luhua makat alh hasta c-xatiyat Tiro, chu Sidén. 22 Anta
xuf chatum puscat xala mékat huanti ni israelita xuanit. X1 takosun lakmilh Jesus, chu
namd xquilhanima:

—jQuimpuchinacan, huix talipahu xCam David, luhua xlicana catlahua litlan
caquilakalhdmanti! Sampi koxutd quintzumat maxcajualininit xtalacapastacni cspiritu
akskahuini.

23 Huampi Jesus nity likalhtilh; pero huata hua xlimakalhtahudkat lacapala laktala-
catzuhuikolh, nam4 huanikolh:

—Catlahua litldn, cahuanj tama puscat pi caalhd sampi luhua lipecua quincaakaxculi-
tilhayén.

24Jesus tachdkolh, nama huanilh yama puscat:

—Dios hud quilimacaminit laquimpi xman hud nacmaktayakoy huantj israelitas sampi
xlacdn xtachund litaxtukoy lantla xaaktzankdn xlakskatan.

25 puschi yama puscat laktalacatzdhuilh, lakatatzokdstalh c-xlacatin, chu namd
hudnilh:

—jQuimpuchinacan, catlahua litlan caquimaktayal!

26 Chanchu x14 kalhtinalh, hua:

—Max chund, huampi nitldn quitaxtuy lapi nacmaklhtikoyahu xlihuatcan lactzu
caman laquimpi naclimahuikoyahu lactzu chichixni.

27Huampi yama puscat akataksli huantu xuaniputin, chu nama4 kalhtilh:

—Quimpuchind, xlicana xl4 lantla huana, huampi hasta lactzu chichixni tlan
sacuaquikoy lactzu xatalakchakatamdn caxtalanchu huantu tamakaxtaktahuilay, chu
tamakuasa c-xmesacan huanti xpuchina.

28Jesuis chund hudnilh:

—Puscat, xlicana pi huix luhua quilipahuana xlipacs minacy, pus huata chuna
cakantédxtulh lantla huix puhuana.

Pus acxnitiyd yuma tlancaliya hua tzumat huanti xtatatlay, tuncan tatldnjlh.

Jesus mapacsakoy lhuhug tatatlanin

29 Acxni chu titapanulh Jesds yama lacatum, antd tichalh c-xquilhtun takayahuand
huantu hui c-xatiyat Galilea. Alistalh chd talacaacxtutahui c-aktum kastin, chu anta
culucs tahuilachd. 30 Pus tilakchinkolh lhuhua tachixcuhuitat, huanti na xtaminkoy
lhuhua xtatatlanin; hui ti xlen luntu, lakatzin, koko, hui ti macastulu xuanit. Antd
cht tihuilikoca c-xlacatin Jesus, na timapacsakolh. 3! Luhua chi lanaj xlilacahuankoy
lilhuhua acxnj xucxilhkoy kokonin xchihuinankoy, chu lantla xpacskoy pakastulunin,
chu luntunin xtlahuankoy, chu lantla xlacahuanankoy lakatzinin. Pus acxni yuma
quilhtamacd lhuhua tzdculh paxcatcatzinikoy tlanca talipahu Dios makapitzin israelitas
huanti xlipahuankoy caj xpalacata huantu x14 xtlahuanit.

Jesus mghuikoy aktati milh chixcuhuin
(Marcos 8:1-10)

32 Chanchu tasanikolh Jesus xlimakalhtahuakat, huanikolh:

—Luhua kayaj ccatzanikoy tachixcuhuitat, pi aya lema xliaktutu quilhtamacd lantla
minkonit und, chu ni pala tu kalhikoy huantu nalihuayankoy, pus ni clacasquin caj
palakchunatd naankoy c-xchiccédn, pala chd nalakahuititayakoy c-tiji caj xpalacata aya
tzincsnikoy.

33 Huampi hua xlimakalhtahudkat nam4 kalhtikolh:

—Huampi quin, ;ni nactiyakoyahu lhuhua caxtalanchu huantu naclimahuikoyahu
yuma tachixcuhujtat, sampi xlicana luhua clhuhuacan, xahuachi unt lacatzd nini
stacan?

34Jesus kalhasquinkolh:

—Huampi huixin, ;nf maclit caxtalanchu kalhiyatit?

Kalhtinankolh xlacan:

—Quin ckalhjyahu mactujun caxtalanchy, chu tzing squiti.

35 Puschi limapaksikolh tachixcuhuitat pi catahuilakolh casakatna. 3¢ Alistalh tiyalh
yama mactujun caxtalanchu, xahua yama squiti, x4 paxcatcatzinilh Dios lihuat, alistalh
chi macamaxquikolh xlimakalhtahudkat, hua xlacdn maakpitzinikolh tachixcuhujtat.
37 Xputumcdn pacs huayankolh, chu tlan kalhkaskolh. Alistalh chd na patujin pakxu
timatzamakolh huantu tisacquikolh, xakataxtunit apakatzunin caxtalanchu. 38 Max pala
aktati milh chixcuhuin huanti huayankolh, tanuj cuenta lacchajan, xahua lactzu caman
39 Alistalh Jesus huanikolh tachixcuhuitat pi caankolha c-xchiccédn, chanchu x4 tajupa
c-putacutnu, antd alh c-aktum tiyat tu xuanicdn Magdala.

Xanapuxcun judios ucxilhputunkoy tlanca licacni xtatlahu Jests
(Marcos 8:11-13; Lucas 12:54-56)

1 Makapitzin fariseos, xahua laktzokquinanin ankolh antani xlamachad Jesus laquimpi
nakalhputzakoy pala td nalimamakuasikoy. Xlacdn squinikolh pi catldhualh aktum
tlanca licacni tatlahu tu man natasiyuy laquimpi xlacan naljucxilhkoy, chu nacanajlakoy
pi xlicana hua Dios xmacaminit.

2 Pero hua xl4d nama kalhtikolh: “Acxni kotanumaja, aya tzankama chichini, chu
ucxilhdtit pi luhua cahuan tasiyuy c-akapun huixin huandtit: ‘Chg chali luhua tlan
huij nahudn quilhtamacy, sampi luhua tlan ahuandn.” 3 Chinchu lapi lacatzisa luhua
chichi min un, chu luhua tapoklhnjtanchd xlipulhni, huandtit: ‘Chd max ni luhua
tlan catichichinalh yuma quilhtamacd sampi luhua caj lipuhuén tasiyuy c-akapun.
iXlicana pi luhua makat aktzankayatit! ;Lantla chu tlan limalakchipiniyatit, chu
akataksatit huantu tasiyuy c-akapin, huampi ni lay akataksatit huantu calanchd cali-
malacahuanimén Dios yuma quilhtamacd? # jKoxutanin huixin tachixcuhuitat huanti
lapatit lanchuj quilhtamacy, sampi xlicana pi luhua lixcdjnit mintapuhuancén lantla ni
lipahuamputunatit Dios! Huixin ankalhin quisquinipdtit pi caccalimalacahuanin aktum
tlanca licacni tatlahu, huampi quit lacatancs ccahuaniyén pi nitd cacticalimalacahuanin
huantu luhua ucxilhputundtit, huata xatlan hud naccalimalacahuaniydn aktum tatlahu
xtachung lantla tu Dios titldhualh c-xlatamat profeta Jonas.”

Acxnj chund huanikolh x14 akxtakyahuakolh, aya tfalh.

Xtayatcan fariseos xtachund lantla yama xalimaxcutin levadura
(Marcos 8:14-21)

5 Maktum acxnj xlimakalhtahudkat Jesus patacutkochd aliquilhtuan chuchut, xlacan
patzankakolh nalenkoy caxtalanchu huantu nahuakoyachd acxni nahuayankoy. ¢ Na
acxnitiyd chu Jests nama huanikolh:

—Quit ccahuaniyan pi huixin luhua cuintaj catlahudtit xpalacata nitd nacamapasiyan
xalimaxcutin xlevadurajcan fariseos, chu laktzokquinanin.

7Yama limakalhtahudkat nama4 tziculh lahuanikoy xacstucén:

—Max hud quincalihuanimén sampi nj liminahu caxtalanchu.

8 Jesus tuncan catzilh huantu xquilhuamakg, huachd nama4 lihuanikolh:

—;Ta xpalacata chuna namg lilakaputzayatit caj xman hud pi catzankaniyan cax-
talanchu tu nahuayatit? jXlicana pi ni lay quilipahuandtit, usu canajlayatit huantu
quit tlan ctlahuay! ° ;Tdhuan chunact nj akataksatit chu pi nialh lacapastacatit acxni
ctilakchdkalh yama macquitzis caxtalanchu tu tilidcchalh nahuayankoy max akquitzis
mjlh chixcuhuin? ;Ni palit pakxu tisacquitit tu akataxtulh huantu ni huakolh? 10 ;Pi
na nialh lacapastacdtit xpalacata yama macquitzis caxtalanchu tu tilidcchalh acxni
ctimahuikolh yama aktati milh chixcuhuin, chu nf palit pakxu tisacquitit? 1! ;Tdhuan
chinchu nj akataksatit pi ni hud xpalacata pala patzankatit nalitantit mincaxtalanchu-
jcéan ccalixakatlin acxni ccahuanin pi cuintaj nacatlahuacandtit xpalacata xalimaxcutin
xlevadurajcan fariseos, chu laktzokquinanin?

12puschi acxnict akatakskolh piJests ni hud xlichihuinama yama limaxcutin levadura
huantu tatlahuacan caxtalanchu; huata hud x1a xlichihuinama xpalacata xtamasiyuncan
fariseos, chu saduseos sampi yama xlacén ni luhua akstitum xlemak¢ xtalacapastac-
nicéan.

Pedro lacatancs huan pi Jests hud Cristo ti namaakaputaxtikoy
(Marcos 8:27-30; Lucas 9:18-21)

13 Acxni chd Jesus tachankolh xlimakalhtahudkat c-xatiyat huantu huanican Cesarea
de Filipo x14 nam4 kalhasquinkolh:

—Acxnj tachixcuhuitat quilichihuinankoy, ;xati ya chixct quit quilimaxtukoy?

14 Chanchu xlacdn huankolh:

—Makapitzin huankoy pi mat huix Juan Bautista, hui ti huampalay pi mat huix profeta
Elfas xuanit, usuchi mat huix yama profeta Jeremias xuanit, usu achatum talipahu
xprofeta Dios huanti quilatamanitanchj makasa quilhtamacu.

15 Huata x14 nam4 kalhasquimpalakolh:

—;Chinchu huixin? ;T luhua puhuanatit quit? ; T{ quiliquilhpinatit?

16 Simén Pedro tuncan kalhtilh:

—iHuix Cristo xCam Dios huanti xlicana lama xastacna!

17 Chanchu kalhtinalh Jesus, hudnilh:

—Luhua cana lipaxuhu calatapa huix Simén xcam Jonds; sampi nji pala caj chatum
chixcd macatzininitdn huantu huix aya catziya, huampi hua Dios Quintlat ti huilacha
c-akapun macatzininitdn. 18 Huampi na lacatancs cuaniyan pi xtachung lantla huix
limapacuhujcana Pedro huantu huaniputin tlanca chihuix, na chung c-xokspun aktum
tlanca sipi tu niti lay malacxija nacmaquilhtzuquiy yama kamputum tachixcuhuitat
huanti luhua xlicana naquilipahuankoy, chu huantu quit cmaquilhtzuquiy ni pala hua
xlitlihuaka calinin catilactldhualh. 1° Xahuachi quit nacmaxquiydn yama xallave tu
nalimalacquiya c-xasasti xtapaksit Dios huantu cmaquilhtzuquima. Quit lacatancs
cuaniyan pi huantu huix nachiya, usu nitlan natlahuaya unu catiyatna, na chund
xatachin, natahuilayachd c-akapun, chu na chund huantu huix naxcuta, usu tlan
natlahuaya und catiyatna, na xataxcutni nahudn c-akapan.

20 Alistalh lantla tachihuinankolh Pedro, limapaksikolh xlimakalhtahudkat pi ni
calichihuinankolh pi xlicana hud Cristo ti namin lakmaxtukoy tachixcuhuitat.

Jesus lichihuindn pi namaknicdn
(Marcos 8:31-9:1; Lucas 9:22-27)

21 Hasta acxnitiyd yuma quilhtamacd Jesus tziculh malacatancsanikoy xlimakalh-
tahudkat huantu naakspulay, x4 huanikolh pi fuerza xlidnat xuanit c-xacachiquin
Jerusalén antani xanapuxcun palijni, xahua laktzokquinanin, xlacdn namapatinikoy.
X4 luhua lacatancs huanikolh pi namaknican huampi na huanikolh pi caj xliaktutu
quilhtamacd nalakastakuanampalay calinin. 22 Huata Pedro lacatanu tatatampuxtulh
tziculh stacyahuay, nama huanilh:

—Quimpuching, jni calacdsquilh Dios hua lapi chuna huix naakspulaydn huantu
quilhudmpat! Sampi njtldn catiquitaxtulh pala td nalaniya.

23 Huampi huata Jesus talakéspitli, chu nam4a huénilh Pedro:

—iLuhua xlicana catlahua litlan catatampuxtu antanj quit cyd, sampi huix xtachuna
akskahuini, chu caj quisokaliya! Xlicana pi huix ni chung kalhiya mintalacapastacni
lantla lacuan xtapuhuan Dios, huata huix chund lacapastacnana lantla xtapuhuancan
catihua chixcuhuin.

24 Alistalh x14 putum huanikolh xlimakalhtahudkat:

—Lapi hui chatum ti luhua xlicana quistalaniputin, chu lantla xaxlicana quili-
makalhtahudkat nahudn, pus huata luhua xlacasquinca capatzankalh huantu caj xacstu
lakatiy lipaxuhuay, xatldn cacicalh xcruz laquimpi napatinan caj quimpalacata, chu
caquistalanilh canihud. 25 Sampi huanti lakmaxtuputin xlatdmat unu catiyatna, huata
namakatzankay, huampi huanti namakatzankay xlatdmat caj quimpalacata, huata xla
luhua lacatancs cacatzilh pi namakamaklhtinampalay c-xlacatin Dios. 26 Sampi ;tu
xtapalh quitaxtuniy chatum, lapi tlan xkélhilh pacs lantla tu anan catiyatna, chu lapi
antd c-xlacatin Dios namalaktzankay xlatdmat? Usu ;tu tlan xlixokéxtulh xlatdmat
chatum laquimpi ni napatindn? 27 Sampi xlicana pi nachdn quilhtamacd acxnj quit
Xatalacsacni Chixcd nacmimpalay, chu naclimin xlipacs xlitlanca xlitlihuaka huantu
kalhiy Dios Quintlat, chu na pacs nactaminkoy xangeles laquimpi quit nacmaxokoniy
xcuentajcan xlipacs tachixcuhuitat, chatunu chatunu nacmakalhapalikoy, chu nacmax-
okonjkoy hua lantla mininiy tu tlahuakonit catiyatna. 28 Quit lacatancs ccahuaniyén pi
makapitzin huanti und huilaké hasta nj anikoy nahuan acxni nalakchdn quilhtamacu

xlacdn naquiucxilhkoy pi nacmin xtachund lantla chatum tlanca rey huanti luhua
xlicana puxcu.

17

Jesuis limalacahugnikoy kalhatutu xlimakalhtahudkat pi kalhiy litlihuaka
(Marcos 9:2-13; Lucas 9:28-36)

1 Aliakchaxan quilhtamacy, Jesus tatacaxkolh Pedro, chu Jacobo, chu xtala Juan, chu
antd taksputtahuilakolh lacatum c-aktum kastin. 2 Acxni cht aya xchankonit c-xokspun
kastin caj xacstucdn xlayakg, antd chd c-xlacatincan yama kalhatutu xlimakalhtahuakat
Jesus luhua caj tanuj tasiyulh, talakpalikolh lantla xtasiyuy ankalhin. Lantla c-xlacdn
luhua lipecua xmalakachixindn xtachund lantla chichini, chanchu hua xlhdkat huantu
xlhakanit Jesus, luhua tlayajua xtasiyuy xtachund lantla xkakdnat. 3 Na acxnitiyd chu
caj xaldn tasiyunikolh Moisés xuanit, xahua profeta Elfas huanti makan xlatamakonit;
xlacdn xtachihuinamakg Jesus. 4 Chanchu chihuinalh Pedro, hudnilh Jesus:

—Quimpuchinacdn, huata max xalihuaca tlan antiya ung luhua ankalhin xac-
tahuilahu. Lapi huix chung lacasquina uctlahuayahu aktutu lactzu punilhcha chiqui,
aktum mil4, aktum xla Moisés, chu aktum xla Elias.

5 Chunacd xchihuinama Pedro caj xamaktum tatutzahuijlh aktum xasnapapa puclhni,
hua chu putum malakapatzekkolh. Chu c-xlacni puclhnj takdxmatlj pi taxtuchj aktum
tachihuin huantu namd hua: “Hud yuma Quincam ti quit clacsacnit, chu luhua cpaxquiy,
chu xman hud luhua cakalhakaxpattit.”

6 Acxni xlacan kaxmatkolh yuma tachihuin, lacapala tatzokostakolh, lichalh xlacancan
hasta catiyatna caj xpalacata xpecuaxnimakg. 7Jesus laktalacatzuhuikolh, quitoklhkolh,
chu nam4 huanikolh:

—Lacapala catayatit, chu ni capecudntit.

8 Chanchu xlacan acxnj talacayahuakolh, tini pala xucxilhkolh huampi xman hua Jesus
xtastum.  Chanchu acxnj xlimakua xtactamakochi c-kastin, Jesus chund limapaksikolh:

—Niti pala ti nalixakatliyatit yuma talacahuan huantu huixin ucxilhnitdntit, hasta
acxnicu quit Xatalacsacni Chixcu clakastakuananit nahuan calinin.

10 Chanchu yama kalhatutu xlimakalhtahudkat, kalhasquinkolh Jesus:

—;Ta xpalacata ljhuankoy laktzokquinanin pi pulana hud xliminat profeta Elias
xuanit, chu alistalh chi namin maakaputaxtina Cristo?

11 Chanchu nam4 kalhtikolh:

—Xlicana pi pulana hud Elias mima, chu hud xl4 namacaxkoy tachixcuhuitat laquimpi
tlan nalipahuankoy Cristo acxni namin. 12 Huampi hua quit lacatancs ccahuaniyan pi
profeta Elias aya quilanitanchi, huampi tachixcuhuitat ni tzing lakapaskolh pala hug,
huata caj catuhud tu xlacdn puhuanikolh, chund chi tlahuanikolh. Pus na lixcéjnit lantla
naquimapatinikoy acxni naquinchipakoy.

N 13 Acxnicu chu akatakskolh yuma limakalhtahudkat pi hua x14 xlixakatlimakg Juan
autista.

Jesus mapacsay chatum kahuasa ti makatlajanit cspiritu akskahuini
(Marcos 9:14-29; Lucas 9:37-43)

14 Acxnj chankolh antani xtamacxtumikonit lhuhua tachixcuhujtat, chatum chixcd
laktalacatzihuilh Jesus, lakatatzokdstalh c-xlacatin, chu nam4 huéanilh:

15 —Tlati, catlahua litldn, caquilakalhdmanti sampi climin chatum quinkahuasa
huanti ankalhin lactlahuay nitldn un, chu luhua lipecua lantla mapatiniy. Lakachunin
antd tapuyachd c-lhcdyat, usu c-chdchut tajuyachd. 16 Quit luhua liyaja ctiliminikolh
milimakalhtahudkat huampi xlacdn nj lay matlanikoy.

17 Jestis nama kalhtinalh:

—Koxutanin huixin tachixcuhuitat ti lanchu lapdtit, ni lay maktum quilipahuanatit,
sampi xlicana luhua aktzankatayanitdntit, ;hasta niajcu lihuaya makcatzi nactica-
paxuhuanaleniydn, nacticatapatiyan huantu kalhiyatit mintayatcan? Lacapala dhuit
calitantit tama kahuasa.

18 Acxnj chd lichinca, Jesus lacaquilhnilh cspiritu akskahuini, chu tlakdxtulh c-
xtiyatlihua yama kahuasa, acxnitiyd chu luhua lihuana tatldnilh. 19 Alistalh yama
xlimakalhtahudkat acstutachihuinankolh, nam4 kalhasquinkolh:

—; Tt xpalacata quin nj lay ctlakaxtuhu yama cspiritu akskahuini{?

20Jesus nama kalhtikolh:

—Huixin nj kalhijyatit litlihuaka c-mintacanajlacan laquimpi lihuana nalipahuandtit
Dios. Quit xlicana tu ccahuaniydn pi lapi xtzucatit kalhiyatit mintacanajlacan cana
caj xtachung actzu xatalhtzi mostaza, caj xman nama xuanitit yuma kastin: ‘Catakanu
anta lantla huila, chu capit tahuilaya alacatanu’, xlicana xld pi xtakdnulh. Chu ni
pala pulactum xtahuj huantu huixin nji lay xtlahuatit lapi xlicana xlipahuantit Dios.
21 Huampi tama cspiritu akskahuini, tuhua natlakaxtuyatit sampi lipecua tatlancaniy,
xman hud huanti namakalhkajnan lantla xlipacs xtapuhuan nasquiniy Dios xtamaktay
tlan natlakaxtuy.

Xlimaktuy lichihuindn Jesus pi namaknicdn
(Marcos 9:30-32; Lucas 9:43-45)

22 Maktum acxni luhua macxtum xlatlahuankoy c-xatiyat Galilea, Jesus chund
huanikolh xlimakalhtahuékat:

—Xlicana pi huf chatum huanti naquimacamastay c-xlacatincan huanti quintalat-
lahuakoy, chu ni quiucxilhputunkoy. 23 Xlacdn naquimaknikoy, huampi caj xliaktutu
quilhtamacd naclakastakuanampalay calinin.

Acxnj xlacan kaxmatkolh lantla namaknjcan, lipecua tzdculh talipuhuanikoy.

Jests na maklakaxokondn c-tlanca templo xala c-Jerusalén

24 Acxnj Jesus, chu xlimakalhtahudkat chankolh c-xacachiquin Capernaum makapitz-
in chixcuhuin huanti cata cata xmatajinankoy tumin tu xlixokonancdn xla templo
tatanoklhkolh Pedro c-tiji, chu nam4 kalhasquinkolh:

—Hua mimakalhtahuakanacan, ;T4 xpalacata ni makxokonan c-tlanca quintem-
plocan c-Jerusalén?

25 Chanchu x14 kalhtinalh:

—Na makxokondn xl4.

Acxni chu chalh xl4 c-chiqui antanj xuilakd, tuncdn tanulh laquimpi natachihuinin
Jesus, huata pulh namd hudanilh:

—Simén, ;lantla huix puhuana? Yama lactlanca napuxcun mapaksinanin xala c-
Roma, ;pi hua luhua maxokakoy impuestos huanti xtachiquican, usu huanti tapaksikoy
calacatanuj tiyat huantu akchipahuilikonjt?

26 Pedro kalhtilh:

—Xlacan hud maxokanikoy huanti mapaksikoy xala alacatanu tiyat.

Jesus huampa:

—Pus xlicana huana pi huata hud chd ti xtachiquicdn ni xafuerza naxokonikoy.
27 Huampi huata laquimpi niti naquincalihuaniydn pi ni makxokonanahu, lacapala
huix capimpi c-takayahuand, antd camacapi milimaslokuin, hud chu tu xakasiya squiti
napatiy tuncdn camacutu. Antd chu c-xquilhni nataksa paktum tumin huantu naacchan
nalixokoya tu matajinancan xala c-templo, naxokoya quild, chu mil4.

18

¢ Xati atzind kalhiy xlakasi, usu talipahu litaxtuy c-xlacatin Dios?
(Marcos 9:33-37; Lucas 9:46-48)

1Na acxnitiya chd yama quilhtamacu xlimakalhtahudakat Jesus laktalacatzihuilh, chu
nama kalhasquinkolh:

—Lantla quililhuhuacan ti ccalipahuanan, ;xati cahud atzind tlak nakalhiy xlakasi, usu
talipahu naljtaxtuy c-xasasti xtapaksit Dios tu maquilhtzuquima?

2Jesus tasanilh chatum actzu kahuasa, c-xitat yadhualh, 3 chu nama huanikolh:

—Luhua xlicana ccahuaniydn pi lapi huixin ni nalakpaliyatit mintalacapastacnicén,
chu ni nalitaxtuyatit lantla lactzu camén huanti nj kalhiy xlakasi makcatzican, nj lay
catitapaksitit c-xasasti xtapaksit Dios. 4 Huampi huanti atzind xlakasi nalitaxtuy c-
xasasti xtapaksit Dios hua yuma4 ti nitd putzama lantla talfpahu nahudn, huata kalhiy
xtalacapastacni xtachung lantla yuma huanti nitd xlakasi actzu kahuasa. > Chinchu
huanti paxquiy, chu tlan nacatziniy chatum actzu kahuasa caj xpalacata catziy pi quit
cpaxquiy, pus luhua xtachund climaxtuy pi quit quimpaxquima, chu tlan quincatzinima.

Huganti namatlahuiy talakalhin gmakapitzin nalipatindn
(Marcos 9:42-48; Lucas 17:1-2)

6 “Na caxaticahud ti xmalacatijinikolh c-nitlan tiji na yuma lactzu caman huanti aya
quilipahuankoy, hua yuma chixct huata xalihuaca tlan xua xlimakua ni amatlahuinan
talakalhin, xpixchihuacaca aktum tlanca xachihuix molino, chu lkan xmacanca c-
xtampun chichut c-takayahuand. 7 Luhua xlicana pi ni pala tzind tlan lantla lamahu
catuxdhuat, sampi catuhud andn pacs lilaktzankatayacan. Luhua chund xliankalhin huij
nahuan, huampi jkoxutd hua yama chixcd huanti namatzuquiy tu nalilaktzankatayakoy
amakapitzin!

8 “Pus hud xpalacata ccalihuaniydn pi lapi hua mimacédn, usu mintantun namat-
lahuiydn talakalhin, huata xatldn cacaacti, chu makat camakanti; sampi atzinu lihuaca
tlan tantustulu, usu pakastulu nalakchanachdn lipaxuhu latdmat huantu xaliankalhin
nakalhiya, ni xahua xaacchdn nakalhjya kantuy mimacén, chu kantuy mintuhuan
namacapincana c-lhcdyat antanj niucxni catimixli. ° Chinchu hua lapi hua milakastapu
matlahuiydn talakalhin, calacpimaxtuca, na mdkat camakanti, sampi xalihuaca tlan
caj aktum milakastapu nakalhiya nalakchanachdn yama lipaxuhu latdmat huantu
xaliankalhin nakalhiya, ni xahua acchdn nakalhiya aktuy milakastapu lapi antd chu
namacapincana c-pupatin c-lhcayat.

Xatakalhchihuin tantum xatzankan calhnilu
(Lucas 15:3-7)

10 “Cang huixin, niucxni tilakmakandtit na yumd lactzu camdn huanti aya quili-
pahuankonit masqui ni pala tu xlakasican tasiyukoy, sampi quit lacatancs ccahuaniyn
pi xlacan kalhikoy chatunu xdngeles huanti maktakalhmakg, chu antd xlacdn c-
akapun ankalhin palacachihuinamakg c-xlacatin Quintlatican Dios. 1! Xahua quit na
clakalhamankoy sampi hud climinit nacmalaktaxtikoy huanti aya xaktzankatayakonit
unu catuxdhuat.

12 “pus lapi hui ti chatum chixcu kalhiy aktum ciento xcalhnily, chu pala xamak-
tum namakatzankay tantum, ;td huixin puhuaniyatit natlahuay? Quit cpuhuan pi
lapi xlicana paxquiy namakaxtakkoy amakapitzin tatipuxamacunajatza pi xacstucan
naputxuayankoy catuhudn laquimpi lacapala nadn putzay yama koxuta calhnilu huantu
makatzankanit, chu ni catitaspitli hasta acxni nataksa. 13 Chu lapi fuerza naquitaksa
luhua tlak nalipaxuhuay sampi tasfyulh yama tantum xcalhnilu huantu xmakatzankanit,
chu ni luhua xtachuna catilipaxuhuakolh amakapitzin xcalhnilu tu nitd xtzankakonit.
14 Pus na chund chu MintlaticAn huanti huilachd c-akapun, x14 ni lacasquin nj pala
chatum na yuma lactzu caman naaktzankay huanti quit quilipahuankoy masqui luhua
nitu xlakasi tasiyuy.

Jesus huan lgntla namgtzankananiyahu hugnti quincatalatlahuaydn
(Lucas 17:3)

15 “Na chund lapi chatum mintacanajlanj huanti tlahuaninitdn huantu nitlan, luhua
lacatitum catachihuinanti xacstu, chu cahuani pi luhua cuintaj catldhualh sampi nitlan
tu tlahuaninitdn. Lapi xI4 nakaxmatniydn tu huix nahuaniya, pus chd quitaxtuy
pi huix aya tlan nalikalhipalaya mintald amaktum. 16 Chi hua palapi ni cuintaj
natlahuaniydn, chu ni tlan natlahuaniyan huantu huix nahuaniya, pus huix lacapala
catasanikd chatum usu kalhatutu testigos huanti na nakaxmatkoy, chu namalulokkoy
pi xlicana tu huix nalitachihuinana. 17 Huampi lapi ni pala chund nakaxmatnikoy
huantu xlacdn nalixakatlikoy, pus huata chd, tuncdn camacatzinik§ mintacanajlanin
acxni natatamacxtupikoya laquimpi xlacdn hud naxakatlikoy. Chu lapi x1d na nitldn
natlahuanikoy xtachihuincédn, pus huata chu huix tlan nalimaxtuya xtachund lantla
chatum chixcd huanti nialh luhua lipahudn usu lantla huanti nialh catatapaksiyan.

18 “Quit lacatancs ccahuaniydn pi huantu huixin miliputumcan canajlanin nachjyatit,
usu tlan natlahuayatit und catiyatna, pus na chund tachin huilachd nahuédn c-akapun;
huampi na chung huantu huixin naxcutdtit, usu ni tlan natlahuayatit und catiyatna, na
xataxcutni huilachad nahuan c-akapun.

19“Quit lacatancs ccahuaniydn pi lapi huixin masqui caj minchatuycan luhua lacxtum
nalicatziyatit xpalacata pala td nasquiniyatit Dios acxni natlahuay4tit mioracioncdn,
xlicana pi hua Quintlat ti huilachd c-akapin nacamaxquiyédn. 20 Sampi canihud antani
masqui caj lichatuy, usu likalhatutu tamacxtumikoy huanti quilipahuankoy, antd quit
c-xitat clakstipahuilaké nahuan.”

21 Pedro laktalacatzahuilh Jesus, chu nam4 kalhasquilh:

—Quimpuchind, chinchu pala chatum quintachixcu ankalhin quintalatlahuay, ;ni
maklit nactapatiy, chu nacmatzankananiy? ;Pi cahud hasta pala maktujun?

22 Jesuss kélhtilh:

—Quit nitd cuaniman hasta pala maktujian natapatiya, chu namatzankananiya, huata
huix tlan namatzankananiya pala td xtlahuanin, chu natapatiya hasta masqui aktati
ciento atatipuxamacahu pala chung talacasquin.

Xatakalhchihuin yama scujni ti ni matzankananiputulh xtascujnin

23 “Yama xasasti xtapaksit Dios huantu malacatzuquima unu catiyatna, xtachund
quitaxtuy lantla yama chatum rey huanti titatlahuaputunkolh cuenta laquimpi nacatziy
ninchuld tapahua lihuilanikolh cscujnin. 24 Aya xtzucunittd tatlahuakoy cuenta acxni
tiliminica chatum cscujni huanti lhuhua tumin tapahua xlihui. 25 Huampi cumu
yama chixcu nitd xkalhiy huantu nalixokonén, hua yuma Rey limapaksinalh pi castica
xtachungd lantla chatum tachin, xahua xpuscat, chu xcamdn, chu putum lantla tu
xkalhiy laquimpi pacs chd chund nalixokonankoy huantu xla xlakahuj. 26 Hua yama
scujni lakatatzokdstalh c-xlacatin xmaland, chu nama hudnilh: ‘Tlati, csquiniyan
caquintlahuani tlanca litldn, Caquinkalhinj tapaxuhuanalén atzind. Quit pacs nacx-
okoniyén tu clén.” 27 Yama Rey lakalhdmalh, matzankananilh, chu nialh matgjilh huantu
xlakahuilanilh, chu alistalh makéxtakli laquimpi caalhd c-xchic.

28 “Huampi caj lantla taxtuchd c-tiji yama scujni x14 tatdnoklhli chatum xtascujni
huanti na xlacleniy actzu centavo. Xla machdkolh chu lipixchipalh xmacan, tzdculh
pixpitay, chu namd hudnilh: ‘Chuj tuncén clacasquin caquilakxokoni yama quintu-
min huantu quilakahuilani, usuchi naquintilakapasact xati quit. 2° Chanchu yama
xtascujni, lakatatzokdstalh, csquinima litldn hudnilh: ‘Caquinkalhinj tapaxuhuanalén,
na pacs nacxokoniydn xlipacs.” 30 Huampi yama chixci xld ni tapétilh, tuncan
matamacanuninalh c-pulachin, chu ni makaxtakca hasta acxnj afuerza maxokonikolh
actzu tumin huanti x14 xleniy. 3! Acxni amakapitzin xtascujnin catzikolh huantu xla
xtlahuanit, xlacdn luhua xlicana lisitzikolh, na ankolh huanikoy xmalanacan xlipacs
huantu xlanjt. 3% Acxni chd huanikoca, hua yuma Rey tuncdn matasaninan chixcd,
chu namd hudanilh acxnj lacaquilhnilh: ‘Luhua nitlan mintdyat huix. Xlipacs yama
tu xquilipiniya, pacs cmatzankananin, xpalacata pi quisquini caclakalhamén. 33 Pus

huix na chung xtilakalhdmanti yama koxuta mintascujni xtachung lantla quit ckalhinin
nilihuaya naxokokoy huantu xleniy.”

35 Acxni Jesus chihuinankolh, nam4 huanikolh:

—Pus na chung nacatlahuaydn Mintlatican Dios huanti huilachd c-akapidn hua palapi
ni luhua minacucidn nalimatzankananiyatit chatunu minatalancdn huantu pala cali-
makasitziyan.

19

Jestis huan pi hugnti natapuchuhuakoy, nitldn lapi nalamakaxtakkoy
(Marcos 10:1-12; Lucas 16:18)

1 Acxni Jests chund makatsputulh xtakalhchihuin, taxtulh c-xatiyat Galilea, chu antd
chdlh antani c-xtachipa xtiyat Judea huantu hui liquilhtudn c-xakalhtuchoko Jordén.
2 Na luhua lhuhua tachixcuhuitat tistalanikolh, chu antd xI4 timapacsakochd xlipacs
tatatlanin ti lakminkolh. 3 Makapitzin fariseos laktalacatzuhuikolh caj xkalhputza-
putunkoy pala tu ni tancs nakalhtindn, chunachi tlan nalimamakuasiyahuakoy. Tzdculh
kalhputzakoy, nama kalhasquinkolh:

—;Lantla huix huana? ;Pi kalhiy limapaksin namakaxtaka xpuscat chatum chixct
masqui pala caxatucahud xpalacata?

4Jesus kalhtikolh:

—;Lantla pi ni alikalhtahuakaydtit huixin huantu tatzoktahuilanit xtachihuin Dios c-
Likalhtahuaka? Antd huan pi acxni Dios malacatzuctunalh c-xquilhtzicut, x14 tldhualh
chatum chixcu, chu chatum puscat. 5 Chu na chung limapeksinalh: ‘Huachd xpalacata,
chatum kahuasa acxni natapuchuhuay, tlan nalimakaxtaka xtlat, chu xtzi laquimpi xla
natatalakxtumiy xpuscat, chu yama kahuasa, chu tzumat huanti xchatuycan xuankonit,
chiyt luhua chatumad nalitaxtukoy.” ¢ Pus quitaxtuy pi acxni natapuchuhuakoy, nialh
xchatuycédn huata chatumd nahuankoy. Hud ccalihuaniyan, ni chatum chixct mininiy
namapapitziy huantu Dios chatuminica tlahualh.

7 Xlacan kalhasquimpalakolh:

—Tlan huana, huampi, ;jtd xpalacata c-xlimapaksin Moisés huan pi chatum chixct
tlan namakaxtaka xpuscat, huampi pulh natalaccaxlay c-puchihuin, chu namaca-
maxquiy mactum xatalaccaxlan cdpsnat, nafirmartlahuanicén, chu antd nahuan huantu
xpalacata lalimakaxtakma, tlan chinchd namakaxtaka xpuscat, chu taxapanit nahudn
xtapuchuhuatcan?

8Jests huanikolh:

—Moisés matldnilh pi nalamakaxtakkoy huanti tapuchuhuakonit caj xpalacata pi
huixin luhua xalactzacatna, chu nj lay akataksatit huantu xatlan talacapastacni; huampi
lantla Dios malacatziquilh xapulh chixcu, xahua xapulh puscat, xld niucxnicu tlan
tlahuanit nalamakaxtakkoy huanti puchuhuakoy. ° Quit lacatancs ccahuaniyén pi lapi
chatum chixcd namakaxtaka xpuscat, masqui xld yama puscat nitd xakatliy atanuj
chixcd, chu yama chixcd natatapuchuhuay tanuj puscat, xlicana pi luhua lhuhua
talakalhin tlahuay sampi x4 caj lactlahuayahuay aktum tapuchdhuat. Na chund yama
chixcd huanti natatapuchuhuay puscat huanti makaxtakcanit, xld na luhua lhuhua
talakalhin tlahuay sampi x4 maktum pi lactlahuakoy yama tapuchthuat huantu Dios
tisculunatldhualh.

10 Xlimakalhtahudkat namé huanikolh:

—Pus palapi xlicana chund quitaxtuniy chatum chixct tu huix quilhuampat, pi ni
xlimakaxtédkat xpuscat, pus luhua ni pala tzinu litapuchuhuaputu.

1 7Jests huanikolh:

—Xlicana pi hud yuma talacapastacni xpalacata lantla ni natapuchuhuaya, tuhua qui-
taxtuy sampi ni liputum catimacalahu lapi ni Dios chund malacapastacakoy. 12 Huampi
uny catuxdhuat lamakg makapitzin chixcuhuin huanti chund kalhikoy xtiyatlihuacidn

pi ni lay catitapuchuhuakolh, chu makapitzin huanti kas chung lactlahuayahuanicanit
xlatamatcadn laquimpi nialh ucxnicd natapuchuhuakoy, huampi na lamakg makapitzin
huanti tlan tapuchuhuakoy, huampi ni tapuchuhuaputunkoy caj xpalacata xlacan
catzikoy pi chund atzinu tlan natlahuakoy huantu Dios lakatiy c-xlatamatcdn, chu
huantu x14 lilacsackonit. Pus huanti matlaniy pi chund nalatamay lantla ccahuaninitan
ucy, pus xlicana pi chung calitzdksalh.

Jestuss siculanatlahuakoy lactzu camdn
(Marcos 10:13-16; Lucas 18:15-17)

13 Maktum makapitzin liminikolh lactzu xcamancédn antani xui Jests laquimpi x14
naliacchipakoy xmacan, chu nasquiniy Dios pi nasiculanatlahuakoy. Huampi hu-
ata xlimakalhtahudkat tzdculh lacaquilhnikoy huanti xlimimakd yama lactzu caman.
14 Huampi Jesus kdxmatli, chu huanikolh:

—Ni calihuanikdtit tama lactzu caman pi naquilakminkoy antani quit cui, sampi
xlicana pi caj xman hud huantj kalhiy xtalacapastacnj lantla tu kalhikoy lactzu camaén,
xl4 mininiy lipaxuhuay tu Dios quincamaxquiputundn c-xasasti xtapdksit tu maquil-
htzuquima.

15 Alistalh chy x4 liacchipakolh xmacén, chu siculanatlahuakolh yama lactzu caman.
Acxni chu chund catlahuakolh, Jests tatampuxtulh, chu alh alacatanu.

Chatum kahuasa luhua matamacunu tachihuindn Jesus
(Marcos 10:17-31; Lucas 18:18-30)

16 Maktum chatum kahuasa quildklalh Jests, chu nam4 kalhasquilh:

—Makalhtahuakand, ;td luhua tlan tatlahu quilitldhuat huantu naquimaktayay
laquimpi tlan nackalhiy lipaxuhu latdmat c-akapun huantu niucxni nalaksputa?

17 Chanchu Jesus hudnilh:

—;Tthuan quinkalhasquina xpalacata huantu xlicana tlan tatatlahu? Caj xman hua
Dios huanti chund tlan catziy, chu tlahuay tu xlicana tlan tascajut. Huampi lapi xlicana
huix kalhiputuna yama lipaxuhu latdmat huantu niucxnj laksputa, quit cuaniydn pi
calitzaksa catlahua xlimapaksin Dios. 1 Ama kahuasa hudanilh:

—;Xatu ya limapaksin huantu huix huanipat?

Jesus kélhtilh:

—‘Niucxni timakninana, ni caxakatli tanuj puscat lapi hui mimpuscat, nitd tikalha-
nana, niucxni ti timaxtuniya taksanin, 1° capaxquikd mintlat, chu mintz{, chu na
calakalhamankg xlipacs amakapitzin chung lantlatd huix acstulakalhamancana.’

20 Ama kahuasa huénilh:

—Xlipacs yuma limapaksin tu huix quihuanipat, pacsd ctlahuanit hasta c-
quincataskata. ;Tu taji quintzankaniy?

21 Pus huénilh Jesus:

—Hua palapi xlicana luhua akstitum latapaputuna, pus lacapala capimpi c-minchic,
castat xlipacs huantu kalhiya, chu yama mintumin huantu namaklhtinana, ca-
maakpitzinikg huanti laklimaxkanin, chuna chi huix nakalhiya lhuhua mintamacun
antd c-akapun. Acxni chd chund natlahuakoya, lacapala natampalaya laquimpi huix na
naquistalaniya.

22Huampi acxni yama kahuasa kdxmatli huantu huanica, luhua xlicana chalipuhuana
alh sampi x14 luhua matamacunu xuanit.

23 Alistalh Jests nam4 huanikolh xlimakalhtahudkat:

—Quit lacatancs ccahuaniydn pi luhua tuhua xpalacata matamacunanin natanuyachd
c-xtapaksit Dios. 24 Catziyatit pi luhua tuhua xud xpalacata tantum camello natanuy c-
tzan xalhucu litzapan, huampi ccahuaniydn pi tlak xatuhua xpalacata chatum ti kalhjy
lhuhua tumin natanuy c-xtapaksit Dios.

25 Acxni xlimakalhtahudkat kdxmatli xtachihuin, luhua cacs lilacahuankolh, chu
tziculh lakalhasquinkoy xacstucan:

—Lapi chund naquitaxtuy, ;ti chu tlan nalakmaxtuy xlistacna?

26 Jesuss laklacankolh, chu nam4 huanikolh:

—Xlicana pi huantu xpalacatacan chixcuhuin nj lay matlanikoy huantu quit cquilhua-
ma, huampi huantu xpalacata Dios ni pala pulactum hui huantu napuhuanatit pala ni lay
tlahuay.

27 Pedro nam4 huénilh:

—Makalhtahuakand, quin pacs cmakaxtaknitahu huantu xackalhiyahu caj xpalacata
huix ccastalaninjtan, pus ;xatu ya quintaskahucan naquincamaxquicangn alistalh?

28 Jesus kalhtilh:

—Quit xlicana ccahuaniydn pi antd yamd c-xasasti caquilhtamacu tu naquinca-
maxquiyan Dios, quit Xatalacsacni Chixcti nactahuilayachd c-xalilakatit xlactahuilh
Rey huantu hui c-quimpumapaksin, chinchu huixin huanti ankalhin quistalanipatit,
pus huixin minkalhacutuycan, na nakalhiyatit milactahuilhcan laquimpi chund huixin
naquintamakmapaksiyatit yama pulaccutuy israelitas huanti xmaquilhtzuquikonit xam-
akan kolutzin Israel. 29Na caxaticahud ti makaxtakkonit xchiccdn, usu xcaman, na chuna
lapi makaxtakkonit xtiyat caj xpalacata pi quistalanikonit, chu quilipahuankonit, lantla
pulacatunuu tu makaxtakkonit quitaxtuy napuxokonikocédn, hasta aakatunu ciento
lihuacd, chu na namaklhtinankoy lipaxuhu latdmat huantu niucxni laksputa. 30 Pus
lhuhua lactalipahu huanti lanchiyta luhua macapulamakg, acxni yama quilhtamact hu-
ata xlacdn ahuatiyd namacastalakoy, chinchu lhuhua ti lanchiyt nitu xlakasi litaxtukoy
luhua ahuatiyd macastalamakgd, huampi acxni yama quilhtamacd huata namacapulakoy,
pulh hud namaxquikocdn xputahuilhcén.

20

Xatakalhchihuin chgtum maland huanti catuhuga hora putzakolh xtasacua

1 “Yama xasasti xtapaksit Dios huantu malacatzuquima, luhua xtachund quitaxtuy
lantla chatum chixcd, xpuchina aktum tlanca pudcuxtu, huanti alh putzakoy tzisa
xtasacua laquimpi naankoy puxnikoy xachan xuvas. 2 Xl4 quitakskolh makapitzin
huanti cscujputunkoy, chu talaccaxlakolh pi namaskahuikoy okxtum tumin huanican
denario caj lantla tantacu nascujkoy, alistalh chi malakachakolh c-xpicuxtu laquimpi
antd nascujkoy. 3 Caj lipuntzg taxtupd yama chixci, max cumu camaknajatza
hora, chu na chund ucxilhpalakolh makapitzin chixcuhuin huanti na caj chunata
xlahuilakg c-tlancati, chu nitd xliscujmakd. 4 Pus huanikolh: ‘Amigos, huixin na
capimpitit c-quincauvasna, chu antd cascujtit, nitd capuhudntit quit naccamaxquiyan
mintaskahucdn hua lantla lakchdn mitascujutcdn.” Pus xlacdn na ankolh scujkoy.
5 Yama xpuchina cauvasna tacaxpd, max pala tastunut, chu alistalh chi na ampd
pala camaktutu hora, chu na chund quiputzapalakolh xtasacua huanti nascujkoy c-
xcauvasna. © Acxni chu lakchampa camakquitzis hora lantla aya kotanukoy, xla ampa
c-plaza, chu na chuna litum ucxilhpalakolh makapitzin chixcuhuin huanti caj chunata
xuilakd. Xla huanikolh: ‘;Tdhuan caj chunata lahuilatit tantacy, chu nitd liscujpatit?’
7 Xlacan kalhtinankolh: ‘Sampi yuma quilhtamacd nit{ quincasacuanitdn.” Yama chixcu
namg huanikolh: ‘Lapi luhua xlicana scujputunatit lacapala capimpitit c-quincauvasna
laquimpi antd nascujatit, chu nitd capuhudntit sampi quit naccamaskahuiydn hua lantla
lakchdn mintascujutcén.’

8 “Acxnj kotdnulh yuma quilhtamact, hua xamaland ti xld uvas, hudnilh xapux-
cu xtasacua: ‘Catasanikd scujnin, na camaskahuikg xla xtascujutcdn, huampi cali-
macatzucuk$ huanti ahuatiya chinkonit laquimpi chi ahuatd namaskahuikoya huanti
aya tantacd scujmakd.” 9 Acxnj talacatzuhuikolh yama tasacua huanti xtzucukonit
scujkoy max pala camakquitzis, pus lantla chatunu tzdculh maklhtinankoy akatunu
denario tumin huantu xlimaskahuimakg tantact xpalacata. 10 Chinchu acxni xaahuatiya
tziculh talacatzuhuikoy yama tasacua huanti tzisaj tuncan xtzucukonit scujkoy, xlacdn
tziculh puhuankoy pi max atzind luhua lhuhua namaxquikocén xtaskahucdn, huampi

nitd malihuaquinikoca, huata na chunatiya akatunu denario maxquikoca xtaskahucén.
11 Acxnj chu xlacdn maklhtinankolh, ucxilhkolh pi chunatiyd, tzdculh liaklhuhuat-
nankoy xmalanacdn. 12 Chund huankolh: ‘Hua yuma makapitzin huanti ahuatiya
chinkolh, chu caj xman aktum hora scujkolh, ;tu chd xpalacata na chunatiyd maskahui-
pakd lantla quincamaskahuipat masqui quin tantacu cmacalahu lhcacna, chu chichini?’
13 Yama xmalanacdn namd kalhtilh chatum xtasacua huantu xliaklhuhuatnama: ‘Amigo,
quit nitd cakskahuimaklhiman mintaskahu. ;Lantla pi nialh lacapastaca pi huatiya
aktum denario ctalaccaxlanitdn nacmaskahuiydn? 14 Pus huata xatldn caj cachipata
mintumin, chu capitta c-minchic. Sampi quit na chund cmaskahuiputunkoy huanti
ahuatiya chinkolh na chung lantla huix cmaskahuinitan. 15 ;Pi puhuana huix pi ni lay
clitlahuay quintumin huantu quit tlan cpuhudn? Usu ;pi caj taskahuiniya mintascujni
xpalacata pi tlan ccatzininjt?’

16 “Quit lacatancs ccahuaniydn pi chund naquitaxtuy c-xlacatin Dios, lhuhua huanti
lanchi macapulamakg, huata alistalh xlacan ahuatiya macastalamakoj nahudn, huampi
na chund lhuhua huanti lanchy ahuatiya quitaxtumakg yama quilhtamacy huata xlacan
luhua macapulamakoj nahuédn.”

Jesus lichihuinampalay pi namaknicdn
(Marcos 10:32-34; Lucas 18:31-34)

17 Acxnj Jesus aya xtlahuama c-tiji, xama c-Jerusalén, xla tanuj taankolh xlimakalh-
tahudkat tzind lakamékat, chu nam4 huanikolh:

18 —Huixin catziyatit pi amahu c-Jerusalén; pus na luhua cacatzitit pi antd quit
naquinchipacdn, naquimacamastacan c-xlacatincan xanapuxcun palijni, xahua lakt-
zokquinanin, chung chd nalitachihuinlikoy lantla naquimaknican. 19 Alistalh chd xlacan
naquimacamastapalakoy c-xlacatincan chixcuhuin huanti und mapaksinankoy huanti
nj judios, hud chu xlacan naquilikamanankoy, naquihuilinikoy, chu hasta naquimpakax-
tokohuacakoy c-cruz laquimpi nacniy; huampi masqui chuna, caj xliaktutu quilhtamacu
quit naclakastakuanampalay calinin.

Xtzi Santiago, chu Juan lisquiniy Jesus catlahudnilh aktum litldn
(Marcos 10:35-45)

20 Maktum xpuscat Zebedeo, chu chatuy xcamén talacatzuhuikolh antanj xy4 Jesus.
Yama puscat lakatatzokdstalh c-xlacatin laquimpi nasquiniy aktum tlanca litldn. 2! Jesus
kalhasquinilh:

— ;T huix lacasquina xactlahualh mimpalacata?

X14 nam4 huénilh:

—Catlahua aktum tlanca litlan: acxni huix natzucuya mapaksinana lantla tlanca
Rey, calacasquinti pi xtahui chatum quinkahuasa c-mimpakstacat, chinchu chatum c-
mimpakxuqui laquimpi lacxtum natamapaksikoyén.

22 Huata Jesus namd kalhtilh:

—Ni chatum huixin catzjyatit tu squinatit. Huixin lakkahuasan ccakalhasquinan: ;Pi
xlicana puhuandtit pi tlan natayaniyatit yama c-tlanca tapatin huantu quit nacpatiy?

Xlacan kalhtinankolh:

—Cpuhuanahu pi max tlan nactayaniyahu.

23 Jests huanipalakolh:

—Xlicana xl4 pi tlan natayaniydtit huixin, sampi huixin alistalh fuerza antd nati-
taxtuyatit lhuhua tapatin xtachund lantla huantu quit nacpatiy; huampi hua chu
lantla huixin lacasquindtit naccamaxquiyan milactahuilhcdn c-quimpaxtun anta c-
quimpumapaksin, pus quit lacatancs ccahuaniydn pi ni quild pala nacmastay, huata
xman hud lakchan huanti lacsackonit Quintlat namaxquiy.

24 Acxni chu hua xakalhacahu xtalimakalhtahuakatcdn kaxmatkolh huantu xlacdn
csquimakg, pus sitzinikolh yama chatuy linatalan. 25 Huampi Jesus tasanikolh, chu nama

huanikolh:

—Huixin catziyatit pi huanti puxcunankoy c-aktum cachiquin, xlacdn antd mapak-
sinankoy xtachuna lactlanca xpuchinacan litaxtunikoy huantu antd anén, chu huanti
lactlanca lactalipahu mapaksinanin xlacdn luhua tlihuaka huilikoy xlimapaksincén.
26 Huampi huantu mimpalacatacdn ni chund catiquitdxtulh, huata catihua huixin ti
talipahu mimpuxcucdn litaxtuputun, xlacasquinca pi camatlanilh nalitaxtuy lantla ti caj
mintasacuacan. 27 Chu huanti putzama lantla calacatin naan c-milakstipancan, huata
caj cakalhilh xtalacapastacni chatum ti caj lantla milacscujnican camaktayaputundn.
28 Sampi quit Xatalacsacni Chixcd, na chund, ni hud climinit catuxdhuat laquimpi
caj lantla chatum tlanca puxcu naquiscujnanican, huata hud clakminit laquimpi caj
lantla chatum xlacscujnicdn nacmaktayakoy amakapitzin, chu na hud climinit laquimpi
nacmacamastay quilatdmat laquimpi chuna tlan naclilakmaxtukoy xlatamatcan lhuhua
tachixcuhuitat.

Jestis mapacsakoy chatuy lakatzin
(Marcos 10:46-52; Lucas 18:35-43)

29 Lantla xtijitlahuamakg, luhua lhuhua tachixcuhuitat cstalanimakg, chu maktum
lantla aya xtipuntaxtumaké xacachiquin Jericd, 30 anta tuncén xuilakg chatuy lakatzinin
c-xquilhpan tiji. Acxni yama chixcuhuin kaxmatkolh pi hua Jesus ti xtitaxtuma, xlacan
tuncan tztuculh catasakoy, nama xuankoy:

—(tguimpgchinacén, xCam xamakan rey David, luhua catlahua litldn caquincalakalha-
manti.

31 Makapitzin tziculh quilhnikoy laquimpi cakatxtakkolh. Huampi xlacdn ni cuintaj
tlahuakolh huantu xuanimakoca, huata lihuaca palha tziculh quilhanikoy Jesus:

—jQuimpuchinacan, xCam xamakan rey David, catlahua litldn caquincakalhinj ta-
lakalhamén!

32Jesus tachdkolh, tasanikolh yama chatuy lakatzin, namd kalhasquinkolh:

—; Tt lacasquindtit nactlahuay mimpalacatacan?

33 Xlacan kalhtinankolh:

—Quimpuchinacén, quin clacasquinahu pi na tlan xaclacahuananahu.

34 Jesus luhua xlicana lakalhamankolh, chu lilacaxamakolh xmacédn xlakastapucén,
acxnitiyd chd luhua tuncén tatldnilh xlakastapucdn, chu tlan lacahuanankolh. Alistalh
chu xlacan na stalanikolh Jesus.

21

Jestis chdn c-xacachiquin Jerusalén
(Marcos 11:1-11; Lucas 19:28-40; Juan 12:12-19)

1 Acxni chd xtalacatzuhuimakd c-xacachiquin Jerusalén, pulh antd chankolh c-
aktum kastin huantu huanicdn Monte de los Olivos, calacatin xuilakg aktuy lactzu
cachiquin huanikocdn Betfagé, chu Betania, yuma xtapakstokuilakd Jerusalén. Acxni
antd xuilakochd Jests malakachakolh chatuy xlimakalhtahudkat, 2 chu nama huanikolh:

—Huixin capimpitit tamd c-actzu cachiquin huantu calacatin huj, chu anta tuncan
namanoklhuydtit pi chiyahuacanit tantum xatzi axnu c-xtanquilhtin chiqui, chu na ant4
cht taldyaj nahudn cskata yama axnu. Huixin lacapala naxcutdtit naquilitaniyatit antd
und. 3 Hua palapi hui ti nacahuaniyan: “;Ta lilayatit xcutatit?”, huixin cahuanitit pi
mimpuchinacan maclacasquimputin, huampi lacapalaj tuncan napuspitnipalay.

4 Hua yumd chung tililalh xlipacs laquimpi chund pacs xlikantdxtulh huantu
titzéknulh chatum xamakan xprofeta Dios c-xlibro antanj namg huan:

5 “Cahuantitit xlipacs huanti huilaké c-xacachiquin Jerusalén:

‘Caucxilhtit hua mireycédn, sampi hud chu calakmimadn,

huampi xlicana pi ni pala tzinu x4 tlanca makcatzicén,

sampi caj tantum axnu pumima.

Xlicana pi hud pumima tantum axnu, cskata tantum xatzi cucana axnu.””

6 Xlimakalhtahudkat ankolh, chu chund xlacdn tlahuakolh tu xuanikonit Jesus.
7 Caj lipuntzd liminkolh yama xatzi axnu, xahua cskata. Acxni chu likatlapanikolh
xtamaknucdn, Jestus katahui. 8 Luhua lhuhua tachixcuhujtat xminkonit paxtokkoy,
chu makapitzin hasta tziculh tucxkoy xpakanin quihui, chu na antd xmamikoy c-tiji.
9 Xlipacs huanti xpulatilhakoy, xahud huanti cstalatilhakoy, chund tziculh catasakoy:

—iCamaxquihu cacnj yuma xCam xamakan rey David! jDios casiculanatldhualh yuma
cscujni huanti quincamalakachaninitdn! jCamatlanquihu, camaxquihu paxcatcatzinit
Dios xpalacata xtalakalhaman!

10 Acxnj Jesuds tanuchd c-Jerusalén, xlipacs ti xuilak$ antd tzdculh acchilij tamakoy,
chu tzucukolh lakalhasquinkoy:

—;T1 hua yuma chixct minit?

1 Makapitzin nama xkalhtinankoy:

—Hua yum4 tlanca xprofeta Dios, huanican Jesus xala c-Nazaret c-xtapaksin Galilea.

Jestuis putlakaxtukoy stananin c-tlanca templo xala c-Jerusalén
(Marcos 11:15-19; Lucas 19:45-48; Juan 2:13-22)

12 Alistalh chu titdnulh Jesus c-tlanca xtemplo Dios tu antd xyd, chu acxnj xl3
ucxilhli tu nitldan xtlahuamaca, xla tziculh putlakakoy huanti antd cstanamakg, chu
huanti xtamahuamakg¢ antd c-xpulacni lipacdn xla templo, chu na timaakpuspitnikolh
xmesacan huanti xlakpalinanin tumin, chu xlactahuilhcan huanti cstamakg tijtimput.
13 Acxni chund tlahuakolh huanikolh:

—C-xaSantujlani Likalhtahuaka tatzoktahuilanit pi nama hud Dios: ‘Hud quinchic
luhua man hud nalimaxtucan xputlahuacan oracién, huampi huata huixin aya limax-
tunitantit xtachung lantla xputatzeknican kalhananin.’

14 Na antd chu c-tlanca templo tuncén tzdculh laktalacatzuhuikoy antani xya Jesus
makapitzin lakatzinin, chu ti ni lay xtayakoy laquimpi namapacsakoy, chu xla pacs
mapacsakolh. 15 Hud chu yuma xtasctjut huantu tlahualh Jesus, acxni ucxilhkolh
xanapuxcun palijni, xahua xmakalhtahuakanacan judios, chu na chund chd xkaxmatkoy
lantla lactzu caman pixtlanca xcatasamak¢ c-templo, nama xuankoy: “jCamaxquihu
cacni hua yuma xCam xamakan rey David huanti minjt!”, pus yama xtalatlahuananin
Jesus nj pala tzind matlanikolh, chu luhua lipecua lantla sitzikolh. 16 Puschi huanikolh
Jesus:

—;Lantla pi ni kaxpatpat huantu yuma lactzu caman quilhuamakg?

Jesus kalhtikolh:

—Huampi, ;lantla cht ni nackaxmata? {Pus ckaxmatma! Huampi na chuna litum,
lantla chi huixin ;pi ni alikalhtahuakayatit tu tatzoktahuilanit xtachihuin Dios c-
Likalhtahuaka antani lichihuindn xpalacata yuma tu quitaxtuma? Chung huan:

‘Huix chund maxquikonita talacapastacni huanti cajcu lactzu camdn,
xahud huanti hasta tziquikoycu,
laquimpi xlacan tlan nalitlinikoyan lilakatit tatlin huantu nalimaxquikoyan cacni.’

17 Acxnj chung huanikolh x14 akxtakyahuakolh, chu antd alh c-xacachiquin Betania

laquimpi antd nalaktuncuhuiyachd yama catzisni.

Jestis mascacay akatum xaquihui higo huantu ni xtaksniy xtahudcat
(Marcos 11:12-14, 20-26)

18 Chanchu lichali tzisa, acxni Jesus xamapd c-Jerusalén, x14 tziculh tzincsa. 19 Lacatzd
c-tiji tcxilhli pi xyachd pukalhtum xaquihui higo. Laktalacatzdhuilh, nitd tdksnilh
xtahudcat, huata caj xman hua xatuhudn katum xtaya. Jesus xakatlilh, nam4 huanilh:

—jQuit clacasquin pi nialh pala maktum catitahuacalh mintahuécat!

Acxni nama huanikolh, yuma quihuj tuncén tziculh scaca. 20 Acxni xlimakalh-
tahudkat ucxilhkolh huantu xl4 tldhualh luhua cacs lilacahuankolh, chu nami
kalhasquinkolh Jesus:

—Makalhtahuakana, ;lantla tlahua yuma sampi tuncén scacli xaquihui higo huantu
xakatli?

21Jesus kalhtikolh:

—Quit xlicana lacatancs ccahuaniyan pi lapi huixin xlicana luhua xlipahuéntit Dios,
chu ni xmacpuhudntit, pus ni caj xman hud xtlahuatit huantu quit ctlahuaninit xaquihui
higo, huata hasta na tlan xuanitit yama kastin: ‘Catapanu antd lantla huila, chu anta
capit tahuilaya c-takayahuand’, luhua xlicana pi chund xquitdxtulh. 22Na xlipacs huantu
nasquiniyatit nacatlahuaniyan Dios acxni natlahuaydatit mioracioncan, luhua lacatancs
ccahuaniyén lapi lipahuandtit, chu catziyétit pi xld nacamaxquiydn, xlicana chund
nacaquitaxtuniyan.

Jesuis kalhiy tlanca limgpaksin
(Marcos 11:27-33; Lucas 20:1-8)

23 Alistalh Jests tanupalachd c-tlanca xtemplo Dios tu xui c-Jerusalén, chu tzu-
cukolh makalhtahuakakoy ti antd xtamakstokkonit. Huampi caj lipuntzu lakchinkolh
xanapuxcun palijni, xahua lakkolutzin judios huanti xpuxcunanikoy, xlacin nama
kalhasquinkolh:

—;Ti maxquinitdn litlihuaka natlahuaya lantla tu huix lacasquina? Huantu huix
tlahua und c-templo acxnj putlakaxtukd stananin, ;ti maxquinitan limapaksin chuna
natlahuaya?

24 Jesuis nam3 kalhtikolh:

—Quit na uckalhiy aktum tachihuin huantu ccakalhasquimputundn. Pus lapi huixin
tancs naquinkalhtiyatit huantu naccakalhasquindn, na chungd chud quit naccahuaniyan
xat{ quimaxquinit limapaksin caj xpalacata huantu ctlahuay. 2> Pus caquihuanttit,
(ti limapaksilh Juan Bautista pi naakmunukoy tachixcuhuitat? ;Pi hua Dios, usu hua
chixcuhuin?

Xlacan nj naj tuncdn kalhtinankolh, huata caj xacstucdn tzdculh lahuanikoy: “Lapi
nahuaniyahu pi hua Dios tilimapaksilh, pus huata x4 naquincahuaniyan: ‘; Tt xpalacata
chinchu ni licanajlanitit?” 26 Chj lapi nahuaniyahu pi hua chixcuhuin limapaksikolh,
nitlan caquinticaquitaxtunin, sampi xlipacs tachixcuhuitat naquincalisitzinikoydn,
sampi canajlakoy pi hua Juan hud xlichihuinama xtachihuin Dios tu man xmaxquinit.”

27 Pus huata nam4 huanikolh Jesus:

—Quin nj ccatziyahu ti limapaksilh Juan pi naakmununan.

Jesus na chund huanikolh:

—Pus na ni pala quit cacticahuanin ti quimaxquinit limapaksin huantu xpalacata
clitlahuay.

Xatakalhchihuin chgtuy lakkahuasdn

28 Jestis namd huanipalakolh yuma xtalatlahuananin:

—Na cakaxpatpalatit huixin yuma aktum takalhchihuin: Maktum xui chatum chixcu,
xl4 xuilak$ xlakkahuasdn. Chanchu aktum quilhtamact namd huanilh chatum: ‘Tata,
lacapala capimpi scuja c-quimpdcuxtu antani lacchatahuacama uvas.” 2° Yama kahuasa
kalhtinalh: ‘Chg ni camputin scuja.” Huampi acxni chu alistalh lacapdstacli pi nitldn
lantla kalhtilh xtlat, pus alh scuja. 30 Alistalh chd yama kolutzin huanipa chatum litum
xkahuasa pi na caalh scuja. Yama kahuasa kalhtinalh: ‘Nitd capuhuanti, quit xl4 nacédn
scuja.” Huampi masqui namd hug, huata xI4 nj alh. 3! ;Xat{ huixin puhuandtit yuma
xlichatuycan lakkahuasan tlahuakolh huantu xlacasquin xtlatcan?

Chanchu xlacén kalhtinankolh:

—Huanti xakasiya huanica.

Jesus huanikolh:

—Luhua xlicana na chund quitaxtuma c-milatamatcan, sampi quit lacatancs
ccahuaniyan pi huata huanti huixin nitd liucxilhkoyatit, xtachunad lantla yama xpuqui-
nanin impuestos, chu yumd huanti caj xaaktzankatayanin lacchajan, hud xakasiya na-
makamaklhtinankoy Dios c-xasasti xtapaksit ni xahua huixin. 32 Sampi acxni milh Juan
Bautista laquimpi nacahuaniydn lantla Dios lacasquin namaakstitupiyatit milatamatcan,
huampi masqui chung huixin nj canajlanitit xtachihuin. Huampi hud chd ti kaxmatkolh
xtachihuin, chu lakpalikolh xalaclixcajnit xlatamatcan, pus hua tama xmatajinanin
impuestos, xahud huanti aya xaktzankatayakonit lacchajan. Masqui huixin na ucxilhtit
lantla xlacan xlipuhuamak$ xpalacata xtalakalhincdn, chu xlakpalimaké xlatamatcan,
huixin ni pala tzinu talakaspittayatit laquimpi na nacanajlaniyatit Juan.

Xatakalhchihuin huanti ni xalacuan xmaktakalhnanin cauvasna
(Marcos 12:1-12; Lucas 20:9-19)

33 “Na cakaxpdttit yuma aktum litum takalhchihuin: Xui chatum chixcd, xpuchind
aktum tlanca pucuxtu, chalh c-xpuchandn lhuhua xalichanat uvas. Na tistilipacanulh.
Antd lacatzd tipuhuaxdcnulh xpuchitni huantu napulakchita xuvas acxni nachay,
chu alistalh timapulhulh aktum tlanca xpulacahuan xla patzaps laquimpi anta tlan
namaktakalhcén xlitlanca xtachanan. Acxni chd lihuana liscujkolh, x1d masacuanikolh
makapitzin scujnin laquimpi hud chd naliscujkoy yama tlanca xtachandn, sampi x14 alh
maékat alacatanu cachiquin. 34 Chanchu acxni lakchalh quilhtamacu lantla tzdiculh chay
xuvas, yama xpuchina pdcuxtu malakachakolh makapitzin scujnin laquimpi naankoy
tiyakoy xatachitni uvas huantu xlakchdn sampi chund xtalaccaxlakonit. 35 Huampi
hud chi yuma scujnin huanti xpuscujmak$ xptcuxtu, chipakolh, makapitzin tlan masi-
panikolh, chinchu amakapitzin maknikolh, chu amakapitzin tlan liactalakolh chihuix.
36 Huanti xpuchina yama tachanan x14 malakachapalakolh tlak lhuhua cscujnin, huampi
hua yuma nitlan maktakalhnanin, na chuna tlahuakochd xtachuna lantla xtlahuakocanit
amakapitzin.

37 “Huata xatldn chi man malakdchalh xkahuasa, sampi x14 chund xpuhudn: ‘Lapi
hua quinkahuasa nacmacan, max fuerza nalacapuhuanikoy, chu nakalhakaxmatkoy
huantu nahuanikoy.” 38 Huampi acxni yuma maktakalhnanin ucxilhkolh pi hua xkahuasa
xpuchina pucuxtu xlacdn chung tzdculh lahuanikoy: ‘Lihuana catziyahu pi hua yuma
kahuasa huanti nachipay putum yuma huantu quin liscujmahu, huata xatlan camaknijhu
laquimpi quin nakalhiyahu huantu xlichipat.” 3° Pus tuncén chipakolh, mékat c-
xquilhapan picuxtu tamacaxtukolh chu antd maknikolh.

40 “Chinchu acxni namin xpuchina pdcuxtu, ;td huixin puhuangtit natlahuanikoy
yuma maktakalhnanin huanti nitlan xtapuhuancan?”

41Pus yuma xanapuxcun palijni, xahua lakkolutzin huanti cxakatlimakoca kalhtikolh:

—Pus quin cpuhuanahu pi nj catilakalhamankolh, chu namaknikoy yuma chixcuhuin
huanti nitlan xtapuhuancan, chu tanu huanti namasacuanikoy namamaktakalhnikoy
xtachanan xla uvas laquimpi acxni xquilhtamact naquilay xatahudcat namaxquikoy
huantu lakchdn xpuchina pucuxtu.

42Jesus nama huanipalakolh:

—Huixin max aya likalhtahuakanitantit huantu tatzoktahuilanit c-xtachihuin Dios
lacatum antani nam4 huan:

“Yuma chihuix huantu lakmakankolh xyahuananin chiqui sampi xpuhuankoy pi nitd
xlakasi,

alistalh milh litaxtuy yuma talipahu xapuxcu chihuix xala c-xchastun antani litzincas-
nankonit chiqui.

Huampi hud Quimpuchinacadn huanti laclhcanit pi chund naquitaxtuy,

laquimpi quin caj cacs nalilacahuanahu huantu tlahuanit.’

43 Ccalihuaniydn pi pacs nacamaklhticangtit huantu Dios malacnunit nacamaxquiyan

antd c-xasasti xtapdksit huantu maquilhtzuquima laquimpi hud chi namaxquikocén

huanti namacamastakoy c-xlacatin Dios huantu akstitum liscujkonit. 44 Hud chu



SAN MATEO 21:45 51 SAN MATEO 22:14

xpalacata yuma chihuix tu xaclichihuinama, pus ccahuanipalaydn pi lapi chatum
natamakuasa, natahuacayachd c-xokspun, lactzu lactzi nalay naniy, chinchu lapi huata
hua chihuix xati naactahuilayachi, luhua xlicana pi nalakchitamiy, chu xtachun4 lantla
pokxni natlahuakoy.

45 Acxni kaxmatkolh yuma takalhchihuin huantu Jesus xlichihuinama, yuma xanapux-
cun palijni, xahua fariseos catzikolh pi caj xpalacatacdn masqui chund x14 xlichihuinanit.
46 Xlacan xchipaputunkoy Jesus laquimpi nachilenkoy huampi ni fuerza tlahuanikolh
sampi xpecuanikoy lantla xlilhuhua tachixcuhuitat, sampi luhua lhuhua huanti xcana-
jlanikoy pi xlicana Jesus hud xlichihuinama xtachihuin Dios c-xtakalhchihuin.

22

Xatakalhchihuin chgtum Rey hugnti xmgpuchuhuamga xkahuasa huampi ni lakminkolh
xtaputza

(Lucas 14:15-24)

1 Alistalh Jesus tzucupaj litakalhchihuinankoy tanuj takalhchihuin, chu chuna namg
huanikolh:

2*“Hua xasasti xtapaksit Dios huantu malacatzuquima, luhua xtachund quitaxtuy lant-
la chatum Rey huantj tldhualh aktum tapaxuhudn sampi xmapuchuhuama xkahuasa.
3 X14 malakachakolh cscujnin laquimpi naankoy huanikoy huanti macatzinikocanit pi
caminkolhd c-putapuchuhu sampi aya natapuchuhuay xkahuasa. Huampi huata hua
yuma chixcuhuin huanti xmacatzinjkocanit natamakpaxuhuakoy, ni mimputunkolh.
4 Malakachapalakolh amaktum amakapitzin cscujnin laquimpi nama nahuanikocén:
‘Cahuanikdtit yuma quintamacatzinin pi catlahuakolh litldn lacapala caminkolhd c-
tacatani, sampi pacsd xalanitd huf. Quit aya cmaknikonit quintoro, chu xalakkon
quintakalhin, xahud aya caxtlahuacanit xalacuan lthuat.” 5 Huampi masqui nama
huanikoca, yuma huanti xmacatzinjkocanit nj lakachixcuhuinankolh, chu nj ankolh
cputapuchuhu. Chatum alh scuja c-xpucuxtu, chanchu hua achatum pala td xlac-
caxtlahuama. ¢ Chanchu hua amakapitzin, caj lisitzikolh lantla xlakalatlahuankocén,
huata chipakolh yuma xlacscujnin Rey, tlan huilinikolh, makapitzin hasta maknikolh.
7 Acxnj yama Rey catzilh huantu xtlahuanikocanit xlacscujnin, x14 luhua lipecua lantla
sitzilh. Limapaksikolh makapitzin xtropa pi camalaksputukolh yuma makninanin, chu
na calhcuyunikoca xcachiquincan. 8 Alistalh huanikolh makapitzin xlacscujnin: ‘Chu
luhua xaacchand huilahu laquimpi natapuchuhuay quinkahuasa, chu nacataniyahu;
huampi hua yumd huanti quit xaclacasquin naquilakminkoy nialh mininikoy naminkoy
sampi caj xpalacata, xalixcajnit xtapuhuancén lilaktzankatayakonit.  Pus hud chd tu
catlahudtit, capitit catlancatin, camaakpuhuantikdétit xlipacs huanti natatanoklhkoydtit,
cahuanikdtit naminkoy c-tacatani laquimpi namakuayankoy.” 10 Yama lacscujnin ankolh
catlancatin, chu putum mastokkolh catihua ti manoklhukolh, pacs xahud ti akstitum,
chu huanti xaktzankdn xlamakd. Puschi acxni yuma xlipacscan tanukolh antani
xcatanimaca litatzamakolh chiqui.

11 “Acxni yuma Rey tdnulh, alh ucxilhkoy tamacaxnin huanti xminkonit c-tacatani,
huampi x14 ni pala tzind matldnilh acxni Ucxilhli chatum chixcu pi nitd xlhakanit
yuma xatlan lhdkat huantu maxquikoca acxni tanukolh c-putapuchuhu. 2 Puschi
huanilh: ‘Amigo, ;Lantla tanu und, na ni chund lhakananita hua lantla talacasquin
c-putapuchuhu? Huampi yama chixcd ni cétzilh lantla nakalhtinan, chu cacs lac-
ahua. 13 Puschi huanikolh Rey huanti xmacascujnin: ‘Cachipatit, na catantuchitit, chu
capakachitit. Na antd quilhtin capaklhtutd catamacaxtdtit laquimpi antacu natasay,
chu nalalixcay xtatzdn caj xpalacata pi napatindn.” !4 Sampi lhuhua huanti Dios
tasanikonit natanukoy c-xasasti xtapdksit, huampi caj lacsackoy natanukoy huanti
xlicana matlanikoy xtamalacnun.”

Kalhasquincdn Jesus lapi lakchdn makxokonancdn
(Marcos 12:13-17; Lucas 20:20-26)

15 Alistalh yuma fariseos macxtum tilichihuinankolh pi nakalhasquinkoy Jesus
aktum tachihuin laquimpi naliputzananikoy, pala chd huij nahudn huantu nalis-
tahuakoy. 16 Pus huantu tlahuakolh, malakachakolh makapitzin huanti xlimakalh-
tahudkat, chu makapitzin huanti xtatayakoy rey Herodes. Acxni xlacdn lakchankolh
namg kalhasquinkolh:

—Makalhtahuakand, quin ccatziyahu pi huix xlicana lichihuinana huantu taluldktat,
chu masiyuya lantla Dios lacasquin nalatamakoy xlakskatan und catuxdhuat, xahud huix
niti liquilhpuhuana, chu huaniya huantu nitlan tlahuama, chu ni pecuanikoya masqui
calaksitzilh, sampi huix njti tlanca c-milacatin. 17 Pus clacasquinahu pi xquincahuani:
(Pi mininiy lantla cmakxokonamahu yuma xapuxcu gobierno xala c-Roma, usu ni
mininiy?

18 Huampi Jesds catzilh lantla nitlan xtayatcan pi caj chunata xlikalhasquimaké
laquimpi chund tlan namamakuasiyahuakoy; huata x4 nama huanikolh:

—iLakaputiyunanin huixin! ;T0 xpalacata caj chunatd quinkalhputzayatit huantu
tlan naquilimamakuasiyahuaydtit? 19 Aver, caquimasiyunitit yama okxtum tumin xla
plata huantu camatajicanatit xpalacata impuestos.

Acxni chu maxquikolh yuma okxtum tumin xla plata huantu xuanican denario,
20 Jesuis nama kalhasquinkolh:

—;Tixlacapin yuma? Chu ;ti xtucuhuin{ talhcatahuilanit?

21 —Hua tamd xlacapun tlanca mapaksina gobierno —kalhtinankolh xlacan.

Jesus huanikolh:

—Pus huata hud camacamaxquitit huantu x4 mapaksiy gobierno sampi hug lakchén,
chu huantu tapaksiniy Dios hud camacamaxquitit sampi hud lakchan.

22 Acxni xlacan kaxmatkolh huantu huanikoca, cacs lacahuankolh, chu nialh catzikolh
lantla tu nahuanikoy Jesus, huata xatlan caj makaxtakkolh, chu ankolha.

Kalhasquincdn Jesus lapi lakastakuanankgy ninin
(Marcos 12:18-27; Lucas 20:27-40)

23 Na acxni yuma quilhtamacy makapitzin chixcuhuin xuanikocdn laktzokquinanin
lakankolh antani xuilachd Jesus laquimpi natachihuinankoy, sampi hua yuma chix-
cuhuin xlacan xuankoy pi ni xlicana lakastakuanankoy ninin calinin. Pus hugd xpalacata
nama lihuanikolh:

24 —Makalhtahuakand, Moisés quincamakaxtakninjtdn aktum limapaksin antani huan
pi lapi chatum chixcu naniy, chu lapi huf xpuscat huanti titatapuchdhualh, huampi ni
kalhikolh xcamancén, pus lapi hui chd xtala kahuasa yuma chixcd, x14 tlan natatahuilay
xyastd laquimpi chund huij nahudn xcaman yuma xtala huanti aya ninit. 25 Pus maktum
uny c-quilakstipancdn xuilakd kalhatujun linataldan. Huanti xapuxcu tapuchdhualh,
huampi nj limakas quilhtamacy nilh, chu acstutahui chd puscat. 26 Huampi hua yuma
xlichatuy kahuasa huanti na tatahuj yuma puscat x14 na nilh, chu na chund akspulalh
xlikalhatutu, chu putum litakatzikolh xlikalhatujuncan pacs linataldn, pero pacs nikolh.
27 Chanchu acxnj xlipacs nikolh, pus ni makas quilhtamact na tinilh yuma puscat.
28 Pus chd caquincahuani, acxni chd nalakastakuanankoy ninin calinin, ;xat{ luhua
natatapaksiy yuma puscat, sampi xkalhatujuncan pacs titatahuilakolh?

29 Jesuss kalhtikolh:

—Xlicana pi luhua mékat aktzankayatit, sampi ni catziyatit, chu ni akataksitit
huantu huaniputin xtachihuin Dios huantu tatzoktahuilanit c-Likalhtahuaka; na ni
pala catziydtit lantla kalhiy xlitlihuaka Dios. 30 Acxnj Dios namalakastakuanikoy ninin
calinin, pacs chixcuhuin xahua lacchajan nialh catitapuchuhuakolh sampi xtachuna
nalitaxtukoy lantla dngeles huanti huilaké c-akapun. 3! Xahua huixin luhua mékat
aktzankayatit pala ni canajlayatit pi Dios malakastakuanikoy ninin calinin sampi ni
akataksatit huantu huaniputin Likalhtahuaka lacatum antani namd huan Dios: 32 ‘Quit

xDios Abraham, xDios Isaac, xahua xDios Jacob.” Antd huamputin pi huanti lamakg xas-
tacna catuxahuat, chu huanti aya nikonit lacxtum tahuankoy xtachung pala xastacnacd
lamakg, sampi Dios ni hud xDioscan ninin huata huanti lamak¢ xastacna.

33 Acxni Jesus chihuinankolh, hua yuma lilhuhua ti xkaxmatmakg luhua cacs lac-
ahuankolh caj xpalacata xtakalhchihuin huantu xl4 xmasiyunit, luhua xlicana cacnj-
nanikolh lantla xkalhiy xliskalala.

Xatu ya xlimapaksin Dios atzinu luhua quilimakantaxtitcdn
(Marcos 12:28-34)

34 Acxni yuma fariseos catzikolh pi xmakatxtakakonit Jesus laktzokquinanin xlacan
tamacxtumikolh. 35 Chu macxtum lakankolh Jests. Chatum xlacdn makalhtahuakana
xuanit huantj tlan xmasiyuy huantu xuamputin xlimapaksin Moisés, xla xkalhputza-
putdn Jests aktum tachihuin laquimpi pala ta nitldn nahudn chung chu tlan namalaca-
pukoy. X1 nam4 kalhdsquilh yuma tachihuin:

36 —Makalhtahuakand, ; xan{ hui xlimapaksin Dios huantu tlak xlacasquinca namakan-
taxtiyahu?

37 Chanchu Jesus huénilh:

—Huantu luhua tlak xlacasquinca namakantaxtiyatit xlimapaksin Dios chund huan:
‘Capaxqui, chu calipdhuanti Mimpuchina Dios xlipacs minacu chu xlipacs milistacna,
chu xlipacs mintalacapastacni.” 38 Hua yumd huantu tlak xlimakantaxtitcan pacs tachix-
cuhuitat, chu na huantu xalihuacd nacamaktayayan ni xahua amakapitzin. 3° Chinchu
hud xlipulactuy, ayuj xtachund huamputin, namg huan: ‘Calakalhamank$ amakapitzin
xtachung lantla miacstu lakalhamancana.” 40 Huantu masiyuy yuma caj kamputuy
limapaksin antd hui xquilhtzicut lantla xlipacs huantu huamputin xlimapaksin Moisés
xahud huantu xmasiyuputuncan c-xlibrojcan xalakmakan profetas.

¢ Xati luhua xquilhtziicut nahudn Cristo acxni namin?
(Marcos 12:35-37; Lucas 20:41-44)

41 Xlimakua antacd xlayakd yuma fariseos, 42 Jestis nama kalhasquinkolh:

—Huixin max catziyatit, xtlahuatit litldn xquincahuanitit, ;xan{ luhua puhuanatit
naminacha Cristo huanti nacalakmaxtuyan? ;Xat{ xamakdn xquilhtzicut nahuan?

Xlacén kalhtinankolh:

—Quin ccatziyahu pi acxni x14 nalacachin, hud xCam xamakan rey David nalitaxtuy.

43 Huata Jesus huanipalakolh:

—Huampi palapi xlicana chuna cahug, pus ;tu xpalacata acxni rey David mapuhuanilh
Espiritu Santo, xld na maxquilh cacnj lantla limapacuhuilh xpuchind? Sampi lacatum c-
libro xla Salmos chuni tzokli:
44‘Quimpuchina Dios namd hudnilh chatum litum ti na Quimpuchina:

Catahuila c-quimpaxtin laquimpi naquintamapaksinana,

hasta acxnji quit naccamakatlajakoy putum huanti mintalatlahuananin,

laquimpi pacs nalakachixcuhuikoyan.’

45 ; Pus tuhuan chund puhuandtit pi Cristo xquilhtzicut nahudn xamakan rey David, lapi
huatiya David cacninaniy, chu limapacuhuiy Quimpuchina?

46 Acxni namd huanikolh yuma chixcuhuin, ni pala tzind catzikolh lantla nakalhti-
nankoy, lantla alh quilhtamacd nialh ti pala xpuhua td makcatzi nakalhasquin.

23

Jestuis lichihuindn hugntu xtayatcan fariseos
(Marcos 12:38-40; Lucas 11:37-54; 20:45-47)
1 Alistalh chu Jesus tzdculh xakatlikoy xlimakalhtahudkat, xahua xlilhuhua ti antd
xyakd, namd huanikolh:
2 “Yama laktzokquinanin, xahua fariseos, hua xlacdn maxquikocanit limapaksin
namalacatancsaniy tachixcuhuitat huantu huamputin xlimapaksin Moisés. 3 Cumu

hua xlacdn mimakalhtahuakanacan luhua xlicana pi tlan nakaxpatnikoyatit tu xlacan
nacahuaniyan, chu camakantaxtitit huantu nacalimapaksiyan, huampi ni chung huixin
cakantitit xtayatcan huantu xlacdn tlahuamakg. Sampi tama chixcuhuin luhua tlan
huantu lichihuinankoy, huampi caj alakamdkat, antani caj xacstucan, tlahuamakd
huantu nitldn. * Xlacdn huanikoy xtacanajlanin pi fuerza camakantaxtikolh lactzu
lactzu limapaksin huantu xlacdn na ni makantaxtimakd c-xlatamatcdn. Yumd tu
limapaksikoy catlahuakolh tachixcuhuitat, xtachund litaxtuy lantla lactzinca tacuca
huantu macuquikoy amakapitzin hasta masqui nialh lay lencan. Huampi hua yuma
fariseos ni pala tzind litoklhputunkoy cana caj skantum actzu xmacancén. 5 Acxni
xlacédn tlahuakoy aktum litlan tamaktay, huata luhua lakatikoy ankoy antanj tzamacén
laquimpi naljucxilhkoy amakapitzin pi xlicana lacuan chixcuhuin. Xlacdn lakatikoy
slamahuacanikocdn c-xmuncan, chu c-xmacxpancan xlhakat lactitzu xuhua antani
tatzoknit xtachihuin Dios, chu na chuna litum luhua lakatikoy paktlanca tlahuakoy
xquilhpan xlhakatcan laquimpi naljucxilhcén pi xlicana chund limaxquima cacnj Dios.
¢ Antani pascuajnamaca xlacan lakatikoy hua xacalacan lactdhuilh c-pumakcatani, chu
na chung licatzikoy acxni ankoy c-pumakcatani, lacasquinkoy pi huantu xacalacan
lactahuilh namaxquican sampi luhua lactalipahu, chu lakskalalan chixcuhuin makcatz-
ikocdn, 7 chu luhua lacasquinkoy pi namaxquikocan cacni acxni naxakatlipaxtokkocan
c-tiji, chu lakatikoy nalimapacuhuikocéan lactlanca makalhtahuakananin.

8 “Huampi huata hua huixin, niucxni tiputzaydtit pi chund nalicacninanicangtit
lantla nacalimapacuhuicanadtit lactlanca makalhtahuakananin, hud chund ccalihuaniyan
sampi huixin caj linataldn, chu caj xman chatum kalhiyatit ti luhua mimakalhtahuaka-
nacan, hud quit, Cristo. ° Chu na chuna litum nj pala chatum huixin ti caputtzalh
pi nalimapacuhuiy tlanca mintlaticdn sampi caj xman chatum kalhjyatit tlanca Mint-
latican, huachad ti huilachd c-akapin. 10 Na ni pala hud tlan catlahuétit pi chatum
huixin nahuanicdn tlanca Mimpuxcucan, sampi caj xman chatum kalhjyétit huanti
luhua Mimpuxcucédn, caj xman hua quit, Cristo mimaakaputaxtinacdn. 1! Huanti
luhua putzaputin lantla xlakasi nalitaxtuy c-milakstipancan, pus huata hud camatlanilh
xlacscujni nalitaxtunikoy amakapitzin xtacanajlanin. 12 Hua chund ccalihuanimdn
sampi huanti caj xacstu putzama lantla xlakasi naacstulimaxtucan, xaldn ni makas
tamamaxaniy, chu matutzuhuicdn; huata huanti nitd putzama masqui caj lantla nitd
xlakasi litaxtuma, huata hud chu luhua kalhiy xcacnj litaxtuy alistalh.

13-14 *“;Huampj koxutanin lantla aktzankanitantit huixin laktzokquinanin, chu huixin
fariseos, sampi huixin luhua lakaputiyunanin! Lipecua tu napatinangtit sampi
huixin malacchuhuanikoyatit malaccha huanti tanuputunkoy c-xtapaksit Dios. Huixin
ni tanuputungtit, na ni pala makaxtakkoydtit pi natanukoyachd huanti xlicana
tanuputunkoy. Huixin tzek akskahuimaklhtikoyatit xchiccan huanti nimakankocanit
lacchajan, chu laquimpi ni nacacatzinicangtit mintayatcan luhua lacsuan tachihuin
lichihuinantayaydtit acxni tlahuayatit oracién. Pus hud xpalacata ccalihuaniyan pi
luhua tlanca kalhjyatit mintalakalhincén.

15 *“:Koxutanin lantla aktzankanjtantit huixin fariseos, chu laktzokquinanin, sampi
luhua xaaksaninanin! Xlicana pi canjhua pinatit lakatzalakoydtit lhuhua cachiquin,
chu tiyat hasta acxni naqujtaksatit chatum akmakat chixcd huanti judio natlahuayatit,
huampi acxni tzucuydtit makacanajlayatit, chund lantla huixin canajlay4tit, hasta tlak
xatzankan latdmat maxquiyatit huantu nalichan c-lhcdyat c-pupatin ni xahua lantla tu
huixin kalhiyatit.

16*;Koxutanin lantla aktzankanjtantit huixin lakatzinin chixcuhuin huanti pulalipim-
patit amakapitzin! Huixin huangtit: ‘Acxni pala ti litayay huantu namakantaxtiy, chu
lapi caj hud naliquilhdn yama tlanca xtemplo Dios, nitu tlahuay talakalhin masqui ni
camakantaxtilh. Huampi lapi hud naliquilhdn oro huantu tanuma c-templo, xlicana pi
luhua xlimakantéxtit xtachihuin huantu nalitayay sampi natlahuay talakalhin lapi ni
namakantaxtiy.” 17 jXlicana pi huixin luhua xalactuntusnu, chu na lakatzinin! Sampi

caj caquihuanitit: ;td tlak luhua xlacasquinca? ;Pi hud oro usu hud xtemplo Dios?
Pus huixin milicatzitcan pi caj hud xpalacata templo masqui chu litasiculunatlahuanit
oro. 18 Huixin na chung huanatit pi lapi chatum malacnuy xpalacata tu natlahuay, chu
lapi hud naliquilhdn yuma altar huantu hui c-xpulacni templo, ni tlahuay talakalhin
masqui ni camakantaxtilh huantu xlitayanit, huampi lapi hud naliquilhén licaxtlahudn
huantu hui c-xokspun altar luhua fuerza xlimakantdxtit huantu nalitayay, sampi lapi
ni namakantaxtiy aya tlahuanit talakalhin. 19 ;Luhua lakatzinin, chu lactzacatna c-
mintalacapastacnicdn huixin! Pus caj caquihuanitit, ;tu tlak kalhiy xlakasi c-xlacatin
Dios? ;Pi hua licaxtlahudn, usu hua altar antani huilican yuma licaxtlahuan laquimpi
chung nalitasiculunatlahuay? 20 Quit lacatancs ccahuaniyan pi huanti malacnuy pala
td namakantaxtiy, chu hud liquilhdn yuma altar huantu hui c-templo, ni caj xman hua
liquilhama altar huata na pacs liquilhama lantla tu hui c-xokspun altar. 2! Na chuna
litum huanti litayay pala td namakantaxtiy, chu liquilhdn yuma tlanca xtemplo Dios
xala c-Jerusalén, fuerza na liquilhama Dios sampi x14 ankalhin anta hui. 22 Chu na chuna
huanti ni makantaxtiy xtachihuin, chu liquilhan akapun, tlak kalhjy talakalhin sampi na
liquilhama Dios sampi x14 antd mapaksinama.

23 *“;Koxutanin huixin laktzokquinanin, chu huixin fariseos, sampi xlicana pi luhua
xaaksaninanin huixin! Huixin niucxnj calacatzalayan pi ankalhin maxquiyatit Dios
lantla midiezmojcdn actum huantu accahu yama tu makalayatit c-mimpucuxtucan,
mapapitziyatit lactzu lactzd xtachund lantla milhkajnacédn, chu amakapitzin lactzu
tuhudn usu caca, huampi huata patzankay4tit, chu ni makantaxtipatit yuma xlimapaksin
Dios huantu luhua tlak xlacasquinca milimakantaxtitcdn c-milatamatcan, huachga pi
niti nastokopitziyatit lantla acxtum xlalakalhamantit, lantla ankalhin tlan xlacatzinitit,
lantla huantu luhua xlilat xlatlahuanitit, chu lantla luhua aktuma talacapastacni
xkalhitit lantla nalipahuandtit Dios. Quit nitu ccahuanimdn pala nialh camastatit lactzu
midiezmojcdn huantu mastayatit, huampi ccahuaniputundn pi luhua xlacasquinca pi
pulh hud namakantaxtiyatit huantu tlak xlacasquinca xtapaksit Dios. 24 jKoxutanin
huixin sampi lampala lakatzin litaxtuyatit! Huixin huata lakapuxtu tlahuayatit acxni
xtachung pala luhua cuintaj tlahuaydtit pi ni natahuaydtit tantum actzu simahua yama
chichut huantu likotnanatit, chu luhua lihuana lactziquiyatit, huampi ni pala tzinu
catziyatit acxnj huayatit tantum tlanca camello.

25 “Koxutanin huixin laktzokquinanin, chu fariseos, sampi luhua xaaksaninanin
huixin. Huixin luhua litakatzankay4tit lihuana lakchakapiyatit caj xman hud xla c-
xmacni mimpulatucan, chu mivasocan huantu puhuayandtit, chu huantu pukotnanatit,
huampi huata hud c-mimpulacnicdn, antd c-minacucédn luhua lhuhua hui huantu
nitldn, sampi chund limaakstokuilinitantit lantla catuhud huantu kalhanitantit, chu
mintaksanincdn liakskahuinanitdntit huantu ni milacén. 2¢ Lakatzinin huixin fariseos,
tlak mininiy pulana c-xpulacni, antani nj tasiyuy, cachakanitit mimpuhuaycan, chu
acxni chu nalakchakaydtit c-xmacni luhua xlicana xatachakan nahuan.

27 “Koxutanin huixin laktzokquinanin, chu fariseos, sampi milatamatcan luhua
xtachund quitaxtuy lantla yama xpatzaps ninin xatamatzasan huantu huilakd c-
putacnun. Xlicana piluhua laklilakatit tasiyuy c-xmacnican sampi manikocanit, huampi
hud chu c-xpulacni luhua laclixcajnit xlaclucut nin tajuma. 28 Xlicana pi chund huixin
tasiyuyatit c-xlacatincan tachixcuhuitat, caj lantla c-mimacnicén lampala luhua lacuan
chixcuhuin tasiyuyatit, chu chung litaxtuyatit huampi hud chd c-minacucén luhua
lixcdjnit xtdyat sampi lhuhua huantu njtlan talacapastacnj kalhiy4tit.

29 “Koxutanin huixin laktzokquinanin, chu fariseos, sampi luhua lakaputiyunanin
huixin. Hua yuma xlacdn xprofeta Dios, chu akstitum chixcuhuin xuankonit, huanti
timaknikolh xalakmakan minatlatnacan, huixin chd mapulhuyétit, chu stlan caxt-
lahuanikoyatit xalaklilakatit xpatzapscdn c-putacnun antani acnukoy. 30 Acxnj chu
likalhchihuinangtit huanatit: ‘Hud lapi na acxni xactilatamahu yama makan quilhta-
macu acxnj xlamak$ xalakmakan quinatlatnacan huanti timaknikolh profetas, quin ni

xactimaktanuhu laquimpi nacmaknikoyahu yama profetas huanti maknikoca.” 3! Acxni
chungd huandtit luhua man lacatancs litayayatit pi xlicana huixin hud minquilhtzucutcan
huanti timaknjkolh profetas huanti xlamaké xamakan quilhtamacu. 32Pus luhua xlicana
pi hua yama xamakan minatlatnacan xuankonit, pus tzapu catlahudtit, camataspututit
xtalakalhincan huantu xlacan timaquilhtzuquikolh makan quilhtamacuy.

33 “Huixin luhua xtachung litaxtuydtit lantla yama xalaclucu luhua huantu tzek
xcanankoy. Pus caj tzinu cakalhkalhitit, ;lantla chd nalayétit puhuanatit pi tlan
nalaktaxtuniydtit yama tlanca tapatin huantu talacatzuhuima xala c-pupatin? 34 Pus
cumu huixin ni luhua canajlayatit huantu ccahuanimdn, pus naccamalakachananiyan
lhuhua profetas, xahua lakskalalan makalhtahuakananin, huampi huata huixin na-
maknikoydtit, makapitzin napakaxtokohuacaydtit c-cruz, na chuna makapitzin nas-
nokkoyatit c-mimpukalhtahuakacdn, chu hasta naputzastalakoyatit lantla canicahua
cachiquin xlacdn natahuilaputunkoy. 3> Huampi lacatancs ccahuaniydn pi anté chu c-
mintiyatcan nacalakchandn xlipacs yama liakastacyahudn huantu luhua xlilakchanat
xuanit xalakmakan minatlatnacan caj xpalacata huantu tlahuakonit lantla makni-
nankonit, acxni maknikocanit yama lacuan canajlanin chixcuhuin, hasta lantla ti
pulh timaknica xamakdn, huachd xakasiya chatum xakstitum chixc huanti xuanican
Abel, chu na xlipacs huanti timaknikoca hasta acxnj xlama yama akchihuina chixca
Zacarias huanti xkahuasa xuanit Berequias, hua yumd ti maknikolh minatlatnacan
lacatzd c-altar huantu hui ung c-tlanca templo. 3¢ Luhua xlicana ccahuaniyén pi pacs
hud nacamactahuacakoyachdn xlipacs huixin judios huanti lapatit lanchu quilhtamaca
laquimpi nacamaxokonicanatit.”

Jesus laktasay tlanca cachiquin Jerusalén
(Lucas 13:34-35)

37 Alistalh Jestus chund chihuinampa: *“jJerusalén, koxuta huix quincachiquin
Jerusalén! Anta unu maknikocanit huanti lactlanca xpalacachihuinanin Dios, na antd
actalamaknjkoca lhuhua xlacscujnin Dios huanti timacaminkolh. Quit cana maklhuhua
ctzaksanit cmamacxtumiputin xlipacs huanti unu huilakd, xtachuna lantla lactzu
xalakskata xtilan mamacxtumikoy xtzi, chu luhua lihuana puskokay tampitanukoy c-
xtampin xpakdn, huampi huata huixin niucxnj tlan tlahuétit. 38 Huampi lacatancs
cacatzitit pi aya laktzankakonit huanti antd huilaké c-Jerusalén, sampi talacatzuhuima
quilhtamacd acxnj xlipacs akatunu chiqui huantu antd tlahuakocanit, cata caj chunata
natayakoy sampi nialh t{ catitahui xpuchind. 3% Hua chund ccalihuaniman huixin
xala c-Jerusalén sampi chu nialh caquintiucxilhtit huixin huanti und huilatit hasta
acxni nalakchan quilhtamact acxnj nilihuaya huixin nahuanatit: ‘{Luhua cana lipaxuhu
cmakamaklhtimahu huanti Quimpuchinacan Dios quincamacaminiman!””

24

Jests huan nalakchdn quilhtamacu acxni tlanca templo xala c-Jerusalén nalactilhmikocdn
(Marcos 13:1-2; Lucas 21:5-6)

1 Alistalh Jesus taxtulh c-tlanca xtemplo Dios, aya xamakg acxnj xlimakalhtahuakat
tziculh litachihuinankoy pi caucxilhkolh yuma laklilakatit chihuix huantu lacsudn
licaxtlahuakocanit xapatzaps templo. 2 Huampij Jests huanikolh:

—Huixin ucxilhpdtit lantla xlilacsudn caxyahuacanit xapatzaps tama templo, huampi
quit lacatancs ccahuaniydn pi nalakchdn quilhtamacd acxni nialh pala aktum chihuix
catitahui antani xuilikocanit sampi pacs nalactilhmikocén, chu nialh td catidnalh.

Jesus lichihuindn lantla natasiyuy acxni nasputcdn catuxdhuat
(Marcos 13:3-23; Lucas 17:22-24; 21:7-24)
3 Acxni chu chankolh c-xakastin huantu huanicdn Cerro de los Olivos, Jesus culucs
titahui, chu laktalacatzuhuikolh xlimakalhtahudkat, chuna tzek kalhasquinkolh:

—Quin clacasquinghu pi xquincahuani xatd quilhtamact luhua nalakchdn acxnj
nakantaxtuy huantu huix quincalitakalhchihuindmpat acxnj nalactilhmikocén tlanca
templo xala c-Jerusalén. Chu na chuna litum. ;Tu ljucxilhtit natasiyuy laquimpi
naccatziyahu quin pi aya miliminattd nahudn ung catuxghuat, chu na acxnitiya cha
nasputcan?

4Jesus kalhtikolh:

—Luhua xlicana cuintaj catlahudtit pi niti nacaakskahuimiydn. 5 Sampi quit lacatancs
ccahuaniyén pi lhuhua ti xtachund nalitaxtuputunkoy lantla quit, xahuachi nahuankoy:
‘Quit Cristo huanti nacalakmaxtuyan’, luhua lhuhua huanti naakskahuimikoy. ¢ Huampi
huixin acxni yuma quilhtamacy nakaxpatatit lantla nalichihuinancén pi lipecua lant-
la lama guerra usu latalatlahu lacatzd, chu na chuna lama latalatlahu alacatanu
maékat, huampi huixin nj capecudntit sampi luhua xlacasquinca pi chund pulh nalay,
huampi nj naj alakchan nahudn quilhtamacd lantla nasputcén. 7 Acxni chd nalakchdn
yuma quilhtamacy, lantla xlilhuhua tu huilakd$ cachiquin natzucuy lalacataquikoy,
natlahuakoy guerra, chu lactlanca tiyat na nalamakasitziy, chu natlahuakoy guerra.
Xahua luhua lipecua nalay tatzincstat, chu lacaxtum natachiquiy tiyat hasta huf antanj
nalaktzankanan. 8 Huampi acxni chund nalay cajcu luhua quilhtzucimaj nahuén lantla
namin xlilhuhua tacatzanajuat.

9 “Huixin nacamacamastacandtit laquimpi nacamasipanicanatit, hasta makapitz-
in huixin nacamaknicandtit, xlilhuhua tachixcuhuitat nacaxcajnikoydn caj xpala-
cata quilipahuangtit. 10 Acxni nalakchdn yuma quilhtamacu luhua lhuhua ti nata-
chokokoy, chu nialh caquintilipahuankolh, hasta xaldn natzucukoy laquiclhcatzanikoy,
chu nalastamacamastakoy chatunu amakapitzin, laquimpi namapatinicdn c-xmacan
mapaksind. 1! Lhuhua aksaninanin natzucukoy huankoy pi hua xtachihuin Dios
lichihuinamakg, chu luhua lhuhua huanti naakskahuikoy. 12 Caj xpalacata pi canihud
nalhuhuankoy huanti nitlan xtapuhuancan lhuhua ti natzucuy makstalakoy, chu nialh
ti catilalakalhamankolh. 13 Huampi pacs huanti natayaniy, ni natachokoy, chunatiya
akstitum naquilipahudn hasta acxni natitaxtuy yuma nitlan quilhtamacg, pus hud
tamd namaakaputaxtiy xlistacna. 4 Huampi hua yuma tlan tamacatzinin lantla Dios
namalacatzuquiy xasasti xtapaksit, xlacasquinca pi pulh namaakahuanicén xlicatlanca
catuxdhuat laquimpi pacs nalakapaskoy, pus acxnitiyd aya lakapaskocanit nahudn, na
acxnitiya nasputcan catuxahuat.

15 “Namin quilhtamact acxni huixin naucxilhdtit pi kantaxtuma huantu xamakan
quilhtamacd tilichihuinalh profeta Daniel, acxni tzoklj lantla nalikamanancéan tu huj c-
xpulacni yama tlanca xtemplo Dios xala c-Jerusalén —huanti likalhtahuakay yuma libro
caakdtaksli huantu lichihuinama Jesds—. 1¢ Pus acxni chund catziyatit pi akspulama,
ccahuaniydn pi huanti huilakochd nahuan c-Judea huata xatldn catzalakolh, casipijni
caankolh. 17 Chu huanti lahuacachd nahudn c-xakstin xchic, nialh calacapdstacli pala
td namin tamacaxtuy c-xchic, huata xatldn caj catzalalh. 18 Chinchu huanti anit
nahudn c-xpdcuxtu, nialh catapdspitli c-xchic pala namin tiyay xlhakat, huata xatlan
na caj catzdlalh. 19 jLilakalhamanat yuma lacchajan huanti kalhkalhinamakoj nahuan,
chu luhua acxni yama quilhtamacu aya natatatlakoy, usu huanti matziquikoy nahudn
cskatacdn! 20 Casquinitit Dios c-mioracioncan pi hua mintatzalancan ni acxni nahudn
calonkni, chu na nj pala acxni quilhtamacu sabado sampi lijaxat. 2! Sampi yuma quilh-
tamacu luhua xlicana huij nahudn tlanca tacatzandjuat, lantla niucxnicu alay xtachung,
hasta acxni Dios timalacatziquilh catuxdhuat, chu nialh ucxni pala chuna catianamp
alistalh. 22Huampij Dios catziy tu tlahuama, sampi aya limaactzuhujnit quilhtamacy, chu
nj luhua makas catimakapalalh, sampi lapi x1a ni chund xtldhualh nialh pala chatum
xakatdxtulh, huampi hud x14 chung litlahuanit laquimpi tlan naakaputaxtukoy huanti
lacsackonit xcanajlanin.

23 “Acxni yuma quilhtamacd hua pala hui ti nacahuaniyan: ‘And lamachd mimaakapu-
taxtinacan Cristo’, usu nahuanicdn: ‘Hua yumd Cristo’, huixin ni cacanajlatit. 24 Sampi

luhua lhuhua huanti natzucuy litaxtukoy Cristo, usu mimaakaputaxtinacan, chu na
chung luhua lhuhua huanti naakchihuinankoy, chu nahuankoy pi hua xtachihuin Dios
lichihuinankoy huampi nj xlicana. Xlacan tlan natlahuakoy lactlanca licacni tatlahu
laquimpi chung tlan namakacanajlakoy amakapitzin, chu hasta xlacan naakskahuim-
iputunkoy huanti luhua man Dios lacsackonit. 2> Quit alisokct ccaalihuaniman laquimpi
huixin aya licatzihuilatit nahudn. 26 Pus hud xpalacata acxni huixin nacahuanicandtit:
‘Ant lamachd Cristo c-desierto’, usu nacahuanicangtit: ‘And tzek tanuma c-chiqui’,
huixin ni cacanajlatit. 27 Pus ccahuaniyan pi xtachund lantla acxnj jiliy, chu maklipa,
chu xlicatlanca catiyatna macaxkakanankoy, pus na xtachund canjhud naquiucxilhcan
acxni quit nacmimpalay xlimaktuy catiyatna. 28 Huixin catziyatit pi antani niy tantum
takalhin, pacs tuncan catzikoy, chu tamacxtumikoy chun, pus na chuna chu acxni
nacmimpalay, tuncan canihud nacatzican.

Jesus lichihuindn lantla namimpalay xlimaktuy catuxdhuat
(Marcos 13:24-37; Lucas 21:25-33; 17:26-30, 34-36)

29 “Acxni chu sputnittd nahudn tacatzandjuat xla yuma quilhtamacy, tuncén natalaka-
paklhtutiy chichini cacuhuini, chu hua pap4, ni catimakaxkakdnalh catzisni; chinchu
stacu natasiyukoy lampala tamakuasma catutzd, chu hasta pacs lactlanca stacu tu
huilakg c-akapun lacuilhd nalakoy. 30 Acxnitiyd chi yuma quilhtamacu natasiyuy
aktum tlanca liucxilhtit laquimpi nacatzicdn pi quit cmimaja nahudn. Acxnitiyd cha
naquiucxilhatit, quit Xatalacsacni Chixcd, pi ctactamachi nahudn c-akapun, cmimaj
nahudn c-xlacni puclhni, chu climimaj nahudn xlipacs litlihuaka, chu licacnj tu ck-
alhiy. Xlipacs tachixcuhujftat xala catiyatna, acxni naquiucxilhkoy ctactamachj c-
akapun natzucuy tasakoy caj xpalacata xtalipuhuancdn. 31 Alistalh quit naclimapaksikoy
quidngeles pi pixtlanca naliskolikoy xtrompeta Dios, laquimpi acxni nakaxmatkoy
nalilakminkoy natamacxtumikoy xlipacs xcaman Dios huanti x14 lacsackonit lantla
xlicatlanca catuxdhuat.

32 “Huixin luhua catziyatit pi acxni ucxilhatit tzucuy akayuja makapitzin quihui, chu
tzucuy akaskatampalay, pi aya talacatzuhuima quilhtamacy lantla natzucuy lhcacnén,
33 Pus na chuna litum acxni chund huixin ucxilhdtit pi aya kantaxtuma nahudn huantu
lanchu ccahuanimdn, pus cacatzitit pi aya lakchanit quilhtamacd acxni quit nacmim-
palay catiyatna. 34 Luhua xlicana ccahuaniydn pi hua yuma tu ccalitachihuinamdn,
pacs kantaxtunit nahudn masqui acxni ni anikoy nahuén xlipacs tachixcuhuitat huanti
lamakg lanchu quilhtamacd. 35 Lantla xlitlanca catuxdhuat, chu akapun nalaksputa,
huampi hua quintachihuin ni catildksputli hasta acxnj kantaxtukonit nahudn lantla
pulacatunu huantu ccalitakalhchihuinanitan.

36 “Huampi acxnj yuma quilhtamacy nalakchdn pi nakantaxtuy huantu ccahuaniman
cht, tamé x14 nj pala chatum ti catziy, ni pala hua xangeles Dios, na ni pala quit, caj xman
xacstu catziy Quintlat Dios.

37 “Xtachung lantla tilalh xamakan quilhtamacd acxni xlama Noé, niti xcanajlay
pi namin sputndnat, pus na chund chd naquitaxtuy acxni quit Xatalacsacni Chixcu
nacmimpalay xlimaktuy catiyatna. 38 Yama makan quilhtamacy acxni ni xalay munca-
clat, chu Noé ni xatanuy c-tlanca paklhat huantu huanican arca, lantla xlilhuhua
tachixcuhuitat ni pala tzing xlipuhuankoy, chunatiya lipaxuhu xuayamakg, xkotna-
makg, xtapuchuhuamakg. 3% Huampi acxni nj pala tzind xliacatzihuilakd, tahuilachi
tlanca sen, lalh muncéclat, chu putum muxtukolh. Na chund chd naquitaxtuy acxni
quit Xatalacsacni Chixcd nacmimpalay. 40 Acxni yuma quilhtamacd, lapi chatuy
chixcuhuin lacxtum cuxtumakoj nahudn c-xpucuxtucan, chatum nalencan, chu chatum
namakaxtakcan. 41 Chatuy lacchajan lacxtum squitimakd nahudn, hua chatum nalencan
chinchu hua achatum namakaxtakcéan.

42 “Cana huixin skalalh catahuilétit sampi nj tzind catziyatit ta ya quilhtamacd quit
Mimpuchinacdn naccalakchindn. 43 Xlicana huixin luhua skalalh calatapatit xtachund

lantla chatum chixcu ti luhua skélalh tamay, ni aktziyaj lhtatay laquimpi ni nalak-
tanukoy kalhananin, sampi lapi x14 ni skdlalh natahuilay ni pala tzing licatziy acxni
nalaktanukoyachd kalhananin, chu namakkalhankocan pacs lantla tu x4 kalhiy. 44 Pus
na chund chd huixin skalalh catahuilatit, sampji acxnj ni pala tzinu licatzihuilatit nahuan
quit nacmimpalay.

Xatakalhchihuin chgtum huanti tlan scujni chu chatum hugnti nitldn
(Lucas 12:41-48)

45 “Quit clacasquin pi huixin hud xkantinitit chatum scujni ti tlan xtapuhudn, hua
xmaland macuintajliy xchic laquimpi x4 namaktakalhkoy xlipacs huantu kalhiy, chu
na namahujkoy amakapitzin xtascujnin acxni nalakchdn hora lantla nahuayankoy.
46 Luhua xlicana hua xmalang natzucuy tapaxuhuay cscujni acxni makatunu nalakchin,
chu naucxilha pi chund makantaxtima nahuan tasctjut huantu limapaksinit. 47 Acxni
ankalhin namanoklhucédn pi xlicana scujma yuma chixcu, hua xmalang nalipahudn
huata pacs namacuintajlikoy lantla tu kalhiy, chuna nama nalakalhamancan huanti
tlan xtapuhudn scujni. 48 Chi hua lapi hua yuma scujni napuhudn pi ni lacapala
catichilh xmaland, 4° huata natzucuy mapatinikoy amakapitzin xtascujnin, chu caj
amigos natalakoy huanti na luhua laclixcajnit xtapuhuancén, chu hud tzucuy takotkoy
kotnin; 50 hua lapi chund tlahuay, ni skdlalh natahuilay lantla nakalhkalhjy xmalan4,
pus acxni nj licatzihuj nalakchin xmaland. 5 Tancs ccahuaniyan pi yama xmaland tlan
namapatiniy, namacancan c-pupatin antani macankocan huanti xaaksaninanin. Anta
natasay, chu nalalilacxcay xtatzén.

25

Xatakalhchihuin kalhacghu lactzumajdn

1 “Yama quilhtamacd acxni Dios namatzuquiy xasasti xtapdksit catiyatna, lhuhua
huanti chund naakspulay xtachund lantla tiakspulakolh yuma kalhacahu lactzuma-
jén huanti tililacsackoca pi naankoy makskotkalhkalhitikoy yuma kahuasa acxni
nachin sampi xtapuchuhuama. 2 Kalhaquitzis lactzumajan luhua ni pala tzindg xli-
takatzankakoy xpalacata pala nalenkoy huantu namaclacasquinkoyachd, huampi a-
makapitzin kalhaquitzis, xlacdn luhua skalalh xankoy. 3 Yama lactzumajdn huanti
nitu xlitakatzankakoy pala ty, xlacan lenkolh xlimakskocan huampi caj xman huantu
xtajuma gas, nitd tanuj lenkolh gas huantu xmaclacasquinkolh pala xquitzdnkalh.
4 Huampi amakapitzin huanti skélalh xankoy, xlacdn stap matzamakolh xlimakskocan,
chu tanuj lumita xpulempalakoy gas hud chd tu namujunikoy xlimakskocdn acxni
pala xquitzdnkalh. > Huampi cumu hua yuma kahuasa ti xtapuchuhuama luhua
makas lantla xmakapalamachd, lactzumajan lhtataputunkolh, pus punchy lhtatakolh.
6 Huampi max pala catancdnat xuanit acxnj chatum chixcu pixtlanca chihuinalh, nama
huanikolh: ‘jCalakastakuanantit tuncdn, aya mima kahuasa tapuchuhuani, lacapala
catantit paxtokatit!” 7 Yama kalhacahu lactzumajéan lacapala tacaxtaquikolh, chu tzdculh
mapasikoy xlimakskocan. 8 Huampi hua yuma kalhaquitzis lactzumajan huanti njta
tanuj xlenkoy xgascan, xlacdn huanikolh amakapitzin huanti xpulenkoy lumita gas:
‘Catlahudtit litldn caquincataquitit tzind migascdn sampi aya mixputin quimpumak-
skocdn.” 9 Yama kalhaquitzis lactzumajan chung kalhtikolh: ‘Lapi naccataquiyan caj
tzinin, ni caquinticaacchanin, sampi acxni chg nalhcukoy nialh td catihud. Huata
caquitamahuapitit antani stacdn laquimpi man natamahuayatit huantu nacaaccha-
_niydn.” 10 Yama kalhaquitzis lactzumajan huanti xquitzankanikoy xgascdn, lacapala
ankolh putzakoy antani stacdn laquimpi natamahuakoy, huampi ni xaquitaspitkoy
acxni chilh yuma kahuasa tapuchuhuani, chu amakapitzin kalhaquitzis lactzumajan
huanti chacatziya xlenkoy gas, xlacan lacapala caxmapasikolh xlimakskocan, chu ankolh
makskottiyakoy kahuasa, chu tatanukolh c-xpulacni chiqui antani xpaxuhuamakg, chu
alistalh chu lihuana malacchuhuaca. 11 Caj lipuntzu chinkolh amakapitzin lactzumajén,

xlacédn tztculh lakatlakkoy malaccha, chu chund xuankoy: ‘Tlati, tlati, catlahua litldn
caquincamalacquini.” 12 Huampi hua yuma kahuasa tapuchuhuani chund kalhtikolh:
‘Quit lacatancs ccahuaniyan pi ni lay ccamalacquiniyan sampi ni ccalakapasan.””

13 Acxnj Jesus chund likalhchihuinalh yuma takalhchihuin xla huanipalakolh:
“Ccahuaniyén pi luhua skélalh calatapatit sampi ni catziyatit td ya quilhtamacy, chu
td ya hora acxni quit Xatalacsacni Chixct nacmimpalay xlimaktuy.

Xatakalhchihuin chgtum maland huanti mgsacuanikoy xtumin cscujnin
(Lucas 19:11-27)

14 “Xasasti xtapaksit Dios huantu namalacatzuquiy, luhua xtachund quitaxtuy lant-
la chatum maland acxni xtacaxma xpalacata nataquilhanuy, makat naan alacatanu
cachiquin. Acxnj aya xtacaxma, tasanikolh cscujnin, chu chatunu chatunu maxquikolh
xtumin laquimpi xlacdn namascujunikoy, chu namaskatikoy. 15 Hud chu xakasiya
cscujni maxquilh akquitzis milh tumin xla oro, chu chatum litum méxquilh aktuy milh
tumin xla oro, chu tanu huanti maxquilh aktum milh. Hud limaxquikolh laquimpi
xlacdn namascujukoy, chu namaskatikoy yuma tumin sampi x14 aya xlakapaskoy lantla
xliskalalacan chatunu chatunu. Acxni chd chung talaccaxlakolh yama maland fuerza
alh paxialhndn makat lantla chunata xlacapastacnit. 1© Hua yuma cscujni ti maxquica
akquitzis milh tumin xla oro, x1 tzticulh tamahuanan, chu tldhualh negocio, chund chu
matlajilh akquitzis milh caj lantla masctjulh. 7 Na chund yuma scujni ti maklhtinalh
aktuy milh, xl4 na masctjulh tumin, chu lihuaca aktuy milh caj lantla tu maskatilh.
18 Huampj huata huanti caj aktum mjlh maklhtinalh, x14 ni mascijulh yuma tumin, huata
caj cahuaxli catiyatna, antd mdacnulh xtumin xmaland laquimpi ni natzankay.

19 “Acxni chd xlimakas quilhtamacg, caj xamaktum chilh xmalanacdn yuma scujnin.
X4 quitdspitli lantla mékat quipaxidlhnalh, chu tuncén tasanikolh cscujnin laquimpi
natatlahuakoy cuintaj lantla xmaskatinit xtumin. 20 Pulh hud chilh huanti xmaklhtinanit
akquitzis milh tumin xla oro, chu macamdstalh akquitzis milh huantu maskatilh lantla
xmascujuma. Pus chund hudnilh xmaland: ‘Tlati, huix quintimaxqui akquitzis milh,
chinchu caj xpalacata pi quit cscujli lantla huix quintilimapaksi, pus uhui chi aakquitzis
milh huantu quit cmatlajinit mintumin.” 2! Chanchu xmalang huanilh: “Xlicana luhua
clakatiy mintascujut. Caj xpalacata cumu huix cuintajtlahua masqui ni luhua lhuhua tu
ctimaxquin, pus huata chi nacmacuintajliyan tu tlak lhuhua laquimpi namaktakalha.
Huampi lacapala catanu laquimpi luhua lacxtum lipaxuhu nacataniyahu xpalacata
mintascdjut huantu makantaxtinjta.” 22 Caj lipuntzd chilh yuma cscujni ti xmaklhtinanit
aktuy milh. Acxni xla chilh chund huédnilh xmaland: ‘Huix quintimacuintajli aktuy
milh mintumin xla oro, huampi uhuilapd chd aktum mjlh huantu quit cmaskatinit
mintumin caj lantla xacmascujuma.” 23 Pus hudnilh xmalana: ‘Xlicana pi na luhua
clakatiy mintasctjut, huix luhua talipahu scujni, pus cumu huix luhua cuintajtlahua
masqui nj luhua Thuhua tu xacmaxquinitdn lanchd nacmaxquiyan huantu tlak lhuhua
laquimpi huix naquimascujuniya. Huampi na lacapala catanu c-quinchic, chu lacxtum
nalicataniyahu xpalacata mintascdjut huantu huix aya makantaxtinita.’

24 “Huampi acxni chd chilh yuma cscujni ti xmacuintajlicanit aktum mjlh xpalacata
na namascujuy, xla chund hudnilh xmalana: ‘Tlati, quit aya makasa ccatzilh pi luhua
scalajua mintdyat, huix akchipahuiliya, chu mild tlahuaya huantu ni huix liscujnita,
chu masqui pala xactimasctjulh mintumin xlipacs huantu xactimaskatilh, huix pacs
xquimaklhtikd. 25 Huampi na chuna litum quit cpécualh pala nacmakatzankay, huata
caj lihuana cmdquilh, antd ctimdacnulh c-xtampin tiyat. Huampi ni calipthuanti, uhuf
mintumin tu huix quintimaxqui.” 26 Huampi hua maland namd kalhtilh: ‘Huampi
huix luhua nj talipahu scujni, chu luhua xalhquitit huix. Pus lapi xlicana xcatziya
pi quit cakchipahuiliy, chu quild ctlahuay huantu ni quit cliscujnit, 27 ;tu chinchu
xpalacata ni pit lihuiliya quintumin c-banco laquimpi acxnj quit xactichilh ant4 xactfalh
maklhtindn quintumin sampi antd fuerza xquintiakxokonica?” 28 Pus hua yuma malana

limapaksikolh huanti antd xlayakg: ‘Camaklhtitit yuma chixcd tumin tu x14 limin aktum
milh, chu hud camaxquitit huanti kalhiy akcahu milh. 2° Sampi huanti lhuhua kalhiy
huantu maclacasquin, atzind namaxquican laquimpi naakataxtuniy, huampi huanti nita
kalhiy huantu maclacasquin, hasta namaklhtikocdn masqui caj xman hud tu xkalhiy.
30 Chinchu yuma ni talipahu scujni, huanti nitu liscujputin, lacapala catamacaxtutit c-
quilhtin capaklhtutd, laquimpi antd naxokonan caj xpalacata luhua ni talipahu scujni;
antd nalalixcay xtatzdn caj xpalacata tlanca tapatin huantu namakcatziy.’

Namin quilhtamacu acxni Jesus natatlahuay cuenta chatunu caj xpalacata tu tlahuanit

31 “Acxni yuma quilhtamacd quit Xatalacsacni Chixcd nacmimpalay xlimaktuy ca-
tuxdhuat, quit nactahuilay c-quimpumapaksin xtachund lantla chatum tlanca Rey,
xahua xlipacs quilicacni, chu xlipacs dngeles nactaminkoy. 32 Na naquilitamacxtumikoy
xlipacs tachixcuhujtat xala caxanicahua tiyat. Quit nactzucuy mapapitzikoy xtachung
lantla xmaputxuanind acxni mapapitziy xtakalhin, tdnuj yahuakoy calhnilu, chu la-
catanu tintzun. 33 Xlipacs huanti xkaxmatkoy quintachihuin, chu xlitzaksamakg xpala-
cata namakantaxtikoy, pus antd nacuilikoy c-quimpakstacat; chu amakapitzin huanti
caj chunata xkaxmatmakankoy quintachihuin, chu nj litzaksakolh, pus anté nacuilikoy
c-quimpakxuqui. 34 Alistalh quit nacuanikoy huanti huilakolh nahuédn c-quimpakstécat:
‘iLuhua xlicana capaxuhudtit huixin huanti calacsacnitan quintlat! Lacapala catahuilatit
c-mimputahujlhcan huantu x4 calikalhimdn hasta lantla timalacatziquilh catuxdhuat.
35 Sampi acxni quit xactzincsnima huixin quintimahuitit, acxni quit xackalhputixnima
huixin quintimakotnitit, xaclapulay c-mincachiquin, nitd xackalhiy quinchic, huixin
quimalacquinitit minchiccan laquimpi antd naclaktuncuhuiy. 3¢ Acxni xaclama, nitd
xuanit quilhdkat, huixin quintitaquitit huantu naclhakay, acxnj xactatatlay, chu acxni
xactanuma c-pulachin, huixin quintiquilakatayatit.” 37 Hua yumd huanti Dios nalak-
maxtukoy nakalhasquininankoy: ‘Tlati huampi ;Ni lihuayaja xkalhputixnipat, chu
quin cticamakotnin? 38 Usuchi ;ni lihuayaja xlapulaya c-quincachiquincan pala ninf
xlaktuncuhuiya, chu quin cticatalaktuncuhuin c-quinchiccan, usu nitd xuanit milhékat,
chu quin cticamaxquin? 3° Usu ;Ni maklit pala xtatatlaya, usu xtandpat c-pulachin, chu
quin cticaquilakatayan?’ 40 Huata quit chund nackalhtikoy: “Xlicana quit ccahuaniydn
pi lantla caxatucahua litldn tu huixin tlahuanikdtit, pala c-xcatalimaxkatcan hua yum4
huanti quit climaxtukoy quinatalanin, masqui ni pala tzinu tu xlakasican litasiyukoy,
quitaxtuy xtachund lantla pala quit quintlahuanitit.’

41 “Alistalh na naclaktalakaspitkoy huanti yaké nahuan c-quimpakxuqui, chu chuna
nacuanikoy: ‘Catlahudtit litldn, caquintapanunitit chd huixin huanti aya napatinanatit
caj xpalacata huantu njtlan tlahuaninjtdntit. Huata anta capimpitit c-lhciyat antani
niucxni catimixli, huantu ticaxtlahuanica akskahuini, chu xlipacs yama nitlan xangeles,
usu cspiritu huanti xtascujmakg. 4% Sampi acxni quit xactitzincstamakama, huixin ni
quimahuitit, acxni xackalhputixnima, huixin ni quimakotnitit. 43 Acxnj xaclapulay, chu
nin{ xaclaktuncuhuiy, huixin nj pala tzina xpuhuéntit pala naquintalaktuncuhuiy4tit c-
minchiccdn. Acxnj laksputkolh quilhdkat huantu xaclhakanit huixin nitd quimaxquitit
huantu naclhakay. Acxni ctamachd catajatat, usu quintitamacanuca c-pulachin, huixin
ni pala xpuhudntit pala naquilakatayayatit.” 44 Hua xlacdn naquinkalhasquinkoy:
‘Quimpuchinacdn, huampi quin ni pala maktum xaccaucxilhni pala xtzincsnipat, chu
ni ccatahuaydn, usu pala xkalhputixnipat, chu ni ccatakotndn, pala xlapulaya, nin{
xlaktuncuhuiya, usu pala xtzankaniyan milhakat, chund pala xtatatlaya, usu xtandpat
c-pulachin, chu quin nitd cticalimaktaydn.” 45> Huampi quit chund nackalhtikoy:
‘Quit lacatancs ccahuaniydn pi lantla makatunu ni maktayakétit yama caj xachunata
tasiyukoy quinataldn acxni xlacdn catuhud xtzankanimakg, pus luhua chuna climaxtuy
pi quit quilakmakanitdntit, chu ni quimaktayatit.” 46 Pus hud xlacdn huanti nji lacuan
xtapuhuancdn antd nachankoy lacatum antani patinamakd$ nahudn caxanilihuayaj

xtihua; chinchu huanti tlahuakonit huantu lakatiy Dios, hud xlacdn antd nachankoy
lacatum antani paxuhuamakoj nahuan caxanilihuayaj xtihua.”

26

Litachihuinilicdn pi nachipacdn Jesus
(Marcos 14:1-2; Lucas 22:1-2; Juan 11:45-53)

1 Acxni maakaspttulh yuma tachihuin, Jestis nama huanikolh xlimakalhtahudkat:

2 —Huixin catziyatit pi huatiya lantla tuxama natzucuy pascua xla takspuntzalin, na
acxnitiyd yuma quilhtamacd naquinchipacan, chu naquimacamastacan c-xlacatincan
huanti quintalatlahuakoy laquimpi naquimpakaxtokohuacacan c-cruz.

3 Luhua xlicana huantu Jesuds xlichihuinama, sampi na huatiya yuma quilhtamacd
xtamacxtumikonit xanapuxcun palijni, xahua lakkolutzin huanti xpuxcunanikoy judios,
anta xtamacxtumikonit c-xchic Caifds sampi xla xapuxcu pali huanti xmapaksikoy pacs
amakapitzin xtapalijni. * Xlacan lilatachihuinankolh, lalistacyahuakolh pi masqui caj
taksanin namaxtunikoy Jests laquimpi tlan nachipacdn, chu namaknican. > Huampi
huata xacstucdn xlahuanipalakoy:

—Huata xatldn ni chipamahu acxni luhua xquilhtamacu pascua, sampi nasitzikoy
huanti lipahuankoy.

Chatum puscat litlahuapuxtuy perfume Jestis
(Marcos 14:3-9; Juan 12:1-8)

6 Acxnj Jesus anta xuf c-xchic Simén c-xacachiquin Betania, hua yuma chixcd huanti
pacsli acxni xkalhiy aktum lixcajnit tzitzi huantu huanican lepra. 7 Luhua acxni Jests
xuayama, chilh chatum puscat, x14 laktalacatzihuilh c-mesa antani macahudcaj xuf; x1a
xliminit patum lumijta xatlan perfume huantu luhua xatapalaxla. Acxnj chu ldkchalh
acmahudcalh c-xakxeka Jests. 8 Acxni yuma xlimakalhtahudkat ucxilhkolh, xlacan
tzuculh sitzikoy chu namd lahuanikolh:

—;Tuhuan caj paxcat lactlahuamica yuma xatapalaxla perfume? ° Huata xatlan
caj luhua lhuhua tumin xtilistaca, chu huantu xtitdstokli xatumin xlimaktayakoca
limaxkanin.

10 Jestis kalhakaxmatkolh huantu xlacdn xlahuanimakd, chu x14 nama huanikolh:

—;Tahuan lilacasitzinipatit yuma koxuta puscat? Ni calacasitzinitit sampi huantu
xl4 tlahuanit xlicana pi luhua tlan. ! Hud chund ccalihuanimdn sampi yama huanti
laklimaxkanin, ankalhin lamakoj nahudn c-milakstipancdn, huampi quit ni ankalhin
ccatalamdn c-milakstipancdn. 12 Xghua, hua yuma perfume huantu quiacmahua-
canit naquimaktayay alistalh, sampi chung alisokcd quimamucsininit quintiyatlihua
laquimpi aya caxlanjt nahudn xpalacata acxni naquimaacnucédn c-quimputacnin. 13 Quit
lacatancs ccahuaniyan pi caxanicahua xlicatlanca catuxdhuat antani naquilichihui-
nancdn lantla cminit lakmaxtukoy tachixcuhujtat, na chund nalichihuinancédn huantu
xl4 quintlahuaninit yuma puscat acxni quilitldhualh perfume, chu chuna xliankalhin
nalilacapastaccén.

Judas talaccaxlakoy huanti sitzinikoy Jesus
(Marcos 14:10-11; Lucas 22:3-6)
14 Lantla kalhacutuy xcalacsacnit xlimakalhtahuakat Jesas, chatum taxtuchd huanti
xuanicdn Judas Iscariote. X1 quilaklakolh xanapuxcun palijni, 15 chu nam4 huanikolh:
—Lapi quit naccamacamaxquiyan Jesus, ;nintla naquimaskahuiyatit?
Xlacan maxquikolh puxamacahu tumin lantla xaokxutunu, pacs xla plata. 16 Pus hasta
acxnitiyd yuma quilhtamacu judas tzdculh putzay lantla namacamastay Jesus.

Jesus tahuayankoy xlimagkalhtahudkat hugntu xaghuatiyd
(Marcos 14:12-25; Lucas 22:7-23; Juan 13:21-30; 1 Corintios 11:23-26)

17 Acxni yama xakasiya quilhtamacu xapascua takspuntzalin, luhua acxni xlipacs
judios xlicacninanikoy Dios lantla xuakoy caxtalanchu tu nitd kalhiy limaxcutin, xli-
makalhtahudkat laktalacatzuhuikolh Jesus, chu chuna nam4 huanikolh:

—;Ni lacasquina nacanghu caxtlahuayahu quilihuatcan laquimpi nalihuayanahu
catanit xla takspuntzalin?

18 Chanchu x14 huanikolh:

—Capimpitit c-Jerusalén, antd nachipinatit c-xchic chatum chixcd huanti quit aya
ctalaccaxlanit, chu chund namd nahuaniyitit: ‘Hudn quimakalhtahuakanacan: Chu aya
talacatzuhuima quilhtamacu nacmasputuy quintascdjut, hud xpalacata clitaamakocha
quilimakalhtahudkat laquimpi antd c-minchic nacuayahu lihuat hua tu huacan acxni
pascua xla takspuntzalin.’

19 puschi chund tlahuakolh xlimakalhtahudkat hua lantla Jesus xlimapaksikonit, chu
antd caxtlahuakochd xlihuatcan tu nahuakoy yama cakotanun.

20 Acxni chu tzisualh, Jests aya xtachankonit, antd chd macxtum xtahuilakg kalhacu-
tuy xlimakalhtahudkat c-puhuay. 2! Acxni chu xuayamakg, tihua Jesus:

—Quit lacatancs ccahuaniyan pi lantla milikalhacutuycan chatum nataxtuyachd
huanti naquimacamastay c-xmacancén ti quimakniputunkoy.

22 Xlacan lipecua talipuhuanikolh, chu chatunu tziculh kalhasquinkoy:

—Quimpuchinacan, ;pi quit? Nj catilalh.

23 Huata Jesus kalhtikolh:

—Hud naquimacamastay huanti lanchu lacxtum quintatamakajuma c-pulatu. 24 Quit
Xatalacsacni Chixcd fuerza nacmakantaxtiy huantu tatzoktahuilanit c-Likalhtahuaka caj
quimpalacata, huampi jkoxutad yama chixcd huanti naquiliakskahuinan, chu naquimaca-
mastay! Huata luhua xatldn xtihua pi ni xtachixcuhuilanit unt catuxghuat.

25 Hua chd Judas huanti xljiakskahuinama Jests chuna kalhasquilh:

—Makalhtahuakand, ;max quit huanti huix lichihuindmpat?

Jesus kélhtilh:

—Max chuna lantla puhuana.

26 Acxni chu luhua xuayamakd, Jesds tiyalh mactum caxtalanchu, paxcatcatzinilh
Dios, lakchdkalh, chu maxquikolh xlimakalhtahudkat, chu chund huanikolh:

—Macxtum cahudtit yuma caxtalanchuy, sampi caj xtachund litaxtuy quintiyatlihua.

27 Alistalh tiyapa patum vaso, paxcatcatzinilh Dios xpalacata, na chund maxquikolh,
chu chung huanikolh:

—Mimputumcan na cahudtit huantu tajuma c-vaso. 28 Sampi quit lacatancs cc-
ahuaniydn pi hua yuma quinkalhni huantu namaluloka pi Dios tatlahuakonit tachix-
cuhuitat aktum xasasti talaccaxldn lantla nalakmaxtukoy. Nastajtamakadn laquimpi
chung Thuhua xlacén tlan nalimatzankananican xtalakalhincan. 29 Xahud quit lacatancs
ccahuaniyén pi nialh pala maktum cactilikétnalh xchuchut uva, hasta acxni anta c-
xasasti xtapaksit Quintlat quit putum naccatakotnanachdn tanu xasasti xchuchut uva
ni xtachuna lantla yuma4.

Jesus lichihuindn pi Pedro nakalhtatzeka pi lakapasa
(Marcos 14:26-31; Lucas 22:31-34; Juan 13:36-38)

30 Alistalh chd acxnj xlacan litlikolh aktum tatlin xla tapaxcatcatzin ankolh c-xakastin
huanicdn Monte de los Olivos. 31 Ant4 Jests chund huanikolh:

—Yuma tzisni xlipacs huixin naquililaclatayayatit, chu naquintzalamakanatit; sampi
chu nakantaxtuy huantu tatzoktahuilanjt c-Likalhtahuaka antani namd huan: ‘Quit
nacmastay quilhtamacd pi camaknica xmaktakalhna, chu kamputum calhnily, pacs
natakahuanikoy.” 32 Huampi acxnj clakastakuananittd nahuan calinin, huata pulh
naccapulaniyan, nacan c-Galilea laquimpi antd natanoklhachahu.

33 Puschi Pedro chund huénilh:

—Masqui xlipacs yuma xlacan calaclatayakolh, quit ni cactitzalamakén huata chunacd
naclipahuann.

34Jesus kalhtilh:

—Pedro, ni pala tzinu catziya huantu huix quilhudmpat, sampi quit lacatancs cuaniyan
pi huatiya yuma tzisnf, acxni ni atasay nahudn puyu huix aya xlimaktutu huanjta nahuan
pi ni quilakapasa.

35 Pedro huanipd:

—Hasta masqui lapi xlilat nactaniydn, huampi niucxni nacuan pala ni clakapasan.

Xlipacs xamakapitzin xlimakalhtahudkat, pacs na chund huankolh.

Jesus kalhtahuakaniy Dios c-Getsemanit
(Marcos 14:32-42; Lucas 22:39-46)

36 Pus aya titachinkolh Jesds lacatum caquihuin antani huanican Getsemani. Acxni
antd xuilakochd, chund huanikolh xlimakalhtahudkat:

—Unu catahuilatit xlimakua ucdn any tlahuay quioracién.

37 Xman hud taankolh Pedro, chu yama chatuy xlakkahuasan Zebedeo, Santiago, chu
Juan. Caj xamaktum tziculh makcatziy talipuhudn, chu xtalipuhuanima, xlakpecudn caj
xpalacata tu naakspulay. 38 Huata chung huanikolh xlimakalhtahudkat:

—Nialh lay cpatiy yuma talipuhudn c-quincuxmun, luhua lipecua lantla patima
quinacy, lampala aya cnima cmakcatziy. Huata und huixin catamakaxtdktit, chu ni

calhtatatit,
39 Jests alh tzinu lakamdkat, anta tatzokdstalh lichalh xlacan hasta catiyatna, chu

chung kalhtahuakanilh Dios: “Tata, hud lapi xlilat, catlahua litldin ni xquildkchalh
yama tlanca tapatin huantu naquiakspulay, huampi ni hud calalh huantu caj quit
quintalacasquin, huata xatldn hud cakantaxtulh mintalacasquin.

40 Alistalh chu tdspitli antani xuilakd xlimakalhtahudkat, huampi acxni x4
lakchankolh xlacdn clhtatamakd. Hudnilh Pedro:

—iPedro! ;Lantla pi luhua lhtataputuxniyatit? ;Td lay macalayatit ni nalhtatayatit
cana pi caj hua aktum hora? 4! Ni calhtatatit, skalalh catahuildtit xahud caxakatlitit
Dios laquimpi ni nacamakatlajaydn akskahuini. Sampi masqui tlihuaka kalhiyatit
mintalacapastacnican, hua mintiyatlihuacan xlicana xaxlajuani, ni kalhiy litlihuaka.

42 Xlimaktuy ampaj tlahuaniy oracién Dios, chu chund huanipd: “Tata, hua palapi ni
lay puhuana pi ni xacpatilh xlipacs yama tapatin huantu naquiakspulay, pus caj xman
hud cakantdxtulh mintalacasquin.”

43 Acxnj quitaspitpd, pi chuna litum xalhtatan manoklhupalakolh xlimakalhtahudkat
sampi nialh lay xmacalakoy xlakastapucan caj xpalacata talhtata, lhuhuatd xlakpit-
lakuankonit. 44 Antd xld makaxtakpd, chu ampaj tlahuay xoracién xlimaktutu. Chu-
natiya huanipa na lantla xuaninit xapulh. 45 Pus acxni chi lakchimpalakolh antani
xlacan xuilaké namd huanikolh:

—;Lantla pi chunacu huixin lhtatapatit, chu jaxpatit? Pus castacnantit sampi chd aya
lakchanit hora acxni quit Xatalacsacni Chixcd naquimacamastacan c-xlacatincan huanti
luhua nj lacuan xtapuhuancan chixcuhuin. 46 Lacapala cataquitit, caahud chu, sampi chu
aya talacatzuhuima huanti quimacamastama.

Chilencdn Jesus
(Marcos 14:43-50; Lucas 22:47-53; Juan 18:2-11)

47 Chunacu xchihuinama Jesus acxnj Judas, huachd chatum xlikalhacutuycan, putum
tachinkolh lhuhua chixcuhuin, xlacdn xliminkoy xmachiticdn, chu quihui. Yuma
chixcuhuin xmalakachakonitanchd xanapuxcun pali, xahua lakkolutzin judios huanti
xpuxcunankoy. 48 Judas xuanikonit pi xmakalhtahuakand huanti xmacamastama, pulh
nalacatzuca laquimpi chund nalakapaskoy, chu nachipacan. 4° Pus acxni lihuana
laktalacatzahuilh antanj xy4 Jesuas, chund huanilh:

—iSkalhin, makalhtahuakand, hasta acu clakchiman!

Acxni chund huanikolh, lacatzucli. 50 Jesus kalhtilh:

—Amigo, huantu huix tanita makantaxtiya, pus lacapala catlahua.

Hua chu xalhuhua lacapala laktalacatzuhuikolh, chipakolh Jesus, chu chikolh.

51 Chanchu chatum huanti xtahuilak$ Jesus, xtat tldhualh xmachiti, chu caactinilh
xtakan chatum cscujni xapuxcu pali. 52 Huampi Jesus limapdaksilh:

—Catamacanupala mimachiti c-xputanun, sampi xlipacs huanti machiti limakninan,
na hud machiti nalimaknijcan. 53 ; Lantla pinj catziya huix pi lapi quit xaclisquinilh Quint-
lat pi xquimacaminilh lhuhua dngeles laquimpi naquimaktayay, xl4 tlan chuj tuncan
xtldhualh? 54 Huampi lapi chund xactldhualh, nj xkantdxtulh huantu tatzoktahuilanit
xtachihuin Dios c-Likalhtahuaka, antani huan pi fuerza chund xlikantaxtut huantu quit
naquiakspulay.

55 Acxni chund huanilh Jesus, alistalh nama huanikolh ti xminkonit chipakoy:

—;Pi chatum tlanca maknina chixct quit quiliucxilhdtit huachg lilitanatit machiti,
chu quihui huantu naquilichipayatit? Quit ankalhin, chu chali chali xacmakalhtahuaka-
makg tachixcuhuitat c-milakstipancadn anta c-tlanca xtemplo Dios, huampi ni pala
maktum xudntit pala naquinchipaydtit. 5¢ Huampi hua chuna litlahuapatit laquimpi
makantaxtipatit huantu tilichihuinankolh xalakmakan profetas acxni chund tzokkolh
pi chund nalay.

Acxnj xla chund xuanimakg, xlimakalhtahuakat pacs tzalamakankolh, chu cata caj
xacstu akxtakyahuakolh xmakalhtahuakanacén.

Jesus lichancdn c-xlacatincan xanapuxcun palijni
(Marcos 14:53-65; Lucas 22:54-55, 63-71; Juan 18:12-14, 19-24)

57 Yama chixcuhuin huanti chilenkolh Jests anta titum lichankolh c-xchic xapuxcu
pali Caifds xuanicdn, antani pacs xtamakstokkonit xmakalhtahuakanacan judios, xahua
lakkolutzin mapaksinanin. 58 Chanchu Pedro tzek cstalanitilhanit hasta lichanca Jesus
c-xchic Caifds. Xl tanulh c-lipacan, chu chalh c-xtanquilhtin chiqui antanj xuilakd
policias, anta tahui laquimpi pacs naucxilha huantu nalay.

59 Yama chixcuhuin huanti xtamacxtumikonit, antd xuilakd xanapuxcin palijni,
xahua ti xkalhikoy xlakasican chixcuhuin huanti putum xlimapacuhuikocén La Junta
Suprema. Xlacdn xmakniputunkoy Jesus, huachd xliputzamakd ti nalimaxtuniputin
taksanin lantla tu naliyahuakoy Jesds, laquimpi chund tlan nalimacamaxquikoy ti
xkalhikoy limapaksin namaknikoy. ¢ Huampi masqui lhuhua ti xliyahuamakg, nitu
lay xmaluloknikoy, xahuachi lhuhua ti talacnukolh pi namaxtunikoy taksanin, huampi
masqui luhua chung tlahuakolh nitd matlanikolh. ¢! Huampi alistalh chinkolh chatuy
chixcuhuin huanti luhua xmalulokmakg$ acxnj chund xquilhuamakg:

—Maktum quin ckaxmatnitahu pi yuma chixcd namd xquilhuama: ‘Quit tlan na-
clactlahuay tlanca xtemplo Dios huampi caj xliaktutu quilhtamacu nactlahuapalay tanu
xasasti.’

62 Xapuxcu pali tuncén tdyalh, chu kalhasquilh Jesus:

—;Tthuan njtd kalhtinana laquimpi natakalhmaktayaya? ;Td kaxpatpat huantu
malulokkoy yuma chixcuhuin c-mimpalacata?

63 Huampi huata Jesus caj hud cacs tdyalh xtachund lampala ni kdxmatli, chu yama
xapuxcu pali kalhasquimpa:

—Dios xastacnd calhcuyuyahuan lapi naquincaakskahuiya, climapaksiyan pi naquin-
cahuaniya lapi xlicana pi huix Cristo, xCam Dios.

64 Jesus kélhtilh:

—Xlicana xla pi quit Cristo, huampi na luhua lacatancs ccahuaniyan pi huixin
naquiucxilhatit acxni quit Xatalacsacni Chixcu cuilachd nahudn c-xpakstacat xpuma-
paksin Dios huanti huilachd c-akapin, chu na naquiucxilhdtit acxni antd nacmim-
palayachd xlimaktuy, anta cmimaj nahuan c-xlacni puclhni.

65 Yama xapuxcu pali acxni kdxmatli yum4, xtit lactldhualh xlhakat caj xtasitzi, chu
chund nam4 huanikolh amakapitzin:

—Xlicana pi caj xpalacata huantu chihuinanit yuma chixcu talalacataquinit Dios.
(T taji tililacasquinahu maluloknanin? Pus huixind man kaxpatnitantit lantla caj

tamaxcajualin xtachihuin litalalacataquinit Dios. ©¢ ;L4 huixin puhuanatit? ;Td
natlahuaniyahu?

Chanchu xlacan kalhtinankolh, huankolh:

—Tama chixcd fuerza mininiy pi naniy sampi kalhiy xtalakalhin.

67 Alistalh caj tzdculh likamanankoy, lacachujmanikolh, chu lipecua masipanikolh. Na
xuf makapitzin ti tziculh lakalaskoy, ¢ namd xuanikoy:

—Hua lapi xlicana huix Cristo, pus cahuanti lapi lakapasa ti huiliniman.

Pedro huan pi ni lakapasa Jestis
(Marcos 14:66-72; Lucas 22:56-62; Juan 18:15-18, 25-27)

69 Chanchu Pedro, antd caj cacs xui c-xtanquilhtin chiqui c-xpulacni lipacédn, antiya
ni xtamakaxtaknit acxni antd chalh. Caj lipuntzy laktalacatzihuilh chatum tzumat
maksquit{, huanilh:

—Clakapasdn, sampi na xa huix ti xtalapulaya tama Jesus xala c-Galilea.

70 Huampi cumu luhua lhuhua xtzamacdn Pedro kalhtatzekli, nj litdyalh, nama chd
kélhtilh:

—Max takskahuipat, sampi quit ni ccatziy huantu huix quiliyahudpat.

71 Alistalh taxtulh quilhtin, luhua xchamajd c-xamalaccha lipacdn acxni chatum tanu
maksquiti tcxilhli, chu chund huanikolh huanti antd lacatzd xyakg:

—Xlicana x4 pi yuma chixcd na hud xtalapulay Jesus xala c-Nazaret.

72Huata Pedro kalhtatzekpd, catuhua tachihuin tzdculh liquilhan laquimpi chund mat
nacanajlanicdn huantu x14 xquilhuama, chu chung huénilh:

—Tancs cuaniyan pi ni clakapasa tama chixcd huanti huix mapacuhujpat.

73 Caj tzinu alistalh, yama chixcuhuin huanti antd xlayak$ xlacan tilaktala-
catzuhuikolh Pedro, chu chund huanikolh:

—Luhua maktum xlicana pi na huix chatum xlacan ti xtalamak¢ tama chixcu, sampi
caj mintachihuin litalakapasa pi luhua xtachuna chihuinana lantla chihuinan xI4.

74 Puschi tziculh aklhuhuatnan, hasta Dios xliquilhdn laquimpi cacanajlanica pi tancs
xchihuinama, hug:

—Tancs cuaniyan pi ni clakapasa tama chixcd huanti huixin mapacuhujpatit.

Acxnitiya chu tasalh tantum puyu.

75 Chanchu Pedro na acxnicu lacapéstacli xtachihuin Jesus huantu xuaninjt: ‘Acxni ni
atasay nahudan puyu huix aya xlimaktutu huanita nahuan pi ni quilakapasa.” Acxnj chu
lacapastackolh lacapala taxtulh c-quilhtin c-tiji, chu ant4 tziculh tasay caj xtalipuhudn.

27

Jestis macamastacdn c-xlacatin Pilato
(Marcos 15:1; Lucas 23:1-2; Juan 18:28-32)

1 Acxni cht tituncthuilh, tamakstokkolh xlipacscan xanapuxcun palijni, chu lakkolin
huanti xpuxcunanikoy judios, luhua lacxtum licatzikolh xatd naliyahuakoy Jests acxni
namacamastakoy c-xlacatin gobernador romano laquimpi xla namakniy. 2 Xlacén tlan
macachikolh, antd lenikolh c-xlacatin gobernador huanti xuanican Pilato.

Judas tapixchitahuacay

3 Chanchu Judas huanti xmacamastanit, acxni dcxilhlj pi xtamakstuntlahuanit Jesus,
aya xlilhcacanit pi namaknicdn, huata atuyd tipuhua, tzdculh lipuhudn; lacapala
lakankolh xanapuxcun palijni, na antd xuilakg lakkolun mapaksinanin, xmapuspit-
niputunkoy tumin puxamacahu xla plata. 4 Acxni lakchankolh chung huanikolh:

—Quit ccalakmimdn, cmimén capuspitniydn mintumin, sampi ctlahuanit talakalhin
pi ccamacamaxquinitdn chatum chixcd huanti nitd len xtalakalhin laquimpi huixin
namakniyatit.

Huampi huata xlacdn chund kalhtikolh:

—Hua pala td nalaniya, tamd quin ni quincuintajcan, huix ti td caacxtulaccaxtlahua.

5Judas xputzama talaccaxlan xpalacata xtalakalhin huantu xtlahuanit, maktum lhkan
makodsulh yama tumin c-xpulacni templo, chu tuncdn taquilhdnulh alh antanj xacstu
tapixchitahudcalh.

¢ Chanchu xanapuxcun palijni sacquikolh yama tumin xla plata, chu chund
lahuanikolh:

—Yuma tumin xtapalh tu litaxokonit xlatdmat chatum chixcd laquimpi namaknicén,
hud xpalacata ni lakchdn namujuyahu c-xpumaquican ofrenda.

7 Huata xatlan lacxtum laccaxlakolh pi namaktamahuakoy xpucuxtu chatum chixcd
xtlahuana xaly, laquimpi antd namaacnukocén huanti caj anta nanitamakan, chu huanti
ni antd xalanin, caj xamini. 8 Pus hud xpalacata, yuma ptcuxtu limapacuhuicdn hasta
lanchy Campo de Sangre. 9 Puschi chund xlacan limakantaxtikolh huantu makan
quilhtamacd titzokli profeta Jeremias c-Likalhtahuaka antani chund huan: “Tiyaca yama
puxamacahu tumin xla plata, hua xtdpalh tu xlilaccaxlakonit makapitzin xala c-Israel pi
nalimacamastacan chatum chixcd, 1°na hud lixokoca xpucuxtu xtlahuana xalu xtachung
lantla quilimapaksilh Quimpuchinacén pi nactzoka c-quilibro.”

Pilato makalhapaliy Jesus
(Marcos 15:2-5; Lucas 23:3-5; Juan 18:33-38)

11 Acxnitiyd antd xya Jesus antani xlichancanit c-xlacatin gobernador, chu xla
kalhasquilh:

—;Pi xlicana huix xReycan judios?

—Xlicana x14, luhua lacatancs la huana —kalhtinalh Jesus.

12 Huampi alistalh acxnj xanapuxcun palijni, chu lakkolun mapaksinanin catuhud tu
tziculh liyahuakoy taksanin, Jesus ni pala kalhtum tachihuin xkalhtinalh tu xliyahua-
maca. 13 Pus hud xpalacata Pilato chung kalhasquilh:

—;Lantla pi nitd catilikalhtinanti? ;Td kaxpata pi catuhud liyahuamakdén yuma
chixcuhuin?

14 Huampi huata Jesus atzind luhua caj cacs tdyalh, chu nitd kalhtinalh. Chunampi
gobernador Pilato luhua lanaj lilacahua acxni tcxilhli pi yama chixcd nitd xkalhtindn.

Lilhcacdn Jesus pi namaknicdn
(Marcos 15:6-20; Lucas 23:13-25; Juan 18:38-19:16)

15 Xliankalhin Pilato xlismaninit pi cata cata xmakaxtaknikoy judios chatum tachin
acxni xlakchand xpascuajcan xla takspuntzalin, lantla chd xati nalacsackoy. 16 Pus
luhua acxnj yama quilhtamact xtanuma c-pulachin chatum tlanca lucuj chixcd, luhua
xatalakapasni huanti xuanicdn Barrabas. 17 Chuna pi Pilato acxni tcxilhli pi aya
macxtum xyakg lhuhua tachixcuhuitat, pus kalhasquinkolh:

—;Xat{ huixin lacasquinatit naccamacamaxquiydn yuma cata, ;pi hua Barrabds, usu
yuma Jesus huanti na litapacuhuiy Cristo?

18 Hud chund lihuanikolh Pilato sampi x4 lacatancs xcatziy pi cumu caj xquiclh-
catzanikoy Jesds hud xlimacamastakonit c-xlacatin xpumapaksin.

19 Acxnj Pilato nitd xalaccaxtlahuay yuma talakaputzit, xld xui c-xlactahuilh xla
mapaksingd acxni chilh chatum chixcd huanti xmima huaniy xtachihuin xpuscat huantu
xmacaminima, chu chuna nama xuanima: “jLuhua xlicana catlahua litldn, nitu tilipak-
tanuya huix tama chixcd huanti nitd xtalakalhin pala tu naliyahuaya! Sampi yuma tzisn{
quit luhua lipecua lantla climanixnalh caj xpalacata.”

20 Pus acxni yama xanapuxcun palijni, xahua lakkolun mapaksinanin kaxmatkolh
huantu xmalacnunimakg Pilato, xlacdn chihuinamaxquikelh xlilhuhua chixcuhuin pi
hué casquinkolh camakaxtakca Barrabds, chu na cahuankolh pi maktum camaknjca
Jesus. 21 Gobernador Pilato kalhasquimpalakolh xlimaktuy:

—;Xat{ yumd luhua lacasquinatit naccamakaxtakniydn, pa hua Barrabas, usu hua
Jesus?

Xlacén kalhtinankolh:

—iHud camakaxtakti Barrabas!

22 pilato kalhasquimpalakolh:

—Huampi chinchu yuma Jesds huanti limaxtuputuncdn Cristo mimalaktaxtinacén,
ta chu quit nactlahuaniy?

Limacxtum kalhtinankolh:

—jCapakaxtokohuaca c-cruz!

23 X14 huanipalakolh:

—Huampi caquihuanitit, ;td tlahuanit huantu nitlan?

Huata xlacan caj tzucupaj quilhanikoy:

—jCapakaxtokohuaca c-cruz!

24 Acxnicd Pilato luhua lihuana cétzilh pi ni lay xmatlaniy xpalacata namakaxtaka
Jesus, huampi xlilhuhua huata caj cax xcatasamakg pi namaknican, pus hud xpalacat’ li-
matiyinalh paktum actzu bandeja chiichut, chu acxni tziculh makachakén c-xlacatincan
chuni huanikolh:

—iHua lapi td natlahuaniydtit tama chixcd, quit ni quincuinta! Xahuachi huixin
naxokonangtit xpalacata pi namakniydtit, sampi nitu climalacapuy quit, xla ni kalhiy
xtalakalhin.

25 Huata xlilhuhua chixcuhuin quilhminkochd, chu nama kalhtinankolh:

—iPus masqui quin xahua quincamancan caquincatahuacanichan talakalhin, chu
lixokén xpalacata pi nacmakniyahu yuma chixcu!

26 Puschi Pilato makaxtaknikolh Barrabds, chu xlimapaksinalh pi casnokca Jesus.
Alistalh chi macamaxquikolh xtropa laquimpi xlacan napakaxtokohuacakoy c-cruz.

27 Chanchu yama xtropa mapaksing lenkolh Jests c-xtanquilhtin xpumapaksin gob-
ernador, chu na antd tamacxtumijkolh xamakapitzin xtatropacén, chu litamakstilikolh
Jesus xlipacs kamputum tropa. 28 Xlacdn malakxtukolh xlhakat Jesus, chu malhakakolh
mactum luhua tzutzoko lila lhdkat. 2° Chatum tropa huilinilh c-xakxeka aktum corona
tu xlikatstilinit lhtucun, na machipikolh kantum lasasa quihui c-xpakstacat xmacan.
Alistalh chu tzucukolh likamanankoy, lakatatzokostakolh, chu chun4 tzticulh huanikoy:

—ijCaxanjlihuay4d calatapa huix xreycan judios!

30 Makapitzin xchujmanimakgd, maklhtikolh yama lasasa quihui tu xmachipikonit, chu
pi huatiya xlit xliaksnokkoy c-xakxeka. 3! Acxni chu litlakuankolh lantla xlikamana-
makg tropa, pus malakxtupalakolh xatzutzoko lhdkat huantu xmalhakakonit, chu hua
malhakapalakolh xlhékat Jesds. Acxnitiyd chd lenca laquimpi napakaxtokohuacakoy c-
aktum cruz.

Jestis xtokohuacacdn c-cruz laquimpi naniy
(Marcos 15:21-32; Lucas 23:26-43; Juan 19:17-27)

32 Yama tropa macuquikolh Jests kantum cruz, chu antéd xlemaké antani napakax-
tokohuacakoy. Xpuntaxtumakolhd cachiquin acxni paxtokkolh chatum chixcd xuanicédn
Simdn, xala c-Cirene xuanit. Acxni xlacan ucxilhkolh, chipakolh, chu fuerza malenikolh
xcruz Jesus.

33 Acxni chu chankolh lacatum antani huanicdn Gélgota (yuma tachihuin huam-
putin: “Xaclucut Nin”), 34 antd timahuiputunkolh vinagre huantu xlakmacancanit xun
licuchun, huampi acxnj Jesus kalhudnalh x14 ni huaputulh.

35 Acxni chu xpakaxtokohuacacanijttd c-cruz yama tropa maakpitzikolh xlhdkat,
caj tilimacankolh suerte xati tlan nalakchdn. 3¢ Alistalh caj tahuilakolh laquimpi
namaktakalhkoy. 37 Yama tropa na xtokokolh c-xacpun xcruz Jests paktum tama antani
chund nama xtatzoknit: “Hua yuma Jesus xReycan judios.”

38 Chu na luhua lacxtum titapakaxtokohuacakoca chatuy kalhananin, chatum huaca
c-xpakstacat, chu hua achatum c-xpakxuqui. 39 Makapitzin huanti antd xtitaxtutilhakoy
c-tiji xmaxcajualikoy, chu na xlitacchiquikoy. 40 Xuanikoy:

—iChinchu cumu huix huana pi tlan nalactlahuaya tlanca xtemplo Dios, chu caj
xliaktutu quilhtamacd naliyahuapalaya tanu xasasti, pus chu catacta c-cruz lapi cana
huana laquimpi quin naccatziyahu lapi xlicana huix xCam Dios!

41 Pus na chuna xlikalhkamanankoy hua xanapuxcun palijni, xahua laktzokquinanin,
chu lakkolun mapaksinanin huanti na anté xlayakg, xuankoy:

42 —iXlicana luhua tlan xld malaktaxtikolh xamakapitzin, huampi xacstu nj lay
malaktaxtican! Pus lapi xlicana hud chu Rey xala c-Israel, pus lacapala catdactalh c-cruz
laquimpi quin na nalipahuanahu, chu nacanajlayahu pi hud quimalaktaxtinacédn. 43 Xla
xlicana x4 luhua lakalhaman, sampi chung quincahuaninitan pi xlicana hud xCam Dios.

4‘ftCh1_1 hasta na chung xlacamahuacakoy kalhananin huanti xtapakaxtokohuacako-
canit.

Jesus acnitahuacay c-cruz
(Marcos 15:33-41; Lucas 23:44-49; Juan 19:28-30)

45 Yama quilhtamacd, max lampala catastinut xuanit, acxni chunata lantla titapakl-
htutikolh lantla xlicatlanca yama tiyat, chu hasta camaktutu hora xala cakotanin acu
caxkakapd. 46 Na luhua acxnitiyd chi yama hora Jesus luhua palha chung catésalh:
“Elf, Eli, ;lama sabactani?” (Yuma tachihuin huamputin: “Tata Dios, ;tdhuan lhtu;
quimakaxtaknita?”) 47 Makapitzin chixcuhuin huanti antd xlayakg kaxmatkolh tu Jests
xquilhuama, chu chung huankolh:

—Yuma chixcy tasanima xamakan profeta Elias xuanit.

48 Chatum lacapala alh putzay actzu pandmac, x14 lihuana lilupli xaxcuta vinagre,
antd chu maldknulh c-kantum lasasa, chanchu hud chu lichdxnilh hasta c-xquilhni Jesus
laquimpi nahuay. 4° Huampi huata xamakapitzin xuankoy:

—iNi chung catlahua lantamd! Catahuacakalh, calakalh cht pala namin lakmaxtuy
profeta Elfas xuanit.

50 Jestis amaktum palha catdsalh, chu acxnitiyd nilh. 5! Na luhua acxnj chd yama
lilakatlapan huantu xljlakatlapanancan c-tlanca templo xala c-Jerusalén, pumakatuy
tihua lantla xacstu taldcxtitli, tzucuchd talhman hasta tutzd. Xlicatlanca tiyat
tachiquikolh, chu na chund lactlanca chihuix pumakatuy hud lantla taskakolh. 52Lhuhua
tahuaxni, usu lhucu c-putacnin talacquikolh antanj xmaacnukocanit huanti xamakan
quilhtamacd xlipahuankonit Dios, chu huanti aya xnikonittd, pus xlacan lakastakua-
nankolh calinin. 53 Alistalh acxni Jesus lakastakuandnalh calinin xlacan titaxtukolh c-
putacnun, chu titanukolh c-Jerusalén, na lhuhua ti ucxilhkolh pi xlakastakuanankonit.

54 Yama capitdn, xahua makapitzin tropa ti xmaktakalhmakg Jesus, acxni xlacan
ucxilhkolh lantla xtachiquima tiyat, chu xlaktzankama, xlacén lipecua tipecuankolh, chu
chund huankolh:

—iXlicana hua yuma chatum chixct xCam Dios xuanit!

55 Antd tzinu lakamdkat xlayaké makapitzin lacchajdn huanti ahuatd cstalanikonj-
tanchd Jesas c-Galilea, chu xmaktayakonit acxni x14 xlichihuinama xtachihuin Dios.
56 Antd xmaklaya Marfa Magdalena, xahua Maria huanti xtzi Santiago, chu José; chu na
antd xlaya xpuscat Zebedeo.

Jestis maacnucdn
(Marcos 15:42-47; Lucas 23:50-56; Juan 19:38-42)

57 Acxni kotdnulh yama quilhtamacy, chatum chixcd matamacund, xuanican José xala
c-Arimatea, huanti na xlipahudn Jesus, 8 x14 alh tachihuinan gobernador Pilato, huanilh
pi camdxquilh talacasquin laquimpi namaactiy, chu namaacnuy xtiyatlihua. Pilato tlan
tldhualh huantu huanica, chu mapaksinalh pi camaxquica xtiyatlihua Jests. 59 José
lacapala alh, chu mdactilh Jesus; x14 lihuana lipumdksuitli mactum xachakani sabana.
60 Chanchu antd chi mdacnulh c-aktum xasasti tahuaxni huantu man xmalacahuaxni-
nanit c-xlacan sipi. Acxni chd caxmamikolh Jesus c-xpulacni yama lhucu, lihuana

lilakatdlalh antanj xlactanucan c-lhucu aktum tlanca chihuix. ¢! Huampi huata yama
chatuy lacchajan Marfa Magdalena, chu chatum litum Marfa, antd xlacdn xuilakg lacatzu
c-tahuaxni, chu pacs xucxilhmakg.

Makapitzin tropg maktakalhnankoy antani acnuy Jesus

62 Lichali chu sdbado acxni xlakchanit quilhtamact lantla jaxcan, yama xanapuxcun
palijni, xahua fariseos macxtum lakankolh Pilato, 63 chu chund huanikolh:

—Sefior gobernador, yama aksanina chixct huanti makninitahu, x1a xlitakalhchihui-
nankoy tachixcuhuitat acxni xlamajcu pi xliaktutu quilhtamacd xla nalakastakuanan
calinin. © Hud cmimdn calihuaniydn pi xmapaksikd mintropa laquimpi xankolh
maktakalhnankoy aktutu quilhtamacy, ni xahua xamaktum nascacaminkoy xlimakalh-
tahudkat, alistalh chd naquilhtzucupalakoy c-xlacatincan xlilhuhua tachixcuhuitat pi
lakastakuanalh calinin. Pus alistalh chi yuma taksanin luhua tlanca naquitaxtuy ni
xahua lantla xlikalhchihuinancén xapulana.

65 Pilato kalhtikolh:

—Pus lacapala camacaxkdtit tropa, chu huixin man cacaxtlahuatit lantla lacasquinatit
namaktakalhnankoy laquimpi nitu nakalhancan c-putacnun.

66 Yama chixcuhuin quilakolh c-lhucu antani xmaacnucanit Jests, luhua lihuana
sellartlahuakolh xlacdn yama tahuaxnj antani xuf tlanca chihuix huantu xlilakatala-

canjt, chu antd makaxtakkoca tropa laquimpi xlacan namaktakalhnankoy tantacy, chu
tantascaca.

28

Jesus lakastakuandn calinin
(Marcos 16:1-8; Lucas 24:1-12; Juan 20:1-10)

1 Acxni xtitaxtunittd sdbado xljjaxatcan judios, chu aya xcaxkakama lacatzisa
domingo, Maria Magdalena, chu chatum ti na Marfa xuanican quilakolh antani xmaacnu-
canjt Jesus. 2 Huampj acxnj ni xachankoy caj xamaktum lipecua tzdculh tachiquiy tiyat
sampi chatum xangel Dios tactachi catiyatna, chu antd chilh c-lhucu antanj xmaacnu-
canjt Jesus. Xla talacatzihuilh c-tahuaxni, chu mapdnulh yuma tlanca chihuix huantu
xlilakatalacanit. Alistalh chi antd culucs lactahuj c-xokspuin. 3 Luhua tlayajua xtasiyuy
xtachung lantla maklipit, chinchu xlhakat luhua snapapa xtasiyuy xtachund lantla
miqui, usu xaseda lhdkat. 4 Acxni yama tropa ucxilhkolh, xlicana luhua pecuankolh
caj xpalacata tu xucxilhmakg, hasta caj xtapecuacan tzucukolh lhpipikoy, chu lampala
xtachung xanin tamakolh. 5 Yama dngel chund huanikolh lacchajan:

—Ni capecudntit, quit ccatziy pi huixin hud putzaydtit Jesds huanti tipakaxtoko-
huacaca c-cruz. © Huampi unu nialh ti tanuma, huata xl3 lakastakudnalh calinin
chunid lantla ticahuanin nalay. Lapi ni canajlayétit hasta masqui catdntit ucxilhatit
antanj xmamjcanijt. 7 Chu huata lacapala capitit, camacatzinikgtit xlimakalhtahudkat
pi lakastakuananit, chu lama xastacnd, chu xl4 capulanimdn, chu aya amaja c-Galilea
laquimpi na napindtit huixin, chu antd man naucxilhapitit. Xman hud yuma tachihuin
huantu quit xacminitdn cahuaniyéan.

8 Yama lacchajan caj xtapecuacdn, chu xtapaxuhuancan takosin ankolh macatzinj-
nankoy huantu xkantaxtunit. °® Huampi acxni ni xachankoy, chunacd xkosnamakg c-
tiji, caj xamaktum antd tasiyunikolh Jesus, chu xakatlikolh. Xlacan lacapala laktala-
catzuhuikolh, lakatatzokostakolh c-xlacatin, chu snat tlahuakolh c-xtantdn, chu tziculh
cacninanikoy. 10 Chanchu Jests chund huanikolh:

—Catatlihudklhtit, ni capecudntit, huata caquihuanipitit tama natalanin pi antd cama
c-Galilea laquimpi antd putum naquiucxilhkoyacha.

Xamaktakalhnanin tropa lichihuinankgy huantu kantaxtunit
11 Xlimakua cajcu c-tiji xankoy lacchajan, yama makapitzin tropa ti xmaktakalh-
namakg c-tahuaxni chankolh cachiquin, chu acxni lakchankolh xanapuxcun palijni,
tziculh litachihuinankoy xpalacata xlipacs tu xlanjt. 12 Huata yama palijni lacapala

mamacxtumikolh lakkolun mapaksinanin, chu lacxtum litachihuinilikolh td xatldn
natlahuakoy. Pus lacxtum licatzikolh pi namaxquikoy lhuhua tumin yama tropa.
13 Chuna nam4 huanikoca:

—Huixin kalhtum cahudntit pi acxni aclhtatahuilatit catzisni, chinkolh xlimakalh-
tahuakat Jesus, chu tzek kalhalenkolh xtiyatlihua. 14 Na lapi xamaktum nacatziy
gobernador yuma tachihuin, huixin ni calipuhudntit sampi quin nacmaakatancsayahu,
huampi huixin nitd caticalakchdn talakaputzit.

15 Chanchu xlacdn maklhtinankolh tumin, chung tlahuakolh hua lantla cstacyahuako-
canjt. Pus caj hua yum4 xpalacata masqui hasta lanchu quilhtamacy pacs judios chuna
xlacdn huankoy. Pus hua yuma tahudn, titakahuaninikolh judios hasta chuy.

Jesus ahuatd xakatlikoy xlimakalhtahudkat, chu huanikoy pi calichihuinankolh xtachihuin
(Marcos 16:14-18; Lucas 24:36-49; Juan 20:19-23)

16 Chanchu hud xkalhacahuitucan limakalhtahudkat, tiankolh c-Galilea chu chankolh
c-aktum kastin antani xuanikonit Jesus. 17 Acxni xlacdn ucxilhkolh, cacninanikolh;
masqui makapitzin xlacdn ni luhua lay xcanajlakoy lapi luhua xlicana huantu xucx-
ilhmakd. 18 Acxni chd Jesus laktalacatzuhuikolh antani xtamakstokkonit, xakatlikolh,
chund huanikolh:

—Dios quimaxquinit xlipacs xlimapaksin laquimpi quit nacmapaksikoy lantla cax-
atucahud tu andn c-akapun xahud tu andn catuxdhuat. 1° Chunampi ccalimapaksiyan
pi capitit xlicatlanca catuxdhuat, xlipacs caxaticahud calitachihuinankdtit lantla luhua
xlicana akstitum naquilipahuankoy. Chu naliakmunukoydtit c-xtucuhuini Xatlat Dios,
c-xtucuhuini xaCam, chu c-xtucuhuini Espiritu Santo. 20 Chu huixin luhua lihua-
na camasiyunikdtit lantla namakantaxtikoy xlipacs limapaksin tu ccalimapaksinitan.
Xahua lacatancs cacatzjtit pi xaliankalhin quit naccatalatamaydan chali chali hasta acxni
nasputa catuxdhuat.

Lipaxuhu tamacatzinin hua lantlata titzokli San Marcos

XATAPAJMUJUN TACHIHUIN:

Xlipulactati “evangelio”, usu “lipaxuhu tamacatzinin” huantu lichihuindn xlatamat
Quimpuchinacan Jesucristo, hua yum4 xla San Marcos, masqui xlicana pi ni luhua lhuhua
huantu x4 lichihuinén, pero huata hud atzind makdn lantla tzokcanit, ni xahua huantu
tzokkolh Mateo, Lucas, chu Juan.

Yuma c-xtachihuin Marcos masiyuy Jesus xtachund la chatum chixcd huanti luhua
lakatiy xtascujut, chu nj tzind jaxa hasta tlan namakantaxtikoy huantu xlakayahuacanit.
Xl4 na luhua lacasquin pi nacatziyahu pi hasta Jests xld man xlichihuinancan pi hua
Xatalacsacni Chixct, chu hud xliminit laquimpi nanjy caj quimpuxokocan, chu chuna
naxokonan xpalacata quintalakalhincan.

Nitd lichihuindn xpalacata lantla luhua quitdxtulh acxni lacichilh catuxdhuat, huata
hua yuma likalhtahuaka xman hua lichihuinan xlatamat Jesus, chu lantla xmapacsakoy
tatatlanin, chu lantla xtlahuay lhuhua lactlanca licacni tatlahu, xahua lantla maknica,
chu lakastakudnalh calinin.

Juan Bautista akchihuindn c-desierto
(Mateo 3:1-12; Lucas 3:1-9, 15-17; Juan 1:19-28)

1Yuma lipaxuhu takalhchihuin huantu ctzokma xpalacata Jesucristo xCam Dios lantla
milh mastay laktaxtut, 2 ant4 kalhiy xquilhtzdcut c-xamakan xtatzoknun profeta Isafas
lacatum antanj Dios alimacatzininalh tu natlahuay, chund nama hud:

“Quit nacmalakachay quiakchihuind ti napulaniyan

laquimpi nacaxtlahuaniydn mintiji.

3 Namin quilhtamacy acxnj natakaxmata caj lampala chatum ti quilhmimacha nahuan
c-desierto antani niti lama, chu chund nahuén:

‘Cacaxtlahuanitit tiji antanj luhua tlan nalacmin Mimpuchinacén;

catlahuanitit kantum tiji nima tzajua.””

4 Pus chund timinchd Juan Bautista, tzdculh akchihuindn c-desierto, xuanikoy
tachixcuhuitat pi calakpalikolh xalixcajnit xtapuhuancan, chu catakmunukolh laquimpi
Dios tlan namatzankananikoy xtalakalhincdn. > Xminkoy kaxmatnikoy lhuhua huanti
xlamak¢ c-xatiyat Judea, chu huanti xala c-Jerusalén. Na acxni xlacan xkalhapalakoy
xtalakalhincan, maktum xuankoy pi xlicana xtalakpaliputunkoy, Juan xakmunukoy c-
xakalhtuchoko Jordan.

¢ Huantu xlhakay Juan xlitlahuanit xmacchixit camello, xlitampulakchican kantum
xlitampachi xla xuhua, chu xlihuaydn lactzu xtuqui, chu taxcat huantu xtaksa c-
sipi. 7 Acxnj cxakatliy tachixcuhuitat chund xuanikoy: “Nialh makas quilhtamacd
mima achatum ti atzinu tlak tlanca xlacatzdcut nji xahua quit; huanti nj pala tzing
cmakalakchdn lilakaputza xtasacua naclitanuy ti nacxcutniy xatasij xtatuhuanu.” 8 Quit
caj chuchut ccaliakmununitdn, huampi x14 nacaliakmunuydn xlitlihuaka Espiritu Santo.

Akmunucdn Jesus
(Mateo 3:13-17; Lucas 3:21-22)
9Namg tilalh acxni yama quilhtamacu pi titdcaxliJesuds c-xcachiquin huanicdn Nazaret

huantu xmapaksiy Galilea, chu ldkalh Juan laquimpi naakmunuy, chu chund Juan
akmunulh c-xakalhtuchoko Jorddn. 10 Acxni xtacutma c-chuichut, Jests talacaydhualh
talhmdn, chu ucxilhli pi talacquilh akapun, chu Espiritu Santo xtactamachi c-xokspin
caj xtachund actzuy tijtimput, 1 na acxnitiyd takdxmatli aktum tachihuin mincha c-
akapun, chund hudnilh: “Huix Quincam ti luhua cpaxquiy, luhua clipaxuhuay caj
mimpalacata.”

Akskahuini tzaksay toklha Jesus
(Mateo 4:1-11; Lucas 4:1-13)

12 Acxni tuncan lantla takmunukolh, Espiritu Santo lelh Jesus c-desierto antani
tzilis cahudn. 13 Antd xlamachd tipuxam quilhtamacu xacstu, xman hua takalhin xala
caquihuin xtalamakg. Akskahuini na antd xmatlahujputin talakalhin huampi Jests
makatlajalh, chu alistalh minkolh xangeles Dios, maktakalhkolh.

Jestis matzuquiy xtascujut c-xatiyat Galilea
(Mateo 4:12-17; Lucas 4:14-15)
14Ni xlimakas quilhtamacu acxni Juan Bautista tamacanuca c-pulachin, acxnicd Jesus

taspitpa c-Galilea laquimpi nalakatzalakoy lactzu cachiquin, chu naliakchihuinanikoy
tachixcuhuitat lantla Dios xmalacnunimakg tanuj tlan latdmat. 15> Namd xuanikoy: “Aya
acchanit quilhtamacu acxni Dios namatzuquiy xasasti xtapaksit c-milatamatcén. Calak-
palitit xalixcajnit mintalacapastacnicédn, chu cacanajlatit yuma lipaxuhu xtamacatzinin
huantu mastay laktaxtut.”

Jests huanikoy castalanikolh kalhatgati squitinanin
(Mateo 4:18-22; Lucas 5:1-11)

16 Chanchu maktum acxni Jesus xtlahuama c-xquilhtun takayahuand c-Galilea ucx-
ilhkolh chatuy squitinanin xmujumakg xtzalhcan c-chichut, chatum huanican Simén,
chu xtald huanicadn Andrés. 17 Huampi Jesds huanikolh:

—Huixin tlan catziyatit chipaydtit squiti, caquistalanitit, chu quit naccamasiyuniyan
lantla tlan nachipayatit chixcuhuin laquimpi naquilipahuankoy.

18 Xlacan tuncan makaxtakkolh xtzalhcédn, chu stalanikolh. 19 Caj actzd tlahuampd
Jesus ucxilhli Santiago xcam Zebedeo, xahua xtald xuanicdn Juan; xlacdn xtajumakd
c-aktum putacutnu, xlacachimakd xtzalhcan. 20 Jesuis na huanikolh castalanikolh,
chu xlacdn akxtakmikolh xtlatcan Zebedeo, chu xmaktayananin c-putacutnu, aya
tistalanikolh.

Jesus matlaniy chatum chixcu ti xmaxcajualininit xtalacapastacni cspiritu akskahuini
(Lucas 4:31-37)

21 Chankolh c-aktum cachiquin huanican Capernaum, chu acxni lakchalh quilhtamacu
sabado acxnj pacs judios xjaxkoy, Jests tanulh c-xpukalhtahuakacan, chu antd tziculh
liakchihuinanikoy xtachihuin Dios huanti antd xtamakstokkonit. 22 Xlipacscdn cacs
xlacahuankoy acxni kaxmatnikolh huantu x14 xlichihuinama, sampi x14, pacs huantu
xlimapaksikoy, luhua kalhiy litlihuaka taluléktat, chu limapaksin, ni caj xtachuna
lantla xmasiyukoy xmakalhtahuakanacan judios. 23 Chu acxnitiyd yama quilhtamacd na
antd tanulh chatum chixcd ti xmaxcajualininit xtalacapastacni akskahuini. Xla chung
quilhénilh:

24 —Huix Jesus xala c-Nazaret, ;td chi xpalacata quincalitalatlahuaya huix? ;Pi huix
hud litanita caj quincamasputuya? Sampi quit clakapasan, ccatziy pi huix huanti Dios
lacsacnitdn laquimpi nascujnaniya.

25 Huampi Jesus lacaquilhnjlh yama cspiritu akskahuin{, chu chung huanilh:

—jCakatxtakti, chu camakaxtakti tama chixcu!

26 Yama cspiritu akskahuini licdsnokli chixcd, chu luhua andn litlihuaka catédsalh, chu-
nachi makaxtakli cspiritu akskahuini. 27 Puschi xlipacs huanti antd xlayak$ pecuankolh,
chu chung tzdculh lakalhasquinkoy:

—;Léantla yuma quitaxtuy? ;Td ya xasasti tacatzin yumd tu luhua likalhiy litlihuaka?
iSampi yuma chixcu tlan mapaksikoy cspiritu akskahuini, chu xlacan kalhakaxmatkoy!
28 Chung lacapala takahudnilh tachihuin, chu c-xlicatlanca Galilea canicahud tzuctcaj
lichihuinancén tu x14 xtlahuay Jesus.

Jesuis mapacsay xputiyatzi Simon Pedro
(Mateo 8:14-15; Lucas 4:38-39)

29 Acxni quitaxtukolh c-xpukalhtahuacan, Jesds taankolh Santiago, chu Juan c-
xchic Simén, chu Andrés. 30 Lixakatlica Jests pi xputiyatzi Simén xtatatlay, na caj
xmg c-xputama, sampi xkalhiy palha lhcdyat. 3! Jests laktalacatzihuilh antani xm4,
macachipalh, chu lacatzucu maquilh, acxni tuncdn makaxtakli lhctiiyat. Yama puscat
taquilh, chu tzdculh caxtlahuay pala tu natahuakoy.

Jesus mapacsay lhuhua tatatlanin
(Mateo 8:16-17; Lucas 4:40-41)

32 Acxni tzdculh tzisudn yama quilhtamacd liminica Jesds lhuhua tatatlanin, na
chung ti xmaxcajualinikonit xtalacapastacni cspiritu akskahuini. 33 Chu xlipacs ti xala
yama cachiquin tamacxtumikolh hasta nialh lay xtanukoy c-xchic Simdn. 34 Jesus pacs
mapacsakolh masqui caxatucahua tajatat tu xpatimakd, na chuna ti xkalhikoy cspiritu
akskahuini, xla tamacaxtunikolh. Chanchu mapacsakolh lhuhua ti catuhua tajatat tu
xpatimakd. Acxni xtlakaxtukoy, x1a ni xmaxquikoy quilhtamacu nachihuinankoy yama
akskahuinanin, sampi xlacdn xcatzikoy xat{ ya chixcud xuanit Jesus.

Jesus an lakatzalakoy lactzu cachiquin tu xmapaksikoy xatiyat Galilea
(Lucas 4:42-44)

35 Acxnj ni xaxkakakoy, luhua tzisact, chunact capaklhtutaj xuanit, Jestus tacax-
taquilh, chu alh tlahuay oracién c-xquilhapan cachiquin. 3¢ Acxnj sticnalh Simén
Pedro, chu amakapitzi xlimakalhtahudkat tzucukolh putzakoy. 37 Chu acxni quitakskolh,
huanikolh:

—Lhuhua putzamakén.

38 Huampi x14 kalhtikolh:

—Huata caankahu alacatanu cachiquin nima tlak lacatzd huilaké laquimpi na anta
nalixakatlikoyahu tachixcuhuitit yuma lipaxuhu tachihuin xla laktdxtut huantu Dios
lacasquin nacatzikoy, sampi hud xpalacata quilimacaminit.

39 Pus Jesus chund lakatzalakolh Thuhua lactzu cachiquin huantu xmapaksikoy Galilea.
Acxni xchan c-aktum chuchutsipi, xld xtanuy c-xpukalhtahuacan judios laquimpi
antd naliakchihuinanikoy tachixcuhujftat xtachihuin Dios, chu huanti xkalhiy cspiritu
akskahuini xmapacsakoy.

Jesuis mapacsay chatum chixcu ti xkalhiy lepraj tajdtat
(Mateo 8:1-4; Lucas 5:12-16)

40 Maktum laktalacatzihujlh Jests chatum chixct ti xpatima yama lixcajnit tajatat
huanican lepra. X14 lakatatzokdstalh, chu chund huanilh:

—Quit ccatziy pi huix tlan naquimapacsaya, pala huix chund lacasquina, caquimapac-
sanj yuma quintajatat.

417esus lakalhdmalh, xamdnilh xmacni, namé huénilh:

—Chund clacasquin, lanchuj tuncan capacsti.

42Tuncén lantla chund huanikolh, yama tatatld tuncan pacsli. 43Jests hudnilh pi caalh
c-xchic, huampi limapéksilh:

44 —Njti cahuanj lantla huix pacsnita; caj xman caputza chatum pali laquimpi
naucxilhan, chu camaxqui milimusna huantu Moisés limapaksinalh namastakoy acxni
pacskoy huanti xkalhikoy yuma tajatat, laquimpi acxni xla naucxilhdn, namaluloka, chu
chung pacs nacatzikocan pi aya pacsnita yama lixcajnit mintajatat huantu xkalhiya.

45 Huampi yama chixcu catihud tziculh litachihuinankoy lantla xmapacsanit Jesus.
Pus caj hud xpalacata, Jesds nialh lay xtanuyachd c-aktum cachiquin antani luhua
xtzamacdn, pus huata caj c-xquilhapanin xtlahudn antani niti xtzuhudn chixcuhuin.
Huampi masqui chund, xminkoy canjhua xalanin laquimpi nakaxmatnikoy xtachihuin.

2

Jesus mapacsay chatum chixcu huanti ni lay xtlahudn
(Mateo 9:1-8; Lucas 5:17-26)

1Ni limakas tiampd Jesus c-xacachiquin Capernaum, chu lhuhua catzica pi antd xI4
xchanit. 2 Luhua lhuhua tuncén tamacxtumikolh antani xuj, hasta nialh lay xtanukocén
c-chiqui. Jesus xmasiyunimak¢d xtachihuin Dios lantla xld lacasquin nalatamakoy.
3 Chunacy xtachihuinamakg acxni chinkolh kalhatati chixcuhuin, xpuliminkoy puchax-
na chatum chixcu huanti nj lay xtlahudn sampi xlichatuminica xluntunadn. 4 Chanchu
pi ni lay xlaktanukoy antani xuf Jests sampi xtzamacan, huata tahuacakolh c-xakstin
chiqui, chu mapanukolh pakstuy teja xpalacata pi anta xuf Jesus, chu anta lacmaactikolh
puchaxna huantu xlacma yama tatatld. 5 Acxni ucxilhkolh Jesus pi luhua xlipahuankoy
pi tlan namapacsay, chuna hudnilh tatatla:

—Tlati, luhua clakalhamandn, chu lantla xlipacs mintalakalhin cmatzankananiyéan.

® Huampi na antd xlayakd makapitzin xmakalhtahuakanacan judios, xlacan chund
tzaculh lacpuhuankoy: 7 “;Tu xpalacata chund kalhchihuinan yuma chixca? Pus
talatlahuama Dios; sampi niti andn ti tlan matzankananindn talakalhin lapi ni xman
Dios.” 8 Huampi Jesus xcatziy tu xlacan xpuhuamakg, chu chuna huanikolh:

—; Tt xpalacata chung lacapastacatit yuma c-minacucan? ° Pus caquihuanitit, ;xatd
tlak tuhua makantaxticdn, pd acxni nahuaniya chatum tatatld: ‘Mintalakalhin pacs
cmatzankananiydn’, usuchi pala nahuaniya: ‘Lacapala cataqui, chu catldhuanti’? 10 Pus
lanchi naccamasiyuniyan pi quit Xatalacsacni Chixcd, chu na chuna litum pi ckalhiy
litlihuaka und catiyatna, chu caj quintachihuin tlan climatzankaninan talakalhin.

Chu namd hudnilh yama tatatla:

11 —Huix cuaniyén, cataqui, casacti mimpuchaxna, chu capit c-minchic.

12 pusch{ yama tatatld lacapala tdquilh, sacli xpuchaxna, chu tdxtulh. Lhuhua huanti
antd xyak$ pacs ucxilhkolh, luhua xlipaxuhuamakg, xcacninanimakg Dios, chu chund
xuankoy:

—Niucxni aucxilhahu xtachund yuma tu ucxilhmahu lanchu.

Jestus huaniy castaldnilh chatum chixcd huanicdn Levi
(Mateo 9:9-13; Lucas 5:27-32)

13 Alistalh Jesds ampd c-xquilhtun takayahuand xala c-Galilea, antd lakchankolh
lhuhua tachixcuhuitat, chu xla tzdculh masiyunikoy xtachihuin Dios. 14 Acxni aya
xtaspitma, ucxilhli chatum chixcd xuanicén Levi, hua xtlat xuanicdn Alfeo. Levi xui
c-xtanquilhtin chiqui xmatajikoy huanti xlakaxokonanikoy gobierno xala c-Roma, chu
Jesus chund huénilh:

—Cagquistalani, quilimakalhtahudkat cahuanti.

Levi lacapala tdyalh, chu staldnilh.

15 Alistalh Jesus alh huaydn c-xchic Levi, na taankolh xlimakalhtahudkat. An-
tani mahuikoca na minkelh tahuayankoy lhuhua xmatajinanin impuestos, xahua a-
makapitzin huanti na xpuhuanikoy judios pi maktum xaktzankatayakonit, chu njta
xliucxilhkocan. Na ni lakatikolh pi canihud antani xlapulay Jesus, yuma chixcuhuin
huanti cstalanikoy. 16 Makapitzin xmakalhtahuakanacan judios, xahua fariseos acxni
ucxilhkolh piJests putum xtahuayamakg$ yuma chixcuhuin, chund huanikolh xlimakalh-
tahudkat:

—;Tu xpalacata mimakalhtahuakanacédn lacxtum tahuayamak$ huanti xmatajinanin
impuestos, xahud huanti luhua laclixcajnit maklakalhinanin chixcuhuin?

17 Acxni kalhakaxmatkolh Jesus huantu xquilhuamakg, huanikolh:

—Ni maclacasquinkoy macuchind huanti ni tatatlakoy, xman huanti nitldn makcatz-
ikocadn. Quit ni cminit huanikoy nalakpalikoy xlatamatcdn huanti puhuankoy lactlan
chixcuhuin, huata huanti makcatzikocan pi maklakalhinanin.

Jesus kalhasquincdn lantla mininiy licacninanicdn Dios acxni makalhkajnancdn
(Mateo 9:14-17; Lucas 5:33-39)

18 Maktum acxni xlimakalhtahuakat Juan, xahua xlacan fariseos xmakalhkajnankonit
laquimpi chuni nalicacninanikoy Dios, makapitzin xlacan lakminkolh Jesus, chu chuna
kalhasquinkolh:

—;Tahuan huanti makalhtahuakakonit Juan Bautista, xahua xlimakalhtahuakatcan
fariseos ankalhin, makalhkajnankoy laquimpi nacacninanikoy Dios, chinchu huanti huix
makalhtahuakapak$ ni makalhkajnankoy laquimpi nacacninanikoy Dios?

19 Jesus kalhtikolh:

—;Pi puhuanatit huixin pi tlan namakalhkajnankoy makpaxuhuanin c-tapuchuhuani,
acxni xlimakua ant4 talahuilakg yama kahuasa huanti tapuchuhuama? Pala talahuilaké
kahuasa litatahuilat ni lay namakalhkajnankoy, usu ni nahuayankoy. 20 Huampi
nachdn quilhtamacu acxnj nasputa pascua, chu yama kahuasa nadn mékat alacatanu
xtachung lantla quit naquiakspulay, acxnicu xlacan namakalhkajnankoy masqui nit{
xlimapaksikolh.

21“Sampi huanti kaxmatkoy huantu quit clichihuinan, chu quilipahuédn, chund nama
quitaxtuy: Niandn ti lactzapay mactum lakuan talhakén, chu nalilactzapay actzu xasasti
lhékat, sampi acxni nachakacdn yama lhékat, xasasti nataktumiy, chu atzing tlak tlanca
nataxtita xalakudn ni xahua la xapulh xuanit. 22 Chu na chuna litum, niti pumujuy
huantu acu lakchitcdn vino c-xalakuan xmakxuhua calhnilu, sampi xasasti vino tzucuy
catldn, chu mapankay xmakxuhua calhnilu, pus caj paxcat huan vino, chu xuhua. Hua
xpalacata ankalhin limujucédn xaskata vino c-xasasti xmakxuhua calhnjlu.

Xlimgkalhtahuakat Jesus puxkoy trigo acxni sdbado
(Mateo 12:1-8; Lucas 6:1-5)

23 Maktum quilhtamacu sdbado acxni niti cscujkoy judios, Jesus xtipuntaxtuma
aktum catachandn antani xchancanit trigo, chu xlimakalhtahudkat tzucukolh puxkoy
xtahudcat. 24 Makapitzin fariseos huanti na antd xmakstalamakg, xlacadn ucxilhkolh
huantu xtlahuamakg, chu chung huanikolh Jesus:

—Cakdxpatti, ;jtdhuan puxmakg trigo milimakalhtahudkat acxni pi nit{ xliscijat
chiya?

25-26 Huampi Jesus chund kalhtikolh:

—Huixin max ni alikalhtahuakaydtit c-xtachihuin Dios pi makdn, acxni xapuxcu
pali xuanit chatum chixcd xuanicdn Abiatar, maktum, rey David xtatzincsnimakd
xcompatfieros. Pus catziyatit pi x4 tanulh c-chiqui antani xlakataquilhputacan Dios, chu
tahuakolh xcompaneros xatasculunatlahuan caxtalanchu huantu nj xlihuatcén xuanit,
sampi caj xman palijni xmininikoy xuakoy.

27Jesus chung huanipalakolh:

—Yuma quilhtamacy acxnj quilijaxatcdn limaxquikocanit tachixcuhujftat laquimpi
namaclacasquinkoy, chu ni hud limaxquikocanit xpalacata caj nalipatinankoy. 28 Chuna
pi quit Xatalacsacni Chixct, hud xpuchina hasta masqui hua quilhtamacu lijaxat,
laquimpi nacuén tu tlan natlahuacdn acxnj ljjaxat quilhtamacu sdbado.

3

Jests mapacsay chatum chixcu ti cscacnikonit xmacdn
(Mateo 12:9-14; Lucas 6:6-11)

1 Maktum litum, acxni Jesus tdnulh c-sinagoga huachd xpukalhtahuakacan judios
tu xui c-Capernaum, antd xlahui chatum chixcd ti cscacnikonit xmacan. 2 Huampi
makapitzin fariseos luhua xquiclhcatzanikoy Jesus, chu xlacdn cskalamakg pala ti
namapacsay yama quilhtamacu sdbado acxnj lihuancédn pala ti nascuja, laquimpi huij
nahudn tu naliyahuakoy, chu tlan nalistahuakoy. 3 Huampi Jesus aya xcatziy tu xlacan
xlacapastacmakg, chu chungd hudnilh yama chixcu huanti cscackonit xmacén:

—Und catat, calaklacantayako.

4 Chu chuni kalhasquinkolh amakapitzin huanti xquiclhcatzanikoy:

—;Td huixin puhuandtit atzind tlak tlan tlahuacdn yuma quilhtamacd acxni
lihuancédn ti nascuja, pad huata huantu tlan, usuchi huantu nitldn? Lapi chatum
chixcu nanjy, ;pi tlan maktayanican xlistacna, usuchi calaktzankakalh masqui niti
camaktdyalh?

5 Huampi xlacdn cacs tayakolh c-xtuntamacni, nitd likalhtinankolh. Jesus sitzilh
huampi xlaklipuhualacamaké sampi xlacan ni xakatakskoy pi xalihuaca tlan namak-
tayakocdn tachixcuhuitat caxatucahua quilhtamacd. Chund huanipa yama chixcu:

—Castonkti mimacén.

Yama chixcud stonkli xmacéan, chu tuncéan tatldnilh lantla xmacascacnit. ¢ Fariseos
taxtukolh, chu tuncan lacxtum tatastokkolh yama judios huanti xtatayakoy mapaksina
Herodes, chu tzucukolh litachihuinlikoy lantla natlahuakoy laquimpi tlan namaknikoy
Jesus.

Lhuhug tachixcuhuitat litamakstokkoy Jesus c-xquilhtun takayahuand

7 Ni limakas Jests tédcaxli antd, chu taankolh xlimakalhtahudkat c-xquilhtun
takayahuand. 8 Acxni catzica lantla xmapacsakoy tatatlanin, chu lantla xtlahuay
lactlanca licacni tatlahu, lhuhua chixcuhuin lakminkolh, xala c-Judea, xala c-Jerusalén,
xala c-Idumea, chu huanti xlamakocha xaliquilhtuan kalhtuchoko Jorddn, chu xala
c-Tiro, chu Sidén; minkolh kaxmatnikoy huantu xld nahudn, chu huantu natlahuay
xtascujut. ® Chanchu Jests huanikolh xlimakalhtahudkat pi alisokcd naputzakoy aktum
putacutnu c-xquilhtun chichut antanj natajuy pala taji nalacxquitiyahuakoy xlilhuhua
tachixcuhuitat. 10 Sampi xmapacsakonit lilhuhua, chund pi hasta naklha xlactahuacakoy
pacs ti xkalhikoy tajatat caj xquitoklhmakd. 1! Chanchu huanti xmaxcajualikonit
xtalacapastacni cspiritu akskahuini, acxni xucxilhkoy Jests xlacan xlakatatzokostakoy,
chu nama xcatasakoy:

—Huix xCam Dios.

12 Huampi Jesus xmaquilhcacsakoy laquimpi ni nahuankoy xati ya chixct xuanit.

Jesus lacsackoy kalhacutuy limakalhtahudkgat huanti limapacuhuikolh xapéstoles
(Mateo 10:1-4; Lucas 6:12-16)

13 Alistalh Jesas aksputtahui c-aktum kastin, chu antd lacsactasanikolh huanti chuna
puhuanikolh pi natamacxtumikoy antanj x14 xuj, chu xlacan lakminkolh. 14 Ant3 lilh-
cakolh kalhacutuy ti luhua ankalhin natalatapulikoy, chu naédn lichihuinankoy xasasti
xtapaksit Dios tu xuiliputin catuxdhuat. Hua xlacdn tilimapacuhuikolh xapdstoles.
(Yuma c-xatachihuin griego huaniputin “xtamalakachdn” usu “xlacscujnin”.) 15 Chu
xl4 maxquikolh limapaksin, chu litlihuaka laquimpi tlan natamacaxtukoy cspiritu
akskahuinf huanti xkalhikoy. 16 Hua yumd xtucuhuinican kalhacutuy huanti lacsackolh:
Simén huanti x14 limapacthuilh Pedro, xahua xtald Andrés; 17 Santiago, xahua Juan,
hua yumd xcaméan kolutzin Zebedeo, chu huanti Jesis maxquikolh xtucuhuinican
Boanerges. (Yuma c-xatachihuin arameo huaniputin “Xcaman Jili”, usu “Chixcuhuin
Lacapalatnanin”); 18 Xahua Andrés, chu Felipe, chu Bartolomé, chu Mateo, chu Tomds;
xahua Santiago xkahuasa Alfeo; chu Tadeo; xahua Simén, (yuma chixcd xapulana
xtatapaksiy makapitzin chixcuhuin xuanikocdn cananistas); 19 xahua Judas Iscariote,
huanti alistalh timacamdstalh Jesus.

Liyahuacdn Jesus pi kalhiy xtapuhudn akskahuin{
(Mateo 12:22-32; Lucas 11:14-23; 12:10)

20 Alistalh Jesus alh talaktuncuhuikoy xlimakalhtahudkat c-aktum chiqui antani
xmakuilakg.  Luhua lhuhua litum tastokpalaca, hasta ni xkalhikoy quilhtamacu
nahuayankoy. 2! Acxni catzikolh xnatalan Jesus tu xtlahuama, lakminkelh laquimpi
nalenkoy, sampi xpuhuankoy pi caj ni xaccatziy. 22 Chu na chund xmakalhtahuakanacan
judios huanti xminkonitancha c-Jerusalén, chund xuankoy: “Yuma chixct hud tascujma
Beelzebu xapuxcu akskahuini, chu caj xlitlihuaka litamacaxtuy cspiritu akskahuini.”

23 Huampi Jesds huanikolh catalacatzuhuinikolh, chu tzdculh lixakatlikoy aktum
takalhchihuin, chund huanikolh: “;Lantla huixin puhuandtit pi huanti tascujma ak-
skahuini, pa tlan talamakasitziy huatiya akskahuini, chu natlakaxtuy? 24 Lantla huantu
quit quiliyahuayatit, chund quitaxtuy: Huixin catziyatit pi caxaticahua xanapuxcun
mapaksinanin xala c-aktum tlanca tiyat, lapi xlacan caj natapapitzikoy huanti stalan-
imakg, chu naacstutzucukoy lamakasitzitahuilakoy, chu latalatlahuakoy, pus chuna
ni lay tapalhiy yama pumapaksin, huata caj nalalactlahuayahuakoy. 25 Na chuna
litum, lapi aktum xala c-chiqui antani putum huilakg xlakkahuasan chatum chixcu,
huampi xlacdn caj naacstutzucukoy lamakasitzitahuilakoy latalatlahuakoy, pus xlacan
ni lay catitapalhikolh sampi lacapala nalatamacaxtukoy. 26 Pus hud ccalihuaniydn,
lapi akskahuinin natapapitzikoy, chu naacstutzucukoy latalatlahuakoy, ni lay makas
catitapalhikolh, huampi huata antd nalaksputkoy.

27 “Na tini lay kalhaxtuy tu kalhiy chatum tlihuaka chixct lapi ni xapulana namakat-
lajacan, chu nachjhuilican, chu acxni aya makatlajacanit, tlan natanucan c-xchic, chu
nakalhaxtunican pacs tu kalhiy, pus na chund lantla quit ctlahuanit akskahuini.

28 “Luhua xlicana tu ccahuaniydn, pi Dios tlan matzankananikoy tachixcuhuitat pacs
xtalakalhincan, chu na chund pala td liquilhankoy ni lacuan tachihuin. 29 Huampi
huanti calahug nalikalhkamanan huantu x4 luhua tancs catziy pi hud xtascujut Espiritu
Santo, x14 nj lay catimatzankananica xtalakalhin huata caxanilihuayaj xtihua x14 lakahui
liakastacyahudn.”

30 Hud chung lihuanikolh sampi xlacdn xquilhuamakg pi x14 xkalhiy cspiritu ak-
skahuini.

Xtzi, chu xnataldn tachihuinamputunkoy Jests
(Mateo 12:46-50; Lucas 8:19-21)

31 Acxnitiya chinkolh xtzi Jests, xahua xnatalan, huampi xlacan quilhtin tayakolh, chu
caj matasaninankolh. 32 Chu huantj antd acxtum xtahuilak$ antani x14 xu{ Jesus, chuna
huanikolh:

—Putzamakgn mintzi, xahua milinatalan, anta yakg quilhtin.

33 Huampi x14 chungd huanikolh:

—;T1 hua quintzi, chu ti luhua quinatalan?

3%Huata x14 lacaucxilhkolh huanti antd xuilakg c-xtuntamacni, chu chund chihuinam-
pa:

—Hua yuma ti luhua quintzi, chu quinatalan. 35 Sampi caxaticahud ti xtlahualh
xtalacasquin Dios, hua tama quintzi, xahua quinatalan.

4

Xatakalhchihuin chatum chanand
(Mateo 13:1-9; Lucas 8:4-8)

1 Amaktum Jesus alh c-xquilhtun takayahuangd laquimpi antd namasiyunikoy tachix-
cuhujtat xtachihuin Dios, chu luhua lhuhua laktastokca antani xI4 xui. Pus hud
lit4julh c-aktum putacutnu huantu xui c-xquilhtun chichut; antd culucs tahui, chu
amakapitzin lilhuhua antd tahuilakolh c-xquilhtun chichut laquimpi nakaxmatnikoy
xtachihuin. 2Jests lhuhua huantu lixakatlikolh caj lactzu takalhchihuin, chu maktum
chung tachihuinankolh: 3 “Luhua caakatakstit huantu naccalixakatliydn: Maktum xuf
chatum chanand. 4 Chu acxni cxpuyutilhay xtalhtzi xlichdnat, makapitzi tamacha
c-tiji, minkochd lactzu spun, chu pacs sacuaquikolh. > Huantu tamachd xlichanat
cachihuixni, antanj ni lhuhua xkalhiy tiyat, tuncan pulhli. ¢ Huampi acxnj taxtulh
chichini chichilh na lacapala scacli sampi ni pulhmédn xmatzankakonit xtankaxekcan.
7 Lhuhua xlichdnat tamakochd calhtucunin, chu ni makas quilhtamact yama tachandn
punkolh, huampi atzinu lhtucin lacapala stacli, maaklankanukolh, chu ni maxquilh
quilhtamacd nastackoy. 8 Huampi makapitzin xlichdnat tamakocha c-xatlan tiyat, chu
luhua tlan stackolh lactzu lichdnat, chu lhuhua mastakolh xatahudcat. Hui tu méstalh

puxamacahu xtalhtzi caj akatum, chu huf tu mastalh tutumpuxam, chu makapitzin hasta

aktum ciento.”
9 Acxni huankolh yuma takalhchihuin, Jests chung huanikolh huanti xkaxmatnimaké

xtachihuin: “jLapi huixin kalhjyatit mintakencén pus lihuana cakaxpdttit laquimpi
naakataksatit huantu ccamaakataksniputunan!”

Jesus huan xatu xpglacatga lihuankoy caj la actzu cuento takalhchihuin
(Mateo 13:10-17; Lucas 8:9-10)

10 Acxni caja xacstucdn tamakaxtakkolh Jesus, xahua xlimakalhtahudkat, chu
makapitzin huanti ankalhin xtalatlahuankoy, xlacan laktalacatzuhuikolh, chu
kalhasquinkolh xaty xuamputin yama takalhchihuin xpalacata chanana. 1! Jesus
chund huanikolh: “Xlicana, huixin Dios camaakataksniputunan lantla xl4d lacasquin
calatamakolh huanti natapaksinikoy, huampi hua lantla makapitzin tachixcuhujtat,
masqui climaxtunimakd huantu xlacdn lakapaskoy, ni pala chund catililacputzakolh
lantla naakatakskoy. 12 Chu chund masqui lhuhua huantu caucxilhkolh tu quit
ctlahuakoy, caj chunata natamakaxtakkoy xtachuna pala nitd ucxilhkolh; masqui
caquinkaxmatnikolh huantu clichihuinama, nitd catiakatakskolh.  Chu lapi ni
nacanajlay lantla tu Dios lixakatlikoy xtalakalhamén, x4 nj lay catimatzankananikolh
xtalakalhincén.”

Jestis maakataksnindn xatu luhua huamputin xatakalhchihuin chanand
(Mateo 13:18-23; Lucas 8:11-15)

13 Chu Jesus huanipalakolh huanti kalhasquinkolh: “Lapi huixin nj akataksatit yuma
xatakalhchihuin chanana huantu nj pala tuhua, ;lantla chd naakataksatit amakapitzin
tu caj takalhchihuin huantu nacticahuaniyén alistalh? 14 Yama chixcd huanti alh chan
xlichdnat, hud xtachund quitaxtuy huanti liakchihuindn xtachihuin Dios. 15 Yuma
tachandn huantu tamakochd c-tiji litaxtukoy caxaticahud ti kaxmatkoy xtachihuin
lantla x14 lacasquin nalatamakoy c-xasasti xtapdksit, huampi minachd akskahuini, chu
mapanuy yama tachihuin huantu xchancanit c-xnacucan. 16 Yama lichdnat huantu
tamakochd c-cachihuixni, na chund litaxtukoy huanti acxni kaxmatkoy xtachihuin Dios,
luhua aktum tapaxuhudn canajlakoy, lakatikoy, chu tlan tlahuakoy. 17 Huampi cumu
ni pulhmdn xkalhjy xtankaxekcdn, ni luhua makas makapalakoy, acxni chd min tu
nalitalactuhuajkoy, usu hui ti liaksankoy caj xpalacata lipahuankoy xtachihuin Dios,
tzucukoy lipuhuankoy, huata tu tlahuakoy, xatlan tuncédn limakaxtaktayakoy. 18 Yama
lichanat huantu tamakochd calhtucunin, na chung quilitaxtuy huanti kaxmatkoy xtachi-
huin Dios, 12 huampi cumu anté c-xlatamatcan atzing litakatzankakoy catuhud huantu
huf xala catuxdhuat lantla nakalhikoy lhuhua tumin, chu lantla lipaxuhu nalatamakoy,
pus chund litakskahuitamakoy xlipacs huantu xlacidn lakatikoy, chu na chund chu
limaaklankanukoy tu catzikoy xtapaksit Dios, chu ni maxquikoy quilhtamacd namas-
takoy xtahuacatcdn. 20 Chu yama lichdnat tu tamakocha c-xatlan tiyat, chu mastakoy
xatahudcat litaxtukoy huanti kaxmatkoy xtachihuin Dios, canajlakoy, lipahuankoy, chu
litzaksakoy liscujkoy c-xlatamatcan, chund mastakoy xtahuacatcan: hui tu mastakoy
puxamacahu, chu hui tu mastakoy tutumpuxam, usu aktum ciento caj lantla chatunu.”

Xatakalhchihuin aktum mdkskot
(Lucas 8:16-18)

21 Jesus na huanipalakolh yuma takalhchihuin: “Acxni chatum mapasiy aktum mak-
skot, ;pi caj lantla namapasiy natamacanuy c-xtampin xputama? ;Usuch{ nalitalahuiliy
aktum cajén? Pus huanti kalhiy aktum makskot huata huiliy talhmdn c-xputdhuilh
laquimpi makat namakaxkakanadn. 22 Na chund ni lay tu tzek tlahuacdn pala ni fuerza
natasiyuy lacatzucy, chu huantu caj tzek licatzican pala ni calakudn natamakaxtaka. Pala
aktum quintachihuin nj lay akataksatit, namin quilhtamacd acxni pacs naakataksatit.
23 Hud xpalacata ccalihuaniyan, pala huixin kalhiyatit mintakencan fuerza catlahuanitit
caakatdkstit quintachihuin.”

24Jesus huanipalakolh: “Lihuana caakatdkstit huantu quinkaxpatnipatit, sampi chund
lantla nalitzaksatilhayatit akataksatit xatlan xtalacapastacni Dios tu ccamasiyunitil-
hayan, Dios na xaalihuacd nacamaxquitilhayan talacapastacni laquimpi natiakataksatit
tlakcu lhuhua xatlan xtalacapastacni. 25 Pus huanti laktzaksay akataksa huantu kalhiy,
atzind natimaxquicancu takataksni; huampi huanti nj litzaksaputin maclacasquin
takataksni huantu kalhiy, xld namaklhtikocdn hasta masqui xman hud huantu kalhiy.”

Xatakalhchihuin lichdnat nima xacstu staca

26 Jesus chund huanipalakolh: “Xtapaksit Dios na xtachund quitaxtuy lantla chatum
chixcy ti an chan xtalhtzi xlichdnat c-xpucuxtu. 27 Alistalh xld an c-xchic laquimpi
najaxa, chu nalhtatay. Makas quilhtamacd nalacatzalay, chu yama lichdnat puntacxtuy,
na staca, huampi xla ni catziy xatd listacma, sampi hua tiyat mastacama. 28 Yama
lichdnat lakptn, pulha, taxtuniy xtankédxek, staca, xanay, chu alistalh mastay xatahua-
cat, huampi yuma tachanan pacs c-tiyat tiyalh huantu listacli, chu tiyat tu malanilh
xalfhuat. 29 Chanchu acxnj lakchdn xquilhtamacu lantla catlan huata an quiy xtahuacat
xtachandn.”

Xatakalhchihuin lichdnat nima lacapala staca
(Mateo 13:31-32; Lucas 13:18-19)

30 Jests huampa: “;Lantla puhuandtit natzucuy xtapaksit Dios yunu catuxahuat?
Usuch{ ;tacuya takalhchihuin tlan xtamalacaxtumihu? 3! Puschi xtachungd natzucuy,
chu nastaca lantla xtalhtzi mostaza acxni chancéan c-tiyat. Yuma lichdnat huantu atzing
tlak lactzu xatalhtzi quihui nima lacapala staca, chu tlanca quihui huan. 32Huampi acxni
chancén x4 tzucuy staca, chu luhua talhmdn huan; chu nitd makalakchén, chu hasta
luhua laclhman xpakanin taxtuniy, hasta lactzu spun tlan tlahuakoy antd xmasakacan
c-xpakanin.”

Jesuis xliankalhin lichihuindn caj la cuento
(Mateo 13:34-35)

33 Jests xliankalhin xlixakatlikoy tachixcuhuitat caj la cuento c-xtakalhchihuin
laquimpi pacs naakatakskoy huantu xuaniputunkoy. 34 X14 nitd xlitachihuinankoy pala
nji fuerza nalimaxtunikoy huantu xlacan xlakapaskoy; chu lapi xlimakalhtahudkat ni
pacs xakatakskoy, alistalh x1a xlimaakataksnikoy huantu xuaniputun.

Jestis macacsay un xahuga takayahuand
(Mateo 8:23-27; Lucas 8:22-25)

35 Yama quilhtamacd acxni aya tzisualh, chund huanikolh xlimakalhtahudakat:

—Catacutui caahu c-xaquilhtutu takayahuana.

36 Pusch{ makaxtakkolh lilhuhua c-xquilhtun chichut, xlimakalhtahudkat tajukolh
c-putacutnu antanj xtajuma Jesds huantu aya xlikalhkalhimaca. Amakapitzin lactzu
putacutnu na stalanikolh antanj xama Jesus. 37-38 X134 alh c-xtankan putacutnu, chu
tiyalh aktum acxticat, chu antd tdmalh laquimpi nalhtatay. Huampi caj lipuntzd takatalh
palha un, na lipecua tzdculh takayahuay takayahuand, tziculh tanakatajuy chichut c-
putacutnu, hasta xtakalhtzamamajd. Pus xlimakalhtahudkat lacapala mastacuanikolh
Jesus, chu chund huanikolh:

—Makalhtahuakana, cataqui. ;Tu xpalacata nj cuintaj tlahuaya sampi namuxtuyahu?

39 Jesus taquilh, limapéksilh catdcacsli un, chu chund huanilh takayahuana:

—iCacs catahuila, chu nialh catakayahual!

Puschi yama un xahua takayahuana cacs tahuilakolh. Xlicana luhua maktum tacédcac-
sli. 40Jests chund huanikolh xlimakalhtahudkat:

—;Tthuan taji lipecuantit? jXlicana pi huixin nj luhua quilipahuanitit!

41 Huampi xlacdn caj cacs xlacahuankonit, sampi luhua tlan xmakaklhakonit huantu
xtlahuanit Jesus, chu xman hud tlan chung xlahuanikoy xacstucan:

—;Pus tu ya litlihuaka kalhiy yuma chixct, pi hasta masqui hua un, chu takayahuana
kalhakaxmatkoy acxni x4 mapaksikoy?

Chatum chixcti xala c-Gadara xmgxcajuglininit xtalacapgstacni akskahuin{
(Mateo 8:28-34; Lucas 8:26-39)

1 Pus timinkochd c-xaquilhtutu takayahuand, chu chankolh c-aktum cachiquin
huanican Gadara. 2 Acxni tdcutli Jesus c-putacutnu, tuncén timilh paxtoka chatum
chixcu ti xlakalhininit xtalacapastacni akskahuini, yama chixcd x4 titdxtulh c-xtampin
sipi c-lhucu antani xmanukocén ninin, 3 sampi xkalhiy xputahuilh anta. Luhua lixcajnit
xlicatziy, niti lay xmacalay xlitlihuaka laquimpi nachihuilican. 4 Xlimaklhuhuata
tzaksaca lichican cadena, chu licdn, c-xtuhuan, chuj chi c-xmacédn, huampi hua cadena,
lactzu lactzd xtlahuanit, xlacputxnit, chu hua licdn, pacs xlactucxa, na ti nj lay
xmaactujuy. 5 Na xliankalhin, cacuhuini, chu catzisni, xcatasapulay cakastinin, chu c-
putacnun, chu xacstulimasipanican chihuix. ¢ Makatcd xminachd Jesus acxni ucxilhli,
takosun ldkmilh, chu acxni chalh antani xyd, lakatatzokdstalh. 7-8 Huampi Jesus
limapdksilh:

—Huix cspiritu akskahuini, camakdaxtakti tama chixca.

La xek catdsalh, chund kélhtilh:

—Jesus, xCam Dios xala talhmdn, ;Tu huix quincalitatalacastuca? Tlanca litlan
ccasquiniydn pi ni naquincamapatiniya.

9 Jesus kalhasquilh:

—;Td huanicana?

Yama cspiritu akskahuini chund kalhtinalh:

—Clitapacuhuiyahu Legién sampi quilhuhuacan huanti cpuxcunaniyahu yuma
chixcu.

10 Na luhua tlanca litldn squinikolh Jesus pi ni natlakalenkoy alacatanu c-tiyat. 11 Chu
antd lacatzd c-kastin xlapulakoy kamputum lhuhua paxni, xputxuayamakd. 12 Acxni
cspiritu akskahuini ucxilhkolh lhuhua paxni, luhua tlanca litlan squinikolh Jesus, chuna
huanikolh:

—Caquincamaxqui talacasquin nacpalaktajuyahu yama kamputum paxni layakg tand
lacatzy.

13 Man hud lacasquinikolh Jesus, taxtukolh yama lhuhua cspiritu akskahuinin, aya
palaktajukolh paxni. Pero yama paxnj tzucukolh kosnankoy, ankolh lacatum antani
luhua c-xudstat, antd chu tajukochd c-takayahuang antani tijicsuakolh; max pala aktuy
milh xuanit. 14 Chanchu huanti xmaktakalhmak¢ paxni, acxnj ucxilhkelh lantla nikolh
paxni, takosun tzalakolh, chu canihud c-tiji, chu antanj caj pulahuilakoca lichihui-
nankolh huantu xakspulakonit. Puschi lhuhua chixcuhuin minkolh ucxilhkoy yuma tu
xlanit. 15 Acxni chinkolh antanj xy4 Jesus, ucxilhkolh chixcd ti xapulana xkalhiy yama
kamputum cspiritu akskahuinin, anta x14 caja xui, tlan xlhakananit, na luhua actancsa
xuf c-xtalacapastacni. Pero xlacdn xpecuanikoy. 16 Makapitzin ti luhua xucxilhkonit
lantla xakspulanit chixcu ti xpalaktajunit akskahuini, chuj chi xpalacata paxni lantla
nikolh, tzucukolh lichihuinankoy. 17 Huampi acxni tlan akatakskolh huantu xtlahuanit
Jesus tzucukolh huanikoy pi catldhualh litlan, catatampuixtulh c-xcachiquincédn. 18 Acxni
Jesus tajulh c-putacutnu, yuma chixcd ti xapulh xkalhiy xtalacapastacni akskahuini,
chund huénilh:

—Catlahua litldn, caquimaxqui talacasquin nacstalaniyan.

19 Huampi Jesus nj tlan tlahudnilh tu csquinima, huata chund huanilh:

—Catdspitti c-minchic, calakpinké milinatachiquin. Calixakatlikg lantla tlanca litlan
tlahuaninitdn Quimpuchinacdn, chu lantla kayaj catzaninitan acxni mapacsén.

20 pus yama chixcu alh, x14 tzaculh lichihuindn lantla Dios xmaktayanit, chu huanti
xkaxmatnikoy, luhua xcacninanikoy Jesus caj xpalacata xtasctjut huantu x14 xtlahuanit,
canjhud xlichihuinancén Jesus c-akcahu lactzu cachiquin tu lantla xlipacscan xlita-
pacuhuiy Decapolis.

Chatum puscat xamaniy clhakat Jesus, chu pacsa
(Mateo 9:18-26; Lucas 8:40-56)

21 Acxnj Jests quitaspitli c-xaquilhtutu, chu tacutli c-putacutnu, lhuhua tuncan
tilaktastokpalakolh antani xla xlaya c-xquilhtun chichut, chu antd xI4 tzaculh lix-
akatlipalakoy xtachihuin Dios. 22 Caj lipuntzu chilh chatum xapuxcu mapaksing xala
c-xpukalhtahuakacan judios xuanican Jairo. Acxnj tcxilhli Jesus, alh lakatatzokostay,
23 chu chund huénilh:

—Quintzumat luhua snun tatatlay, chu aya nima. Caquintapi c-quinchic laquimpi huix
naliacchipaya mimacan, chu namapacsaya, laquimpi lipaxuhu nalatamapalay.

24 Pus Jesus tdalh, huampi luhua xtzamacadn c-tiji, hasta xlalacxquititilhacén.
25 Chanchu c-xlakstipancan lilhuhua xmakmima chatum puscat huanti aya xkalhiy
akcutuy cata lantla xtatatlay, cstajmakama kalhni, chu niucxnj xtamakaxtekniy. 26 Chu
tayakonit, caj tlan xmaklhtikonit xtumin huantu xl4 xkalhiy, chu lihuacd xtasnunima.
27-28 Hug xpalacata, acxnji kdxmatli lantla xlichihuinancdn Jestds xld chund puhua:
“Huatiya lapi xacquitdklhnilh tama xlhakat, yuma quintajatat napacsa.” Chanchu pi
luhua xtzamacén, x14 lacatzucu laktalacatzihuilh c-xken, chu tzek xamanilh clhakat
Jesus. 29 Pus tuncén titachokoénilh xkalhnj antani cstajtamakama, chu scayaj licatzalh
xtiyatlihua pi aya xpacsninit xtajatat. 30 Huampi Jestis makcatzilh tuncan pi hua tlanca
xlitlihuaka xlipacsnit chatum. XIa talakdspitli, tzaculh lacaputzandn antani xyaké
lilhuhua, chu chuni kalhasquininalh:

—;Ti xdmalh quilhékat?

31 Chanchu huanikolh xlimakalhtahudkat:

—Huix ucxilhpat pi luhua tzamacdn, chu catihud quitoklhmakén lantla
lacxquitikoyén, na huana: ‘; T{ xdmalh quilhdkat?’

32Huampi Jesus cax tzdculh lacaputzanédn lacaxtum laquimpi naucxilha ti cxamaninit
xlhékat, chu xmapacsanit. 33 Yama puscat xcatziy pi huad xmapacsacanit, hua xpalacata
tziculh lipecudn, clhpipima talacatzdhuilh antanj xyd Jesus, lakatatzokdstalh c-xlacatin,
huénilh pi hua xamaninit clhdkat, chu xmapacsanit. 34Jests huanilh:

—Nana, huix pacsnita sampi canajlanita pi quit tlan nacmapacsayén, lipaxuhu capit
c-minchic, sampi lanchy aya pacsnit mintajatat.

35 Jestis chunacy xchihuinama acxni chinkolh makapitzin, xlacdn minkochd c-xchic
Jairo. Chung huanikolh xtlat yama tzumat:

—Ucu njlh mintzumat. ;T4 taji limaacchichijuiya makalhtahuakana Jestis?

36 Huampi Jesds nji cuintaj tlahuanikolh huantu xlacan xquilhuamakg, chu chund
huénilh Jairo:

—Huix chunact caquilipdhuanti, chu nj capécuanti.

37 Ni lacdsquilh pacs nastalanikoy, caj xman Pedro, Santiago, xahua Juan, xtala
Santiago. 38 Acxni chankolh c-xchic Jairo, dcxilhli pi luhua tzamacédn, chu pacs
xtasamakg, chu xlipuhuahuilakolh. 39 Jests tanulh c-chiqui, chu huanikolh:

—; Tt xpalacata acchilij tanupatit, chu tasapatit? Pus tama tzumat caj lhtatama, ni
xanin lantla huixin puhuandtit.

40 Puschi huata caj tzaculh lilitzinkoy xtachihuin. Jests huanikolh pi putum catax-
tukolh, caj xman xtzi, xahua xtlat yama tzumat, chu huanti xtaminkonit tatanukolh
antanj xmd. 41 Chipanilh xmacan tzumat, hudnilh:

—Talita cum (yuma c-xatachihuin arameo xuaniputin: “Huix cuanimdn, tzumat,
cataqui.”)

42'Yuma tzumat cajcu xakcutuy cata xuanit, tuncan taquilh, chu x14 tzdculh tlahuén.
Chu huanti xucxilhmakd lhpipak lilacahuankonit licacnj tu xtlahuanit. 43 Alistalh Jesus
lipecua limalakapaksikolh Xtlatcan pi niti cacétzilh lantla lakastakudnalh xtzumatcén,
cht na huanikolh camahuikolh.

Jesus an liakchihuinanikoy xasasti xtapaksit Dios xnatachiquin xala c-Nazaret
(Mateo 13:53-58; Lucas 4:16-30)

1 Alistalh Jesus titaxtupd, chu taankolh xlimakalhtahudkat c-xcachiquin antani
xld cstacnit. 2 Acxni chilh sdbado, acxni pacs judios xjaxkoy, Jests tdnulh c-
xpukalhtahuakacan, chu tziculh masiyunikoy ti xtamakstokkonit xtachihuin Dios. Pacs
ti xkaxmatnimakg lilhuhua, caj lanaj xlilacahuankoy xtachihuin, sampi ni xakatakskoy
n{ xtiyanit talacapastacni. Makapitzin chung tzdculh lahuanikoy:

—;Ni cahud catzinilh pacs yuma lanca talacapastacni huantu catziy yuma chixct? Usu
Jti maxquilh liskalalh, chu lantla kalhjlh litlihuaka nalitlahuay lactlanca licacni tatlahu
huantu tlahuakoy? 3 Pus ;td hua yumd carpintero, xkahuasa Marfa, chu na xnatalan
Santiago, chu José, xahua Judas, chu Simdn, chu xnatalan lactzumajén ti na anta und
huilakg, chu lakapaskoyahu?

Antd c-xcachiquin chund xpuhuanikoy, hud xpalacata lhuhua ni xmatlanikoy xtachi-
huin. 4 Huampi huanikolh Jesus:

—Putum tachixcuhuitat lipahuankoy chatum profeta pi naliakchihuinanikoy xtalaca-
pastacni Dios hua lapi xala alacatanu cachiquin, huampi huanti antd xala c-xcachiquin
huanti xlitachiqui, chu xlinataldn, ni xmatlaninikoy huantu lichihuinén.

5 Jesus ni lalh limalacahuanikolh ti xala c-Nazaret pala td tlanca licacni xtldhualh,
sampi xnatachiquin ni xcanaj lanikoy pi xkalhiy litlihuaka nalitlahuay, caj xman chastuy
matlanjkolh naacuilikoy xmacén, chu mapacsanlkolh xtajatatcdn. ©Jesus luhua lipecua
lilakaputzalh, chu lipuhua, sampi xlacan nj xcanajlaniputunkoy. Huata alh alacatanu
lactzu cachiquin laquimpi antd naliakchihuindn xtachihuin Dios.

Jesus malakachakoy xlimgkalhtahudkat naankoy liakchihuinantlghuankoy xtachihuin Jests
(Mateo 10:5-15; Lucas 9:1-6)

7 Maktum mamakstokkolh kalhacutuy xlimakalhtahudkat, chu huanikolh pi naankoy
lichatiyun liakchihuinankoy xtachihuin. Maxquikolh litlihuaka, chu tapéksit pi tlan
natamacaxtukoy cspiritu akskahuini. & Na limapaksikolh pi nitd nalenkoy xala c-
xtijicdn huantu namaclacasquinkoy pala puxtoko, na ni pala caxtalanchu, na nj pala
tumin huantu nalihuayankoy. 9 Huanikolh pi tlan nalenkoy xtatuhuanuncan, huampi
xman huantu xtatuhuanukonit, xahua xlhakatcan caj huantu xlhakakonit, chu kantuma
xlixtokocan. 10 Chund huanikolh:

—Canicahugd antani nacamanucandtit c-aktum chiqui, antd natamakaxtakatit hasta
nilihuaya nataxtuyapitit antd yama lacatum. 1 Lapi c-aktum chiqui usu cachiquin
nitldn nacatlahuacandtit, chu ni nakaxmatputunkoy huantu huixin lichihuinampdtit,
pus huata huixin cataxtatit, chu acxnj nataxtuydtit cacatantutincxcantit pokxni huantu
antd calactahuacdn laquimpi xlacdn nacatzikoy pi huixin nialh mincuintajcdn lapi
naaktzankakoy tama chixcuhuin.

12 Yama xlimakalhtahudkat tacaxkolh, chu ankolh c-lactzu cachiquin, tzucukelh
liakchihuinanikoy tachixcuhuitat pi catalakaspitayakolh, chu calakpalikolh laclixcajnit
xtalacapastacnican tu kalhikoy. 13 Na lhuhua tatatlanin mapacsakolh, caj aceite
xlitlahuakoy, na lhuhua huanti xkalhikoy cspiritu akskahuini tamacaxtunikolh.

Juan Bautista maknicdn
(Mateo 14:1-12; Lucas 9:7-9)
14 Acxni rey Herodes cétzilh lantla xlichihuinancan xtascujut Jesus, sampi canicahud
xtakahuaninit tachihuin, chund hua:
—Hua tama chixcu, Juan Bautista, lakastakudnalh calinin; huachd chund tlan litlahuay
lactlanca licacni tatlahu, chu likalhiy litlihuaka.
15 Makapitzin namd xuankoy:
—Tama chixcd, max hua Elfas, usu ni tzankd xati ya profeta huanti xpalacachihuj-
nankoy Dios makan quilhtamacu.

16 Huampi acxni kdxmatli yuma rey Herodes, chund xuan:

—Tama chixct luhua lacatancs pi hua Juan Bautista huanti quit cmapixcaactininalh
xakxeka, chu lanchu x14 aya lakastakuananit calinin.

17-18 Sampi namg akspulanit acxni mamaknininalh rey Herodes: Maktum quilhtamacu
Juan Bautista hudnilh rey Herodes: “Nitldn lantamd l4pat, ni militatahuilat xpuscat
mintald.” Pus hud xpalacata rey Herodes limatamacanuninalh c-pulachin, chu limapak-
sinalh calichihuilica cadena, sampi njtldn tldhualh acxni lihudnilh pi xtalamaktakalhma
xpuscat xtala Felipe.

19 Chu na chund yama puscat xuanicdn Herodias, ni xucxilhputin Juan sampi
xlihuaninjt lantla xtahuj xyastd, xliankalhin xputzama lantla natlahuay pi tlan na-
makniy, huampi ni lay xtaksa lantla natlahuay. 20 Xahuachi Herodes xcatziy pi Juan
Bautista luhua tlan xcatziy, chu xlimakapaxuhuay Dios xlatdmat. Lakachunin hasta
xlakatiy xkaxmatniy xtachihuin masqui na xliaklituandn tu xlihuanima. Huacha xli-
macpuhuaniy tzingd, ni xmaxquiy quilhtamacd Herod{as pala tu natlahuaniy. 2! Huampi
milh quilhtamacu acxni taksli lantla natlahuay namakniy Juan, sampi rey Herodes
xmakatzima xcata, chu tldhualh aktum tahuay, chu ticatasanikolh xanapuxcun mapak-
sinanin, chu xanapuxcun tropa, chu ti calacatin xyanikolh xala c-Galilea. 22 Chanchu
xtzumat Herodias caj lipuntzy tdnulh antani xlipaxuhuamaca xtucuhuini, x13 tziculh
tantliy. Pus Herodes, chu xlipacs ti antd xuilak$ lakatikolh lantla tantlilh. Rey Herodes
nama hudnilh yama tzumat:

—Huix caquisquini huantu atzind lakatiya, chu quit nacmaxquiyén.

23 Hasta tlak quilhpatanunilh, huanipa:

—Masqui luhua lhuhua tiyat xquisquini huantu quit cmapaksiy, chu quit nacmaca-
maxquiyan.

24 Pus taxtulh tzumat, chu kalhasquilh xtzi:

—; Tt cahud xacsquinilh quintdtlat, pus huan pi pacs tu nacsquiniy xld naquimaxquiy?

Xtzi chund huénilh:

—Hué casquini xakxeka Juan Bautista.

25 Lacapala chd x1a tdnulh antani xuf Rey, chu chund huénilh:

—Clacasquin pi chuj tuncan naquimpumaxqui paktum pulatu xakxeka Juan Bautista.

26 Acxnj chung kaxmatli rey Herodes huantu xlacasquin yuma tzumat, cacs lacahua,
chu talipuhudnilh tzing, huampi ni lay lantla nahuan lapi ni catimaxquilh huantu
csquinima, sampi aya xlitayaninit namaxquiy, chu pi na antd c-xlacatincdn ti anta
macxtum xtahuilak$ c-puhuay, ni lactlahuaptatulh. 27 Puschi tuncan malakdchalh
rey chatum tropa, limapéksilh pi tuncdn naliminiy xakxeka Juan. 28 Tialh tropa c-
pulachin, pixcdactilh xakxeka Juan, pulimilh pulatu lantla xlimapaksicanit, chu alh
maxquiy rey Herodes. X14d macamaxquilh yama tzumat, chu yama tzumat macaméxquilh
xtzi. 29 Acxnj catzikolh huanti luhua cstalanipulakoy Juan, ankolh tiyakoy xtiyatlihua
laquimpi namaacnukoy.

Jesuis mghuikoy lihuaca akquitzis milh chixcuhuin
(Mateo 14:13-21; Lucas 9:10-17; Juan 6:1-14)

30 Alistalh, ni limakas, xtalakachanin Jesus quitaspitkolh, chu tzucukolh lixakatlikoy
xlipacs huantu xtlahuakonit, chu lantla xmasiyunikonit tachixcuhuitat xtachihuin.
31 Alistalh Jests huanikolh:

—Catdntit, caahu jaxahu lacatum tlak catzek antanj tzilis cahudn laquimpi nit{
naquincaakaxculiyan.

Chung huanikolh sampi nialh lay aktziyaj xuayankoy, pus lhuhua xminkoy ucxilhkoy
Jesus. 32 Pus tatajukolh c-aktum putacutnu, chu ankolh lacatum antani tzilis cahudn,
caja kanuy. 33 Huampi lhuhua tiucxilhkolh acxni tdcaxli putacutnu, chu lakapaskolh ti
antd xtajuma, chu canihua xalanin tuncén catzikolh ni xchamakg, chu hud xapulana
chankolh ni xachédn Jesus. 34 Acxnj tacutli Jests c-putacutnu, tiucxilhli pi lhuhua
chixcuhuin xuilakd xtachund lantla xaaktzankan calhnilu huanti niti cuintajlakoy.

Jesus kayaj catzanikolh, chu lhuhua huantu tziculh masiyunikoy lactlan talacapastacni.
35 Acxnj chu luhua aya xkotanuy, xlimakalhtahudkat lakminkolh antanj xuf, chu chuna
huanikolh:

—Aya natzjsudn, chu ungd lacatum tzilis cahudn, niti huilakoca. 3¢ Cahuanik$ pi
caankolhd c-lactzu cachiquin, usu c-xchiccan huanti pulahuilak$ lacatzi, chu antd
catamahuakolh caxtalanchu huantu nahuakoy sampi nitd liminkoy tu nahuakoy.

37 Huampi Jesus kalhtikolh:

—Huata xatldn huixin camahuikdtit.

Xlacén chund kalhtinankolh:

—Huampi, ;Ni chd nactiyayahu yama lhuhua tumin tu naclitamahuayahu caxtalanchu
laquimpi xaacchan nacmahuikoyahu?

38 Jests kalhasquinkolh:

—;Ni maclit caxtalanchu kalhiyatit? Caquiucxilhtit.

Acxnj quiucxilhkolh, huanikolh:

—Hui macquitzis caxtalanchuy, xahua tantuy squiti.

39 Jesus limapaksinalh pi nahuanikocan xlipacscdn pi natahuilakoy antd casnapanka
casakatna, caj kamputu kamputu. 40 Puschi titahuilakolh kamputu, pala akatunu
ciento, makapitzin pala itatna ciento tachixcuhuitat. 4! Jesus tiyalh yama macquitzis
caxtalanchu, xahua tantuy squiti; talacaydhualh c-akapun, paxcatcatzinilh Dios xlfhuat.
Alistalh lakchdkalh yama caxtalanchy, chu maxquikolh xlimakalhtahudkat laquimpi
namaakpitzinikoy xlipacs ti antd xuilakd. Na chuna litum maakpitzinikoca xlipacscan
yama tantuy squiti. 42 Pacs chi tihuayankolh, na tikalhkaskolh. 43 Alistalh xlimakalh-
tahudkat sacquikolh tu akatdxtulh apakatzunin caxtalanchu, chu squiti tu ni huakolh
yama tachixcuhujtat, pacutuy pakxu timatzamakolh. 44 Huanti tihuayankolh, xkatzikoy
pala akquitzis milh chixcuhuin.

Jesus tlahudn c-xkalhni chuchut
(Mateo 14:22-27; Juan 6:16-21)

45 Alistalh Jesus malacapalikolh xlimakalhtahudkat catajukolh c-putacutnu laquimpi
xlacdn pulh hud napatacutnankoyachd, naankoy c-xaliquilhtutu chichut, c-aktum
cachiquin huanicdn Betsaida; huanikolh Jests pi alistalh nalakchankoy sampi acu
xmaquilhanumakg, xuanimakg yama tachixcuhuitat pi caankolhd c-xchiccan. 46 Acxni
chi pacs xmaquilhanukonit tachixcuhuitat, tiaksputtahui kastin caj c-xpanutat
laquimpi xacstu natlahuay oracidn. 47 Acxni chd luhua aya lihuana tzisualh, yama puta-
cutnu xamacha c-xlaquitat takayahuand, chu xacstu Jesus xtamakaxtaknit c-xquilhtdn.
48 Pusch{ tilacichalh luhua makat, ucxilhli clhtokolenkoy putacutnu. Xtlakuankonit,
sampi hua un, luhua xmapuspitmaké lantla csnokmin. Chu pala ayuja xcaxkakay
tilakminkolh, xkalhtlahuantilhama chiichut; xtasiyuy lampala aya xakapulaputunkoy.
49 Acxnj ucxilhkolh xakatlahuama chichut, puhuankolh pi max caj makaklhand xucx-
ilhmakg, tzucukolh catasakoy, 5 sampi pacs ucxilhkolh, na luhua pecuankolh. Huampi
tuncédn xakatlikolh Jesus, huanikolh:

—Camatlihuaklhcéntit, ni capecuantit; sampi quit Jests huanti ccalakamachan.

51 Alistalh laktajukolh c-putacutnu, chu tuncédn talakachdkolh un. Xlimakalhtahuakat
Jesus lanaj xlacahuankonit, ni xcatzikoy tu nahuankoy sampi luhua lipecua xaklitua-
nankonit, 52 sampi ni xakatakskonit yama tlanca tasctjut nima xmasiyunikonit, chu
masqui aya xucxilhpalakonit xtascujut acxni mahuikolh caxtalanchu, xnacucan ni lay
xakatakskoy lantla luhua nalipahuankoy.

Jesus mapacsakoy tatatlanin xala c-Genesaret
(Mateo 14:34-36)
53 Acxni patacutkolh takayahuand xala c-Galilea, chankolh c-aktum tiyat huanican
Genesaret, chu antd chihuilikolh xputacutnucan. 54 Chanchu acxni tacutkolh, huanti
antd xalanin lakapaskolh pi hua Jesus huanti xchinjt, 55 xlacdn tuncén lichihuinankolh

c-xlicatlanca yama tiyat, chu xlipacs tatatlanin ti antd xuilakg tzucukolh puliminkocan
puchaxna antani xkaxmatkoy pi xui Jesus laquimpi namapacsakoy. 56 Na chund
canicahud antani xchan Jesus, c-lactzu cachiquin, usu antani xtijitlahudn c-tlancati,
usu antanj xtitaxtuy antani caj pulahuilakoca, anta xuilikocédn tatatlanin; na csquinikoy
litldn pi camaxquikolh talacasquin caj natoklhkoy, cana pi xman c-xtampakstan xtal-
hakén; pus lhuhua tatatlanin pacs mapacsakolh.

7

Lg lacasquin Dios nacacninanicdn
(Mateo 15:1-20)

1 Maktum tilaktalacatzuhuikolh Jests makapitzin fariseos, xahua xmakalhtahuaka-
nanin judios, xlacan xminkonitanchd c-Jerusalén. 2 Cumu aya xmakskalamakg laquimpi
natakskoy huantu naliyahuakoy, ucxilhkolh pi makapitzin xlimakalhtahudkat, acxni
xuayankoy, ni xmakachakankoy lantla xlismanikonit judios xlicacninanikoy Dios, hua
xpalacata tzuctcaj liaksankocdn. 3 Sampi hua fariseos, xahua xlipacs Judios, xlis-
manikonit xquilhtiyakoy lantla xmintilhanitanchd lactzu lactzu xtahuilatcan xamakan
xnatlatnacdn. Acxni xlacdn xuayankoy, pulh tlan namacatahuacakoy chichut caj
lampala calimacasiculanatlahuacan laquimpi mat xlakachixcuhujkoy Dios. 4 Na acxni
xquitamahuanankoy c-putamahudn, ni catihuayankolh pala ni pulh nalimakachakankoy
tzind chuchut. Na lhuhua amakapitzin xtahuilatcan anén tu tiquilhtiyakolh nalimakax-
takkoy, na chungd pala xpukotnucdn, usu cxalujcdn, usu chu xpuscujnican xla licdn,
cu hasta masqui xputamacén. 5 Makapitzin fariseos, chu xmakalhtahuakanacan judios
lakminkolh Jesus, chu kalhasquinkolh:

—;Tthuan ni xtachund litlahuakoy milimakalhtahudkat lantla mintilhanitancha
xtahuilatcan quinatlatnacan, huampi caj chunata macalixcajnit xmacancan lihuakoy
xlihuatcan?

6Jesuis chund kalhtikolh:

—Xlicana tu tihua profeta Isafas c-xlibro acxnj x14 aya xucxilhlacachama lantla huixin
xalakaputiyutnanin mintayatcéan, sampi xla chuna titzokli mimpalacatacén:

‘Hua yuma tachixcuhuitat, caj luhua xman xquilhnicén lichihuinankoy acxni huankoy
pi mat quilipahuankoy, cht quilakachixcuhuijkoy,

huampi huata antd c-xnacucédn luhua tunu talacapastacni kalhikoy quimpalacata, chu
chung chu quimamakatlinikonit.’

7 Pus luhua xlicana pi nitu xtdpalh masqui quilimaxquikoy cacni,

sampi xlipacs huantu xlacén limapaksinankoy catlahuakolh tachixcuhujtat pacs hud caj
xtasmanincan chixcuhuin, chu ni hug huantu quit climapaksikonit.

8 Sampi huixin lakmakandtit xlimapaksin Dios lantla stalaniydtit caj xtahuilatcan

chixcuhuin, chu namaj chd lakchakapikoyatit mimpukotnucan, chu mixalujcan, xahua

tu maclacasquindtit mimpukotnucan, chu lhuhua amakapitzi catuhua xtachungd huixin

tlahuayatit.

9Na huanikolh:

—Huixin lantla tlahuaydatit mintahuilatcdn lakachunin hasta nitd xtdpalh limax-
tuyatit xlimapaksin Dios. 10 Makdn quilhtamacd Moisés chund mapuhudnilh Dios
catzoklhj xlimapaksin: ‘Capaxqui, chu calakalhdmanti mintlat, chu mintzi. Pala chatum
natalatlahuay xtlat, usu xtzi, chu pala naxcajuaxakatliy, tamd luhua mininiy pi maktum
canjlh.” 11 Huampi chinchu kalhtum malulokdtit pi ni tlahuay talakalhin acxni pala
td quitzankanikoy mintlatcdn, usu lacasquin namaktayakoyatit, chu huixin chuna
nahuanikoyatit: ‘Lanchd ni lay ccamaktayaydn masqui xaccamaktayaputin, sampi
xlipacs huantu ckalhiy actzd, pacs hud cmalacnuninit Dios pi naclicacninaniy, chu hua
chtu nacmaxquiy.” 12 Acxnj chung huixin huanatit, luhua lacatancs huamputundtit pi
nialh niucxnj catimaktayatit mintlatcan, usu hua mintzican. 3 Chung huixin njtu xta-
palh tlahuayatit xlimapaksin Dios huantu huan lantla nalamaktayayatit, caj xpalacata

lismaninjtantit tlahuayatit makapitzin talacapastacni huantu minjtanchd xtahuilatcan
minatlatnacan. Na lhuhua catuhud nd yuma xtachund njitlan tapuhudn kalhjyatit.

14 Acxni lanchund huanikolh fariseos, tasanikolh chu xlipacs lilhuhua pi catala-
catzuhuikolh, chu chund huanikolh:

—Caquinkaxpatnitit milipacscdn, na caakatakstit tu naccahuaniydn. 15> Huixin catz-
iyatit huantu huay chatum, an hasta c-xpulacni, chu nj laklakalhiniy xlistacna, huantu
laklakalhiniy xlistacna huantu minachd c-xpulacni xnacd. 6 jLapi huixin kalhiyatit
mintakencdn pus lihuana cakaxpdttit laquimpi naakatakstit huantu ccamaakatak-
sniputunan!

17 Alistalh acxni Jesus tapanunikolh lilhuhua, na tatanukolh xlimakalhtahudkat c-
xchic, xlacdn tikalhasquinkolh xatu xuaniputun yama takalhchihuin tu xlixakatlikonit.
18 Chanchu huanikolh:

—;Tthuan nj lay akataksatit huixin huantu ccahuaniputunan? Huixin tlan catziyatit
pi xlipacs huantu huay chatum, ni lay catimaxcajualinilh xlistacna, 1° sampi ni antd chan
c-xnacy, huampi man antd c-xpaluhua, chu alistalh makampalay c-xcajudlat.

Jesus acxni chund hud, xuamputin pi catuhua tu huacan, pacs tlan huacén, chu ni
catimaxcajudlilh xlatamatcén.

20 Chanchu chung huanipalakolh:

—Huampi maxcajualiy xlistacna chatum huantu minachd xtapuhudn c-xnacy.
21 Sampi anta minachd c-xpulacni, c-xnacu chatum, chund pala ni lacuan tapuhudn;
antd puhudn lantla nalakamaklhtiy xpuscat achatum, lantla naxakatliy tanuj puscat,
usu chixcd, chu lamaknit, lantla nakalhanén, 22 chu lantla naaksaninan, usu nalakcatzan
catuhud tu nj x14, naquiclhcatzaniy achatum, usu nasitziniy, chu catuhud tu nj lacuan
tapuhudn. 23 Pacs hua na yuma3 tu nitlan talacapastacni minachd c-xnact, chu maxca-
jualiniy xlistacna c-xlacatin Dios.

Chatum puscat xala mdkat canajlaniy xtachihuin Jesus
(Mateo 15:21-28)

24Ni limakas, tacaxtaquichd ant4, tfalh latapuliy lacatzu cachiquin huanicén Tiro chu
Sidén. Maktum acxni tanulh c-chiqui antani namaktahuilay, tini cacatzilh tipuhua,
huampi ni lay tatzekli. 25-26 Sampi chatum puscat, ni antd xala c-Israel xuanit, x14 xlichi-
huindn griego, xalacachin xuanit c-Sirofenicia, luhua xamakat tiyat. X134 xui chatum
xtzumat huanti xmaxcajualininit xtalacapastacni cspiritu akskahuini. Man hud catzilh
antani xuf Jesus, tuncan ldkchilh, lakatatzokédstalh c-xlacatin, hudnilh pi camapécsalh,
chu catamaxtunilh cspiritu akskahuinf huantu xkalhiy xtzumat. 27 Huampi Jests chuna
kélhtilh:

—Caquimaxqui quilhtamact pulh cacmaktayakolh xlakskatan Dios huanti yund xala
c-Israel, sampi ni tlan maklhtikocdn xlihuatcan caméan laquimpi namaxquikocan lactzu
chichin, huanti ni napaxcatcatzinikoy.

28 Huampi yama puscat akataksli tu xuaniputin, chu chung kalhtilh:

—Quimpuchind, xlicana xl4 lantla huana, huampi hasta lactzu chichixni nima
tahuilakoy c-xtampin mesa sacuaquikoy huantu ni huakoy xlihuatcan caman.

29 Jesuis chund hudnilh:

—Luhua clakétilh lantla chihuinanita, tlan lipaxuhu napina c-minchic sampi yama
cspiritu akskahuini, aya makaxtaknit mintzumat.

30 Puschi yama puscat, lacapala alh c-xchic, chu acxni chalh, xlicana mandklhulh
xtzumat, nialh xkalhiy cspiritu akskahuini, lacastalanca xuanit, chu clhtatama c-
Xputama.

Jestis mapacsay chatum chixcu, koko, chu akatapa
31Jests acxnj taxtupd c-xatiyat Tiro, antd alh c-xatiyat Siddn, alistalh pacs lakatza-
_lakolh makapitzin lactzu cachiquin huantu xui c-Decépolis (hua yuma tachihuin huam-
putun: “Akcahu Chuchutsipi”), chu hasta tichalh c-xquilhtun takayahuang c-xtapaksin
Galilea. 32 Antd liminica Jesus chatum akatapakoko, squinica litlan pi nahuiliniy xmacan

c-xokspdn laquimpi napacsa. 33 Jesus lacatanu tdalh yama chixcd antani ni luhua
lhuhua xlayak$ chixcuhuin laquimpi njiti naucxilhkoy. Antd akamanulh lactzu xmacan
c-xtakan; alistalh chujli, chu huilinilh xchdjut csimdkat. 34 Lacalh c-akapun, jalhpanilh,
chu chund huénilh: “jEfatal” (yuma c-xatachihuin arameo huamputin: “jCatakdxmatli
cmintakdn!”)

35 Tuncan akahudnalh, likaxmatkolh xtakan yama chixct, xahua csimékat tatlanilh,
chu tlan tziculh chihuinén.

36 Pacs chatunu huanti xmapacsay Jesds xuanikoy pi ni nalichihuinankoy, huampi
lantla cax chund xuanikoy, huata cax xlacdn xlichihuinankoy. 37 Xlipacs ti xcatzikonit
huantu xtlahuakoy Jesus, lanaj xlacahuankoy, chu chund xuankoy: “Catuhug, pacs
tlan matlanjy, chu hasta masqui kokonin, pacs tlan machihuinikoy, chu akatapanin
maakatlanikoy.”

8

Jesus mahuikoy aktati milh chixcuhuin
(Mateo 5:32-39)

1Ni limakas acxnj luhua lhuhua xlitamakstoknit Jesus, lantla alh quilhtamacd chd
xlacén nialh xkalhikoy tu nahuakoy lilhuhua, pus x14 tasanikolh xlimakalhtahuakat, chu
huanikolh:

2 —Luhua kayaj ccatzanikoy yuma lilhuhua tachixcuhuitat, sampi aya tuxamatd
lantlata quintalapulakoy, chu nialh kalhikoy tu xliminkonit xlihuayancan, 3 chu palapi
chatzincsni nacuanikoy pi caankolhd c-xchiccan, naxlajuanantayakoy c-tiji, sampi
makapitzin xlacdn, makat minkonitancha.

4Xlimakalhtahudkat kalhtikolh:

—Huampi ;lantla natlahuayahu unt antanj tzilis cahuan namahujkoyahu xlipacs
yuma lilhuhua?

5 Jesus kalhasquinkolh:

—Chinchu huixin, ;ni maclit caxtalanchu litanitantit?

Xlacan kalhtinankolh:

—Mactujun.

6 Puschi mapaksikolh pi lilhuhua catahuilakolh catiyatna, Jesus tiyalh yama mactujun
caxtalanchu; acxni paxcatcatzinilh Dios xlihuat, alistalh lakchakalh, chu maxquikolh
xlimakalhtahudkat, hud chu xlacan maakpitzinikolh lilhuhua. 7 Chu na chung xkalhikoy
caj stantuy squiti; Jesds na mdstalh paxcatcatzinit, chu limapaksikolh pi na na-
maakpitzinikocan xlipacscan. 8 Pacs huayankolh, na tlan kalhkaskolh; alistalh matza-
makolh patujun lactlanca pakxu apakatzunin tu xakataxtunit ni huakolh. ° Huanti
tihuayankolh, max xkatziy pala aktati milh tachixcuhuitat. Alistalh Jests huanikolh pi
caankolhd c-xchiccén, 10 chu x4 tatajukolh xlimakalhtahudkat c-aktum putacutnu, chu
ankolh c-aktum cachiquin huanicdn Dalmanuta.

Fariseos ucxilhputunkoy aktum licacni xtascujut Jesus
(Mateo 16:1-4; Lucas 12:54-56)

11 Maktum lakminkolh antani xlaya Jests makapitzin fariseos, chu tzucukolh
talahuanikoys; alistalh caj xlislakputunkoy, huanikolh pi catldhualh aktum tlanca licacni
tatlahu huantu nalimaloloknikoy pi xlicana Dios xmacaminit. 12 Jesds luhua makas
jalhpdnilh lipuhua, chu chung kalhtikolh:

—;Tu xpalacata huixin lisquindtit aktum xaliucxilhtit licacni tatlahu huantu caj
nalilakastanangtit? Luhua xlicana tu ccahuaniyan pi ni cacticatlahuanin huantu huixin
lacasquinatit, sampi ni camininiyan naucxilhatit.

13 Chanchu makaxtakkolh, titatajupalakolh xlimakalhtahudkat c-putacutnu, ankolh c-
xaquilhtutu takayahuana.

Xtayatcan fariseos caj xtachund limaxcutin levadura
(Mateo 16:5-12)

14 Xlimakalhtahuakat Jesus xpatzankakonit nalenkoy huantu nahuakoy, chu caj xman
mactum caxtalanchu xlenkoy c-putacutnu. 15 Jesis caj xamaktum chungd huanikolh:

—Cana huixin, cuintaj cacatlahuacéntit pi ni nacamapasiyan xalimaxcutin xlevadura-
jcén fariseos, xahua xlevadura rey Herodes.

16 Chanchu yuma xlimakalhtahudkat cumu ni akatakskolh huantu x14 xlichihuinama,
xlacdn nam4 tzucukolh lahuanikoy:

—Max hud chung quincalihuaniyan caj xpalacata nitu liminahu caxtalanchu huantu
nahuayahu.

17Jesus catzilh huantu xlacan xquilhuamakg, chu chuna huanikolh:

—;Tuhuan lantama lalixakatlipatit pi nitd litanatit caxtalanchu huantu nahuayatit?
¢(Pi chunacd nj lay akataksatit huantu quit ccamasiyuninitdn? ;Pi chunacu nj lay
canajlayétit huantu quit tlan ctlahuay? 18 Masqui kalhiyatit milakastapucan, lampala
ni lilacahuanangtit. Masqui kalhiyatit miliakahuancén lampala ni likaxpatatit. ;Lantla
pini lay lacapastacatit huantu quit ctlahuanit? 19 Acxni clakchakalh yama caj macquitzis
caxtalanchu, chu climahuikolh akquitzis milh tachixcuhuitat, ;nimpalit pakxu mastoktit
apakatzunin huantu xlacén nj huakolh?

Xlacan kalhtinankolh:

—Pacutuy pakxu.

20 —Chinchu acxni cmahuikolh aktati milh tachixcuhuitat, huixin xlitanjtantit caj
mactujun caxtalanchu, ;nimpalit pakxu mastdktit apakatzunin huantu ni huakolh
huanti huayankolh?

Xlacan kalhtinampalakolh:

—Patujun pakxu.

217Jesuis huanikolh:

—;Pi hasta nj naj akataksatit pi tanu tu ccalimasiyuniputundn xatakalhchihuin
limaxcutin levadura?

Jestis mapacsay chatum lakatzin c-Betsaida

22 Nj xlimakas chankolh c-aktum cachiquin huanican Betsaida. Acxni tacutli Jesus
c-putacutnu, liminica chatum lakatzin, tisquinica litldn pi cana caj catéklhli xmacni
laquimpi napacsa. 23 Pus Jesus pakatilh yama lakatzin, lelh c-xquilhapan cachiquin, anta
lilacatldhualh xchdjut c-xlakastapu, chu kalhasquilh pala tlan tzind lacahuanan. 24 Yama
lakatzin lacahudnalh tzind, chu chund huénilh:

—Cucxilhkoy chixcuhuin xtachund la akatum quihui, lampala tlahuamakolh.

25 Jesus huilinipd xmacan c-xlakastapu yama chixcu, caj puntzd cacs tdyalh, chu aya
tancs talacatldnilh, sampi luhua tlan lacahudnalh. 26 Jests huanilh caalhd c-xchic, chu
chund limapéksilh:

—Huata ni naj capit c-xpuitat cachiquin, chu niti calitachihuinanti lantla huix
lacahuananita.

Pedro huan pi Jests hug Cristo huanti xminit lakmaxtukoy
(Mateo 16:13-20; Lucas 9:18-21)

27 Chanchu alistalh titacaxchd Jesus, chu taankolh xlimakalhtahudkat c-lactzu
cachiquin tu xmapaksikoy c-xatiyat huanicdn Cesarea de Filipo, chu acxni xlatilhakoy
c-tiji, tzucukolh kalhputzakoy, chu huanikolh:

—;Xati chixcu quiliyahuakoy acxnj quilichihuinankoy chixcuhuin?

28 Xlacan kalhtikolh:

—Hui ti huan pi mat huix Juan Bautista, chu hui ti huan pi max huix profeta Elias, mat
lakastakudnanti calinin, chu tampalanita catuxdhuat, chu makapitzin huankoy pi mat
huix ti ni tzank4 ti ya profeta huanti xlamaké makasa quilhtamacdg.

29 Jesus kalhasquinkolh:

—;Cha huixin, xat{ quit quilimaxtuyatit?

Pedro luhua lacatancs kélhtilh:

—Huix Cristo huanti macaminjt Dios laquimpi naquincalakmaxtuyén.

30 Acxni chungd kdxmatli Jesus huantu x14 xuaninit Pedro, huanikolh pi niti nalitachi-
huinankoy huantu xlacén xcatzikoy.

Jesus lichihuindn pi namaknicdn
(Mateo 16:21-28; Lucas 9:22-27)

31 Alistalh tzdculh litachihuinankoy lantla napatiy, chu chung huanikolh:

—Quit Xatalacsacni Chixcu naquilakmakankoy lakkolun mapaksinanin, xahua xana-
puxcun palijni, chu fariseos, xahua xmakalhtahuakanacan judios, sampi ni lakatikoy
huantu cmasiyuy. Alistalh naquimaknikoy, huampi xliaktutu quilhtamacu quit na-
clakastakuanan calinin.

32 X14 luhua lacatancs huanikolh huantu naakspulay. Puschi Pedro caj tdnuj tita-
tapanulh, chu tzdculh lijhuaniy xatd xpalacata chund xlichihuinama. 33 Chanchu xla
talakaspitli; lacalh antani xuilaké amakapitzin xlimakalhtahudkat, chu chuna huénilh
Pedro:

—Luhua xlicana catlahua litldn, huix akskahuini, catatampuxtu antani cyd, sampi huix
nj akataksa huantu xtalacasquin Dios, huampi xman huantu xla catihua chixcuhuin.
34 Chanchu alistalh tasanikolh xlimakalhtahudkat, xahua lilhuhua ti na cstalanimakd,
chu chung huanikolh:

—Lapi hui ti luhua quilipahudn, chu quistalaniputin, chu quilimakalhtahudkat
huamputin, pus huata xlacasquinca capatzankalh huantu caj xacstu lakatiy lipaxuhuay,
xatlan cacucalh xcruz laquimpi napatinan caj quimpalacata, chu caquistaldnilh canjhud.
35 Sampi huanti luhua lakcatzan pala namakatzankay xlatamat, juerza namakatzankay
tu lakcatzdn, huampi huanti ni nalakcatzdn xlatdmat pala namakatzankay caj quim-
palacata, usu caj xpalacata nalichihuindn xtachihuin Dios, x4 namalaktaxtiy c-xlacatin
Dios. 3¢ Sampi ;tu xtapalh quitaxtuniy chatum, lapi tlan xkalhilh pacs lantla tu andn
catuxdhuat, chu lapi huata antd c-xlacatin Dios namakatzankay xlistacna? 37 Sampi
¢nintla cahud tlan cxokdxtulh xlatdmat chatum laquimpi ni napatindn? 38 Chu na chuna
litum, pala ti huixin naquilimaxanan, usuchi nalimaxanan quintachihuin c-xlacatincan
huanti nitlan xtapuhuancdn yund xala catuxghuat, pus quit Xatalacsacni Chixcd na
naclimaxandn acxni nacmimpalay amaktum, chu nactaminkoy angeles laquimpi xlipacs
tachixcuhuitat naucxilhkoy lantla kalhiy xlitlihuaka xtapaksit Dios.

9
1Jests chungd huanipalakolh:
—Xlicana ccahuaniyén pi makapitzin huixin huanti lancht unu yétit c-quilacatin, ni
aniyatit nahudn acxnj naucxilhtit lantla natzucuy lay xtapaksit Dios catuxdhuat, chu
lantla tlanca litlihuaka nalimin.

Maktum Jesus xtapalajma xtasiyuy
(Mateo 17:1-13; Lucas 9:28-36)

2 Aliakchaxan quilhtamacu alistalh, Jesus alh c-aktum tlanca kastin, chu caj xman hud
taankolh Pedro, Santiago, xahua Juan. Acxni aya xchankonit, c-xlacatincan Jesus tziculh
talakpaliy, nialh chun4 lantla ankalhin xtasiyuy. 3 Chanchu xlhékat, titalakpalilh, luhua
snapapa xtasiyuy, chu luhua tzayajnahua, xtachund miqui, hasta tini andn masqui luhua
tlan chakanan, pi namalakchaniy lantla xlisnapapa yama xlhdkat huantu ucxilhkolh
xlimakalhtahuakat Jesds. 4 Caj xamaktum ucxilhkolh amakapitzin huanti xalakmakan
chixcuhuin xuankonit, Elfas, chu Moisés, pus xtalaxakatlimaké Jesds. 5 Pedro chund
hudnilh Jesus:

—Makalhtahuakand, huata max xalihuaca tlan antiyd ung xtahuilahu, hua lapi huix
chung lacasquina, uctlahuayahu aktutu lactzu punilhcha chiqui, aktum mila, aktum xla
Moisés, xahua aktum xla Elias.

¢Yama xlimakalhtahuakat Jesus xpecuaxnikonit, chu Pedro, caj nialh xcatziy tu xquil-
huama. 7 Chunacd xchihuinama Pedro, caj xamaktum tatutzihuilh aktum puclhnj tu
malakapatzekkolh, chu c-xlacni puclhni kaxmatkolh pji taxtuchi aktum tachihuin huantu
chund hud: “Hua yumd Quincam huanti luhua cpaxquiy, xman luhua cakalhakaxpattit
huantu x14 nacalimapaksiyan.”

8 Acxni xlacan lacampalakolh, tzucukolh lacaputzakoy, nialh pala ti ucxilhkolh,
huampi caja xtastum Jesus.

9 Alistalh acxnj aya xtaspitmakd, xtactatilhakoy kastin, Jestus huanikolh xkalhatutucan
pi niti calitachihuinankolh huantu xucxilhkonit hasta acxnj xld Xatalacsacni Chixcu
nalakastakuanan calinin. 10 Puschi caj acstulicatzikolh, njta lichihuinankolh huantu
xucxilhkonit, huata caj tzucukolh lakalhasquinkoy xatd cahud tama talakastakudn
calinin. 1 Huampi huata chung kalhasquinkolh Jesus:

—;Tthuan xmakalhtahuakanacan judios huankoy pi mat hua Elfas xlacasquinca
pulana hud namin catuxdhuat, chu alistalh namin Cristo?

12-13 Chanchu x14 chun4 kalhtinalh:

—Xlicana tu huankoy, ni caj lihuankoy, sampi profeta Elfas pulana xliminat xuanit,
hua x4 ti namaakstitumikoy tachixcuhuitat laquimpi tlan nalipahuankoy acxni namin
mimaakaputaxtinacdn. Huampi huata quit lacatancs ccahuaniyén pi profeta Elfas aya
quilanjtanchi, huampi lhuhua tachixcuhuitat ni tzind lakapaskolh pala hud, huata
catuhua tu xlacdn puhuanikolh, chund chd tlahuanikolh, luhua xtachund lantla tatzoknit
c-xtachihuin Dios pi chund naakspulay. Huampi chd quit na ccakalhasquindn: ;Tu
hua yumd lantla tatzoknit c-Likalhtahuaka xla quimpalacata Xatalacsacni Chixca?
Milicatzitcan pi luhua chund nalay xtachund lantla antd huan pi nacpatinan, chu lhuhua
ti naquilakmakankoy, chu nitu naquiljucxilhkoy.

Jests mapacsay chatum kahuasa ti kalhiy xtalacapgstacni cspiritu akskahuin{
(Mateo 17:14-21; Lucas 9:37-43)

14 Acxnj taspitkolh antani xuilakd amakapitzin xlimakalhtahudkat, ucxilhkolh pi
lhuhua chixcuhuin xtamakstokkonit, xahua xmakalhtahuakanacan judios, xlacan xljta-
makspitmakd, chu xtalamaaklhuhuimakg. 15 Huampi makapitzin acxnj ucxilhkolh Jesus,
luhua paxuhuakolh, takosun ankolh paxtokkoy laquimpi natachihuinankoy. 16 Jests
acxni lakchankolh xlimakalhtahudkat, kalhasquinkolh:

—; Tt liaklhuhuatnampatit?

17 Chatum huanti antd lacatzd xlaya, chung kalhtilh:

—Makalhtahuakand, ucliminit quinkahuasa ti kalhiy cspiritu akskahuini, chu hasta
nialh lay chihuindn. 18 Pus caxanicahud antani acxni chipay, malakahuitiy, chu malacua-
camiy, makalhpupiy, chu na lalacxcay xtatzan; caj hud xpalacata aya liscactamakama.
Aya cuanikolh milimakalhtahudkat pi catamacaxtunikolh, huampi ni lay matlanikolh.

19Jests chund huanikolh:

—Koxutanin huixin huanti nj canajlaputunatit quintachihuin. ;Hasta niajcu lihuaya
nacticatapatiyan?

Chu chung huampa:

—Calitédntit tama kahuasa.

20 puschi liminica antani xy4 Jesds. Chu yama cspiritu akskahuini, acxni tcxilhli
Jesus, tuncan malactlahudnilh un yama kahuasa, tamachd catiyatna, tzdaculh tapiliy, chu
kalhpupuy. 21 Jesus kalhasquilh xtlat:

—;Pi makasd chund namd lay?

Xatlat kalhtinalh:

—Hasta acxni actzucd xuanit. 22 Luhua maklhuhuata tama cspiritu akskahuini
maknjputin acxnj tlakapuy c-lhctyat, usu c-chiichut. Hud xpalacata clihuaniyan, lapi
tlan tu xtlahua xpalacata, pus kayaj caquincacatzani, chu caquincamaktaya.

23 Jesuis chund kalhtilh:

—Quit tlan cmapacsay, huampi xman tzankaniyan pi huix nacanajlaya, sampi catihud
ti canajlay, chund lay pacs huantu puhuan.

24 Ticatdsalh tuncan xtlat kahuasa, tihua:

—Ccanajlaputin; caquimaktaya laquimpi tlan xaccandjlalh.

25 Acxni ucxilhli Jesus pi luhua lhuhua tzucukolh tamakstokkoy hasta xlalacxquiti-
makg, huanilh tuncan yama akskahuint:

—Quit climapaksiyan, camakaxtakti tama kahuasa, chu nialh ucxni camasipani, sampi
huix huanti makokonita, chu maakatapanita.

26 Yama cspiritu akskahuini catasalh, chu lipecua licatdlalh yama kahuasa, huampi
makaxtakli. Huampi yama kahuasa na xanin xmg; huachd lhuhua huanti anté xlayaké
tzucukolh huankoy pi xninit. 27 Huampi Jesus pakchipalh, chu lacatzucu maquilh. Puschi
yama kahuasa acstutdyalh.

28 Alistalh Jesds alh c-chiqui antani xtamakaxtakkoy, chu antd xlimakalhtahudkat
kalhasquinkolh:

—;Tu xpalacata quin ni lalh ctamacaxtuhu yama cspiritu akskahuin{?

29 Jesuss kalhtikolh:

—Sampi hua yuma tipatu cspiritu akskahuini, xman hua litlakaxtucan lapi huixin
nakalhxtaknandtit, natlahuayatit oracidn, chu nasquiniyatit Dios pi hud natlahuay.

Jesus lichihuinampalay pi namaknicdn
(Mateo 17:22-23; Lucas 9:43-45)

30 Alistalh Jesus taankolh xlimakalhtahudkat alacatanu, tipunataxtukolh antani xma-
paksiy Galilea, huampi ninf tachokokolh sampi ni xlacasquin t{ nacatziy pala anta xla
xtitaxtuma. 31 Sampi lhuhua tu xlitachihuinamputunkoy xlimakalhtahuakat c-tiji. Pus
hud xlitakalhchihuinantilhakoy lantla x14, Xatalacsacni Chixcd, namacamastacan c-
xmacancan chixcuhuin huanti nji xucxilhputunkoy; xlacan namaknikoy, huampi caj
xliaktutu quilhtamacy x4 nalakastakuanan calinin. 32 Huampi yama xlimakalhtahuakat
ni xakatakskoy xlacdn lantla luhua naquitaxtuy, huampi na xmacpuhuankoy tlak
nakalhasquinkoy xpalacata.

_ Kalhasquinkgy Jestis xat{ cahud xlimgkalhtahudkat tlak kalhiy xlakasi, usu talipahu litaxtu-
nit
(Mateo 18:1-5; Lucas 9:46-48)

33 Acxni xlacdn champalakolh c-Capernaum, chu acxni tanukolh c-chiqui Jesus
kalhasquinkolh xlimakalhtahuakat:

— ;T xlalimakluhuipatit c-tiji?

34 Xlacén ni kalhtinankolh sampi c-tiji xlichihuinantilhakoy xati cahud xlimakalh-
tahuakat Jesus, xapuxcu nahudn, usu talipahu xlitaxtuma. 35> Huampi cumu Jesus pacs
xcatziy xatu xlacan xlichihuinankonit c-tiji, alistalh culucs tahui, chu huanikolh pi
calaktalacatzuhuikolh xkalhacutuycédn, chungd huanikolh:

—Lapi huf ti huixin tlak kalhiy xlakasi, usu talipahu litaxtunit, pus hua yuma ti
nitd putzanijt lantla nakalhiy xlakasi, usu xapuxcu nahudn, huata xla tlak ahuatiya
namacastalay laquimpi chund nalitaxtuy la milacscujnican huanti xtachung catucahua
tascdjut namatlahuiyatit.

36 Alistalh tasanilh chatum actzu kahuasa huanti c-xitat yahuanikolh, chaxli, chu
chung huanikolh:

37 —Huanti ni nalakmakdn chatum actzu kahuasa lantla um4, chu napaxquiy caj
xpalacata catziy pi quit cpaxquiy, pus quilitaxtuy xtachuna pala quittd quimpaxquima,
na chund huanti quit quimpaxquiy, na quitaxtuy pi huatiya Dios paxquima huanti
quimacaminit.

Hugnti ni kantiy Jests cxtascijut, quitaxtuy pi matlaniy, chu tatayay
(Mateo 10:42; Lucas 9:49-50)
38 Caj litlancaliya Juan chund huanilh Jesus:

—Makalhtahuakand, cucxilhui chatum chixcd huanti caj mintucuhuini xliquilhén,
chu xmapacsakoy huanti xkalhikoy cspiritu akskahuini, huampi cumu ni acxtum
quincatalapulayan, pus clihuanihu pi nialh t{ chund camapacsalh.

39 Jesuis hudnilh:

—Ni xtilihuanitit, sampi tini chatum tlan catitldhualh lactlanca licacni tatlahu c-
quintucuhuin] pala alistalh tuncén calahud naquilichihuinédn. 40 Sampi masqui caxatic-
ahua chixcd, lapi ni quincatalatlahuaydn acxni tlan tasctjut tu tlahuama, quitaxtuy pi
quincatatayayan. 41 Na caxaticahua ti nacatahuaydn cana caj paktum vaso chichut, caj
xpalacata catziy pi quit quilacscujnipatit, mima quilhtamacd acxni x4 namaklhtinan
xtaskahu.

Huganti malacatijiniy amakapitzin laquimpi niglh nalipahuankoy Dios, fuerza naxokondn
(Mateo 18:6-9; Lucas 17:1-2)

42*“Caxaticahud ti namatlahuiydn tu ni tlan laquimpi naaktzankatayakoy nd yuma cha-
tum ti lactzucd, ti aya tzucukonit quilipahuankoy, tlak xatldn xud, xlimakua nj atlahuay,
pi pulana xpixchihuacaca aktum tlanca chihuix, chu antd xmacanca c-takayahuand
laquimpi antd xjicsualh. 43 Usu lapi catziya pi hud mimacdn malacatijiniydn pi naak-
tzankatayaya, xatldn cachucucti, chu camdkanti; sampi xalihuaca tlan pakastulu nachip-
ina c-akapin antani nalakchandn latdmat huantu xaliankalhin, ni xahua nakalhiya
kantuy mimacén, napina c-pupatin, 44 c-lhciyat, antani niucxni laksputa tapatin.
45 Usu lapi catziya pi hud mintuhudn namaakchakxayan pi naaktzankatayaya, xatlan
cachucucti, xalihuaca tlan tantustulu nachipina c-akapin antani nalakchandn latdmat
huantu xaliankalhin, ni xahua nakalhjya kantuy mintuhuan, namacapincana c-pupatin,
46 c-lhctyat antanj niucxnj laksputa tapatin. 47 Usu lapi catziya pi hud milakastapu
namalacatijiniydn laquimpi naaktzankatayaya, xalihuaca xatlan calacpimaxtuca sampi
tlak xatldn lakatzin nachipina c-akapin, ni xahua nakalhiya aktuy milakastapu, chu
namacapincana c-pupatin; 48 c-lhctyat antani niucxnj laksputa tapatin.

49 “Sampi namin quilhtamact acxni xlipacs tachixcuhuitat naliucxlhkocdn lhciyat
lapi xlicana kalhikoy matzat (usu xatldn tahuén: lapi lipahuankoy Dios). 50 Pus xlicana,
matzat luhua xlacasquinca, huampi lapi hud matzat csputnilh xliskoko, ; ti nalimaskoka-
nampalaya? Ankalhin huixin, c-milatamatcan, cakalhitit métzat, niti catalasitzinitit,
chu calapaxquitit limacxtum chatunu, chu amakapitzin.”

10

Jestis huan pi hugnti natapuchuhuakoy nitldn pala nalamakaxtakkoy
(Mateo 19:1-12; Lucas 16:18)

1Nj limakas Jesus tacaxpd c-Capernaum, chalh c-Judea, chu timilh antani xmapaksiy
xatiyat Judea, antachd xliquilhtudn c-xakalhtuchoko Jorddn. Lhuhua tachixcuhuitat
laktastokpalakolh antani xuf Jesus, chu x4 tziculh lixakatlikoy xtachihuin Dios lantlata
xlismaninit xtlahuay. 2 Caj xamaktum lakchinkolh makapitzin fariseos laquimpi nakalh-
putzakoy pala td xl4 ni tancs nahudn; chu kalhasquinkolh palapi kalhiy limapaksin
chatum puchuhua chixct namakaxtaka xpuscat. 3 Jesus chund kalhtilh:

—; T4 calimapaksin xamakan Moisés?

4Xlacén kalhtinankolh:

—Hua Moisés mdstalh talacasquin pi chatum chixcd tlan namakaxtaka xpuscat,
huampi natalaccaxlay c-pumapaksin, chu namaxquiy xatalaccaxlan cadpsnat antani
nahuan xatd xpalacata nalitataxapaxtuy xpuscat, pus tlan chd namakaxtaka.

5 Chanchu kalhtinalh Jesus, huanikolh:

—Moisés mastalh tama limapaksin, sampi huixin xaktzankan kalhjyatit minacucén.
6 Huampi hua c-xquilhtzicut acxni timalacatzucunanca, pus Dios tlahualh yama xa-
pulh chixcd, xahua xapulh puscat. 7 Hua yumd xpalacata chatum kahuasa, acxni
natapuchuhuay, tlan nalimakaxtaka xtlat, chu xtzi, laquimpi xld natatalakxtumiy
xpuscat. 8 Chanchu yama kahuasa, chu tzumat huanti xchatuycan xuankonit, chatuma

nalitaxtukoy. ° Pus hud xpalacata ccalihuaniydn pi huantu Dios malacxtuminit nj lay
catimapapitzilh chixct.

10 Alistalh acxni chankolh c-chiqui antani xtamakaxtakkoy, xlimakalhtahuakat
kalhasquinkolh xatd luhua xuaniputiin yama takalhchihuin. 11 Jests huanikolh:

—Caxaticahud ti namakaxtaka xpuscat, na natatahuilay tanuj puscat, lhuhua ta-
lakalhin kalhiy c-xlacatin Dios, xahua c-xlacatin xapulh xmahuina. 2 Na chuna litum,
huanti makaxtaka xchixcd laquimpi natadn atanuj chixcd, yama puscat kalhiy lhuhua
talakalhin c-xlacatin Dios, xahua c-xlacatin xapulh xchixcd.

Jesus siculangtlahuakoy lactzu camdn
(Mateo 19:13-15; Lucas 18:15-17)

13 Maktum liminica Jesds makapitzin lactzu camédn laquimpi nasiculanatlahuakoy,
huampi xlimakalhtahudkat tzucukolh lacaquilhnikoy huanti xliminimakg. 14-15 Huampi
acxni tcxilhli Jests huantu xtlahuamakd, sitzinikolh tzind, chu chund huanikolh:

—Luhua xlicana catlahuatit litlan, ni calihuanikdtit tama lactzu camdn pi naquilak-
minkoy antani cuif, sampi caj xman hud huanti kalhiy xtalacapastacni xtachung lant-
la tu kalhiy actzu kahuasa, x4 luhua mininiy pi namakamaklhtindn huantu Dios
maxquiputun, c-xasasti xtapaksit tu maquilhtzuquima.

16 Chu aljstalh tichaxkolh, tiakspuhuilikolh xmacan, chu siculanatlahuakolh.

Chatum kahuasa matamacunu tachihuindn Jesus
(Mateo 19:16-30; Lucas 18:18-30)

17 Acxnj Jests xtacaxma naquilhtayapalay tiji, xkosnanit ldkmilh chatum kahuasa,
lakatatzokdstalh c-xlacatin, chu chung kalhasquilh:

—Makalhtahuakana, huix luhua tlan catziya, ;xatu luhua tlan tasctjut quilitlahuat pi
tlan nackalhiy yama lipaxuhu latdmat c-akapun huantu niucxni nalaksputa?

18 Jesus kalhtilh:

—;Ta xpalacata quilihuaniya pi quit luhua tlan ccatziy? ;Ta catziya pi yund nit{
anan huanti xlicana tlan, huampi caj xman chatum, huachd Dios? 19 Huix catziya
lantla hui kampacahu xlimapaksin Dios huantu maxquinit Moisés: ‘Niucxnj tixakatliya
tanuj puscat lapi hui mimpuscat; niucxni ti timakniya; niucxnj ti timaxtuniya taksanin,
niucxnj ti timakkalhanana; niucxni ti tiakskahuipiya; na camaxqui cacni mintzi, xahua
mintlat.’

20 Yama kahuasa chun4 kalhtilh:

—Quimpuchind, hasta lantla tlak actzuct xacuanit ctzucunit makantaxtiy huantu chd
huanipat.

21 Chanchu Jesus, lantla xucxilhma, lakcatzalh, hudnilh:

—Huampi huf akampatum huantu tzankaniydn militlahuat: capit, pacs castat tu
kalhiya, chu camaakpitzinikg laklimaxkanin mintumin, alistalh caquilakta, chu caquis-
talani; chund xlicana luhua lhuhua mintapaxuhudn nalimastoka xtachung la minta-
macun c-akapun.

22 Acxni kdxmatli yama tachihuin huantu huanilh Jests, yama kahuasa chalipuhuana
alh, sampi luhua matamacund xuanit.

23 Jesus laklacankolh antani xyakg xlimakalhtahudkat, chu chund huanikolh:

—Quit lacatancs ccahuaniyan pi luhua tuhua xpalacata matamacunanin natanukoy
c-xtapaksit Dios.

24 Xlimakalhtahuakat Jestus ni xakatakskonit huantu xuanikonit, chu cacs xlilac-
ahuankoy, huampi Jesds huanipalakolh:

—Huixin quincaman, quit ccahuaniyén pi cana tuhua naquitaxtunikoy yama huanti
lipahuankoy xtumincan, chu catucahua lilactlahuayahuakoy xtalacapastacnicédn pi tlan
namakamaklhtinankoy xtapaksit Dios. 2>Chu huata ni xatuhua natanuy tantum camello
c-xtzan kantum litzapan, ni xahua chatum matamacund ti lakcatzan xtumin natanuy c-
xtapaksit Dios tu hujf c-akapun.

26 Acxni xlimakalhtahudkat kaxmatkolh yuma takalhchihuin, xaajhuaca lanaj lilac-
ahuankolh, xacstulahuanikoy:

—Pus lapi chuna, ;ti cht luhua nalakmaxtuy xlistacna laquimpi natanuy c-akapin?

27 Jesus kalhakaxmatkolh, chu huanikolh:

—Lapi caj xacstu chatum luhua puhuén pi tlan nalakmaxtuy xlistacna, x14 nj lay td
matlaniy; huampi Dios pacs tlan matlaniy xlipacs tu puhudn natlahuay, nitd tuhua
xpalacata.

28 Chanchu Pedro, tzdculh huaniy:

—Quimpuchinacédn, quin cakxtakmakanitahu pacs tu xackalhiyahu laquimpi ccas-
talaninitan, ;tu chinchu naquincalakchanan?

29 Jesus kalhtikolh:

—Lacatancs ccahuaniyén, pi tini chatum andn pala ti makaxtaknit huantu kalhiy,
pala xchic, usu xnataldn, usu xtlat, usu xtzi, usu xpuscat, usuchi xahua xcamdn,
usu xpucuxtu, caj xpalacata naquistalaniy, usuchi caj xpalacata nadn macatzinikoy
tachixcuhuitat lantla Dios matzankananiputunkoy, chu maakaputaxtiputunkoy. 3° Quit
ccahuaniyén pi yama chatum, luhua lhuhua chiqui nakalhiy antanj nachdn, xtachuna
la xnatalan, la xnatlatna, usuchi la xcamdn, la xmakaandnat. Luhua xlicana lhuhua
nataksa, chu masqui luhua lhuhua nasitzinikoy yund catuxdhuat, huampi hua chu
namin quilhtamact namaklhtindn xataluloktat latdmat huantu niucxni laksputa c-
akapun. 3! Huampi lhuhua huanti lanchu lactalipahu, chu macapulamakg, alistalh huata
xlacdn ahuatd huilakoj nahudn; chu lhuhua huanti lanchg njitd xlakasican litaxtukoy,
luhua ghuatd quitaxtumaké; huampi acxni chd yama quilhtamacy huata pulh hua
namaxquikocan xputahuilhcan c-akapun.

Jesus lichihuinampalay pi namaknicdn
(Mateo 20:17-19; Lucas 18:31-34)

32 Maktum lantla xtijinamakg, xamak¢ c-Jerusalén; Jesus xpulanitilhakoy xlimakalh-
tahudkat. Puschi xaklituanankonit, chu amakapitzin tachixcuhuitat ti na ahuatiya c-
xchakdn caj chapecua cstalamakg, sampi xpecuankoy xatd cahud naakspulay Jesus. Xa-
maktum Jesus caj tdnuj mamacxtumipalakolh xkalhacutuycén, chu tzdculh alihuanikoy
huantu luhua naakspulay. 33 Namd huanikolh: “Lantla ucxilhpatit, amahu c-Jerusalén
antani naquimacamastacan, quit Xatalacsacni Chixc, c-xmacancan xanapuxcun pali-
jni, chu xmakalhtahuakanacan Judios; xlacdn naquililhcakoy pi naquimaknicén, chu
naquimalacapukoy c-xlacatincan mapaksinanin romanos. 34 Xlacan tlan naquilikalhaka-
manankoy, naquisnokkoy, naquinchujmanikoy, naquimaknikoy. Huampi quit xliaktutu
quilhtamacd naclakastakuanan calinin.”

Santiago, chu Juan squinikoy Jesus aktum litldn
(Mateo 20:20-28)

35 Alistalh Jacobo, chu Juan, xcamdn Zebedeo, laktalacatzuhuikolh Jesus, chu
huanikolh:

—Makalhtahuakand, clacasquinahu xquincatlahuani aktum litlan huantu ccasquim-
putunan.

36 Jesus huanikolh:

—;Tt lacasquindtit nactlahuay caj mimpalacatacan?

37 Xlacan huanikolh:

—Acxni huix namakatlajakoya xlipacs huanti sitzinikoydn, chu natzucuya mapaksi-
nana cumu tlanca Rey antd c-lipaxuhu mimpumapaksin, xquincamaxqui talacasquin
xactahuilachahu c-mimpaxtin laquimpi naccatamapaksinandn.

38 Jesus kalhtikolh:

—Huixin nj pala tzind catziyatit huantu squimpatit. ;Pi xlicana puhuanatit pi tlan
natayaniyatit c-aktum tlanca tapatin xtachund lantla yama tapatin tu quit nacpatiy? Usu
¢ pi namatlaniyatit pi nacamaknicanatit lantla naquimaknican?

39 Xlacan kalhtinankolh:

—Cpuhuanahu pi max tlan nactayaniyahu.

Jesus huanipalakolh:

—Xlicana x14 pi tlan natayaniyatit huixin, sampi huixin fuerza antd nalitaxtuyapitit
lhuhua tapatin chund lantla huantu quit naquiakspulay, chu fuerza natayaniyatit;
na chuna litum nacamaknicandtit makapitzin huixin xtachund lantla naquimaknican.
40 Huampi hua chu lantla huixin lacasquintit pi naccahuiliydn c-quimpaxtdn acxni
nactzucuy mapaksinan c-quimpumapaksin, pus quit lacatancs ccahuaniyan pi ni quild
pala nacmastay, huata xman hud lakchdn huanti lacsackonit Quintlat namaxquikoy.

41 Acxni catzikolh amakapitzin xlimakalhtahudkat huantu xlacasquinkoy Juan, chu
Santiago, lisitzinikolh. 42 Pus Jesus pacs tasanikolh natalacatzuhuikoy, chu chund
huanikolh:

—Huixin catziydtit pi huanti xanapuxcun mapaksinanin xala c-aktum cachiquin,
xlacén pacs akchipakoy lantla tu hui cachiquin, chu luhua tlihuaka huilikoy xlimapaksin,
na chund huanti xalactalipahu malananin akskahuimaklhtikoy huantu kalhikoy ti
ni lactalipahu xnatachiquincdn. 43 Huampi huantu mimpalacatacdn ni chung cati-
caquitaxtunin, sampi huanti luhua talipahu xapuxcu litaxtuputun c-milakstipancan,
xlacasquinca pi camatldnilh nalitaxtuy xtachund lantla ti caj milacscujnican. 44 Chu
na chund lapi taxtuyachd chatum lantla huixin huanti xacalacan xuamputulh, chu
mapaksiputunkoy amakapitzin xtachixcuhuin xtachun4 lantla xapuxcu, huata x14 luhua
mininiy nalitaxtuy xtachuna la chatum lacscujni huanti na caj nalakachixcuhuinin
huantu nalimapaksikoy amakapitzin. 45 Xtachund lantla quit Xatalacsacni Chixcu ni
hud clakminit catuxdhuat laquimpi caj lantla chatum tlanca puxcu naquiscujnanican,
huata hud clakminit laquimpi caj lantla xlacscujnican naclitaxtuy nacmaktayakoy
amakapitzin, chu na chuna litum, laquimpi quit nacmacamastay quilatdmat laquimpi
chund tlan naclimaakaputaxtikoy xlatamatcan xlilhuhua tachixcuhuitat.

Jesus mapacsay chatum lakatzin huanicdn Bartimeo
(Mateo 20:29-34; Lucas 18:35-43)

46 Chankolh chu c-aktum cachiquin huanicédn Jericé, caj xtiyapuntaxtumakg, luhua
lhuhua chixcuhuin cstalanimakd Jesis. Acxni aya xtaxtumakd cachiquin, chatum
lakatzin huanican Bartimeo, xkahuasa xuanit Timeo, antd xuf c-xquilhpan tiji, csquima
limosna. 47 Acxni kdxmatli pi hua Jesus xala c-Nazaret ti xtitaxtuma, tzdculh catasay,
xquilhuama:

—Jesus, xquilhtzdcut xamakan rey David, catlahua litldn, caquinkalhini talakalhaman.

48 Na luhua chalhuhua ti xquilhnikoy pi nakatxtaka; chanchu x4, huata cax tzdculh
catasay, hua:

—Jesus, xquilhtzucut rey David, caquinkalhinj talakalhaman.

49 Puschi tachodkolh Jesus, chu huanikolh amakapitzin:

—Cahuanitit camilh tama lakatzin.

Pus chatum alh tasaniy, chu chund huénilh:

—Caakpuhuanti, kahu; cataya, sampi Jesus tasanimdn.

50X1a lhkan makdsulh xmactahuaca catiyatna, aya lit tayalh, chu talacatzihujlh antani
xya Jesus. >1Jesus kalhdsquilh:

—; Tt lacasquina xactlahualh mimpalacata?

Yama lakatzin chund kalhtinalh:

—Makalhtahuakand, quit clacahuanamputan.

52 Jesuis hudnilh:

—Tland lipaxuhu napina c-minchic. Huix aya nalacahuanana sampi quilipahuanita.

Puschi yama lakatzin acxni tuncén lacahudnalh, chu na staldnilh Jesds antani xla
Xama.

Jests tanuyachd c-xacachiquin Jerusalén
(Mateo 21:1-11; Lucas 19:28-40; Juan 12:12-19)

1 Lantla xtalacatzuhuimakg c-Jerusalén, pulana antd chankolh c-aktum kastin,
huanican Monte de los Olivos, c-xlacatin xuilaké aktuy lactzu cachiquin huanikocan
Betfagé, chu Betania; yuma cachiquin tapakstokuilakd Jerusalén. Acxni antd xuilakg,
Jesus malakachakolh chatuy xlimakalhtahudkat, 2 chu huanikolh:

—Capimpitit c-lactzu cachiquin tu xapulana huilachi, man hud natanuyapitit, nachip-
indtit c-aktum chiqui antani naucxilhdtit pi chiyahuacanit tantum axnu huantu tini
chatum akatahuilay; naxcutatit, chu nalitanatit. 3 Palapi hui ti nacahuaniydn xatu
nalilaydtit, huixin nahuandtit: ‘Hua Quimpuchinacan maclacasquimputin, chu tuncan
napuspitpalay.’

4 Xlacan ankolh, chu xlicana manoklhukolh tantum axnu xchiyahuacanit c-
xtanquilhtin aktum chiqui lacatzu c-mélaccha. Xlacdn xcutkolh, > chu huanti anta xyaké
lacatzy, ucxilhkolh huantu xtlahuamakd, chund huanikoca:

—;Tu tlahuaputundtit? ;T4 lilayatit xcutatit tama axnu?

6 Chanchu xlacan, chund kalhtinankolh lantla xuanikonit Jesus, chu nialh ti huaniko-
ca, maxquikoca talacasquin nalenkoy. 7 Tiliminikolh actzu axnu antanji xuf Jesus, chu
likatlapanikolh xlhakatcan. Jests katahui, chu lalihuan tayakolh c-tiji tu an c-Jerusalén.
8 Luhua lilhuhua tachixcuhujitat xminkonit paxtokkoy. Lhuhua ti tzucukolh stonkmikoy
xlhakatcan c-tiji, chanchu makapitzin xtucxkoy xpakanin quihuj, na antd xmamimakg c-
tiji.  Huanti xpulanitilhakoy, xahua ti ahuan cstalatilhakoy, tzucukolh catasakoy, chuna
xquilhuamakg:

—iCamaxquihu cacnj Dios! Dios casiculanatlahualh yuma chixcg ti xl4 macamimal!
10 ;Dios casiculanatlahualh xlimapaksin huanti xld malakachanit laquimpi naquinca-
mapaksiydn, na chund lantla mapaksinalh xamakan quinquilhtzucutcén rey David!
iCamaxquihu cacnj Dios huanti huilacha talhman c-akapin!

11 pus chung tanuchd Jesus c-Jerusalén, chu alistalh alh c-tlanca xtemplo Dios tu xui c-
Jerusalén. Acxni xucxilhkonittd xlipacs lantla xui c-xpulacni xapatzaps templo, taxtulh,
chu taampalakolh xlimakalhtahudkat sampi kotanuya xuanit.

Jesus mascacay akatum xaquihui higo hugntu nitd xtaksniy xtahudcat
(Mateo 21:18-19)
12 Lichali tzisa, Jesus tacaxpd c-Betania, chu lantla xtlahuama x14 tziculh tzincsa.
13 Alimékat tcxilhli akatum xaquihui higo, luhua stakninqui xtaya xatuhudn; alh ucxilha
pala kalhiy xatahudcat. Huampi acxni ldkchalh, nitd taksli, xman hua xatuhuan; sampi
ni naj xquilhtamacu xuanjt nalay xatahuacat higo. 14Jests chungd huanilh yama quihui:
—Quit clacasquin pi nialh pala chatum nahuapalay mintahuécat.

Jesus putlakaxtukoy huanti cstanamakg c-tlanca templo xala c-Jerusalén
(Mateo 21:12-17; Lucas 19:45-48; Juan 2:13-22)

15 Caj litlancaliya chankolh c-Jerusalén; Jesus tuncdn tdnulh c-tlanca templo,
chu tziculh tamacaxtukoy huanti antd cstanamakd, xahua ti xtamahuanamakg c-
xtanquilhtin templo. Maakpuspitnikolh xmesajcdn huanti xlakpalimaké tumin, xahua
ti csillajcan cstalanin palomas, chu cstamakolh. 16 Na nialh xlacasquinikoy pala ti
natatanuyachd xlistat c-xtanquilhtin templo. 17 Chanchu chund tzucukolh lihuanikoy
tachixcuhuitat:

—C-xtachihuin Dios huantu tatzoktahuilanit c-Likalhtahuaka, chund huan: ‘Yuma
quinchic, luhua caj xman hud nalimaxtucan pi antd naquintlahuanikoy oracién xlipacs
tachixcuhuitat canicahua xalanin’, huampi hua huixin aya limaxtunijtantit xtachuna la
xputatzeknican kalhananin. 18 Makapitzin xmakalhtahuakanacan judios, xahua xana-
puxcun palijni kaxmatkolh huantu x14 xquilhuama, huata alistalh tzucukolh lacputzakoy



SAN MARCOS 11:19 98 SAN MARCOS 11:33

lantla natlahuakoy pi tzek namaknikoy, sampi xpecuanikoy lantla xmasiyunikoy tachix-
cuhuitat huata pacsa tanu xlicatzinikoy, xlacan xcacninanikoy caj xpalacata lactlanca
talacapastacni tu xmasiyunikoy. 1 Huampi acxnj aya tzdculh kotanuy, Jests catatacaxpa
xlimakalhtahudkat, chu taampalakolh c-Betania.

Xaquihui higo hugntu tachihuinalh Jests scackonit hasta xtankaxek
(Mateo 21:20-22)

20 Lichalj tzisa, lacatzy titaxtukolh antanj xya yama xaquihui higo huantu lacaquil-
hnilh Jesus, chu ucxilhkolh pi pacs cscackonit lantla xakan hasta xtankaxek. 2! Pedro
lacapastactdyalh, chu chung hudnilh Jesus:

—Makalhtahuakand, cadcxilhti yama xaquihui higo huantu lacaquilhni kétana, aya
scackonit.

22 Tikalhtinalh Jests, tihuanikolh:

—Hud lilalh laquimpi xaliucxilhtit nahudn lantla milipahuanat Dios. 23 Pus luhua
xlicana tu ccahuaniydn, pi caxaticahud ti xudnilh yuma kastin: ‘Catapanu antani
huila, chu capit tajuya c-takayahuand’, na lapi ni macpuhudn, huata canajlay, chu
catziy pi chund naquitaxtuy, xlicana chund nakantaxtuy. 24 Huachd ccalihuaniydn pi
xlipacs huantu nasquiniyatit Dios c-mioracioncdn nacatlahuaniydan, lapi lipahuanatit,
chu catziyatit pi x4 nacamaxquiydn tu squiniyatit, xlicana chund nacaquikantaxtu-
niydn. 25 Na chuna litum acxni natlahuayatit mioracioncan, palapi huf ti tzind tu
talalimakasitzinitdn, pus huata pulana catapati, chu camatzankanani, laquimpi hua
Mintlatican ti huilacha c-akapun, na nacamatzankananiydn mintalakalhincan. 26 Hua
palapi huixin ni namatzankananiyatit huantu catlahuaniydn amakapitzin, na chuna
Mintlatican Dios ti huilacha c-akapun, na ni caticamatzankananin mintalakalhincén.

Hu{'ti nitd liucxilhg xlimgpaksin Jests
(Mateo 21:23-27; Lucas 20:1-8)

27 Titapuspitpalakolh c-Jerusalén, chu acxni xlatanuma Jestus c-templo, laktala-
catzuhuikolh xanapuxcun palijni, chu xmakalhtahuakanacan judios, xahua lakkolutzin
mapaksinanin. 26 Chung kalhasquinkolh:

—;Tthuan huix lihuanikoya huantu tlahuamakg c-templo? ; T maxquinitan limapak-
sin pi chund natana tlahuaya?

29 Huampi Jesus kalhtikolh:

—Pus quit na hui huantu naccakalhputzaydn, chu lapi huixin naquinkalhtiyatit,
pus quit na naccahuaniyan ti quimaxquinit limapaksin xpalacata huantu ctlahuay.
30 Lanchyj tuncédn caquihuanitit: ;t{ maxquilh limapaksin Juan Bautista pi naak-
munundn, pa hud Dios, usu hua chixcuhuin?

31 Xlacdn tzucukolh lalixakatlikoy, xlakalhasquinkoy, chu xlahuanikoy: “Lapi
nahuaniyahu pi Dios malakachalh, xld naquincahuaniyan: ‘;Lantla chinchu ni licana-
jlanitit huantu calitachihuindn?’ 32 Huampi na ni lay nahuaniyahu pi hud xacstu lacapds-
tacli tu nalichihuindn.” Pus ni chund xlikalhtinamputunkoy sampi xcatzikoy pi luhua
lhuhua xcanajlanicanit pi Dios xlicana xmalakachanit Juan Bautista naliakchihuindn
xtalacapastacni, hud xlipecuanikoy xlilhuhua tachixcuhuitat, chu xlacén ni catzikolh
lantla nakalhtinankoy. 33 Xaldn chung kalhtinankolh:

—Pus ni ccatziyahu t{ limapaksilh Juan pi naakmununén.

Jesus kalhtikolh:

—Pus na ni pala quit cacticahuanin ti quimaxquinit limapaksin caj xpalacata huantu
tlan ctlahuay.

12

Xatakalhchihuin ti ni xalacuan xmaktakalhnanin tachandn
(Mateo 21:33-46; Lucas 20:9-19)

1 Caj litlancaliya Jests tzucupaj xakatlikoy tachixcuhuitat, caj litachihuinankolh
aktum takalhchihuin, chung huanikolh: “Maktum xui chatum chixct, chalh c-xptcuxtu
lhuhua xalichanat uva. XIl4 lihuana tipacanulh, alistalh tldhualh aktum tlanca torre
antani natahuacay ti namaktakalha xtachanan. Chu na tldhualh xpuchitni laquimpi antd
nalakchita xuvas acxni nachay. Ni makas quilhtamacu xld masacuanikolh makapitzin
maktakalhnanin laquimpi hud chd naliscujkoy yuma tlanca xcatacuxtu, sampi x14 alh
makat c-alacatanu cachiquin. 2 Acxni lakchalh quilhtamacu lantla tzucuy chay, chu lak-
chitcan uvas, yama xmalana catacuxtu malakdchalh chatum xlacscujni pi nasquinikocan
huantu xlakchdn xl4 nachipay xatachitni uvas. 3 Huampi xlacdn chipakolh, tlan
akkaximikolh, caj chunatd macampalakolh, chu nitd maxquikolh tachitni. 4 Yama
xmalana pucuxtu malakachapd tanuj litum cscujni, huampi x14 liactalamikolh chihuix,
masipanikolh c-xakxeka, chu calahud huanikolh. 5 Xmalana catacuxtu malakachapd
achatum cscujni, huampi hud yuma maknicancha. Na chungd lhuhua malakachapalakolh
cscujnin; hui ti maknikoca, chu makapitzin lakkaximikoca.

¢ “Yama kolutzin ahuatiyd xakataxtunima chastum xcam ti luhua xpaxquiy, xpuhuén:
‘Pala nacmalakachay quinkahuasa, max nakaxmatnikoy huantu nahuanikoy.” Xlicana
malakdchalh xkahuasa. 7 Chanchu acxni lakchankolh yama kahuasa, yama xmaktakalh-
nanin xcauvasna chung tzdculh lahuanikoy: ‘Luhua catziyahu pi hua yuma kahuasa
ti nachipay putum yumg huantu quin liscujmahu, huata xatldn camaknihu laquimpi
quin nakalhiyahu huantu xlichipat.” 8 Pus chipakolh, maknikolh, chu tiquimakankolh
c-xquilhapan pacuxtu.”

9Jesus kalhasquinkolh huanti xkaxmatnimakg: “; Ta cht huixin puhuandtit natlahuay
yama xmalana pucuxtu? Pus hua yuma xamaland namin, chu namaknikoy yuma ni
lacuan xmaktakalhnanin, chu xla namacuintajlikoy xpuchanén tanuj maktakalhnanin.

10 “Huixin ;pi hasta ni alikalhtahuakayatit masqui hua yuma lantla tatzoknit xtachi-
huin Dios c-Likalhtahuaka? Lacatum chund tatzoknit:

“Yama tlanca chihuix huantu tilakmakankolh patzapsnanin sampi tipuhuankolh pi nitu
xlakasi,

huata lanchd hud luhua kalhima xlakasi sampi anit lijaxkoy lantlata xlitlanca chiqui.

11 Huampi hua Quimpuchinacan Dios huanti laclhcanit pi chund naquitaxtuy

laquimpi quin caj cacs nalilacahuanahu acxni ucxilhahu lantla tu tlahuanit.” ”

12puschi xlacdn xchipaputunkoy Jests sampi xakatakskonit pi caj kas chund xlacsacnit
yuma takalhchihuin laquimpi nalimalacahuanikoy. Huampi cumu lilhuhua xlayaké
tachixcuhuitat huanti xcanajlakonit xtachihuin, pus pecuanikolh, chicd pala nasitz-
inikoy, huata xatldn caj makaxtakkolh, chu ankolha.

Kalhasquincdn Jesus lapi mininiy lakaxokonicdn impuestos gobierno xla Roma
(Mateo 22:15-22; Lucas 20:20-26)

13 Chanchu timalakachananikoca makapitzin fariseos, xahua ti xtatayakoy rey
Herodes, laquimpi nakalhputzakoy c-xtachihuin lantla namamakuasikoy. 14 Acxni
lakchinkolh, chung kalhasquinkolh:

—Makalhtahuakand, ccatziyahu pi huantu huix huana, luhua hua taluléktat, chu huix
niti liquilhpuhuana, chu njti lacsacpaxquiya, huata huaniya huantu nitldn tlahuama,
masqui lhuhua huanti ni liucxilhputunkoyan; huata lacasquina pi xliputum tachix-
cuhujtat nalakapaskoy lantla Dios lacasquin nalatamakoy. Pus quincahuani, ;pd tlan
nacmakxokonanahu gobierno xla Roma, usu ni chuna xlilat?

15 Jesus xcatziy pi caj xkalhputzamakg, chu chung huanikolh:

—;Tuhuan caj man quimputzananipatit huantu tlan naquilimamakuasiyatit? Caquil-
itanitit okxtum tumin laquimpi nacucxilha.

16 Puschi liminica okxtum tumin; acxni dcxilhli Jesas kalhasquinkolh:

—;Ti xlacapun talhcanit yuma? Chu ;ti xtucuhuin{ tatzoktahuilanit c-xlacan tumin?

Xlacan kalhtinankolh:

—Hu4 xlacapun xapuxcu mapaksina romano.

17 Jesus huanikolh:

—Pus camaxquitit gobierno huantu lakchdn gobierno, chu na chund camaxquitit Dios
huantu lakchdn namacamaxquiy4tit.

Xlacan caj cacs lacahuankolh, chu nialh xcatzikoy tu nakalhasquimpalakoy.

Jests kalhasquincdn pala lakastakuanankoy nin calinin
(Mateo 22:23-33; Lucas 20:27-40)

18 Alistalh ankolh tachihuinankoy Jestis makapitzin saduceos. Yuma chixcuhuin
huankoy pi xlistacna chatum ni catilakastakuanalh acxni naniy, pus hud xpalacata
likalhasquinkolh:

19 —Makalhtahuakand, hua Moisés quincamakaxtakninitan aktum limapaksin, palapi
chatum chixcd naniy, na nanimakdn xpuscat, chu nitd kalhikoy xcamancén, tlan
huatiya chatum xtald natatapuchuhuay xyastd, chu nakalhikoy xcamancan laquimpi ni
nalaksputayay xtucuhuini xtald huanti nilh. 20 Maktum xuilak¢ kalhatujun lakkahuasan
linataldn; xapuxcu tapuchdhualh, chu ni limakas nilh, huampi ni kalhikolh xcamancén.
21 Xlichatuy xtala tatapuchthualh xyasta, chu ni limakas quilhtamacd x1a na nip4, chu
nimpala hud takdlhilh caman. Na chung akspulalh xlikalhatutu. 22 Chanchu putum
xlikalhatujuncén, pacs tatapuchuhuakolh yama puscat, chu nj pala chatum takalhilh
caman. Chanchu nj limakas yama puscat na nilh. 23 Chinchu acxnj xlistacnacan nalakas-
takuanankoy calinin, ;xat{ ya chixcd xpuscat nahudn, pus pacs tatapuchuhuakolh
xkalhatujuncan?

24 Jesus kalhtikolh:

—Huixin luhua xlicana aktzankatayanitdntit, sampi ni catziyatit, chu ni akataksatit
lantla huan xtachihuin Dios huantu tatzoktahuilanit c-Likalhtahuaka, chu na ni pala
catziyatit lantla kalhiy xlitlihuaka Dios, lantla x14 likalhimakochd xlistacnacan ninin c-
akapun acxni xld malakastakuanikoy calinin. 25 Sampi acxni ninin lakastakuanankoy
calinin, pacs chixcuhuin, xahua lacchajén, nialh ti catitapuchuhuakelhcd, sampi nal-
itaxtukoy caj xtachungd lantla xdngeles Dios huanti huilakochd c-akapun. 26 Chu
hua xpalacata, lapi nalakastakuanankoy ninin, usuch{ ni nalakastakuanankoy, ;pi ni
akataksatit lantla huamputin Likalhtahuaka huantu tzokli Moisés acxni xl4 lantla
tachihuinalh Dios c-pukalhtum hudtzapu, acxnj xaclhcutayama, chund huénilh: ‘Quit
xDios Abraham, xahua xla Isaac, chu xla Jacob.” 27 Antd huamputin pi huanti lamaké
xastacnd catuxdhuat, chu huanti aya nikonit, lacxtum lampala xastacnacd lamaksg,
sampi Dios ni hua xDioscén ninin, huata huanti lamakg xastacna.

Jesus kalhasquincdn xatu xlimapaksin tlak xlacasquinca namakantaxtiyahu
(Mateo 22:34-40)

28 Chatum xmakalhtahuakanacan judios, x14 xkalhakaxmatma lantla xtalahuanimaké
Jesus yama chixcuhuin, chu cumu akétaksli pi tlan xkalhtinanit, na laktalacatzihuilh
laquimpi nakalhputzay, chund kalhasquilh:

—Lantla xlipacs limapaksin huantu Dios mastanit natlahuayahu, ;xanima tlak xla-
casquinca?

29 Jesus kalhtilh:

—Huantu luhua tlak xlacasquinca namakantaxtiyahu xlimapaksin Dios, chuna huan:
‘Cakaxpattit chatunu huixin xala c-Israel, hua Quimpuchinacdn Dios, xtastum hud
Dios, niti achatum andn, chu xman hua Mimpuching natlahuaya. 3° Hud capaxqui,
chu calipdhuanti Mimpuchina Dios xlipacs minacy, xlipacs milistacna, xlipacs minta-
lacapastacni, chu xlipacs militlihuaka.” 31 Chinchu hua xlipulactuy huantu na caj
xtachund, chungd huan: ‘Calakalhdmanti amakapitzin mintatamalacatzuctn lantla huix
acstulakalhamancana.” Hua lantla yuma kampatuy limapaksin, ni anan apulactum
huantu tlak xlacasquinca, usu huantu Dios lacasquin namakantaxtiyahu.

32 Yama xmakalhtahuakana judios hudnilh Jesus:

—Makalhtahuakand, luhua cmatlaniy tu huana, pus xlicana pi caj xman chatum Dios
kalhiyahu, chu niti andn achatum. 33 Pus na luhua xlicana pi luhua quilipdxquit Dios xli-
pacs quinacd, xlipacs quintalacapastacni, xlipacs quilistacna, chu xlipacs quilitlihuaka.
Pus huantj tlahuay yuma pulactuy limapaksin c-xlatdmat, atzini makapaxuhuay Dios ni
xahua xlipacs licaxtlahuan tu nahuilinican, usu limajinin tu lhcuyunicdn yuma c-tlanca
templo.

34 Acxni kdxmatl] Jesus lantla akstitum kélhtilh yama chixct, chund huanilh:

—Pus huix akatadkspat la Dios mapaksinamputin c-milatdmat, chu cpuhuan pi huix
lampala nialh mékat lantla natanuyapi c-xtapaksit Dios.

Alistalh nialh t{ xpuhua pala td caj lakahuan nakalhasquin.

¢ Xati luhua xquilhtziicut nahudn Cristo acxni namin?
(Mateo 22:41-46; Lucas 20:41-44)

35 Antacu xlama Jesus c-templo, chu tzucupaj masiyunikoy xtachihuin Dios ti
xminkonit, chu chun kalhasquinkolh:

—;Pi kalhikoy taluldktat tu huankoy mimakalhtahuakanacan acxni huankoy pi yama
Cristo huanti namin calakmaxtuyén, mat xquilhtzdcut xuanit yama xamakan rey David?
36 Sampi maktum huatiya David acxni mapuhudnilh Espiritu Santo, chund tzokli c-libro
xla Salmos xpalacata Cristo, hua:

‘Quimpuchina Dios chund huanilh chatum litum ti na Quimpuchina:
Catahuila c-quimpaxtin laquimpi naquintamapaksinana,
hasta acxni quit cmakatlajakonit xlipacs huanti sitzinikoyan laquimpi limacxtum
nalakachixcuhujkoydn.’
37 Pus ;lantla chd tlan napuhuanatit pi huanti namin Cristo xquilhtzicut nahuan rey
David acxni huatiya David xcacninaniy, xlimapacuhuiy Quimpuchina?
Yama quilhtamacd lhuhua chapaxuhuana xkaxmatnimakg Jesus xtamasiyun.

Jests lhuhua tu liyahuakoy xmakalhtahuakgnacan judios
(Mateo 23:1-36; Lucas 11:37-54; 20:45-47)

38 Lantla makcatzi xtachihuinamakg tachixcuhuitat, chund huanipalakolh: “Skélalh
catahuilatit, ni nacaakskahuimiyan yama mimakalhtahuakanacan huanti masiyuy xli-
mapaksin Moisés. Luhua lakatikoy lantla pulatamakoy lacchalhmanxlhakatcéan, chu na
lakatikoy pi pacs nacacninanican antanj naxakatlipaxtokkocdn c-tiji. 3% Acxni ankoy
c-templo lacasquinkoy nalikalhikocan tlak lacuan putdhuilh antanj natahuilakoy, chu
na chuna tlahuakoy antani hui pupascua. 4° Chu huanti nimakankocanit lacchajan
akskahuimaklhtikoy xchiccan, chu laquimpi niti mat nacatziy lantla xtayatcdn, caj
maclhcatlahuakoy laclhman xoracioncan. Huampi ni pala tzing catzikoy pi hua xlacdn
ti tlak lihuacd naljpatikoy xtakastacyahuan Dios.”

Xlimosng tu mgastay chatum limaxkan puhuanini puscat
(Lucas 21:1-4)

41 Maktum Jesus xui lacatzd antani huilaké xpumujucan limosna c-tlanca templo.
Xl4 caj xucxilhmakg lantla tachixcuhujtat xmujumakg tumin, chu lacricujni xmujukoy
luhua lhuhuatna xtumincdn. 42 Caj litlancaliya chilh chatum punini puscat, luhua
xlicana limaxkan xuanit, chu c-aktum caja x1d mujulh okxtuy tumin xla cobre, nitd
xtapalh xuanit. 43 Jesus tasanikolh xlimakalhtahuakat laquimpi na naucxilhkoy. Chung
huanikolh:

—Luhua xlicana tu ccahuaniyén pi hua yuma punini puscat xalimaxkan, tlak mtjulh
tumin c-caja ni xahua yama lacricujni huanti mujukonit lhuhua tumin. 44 Pus xlacdn
mastakonit huantu aya xakataxtunikonit, hua x14 lantla xcatalimaxkat pacs mastakonit
huantu xkalhiy pala xlihudyalh.

Jesus lichihuindn la nalaclakoy tlanca templo xala c-Jerusalén
(Mateo 24:1-2; Lucas 21:5-6)

1Jesus aya xtaxtumachi c-tlanca templo xala c-Jerusalén acxni chatum xlimakalh-
tahudkat, chund huénilh:

—Makalhtahuakand, caucxilhké laklilakatit chthuix huantu licaxtlahuacanit yuma
patzaps xla tlanca xtemplo Dios.

2Jesus kalhtilh:

—Luhua tlan ucxilhpat yuma lactlanca chihuix huantu licaxtlahuacanit yuma tlanca
templo, huampi ni catziya pi nialh makas quilhtamacd pacs yuma lactlanca chiqui
nialh catitasfyulh, sampi nalactilhmicédn, chu nialh pala aktum chihuix catitahui antani
lakalhuilikocanit.

Jesus lichihuindn lantla namin xlisputat
(Mateo 24:3-28; Lucas 17:22-24; 21:7-24)

3 Alistalh taankolh xlimakalhtahudkat c-xakastin huanicdn Monte de los Olivos. Yuma
kastin luhua xtalacatzajua xtahui antani xya tlanca templo xala c-Jerusalén. Acxni antd
chankolh Jesus, ctlucs tahui. Chanchu alistalh tilakminkolh Pedro, Santiago, Juan, xahua
Andrés, chu chung tzek kalhasquinkolh:

4 —Clacasquinghu xquincahuani, ;n{ lihuaya chuna nalay yuma lantla nalactilhmjcan
ayachd tlanca templo? ;T4 nalitasiyuy huantu naclitalulokahu laquimpi naccatziyahu
pi aya nakantaxtuy huantu ucu quincalitachihuinanti?

5 Kalhtikolh Jesus, tziiculh huan: “Cuintaj catlahuatit, niti nacaakskahuiyan. ¢ Sampi
lhuhua ti naminkoy xtachung lantla quit nalitaxtuputunkoy, chu nahuankoy: ‘Quit
Cristo laquimpi naccalakmaxtuyan’, chu lhuhua ti natakskahuikoy, chu nacanajlanikoy
xtachihuincén.

7 “Na chuna litum, huixin nakaxpatdtit lantla nalichihuinancan canihud lamaké
latalatlahu, huampi huixin ni capecudntit sampi xlacasquinca pi pulh chund nalay.
Huampi xlipacs yumd cajcu xquilhtzicut lantla nalay &listalh. & Sampi canicahud
catuxdhuat xlilhuhua cachiquin nalalacataquikoy akatunu cachiquin, chu akatunu
nacién. Tiyat lacaxtum natachiquiy catuxghuat, chu nalay tatzincstat. Huampi pacs
yuma cajcu liquilhtzuciimaj nahudn lantla tu namin tlanca tapatin.

9 “Huampi huixin catatlihuaklhtit xpalacata tu nacaokspulaydn sampi nacamaca-
mastacanatit c-xpumapaksincan lactlanca napuxcin, chu nacamapatinicanatit c-
xpukalhtahuakacan judios, nacalipincandtit c-xlacatincan reyes caj quimpalacata;
chund huixin tlan naquilichihuinanapitit pi xlicana quilipahuandtit. 10 Pus lantla ni
alakchan nahudn quilhtamacu lantla nakantaxtuy huantu ccahuanimdn, yuma quin-
tachihuin huantu mastay laktaxtut nalichihuinankocdn xlicatlanca catuxdhuat, chu
pacs nalakapascdn. 1! Chu acxni huixin nacalipincandtit, nacamacamastacanatit, ni
calipuhudntit xpalacata lantla nakalhtinandtit, ni pala alisok calacapastéctit. Huixin
chund nahuandtit huantu Dios nacamacatziniydn yama quilhtamacy, pus ni huixin
catichihuinantit huata hua yama Espiritu Santo nachihuinan mimpalacatacan. 12 Yama
quilhtamacd xacstu linatalan nalamacamastakoy laquimpi namaknikocén, chu natlatna
namacamastakoy hasta masqui xcamancédn laquimpi namaknikocan, chu makapitzin
lakkahuasdn namacamastakoy hasta masqui xtlatcan laquimpi na namaknikocan. 13 Pacs
tachixcuhuitat nacalixcajnikoydn caj xpalacata canajlayatit quintachihuin, huampi
huanti natayaniy, chu ni nalimakaxtaktayay pi quilipahuan hasta lantla natitaxtukoy
yuma ni lacuan quilhtamacy, pus hua tama namaakaputaxtiy xlistacna.

14 “Acxnj huixin naucxilhdtit pi kantaxtuma huantu titzokli xamakan profeta Daniel
acxnj tilichihuinalh lantla nalikamanancan, chu lixcéjnit nalimaxtucdn yama tlanca
xtemplo Dios xala c-Jerusalén, chu anta c-xpulacni nayahuacan dios xatatlahuamakxtu;
acxnicy huixin huanti lamakocha nahudn c-xatiyat Judea catzalatit tuncan calacsipijni.
(Huantj likalhtahuakay yuma libro caakataksli huantu lichihuinama Jests.) 15> Chu

huanti huacachd nahuan c-xakstin xchic, acxni natactay laquimpi natzalay, huata
xatldn ni catdnulh laquimpi namaxtuy pala tu nalén huantu kalhiy c-xchic. 16 Na
chund huanti anit nahudn c-xcatuhudn, huata xatldn ni catdspitli c-xchic laquimpi
namin tiyay xtakanu. 17 jKoxutanin lacchajan huanti luhua acxni yama quilhtamaca
tatatlakoy, chu nialh xacstu lamakoj nahudn, usuchi huanti matziquikoy nahudn
cskatacan! 18 Calisquinitit Dios pi ni ticaputlakacandtit acxni luhua xquilhtamacu
calonkni. 19 Sampi lhuhua tapatin nalay yama quilhtamact huantu niucxni alay
xtachung hasta acxnj Dios titldhualh catuxdhuat, chu nialh pala catilap4 alistalh. 20 Lapi
hua quimpuchinacan ni namaactzuhuiy yama quilhtamacd lantla nalay tapatin, ni pala
chastum catiakaputdxtulh, huampi x14 catziy huantu tlahuama, chu namachokoy sampi
lakalhamankoy huanti x14 lacsackonit.

21 “Chu yama quilhtamacd pala hui ti nacahuaniydn: ‘Caucxilhtit yama chixct
hud Cristo’, usu tanu ti nahudn: ‘Yuma chixci hua Cristo’, huixin ni cacanajlatit.
22 Sampi naminkoy huanti nacaakskahuikoyan, chu nahuankoy pi hud Cristo, chu
tanu ti nahuankoy pi Dios malakachakonit nalichihuinankoy xtalacapastacni. Xlacidn
natlahuakoy lactlanca licacni tatlahu huantu naliucxilhcén pi kalhikoy litlihuaka, chu
laquimpi tlan naliakskahuinankoy; hasta xaldn na chund naakskahuiputunkoy huanti
Dios lacsackonit. 23 Hud xpalacata ccalihuaniydn, luhua skélalh catahuilatit sampi alisok
ccahuaniman huantu naquitaxtuy alistalh.

Jesus lichihuindn lantla namin xlimaktuy catuxdhuat
(Mateo 24:29-35, 42-44; Lucas 21:25-36)

24“Huampi yama quilhtamacd acxnj aya titaxtukonit nahudn tacatzanajuat, natalaka-
paklhtutiy chichini, chu hua pap4, nialh catimakaxkakdnalh catzisni. 25 Chuj chi yama
stacu huantu huilakd c-akapun natamakuaskoy, chu pacs huantu tasiyukoy c-akapun
natalacchiquikoy, chu huilhaj nalakoy. 26 Acxnitiya xlipacs tachixcuhuitat naquiucx-
ilhkoy quit Xatalacsacni Chixcd lantla cmimaj nahuan c-xlacni puclhni, chu natasiyuy
tlanca quilitlihuaka, xahua quilicacni. 27 Na acxnicd nacmalakachakoy quidngeles
xlicatlanca catuxdhuat hasta antani tlak xatankanuy laquimpi namamacxtumikocdn
xlipacs canjhua xalanin xlakskatan Dios huanti lacsackonit.

28 “Acxni ucxilhatit tzucuy akayuja makapitzin quihui, chu tzucuy akaskatampalay,
huixin catziyatit pi aya talacatzuhuinittd quilhtamacu lantla nalhcacndn. 2° Pus
na chuna litum acxni naucxilhdtit kantaxtuma huantu calanchu ccalitachihuinamén,
pus cacatzitit pi aya talacatzuhuimaja quilhtamacy lantla nacmimpalay catuxdhuat.
30 Luhua xlicana tu ccahuaniyan pi ni pacs nikonit nahudn tachixcuhujtat huanti
calanchu lamakolhcu pala nj xapulh nakantaxtuy xlipacs huantu ccalitachihuinaman.
31 Luhua lacatancs ccahuaniydn pi pacs akapin chu catiyatna masqui caldksputli,
huampi quintachihuin ni lay catilaksputli hasta nakantaxtukoy xlipacs tu clichihuinanit.

Niti catziy tu ya quilhtamacu namimpalay Jests
(Mateo 24:36-44)

32 “Huampi acxni yama quilhtamacy chuna nalay, chu xatd hora nahuan, tinj catziy,
hasta ni pala hua dngeles ti huilakochd c-akapun, chu na ni pala quit Xacam ccatziy,
huata caj xman Dios Xatlat catziy.

33 “Pus hud xpalacata ccalihuaniydn pi luhua skélalh, chu chacatziya catahuilatit
sampi ni catziyatit xatd ya quilhtamacd nalakchdn. 34 Na chund naquitaxtuy xtachund
lantla chatum chixci huanti an paxialhndn mdékat, huampi acxni ni ataquilhanuy,
macuintajlikoy cscujnin xtasctjut, chu macamaxquikoy chatunu xtascujutcan, chu
yahuay chatum c-tlanca mdlaccha laquimpi namalacquiniy xpuchind acxni namimpalay.
35 Pus na chund huixin skélalh catahuilatit sampi ni catziyatit xatd ya quilhtamacu
nacmin quit Mimpuchinacén, pala acxni tzisuama, usu pala catancdnat, usu acxni
natasay puyu, usu acxni naspalhcahuankoy, usu acxni cacuhuinita. 3¢ Pus luhua skalalh
catahuildtit sampi, ;champala xamaktum nj licatzihuilatit nahudn acxni nactaxtuyachi,

chu lhtatapétit nahudn? 37 Yuma tu ccahuanimdn huixin na chund clacasquin pi
limacxtum cacatzikolh pacs amakapitzin huanti naquinkalhkalhikoy acxni nacmin, pi
skalalh catahuilakolh.”

14

Likalhchihuinancdn lantla tlan namaknicdn Jestis
(Mateo 26:1-5; Lucas 22:1-2; Juan 11:45-53)

1 Aaktuy quilhtamacu xtzankay lantla nalakchdn xpascuajcan judios xla takspuntzalin,
acxni xlipacs huanti xala c-Israel xuakoy caxtalanchu huantu njtu kalhiy levadura.
Acxnici yama xanapuxcun palijni, xahua xmakalhtahuakanacan judios tzucukolh
likalhchihuinankoy xpalacata lantla naakskahuikoy Jesus laquimpi tlan nachipakoy, chu
alistalh namaknikoy. 2 Huampi xlacan xquilhuamakg:

—Ni nachipayahu acxni luhua xquilhtamacu xapascuaj takspuntzalin sampi xamak-
tum yama lilhuhua huanti paxquikoy nasitzikoy, chu naliaklhuhuatnankoy.

Chatum puscat liakpaxiy perfume Jestis
(Mateo 26:6-13; Juan 12:1-8)

3 Jests xanit lakapaxialhndn Simén, yama chixcu huanti xmapacsanit acxni xkalhiy
aktum lixcajnit tajatat huanicén lepra, x14 antd xuilacha c-Betania. Maktum xui Jesus
xuayama acxnj chilh chatum puscat, xlimin patum lumita xatlan perfume xla nardo
xanat, luhua tapalaxla xuanit xtdpalh yama quilhtamacd. Talacatzihuilh antani xuf
Jesus, chu makélhkalh lumita, chu liakpaxikolh perfume c-xakxeka Jests. 4 Makapitzin
huanti antd xuilakg lacatzy, tziculh sitzinikoy yama puscat, chu chund xlahuanikoy:

—Camakaxtaktit. ;Tdhuan luhua caj paxcat tlahualh yuma xatapalaxla perfume?
5 Pus tlan xtilistaca aktutu ciento tumin xla plata, chu huantu xtastokli xatumin
xtilimaktayakoca laklimaxkanin.

Na catuhud atipatu tu xlihuanimakg yuma koxuta puscat.

6 Huampi Jests kaxmatli huantu xlacan xquilhuamakg, chu chung huanikolh:

—;Tthuan makalipuhuanatit, sampi tlan tu quintlahuaninit? 7 Pus huanti limaxkanin
lamakg xaliankalhin catalamdn nahuan c-milakstipancan, chu tlan namaktayakoyatit
acxni huixin napuhuanatit, huampi quit nialh makas quilhtamact cacticatalataman.
8 Huantu x14 tlan puhua, pus chung tldhualh, chu masqui ni catziy, x1a alimalacmuclhu-
ninit quintiyatlihua laquimpi acxni naquimaacnucdn masqui nialh ta caquilitlahuaca.
9 Luhua xlicana tu ccahuaniyén, pi caxanicahud antani natalichihuinan yuma xatlan
tamacatzinin xla akaputdxtut xlicatlanca catuxdhuat, na nalichihuinancdn huantu
tldhualh yuma puscat laquimpi pacs nalilacapastaccan.

Judas talaccaxlakoy huanti makniputunkoy Jesus
(Mateo 26:14-16; Lucas 22:3-6)

10 Judas Iscariote, huanti xtatapaksikoy kalhacutuy xlimakalhtahuakat Jesuds, alh
tachihuinankoy huanti xtalatlahuakoy Jests xanapuxctun palijni laquimpi natalac-
caxlakoy lantla tlan namacamaxquikoy. 1! Acxni xlacdn kaxmatkolh huantu xmalac-
nunimakoca paxuhuakolh, likalhtikolh namaxquikoy tumin; hasta acxnj Judas tzdaculh
putzay lantla natlahuay pi namacamastay Jesus.

Jesus ahuatiyd tahugyankoy xlimakalhtahudkat cakotanin
(Mateo 26:17-29; Lucas 22:7-23; Juan 13:21-30; 1 Corintios 11:23-26)
12 Acxni ldkchalh yama quilhtamacu xtamakotanin xpascuajcan judios xla takspuntza-
_lin, acxnj xlacdn huakoy caxtalanchu huantu nitd tatlahuacanit limaxcutin, chu acxnj c-
akatunu chiqui maknikocan lactzu borrego laquimpi chuna nalicacninanicén Dios yama
c-pascua, xlimakalhtahuakat Jesus chuna kalhasquinkolh:
—;Ni lacasquina nacanghu caxuiliyahu puhuay laquimpi nalihuayanahu xalihuay
borrego yuma xtamakotanin pascua xla takspuntzalin?

13 Pus Jesuis malakachakolh chatuy xlimakalhtahudkat pi naankoy caxtlahuakoy yama
lihuat, chu chund huanikolh:

—Capimpitit c-tlanca cachiquin, chu antd huixin naucxilh4tit chatum chixcd cucale-
ma patum stun chichut. Castalanitit, 14 chu antani natanuyachd, nahuaniy4tit chixcd ti
c-xchic: ‘Huan quimakalhtahuakanacan: ;Ni huif pulactum chiqui antani nactahuakoy
quilimakalhtahudkat tahuay xla takspuntzalin yuma catzisni?” 15 Na nacalenédn c-
xliquilhmactuy chiqui antanj nacamasiyuniydn pulactum tlanca chiqui, chu pacs kalhiy
tu tamaclacasquin, antd huixin cacaxtlahudtit quintahuaycén huantu nahuayahu yuma
catzisni.

16 Yama xlimakalhtahudkat ankolh c-tlanca cachiquin, xlicana chund manoklhukolh
xtachunag lantla xuanikonit Jests. Xlacan antd caxtlahuakolh lfhuat tu nalicacninanikoy
Dios pascua xla takspuntzalin.

17 Acxni aya tzisualh, Jesus tachinkolh amakapitzin xlimakalhtahuakat, 18 chu putum
tatahuilakolh laquimpi nahuayankoy. Acxni aya xuayamakg Jesus huanikolh:

—Xlicana ccahuaniydn pi chatum ti quintahuayama ti naquimacamastay c-
xmacancan huanti quintalatlahuakoy.

19 Chanchu xlacan tzucukolh talipuhuanikoy, chu tzucukolh lakalhasquinkoy chatunu
chatunu:

—;Max quit nacmacamastay?

Chanchu achatum huampa:

—;Pi quit cahua?

20 Jesuis kalhtikolh:

—Lantla milikalhacutuycédn, chatum nataxtuyachd huanti lakxtum quintatamakaju-
ma xcaxtalanchu c-quimpulatucén. 21 Pus chund likantaxtuma huantu tatzoktahuilanit
c-Likalhtahuaka huantu naquiakspulay quit Xatalacsacni Chixcti; huampi koxutd yama
chixcd huanti naquimacamastay. jXatlan xtihua pi ni xtitachixcuhuilalh!

22 Acxni cajcu xugyamakg, Jesas tiyalh mactum caxtalanchu, paxcatcatzinilh Dios
xlihuat, chu acxnj lakchdkalh maxquikolh xlimakalhtahudkat, chu chung huanikolh:

—Catiyatit, chu cahudtit yuma caxtalanchu, sampi hud litaxtuy quintiyatlihua.

23 Alistalh tiyapa patum vaso xchuchut uva, paxcatcatzinilh Dios, maxquikolh xli-
makalhtahudkat, chu pacs likotnankolh tzinin huantu xtajuma c-vaso. 24 Chu chuna
huanikolh:

—Hua yuma xchuchut uva litaxtuy quinkalhni tu nastajtamakan xpalacatacan xlipacs
tachixcuhuitat laquimpi nacatzican liputum pi Dios tlahuanit xasasti xtalaccaxldn lantla
namaakaputaxtikoy. 25 Luhua xlicana tu ccahuaniydn pi nialh maktum cactilikétnalh
xchuchut uva hasta acxnji namalakchaniy quilhtamacu lantla naclikotnampalay tanu
xasasti xchuchut uva c-xtapaksit Dios.

Jesus lichihuindn pi Pedro maktutu nahudn pi ni lakapasa
(Mateo 26:30-35; Lucas 22:31-34; Juan 13:36-38)

26 Acxnj makasputkolh aktum tatlin, aya titaxtukolh, tiankolh c-xakastin huanican
Monte de los Olivos. 27 Chu antd huanikolh Jesus:

—Yuma catzisni, pacs huixin lhtuj naquimakaxtakatit. Pus chuna nakantaxtuy lantla
titzéknalh chatum profeta acxni mapuhudnilh Dios: ‘Quit nacmastay quilhtamacu
camaknjca xmaputxuaninacan, chu xlipacs calhnilu natakahuanikoy.” 26 Huampi acxni
quit clakastakuananjttd nahudn calinin pulana nacampalay c-Galilea laquimpi anta
natanoklhachahu.

29 Pedro hudénilh:

—Masqui pacs catzalamakankdn, quit ni cactiakxtakmakan.

30 Huampi Jesus hudnilh:

—Luhua xlicana tu cuaniyén, pi huix chiygd yuma catzisni, acxni nj atasay nahuan
xlimaktuy puyu, maktututd huanita nahudn pi ni quilakapasa.

31 Huampi Pedro kalhpatlihuaklh xquilhuama x1a huampa:

—Masqui na acxtum xquintamaknica huampi ni cactihua pi ni clakapasan.
Chanchu amakapitzin pacs chuna huanikolh.

Jests an tlahuay oracién caquihuin huanicdn Getsemani
(Mateo 26:36-46; Lucas 22:39-46)

32 Acxnj chankolh c-aktum caquihuin huanicdn Getsemani, Jests chund huanikolh
xlimakalhtahudkat:

—Unu catahuilakatit xlimakua ucan tlahuay oracién.

33 Xman hud taankolh Pedro, Santiago, chu Juan, alacatanu lenkolh. Antd cajmaktum
tziculh talipuhuaniy, chu aklituandn. 34 Chung huanikolh:

—Luhua xlicana cmakcatziy aktum talipuhudn c-quinacu, lampala aya cliniputdn.
Und caquinkalhkalhitit, huampi ni calhtatatit.

35 Jesus tldhualh actzy, tatzokdstalh catiyatna, squinilh litldn Dios palapi tlan ni
xmaxquilh tapatin huantu nalakchdn. 3¢ Chanchu tldhualh xoracion, chund xquilhuama:

—Tata Dios, huix pacs tlan catucahud tlahuaya, pus hua lapi huix lacasquina, ni
caquimaxqui yuma tapatin, huampi nj calalh huantu quit clacasquin huampi hua calalh
mintalacasquin.

37 Taspitpd antani xuilak$ xlimakalhtahudkat, huampi xlacdn putum clhtatamakg.
Chung huénilh Pedro:

—Pedro, ;tdhuan lhtatdpat? ; Td lay macalaya ni nalhtataya cana pi caj aktum hora?
38 Skalalh catahuilatit; chu na catlahudtit oracién laquimpi ni natatlajiyatit acxni nacali-
toklhcandtit huantu nitldn. Pus masqui milistacnacdn luhua xlicana akstitum lipinatit
xtalacapastacni, mintiyatlihuacdn ni tayaniy sampi xaxlajuani, ni kalhiy litlihuaka.

39 Jestis ampa tlahuay oracién, chu chuna litum quilixakatlilh tu huatiya tachihuin.
40 Acxnj tapuspitli antani xuilaké xlimakalhtahudkat, lhtatakonit takspalakolh, sampi
hua xlakastapucdn, luhuata xlakpitlakuankonit, na ni xcatzikoy tu nalikalhtikoy. 4 X14
ampd tlahuay oracién xlimaktutu, chu acxni quitdspitli, chund huanikolh:

—;Pa chunact lhtatapatit, chu jaxpatit? Pus nialh chunad catlahuatit sampi
aya lakchanit quilhtamacg acxni naquimacamastacdn quit Xatalacsacni Chixcd c-
xmacancan maklakalhinanin huanti quisitzinikoy. 42 Catacaxtaquitit; caahu. Caucxil-
htit, huanti naquimacamastay; lacatzuhua min.

Jesus chilencdn
(Mateo 26:47-56; Lucas 22:47-53; Juan 18:2-11)

43 Jesus cajcu xchihuinama acxni lakchinkolh lhuhua chixcuhuin, hud xpulanitilhakoy
xlimakalhtahudkat huanican Judas. Catuhud xliminkoy tu nalimacapahuankoy, hui ti
xlimin espada, makapitzin quihui. Yuma chixcuhuin hud xmalakachakonit xanapuxcun
palijni, xahua xmakalhtahuakanacan judios, chu lakkolun mapaksinanin. 44 Judas
huanti macamastalh xuanikonit lantla nalilakapaskoy laquimpi nalenkoy: “Huanti quit
naclacatzuca, hud cachipatit, chu lihuana tachin calipitit.”

45 Acxni ldkchalh, laktalacatzihuilh, chu chund huénilh:

—Uclakmimdn, makalhtahuakana.

Lanchund huanikolh, lacatzucli.

46 Puschi amakapitzin aya tichipakolh Jesus laquimpi nalenkoy la chatum tachin.

47 Chatum xlimakalhtahudkat xtat maxtulh cspada, chu caactinilh xtakén chatum
cscujnican huanti xmalakachakonit xanapuxcun palijni. 48 Jests huanikolh yama
chixcuhuin:

—;Ta xpalacata huixin tanjtantit quinchipayatit xtachuna la chatum kalhana, chu
hasta litanitantit spada, xahua quihui? 4° Chali chalf quit antd xquiucxilhatit acxni xac-
masiyunimakg tachixcuhuitat xtachihuin Dios, huampi niucxni quinchilipitit; huampi
juerza hud chung quilitaxtulh laquimpi nakantaxtuy huantu tatzoknit c-Likalhtahuaka
tu naquiakspulay.

50 Chanchu lhtuj makaxtakkolh xlipacscan xlimakalhtahudkat, lactzalatamakolh.
51 Huampi chatum xlimakalhtahudkat cstalanima antani xlaclemaca Jests c-
pumapaksin; acxni ucxilhca, na xchipaputuncan. Huampi cumu caj xlitamaktlapanit
mactum tlanca sdbana, caj xaspupulu xmacni, 52 acxni chipaca, caj hua chipanica sabana,
huampi cumu caj xamactum xuanijt, huata x1a tapuxtulh xsabana, chu xamaklhpupulu
tzéalalh.

Xanapuxcun palijni makalhapalikoy Jestis
(Mateo 26:57-68; Lucas 22:54-55, 63-71; Juan 18:12-14, 19-24)

53-54 Huata Pedro na tistaldnilh tlak tzind lakamdkat hasta lichanca Jesus c-
xpumapaksincan palijni, chu antd x4 tamakaxtakli antani xuilak$ policias, chu tziculh
taskonkoy. Putum xanapuxcun palijni, xahua lakkolin, pacs tamacxtumikolh, xahua
xmakalhtahuakanacan judios. Caj litlancaliya liminca Jesus c-xlacatin xapuxcu pali.

55 Xanapuxcun palijni, xahua xlipacs huanti xtamakstokkonit, tzucukolh putza-
nanikoy tastahudn lantla nalimakstuntlahuakoy Jesus laquimpi namamaknininankoy,
huampi nitd xtaksnikoy. 56 Masqui makapitzin catucahud tziculh huankoy huantu
nalistahuakoy, huampi alistalh xtzucupalakoy liaklhuhuatnankoy, sampi ni acxtum
xlicatzikoy huantu xlistahuamakd. 57 Puschi makapitzin titayakolh, chun tilistahuakolh
Jesus:

58 —Quin ckaxmatnitahu pi chund tihua tama chixct: ‘Quit naclactlahuay yuma
xtemplo Dios huantu caj tamacanitlahu huampi caj xliaktutu quilhtamacd quit na-
cyahuapalay aktum tu ni caj tamacanjtlahu.’

59 Huampi hasta ni pala chund acxtum xlicatzikoy huantu xliaksaninamakg, chu nitd
xmatlanikoy huantu xlistahuamakg.

60 Hud chu tdyalh huanti luhua xapuxcu pali, chund huanilh Jesus:

—;Lantla pi njtu catilikalhtinanti? ;Pi ni kaxpatpat lantla lilhuhua tu liyahuamakén
yuma chixcuhuin?

61 Jesus nitu kalhtinalh, caj xman cacs tdyalh. Huampi yama xapuxcu pali amaktum
kalhasquimpd, chu huénilh:

—;Pi xlicana huix Cristo huanti xCam Dios?

62 Jesuis hudnilh:

—Xlicana quit Cristo. Chu namin quilhtamacd acxni huixin naucxilhdtit lantla
quit Xatalacsacni Chixcu cuilachd nahudn c-xpaxtun Dios, chu na chund lantla quit
cmimapalachd nahuén c-xlacni puclhni.

63 Chanchu xapuxcu pali, xtitli xlhdkat laquimpi pacs nacatzican pi sitzilh, chu
huanikolh ti xtatastokkonit:

—;Tu taji tililacasquinahu maluloknanin?

64 Caj xpalacata xtachihuin yuma chixcu talalacataquinit Dios, aya kaxpattit. ;Td
natlahuaniyahu, huixin puhuangtit?

Xlipacs huanti antd xuilakd kalhtinankolh:

—iLuhua macuacachd talakalhin, xlflat camaknjca!

65 Makapitzin tzucukolh lacachujmanikoy, lilakachikolh mactum lhakat, lakakaxikolh,
chu chung tzdculh huanikoy:

—Cacatzi, ;ti chuna lakakaximan?

Lantla chung tlahuakolh macamaxquikoca policias, chu xlacdn na chung tzucukolh
lakakaxikoy.

Pedro huan maktutu pi ni lakapasa Jestis
(Mateo 26:69-75; Lucas 22:56-62; Juan 18:15-18, 25-29)
66 Antanj c-xtanquilhtin chiqui xtaskomak¢ Pedro makapitzi policfas, chilh chatum
xmaksquiti xapuxcu pali. ©7 Acxnj Ucxilhli pi antd cskoma, cacs lacatcxilhli, chu chung
huénilh:

—Huix na xtalapulaya Jesus xala c-Nazaret.



SAN MARCOS 14:68 108 SAN MARCOS 15:13

68 Pedro ni litdyalh, kalhtatzekli, chu kélhtilh:

—Ni quit, nj clakapasa tama chixcd huanti huix huanipat.

Taxtulh quilhtin antani lactanucédn c-xlipacan chiqui, acxnitiyd tdsalh tantum puyu.
8 Chanchu maksquiti, cacs lacaucxilhpd Pedro, chu tzdculh huanikoy huanti anta
xlayakg:

—Xlicana hua yuma chixct na xlimakalhtahuakat Jesus.

70 Pedro kalhtatzekp4, ni litayapa pala xlicana lakapasa.

Caj litlancaliya, nama huanipalakolh Pedro huanti xtahuilaké anté:

—Luhua maktum xlicana pi na huix chatum xlacén, sampi xala c-Galilea huix, hua
tuncan caj mintachihuin tlan lilakapascana.

71 Chanchu xl4 tziculh liaklhuhuatnan, chu liquilhdn Dios pi xlicana tu xkalhtinama,
chu huanipalakolh:

—Lacatancs ccahuaniyén pi ni clakapasa quit tama chixct, chu hasta nj ccatziy xati
lichihuinampdtit.

72 Acxni kdxmatli pi tdsalh xlimaktuy puyu, xla lacapéstacli huantu xuaninit Jesus:
“Acxni ni atasay nahudn xlimaktuy puyu, huix maktututd huanita nahudn pi ni
quilakapasa.” Pedro luhua xlicana lipuhua acxnj lacapastackolh pi xlicana kantaxtulh
huantu xuaninit Jesus, chu tzdculh tasay.

15

Pilato makalhapaliy Jestis
(Mateo 27:1-2, 11-14; Lucas 23:1-5; Juan 18:28-38)

1 Acxni tzisa caxkdkalh, tamacxtumipalakolh xanapuxcun palijni, chu xmakalh-
tahuakanacan judios, xahua lakkolin, chu tachin lenkolh Jests c-xlacatin mapaksina
Pilato. 2 X134 makalhapalilh Jesus, chu kalhasquilh:

—;Pixlicana huix xReycan judfos?

Jesus kalhtilh:

—Xlicana huantu quilhudmpat sampi quit xlicana rey.

3 Xanapuxcun palijni na lipecua tu tzdculh liyahuakoy taksanin. 4 Pilato tdyalh chu
hudnilh Jesus:

—;Lantla pi nitd kalhiya tu likalhtinana? ;Pi ni kaxpata pi catuhud liyahuamakgn
yuma chixcuhuin? 5 Huampi ni pala chung tu kalhtinalh Jesus. Puschi lanaj xlilacahuan
Pilato, hasta nialh cétzilh tu nakalhasquin.

Pilato limapaksindn camaknica Jesus
(Mateo 27:15-31; Lucas 23:13-25; Juan 18:38-19:16)

6 Cata cata acxni xlakchdn xapascuaj takspuntzalin, xlismaninit Pilato xmakax-
taknikoy tachixcuhujtat chatum tachin, caxaticahud ti nasquinikoy. 7 Acxni ya-
ma quilhtamacy c-pulachin xtanuma chatum tachin xuanicdn Barrabds, xtapatina-
makd xtamakninanin ti lhuhua xmaknikonit acxni xmalacatzuquikonit talacataquin
c-xcachiquincdn. 8 Puschi luhua acxnici gobernador Pilato xmakalhapalima Jesus,
chinkolh lilhuhua, chu tzucukolh squinikoy pi namakaxtaknipalakoy chatum tachin
lantla xaliankalhin xtlahuanikoy. ® Huampi Pilato kalhasquinkolh:

—;Pi lacasquingtit huixin, cacmakaxtaklj xreycan judios?

10 Sampi Pilato xcatziy pi caj xquiclhcatzanikoy xanapuxcun palijni, chu hud xlimaca-
maxquikonit. 1! Huampi xanapuxcun palijni tzucukolh quilhcaxyahuakoy lilhuhua, pi
huata xatldn casquinkolh pi xalaktaxtun camakaxtakca Barrabds. 12 Pilato kalhasquim-
palakolh:

—Huampi ;td lacasquindtit nactlahuaniy yama chixcd huanti huixin huaniyatit
xreycan judios?

13 Xliputumcan chixcuhuin tzucukolh quilhankoy:

—jCapakaxtokohuacaca c-cruz!

14 Pilato huanipalakg:

—Huampi ;td nitlan huantu tlahuanit?

Huampi xlacan caj xaalihuaca xquilhamakg:

—jCapakaxtokohuacaca c-cruz!

15 Pilato pi ni xlacasquin ti nasitziniy, pus hua limakéaxtakli Barrabds, chu mapaksinalh
pi nakasnokcdn Jesus, alistalh macamaxquikolh tropa laquimpi xlacan napakaxtoko-
huacakoy c-cruz. 16 Yama tropa lenkolh Jests calakudn, huampi antiyd c-xpulacni
xpumapaksin Pilato antani putum tropa xtamacxtumikonit. 17 Xlacdn mamakxtukolh
xlhakat Jesds, chu malhakakolh mactum xatzutzoko lhakat xtachund la xla rey, chu
acuilikolh c-xakxeka aktum corona xla lhtucun. 18 Chu tzucukolh catasakoy, chuna
huankolh:

—ijCaxanjlihuayd calatdmalh yuma xReycan judios!

19 Na liaksnokmjkolh kantum katit, chu lacachujmanikolh, lakataquilhputakolh, chu
tatzokostanikolh xtachund lantla tlahuacdn c-xlacatin chatum Rey. 20 Acxnj xlikama-
nankonittd, timapuxtukolh xlhdkat xatzutzoko, chu hua malhakakolh tu luhua xlhékat,
chu lenkolh antani napakaxtokohuacacan c-cruz.

Jests pakaxtokohuacacdn c-cruz
(Mateo 27:32-44; Lucas 23:26-43; Juan 19:17-27)

21 Chatum chixct xala c-Cirene xuanican Simdn, xlakkahuasdn xuanikocan Alejandro,
chu Rufo, xl4 xquitaspitma c-xptcuxtu, chu antd xtitaxtuma antani xyak¢ tropa acxni
chipapaxtokkolh makapitzin tropa, chu akchu malenikolh xcruz Jesus. 22 Ant4 tilenkolh
c-aktum kastin huanicén Gélgota. (Yuma c-xatachihuin arameo huamputin C-xaclucut
nin.) 23 Acxnj antd lichanca Jesus, maxquica nahuay vino huantu xtalacuilhacanit
xaxun licuchun laquimpi ni namakcatziy tapatin, huanican mirra. Xl4 caj kalhudnalh
huampi ni hualh. 24-25 Camaknajatza hora tzisaj xuanit acxni pakaxtokohuacaca c-cruz.
Yama tropa tzucukolh litlahuakoy suerte xlhakat Jesds xati tlan chatunu nalakchdn.
26 C-xacpun cruz xtokohuacaca paktzu tama, antd xuan xatd xpalacata xlimaknicanit,
chu c-tama chund xtatzoknit: “Hua yuma chixcd xReycan judios.” 27 Chu na anta
xtapakaxtokohuacakocanit chatuy kalhananin, chatum c-xpakstacat, chu hua achatum
c-xpakxuqui. 28 Puschi chund tilikantaxtulh huantu xtatzoktahuilanit c-Likalhtahuaka
lantla tu naquitaxtuy sampi lacatum huan pi: “Xtachund la chatum calahua xtayatcan
limaxtuca.”

29 Catihud ti antd xtitaxtukoy caj xlikalhakamanankoy, xlitacchiquikoy, chu chuna
xuankoy:

—iNa chi huix huana pi namalaksputuya tlanca xtemplo Dios, chu na caj liaktutu
quilhtamac naliyahuapalaya! 30 ;T chd lani? ;Tghuan ni lay chd tactaya c-cruz, chu
acstumalaktaxticana?

31Pus na chuna chu makapitzin xanapuxcun palijni, chu xmakalhtahuakanacan judios
xlikalhakamanankoy; chund xlahuanikoy chatunu chatunu:

—iCaucxilhtit ahuaca ti xuan pi tlan namalaktaxtikoy amakapitzin chixcuhuin huampi
chu hua x4, xacstu ni lay malaktaxtican! 32 Hud lapi xI4 xlicana hua Cristo, usuch{
xreycan judios, pus caacstutdactalh c-cruz laquimpi naliucxilhahu, chu chungd nacana-
jlaniyahu.

Na chund yama chatuy kalhananin ti xtapakaxtokohuacakocanit catuhud xlihuani-
makg.

Jesus niy c-cruz
(Mateo 27:45-56; Lucas 23:44-49; Juan 19:28-30)
33 Yama quilhtamact, max luhua catastinut xuanit, acxnj tzisualh xlicatlanca ca-
tuxdhuat, hasta camaktutu hora cakotanun acu caxkakapd. 34 Na luhua acxnitiyd chu

yama hora Jesds luhua pixtlanca chung catdsalh: “Eloi, Eloi, jlama sabactani?” (Yuma c-
xatachihuin arameo huamputun: “Tlati Dios, Tlati Dios, ;tuhuan lhtuj quimakaxtaknita
yuma quilhtamacu?”)

35 Makapitzin chixcuhuin huanti antd xlayak$ kaxmatkolh, chu chung tzucukolh
lahuanikoy:

—Cakaxpattit, hud tasanima profeta Elias.

36 Chatum takosun alh lilupa xaxcuta vino actzu pandmac, chu maakanulh c-kantum
katit, litamacaydhualh laquimpi nahuay Jesds. Huampi chund huanikolh makapitzin:

—Calakalh chu pala namin maactiy Elias.

37 Amaktum luhua pixtlanca tdsalh Jesus, chu aya tuncén jalhpdnilh, nilh. 38 Acxni
nilh Jesus yama tlanca lhékat lilakalhapdn nima xmahuacacanit c-tlanca templo xala
c-Jerusalén pumakatuy tihua lantla acstutaldcxtitli, talhmdn hasta tutzg. 3° Chatum
capitdn romano antd xlaya lacatzd antani xuaca Jesus, xld pacs kdxmatlj lantla chihui-
nalh, chu tcxilhli acxni nilh. XI4 chung hué:

—Yuma chixct xlicana luhua hua Xcam Dios xuanit.

40 Chanchu antd na caj mdkat xlacamiyaké makapitzin lacchajan. Huanti na anta
xyakd, hud Marfa Magdalena chu Salomé, chu Marfa xtzican Jacobo xlichatuy kahuasa,
chu José. 41 Yuma lacchajdn huatiya ti cstalanitlahuankonit Jesds acxni canihud xan, chu
xlacdn xmaktayakonit acxni xlamacha c-Galilea. Xahua antd xyak$ amakapitzin lhuhua
lacchajén huanti lacxtum xtaminkonit Jesus c-Jerusalén.

Jestis maacnucdn
(Mateo 27:57-61; Lucas 23:50-56; Juan 19:38-42)

42 Acxni xkotanuma yama viernes xlimakua tlancd scujcdn sampi xtamakotanin
quilhtamacd sdbado acxni xlipacs judios xjaxkoy, 43 milh chatum talipahu chixcu
huanti na xmaktapaksiy c-xpumapaksincan judios c-Jerusalén xuanican José, xl xala
c-Arimatea. Yumd tlan chixcu xuanit, xlipahudn Dios chu xkalhkalhima acxnj Dios
nahuiliy xasasti xtapdksit catuxdhuat. José ni andn talacapuhudn laktdnulh Pilato
c-xpumapaksin, hudnilh pi camdxquilh quilhtamacd nadn maactiy xtiyatlihua Jesus
sampi xmaacnuputin. 44 Pilato lanaj tilacahua acxni catzilh pi aya xninit Jesus, chu
matasanininalh capitdn laquimpi nakalhasquin lapi xlicana xninit. 45 Acxni hudnilh
capitdn pi xlicana aya xninit, xId maxquilh talacasquin José pi calelh xtiyatlihua
Jesus. 46José tamdhualh mactum sdbana, chu alh maactiy c-cruz xtiyatlihua Jesus, hua
lipumadksuitli; chu alistalh maacnulh c-aktum tahuaxni tu aya xuaxcanit c-xlacan sipi,
chu lihuana lilakatalalh aktum tlanca chihuix antanj xlactanucén. 47 Maria Magdalena,
chu Maria xtzi José, xlacan ucxilhkolh antani maacnuca.

16

Jesuis lakastakuandn calinin
(Mateo 28:1-10; Lucas 24:1-12; Juan 20:1-10)

1 Tiyataxtukolh sdbado acxni niti cscuja, chu acxni tzfsualh huatiya yama quilhta-
macy, Marfa Magdalena, Maria xtzi José chu Santiago, xahua Salomé, xlacdn ankolh
tamahuakoy xamuclhun licuchun laquimpi naankoy lilactlahuakoy xtiyatlihua Jesus.
2 Lichali domingo, luhua tzisact taquikolh, chu ankolh antanj xmaacnucanit Jesus cajcu
xtaxtumachj chichini. 3 Xacstucan chung xlahuanitilhakoy:

—;Ti chd naquincamapanuniyan cahud yama tlanca chihuix huantu lilakatalanan-
canit antani manucanit Jesus?

4 Huampi acxni chankolh, ucxilhkolh pi tama tlanca chihuix huantu xlilakatalanan-
canjt, aya xmapanucanit, na luhua lakahuan lanca xuanit. 5 Tanukolh tzind c-xpulacni
antanj xmamicanit Jesus, chu antd ucxilhkolh c-xpakstdcat pi xui chatum kahuasa
huanti luhua snapapa xlhdkat. Puschi xlacdn luhua tipecuankolh. ¢ Huampi x14 chung

huanikolh:



SAN MARCOS 16:7 111 SAN MARCOS 16:20

—Ni capecudntit. Huixin putzay4tit Jesus xala c-Nazaret huanti pakaxtokohuacaca c-
cruz. Huampi x4 aya lakastakudnalh calinin. Masqui luhua caucxilhtit und, niti antani
xmamicanit. 7 Xatlan capitittd, chu cahuanikopitit xlimakalhtahudkat, xahua Pedro, pi
Jesus nacaalipulaniyan, nadn c-Galilea, chu anta naucxilhapitit sampi chund ticahuanin.

8 Yama lacchajan xtapecuacdn tzucukolh lhpipikoy; lacapala taxtukolh, chu takosun
ankolh. Huampi tini pala td tuncén litachihuinankolh huantu xucxilhkonit sampi
xpecuaxnimakg.

Jesus tasiyuniy Maria Magdalena
(Juan 20:11-18)

9 Acxni ni xacaxkakakoy yama quilhtamacu domingo, Jests xlakastakuananittd
calinin; huampi xapulana Maria Magdalena tasiydnilh laquimpi x14 naucxilha pi lama
xastacnd. Hua yuma puscat huanti xtamacaxtuninit kalhatujun cspiritu akskahuini.
10 Acxni x14 ucxilhlj Jesus, alistalh lakankolh yama xlimakalhtahudkat huanti makas
quilhtamacd xtalatapulakonit, chu huanikolh lantla xucxilhnit; xlacadn xlipuhuamakg,
chu luhua xtasamakg. ' Huampi acxni Maria huanikolh pi Jesus xlakastakuananit, chu
xlama xastacnd sampi man xlakastapu xliucxilhnit, ni canajlanikolh xtachihuin.

Jesus tasiyunikoy chatuy xlimakalhtahudkat
(Lucas 24:13-35)

12 Alistalh na tasiyunikolh chatuy litum xlimakalhtahudkat, xlacan xtijitlahuamakg,
xamak¢ caquihuin, tasiyunikolh laquimpi naucxilhkoy pi xlama xastacna. 13 Na
titaspitkolh xlacdn, chu ankolh litachihuinankoy amakapitzin limakalhtahudkat pi
xlicana xlakastakuananjt. Huampi ni pala chung canajlakolh.

Jesus tasiyunikoy xapdstoles, chu maxquikoy xtasctjut tu xlimakantaxtitcdn nahudn
(Mateo 28:16-20; Lucas 24:36-49; Juan 20:19-23)

14 Alistalh litum na tasiyunikolh pacs kalhacahuitu xlimakalhtahudkat luhua acxni
xlacdn xuilak$ c-mesa xuayamakd. Xl4 lacaquilhnikolh tzind sampi luhua nji xcanajla-
putunkoy pala xlicana xlama xastacnd, huata caj liaklhuhuatnankolh acxni xlichihui-
nancanit pi xlakastakuananit. 15 Alistalh chund huanikolh:

—Capitit xlicatlanca catuxdhuat, naliakchihuinanikoyatit xlipacs caxanicahua
xalanin yuma lipaxuhu quintachihuin tu mastay akaputdxtut. 16 Huanti
naquilipahuankoy, chu natakmunukoy nalakmaxtukoy xlistacnacdn, huampi huanti
ni naquilipahuankoy, pus namakatzankakoy xlistacnacan c-xlacatin Dios acxni
namaxokonikocan nitldn huantu tlahuakonit. 17 Chu laquimpi nacatzican pi Dios
hui c-milatamatcdn makapitzin huanti naquilipahuankoy namaxquikocén litlihuaka
pi tlan namapacsakoy huanti kalhikoy cspiritu akskahuini, chu tlan nalichihuinankoy
tipalhuhua tachihuin huantu xlacén nji catzikoy. 18 Makapitzin hasta tlan nachipakoy
luhua, chu nitd catitlahuanikolh, usu lapi nahuakoy pala tu linican, nitd catililanikolh,
chu makapitzin caj xmacancan tlan nalimapacsakoy tatatlanin.

Jests an c-akapun
(Lucas 24:50-53)

19 Chanchu Quimpuchinacan, acxni aya xmakatsputunit xtachihuin, tzdculh tatalh-
maniy, chu alh c-akapun antani tahuilachd c-xpaxtun Dios. 20 Alistalh, yama xlimakalh-
tahudkat taxtukolh, chu canicahud ankolh liakchihuinankoy xtachihuin Cristo huantu
mastay laktaxtut. Chanchu pi Dios xmaktayamakg, xlacan xtlahuakoy lhuhua lactlanca
licacni tatlahu laquimpi chund nacatzican pi Dios xtalamakg c-xlatamatcan, chu xlicana
xlichihuinamakg xtalacapastacni.

Lipaxuhu tamacatzinin hua lantlata titzokli San Lucas

XATAPAJMUJUN TACHIHUIN:

San Lucas ni caj xman liucxilha Jesus la xmaakaputaxtinacan xnatachiquin israelitas,
huata xla limacdn pi hua xmaakaputaxtinacan xlipacs tachixcuhuitat huanti huilaké
catuxdhuat. Huan pi acxni x4 tziculh lacapastaca lantla natzoka yuma likalhtahuaka,
huantu lichihuinan xlatamat Jesus, luhua lihuana putzanalh, chu kalhasquininalh lantla
lacdchilh Quimpuchinacén, chu lantla luhua quitaxtulh c-xlatdmat. Chund tldhualh
laquimpi namaclacasquin chatum xamigo xuanican Teéfilo, chu lihuana naakataksa ama
tachihuin xpalacata Cristo huantu aya xlitakalhchihuinancanit, chu chund nataluloka pi
xlicana huantu huancén.

Yama tachihuin “Tedfilo” c-xatachihuin griego huamputin “Xamigo Dios”, huampi
xamaktum hui ti chund xlimapacuhuicdn xtucuhuini Tedfilo, usuchi xamaktum pala
huata hugd xquilhchanimakg xlipacs huanti aya xlipahuankoy Dios, caj xpalacata xtaca-
najlacan huantu xkalhinikoy sampi lipahuankoy, max hua cahud hua xlimapacuhuikoy,
usu xlimaxtukoy “Xamigo Dios.”

Tala Tedfilo:

akstitum xtzokputunkoy huantu kantdxtulh c-xlatamat Jesucristo, chu luhua lihua-
na xmalactitumiputunkoy, 2 xtachund lantla quinticamasiyunikén huanti luhua man
xlakastapucén tiliucxilhkolh lantla titzucuch4, chu alistalh xlacdn na tziculh liakchi-
huinankoy yuma tachihuin sampi xcatzikoy pi xlicana huantu xlichihuinankoy. 3 Quit
na luhua lihuana cputzananit, chu ckalhasquininanit xlipacs huantu tiaksptlalh hasta
lantla luhua titzucuchd, chu lampala luhua tlan cpuhudn pi nactzokniyédn, chu nacmalac-
tituminiydn xlipacs huantu akspulanit c-xlatamat Quimpuchinacan, 4 laquimpi chung
huix, talipahu Tedfilo, lacatancs nacatziya huantu aya litakalhchihuinancanita.

Chatum xdngel Dios dn mgcatzinindn pi nalacachin Juan Bautista

5 Pus hua chu nacuaniyén lantla minitanchd yuma tachihuin: Yama makdn quilhta-
macy acxni Herodes ligobernador xlihui c-Judea, na acxnj xlama chatum xpalijnican
judios xuanicdn Zacarfas, xld antd xtatapaksikoy makapitzin palijni huanti makan
quilhtamacd timalacatzuquichd Abfas. Xpuscat Zacarfas xuanicdn Elisabet, xld na
xamakan xtlatcan xuanjt ama huanti luhua xapulh pali xuanican Aarén. ¢ Zacarias, chu
Ilisabet luhua akstitum xlamakg c-xlacatin Dios chu pacs namakantaxtikoy xlimapaksin
Quimpuchinacédn; xlicana luhua tlan xcatzikoy. 7 Huampi ni xkalhikoy xcamancan,
sampi Elisabet ni lay xkalhiy caman, xahuachi xlacxtumcan aya xkolumakd.

8 Maktum acxni ldkchalh lantla natlahuakoy xtascujut lipali ama kamputum palijni
antanj xmaktapaksiy Zacarias, pus huata anta 4lh tlanca xtemplo Dios xalac Jerusalén.
9 Chu lantla xlismanikonit palijni nalacsackoy xtascujut chatunu, hud lakchalh Zacarfas
natanuy lacatum c-templo antani nalhcuyuy limajinin c-xlacatin Dios. 10 Chanchu
xlimakua clhcuma limajinin, xlipacs amakapitzin cacninanin xtlahuanimakg oracién
Dios c-xaquilhtin. 11 Caj xamaktum chatum xangel quimpuchinacdn tasiytnilh Zacarfas;
anta titdyalh c-xpakstacat altar antanj c-xoksptun clhcuma limajinin. 12 Acxnj Zacarfas
ucxilhli yama dngel, pécualh, chu pi xaklituananit nialh xcatziy tu natlahuay. 1> Huampi
angel chund hudnilh:

—Zacarfas, ni capécuanti; sampi luhua lakatiy Dios lantla xakatlinita c-mioracién, x14
aya kaxmatnit huantu huix squinita, chu mimpuscat Elisabet namachixcuhuiliy chatum
actzu skata, chu huix nalimapacuhuiya Juan. 14 Huix luhua xlicana nalipaxuhuaya
minkahuasa, chu na chund amakapitzin xlilhuhua tachixcuhuitat nalipaxuhuakoy acxni
xl4 nalacachin; 15 sampi yama minkahuasa luhua xlicana tlanca tasctjut nakalhiy

c-xlacatin Dios, na ni catihualh cuchu, usu huantu likachican; chu kalhiy nahuan
xlitlihuaka Espiritu Santo hasta acxni ni alacachin nahudn. 16 Chanchu lhuhua mi-
natachiquin xala c-Israel huanti tamakatlinikonit pi nialh luhua lipahuankoy Dios, x1a
namaakataksnikoy pi xman hud xlilakataquilhputatcan, chu chung xlacan akstitum
nalipahuampalakoy. 17 Yama minkahuasa Juan napulaniy yama Mimaakaputaxtinacidn
huanti kalhkalhjpatit; chu na chuna nakalhiy xtalacapastacni, chu xlitlihuaka huantu
xkalhiy xamakan profeta Elfas laquimpi nalakpalinikoy xtalacapastacnican, xnacucan
xanatlatna laquimpi napaxquikoy xcamancdn, chu huanti luhua xalactzacatna xta-
lacapastacnicdn, xld namasiyunikoy lantla nakalhakaxmatnindn huantu Dios lima-
paksiputunkoy. Chu chund xla namé nacaxtlahuanikoy lhuhua huanti chacatziya
nakalhkalhjkoy Quimpuchinacén huanti namin.

18 Zacarfas kalhasquilh yama angel:

—Huampij, ;lantla chd naclicatziy lapi xlicana huantu quihuanipat, sampi quit aya
kolutd, chu na chund quimpuscat na lend xcata, tzicana?

19 Yama dngel chung kalhtilh:

—Quit quihuanicén Gabriel, chu quit ctascujma Dios, xld quimalakachanit laquimpi
nacmingdn xakatliydn, chu nacmacatziniydn uma xatlan tamacatzinin. 20 Pus chi cumu
huix nj canajla huantu cuanin, pus chd koko nahuana; na ni lama catichihuinanti,
hasta nilihuaya naquikantaxtuy huantu cuaninitdn, chu nalacachin minkahuasa. Sampi
nakantaxtuy pacs huantu cuanin.

21 Chanchu c-xaquilhtin yama tlanca templo antd tachixcuhuitat xkalhkalhimaké
laquimpi nataxtuyachi Zacarias; huampi xlacin lanaj xlacahuamakg pi makas xmaka-
palama c-templo. 22 Huampi acxni chu taxtuchi Zacarfas, xkokonit, chu ni lay xchi-
huinan, huata caj xmacahuanikoy acxni xkalhtiputin huantu xuanikoy. Pus acxnicu
catzikolh pi max ni tzankay tu xlimalacahuanicanit c-xpulacni templo. 23 Acxnj lakchalh
quilhtamacd lantla makatzilh xtascdjut lipali c-tlanca templo xala c-Jerusalén Zacarias
taspitli c-xcachiquin nac xchic. 24 Chinchu Elisabet huanti xpuscat Zacarias, ni xlimakas
tziculh makcatziy pi nialh xacstu xlama, chu max pala akquitzis papa nialh nin{
alh. Chu xl4 chund xpuhudn: 25 “Hud chuna quilitlahuanit Quimpuchinacan laquimpi
quinatachiquin nialh taji naquilikalhakamanankoy pi ni lay kalhiy camén.”

Chatum dngel mgcatzinindn pi nalacachin Jests

26 Aliakchaxan papd chd timalakachapd Dios xangel Gabriel c-aktum cachiquin antani
huanicdn Nazaret c-xtamapaksin Galilea. 27 Hud alh lakapaxialhndn chatum tzumat
xuanicdn Marfa, yuma tzumat aya xlikalhtinit José pi natatapuchuhuay; yama José
na xmaquilhtzuquinitanchd xamakan rey David. 28 Yama angel laktanuchd antani xuf
Maria, chu chund huénilh:

—iLuhua cana lipaxuhu clakchimdn huix tzumat huanti Dios lacsacnitan! Dios Quim-
puchinacdn ankalhind tahuildn, xahuachi atzind huix siculunatlahuanitdn ni xahua
amakapitzin lacchajén.

29 Acxnj Marfa ucxilhli dngel, x14 xlicana lanaj lilacahua tu xlixakatlima, chu xIa
xpuhuama xatd cahud chung xlihuanima. 30 Huampi dngel tuncan huanipa:

—Marifa, ni capécuanti sampi Dios ucxilhlacachinitdn, chu lacsacnitdn laquimpi
lipecua nalakalhamandn, 3! sampi lanchiyt nialh miacstu huix, chu namachixcuhuiliya
chatum skata, acxni yuma quilhtamacd nalacachin, huix nalimapacuhuiya Jesus. 32 Xla
tlanca xcacni nakalhjy, luhua talipahu chixct nahuan, chu nalitapacuhuiy xCam Dios
huanti tlanca xquilhtzicut. Xahua alistalh Quimpuchinacan Dios, na tlanca Rey nali-
maxtuy huanti xtachund nakalhiy xlimapaksin lantla tu xkalhiy xamakan xquilhtzdcut
rey David 33 laquimpi namapaksikoy xlipacs israelitas caxanilihuayaj xtihua, xahuach{
xlimapaksin niucxni catildksputli. 34 Marfa kalhasquilh yama angel:

—Huampi ;lantla chu luhua naquitaxtuy yuma, sampi quit nitf ctahui chixct?

35 X4 kélhtilh:

—Espiritu Santo nalakmindn, chu xlitlihuaka Dios naakmiliydn xtachund puclhni,
pus hud xpalacata yama xasantujlani skata huanti nalacachin, xla Dios nahudn, chu
luhua xCam Dios nalimapacuhuicén. 3¢ Na chund cacatzi pi mintapuxnimat Elisabet na
namachixcuhuiliy chatum actzu skata masqui aya tzicana. Pus masqui chund huancén pi
xl4 nj lay kokanan, pus chu aya lema xliakchaxan papd lantla nialh xacstu lama. 37 Sampi
xlipacs huantu xtalacasquin Dios nj lay catitamakaxtakli pala ni nakantaxtuy.

38 Acxnitiyd Marfa chund hua:

—Quit c-xmacan Quimpuchinacan ctamakaxtaka, pus chund camakantaxtilh Dios c-
quilatdmat lantla tu huix quihuaninjta.

Acxnj chund huankolh Marfa, yama dngel alha.

Maria dn lakapaxiglhndn Elisabet

39 Ni limakas Marfa tacaxli, chu lacapala tialh c-xatiyat Judea hasta c-aktum cachiquin
huantu xuf casipijni. 40 Acxni chalh c-xchic Zacarfas, tuncan tanulh, chu xakatlilh
xtapuxnimat Elisabet. 4! Chu acxni kdxmatli Elisabet pi xakatlilh Maria, tuncén
makcatzilh pi tatzuhudjilh cskata c-xpulacni, chu ldkchilh xlitlihuaka Espiritu Santo.
42 Chu luhua pixtlanca chung hua:

—iDios atzind huix ucxilhlacachinitdn nalakalhamandn ni xahua amakapitzin laccha-
jan, chu na chuna ucxilhlacachinit nalakalhaman minkahuasa huanti nalacachin! 43 ;Ta
quilakasi quit laquimpi namin quilakapaxialhndn huanti xtzi nahuan Quimpuchinacan?
44 Sampi caj la ckdxmatli pi quixakatli, yama quiskata caj lantla paxthualh tatzuhudjilh
c-quimpulacni. 45 Xlicana luhua lipaxuhu lapat nahudn sampi canajla xtachihuin tu
malacnunin; pus luhua xlicana pi chund nakantaxtuy huantu macatzininitan Quim-
puchinacén.

46 Alistalh Maria na tzdculh chihuinédn, chund hua:

“Xlipacs quilistacna climaxquiy paxcatcatzinit Dios;

47 chinchu quinacd luhua lipaxuhuay xpalacata Dios huanti Quimaakaputaxtina.

48 Sampi x14 quiucxilhlacachinit quit masqui luhua lilakaputza quit c-quilatdmat,

sampi cacatzi, chd hasta nadn quilhtamacy, xlipacs tachixcuhuitat naquilichihuinankoy
lantla Dios xlicana quisiculanatlahuanit.

49 Sampi Dios huanti tlanca xlacatzdcut lactlanca licacni tascdjut tlahuanit c-quilatamat.

iLuhua xlicana pi xmanhuad tlan catziy xtapuhudn!

50 Ankalhin nalakalhamankoy huanti luhua xlicana akstitum lemputunkoy xlatamatcan
c-xlacatin.

51 Masiyunijt lantla tlanca xlacatzicut

acxni makatlajakolh, chu maactzuhuikolh huanti lactlanca, chu lactalipahu xlitax-
tuputunkoy.

52 Na chund mapaksinanin huanti xacstucdn luhua lactalipahu makcatzikocan, na
maactzuhuikolh,

chu huata huanti nitd xlitasiyukoy, chu nji tlanca xcatzikoy, huata hua chy luhua
lactalipahu tlahuakolh.

53 Huanti laklimaxkanin xtzincsnimakd, x4 maxquikolh huantu xlacan xmacla-
casquimakg,

chu hua lacricujni, maklhtikolh huantu xkalhikoy, chu caj macachund malakachakolh.

54 Maktayakolh xcamén xala c-Israel huanti xlacsackonit nascujnikoy,

chu niucxni chunatd makaxtakkolh, huata juerza lakalhamankolh.

55 Sampi chung litayanikonit xamakan quintlatcan Abraham, chu xlipacs amakapitzin
quilhtztcut.

Timalacnunikolh pi naucxilhlacachankoy huanti xquilhtzucut Abraham ti alistalh nala-
cachinkoy caxanjlihuayaj xtihua.”

56 Pus max pala aktutu papd tatamakaxtakchd xtapuxnimat Elisabet, chu alistalh Mar{a
taspitpa c-xchic.

Juan Bautista lacachin

57Nj limakas quilhtamacu takétzilh acxni Elisabet natatatlay, chu malakatuncihuijlh
actzu skata. 58 Xlipacs huanti xlinataldn, chu huanti xtalacatzunin, acxni catz-
ikolh lantla Quimpuchinacdn xlakalhamanit, chu xmaxquinit chatum cskata, xlacan
quilakapaxialhnankolh, chu acxtum tapaxuhuakolh. 59 Chanchu limixtujun tilimin-
ca skata c-xpukalhtahuakacan judios tu xui anta laquimpi circuncidar natlahuacén,
usu nachucunican actzu xtiyatlihua lantla xlismanikonit judios xtlahuakoy xlipacs
cskatacdn lakkahuasdn. Na acxni xmaxquiputuncdn xtucuhuini skata; pus Zacarias
xlimapacuhuiputuncan, huachd xtucuhuini xtlat. ©© Huampi xtzi chund hua:

—Ninta, ni hua xtucuhuini nakalhjy, huata Juan nahuanican.

61 Chanchu xamigos huanikolh:

—;Ttahuan? Nijt{ chatum milinatalan pala ti chuna huanicén.

62 Pus xtlat Zacarias cumu akatapa, chu koko xuanit, caj tziiculh macahuanikoy acxni
xkalhasquimakg tu x14 xlimapacuhuiputin actzu kahuasa. 3 X14 squilh paktzu tama
laquimpi antd natzokndn, chu antd chung tzdknulh: ‘Tama kahuasa nalitapacuhuiy
Juan.” Chanchu xlipacs huanti anté xlayakd luhua lanaj lacahuankolh acxni catzikolh
pacs tu xkantaxtuma. ¢4 Acxnitiyd yama quilhtamacd caxlalh csimakat Zacarfas, chu tlan
chihuinampa, chu tzdculh maxquiy paxcatcatzinit Dios. 5 Xlipacs huanti antd lacatza
xuilakg, cacs xlilacahuankoy sampi ni xakatakskoy yuma huantu xkantaxtuma, chu
xlipacs ti xuilakg cakastinin lantla c-xtachipa Judea xlichihuinankoy lantla xlacachinit
yama skata. % Chanchu xlipacs huanti xcatzikoy lantla quitaxtunit xtzucukoy lacapas-
tackoy, chu chuna xlichihuinankoy: “;Td cahud nalitaxtuy yuma actzu kahuasa?” Hua
chungd xlihuankoy sampi xlicana xtasiyuy lantla Quimpuchinacdn csiculanatlahuama
yama skata.

Zacarias paxcatcatziniy huantu tlahuanit Dios
67 Espiritu Santo litatzamakolh xtalacapastacni Zacarfas huanti xtlat yama skata, chu

xla tzdculh chuhuindn lantla Espiritu Santo xmapuhuanima, chu chund hua:

68 “:Paxcatcatzinilh Quimpuchinacan Dios huanti xman hug lipahuanahu quin xala c-
Israel,

sampi chu xl4 quincaucxilhlacachinitan quin xlakskatdn laquimpi naquincalakmax-
tuyan!

69 X14 nialh makas aya namacamin chatum luhua talipahu chixct huanti tlan naquinca-
maakaputaxtiyan.

Yama chixct ti namin, xquilhtzdcut nahudn xamakan rey David huanti na scujninit Dios
c-xlatdmat.

70 Pus hasta lantlata makasa quilhtamacu chuna lichihuinankonit

yama profetas xpalacachihuinanin Dios huanti xla tilacsackolh laquimpi naquin-
cahuaniydn,

71pi xlicana naquincamalaktaxtiydn c-xmacancan huanti quincatalatlahuayén,

chu xlipacs huanti ni quincaucxilhputunkoyan.

72 Pus chu Dios makantaxtinit huantu tihua timaldcnulh

pi juerza nalakalhamankoy xalakmakan quinatlatnacan,

chu nimpala maktum catipatzankalh pi tatlahuakonit aktum talaccaxlan.

73-74 X14 tihudnilh xamakan quintlatcan Abraham pi naquincalakmaxtuydn quin xla-
catzlicut c-xmacancan huanti quintalatlahuanacdn,

laquimpi chung tlan xman hud nascujnaniyahu, chu nitf catilacapuhuanihu.

75 Chu na chung laquimpi xaliankalhin akstitum nalilatamayahu xlimapaksin,

chu chund tlan nascujnaniyahu xman hua Quimpuchinacan Dios.

76 Chinchu huix koxuta actzu kahuasa, nalitaxtuya tlanca xprofeta, usu xpalacachunuina
Dios ti tlanca xlacatzicut;

sampi huix pulanitilhaya nahudn yama achatum Quimpuchinacén ti namin, laquimpi
huix nacaxtlahuaniya xtiji.

77 Chu na namacatzinikoya xcaman Dios lantla x4 namatzankananikoy xtalakalhincén,

laquimpi chund tlan namaakaputaxtikoy xlistacnacén.

78 Sampi xlicana Dios quincapaxquiyan, chu quincalakalhamandn,

pus yama akaputdxtut tu namacaminachg, litaxtuy xtachund xmakaxkakanat chichini

huantu acxni natzucuy makaxkakandn namatzuquiy aktum xasasti quilhtamacy c-
quilatamatcan;

79 chu xlipacs huanti c-xacapaklhtutd lamakg,

sampi pecuanikoy tu naakspulakoy acxni nanikoy.

Xlacén tlan chu natalacatzuhuikoy antani huf yuma xkakénat,

chu chung x1a namaquilhanukoy xtantuncan c-xatiji tapaxuhudn, chu tatancsni.”

80 Chanchu alh quilhtamacd, chu yama actzu kahuasa Juan; lacapala xlacacatzima,
cstacma xtiyatlihua, chu na chund xtalacapastacni. Alistalh acxni cstacnittd x1a alh
latamay c-desierto antanj nitu staca, chu njti lamaca. Chu acxni ldkchalh quilhtamacu
x4 tzdculh siyuj malakapasnikoy xlinatachiquin israelitas xasasti xtamacatzinin Dios tu
xliminikoy.

2

Jestis lacachin c-Belén
(Mateo 1:18-25)

1 Na acxnitiyd yama quilhtamacg acxni xui chatum gobierno c-Roma xuanicén
Augusto, xld luhua mapaksinalh pi nalay aktum censo, usu xtaputlakan tachixcuhujtat,
chu natatzoktanukoy xlipacs tachixcuhuftat huanti xld xmapaksikoy. 2 Hua yuma
xatatzoknun censo, huacu xapulana tlahuacanit acxnj Cirenio gobernador xuanit c-Siria.
3 Chatunu chixcuhuin xlianatcdn xuanit c-xchuchutsipijcan antani xtapaksikoy laquimpi
antd natatzoktanukoy c-censo.

4 Pus hud xpalacata José tacaxli c-Nazaret, yuma cachiquin xtapaksiy c-Galilea, chu
alh c-aktum actzu cachiquin xuanican Belén xmunicipio Judea, antani na xlacachinit
xamakan rey David, sampi tama José xquilhtzicut xuanit xamakan rey David, pus na antd
xtapaksiy c-Belén. 5José lacxtum tdalh Maria, hua yama tzumat huanti aya xlikalhtinit pi
natatapuchuhuay, huampi chd x14 nialh xacstu xlama, sampi xkalhkalhjtima skata. ¢ Chu
luhua acxni antd xlamakg c-Belén, ldkchalh quilhtamacu lantla Maria xlitatatlat xuanit.
7 Cumu ni xtakskonit xani nalaktuncuhuikoy c-mesdn, huata antd malakatuncdhuilh
yama actzu xkahuasa antani xmanukocdn takalhin, chu lipuméaksuitli Ihdkat, chu antd
mamilh c-xpuhuay cahuayu.

Xdngel Dios dn xakatlikoy makapitzin maputxuaninanin ti scacamaktakalhmakg xcalhnilu-
jedn

8 Na ant4 lacatzu c-Belén, calakudn xlaktuncuhuimak$ makapitzin xmaktakalhnacan
borrego catuhudn. ° Caj xamaktum titasiyunikolh chatum xdngel Quimpuchinacén;
chu xlicatlanca antani xuilaké tasfyulh xmakaxkakanat Quintlatican Dios. Xlacdn
lipecua tipecuankolh, 10 huampi yama dngel chund huanikolh: “Ni capecudantit sampi
cmimdn cahuaniydn aktum tachihuin huantu luhua nalipaxuhuaydtit huixin, chu
xlipacs limacxtum tachixcuhuitat. 1! Pus lanchiyu c-Belén, antani xchuchutsipi xu-
anit yama xamakan rey David, lacdchilh Cristo huanti luhua xlicana Mimpuchinacan
huanti nacamaakaputaxtiydn. 12 Chu laquimpi huixin luhua lacatancs nacanajlayatit
huantu ccahuanimdn antd namanoklhuy4tit actzu skata, mamjcanit nahuan c-xpuhuay
cahuayuy, chu limaksuitcanit Ihdkat.”

13 Caj xalan lhuhua makapitzin litum dngeles xala c-akapin minkolh antanj xlacan
xuilakg, chu luhua lipaxuhu tziculh quilhtlikoy, xmaxquikoy cacni Dios, chuna xquil-
huamakd:

141 ipaxuhu camaxquikolh cacni Dios xlipacs dngeles ti huilakocha talhmdn c-akapun!
Na chund und catuxdhuat cadnalh tapaxuhudn c-xlakstipancan tachixcuhujtat huanti
paxcatcatzinikoy xtalakalhaman.”

15 Acxni ankolh angeles c-akapun, yama xmaktakalhnanin borrego chund tziculh
lahuanikoy:

—Cadhu c-Belén, cadhu ucxilhahu td kantaxtunit huantu quincaquimacatzinichin
Quimpuchinacén.

16 Luhua chi lacapala timinkolh, chu caj puntzd chankolh, chu xlicana ucxilhkolh
Maria, chu José, chu actzu skata pi xlicana antd xmd c-xpuhuay cahuayu. 17 Acxni xlacan
ucxilhkolh pi xlicana, pus xlacan tziculh lichihuinankoy huantu dngeles xuanikonit
lantla xlacachinit yama skata. 18 Chanchu xlipacscdn huanti tikaxmatkolh, lanaj
tililacahuankolh tu xlacan xquilhuamakg. 1° Na chund Maria luhua pacs xlacapastacma
huantu xkantaxtuma, chu pacs xmaquima c-xnacy. 20 Alistalh yama xmaputxuaninanin
borrego taspitkolh antani xlacan xminkonjtanchg; xcacninanimakg, chu na chuna
xpaxcatcatzinimakg caj xpalacata pi xlicana pacs chund xquitaxtunit huantu xuanikonit
angeles.

Jesus huilinicdn xtucuhuini

21 Ljimixtujun ancaj circuncidar tlahuacdn, usu chucunicén actzu xtiyatlihua yama
actzu kahuasa, chu acxnict limapacuhuica xtucuhuin{Jests, sampi dngel chund xuaninit
natlahuay Marfa acxni xl4 cajcu xacstu xlama, tzumatcd xuanit. 22 Alistalh acxni
takatzilh quilhtamacu lantla xuf xlimapaksin Moisés pi acxnj nalacachin chatum skata,
calenica Dios aktum licaxtlahudn laquimpi chund nachakamakan xtzi huantu xlixca-
jualanit und xala catuxdhuat. Laquimpi na namakantaxtikoy yuma limapaksin, pus na
chung tlahuakolh José, chu Marfa, ankolh c-xacachiquin Jerusalén, chu na lenkolh yama
actzu kahuasa laquimpi namacamaxquicdn Quimpuchinacan ctlanca templo anta. 23Hua
chung litlahuakolh sampi c-xlimapaksin Dios chund tatzoknit: “Yama kahuasa huanti
luhua pulh nalacachin, x14 Dios nalipulhcacdn.” 24 Pus nj luhua lhuhua tu xlacdn lenkolh,
caj xman hua actzg huantu nalicaxtlahuanankoy chund lantla talhcanit c-xlimapaksin
B@os nalenicdn, pala tantuy canaspun, usuch{ tantuy paloma tu namaknikoy c-xlacatin

ios.
25 Na acxni yama quilhtamacd xuf c-Jerusalén chatum kolutzin xuanican Simedn.

Yama chixct luhua tlan xcatziy, chu luhua akstitum xlama, chu xman hua Dios

xlipahuan, xahuachi xld na xkalhkalhima ama quilhtamacu lantla Dios namacamin

ti nalakmaxtunédn c-xtiyat Israel. Espiritu Santo xui c-xlatdmat Simeédn, 2¢ chu hua

xl4 xmacatzininit pi xld ni catinilh hasta acxni luhua man xlakastapu naljucxilha

yama Cristo huanti Dios namacamin laquimpi nalakmaxtukoy. 27 Maktum quilhtamacd

Espiritu Santo mapuhudnilh pi caalh c-tlanca templo tu xuf c-Jerusalén, chu acxnitiya

yama quilhtamacu acxni actzu kahuasa Jests xlimincanit c-Jerusalén laquimpi na chuna

natlahuanikoy huantu Dios xlacasquin hua lantla huan xlimapaksin Moisés. 28 Acxni

Simedn ucxilhli yama actzu kahuasa, chaxli, chu tzdculh maxquiy paxcatzinit Dios,

chund xquilhuama:

29 “Quintlatican Dios, cht aya tlan lipaxuhu naquilimakaxtaka masqui cacnilh

sampi huix aya makantaxtinita chd huantu quintimalacnuni quit lilakaputza miscujni.

30 Sampi quit luhua xlicana man quilakastapu cliucxilhma lakmaxtund huanti huix
macatanita.

31Uma actzu kahuasa ti namalaktaxtikoy xlipacs canihua xalanin huanti nalipahuankoy.

32 Na hua yuma kahuasa ti nalenikoy yama lakmaxtuna mixkakdnat xlipacs akmakat
chixcuhuin huanti ni judios,

chu na nalimalacahuanjkoy tlanca mincacni milakskatan lilsrael.”

33 José, chu Maria luhua cacs xkaxmatmak¢ huantu Simeén xquilhuama xpalacata
yama skata. 34 Chanchu Simedn, tisiculunatlahuakolh; chu alistalh chung huanilh Maria
xtzi yama skata:

—Maria, yuma actzu minkahuasa, hud lipulhcacanit pi lhuhua huanti und xala c-Israel
nalakmakankoy, chu chund nalilaktzankakoy; huampi na chuna litum lhuhua huanti
nalipahuankoy, chu chung xlacan nalakmaxtukoy xlistacnacan. 3> Chund nalitasiyukoy

chatunu achatunu chixcuhuin lantla lacapastackoy c-xnacucédn; huampi hua chu tu huix
mimpalacata, luhua tlanca talipuhudn nahudn sampi chund naquitaxtuniydn xtachuna
lantla aktum cuchilu huantu namalaktaxtikoy milistacna.

36 Na antd xlaya c-tlanca templo chatum puscat huanti na luhua xakataksa xtalaca-
pastacni Dios, yuma puscat xuanican Ana; xtlat xuanicdn Fanuel, yuma chixcd antd
xtapaksiy c-aktum cachiquin huantu xmaquilhtzuquinit yama xamakan kolutzin xu-
anican Aser. Ana, luhua tzicand xuanijt; acxni luhua tzumatct xuanit x4 titapuchtthualh,
luhua tlan aktujun cata talatdmalh xchixct, huampi x1a nilh, chu chunata cata caj
xacstu xlama. 37 Chu aya xlema tatipuxamatati cata lantla xnimakancanit. Hua uma
tzicdn niucxni xtapanuy c-tlanca templo, tantacu tantascaca antd xlatanuma lantla
xlakataquilhputanan, chu lantla ni xlimakasna namakalhkajnan su xkalhxtaknan, chu
natlahuay xoracién. 38 Na acxnitiya chilh Ana antanj xlacan xlayaké, chu na tzdculh
paxcatcatziniy Dios caj xpalacata yama skata. Alistalh, canjhud antanj xmanoklhukoy
huanti na xkalhkalhimak¢ lantla Dios nalakmaxtukoy xcamdn xala c-Jerusalén, hua
tuncén xlixakatlikoy yama actzu skata Jesus.

Jesus tataspitcdn c-Nazaret
39 Chanchu alistalh pi timakantaxtikolh xlipacs yama huantu xlacan xlismanikonit
lantla xtalhcanit c-xlimapaksin Moisés, xlacan lacapala taspitpalakolh c-Galilea antani
xuf xchuchutsipi Nazaret. 40 Chanchu actzu kahuasa, lacapala xlacacatzima, chu
xtatlihuaklhma, xahua xkalhima liakskalalh, sampi Dios csiculanatlahuama.

Jests tamakaxtakachd c-tlanca templo xala c-Jerusalén

41 Xtlat Jesus, xahua xtzi luhua chund xlismanikonit xankoy cata cata c-Jerusalén
acxni xtaxtuy pascua xla takspuntzalin. 42 Pus acxni Jesus makatzilh xakcutuy cata,
putum ankolh antd c-pascua lantla xlismanjkonit. 43 Acxnj chu tikatsputli pascua, xlacan
lacapala tiquilhtayakochd tiji laquimpi nataspitkoy, huampi Jests tamakaxtakchd c-
Jerusalén, chu Marfa nj xcatziy, ni pala josé. 44 Pus pi xlipacs lilhuhua xtaspitmakg c-
xchuchutsipijcan, xlacan xpuhuankoy pi max antd xmakmima Jesuds c-xlakstipancan,
pus tantacu litlahuankolh huampi cakotandn acxni putzakolh, chu kalhasquinkolh
huanti xlinataldn, chu huanti xtalalakapasnicén, 45 ni pala chatum ti xkalhtasiytnilh.
Chanchu pi ni xtakskoy, huata lacapala taspitpalakolh c-Jerusalén laquimpi antd na-
putzakoy.

46 Xliaktutu quilhtamacu la xputzamaké acxni quitakskolh, anta x4 xlahui c-tlanca
templo xtakalhchihuinamaké laktzokquinanin, xl4 luhua cacs xkaxkmatnikoy, chu
xkalhasquinkoy huantu x4 xcatziputin. 47 Chanchu xlipacs huanti xkaxmatnimakg
xtachihuin, luhua xlicana lhpipak xlilacahuankoy xtastacat sampi xlicana xkalhiy tlanca
xliskalalh, sampi pacs huantu xkalhasquincan luhua tancs xkalhtindn. 48 Acxni chu
lakchankolh xtzi Jesus, chu xtlat, luhua lanaj tilacahuankolh caj xpalacata huantu
xucxilhmakg, huampi xtzi chung huénilh:

—Tata, ;tuhuan chund namd quincatlahuanita? Hua mintlat, chu quit ccaputzat-
lahuandn sampi ccamakacuanan pala tu lanilh cpuhuamahu quin.

49 Huampi Jests chund huanikolh:

—Huampi ;tuhuan chu xquiliputzapatit? ;Lantla pi ni catziyatit pi quit antd und c-
xtemplo quintlat quimininiy nactahuilay?

50 Huampi hud chu xlacén, ni tiakatakskolh huantu x14 kalhtikolh.

51X14 ni aklhuhudtnalh, chu lacapala tataspitkolh, chu acxtumd taminkolh c-Nazaret.
Jesus ankalhin xlakachixcuhuikoy xtlat, chu xtzi, chu xlipacs huantu xlimapaksica xla
pacs xkalhakaxmatkoy. Huampi Marfa pacs xmaquima c-xnacd huantu xakspulama c-
xlatamat yama actzu kahuasa. 52 Jesus lantla cstacma, na xkalhima tlan talacapastacni,
chu xmakapaxuhuay Dios c-xlatdmat, chu na chund xlipacs huanti xlakapaskoy luhua
xpaxquikoy.

Juan Bautista tzucuy akchihuindn c-desierto
(Mateo 3:1-12; Marcos 1:1-8; Juan 1:19-28)

1 Acxni aya akcuquitzis cata xlema xlimapaksind Tiberio c-Roma, chu acxni mapaksina
xlihui Poncio Pilato c-Judea, chinchu Herodes mapaksind xuanit c-Galilea, chu xtala
Felipe, na mapaksind xuanit nac Iturea, chu c-xtachipa Traconite; chu Lisanias, na
mapaksind xuanit c-xatiyat Abilinia. 2 Na acxnitiya yama quilhtamacd acxni Ands,
chu Caifés lacxtum xanapuxcun palijni xuankonit c-Jerusalén, na acxnitiyd ni makas
quilhtamacd Dios macatzinilh huantu xlitldhuat Juan xkahuasa Zacarfas, acxnj x14 anta
xlapulayachd c-desierto antani nitf lamaca. 3 Chu chund x4 Juan calakatzalakolh lactzu
cachiquin huantu xuilakg c-xquilhtun kalhtuchoko huanicén Jordan, chu x14 xljakchi-
huinanimakg chixcuhuin, chu xuanimakg pi calakpalikolh xalixcajnit xlatamatcan, chu
x14 naakmunukoy laquimpi chund tlan Dios namatzankananikoy xtalakalhincan. 4 Hua
chung likantaxtulh huantu xtzoknit c-xlibro profeta Isafas acxni chung hud:
“Takaxmata xtachihuin chatum ti catasama c-desierto, chu chung quilhuama:
‘Cacaxtlahuanitit tiji antanj luhua tlan nalacmin Quimpuchinacan;
camaxtunitit kantum tiji huantu tzajua.
5> Sampi xlipacs antani tapulhmanit, pacs natacaxtumiy,
chu na chund antanj talhkahuinit tiji, pacs namatzajuaniy4tit
chu na chund antani ni caxtum, pacs namacaxtupiyatit.

6 Na chung xlicatlanca catuxdhuat naucxilhkoy maakaputaxtina ti Dios macaminit.

7 Luhua lhuhua xlakminkoy Juan laquimpi xla naakmunukoy, chu makapitzin chuna
xla xuanikoy: “jHuixin luhua xtachuna lapatit la lakoy yama laclixcajnit xcananin luhua
acxni tzucukoy tzalanikoy lhctyat acxni caxkoyumaca! ;T{ chd camacatzinin pi caj
xman natakmunuyatit aya tlan naakaputaxtuniyatit yama tlanca tapatin huantu Dios
nacamacaminiydn? 8 Huata tu tlan nahudn pi akstitum calatapdtit laquimpi chuna
stalanca nalitasiyuydtit pi xlicana aya lakpalinitantit nitlan mintalacapastacnicén.
Sampi lapi huixin puhuanatit pi caj xpalacata xquilhtzucut Abraham huixin, nj lay td
caticaakspuldn, pus nialh chund capuhuéntit. Pus lapi huixin hua lipahuanatit, quit
lacatancs ccahuaniydn pi yuma chihuix Dios tlan nalimaxtukoy xquilhtzucut Abraham
lapi lacasquin. ° Dios calipulhcaydn xtachung lantla akatum quihui, x14 aya chacatziya
chipanit xhacha laquimpi natancamikoy yama quihui huantu nialh lacudn. Sampi
akatum quihui huantu ni lacudn tahuacay xtahudcat tancamicdn, chu mapucén c-
lhctyat.”

10 Acxni kaxmatkolh yuma tachihuin lhuhua huanti chung kalhasquinkolh:

—;Tt chu chd quilitlahuatcan?

11 Chanchu x14 kalhtikolh:

—Huanti kalhiy mactuy xtamaknu, catdquilh mactum huanti nitd kalhiy ni pala
mactum; chu huanti akataxtunima huantu huama, pus catdhualh huanti nita kalhiy
huantu nahuay.

12 Chu na chung makapitzin chixcuhuin huanti xmatajinankoy impuestos na minkolh
laquimpi na natakmunukoy, xlacan chung kalhasquinkolh Juan:

—Makalhtahuakana, ;tu quin quilitlahuatcan?

13 Chanchu x14 huanikolh:

—Ni luhua tapalaxld camatajinantit, chu ni calacatzalatit huantu talimapaksinitantit.

14 Makapitzin tropa, xlacadn na chund kalhasquinkolh:

—Chinchu quin, ;td quilitlahuatcan?

Juan chung kalhtikolh:

—Lapi td kalhiy chatum chixcd ni aklakud timaklhtiyatit, xahuachi ni camakaklhatit,
na chuna litum nitd caliyahuatit taksanin laquimpi chung tlan namalacapuyatit, na
chund mintaskahucan, xatldn calipaxcatcatzitittd huantu camaxquicanatit.

r»

15 Lhyhua ti xlakminkoy xkalhkalhimakd yama quilhtamacd acxni namin Cristo
huanti nalakmaxtukoy, xlacan xtzucunittd puhuankoy xpalacata Juan Bautista, ;chd
pala cht hud Cristo ti naquincalakmaxtuyan? 1¢Juan chung huanikolh yama chixcuhuin:
“Xlicana xla pi quit caj chichut ccaliakmunumdén, huampi nialh makas quilhtamacu
mima chatum chixcd huanti nacaliakmunuyén xlitlihuaka Espiritu Santo, chu lhcayat.
Xl4 xalihuacd kalhjy xlacatzicut ni xahua quit, nimpala tzind quimininiy naclitaxtuy
hasta lilakaputza xtasacua nacudn laquimpi nacxcutniy xatasij xtatuhuanu. 17 X1
aya lihuana lacapastacnit lantla namapapitzikoy tachixcuhuitat, chund x14 natlahuay
xtachung lantla yama huanti chacatziya chipanit xlilacsunucan xtrigo laquimpi na-
makaniy xapalhma, chu acxnj aya lacsunukonit nahuan, chd yama xlakstu xatalhtzi trigo
antd namaquiy c-xchic, chu yama xapalhma anta namapuy c-lhctyat huantu niucxni
lakmixa.”

18 Chu na chungd lhuhua makapitzin tachihuin huantu Juan xlixakatlikoy ti xlakminkoy
laquimpi chunga naakatakskoy yama xasasti tamacatzinin lantla Dios xmalacnunimakg$
xtapaxquit, chu tlan nalakmaxtukoy. 1 Huampi milh quilhtamacy acxni Juan tamacanu-
ca c-pulachin caj xpalacata pi lihudnilh yama gobernador xuanicdn Herodes pi nitlan la
xtahui Herodias xpuscat xtala Felipe, chu na chung lihudnilh xlipacs huantu x14 nitlan
xtlahuanit. 20 Huampi yama Herodes ni pala tzind kalhakdxmatli huantu huénilh, huata
xl4 tlahualhcd huantu nitldn sampi caj xpalacata makasitzilh matamacanuninalh c-
pulachin Juan Bautista.

Takmunuy Jesus
(Mateo 3:13-17; Marcos 1:9-11)

21 Maktum acxni Juan ni xatamacanucédn c-pulachin, chu acxni lhuhua chixcuhuin
xakmunumakg, Jesus na ldkmilh laquimpi na naakmunuy; chu acxnj takmunukolh,
tziculh tlahuaniy oracién Dios. Caj xamaktum taldcquilh akapun, 22 chu Espiritu
Santo tactachi c-xokspun xtachuna tijtimput xatantum laquimpi pacs naucxilhcan. Na
takdxmatli aktum tachihuin huantu minchd c-akapuin, chu chung hua:

—Huix quincam huanti luhua cpaxquiyén, luhua cpaxuhuay caj mimpalacata.

Xataputlakdn lantla pacs xalakmakan xnatlatna Jests
(Mateo 1:1-17)

23 Jesus xkalhiy puxamacahu cata acxni matziquilh xtasctjut. Cumu xpuhuancan
pi hua xtlat xuanit José, x14 xkalhiy huanti xliminkonjtancha xalakmakan xnatlatna,
chu chund xuanikocan: Xtlat José xuanican Eli, 24 xtlat Elf xuanicdn Matat, xtlat Matat
xuanican Levi, xtlat Levi xuanican Melqui, xtlat Melqui xuanican Jana, ama xtlat Jana
xuanicdn José, 25 xtlat José xuanicdn Matatias, yuma xtlat Matatias xuanican Amds, xtlat
Amés xuanicdn Nahum, xtlat Nahum xuanican Esli, xtlat Esli xuanicdn Nagai, 26 xtlat
Nagai xuanicdn Maat, xtlat Maat xuanicdn Matatias, xtlat Matatfas xuanicdn Semei,
xtlat Semei xuanican José, xtlat José xuanicdn Judd, 27 xtlat Judd xuanicén Joandan, xtlat
Joandn xuanicdn Resa, xtlat Resa xuanicdn Zorobabel, xtlat Zorobabel xuanicén Salatiel,
xtlat Salatiel xuanican Neri, 28 xtlat Neri xuanicdn Melqui, xtlat Melqui xuanicédn Adji,
xtlat Adi xuanicdn Cosam, xtlat Cosam xuanicdn Elmadam, xtlat Elmadam xuanicén Er,
29xtlat Er xuanicdn Josué, xtlat Josué xuanican Eliezer, xtlat Eliezer xuanican Jorim, xtlat
Jorim xuanicdn Matat, 30 xtlat Matat xuanicdn Levi, xtlat Levi xuanicdn Simedn, xtlat
Simedn xuanican Judd, xtlat Judad xuanicén José, xtlat José xuanican Jondn, xtlat Jondn
xuanican Eliaquim, 3! xtlat Eliaquim xuanicdn Melea, xtlat Melea xuanicdn Maindn,
xtlat Maindn xuanicdn Matata, xtlat Matata xuanicdn Natdn, 32 xtlat Natdn xuanican
David, xtlat David xuanican Isai, xtlat Isai xuanicdn Obed, xtlat Obed xuanicdn Booz,
xtlat Booz xuanicdn Salmoén, xtlat Salmén xuanicdn Naasoén, 33 xtlat Naasén xuanican
Aminadab, xtlat Aminadab xuanicdn Aram, xtlat Aram xuanicdn Esrom, xtlat Esrom
Xuanicdn Fares, xtlat Fares xuanicdn Judd, 34 xtlat Jud4 xuanicdn Jacob, xtlat Jacob
Xuanicdn Isaac, xtlat Isaac xuanican Abraham, xtlat Abraham xuanican Taré, xtlat Taré
xuanicdn Nacor, 3> xtlat Nacor xuanicédn Serug, xtlat Serug xuanican Ragau, xtlat Ragau

xuanicdn Peleg, xtlat Peleg xuanican Heber, xtlat Heber xuanican Sala, 3¢ xtlat Sala
xuanicdn Caindn, xtlat Caindn xuanicdn Arfaxad, xtlat Arfaxad xuanicdn Sem, xtlat
Sem xuanicdn Noé, xtlat Noé xuanicdn Lamec, 37 xtlat Lamec xuanicdn Matusalén, xtlat
Matusalén xuanicdn Enoc, xtlat Enoc xuanican Jared, xtlat Jared xuanicdn Mahalaleel,
xtlat Mahalaleel xuanicdn Caindn, 38 xtlat Caindn xuanicdn Enoc, xtlat Enoc xuanican
Set, xtlat Set xuanicdn Adén, xtlat Addn hua Dios porque hua Adan xapulh chixcu ti
tlahualh.

4

Akskahuini talatzaksay matlahuiy talakalhin Jestis
(Mateo 4:1-11; Marcos 1:12-13)

1 Acxni Jests takmunukolh luhua xlitaxajnit Espiritu Santo, chu tacaxli c-xquilhtun
kalhtuchoko huantu xuanican Jorddn, chu antd alh c-desierto antani nit{ lama, sampi
chund mapuhudnilh Espiritu Santo natlahuay. 2 Anta xlamacha tipuxam quilhtamacu
xacstu, chu nitd hudyalh, huampi tziculh tzincsa. Minchd akskahuini, chd tziculh
toklha, 3 chu chund huénilh:

—Lapi xlicana huix xCam Dios, pus chd catiya yuma chihuix, chu calimapaksinanti
laquimpi caxtalanchuj cahud.

4Jesus chund kalhtilh:

—Nac Likalhtahuaka chund tatzoktahuilanit huan: ‘Ni luhua caj xman xlihuat catil-
ilatdmalh chatum, pus na luhua xlacasquinca nalilatamay ama xtachihuin Dios huantu
x4 limapaksiy.’

5 Alistalh yama akskahuini tdalh c-aktum tlanca kastin, chu anté caj puntzi maucxil-
hnilh xlipacs lactlanca cachiquin huantu huilak$ catuxdhuat, chu xlipacs lantla tu
kalhikoy lilakatit, chu huantu xtapalh tumin. ¢ Antd yama akskahuini chund huanilh:

—Xlipacs yuma lactlanca pumapaksin huantu ucxilhpat, quit quimaxquicanit, chu na
chung ckalhiy limapaksin, chu tlan nacmacamaxquiy huanti quit chund nacpuhuaniy.
7 Pus hua pala pi xquilakataquilhputa, chu naquilakachixcuhuiya la mimpuchina, pacs
mild nahudn yuma.

8 Huampi Jests chuna kélhtilh:

—Huix akskahuin{ luhua xlicana catlahua litldn caquintapanuni, sampi c-xtachihuin
Dios huantu tatzoknit c-Likalhtahuaka chund huan: ‘Xman hua Mimpuchina Dios
nalakataquilhputaya, chu na xman hug huanti nalakachixcuhuiya.’

9 Alistalh litum yama akskahuini tdalh Jesus c-xacachiquin Jerusalén, chu antd
tatahudcalh c-xakstin xatorre tlanca templo, chu chuna huénilh:

—Pus hua lapi xlicana huix xCam Dios, unu lhkan catamdkuasti hasta catutzd. 10 Sampi
c-xtachihuin Dios huantu tatzoktahuilanit c-Likalhtahuaka chund huan:

‘Dios namapaksikoy xdngeles pi nacuintajtlahuayén.
11 Xlacén lacapala nalichipapaxtokkoydn xmacancan laquimpi mintantin nimpala ak-
tum chihuix naliakchakxa.’

12Jesus tuncan kalhtilh:

—Huampi na luhua milicatzit pi huantu tatzoktahuilanjt xtachihuin Dios, na chund
huan: ‘Niucxni caj chunatd calikalhakamadnanti Mimpuchina Dios laquimpi natlahuay
huantu huix lacasquina catldhualh mintapaxuhudn huantu ni pala tzind mininiyan.’

13 Pus acxnj yama akskahuini nialh catzilh xatd luhua natilitlahuaniy tatoklhni Jesus,
pus huata xatldn caj tatampuxtulh, chu luhua makas quilhtamacd lacatzalalh, chu nialh
tzdksalh laquimpi namatlahujy talakalhin.

Jesus matzuquiy xtascujut c-xatiyat Galilea
(Mateo 4:12-17; Marcos 1:14-15)
14 Acxnj Jesus quitdspitli c-desierto, dlh c-xatiyat Galilea, huampi luhua xlicana
xkalhiy xlitlihuaka Espiritu Santo, chu canihud lacatum c-xlicatlanca yama tiyat xlichi-
huinancdn xtascdjut huantu xI4 xtlahuay. !5 Canjhua antani xchédn actzu cachiquin,

xtanuyachd c-xpukalhtahuakacan judios, chu xlixakatlikoy tachixcuhuitat xasasti xta-
paksit Dios, chu xliputum huanti xkaxmatnikoy luhua xlipaxuhuakoy huantu xuan.

Jestis dn c-xcachiquin Nazaret
(Mateo 13:53-58; Marcos 6:1-6)

16 Ni limakas Jesus alh paxialhndn c-Nazaret, hua yama xcachiquin antani xl3
cstacnitanchd. Chanchu hua lantlata talismanin, acxni chalh quilhtamact sadbado,
acxni njiti cscuja judios, x1a tdnulh c-xpukalhtahuakacan judios. Caj lipuntzu alh tayay
calacan laquimpi nalikalhtahuakay xtachihuin Dios huantu tatzoknit c-Likalhtahuaka.
17 pus xmaktakalhna sinagoga maxquilh mactum libro huantu xtzoknit xamakan profeta
[safas, chu acxni malakapitzilh, luhua antd mandklhulh antani chuna tatzoknit:

18 “Hua cspiritu Quimpuchinacan hui c-quilatdmat,

huachg quililacsacuililh laquimpi naclixakatlikoy

huanti laklimaxkanin yama lipaxuhu xasasti xtamacatzinin.

Na luhua hug quilimacaminit laquimpi nacuanikoy pi hui xlaktaxtutcan huanti xtachuna
la tachin lamakg caj xpalacata xtalakalhincan,

chu na chuna litum laquimpi nacmalacahuanikoy huanti lakatzin lamakg,

chu laquimpi tlan nacmalaktaxtikoy huanti macatzajuanimakoca.

19 Quit luhua quimacaminit laquimpi nacmakapaxuhuakoy tachixcuhuitat sampi
nacuanikoy lantla Dios xlicana lakalhamankoy.”

20 Acxni likalhtahuakakolh yama tachihuin malakachihualh libro, chu macaméxquilh
chixcd huanti antd xmaktayanindn c-pukalhtahuaka, titahui. Huampi cumu xlilhuhua
huanti antd xuilaké luhua cacs xlaklacankonit, 2! puschi tzdculh huanikoy:

—Chiyd luhua c-milacatincan kantaxtunit yuma xtachihuin Dios huantu quit
ccalikalhtahuakaninitan.

22 Xlipacs huanti xkaxmatnimak$ xtachihuin luhua xlicana xlakatikoy huantu xuan,
chu lanaj xlilacahuankoy sampi yama xtachihuin huantu xl4 xuan luhua xlicana tlan.
Huampi makapitzin luhua caj xliaklhuhuatnankoy, chu chung xlahuanikoy:

—;Lantla lay yuma? ;Pa ni hua yuma xcam quilitachiquican José?

23 Jesuis chund huanikolh yama chixcuhuin:

—Quit ccatziy pi ni andn tamacpuhudn huixin naquihuaniyatit yama huantu chund
huan: ‘Huix huanti tlan cuchinana, pus chd na cacuchicanti miacstu lapi tlan.” Chu
na chuna litum naquihuaniytit: ‘Quin ckaxmatnitahu lantla mat tlahuanita lactlanca
tasctjut c-Capernaum, pus lapi xlicana, chiyd na chund catlahua unt c-mincachiquin
lapi tlan.’

24 X14 chunact xchihuinama, chu chung huanikolh:

—Luhua xlicana ccahuaniyén, pi luhua tuhua naquitaxtuniy chatum profeta huan-
ti lichihuinama xtalacapastacni Dios pala xlicana nalipahuamputunkoy ti xala c-
xcachiquin yama tachihuin huantu quilhuama. 25 Xahuachi luhua caj calacapastactit pi
na chung akspulalh xamakan profeta Elias acxni unu c-quintiyatcan Israel luhua aktutu
cata aftat ni pala tzind milh sen, chu lalh tlanca tatzincstat lantla c-xlicatlanca und c-
quintiyatcdn, chu antd xlamak$ lhuhua lacchajan huanti xnimakankonit xchixcucdn,
xlacdn luhua lipecua xpatimakd, sampi ni xkalhikoy huantu nahuakoy. 26 Huampi
Dios njtu limapéksilh Elias pi nadn maktayakoy ama lacchajan xala c-Israel, pus huata
Dios malakachalh Elfas antani chatum puscat puhuanin] xuilacha c-actzu chuchutsipi
huanican Sarepta c-xtamapaksin Sidén. 27 Na chuna litum calacapastactit acxni
xlama xamakan profeta Eliseo, anta litum c-Israel xlamakg lhuhua chixcuhuin huanti
xkalhikoy yama luhua lixcajnit tzitzi huanican lepra, huampi yama Eliseo ni pala chatum
mapacsakolh yama tatatlanin, pus huata xld mapacsalh xman chatum chixct xuanican
Naaman luhua xala makat tiyat huantu huanican Siria.

28 Acxni chungd tikaxmatkolh yuma tachihuin huantu xla xquilhuama, huanti xta-
makstokkonit c-pukalhtahuaka luhua lipecua tziculh sitzikoy. 29 Lacapalatnankolh,
chipakolh Jesus, chu titamacaxtukolh c-xquilhapan cachiquin antani xui c-xudstat

laquimpi antd namamakuasikoy, chu laquimpi chuna tlan namaknikoy. 3° Huampi Jests
titaxtulh, x14 lakstipatanukelh xlilhuhua chixcuhuin, antd akxtakyahuakolh, chu alh.

Jestis mapacsay chatum chixcu huagnti xkalhiy cspiritu akskahuini
(Marcos 1:21-28)

31 Alistalh Jestus chalh c-xacachiquin Capernaum antd c-xatiyat Galilea. Maktum
quilhtamacu sdbado, acxni pacs judios jaxkoy, x1a alh liakchihuindn xtachihuin Dios c-
xpukalhtahuakacan judios tu xuf anta. 32 Na lhpipak xlilacahuankoy huanti xkaxmat-
nimak¢ xtamasiytin, sampi pacs tu xmasiyunikoy, chund xuanikoy xtachung lantla ti
xlicana kalhijy limapaksin.

33 Antani putum xtamakstokkonit tachixcuhuitat huanti xkaxmatnimakg¢ xtachihuin
Jesus, na antd xui chatum chixcd huanti xmaxcajualininit xtalacapastacni cspiritu
akskahuini. XI4 chund quilhénilh:

34 —Huix, Jesus xala c-Nazaret, ;tu xpalacata quincalaksokaliya antani quin clamahu?
¢(Pa huix caj tanita quincamasputuya? Catlahua litlan caquincamakaxtakti, chu nitd
caquincatlahuani, sampi quin ccalakapasan, xahuachi quin ccatziyahu pi huix huanti
Dios lacsacnit laquimpi nascujnaniya.

35Jesus kélhtilh yama cspiritu akskahuini, chu chung huénilh:

—jCakatxtakti; xahuach{ cataxtuni tama chixct!

Yama cspiritu akskahuini licatdlalh yama chixcd, chu licatédlalh catiyatna, chu lantla
putum xucxilhmakd makdxtakli yama chixct, huampi ni pala tzind xmasipanilh.
36 Xlipacs huanti ucxilhmakg, pecuankolh, chu chund xlahuanikoy:

—;Xatu ya litlihuaka cahud kalhjy xtachihuin? Pus tama chixci mapaksikoy cspiritu-
can akskahuini, chu cumu xl4 kalhiy litlihuaka xlacdn tuncan taxtukoy.

37 Yama lactlanca licacni tascdjut tu xtlahuay Jesds canihud xlichihuinancan c-
xlicatlanca yama tiyat.

Jestis mapacsay xputiyatzi Simén Pedro
(Mateo 8:14-15; Marcos 1:29-31)

38 Acxni chu téxtulh Jests cpukalhtahuaka alh c-xchic Simén Pedro. Huampi
xputiyatzi Simén xtatatlay, luhua palha lhctyat xuanit, puschi squinikolh litldn Jesus
pi x14 camapdcsalh. 39 X14 laktalacatzahuilh, taquilhputalh catutzd antanij x1a xm4, chu
hudnilh yama tajatat pi camakéxtakli. Chu xlicana yama lhctyat lacapala makaxtakli.
Yama puscat lalihudn tdquilh, chu x4 tziculh caxtlahuay lfhuat huantu natalihuakoy.

Jesus mapacsakoy lhuhua tatatlanin
(Mateo 8:16-17; Marcos 1:32-34)

40 Acxnj chu aya xtzankay chichini, xlipacs huanti xkalhiy xtatatlanin, masqui pala
td tajatat xkalhiy, huampi liminikolh antani xui Jests. Xla liacchipakolh xmacédn
chatunu, chu chund pacs mapacsakolh. 4! Huampi na chuna litum lhuhua tatatlanin
xmapacsakoy huanti xkalhikoy cspiritu akskahuini. Makapitzin acxni xtamacataxtuy
ti xpalaktajukonit, xtzucuy catasakoy, chu chund xuanikoy:

—jHuix xCam Dios!

Huampi Jesus xmaquilhcacsakoy, chu ni xmaxquikoy talacasquin nachihuinankoy,
sampi xlacan xcatzikoy pi Jests xlicana hua Cristo huanti xminit lakmaxtukoy tachix-
cuhujtat.

Jestis dn liakchihuinantapuliy xtachihuin Dios canihud
(Marcos 1:35-39)

42 Lichali, acxni titziculh caxkakay, Jesus dlh c-xquilhapan ama cachiquin antani
luhua catzek, huampi cumu lhuhua huanti xputzamakd, juerza lakchankolh antani
xl4 xchanit, chu luhua juerza xuanimakg pi catachdkolh antd, chu nj caalh alacatanuj
cachiquin. 43 Huampij Jesus chund huanikolh:

—Huampi na chuna litum luhua xlacasquinca quit nacan lixakatlikoy amakapitzin
huanti huilaké alacatanuj cachiquin yuma luhua lipaxuhu xtachihuin Dios lantla xla
matzuquiputun xasasti xtapaksit catuxdhuat, sampi luhua caj xman hua tama quin-
tasctjut x14 quilimacaminit.

44 Pus chungd Jesus xlatlahudn, xliakchihuinampulay xtachihuin Dios xlipacs c-
xpukalhtahuakacan judios huantu xuilak$ yama c-lactzu cachiquin huantu xmapaksikoy
xamunicipio Judea.

5

Jesus kalhiy tlanca litlihuaka, chu luhua lhuhug squiti machipikoy makapitzin squitinanin
(Mateo 4:18-22; Marcos 1:16-20)

1 Maktum Jesus antd xlayachd, xakchihuinama c-xquilhtun takayahuand huanicén
Genesaret; luhua lilhuhua ti xlitamacxtuminit, hasta tzucukelh lalacxquitiyahuakoy
sampi xkaxmatputunkoy xtachihuin. 2Jesus tcxilhli c-xquilhtun chiichut pi antd xuilaké
aktuy putacutnu, huampi xmalanacdn niti xtajumakd, pus xlacdn xlakachakamakd
xtzalhcdn. 3 Antd x14 tdjulh c-aktum putacutnu, xmalana yama putacutnu xuanicin
Simén, chu huénilh pi camalakamakétlilh tzind c-xquilhtin; chu antd culucs tahui, chu
tziculh xakatlikoy tachixcuhuitat. 4 Acxni makatspatulh xtakchihuin chuna huénilh
Simon:

—Chu antanj tlak xapulhmdn hui chichut calipi mimputacutnu, laquimpi namu-
juydtit mintzalhcan, chu nachipayatit squiti.

5Simén chund kélhtilh:

—Makalhtahuakand, sampi tantascacatd cscujnitahu, chu nitd cchipayahu; huampi caj
xpalacata pi huix quihuanipat, nacmacampalayahu quintzalhcan.

6 Acxni chu macankolh tzalh, lhuhua squiti chipakolh, chu atzind xuanit aya xta-
lacaxtitputun xtzalhcédn caj lantla xlitzinca squiti. 7 Xlacdn tzucukolh pakalhcatnikoy
amakapitzin xtasquitinanin ti xtajumak¢ c-aaktum putacutnu laquimpi namincén mak-
tayakocdn. Xlacan lacapala liminkolh xputacutnucén, chu limatzamakolh squiti pacs
patuy putacutnu; huampi luhua chi aya xlaktzankaputunkoy c-chichut caj xpalacata
xlitzincacan.

. 8 Acii(lni ucxilhli Simén Pedro huantu xtlahuanit, tilakatatzokdstalh Jesus, chu chund
udnilh:

—Quimpuchind, luhua catlahua litlan capit, sampi quit luhua xlicana maklakalhina
chixct, ni quimininiy pala chund naquimaktayaya.

9 Hud chund xlijhudn sampi xld xpecuaxninit, na chund amakapitzin huanti xucx-
ilhkonit xpecuankonit caj xpalacata pi limalacahuanikolh aktum tlanca licacni tatlahu.
10 Na chund xpecuamakd makapitzin litum xtasquitinanin Simén Pedro, huanti xu-
anikocdn Santiago, chu Juan chatuy xcamanan Zebedeo, huampi Jesus chung huanipa:

—Ni capecudntit, sampi chuna lantla huixin xuatajunandtit laquimpi nachipayatit
squiti, lanchd quit naccamasiyuniyan lantla naputzayatit yama mintachixcuhuincan
huanti aktzankatamakonit, ni xahua squiti.

11 Pus yama squitinanin acxni lichinkolh xputacutnucdn c-xquilhtun takayahuana,
putum akxtakuilikolh, chu stalanikolh Jesus.

Jestis mapacsay chatum chixcu hugnti xkalhiy lepraj tzitzi
(Mateo 8:1-4; Marcos 1:40-45)

12 Maktum tilalh pi acxnj Jests xchanit c-aktum cachiquin, caj lipuntzu chilh chatum
chixcy, x4 xtatatlay, chu xkalhiy aktum lilakaputza tzitzi huanican lepra. Acxni yama
chixcy ucxilhli Jesus, x14 laktalacatzihuilh, chu lakatatzokéstalh hasta catiyatna, chu
chund squinilh ljtldn:

—Quimpuchind, lapi huix chund lacasquina, pus caquimapacsani uma lixcajnit quintz-
itzi.

13Jesus lixamanilh xmacan c-xmacnj yama chixct, chu chung huénilh:

—Chung clacasquin, lanchuj tuncan capacsti.

Acxnj chund huankolh Jests, yama chixcd tuncdn pacsnilh xtzitzi. 14 Alistalh Jesus
mapaksilh yama chixcd pi niti nahuaniy lantla pacsli, huampi chund hudnilh huantu x14
xlitldhuat:

—Caj xman hud tu cuaniydn, tuncan calakpimpi chatum pali laquimpi x14 nacatziy pi
nialh td kalhiydn mintajatat, xahuach{ calisahuani Dios milicaxtlahudn xtachuna lantla
tilimapaksinalh Moisés namastakoy huanti napacskoy ti xkalhikoy tama tajatat, chu
laquimpi chund putum nacatzican pi xlicana aya pacsnita.

15 Huampi xlicatlanca yama tiyat xtakahuanima lantla xlichihuinancén xtascujut
Jesus, chu luhua Thuhua xlakminkoy laquimpi nakaxmatnikoy xtachihuin, chu namapac-
sakoy huanti xkalhikoy tajatat. 1 Huampi Jests ankalhin xtatampuxtunikoy, chu antd
xan antani tzilis cahudn, chu njtf lama, laquimpi chund x4 tlan natlahuay xoracién.

Jesus mapacsay chatum chixcu huanti ni lay xtlahudn
(Mateo 9:1-8; Marcos 2:1-12)

17 Chanchu tilalh maktum, acxni Jests xmasiyuma xtachihuin Dios pi na anta xkax-
matnimakd makapitzin fariseos, chu laktzokninanin, xlacdn xminkonitanchd c-lactzu
cachiquin huanti xmapaksikoy Galilea, chu Judea, chu hasta makapitzin xminkonit xala
c-Jerusalén. Chu caj lantla xmapacsakoy tatatlanin Jesus, pus antd xlitasiyuy xlipacs
xlimakatlihuaka Dios. 18 Chu na acxnitiya chinkolh makapitzin chixcuhuin, xlacdn
xpulemakd puchaxna chatum chixct sampi xlichatuminica xanin xuanit c-xndjut, chu
nj lay xtlahudn. 1° Huampi xlacan ni lalh tanukolh sampi luhua lhuhua xtzamacén c-
malaccha. Huata tu tlahuakolh, tahuacakolh c-xakstin chiqui, acstixtatkolh; antd chu
pulacmaactikolh tu xpulacma yama tatatld, chu masqui lhuhua xtzamacén, luhua anta
tzaj tactachd antani xuf Jesus. 20 Acxni Jesds ucxilhkolh pi luhua xlicana xlipahuankoy
pi x14 tlan namapacsay, chund huénilh tatatla:

—Chixcu, lantla xlipacs mintalakalhin cmatzankananiyan.

21 Huampi yama laktzokninanin, xahua fariseos, chund tziculh puhuankoy: “;Tu
xtdyat tama chixcd? Pus caj xtachihuin lilacataquima Dios, sampi nj pala chatum andn
huanti tlan namatzankananinan talakalhin, lapi ni xman hua Dios.” 22Huampi Jesus pacs
xcatziy huantu xlacdn xpuhuamakg, chu chung huanikolh:

—;Tthuan chund lantama lacapastacatit? 23 Caquihuanitit, ;xatu tlak tuhua makan-
taxtican? ;Piacxninahuanican chatum tatatld: ‘Mintalakalhin pacs cmatzankananiyan’,
usuchi pala nahuanican: ‘Lacapala cataqui, chu catldhuanti’? 24 Pus lanchy huixin
nacatziyatit pi quit, Xatalacsacni Chixcu, chu quimaxquicanit limapaksin, chu litlihuaka
laquimpi caj quintachihuin tlan naclimatzankananinén talakalhin unt ccatuxghuat.

Pus x4 xakatlilh yama chixcu huanti nj lay xtlahuén, chu chung huénilh:

—Huix cuanimdn, lacapala cataqui, casacti mimpuchaxna, chu capittd c-minchic.

25 Pus yama chixcu lacapala taquilh, sacli xpuchaxna huantu xla xlacma, chu alh c-
xchic, xpaxcatcatzinitilhama Dios caj xpalacata pi xmapacsanit.

26 Pacs ti ucxilhkolh lantla mapdacsalh Jests yama chixct, lanaj lilacahuankolh
xtascujut, chu na tzucukolh paxcatcatziniy Dios; chu cumu tlan xpecuankonit chung
tzucukolh lahuanikoy:

—Xlicana lancht cucxilhnitahu lactlanca licacni xtascujut Dios.

Jests huaniy Levi castaldnilh
(Mateo 9:9-13; Marcos 2:13-17)

27 Alistalh Jests taxtulh c-chiqui, chu lantla xtlahuama c-tiji xla manéklhulh chatum
chixcd huanti xmatajikoy chixcuhuin laquimpi nalakaxokonanikoy gobierno xala c-
Roma. Uma chixcu xuanicdn Levi, antd xla caj xui c-xlacatin chiqui antani luhua
xlakaxokonancan. Jesus chund hudnilh:

—Huix na caquistalani.

28 Yama Levi tuncdn tdyalh, xlipacs huantu x14 xlakahui akxtakuilikolh, chu staldnilh
Jesus. 29 Alistalh Levi tldhualh c-xchic aktum tacatani, laquimpi chuna nalimakapax-
uhuay Jesus, huampi na chuna lhuhua xcompafneros minkolh huanti na xmatajikoy
tachixcuhuitat nalakaxokonankoy, chu lhuhua amakapitzin chixcuhuin huanti judios
xpuhuankoy pi pacs xaktzankakonit, chu nitd xliucxilhkocdn, xlacdn na antd putum
xmakuilakd c-puhuay. 30 Huampi makapitzin fariseos, chu laktzokninanin huanti na
chung xtalicatzikoy, acxni ucxilhkolh putum huanti xId xtahuayamak¢ Jesus, xlacan
tzucukolh aksankoy, chu chuna huanikolh xlimakalhtahuakat Jesus:

—;Tdhuan huixin tatalakxtupikoyatit, chu lacxtum tahuayankoydtit yama xmataji-
nanin impuestos, xahua tama makapitzin lactlanca maklakalhinanin chixcuhuin?

31 Huampi Jesus xkaxmatma huantu xlacdn xquilhuamakg, x1a chuna kalhtikolh:

—Nitu maclacasquimaké macuchind huantj tlan lamakg, huanti nitd kalhikoy taja-
tat; pus huata hua maclacasquinkoy macuchind huanti tatatlakoy. 32 Pus quit ni
cminit huanikoy nalakpalikoy xtalacapastacnicdn, chu akstitum nalatamakoy huanti
puhuankoy lacuan chixcuhuin, pus huata hud cminit huanikoy huanti catzikoy pi luhua
maklakalhinanin lantla akstitum nalatamakoy c-xlacatin Dios.

Jesus kalhasquincdn lantla luhua licacninanicdn Dios acxni makalhkajnancdn
(Mateo 9:14-17; Marcos 2:18-22)

33 Maktum makapitzin chund kalhasquinkolh Jesus:

—;Tahuan huanti xlimakalhtahuakat Juan Bautista, xahua xlimakalhtahuakat
fariseos ankalhin makalhkajnankoy su kalhxtaknankoy, chu lhuhua tlahuakoy xoracién
laquimpi chung lihuana nacacninanikoy Dios, huampi huanti huix milimakalhtahudkat
ankalhin huayamakg, chu ni makalhkajnankoy?

34 Jesuis chund kalhtikolh:

—;Pi cahud tlan namamakalhkajnikoyatit makpaxuhuanin nacputapuchuhu acxni
xlimakua tahuilakolhct kahuasa litatahuilat? 35 Huampi namin quilhtamacu acxni
nasputa tacatani, chu yama kahuasa namapanucén, xtachund lantla quit naquiakspulay;
pus acxnicu ama quilhtamacd xlicana xlacdn namakalhkajnankoy masqui njti calima-
paksikolh.

36 Chu na lixakatlikolh aktum takalhchihuin laquimpi namalacatancsanikoy huantu
xl4 xuaniputunkoy, chu chung huanikolh:

—Ni pala chatum lama huanti xtita mactum sasasti lhdkat laquimpi nalilaktzapay
mactum xalakuan talhakdn; sampi lapi chund natlahuay, caj namalaktzankay xalakuan
talhakdn, xahuach{ yama xasasti lhdkat naactzuhuanan, chu luhua nitldn catitasiyulh
huantu nalaktzapacadn. 37 Na tini mujuy xasasti vino c-xalakuan xmakxuhua borrego,
sampi huantu nalay, yama vino natzucuy catlan, chu namapankay yama xalakuan xuhua,
pus caj paxcat nahudn xuhua, chu na chuna vino. 38 Pus huata xatldn mujucan xaskata
vino c-xasasti xmakxuhua borrego, chu chund lacxtum natayanikoy. 3° Chanchu na
chuna litum huanti lismaninit ankalhin huay xacatla vino, pus alistalh nialh huaputin
xaskata vino, chu chund huan: ‘Luhua atzind tlan xacatla vino.’

6

Xlimgkalhtahuakat Jesus puxkoy trigo sdbado acxni niti scuja
(Mateo 12:1-8; Marcos 2:23-28)

1 Maktum quilhtamacy, sdbado xuanit, acxni pacs judios xjaxkoy, Jesds xtiyapun-
taxtuma antanj luhua tlan xchancanit trigo, huampi xlimakalhtahudkat tzucukolh
puxtilhakoy xatahuacat trigo, xlakpakxkoy, chu xuaninikoy xatalhtzi. 2 Makapitzin
fariseos ucxilhkolh, chu chung kalhasquinkolh:

—;Tahuan huixin nitd ljucxilhninangtit sampi tlahuapatit tama tascdjut acxni putum
quilijaxatcan?

3Jesus kalhtikolh:

—;Pi hasta ni pala hua yuma alikalhtahuakaydtit lantla tiyataxtunit xamakan quil-
htamacu? Luhua milicatzitcdn pi maktum tilalh acxnj rey David xahua xcompaneros
xtzincsnimakg, 4 x14 tanulh c-xtemplo Dios, chu tiyakolh xatasiculanatlahu caxtalanchu,
chu putum tahuakolh compafieros masqui yama caxtalanchu ni xlihuatcan xuanit sampi
xman hua palijni xmininikoy nahuakoy.

5Jesus chund huanipalakolh yama chixcuhuin:

—Chu na chund milicatzitcdn pi quit, Xatalacsacni Chixcu, ckalhiy limapaksin
laquimpi nacuanikoy tachixcuhuitat huantu xlitlahuatcan acxni lakchanit sabado acxni
pacs jaxkoy.

Jesus mapacsay chatum chixcu hugnti xluntundn xmacdn
(Mateo 12:9-14; Marcos 3:1-6)

6 Ni limakas litum lakchampd yama quilhtamacu sdbado acxni xlihuancén pala ti
nascuja, Jesus tanucha c-aktum xpukalhtahuakacan judios, anta xla tzdaculh liakchi-
huindn xtachihuin Dios. Na antd xtanuma chatum chixcd huanti cscacnikonit c-
xpakstacat xmacdn. 7 Huampi na antd xtanumakd makapitzin fariseos, xahua lakt-
zokninanin, xlacdn xmakskalamakg Jests laquimpi naucxilhkoy pala namapacsay yama
chixcd acxnj xlihuancdn pala ti nascuja, chu laquimpi chund huij nahudn huantu
nalistahuakoy. 8 Huampi xcatziy xla huantu xlacan xlacapastacmakg, pus hud xpalacata
chung lihuanilh yama huanti cscacnikonit xmacan:

—Cataya, catat, chu und cataya.

Yama chixcd lalihuan sudcaj tayalh, chu talacatzdhuilh antani xlaya Jesds. ° Jesus
chund huanikolh makapitzin chixcuhuin:

—Uccakalhasquindn kalhtum tachihuin: ;Ta puhuandtit tlak tlan tlahuacan sdbado
acxnj jaxcan? ;Pi huantu tlan tatatlahu, usu huata huantu nitlan? ;Pi tlan cahud
namaktayayahu pala ti luhua tatlajima, usu ni maktayamahu masqui canilh?

10 Jests cacs lacaucxilhkolh putum huanti antd xtanumakd c-pukalhtahuaka, chu
alistalh chund hudnilh yama chixct:

—Castonkti mimacén.

Yama chixcd chund stonkli, chu acxnitiya tuncan cédxlalh lantla xmacascacnit.
11 Huampi yama chixcuhuin ni matlanikolh, chu luhua tlan sitzikolh, chu tzucukolh
lalixakatlikoy xatd cahud tlan natlahuanikoy Jesus.

Jesus lacsackoy kalhacutuy xapdstoles
(Mateo 10:1-4; Marcos 3:13-19)
12Ni makas litum maktum Jesus 4lh c-aktum kastin laquimpi anta natlahuay oracién,

chu tantascaca antd xakatlildcalh Dios lantla tldhualh xoracién. 13 Acxni caxkakakolh,
Jesus tasanikolh calakminkolh putum huanti cstalanimakg, chu acxni putum minkolh
antd x14 lacsackolh kalhacutuy huanti limapacuhuikolh xapéstoles usu xtalakachanin.
14 Yama kalhacutuy apdéstoles huanti x14 lilhcakolh, chund xuanikocan: Simén huanti
Jesus limapacuhujlh Pedro; Andrés xtala Simén; Santiago, chu Juan; Felipe, xahua
Bartolomé; 1> Mateo, chu Tomds; Santiago xkahuasa Alfeo; Simén huantj xtatapaksikoy
makapitzin chixcuhuin xuanikocdn Cananistas; 16 Judas huanti xtala Santiago; chu
achatum Judas Iscariote huanti alistalh macamdstalh Quimpuchinacan Jesus.

Jests akchihuinanikgy lhuhua tachixcuhuitat
(Mateo 4:23-25)

17 Acxni Jesus takalhajutahuilachi c-kastin, putum taminkolh xlimakalhtahuakat
c-aktum puscan, huampi lilhuhua tachixcuhuitit canihugd xalanin antd xminkonit:
makapitzin xala c-Judea, xala c-Jerusalén, xahua huanti lahuilak§ c-xquilhtun
takayahuand c-tiyat huantu xuanikocdn Tiro, chu Sidén. Pacs yuma lilhuhua caj
xminkonjt kaxmatnikoy xtachihuin, chu xahuachi laquimpi namapacsanican xta-
jatatcan. 18 Jesds na xmapacsakoy xlipacs huanti xpalaktajukonit akskahuini. 1 Huampi

na chuna litum piJesus xkalhiy litlihuaka c-xmacni, xlipacs c-xamaniputunkoy c-lhakat,
chu caxaticahud ti macxamakolh, pacs pacskolh.

Jesus lichihuindn hugntu luhua xaxlicang tapaxuhudn
(Mateo 5:1-12)

20 Alistalh Jesus cacs lacaucxilhkolh antani xuilaké xlimakalhtahudkat, chu chund
huanikolh:

“Luhua lipaxuhu cacamakcatzicantit huixin huanti lanchu laklimaxkanin lapdtit nitd
kalhiyatit, sampi namin quilhtamacy acxni pacs huantu huilachd anta c-xtapaksit Dios
nacatapaksiniydn.

21 “Luhua lipaxuhu cacamakcatzicantit huixin huanti lanchd tzincstamakampatit,
sampi namin quilhtamacy acxnj huixin tlan nakalhkasatit.

“Luhua lipaxuhu cacamakcatzicantit huixin huanti lanchy tasayatit, sampi namin
quilhtamacd acxnj huixin luhua tlan nalitzin4tit.

22“Luhua lipaxuhu cacamakcatzicantit huixin acxni nacasitzinicanatit, acxni calahua
nacahuanicandtit, chu nacalakmakancanatit, chu nacaxcajnicandtit acxni nacalak-
makankoydn, chu acxni naxcajnican mintucuhuinicdn xtachund pala nitlan chixcuhuin
huixin caj xpalacata quilipahuanatit quit, Xatalacsacni Chixcd. 23 Huixin luhua ca-
paxuhuatit yama quilhtamacg acxnji chuna nacatlahuacandtit, chu nj calipuhuantit,
sampi c-akapun huixin nacamaskahuicanatit; pus luhua caj calacapastéctit pi na chund
xalakmakan xquilhtzucutcan tlahuanikolh profetas.

24 “Huampi koxutanin huixin matamacunanin huanti huata hud putzakoy lantla
nalipaxuhuakoy xtumincdn ung catuxdhuat sampi caj antiyd naquitayay mintapax-
uhuancén.

25 “Koxutanin huixin huanti lanchd lipaxuhuayatit pi kalhkaspatit, sampi namin
quilhtamacd acxni natzincsatit.

“Koxutanin huixin huanti lancht lipaxuhuayatit pi luhua tlan litzinatit, sampi namin
quilhtamacd acxnj caj xpalacata mintalipuhuancan tlan natasayatit.

26 “Koxutanin huixin huanti lanchd lakatiyatit pacs luhua lactlan chixcuhuin
nacalipulhcacangtit acxni ni chung litaxtuydtit, sampi calacapastactit pi huanti xalak-
makan minquilhtzucutcdn na chund xlipulhcakoy yama makapitzin akskahuinanin
profetas.

Jesus lichihuindn lantla napaxquiya mintalatlahuand
(Mateo 5:38-48; 7:12)

27 “Xlipacs huixin huanti kaxpatpatit quintachihuin, pus luhua caakatékstit huantu
naccahuaniydn: Huixin luhua capaxquikdtit huanti catalatlahuaydn, tlan cacatzinikdtit,
masqui huanti nacaxcajnikoydn. 28 Camatzankananikdtit, chu tapaxuhudn cacax-
akatlitit huanti calahud nacahuaniyén, chu na capalacasquinkdtit c-mioracién pi Dios
calakalhamankolh yama huanti nacalikalhakamanankoydn. 29 Lapi ti huix nalakx-
tikaxiydn, ni catamakapuspitni, huata xatldn calakxtipinipala mialakxtitu laquimpi
nalakxtikaxipalayan lapi luhua chund puhudn. Chu na chuna litum lapi ti namaklhtiyan
mintamaknu, pus na camaxqui quilhtamacd na calelh masqui hua mincamisa, ni
tilakcatzana. 30 Lapi tu nasquiniydn chatum, pus lapi kalhiya, camaxqui; chu lapi t{
namaklhtiydn huantu mila, ni calihuani. 3! Pus lacatancs ccahuaniydn pi xliankalhin
catlahuanikdtit litldn amakapitzin xtachund lantla huixin xlacasquintit xcatlahuanikén
litlan.

32 “Caquincghuanitit, lapi huixin caj xman hud paxquikoyatit huanti na ca-
paxquikoyan, ;tu chu ya litlan tlahuapatit? Pus hasta masqui huanti luhua laclixcajnit
xtapuhuancdn na chund xlacén latalakoy. 33 Usuchi lapi huixin caj xman hud tlan
catzinikoyatit huanti na tlan cacatziniyan, ;tu cacni nalikalhiyatit? Pus na chung la-
talakoy huanti luhua laclixcajnit xtapuhuancan. 34 Na chuna litum lapi huixin xman hua
masacuanikoyatit tumin ama huanti luhua catziniyatit pi nacalakaxokoniyan, ;td cacni

nalikalhiyatit? Pus na chund xlacan lamasacuanikoy tumin huanti luhua laclixcajnit
xtapuhuancdn, sampi lacatancs catzikoy pi hui tu namaxquikocan alistalh. 35Ch{ huampi
capaxquikdtit masqui huanti luhua catalatlahuaydn, chu luhua tlan cacatzinikdtit;
chu na chung acxni pala ti namasacuanikoydtit limaxkanin, ni hud calacapastacnitit
pala tu luhua nacalixokonanicandtit. Pus chund huixin tlan namakamaklhtinanatit
mintatlajancan c-akapdn, chu Quintlatican Dios nacalipulhcaydn la xlicana xcaman.
Sampi Dios luhua tlan catzinikoy hasta masqui huanti niucxnj paxcatcatzinikoy huantu
xl4 maxquikoy, chu na chund huanti luhua laclixcéjnit xtapuhuancan. 3¢ Pus na chuna
huixin luhua tlan cacatzinikdtit xlipacs tachixcuhujtat, na xtachung lantla Mintlatican
Dios luhua tlan catzinikoy catihud.

Ni caaksankg amakapitzin
(Mateo 7:1-5)

37 “Huixin ni ankalhin caputzananitit xtalakalhin amakapitzin laquimpi tlan nal-
ihuanikoyatit, laquimpi alistalh Dios na ni chund nacaliputzananiyan xlipacs huan-
tu tlahuanitantit mintalakalhincdn, chu na chund chd nacamaxokoniydn. Cala-
matzankananitit nitldn tu latlahuaniyétit laquimpi Dios na nacamatzankananiydn
mintalakalhincdn. 38 Lapi hui chatum td quitzankaniy, chu lapi huix kalhiya, pus
camaxqui, chu chung Dios na nacamaxquiydn huantu huixin maclacasquinatit. Xla
tlan xatapulhcdn nacapumaxquiydn huantu tlanca mimpuxtokocan, tlan xatalhitjin, na
xataxajni hasta natakalhmakan, chu nacachiquijuniydn, sampi chung lantla xlilhuhua
namaxquiyatit amakapitzin acxni tu quitzankanimakg, Dios na chund nacamaxquiyan
huantu calakchandn.”

39 Alistalh Jesus lixakatlipalakolh aktum talacapastacni, chu chuna huanikolh: “;La
huixin puhuandtit? ;Pa tlan cahua chatum lakatzin napakachipalén chatum xtalakatz{n?
¢Pini acxtum cahud catitantuhuaskolh pulhman pala naakchakxkoy antanj calixcajnit?
40 Na chuna litum, chatum huanti kalhtahuakamajcd nj lay atzinu lihuaca kalhiy
xliskalala ni xahuad huanti xmakalhtahuakand, masqui luhua xlicana acxnj xla nakalh-
tahuakakoy max na chund nakalhijy xliskalala xtachung lantla xmakalhtahuakana.

41 “;Tuhuan ucxilhniya mintald palhma tu lacpitanuma, na huata huix ni tzing
makcatziya pala c-milakastapu lacatanumadn tzing tlak tlanca palhma? 42 Usu ;lantla
nahuaniya mintald: ‘Tald, cakalkhakalhi, ucmaxtuniyan palhma tu tu lacpitanuman,
na nj cuintaj tlahuaya huix lhtacala tu lacpitanuman’? jAksnind! Pulana camaxtu
lhtacala tu lacpitanumdn, laquimpi chungd tlan nalacahuanana, chuna chinchu tlan
namaxtuniya palhma mintald tu lacpitanuma. Pus cumu nj pala tzind catziya pi na huf
huantu lacatanumdn c-milakastapu, ;lantla cht tlan naljhuaniya chatum mintald: ‘Tala,
cakalhkalhi, uclacamaxtuyan tama actzu pokxni huantu lacatanumdn c-milakastapu’?
iPus huix luhua aksanina chixct! Huata xatlan puland calacamaxtuca huantu lacpi-
tanuman, laquimpi chund tlan naucxilha, chu chuna chinchu tlan nalacamaxtuya yama
pokxni huantu lacatanuma mintala.

Caj xtahudcat akatum quihui lakapasga pala tlan
(Mateo 7:17-20; 12:34-35)

43 “Pus na chuna litum, caj calilacapastactit xtahuacatcan akatunu quihui: ni pala
aktum quihui anan huantu luhua xlicana tlan, pala natzucuy tahuacay xtahuacat
huantu nj lacuan; chu ni pala akatum quihui huantu ni xatlan, chu natzucuy tahuacay
huantu luhua xalacuan xtahudacat. 44 Pus caj lantla akatunu quihui hud litalakapaskoy
xtahuacatcan; sampi nj pala maktum tahuacay higo calhtucunin, ni pala puxkocan uvas
antanj lhnapakonit hudtzapu. 45 Pus na chuna chu chixcuhuin: huantj tlan xtapuhudn
chatum chixct, pus hua lichihuindn huantu lacuan tachihuin, sampi pacs hud hui c-
xnacy; huampi huanti nitldn xtapuhudn, hua x14a lichihuindn huantu luhua laclixcajnit
xtachihuin, sampi pacs huan tu lixcéjnit hui c-xnact. Sampi huantu lixcajnit huf c-xnacu
chatum chixcd, juerza nalichihuinan c-xquilhni.

Jesus lichihuindn tipatuy quihui
(Mateo 7:24-27)

46 “; T4 xlakasi caj minquilhnican quihuaniyatit, ‘Huix Quimpuchind’, acxni nj pala
tzind tlahuaydtit huantu quit ccalimapaksiydn? 47 Chu naccahuaniydn huantu xtachung
yama chixcti huanti quistalaniy, chu litzaksay tlahuay huantu cuaniy: 48 pus luhua
xtachung quitaxtuy la chatum chixcd huanti tlahuay xchic, pulana hudxnalh pulhmdn,
chu lihuana lacslamahuililh chihuix antanj ydhualh xtalayahu, chu acxni lipecua milh
tlancand, yama chiqui ni pala tzind lacpalenca, pus ni lay nalacachiquiy sampi pacs
chihuix xlimaquilhtzuquicanit xtalayahu. 49 Huampi na huilapalakolh makapitzin chix-
cuhuin huanti na kaxmatkoy huantu cuan huampi nj litzaksakoy, xlacan luhua xtachuna
quitaxtuy la yama chixcd huanti tldhualh xchic, chu ni pala tlak pulhmdn matijulh
xtalayahu, huampi acxnj lakchilh tlihuaka tlancand, yama chiqui lakapulonklhtdmalh,
chu nialh tzind tasiyulh pala antd xyé chiqui.”

7

Jesus mapacsay chatum cscujni xapuxcu tropa
(Mateo 8:5-13)

1 Chanchu pi timakatspatulh xtachihuin tu xlichihuinanimak$ ama tachixcuhujtat,
x14 alh c-Capernaum. 2 Antd cachiquin xlama chatum capitdn huanti xpuxcucan tropa;
hua yuma tropa xui chatum cscujni huanti luhua xpaxquiy, huampi chd ama scujni
luhua xtatatlay, snun xuanit, luhua aya xniputin. 3 Acxnji yama tropa makkdxmatli
lichihuinancan huantu xtlahuay Jesds, pus xld malakachakolh judios lakkolun, pi
naankoy huanikoy Jesus pi luhua catlahualh litldan camilh mapacsay cscujni. 4 Chanchu
xlacan, acxni laktalacatzuhuijkolh Jesus, lacapala squinikolh litlan; huanikolh:

—Catlahua litldn calakpi, sampi tama xapuxcu tropa luhua mininiy pi namaktayaya.
5 Sampi xla luhua aklihudn ti quin judios, chu xahuach{ hasta matlahuinalh aktum
quimpukalhtahuakacén.

¢Jesus tlan tldhualh huantu huanikolh, chu stalanikolh. Huampi acxni aya xchankoya
c-chiqui, yama xapuxcu tropa macaminkolh makapitzin xamigos pi namincan pax-
tokcédn, chu chund nahuanican Jesus: “Quimpuching, xlicana huix luhua tlan catziya,
huampi ni caacchichijuanti, sampi quit ni pala tzind quimininiy natanuyapi c-quinchic.
7 Pus hasta hud xpalacata ni quit man clakanchdn. Pala xlicana quimaktayaputuna,
huata caj xman calimapaksinanti laquimpi yama quiscujni napacsa. 8 Sampi luhua
quit ckalhjy lactlanca quinapuxcin huanti ckalhakaxmatkoy huantu quilimapaksikoy,
huampi na chund chu quit na huilak$ quintropa huanti cmapaksikoy. Acxni cuaniy
chatum: ‘Capimpi any’, xl4 nadn; chu lapi chatum cuanipalay: ‘Lacapala uny catat’, xla
namin; chu lapi tu naclimascujuy chatum quintasacua, x4 chund natlahuay.”

9 Acxni kdxmatlj Jesds yuma tachihuin, cacs lacaucxilhkolh putum huanti cstalani-
makd, chu chund huanikolh:

—Luhua lacatancs pi lantla xlicatlanca yuma xatiyat Israel, ni camanoklhuy chatum
huanti luhua xlicana naquilipahudn xtachund lantla quilipahudn yuma chixcda.

10'Yama chixcuhuin huanti lacscujnin taspitkolh c-xchic xapuxcu tropa, huampi acxni
chankolh ucxilhkolh pi aya xtatlaninit yama tatatla.

Jesus malakastakuaniy c-linin chatum xkahuasa puhuanini puscat

11 Alistalh Jesus xama c-aktum cachiquin huanican Nain, pacs xtaamak¢ xlimakalh-
tahudkat, chu na chund cstalanimakg lhuhua chixcuhuin. 12 Acxnj aya xchankoy lacatza
cachiquin, ucxilhli pi xamaca maacnucdn chatum nin. Huanti xtzi yuma nin puhuanin{
xuanit, xahuachi ama puscat caj luhua xman hua chatum xkahuasa xuanit. Luhua
lhuhua ti xala yama cachiquin cstalanimak$ yama puscat. 13 Acxni Quimpuchinacan
Jesus ucxilhli, xlicana luhua snun lakalhdmalh, chu chund huénilh:

—Ni catasa.

14 Jesus talacatzihuilh antani xlemaca yama pédklhat, chu xdmalh; chu huanti xcu-
cakonit tachokokolh. Jests xakatlilh yama nin, chu chung huanilh:

—Kahuasa, quit cuaniman: jCalakastakudnanti! jCataqui!

15 Yama kahuasa huanti xninit, tahuj c-xpéklhat, chu tzdculh chihuindn. Alistalh
Jesus quipakatiyalh, chu macaméxquilh xtzi. 16 Acxnj pacs lilhuhua ucxilhkolh huantu
tldhualh Jesus tlan pecuaxnikolh, chu tzucukolh paxcatcatziniy Dios, makapitzin chuna
xuankoy:

—Luhua tlanca talipahu profeta yuma chixcu ti quincatalaman.

Huampi amakapitzin chund xuankoy:

—Dios quincaucxilhlacachinitdn quin xcamdn, chu macaminit ti naquincalakmax-
tuyan.

17 puschi xlipacs xlicatlanca c-xatiyat Judea, tuncan catzica licacni tatlahu huantu
tlahuanit Jesus.

Xlimgkalhtahuakat Juan Bautista kalhasquinkoy Jesus pala hud Cristo, ti xliminat xuanit
(Mateo 11:2-19)

18 Juan Bautista catzilh lantla xlichihuinancén xtascujut Jests, sampi hua xlimakalh-
tahudkat chund lixakatlikolh. XI4 xtanuma c-pulachin, chu tasanikolh chatuy huanti
xtalapulakonit, 19 malakachananikolh antani xlamach4 Jesas laquimpi nakalhasquinkoy
lapi xlicana hud Cristo, huanti xliminat xuanit, usuchi natikalhikoyct pala naminca
achatum. 20 Pus yama chixcuhuin acxni lakchankolh, chung kalhasquinkolh:

—Quincamacamimén Juan Bautista laquimpi naccakalhasquinan pala mat xlicana
huix Cristo huanti namin quincalakmaxtuydn, usu natimincu alistalh huanti luhua
xlicana Cristo.

21 Huatiya yuma quilhtamacy acxni xlacdn chinkolh, xlacan xucxilhmakd lantla Jesas
xmapacsamak$ lhuhua tatatlanin, chu na chund huanti xkalhikoy pala td tasokalin,
xahua ti xpalaktajukonit cspiritu akskahuini, chu chuna litum la xmalacahuanimakg
lhuhua lakatzin. 22 Alistalh acxni tlan xucxilhkonit licacni xtascujut, pus chund
huanikolh Jests huantu luhua xcatziputunkoy:

—Capimpitit, chu calitachihuinantit Juan huantu huixin ucxilhtit, chu huantu kax-
pattit. Luhua pacs camacatzinitit Juan yuma huantu ucxilhnjtantit, chu kaxpatnitantit:
pi huanti lakatzinin xlamak¢ chu tlan lacahuanankoy; chu huanti luntunin xuankonit
pacs tlan tlahuankoy. Huanti xkalhikoy yama laclixcajnit tzitzi huanican lepra chu
pacs pacsmakg; na chund huanti akatapa xlamakg, pacs tlan kaxmatkoy; chu hasta
makapitzin huanti aya xnikonit lakastakuanamakg calinin, chu huanti laklimaxkanin
lamakg liakchihuinanimakoca xtachihuin Dios huantu nalakmaxtunikoy xlistacnacén.
23Huampi na cahuanitit pi luhua lipaxuhu nalatamay yama chixct huanti ni naxlajuanan
c-xtalipahudn acxni aya catziy xat{ luhua quit.

24 Acxni ankolhd yama chixcuhuin huanti Juan Bautista xmacaminkonit, Jesus tziuculh
lichihuindn xpalacata Juan, chund huanikolh lilhuhua: “Acxni tiquilaklatit Juan antani
xakchihuinama c-desierto, ;tu luhua tiquiputzatit, usu xatd luhua quiucxilhputuntit?
¢(Pi quiucxilhputintit chatum chixct ti xtachund lantla kantum katit tu ni tuhua
akxmutyahuama un? 25 Pus lapi ni chung, jticu chinchu quiucxilhputintit? ;Pi
quiucxilhputuntit chatum chixcd huanti luhua lacudn lhdkat lhakanit? Tama ni chuna,
sampi huixin catziydtit pi huanti xalactapalaxld, chu lacuan lhakat lhakakoy, chu
luhua laklilakatit tasiyukoy, pus xlacan antd huilaké c-xchiccan lactlanca mapaksinanin
antanj catlan nalatamakoy. 26 Xaldn ;xatd chinchu luhua quiputzatit? ;Pa hua
xucxilhputundtit chatum profeta? Lapi hud quiputzatit, pus lihuaca tlan sampi quit
luhua lacatancs ccahuaniyén pi xlicana tama akstitum chixct huanti huixin quiucxilhtit
atzinu tlak tlanca xmaxquicanit xtasctijut ni xahua la xmaxquikocanit xtascujutcan
xlipacs xalakmakan profetas. 27 Pus huatiya tama Juan Bautista huanti lichihuinan Dios
c-xtachihuin huantu tatzoktahuilanit c-Likalhtahuaka antani chund huan:

‘Pulana nacmalakachay chatum huanti napulaniydn

laquimpi x14 nacaxtlahuanitilhayan mintiji.

28 Luhua xlicana quit ccahuaniyan pi lantla xliputum chixcuhuin huanti lacachinkonit
catuxdhuat, ni pala chatum ananit huanti maacchaninit xlitlanca Juan Bautista caj
xpalacata tlanca xtascdjut tu xmaxquicanit; huampi masqui chung, na milicatzitcan pi
catihugd, masqui ti nitu xlakasi huanti Dios namakamaklhtindn c-xasasti xtapaksit tu
namin, pus huata namakatlajapalacan Juan sampi x4 atzinu xalihuacd nalitaputlakay
xtascujut tu maxquicanit.”

29 Chanchu xlipacs tachixcuhuitat, hasta masqui xmatajinanin impuestos huanti
kaxmatnikolh xtachihuin Juan, chu lacasquinkolh pi naakmunukoy, chund limasiyukolh
pi huantu Dios xlacasquin xpalacatacan luhua taluldktat. 30 Huampi hua fariseos, chu
laktzokninanin huanti ni xlacasquinkoy naakmunukocan, xlacdn ni matlanikolh huantu
Dios xmalacnunimak.

31 Huanipalakolh: “; Td cahud tlan nactamalacxtumikoy yuma tachixcuhuitat huanti
lanchiyu quilhtamacd lamakd? Usuchi, ;xati xtachuna quitaxtuy? 32 Xlacan caj
xtachung litaxtukoy lantla yama lactzu camédn huanti ni kalhakaxmatninankoy, chu
huanti kamanantahuilakoy c-tlancati, chu chund quilhanikoy xtacamén: ‘Pus ;tu luhua
lacasquinatit? Quin aya ccaliskolinin liskolh xtatlaknicdn huantu luhua laclipaxuhu
tantlin, huampi huixin ni tantliyatit; ccaliquilhtlinin aktum tatlin tu litlinikocan ninin,
huampi huixin nj tasatit.” 33 Luhua xtachund litaxtuyatit huixin, sampi quilachi Juan
Bautista c-milakstipancdn, x14 ni xlakatiy 4n antanj xmakuayancan usu xmakkotnancan,
chanchu huixin huandtit pi xkalhiy cspiritu akskahuini. 34 Ni limakas quilhtamacu
cmimpd quit, Xatalacsacni Chixct, quit ctzdculh tatalakxtumikoy huanti lakatikoy
makuayankoy, chu makkotnankoy, huampi huata chu huixin huampalayatit pi quit
luhua tlanca xakotni, chu caj luhua xman hua clacapastaca lantla nacuaydn, xahua
quiamigos nactlahuakoy huanti matajinankoy impuestos, chu huanti luhua maklakalhi-
nanin chixcuhuin. 35 Huampi quit ccahuaniydn pi lantla hui xliskalalh Dios, anta
lacatancs litasiyuma xtasctjut c-xlatdmat huanti xlicana akataksma.”

Jests dn lakapaxialhndn chatum fariseo huanicdn Simén

36 Maktum chatum fariseo hudnilh Jesds pi caalh c-xchic laquimpi antd
natahuayanachd. Jesus dlh, chu acxni chalh x14 tahuj c-puhuay. 37 Na antd cachiquin
xlama chatum puscat, huampi xaaktzankatayan xuanit. Acxni xlad catzilh pi Jesus
xanjt lakapaxialhndn yama fariseo, ama puscat lacapala macaxli patum lumjta xatlan
perfume, chu lichalh antanj xui Jesus. 38 Yama koxuta puscat lakatatzokdstalh c-xtantun
Jesus, chu tzdculh lakatasay caj lantla xtalipuhudn, chu lantla xtasama xlakpixtajat
xlilakchakama, chu xacchixit xlimalacscacama, chu tziculh tantutzuca; chu alistalh
lilactlahuapuxtulh c-xtuhudn yama xatlan perfume. 39 Uma fariseo huantj xlakancanit
c-xchic, xld xucxilhma huantu xtlahuama yama puscat, chund xla acstulacapdstacli:
“Lapi xlicana cahud Jesus hua Dios macaminit, xl4 aya xcétzilh xatd ya xtdyat yuma
puscat huanti tantuxamama, sampi tama puscat luhua xaaktzankatayan, chu catihua
chixcy xakatlikoy.” 40 Huampi Jesds chund hudnilh yama fariseo:

—Simon, huf actzu tachihuin huantu cuaniputundn.

—Pus caquihuani, makalhtahuakand —kalhtinalh.

41Jests chund hudnilh:

—Maktum xui chatum chixcd, matamacund, huanti xmasacuanindn tumin, chu
chatuy chixcuhuin xmasacuanjkonit xtumin; chatum xlakahuilanilh akquitzis milh, chu
chatum xlakahuilanipa akquitzis ciento. 42 Huampi cumu yama chixcuhuin ni xanan
tu nalixokonanikoy, ama matamacund matzankananikolh, chu nialh matajikolh. Chd
huix, caquihuani, ;xatf cahud atzinu tlak napaxquiy, napaxcatcatziniy yama chixcu caj
xpalacata matzankananikolh?

43 Simén chung kélhtilh:

—Quit cpuhudn pi max hua yama chixcd huantu atzing luhua lhuhua xlakahuilanilh,
chu matzankanénilh.

—Simoén, luhua xlicana lantla huana —kalhtilh Jesus.

44]Jesus cacs laklacalh yama puscat, chu chuna huanipd Simén:

—Huix ucxilhpat yuma puscat, huampi, ;pi xlicana akatakspat huantu tlahuanit?
Hua xl4 lhuhua tu quimpaxcatzinima. Huampi ni chund huix, sampi acxni cti-
tanuchi c-minchic, ni pala tzing masta chichut tu naclichachakan, huampi xI4 aya
quilichachakanit xlakpixtajat, chu quilichaxacanjt xacchixit. 45 Huix nj pala tzinu
pthuanti pala naquilacatzuca acxni cchilh, huampi hasta acxnj xla tanunitanchj c-
minchic tzucunit quilactzuca quintantun.

46 Huix nitu quiliactlahudpat aceite c-quiakxeka; huampi hua uma puscat quililact-
lahuapuxtulh xalacuan perfume c-quintantun. 47 Pus hud xpalacata clihuaniyan pi
lantla xlipulaclhuhua huantu x14 limasiyuma xtapaxquin, pus na chung litasiyuma pi
lantla xlilhuhua xtalakalhin pacs matzankananicanit; huampi huanti ni luhua Thuhua
xtalakalhin matzankananican nji luhua lhuhua lakalhaman, chu lipaxcatcatziniy huanti
matzankandnilh.

48 Jesus chund hudnilh yama puscat:

—Xlipacs mintalakalhin, quit cmatzankananiydn.

49 Xlipacs huanti antd xmakuayamakd c-puhuay, xlacdn chund tzdculh lahuaniy
xacstucan:

—;Ta xlakasi tama chixcd? ;Tdhuan chund quilhpatanuy pi tlan matzankanan
talakalhin?

50 Huampi Jesus huanipa yama puscat:

—Luhua xlicana cuaniydn, huix aya maakaputaxtinita milistacna sampi quili-
pahuanita, pus lanchy luhua lipaxuhu capit c-minchic.

8

Antd und lichihuinancdn xati{ yama lacchajdn huanti xmaktayakoy Jestis

1 Alistalh Jesds édlh latapuliy yama lhuhua lactzu cachiquin huantu xuilakg§ antd
lacatzd, xliakchihuinampulay lantla Dios xuiliputin xasasti xtapaksit catuxdhuat, chu
pacs xtalapulakoy xkalhacutuycan xapostoles. 2 Huampi na xtalapulakoy makapitzin
lacchajan huanti x4 xmapacsanikonit xtajatatcdn, chu makapitzin xcamapacsanit
acxni xpalaktajukonit cspiritu akskahuini. Antd xmaklatlahudn Maria huanti xli-
mapacuhuicdn Magdalena, hua yuma puscat ti xkalhiy xapulana kalhatujun cspiritu
akskahuini, huampi Jests xtamacaxtuninit; 3 chu Juana huanti xpuscat xuanit Chuza,
yuma chixcd hua luhua xtascuja gobernador Herodes, xahua Susana, chu lhuhua
makapitzin lacchajan huanti xlacan xlimaktayalemakolh pala tu xlacdn xkalhikoy.

Xatakalhchihuin chatum chanand
(Mateo 13:1-9; Marcos 4:1-9)

4 Canihua xalanin huanti tamacxtumikolh laquimpi naucxilhkoy Jesus, huampi
acxni luhua lhuhuatd xtastokkonit x14 calixakatlikolh aktum takalhchihuin, chu chund
huanikolh: > “Maktum chatum chanand 4lh chan xtalhtzi xlichdnat. Acxni xl4
cxpuyumakama xlichdnat, makapitzin tamakochd c-tiji, huampi cumu luhua lhuhua
ti xtlahuankoy antd, tlan lactayamikolh, chu na mimpalakochd xlacdn lactzu spun
sacuaquikolh. © Makapitzin xlichdnat tamakochd cachihuixni; acxni xlacan pulhkolh,
ni tayanikolh, lacapélaj scackolh sampi ni xkalhikoy chiichut huantu nalistakantayakoy
laquimpi tlan nastackoy. 7 Makapitzin xlichdnat tamakochd calhtacunin, huampi acxni
xl4 pulhli, chu stackolh lhtucun, maaklankanukolh sampi luhua lhuhua ama lhtuctin
huantu pulhkolh. 8 Huampi makapitzin xlichdnat tamakochd c-xatlan tiyat, chu acxni
stackolh, luhua lhuhua tahuacalh xtahuacatcan; hui tu xkalhiy aktum ciento caj lantla
akatum quihui.”

Acxnj huankolh yuma tachihuin Jests luhua pixtlanca chund huanikolh tachixcuhui-
tat: “jLapi huixin kaxpatpatit quintachihuin, pus caakatakstit huantu cuaniputin!”

Jests huan xatu xpalacatg lichihuinankoy caj la lactzu cuento
(Mateo 13:10-17; Marcos 4:10-12)

9 Caj lipuntzy xlimakalhtahuakat Jesus kalhasquinkolh xatd luhua xuaniputin yama
xaliucxilhtit takalhchihuin, 10 X14 chung kalhtikolh: “Huixin xlicana pi Dios cama-
catziniputundn laquimpi naakataksatit huantu niti acatziy lantla lacapastacnit nahuiliy
xasasti xtapaksit unu catuxdhuat, huampi hua amakapitzin tachixcuhuitat acxni cta-
malacastucnijkoy huantu tzinu tuhua akatakscan huampi huantu xlacan lakapaskoy,
xlacdn masqui caucxilhkolh huantu nakantaxtuy chunatiya natamakaxtakkoy xtachuna
la nitd ucxilhmakg, chu acxni nakaxmatkoy quintachihuin njti catiakatakskolh.

Jesus maakataksnindn xatd luhua huaniputin xatakalhchihuin chanand
(Mateo 13:18-23; Marcos 4:13-20)

11 “Pys chy luhua lihuana cuintaj catlahudtit, hua nama huaniputin ama takalhchi-
huin huantu ccahuanin: Yama lichdnat, hua huaniputin xtachihuin Dios; 12 chu
yama lichdnat huantu tamakochd c-tiji, hua litaxtukoy huanti kaxmatkoy xtachihuin
Dios, huampi acxni minacha akskahuini, pacs mapanuy yama tachihuin huantu xuf
c-xnacucan laquimpi ni nacanajlakoy, chu chund ni naakaputaxtukoy xlistacnacén.
13 Chinchu yama lichdnat huantu tamakochd cachihuixni, hua litaxtukoy yama huan-
ti acxni kaxmatkoy xtachihuin Dios, luhua xlicana aktum tapaxuhudn canajlakoy,
lakatikoy, chu tlan tlahuakoy, huampi cumu nj pulhmdn kalhikoy xtankaxeka c-tiyat,
chu acxni hui tu litalactuhuajkoy, huata mejor caj talacapanukoy. 4 Chinchu yama
lichdnat huantu tamakocha calhtucunin, hua litaxtukoy huanti kaxmatkoy xtachihuin
Dios, huampi cumu tlan c-xlatamatcan, chunatiyd xman hua litakatzankakoy catuhua
huantu hui xala catuxghuat, lantla nakalhikoy lhuhua tumin, usuchj lantla xlacan atzinu
luhua tlan lipaxuhu nalatamakoy, chu na chund chd limaaklankanukoy tu canajlakonit
xtachihuin Dios. 15> Huampi yama lichanat huantu tamakochd c-xatlan tiyat, pus
xlacén hua litaxtukoy yama huanti luhua xlipacs xnacucan licanajlakoy xtachihuin Dios,
huampi na chund luhua maktum litanukoy pi namakantaxtikoy, chu chuna tzucukoy
litzaksakoy, chu pi tlan xtalacapastacnicén, pus chuna limastakoy lhuhua xtahuacatcén.

Xatakalhchihuin aktum mdkskot
(Marcos 4:21-25)

16 “Na chuna litum, lantla huixin catziyatit, ni pala chatum andn huanti la nama-
pasiy aktum maékskot pala naliakpulonkxuiliy tldminc, usu pala c-xtampin putama
natamacanuy; huampi huata tu natlahuay, nahuiliy antani talhman laquimpi xlipacs
huanti natanukoy c-chiqui naucxilhkoy makskot. 17 Na chund nitd andn pala tu caj
tzek hui xpalacata xtapdksit Dios pala ni juerza pacs nacatzican, chu na chung pala
tu tzek litacatziy hua lapi ni hud xpalacata lacatzucu natacatziy, chu pala ni calakudn
natahuilay.

18 “Pus hud ccalihuaniydn, luhua xlicana cuintaj catlahudtit huantu lanchd
ccahuanimén, sampi huanti laktzaksay akataksa huantu kalhiy, atzind natimaxquicancu
takataksni; huampi huanti ni tzaksaputin maclacasquin huantu kalhiy, x14 namakl-
htikocdn hasta masqui xman hua huantu x14 kalhiy.”

Jests masiyuy xati luhua xtzi, chu xnataldn
(Mateo 12:46-50; Marcos 3:31-35)

19 Maktum acxni Jesus xkalhchihuinama c-aktum chiqui, chinkolh xtzi, xahua
xnatalan, huampi xlacan ni lay xtanukoyachd sampi luhua lhuhua xtzamacén. 20 Chatum
hudnilh Jesus:

—Mintzi, xahua minataldn putzamakdn, sampi mat tachihuinamputunkoyan.

21Jesuis chund huanikolh huanti antd xtatanumakg:

—Xlicana ccahuaniyan pi xlipacs huanti kaxmatkoy xtachihuin Dios, chu litzaksakoy
huantu xla limapaksikoy, pus xlicana hua tamd quintzi, xahua quinatalan.

Jesus macacsakoy un, chu takayahuand
(Mateo 8:23-27: Marcos 4:35-41)

22 Tflalh maktum pi Jesus tatajukolh xlimakalhtahudkat c-aktum putacutnu, sampi
x14 huanikolh pi xamputun c-xaquilhtutu takayahuand, chu lacapala tacaxkolh, chu
ankolh. 23 Chanchu pi xlimakua xpatacutnamakg c-chichut, Jesus lhtatatdmalh c-
putacutnu. Chu acxnj aya c-xitat xankoyachd c-takayahuana luhua palha un tahuilachi
hasta tziculh tajuy chichut, chu atzint xuanit aya xtakalhtzamay, chu xlaktzankaputin
c-chuchut. 24 Yama xlimakalhtahudkat lakankolh antani xm4; malakastakuanikolh, chu
chuni huanikolh:

—iMakalhtahuakand, cataqui sampi muxtumahul!

Jesus taquilh, chu limapaksikolh yama tn, chu takayahuang pi catacacsli, pus putum
cacs tahuilakolh, chu na luhua t4cacsli chuchut.

25 Jesuis chund huanikolh xlimakalhtahudkat:

—;Ni chu alh mintacanajlacan pi huixin huanatit pi xlicana quilipahuanatit?

Huampi cumu xlacdn luhua tlan xpecuankonit, caj cacs xlilacahuankoy, chu xacstucan
chund xlakalhasquinkoy:

—Pus ;tu cahuad litlihuaka kalhiy yuma chixct pi masqui hua un, chu takayahuana
lakachixcuhuikoy acxni x14 mapaksikoy?

Chatum chixcu xala c-Gadara xmglakahuitinit cspiritu akskahuin{
(Mateo 8:28-34; Marcos 5:1-20)

26 Acxni patacutkolh takayahuand, chankolh c-aktum tiyat huanicdn Gadara, pi
liquilhtudn xuilachd xatakayahuana Galilea. 27 Acxni Jesus tacutli c-putacutnu, tuncan
milh paxtoka chatum chixct antd xald. Yama chixci makasa lantla xmalakahuitinit
cspiritu akskahuini, xahuach{ x14 ni xlhakanan, chu ni pala maktum lacatum xtahuilay
c-aktum chiqui, huata caj xcatasatapuliy c-xtampin sipi antani xmaacnukocdn ninin.
28-29 Maklhuhua tzaksakolh ti antd xalanin, xchihuiliputunkoy ama chixcu laquimpi
lacatum natahuilay, chu xlichihuilikoy cadenas c-xcamacanin, xahua c-xcatantunin,
huampi cumu yama cspiritu akskahuini xmaxquiy xlitlihuaka, pacs xlacputxkoy, chu
makat xtzalay, xan c-desierto antani tzilis cahudn. Acxni xl4 lakchalh Jesus, xla
tuncan huanilh yama cspiritu akskahuini pi camakéxtakli yama chixcd, huampi xla
lakatatzokdstalh Jesus, chu chund hudnilh:

—; Tt xpalacata quincalisokaliya? Quit ccatziy pi huix Jests xkahuasa tlanca xlacatzu-
cut Dios, xahuachi huix caj quincamapatiniputuna; pus luhua catlahua tlanca litlan ni
caquincamapatini.

30Jests chund kalhdsquilh yama cspiritu akskahuini:

—; Tt mintucuhuin{ kalhjya?

Xl14 kalhtinalh:

—Quincalimapacuhuicanan Legion.

Hud chund xl4 likalhtinalh sampi yama cspiritu akskahuini luhua clhyhuacan
xuankonjt huanti xpuxcunanikonit yama chixci. 3! Yama cspiritucan akskahuin{
squinikolh litldn Jests pi ni namacankoy c-pupatin. 32 Anta lacatza c-kastin xputx-
uayantlahuankoy lhuhua paxni, pus xlacan huanikolh pi camaxquikolh talacasquin
napalaktajukoy yama paxni. Jesis maxquikolh talacasquin. 33 Man hua lacasquinikolh
Jesus, taxtukolh yama lhuhua cspiritu akskahuini, aya palaktajukolh paxni, pero yuma
kamputum paxni tzucukolh kosnankoy, ankolh lacatum antani luhua c-xudstat, antd
chu tajukochd c-chiichut, chu jicsuakolh c-takayahuana. 34 Chanchu huanti xmaktakalh-
makg paxni, acxnj ucxilhkolh huantu xlanit, caj la xtapecuacén takosun tzalakolh, chu
catihud tzucukolh talichihuinankoy ti xlacan xmanoklhukoy cachiquin, chu capucuxtun.
35 Puschi lhuhua ti ankolh ucxilhkoy huantu xquitaxtunit. Acxni xlacan chankolh
antani xuf Jesuds, ucxilhkolh chixcd ti xapulana xkalhiy yama kamputum cspiritu
akskahuini, antd x1a caja xuf c-xtuhuan Jesus, tlan xlhakananit, na luhua actancsd xuf
c-xtalacapastacni. Huampi xlacan pecuankolh. 3¢ Makapitzin huanti luhua xucxilhkonit

huantu xlanjt, tzucukolh lichihuinankoy lantla Jestis xmapacsanit chixcu huanti xkalhiy
cspiritu akskahuini, chu xpalacatacan paxni. 37 Pus hud xpalacata, yama chixcuhuin
huanti xala c-Gadara squinikolh litldn Jests pi catatampuixtulh c-xtiyatcdn sampi luhua
xpecuanikoy. Jesus juerza tdjulh c-putacutnu, chu édlh alacatanu. 38 Chanchu yama
chixcd huanti xtaxtunikonit akskahuinin, hudnilh Jesus pi camaxquilh talacasquin na
nastalaniy, huampi Jesus limapaksilh pi catamakéxtakli, chu chung huanilh:

39 —Huata xatldn huix catdspitti c-minchic, chu catihud calixakatliké xpalacata tlanca
litlan tu tlahuaninitdn Dios.

Yama chixcu x14 alh, chu catihud lixakatlikolh lantla Jesis xmapacsanit.

Chgtum puscat xamaniy xlhakat Jestis, chu pacsa
(Mateo 9:18-26; Marcos 5:21-43)

40 Acxni Jesus tacutpalachd c-xaquilhtutu takayahuand, lantla xlilhuhua tachix-
cuhuitat luhua chapaxuhuana quipaxtokkolh sampi xlacdn aya xkalhkalhimakgd. 4! Na
acxnitiya chilh chatum chixcd xuanicén Jairo; yuma chixct luhua taljpahu xuanit, chu
na luhua xpuxcunanikoy c-xpukalhtahuacan judios huantu xuf c-Capernaum. Acxnj xla
lakchalh, lakatatzokdstalh c-xlacatin Jesus, chu hudnilh pi catldhualh litldn catdalh c-
xchic. 42 Sampi xui caj xman chastum xtzumat, x14 cajcu akcutuy cata xkalhiy, huampi
chu xtatatlay, chu luhua snun xuanit, xnimaja.

Acxnj Jesus xtaamajd, luhua lilhuhua stalanikolh c-tiji, chu hasta xlalacxquititilhakoy.
43 Chanchu na antd cstalama chatum puscat, huampi x4 xkalhiy aktum tajatat, chu
cstajmakama kalhni, max pala aya xlema xljakcutuy cata lantla x1a chund xtzucunit, chu
pacs tu xkalhiy xtumin aya xlilactlahuamikonit caj lantla xmacuchimak$ macuchinanin;
huampi ni pala chatumd ti luhua xmapacsalh. 44 Yama puscat c-xchakan Jesus tzek
minchg, chu xamanilh c-xtampakstan xlhdkat, pus acxnitiya tuncdn tachdkolh lantla
xla cstajmakama kalhni. 45 Jests tachdkolh, chu chung kalhasquininalh:

—;Ti xdmalh quilhakat?

Huampi cumu nj pala chatum kalhtasiytunilh pala ti xdmalh, Pedro chung huanilh:

—Makalhtahuakand, huix ucxilhpat pi luhua tzamacén, chu lantla xlilhuhua tachix-
cuhuitat lacatum lacatum toklhmakon.

46 Huampi Jests chungd hua:

—Huampi huj chatum huantj kas chund tzek quintoklhnit, sampi tlan cmakcatzilh pi
huf huanti climapacsalh quilitlihuaka lanchiyu.

47 Yama puscat acxnj x4 céatzilh pi xmanoklhucanit, laktalacatzdhuilh, huampi caj
clhpipitilhay milh, lakatatzokdstalh c-xlacatin Jesus, chu talaksiyunilh c-xlacatincan
xlipacs tachixcuhuitat xatd xpalacata xlixamaninit xlhdkat; chu huénilh pi la xaméanilh
xlhédkat tuncén tatlédnilh. 48 Jests chund huénilh:

—Nana, huix aya tatlaninita, sampi luhua xlicana quilipdhuanti, pus chu luhua
chapaxuhuana capit c-minchic.

49 Jesuis chunacd xchihuinama acxni chilh chatum lacscujni, x14 antd minchd c-xchic
Jairo, chu chun huénilh:

—Huata max nialh xmamakapali Quimpuchinacan, sampi mintzumat aya nilh.

50 Huampi kdxmatli Jests tu xquilhuama, chu chund huanilh Jairo:

—Huix luhua xlicana caquilipdhuanti, chu ni capécuanti, sampi yama mintzumat
natatlanjy.

51 Acxni chankolh cchiqui, tini xati lacasquinilh natatanuy, huata caj xman hud
tatanukolh Pedro, Santiago, chu Juan, xahua xtzi, chu xtlat yama tzumat. 52 Lantla
xlilhuhua tachixcuhuitat pacs xtasamakd, chu xlipuhuamakgd, huampi Jesus chuna
huanikolh:

—Ni catasatit sampi tama tzumat nitd nima, pus x4 caj lhtatama.

53 Huampi xlacén caj lilitzinkolh huantu huanikolh sampi xlacén lacatancs xcatzikoy
pi xninit. 54 Acxni chalh antani xld xm4a yama tzumat, xla macachipalh, chu palha chuna

huénilh:



SAN LUCAS 8:55 137 SAN LUCAS 9:12

—iTzumat, cataqui!

55 Caj lantla xakatlilh, yama tzumat lakastakuanalh, chu tuncédn tdquilh. Alistalh Jesus
huanikolh pi camahuica. 5¢ Chanchu xtlat, chu xtzi, caj luhua cacs xlilacahuankoy huan-
tu xtlahuanit, huampi Jesus tilimapaksikolh pi tini nahuanikoy huantu x14 xtlahuanit.

9

Jestis dn mgalacscujukoy kalhacutuy xlimakalhtahudkat
(Mateo 10:5-15; Marcos 6:7-13)

1 Maktum Jesds mamakstokkolh kalhacutuy xlimakalhtahuakat, chu macamaxquikolh
litlihuaka, chu limapaksin laquimpi tlan namapacsakoy tipalhuhua tajitat, chu nata-
macaxtukoy cspiritu akskahuin{ c-xtiyatlihuacan huanti xakchipakonit xtalacapas-
tacnicdn. 2 Hud luhua limalakachakolh laquimpi naliakchihuinankoy lantla Dios
xmatzuquiputdn xasasti xtapaksit catuxdhuat, chu laquimpi namapacsakoy pacs huanti
tatatlakoy. 3 Acxni ni xaankoy chung huanikolh:

—Nitu tilipinatit huantu namaclacasquinatit c-tiji, xtachuna pala milixtokocan, na
nj pala mimpuxtokocén, nj pala huantu nahuayatit, ni pala mintumincén. Caj xman
hua calipitit milhakatcdn huantu lhakanitantit, chu ni calipitit macatiyun. 4 Chu
antani nachipinatit c-aktum cachiquin caputzétit huixin aktum chiqui antani naca-
manucandtit, antd natamakaxtakatit hasta nilihuayd natacaxpalayatit napinatit ala-
catanu. 5 Huampi antanj ni nacamakamaklhtinancanatit, pus lacapala cataxtutit yama
cachiquin, chu acxni nataxtuydtit catincxmakdntit pokxni huantu calactahuacan c-
mintantuncan laquimpi chund naucxilhkoy yama chixcuhuin pi nialh mincuentajcan
lapi naaktzankakoy.

¢ Chanchu xlacan tacaxkolh, chu lacaxtum ankolh c-lactzu cachiquin, xliakchihuinam-
pulakoy xtachihuin Dios lantla xld xlakmaxtuputunkoy tachixcuhuitat, chu na chung
xmapacsakoy catihud huanti xkalhikoy caxatucahua tajatat.

Herodes lakapasputiin xat{ yama Jesus
(Mateo 14:1-12; Marcos 6:14-29)

7 Milh quilhtamacu acxni yama tlanca mapaksina Herodes catzilh lantla xlichihuj-
nancan lhuhua lactlanca tasctjut tu xtlahuama Jesus, huampi x1a ni xcatziy xatu luhua
nacanajlay sampi hui ti xuan pi mat Juan Bautista xlakastakuananit calinin, 8 huampi
makapitzin hui ti xuankoy pi mat hud profeta Elias, xastacna xmimpalanit catuxghuat,
chu makapitzin xuampalakoy pi max ni tzankay ti profeta huanti xlamak$ xamakdn
quilhtamacd, huampi chd mat x14 xlakastakuananit calinin. ° Huampi gobernador
Herodes chund xudn:

—Pus ;ti cahud tama chixcd huanti huancan pi mat luhua tlahuakoy lactlanca, chu
licacni tatlahu? Sampi yama Juan Bautista quit luhua man cmapixcaactinanit xakxeka.

Chu cumu Herodes ni xlakapasa Jesus, luhua juerza xlakapasputun.

Jesus maghuikoy lihuaca akquitzis milh tachixcuhuitat
(Mateo 14:13-21; Marcos 6:30-44; Juan 6:1-14)

10 Acxni yama kalhacutuy apdstoles, usu tamalakachan quitaspitkolh, tzucukolh
litakalhchihuindn Jestds pacs huantu xtlahuakonit, chu quitaxtukonit, huampi xla
lacatanu lenkolh, caj c-xpandtat, lacatum antanj tzilis cahudn, pus antd chankolh
lacatzd c-aktum cachiquin huanicén Betsaida. 11 Huampi acxni xlilhuhua tachixcuhujtat
catzikolh antani nachankoy stalanikolh. Lantla xlakchantilhakoy antani xui Jesus,
xl4 lipaxuhu xakatlikolh, chu tzdculh litachihuinampalakoy lantla Dios xlacasquin
calatamakolh c-xasasti xtapaksit huantu nahuiliy catuxdhuat, chu huanti lakminkolh
tatatlanin, x14 mapacsakolh. 12 Acxnj chu luhua aya xkotanuy, tilaktalacatzuhujkolh ama
kalhacutuy xapdstoles, chu chuna huanikolh:

—Hua uny antani huilahu, tzilis cahudn, nitd yak$ chiqui, huata xatldn cahuaniké
yuma tachixcuhuitat caankolhd c-xchiccan, usuchi antani huilakd lactzu cachiquin
laquimpi antd namaklaktuncuhuikoy, chu anta naputzakoy pala td nahuakoy.

13 Huampi Jesus huanikolh:

—Huata xatldn huixing camahuikdtit.

—Huampi na ni pala quin nitd ckalhiyahu lhuhua caxtalanchu, caj xman macquitzis,
xahua tantuy squiti. Man chd hua lapi nacanahu tamahuayahu huantu natahuakoyahu
yuma tachixcuhujitat —kalhtinankolh xlacan.

14Hud chung xlacédn lihuanikolh sampi luhua lhuhua tachixcuhujtat xuanit, max pala
akquitzis milh xman hua chixcuhuin, tanuj cuenta lacchajan, chu lactzu camén. Huampi
Jesus chund huanikolh xlimakalhtahudkat:

—Cahuanikgtit pi natahuilakoy caj kamputu kamputu pala itatna ciento kamputunu.

15 Pus xlacdn chund tlahuakolh, chu pacs tahuilakolh. 16 Chanchu Jesus tiyalh
yama macquitzis caxtalanchu, chu tantuy squiti, lacalh c-akapin, paxcatcatzinilh Dios
xlihuat, chu acxni lakchakakolh macamaxquikolh xlimakalhtahuakat laquimpi xlacdn
namaakpitzinikoy tachixcuhujitat. 17 Pacs chi tihuayankolh, na tlan tikalhkaskolh;
alistalh mamacxtumipalakolh huantu akatdxtulh, matzamakolh pacutuy pakxu xata-
lakchakatamdn caxtalanchu, chu squiti.

Pedro lichihuindn pi hua Jesus, Cristo huanti minit lakmaxtundn.
(Mateo 16:13-19; Marcos 8:27-29)

18 Chanchu tilalh maktum, acxni xacstutlahuama xoracién Jesus, antd xtahuilakoy
xlimakalhtahudket, xamaktum x4 tikalhasquinkolh huanikolh:

—;Xati quit quiliquilhankoy tachixcuhujtat?

19 Xlacan chund kalhtikolh:

—Hui ti huan pi mat huix Juan Bautista; amakapitzin huankoy pi mat huix profeta
Elfas, huampi amakapitzin huampalakoy pi max huix ti chatum profeta huanti xlamaké
xamakan quilhtamacy, huampi chi mat lakastakuananita calinin.

20 —Tlan, huampi ;cha huixin? ;T luhua quit quiliquilhpinatit! —kalhasquinkolh
Jesus.

Pedro chund kélhtilh:

—Quit ccatziy pi huix Cristo huanti Dios lacsacnit pi naquincalakmaxtuydn.

21 Chanchu x4 ljhuanikolh, na limapaksikolh pi tini nahuaniy yum4. 22 Na chuna xI4
huanipalakolh:

—Huixin na cacatzitit pi quit, Xatalacsacni Chixcd, xlacasquinca pi lhuhua tu nacpatiy,
chu luhua maktum xlicana naquilakmakankoy lakkoliin, chu xanapuxcun palijni, chu
laktzokninanin. Naquimaknicdn, huampi xliaktutu quilhtamacu quit naclakastakuanan
calinin.

Hugnti stalaniputuin Jesus cacdtzilh tu napatindn
(Mateo 16:20-28; Marcos 8:30-9:1)

23 Alistalh xlipacscan chund huanikolh:

—Pus lapi hui chatum huixin ti luhua xlicana maktum quistalaniputin, capatzankalh
huantu x14 xkalhiy xtalacapastacni, chu nialh calacapdstacli tu xacstutalacasquin, chu
calélh xcruz chali chali, chu caquistaldnilh hasta masqui chuna tlan calimacamdstalh
xlatdmat caj quimpalacata. 24 Sampi caxaticahud ti puhudn namalaktaxtiy xlatdmat ung
catuxdhuat, pus huata luhua lacatancs pi namakatzankay; huampi caxaticahua ti na-
malaktzankay xlatamat caj quimpalacata, huata xla chacatziya namalaktaxtiy c-xlacatin
Dios. 2> Na chuna litum, ;td xtapalh quitaxtuniy chatum lapi tlan xkalhilh pacs tu andn
catuxdhuat, huampi lapi chund nalimakatzankay xlatdmat c-xlacatin Dios? 2¢ Pus na
chuna litum, lapi hua chatum ti naquilimaxandan, usuchi nalimaxanan quintachihuin,
na chung quit, Xatalacsacni Chixcu, na naclimaxanan acxni nacmimpalay ccatuxdhuat
la chatum licacni rey, climimaj nahuén xlipacs xlimakatlihuaka Quintlatican Dios, xahua
xangeles. 27 Na luhua xlicana ccahuaniyan, pi makapitzin huanti lamakg lanchiyd,

chu huanti und layakg, hasta nj anikoy nahuan acxni xlicana naucxilhkoy lantla Dios
nahuiliy xasasti xtapdksit catuxdhuat.

Jesus limalacahugnikoy kalhatutu xlimakalhtahudkat pi kalhiy tlanca litlihuaka
(Mateo 17:1-8; Marcos 9:2-8)

28 Max pala aktzayan quilhtamacu xlacatzalanit lantla chund xtakalhchihuinankonit
Jesus, tatalacacxtukolh kalhatutu xlimakalhtahudkat c-aktum kastin laquimpi antd
natlahuay oracidn, xman hua taankolh Pedro, Santiago, chu Juan. 2° Chanchu xlimakua
xtlahuama xoracién, lantla c-xlacdn, luhua tanu tasiyulh, xahuachi lantla xlitlanca
xlhakat, luhua snapapa huankolh, chu luhua stalanka xmakaxkakanan. 30 Acxnitiya
caj xamaktum tasiyukolh chatuy chixcuhuin huanti tzucukolh talaxakatlikoy; cha-
tum Moisés xuanit, chu chatum xamakan profeta Elfas. 3! Antani xlacan xlayakg,
xlistilikonit aktum lilakatit xkakanat; hua xlacdn xlichihuinamak$ lantla napatinan
Jesus c-Jerusalén, chu lantla namaknjcdn. 32 Masqui Pedro, chu amakapitzin, luhua
clhtataputuxnikoyd, juerza lacatayanikolh, sampi xucxilhmakg lantla xkalhiy litlihuaka
Jesus, xahua amakapitzin huanti xtalayakd. 33 Chanchu tilalh pi acxni yama chixcuhuin
aya xamakg, Pedro chung hudnilh Jesus:

—Makalhtahuakana Jesus, jluhua xalihuaca tlan pi und macxtum huildhu! Uct-
lahuayahu aktutu lactzu chiqui, aktum mild, aktum xla Moisés, chu aktum xla Elfas.

Hua chund x14 lihua Pedro sampi caj lantla xpecuaxnikonit, ni xcatziy tu xquilhuama.
34 Chunacd xquilhuama yum4, acxni mincha c-akapun luhua tlanca puclhni akmilikolh,
chu hasta malakapatzekkolh; acxni xlacdn catzikolh pi xtanumakgd c-xlacni, luhua
pecuankolh. 35 Chu antd c-xlacni puclhni kaxmatkolh xtachihuin Dios, chund hud: “Hua
yumd quincam ti luhua cpaxquiy, xman hug cakalhakaxpattit.”

36 Alistalh acxni nialh takdxmatli yuma tachihuin, ucxilhkolh pi cata xacstu Jesus
xlacahuaya. Alistalh lantla lacatzalalh quilhtamacy, ama kalhatutu xlimakalhtahuakat
niti litachihuinankolh huantu xlacdn xucxilhkonit.

Jesus mapacsay chatum kahuasa hugnti xkalhiy cspiritu akskahuini
(Mateo 17:14-21; Marcos 9:14-29)

37 Chanchu tilalh lichali, acxni quitaspitkolh c-kastin, lilhuhua tachixcuhujtat
minkolh paxtokkoy Jesus. 38 Chatum chixcd huanti antd xmakmima, luhua palha tzdculh
quilhan, chu chund huénilh Jesus:

—Makalhtahuakana Jesus, luhua xlicana catlahua litldn, camaktaya quinkahuasa
sampi luhua xman hua chastum quincdm, 3% huampi cspiritu akskahuini niucxni
makaxtaka, ankalhin makatasay, masnokniy un, chu tzucuy kalhpupuy; ankalhin
chund mapatinima, chu ni makaxtakma. 40 Quit aya cuanikolh milimakalhtahudkat pi
catamacaxtunilh tama cspiritu akskahuini, huampi xlacan ni lay mamakaxtaknikoy.
41Jesuis chung kalhtinalh:

—Koxutanin huixin huanti ni canajlaputunatit pi quit ckalhiy litlihuaka. ;Hasta niajcu
lihuaya makcatzi nacticatapatiyan laquimpi huixin tlan natlahuayatit aktum tasctjut?
Lacapala huix calita minkahuasa und.

42 Acxni yama kahuasa tzuculh talacatzuhuiy, cspiritu akskahuini tu xpalaktajuma
licdsnokli catiyatna, chu malactlahudnilh un, huampi Jests limapdksilh akskahuini pi
camakdaxtakli, chu yama kahuasa pacsli, chu chund chi macamdxquilh xtlat. 43 Pus

xlilhuhua paxuhuakolh sampi xlacdn xucxilhkonit lantla luhua xkalhiy xlimakatlihuaka
Dios.

Jesus lichihuinampalay pi namaknicdn
(Mateo 17:22-23; Marcos 9:30-32)
Chunacu luhua cacs xlitamakaxtakkonit tlanca licacni tu xtlahuanit Jests acxni x14
chund huanikolh xlimakalhtahudkat:
44 —Luhua lihuana cakaxpattit huantu naccahuaniyén, chu niucxni napatzankayatit,
pi quit, Xatalacsacni Chixct, naquimacamastacédn c-xlacatincdn huanti naquimaknikoy.

45Huampi xlacan nitd xakatakskoy huantu x14 xuanimakg, sampi Dios ni xamaxquikoy
xtalacapastacni huantu naliakatakskoy, xahuachi xmacpuhuanikoy nakalhasquim-
palakoy xatd luhua xuaniputunkoy.

¢ Xati cahua xlimgkalhtahuakat Jesus atzind tlak talipahu?
(Mateo 18:1-5; Marcos 9:33-37)

46 Maktum xacstucan xlimakalhtahuakat Jesus tzucukolh lichihuinankoy xati cahua
atzing tlak xkalhiy xlakasi usu talipahu. 47 Acxni Jests cétzilh huantu xlacan xlaca-
pastacmakd, huantu x4 tldhualh, tasdnilh chatum actzu kahuasa, chu antd ydhualh c-
xpaxtdn, 48 Alistalh xakatlikolh xlimakalhtahudkat, chu chung huanikolh:

—Huanti ni lakmakén chatum actzu kahuasa ti nitu xlakasi, xtachund yuma, chu luhua
xlicana napaxquiy caj xpalacata pi quit cpaxquiy, pus litaxtuy pi lampala quit quim-
paxquima, chu na chuna litum, huanti quit quimpaxquiy, pus na chund paxquima Dios
huanti quimacaminjt. Sampi huanti natactujuy, chu nitd naputzay lantla namaxquican
cacni, hua x4 ti tlak kalhiy xlakasi, usu talipahu climaxtuy c-milakstipancan.

Hugnti kantiy Jesus c-xtascujut, quitaxtuy pi mgatlaniy, chu tatayay
(Marcos 9:38-40)

49 Caj lipuntzy Juan chung huénilh:

—Makalhtahuakand, xacucxilhmahu chatum chixcd huanti caj mintucuhuini xliquil-
hén, chu tlan xtamacaxtuy cspiritu akskahuini, huampi clihuanihu pi nialh ti chung
calimapdacsalh, sampi ni acxtum quincatalapulayén.

50Jests chund huénilh:

—Ni xtilihuanitit, sampi huanti quincamacastalaydn, pus huata na lakatiy huantu
liscujmahu, chu quincatatayayén.

Jestuis lacaquilhnikoy Jacobo, chu Juan

51 Acxnj aya xtalacatzuhuima quilhtamacd lantla Jesus xlidnat xuanit c-akapun, x1a ni
pala tzind lakpécualh, huata x1a aktum huililh xtapuhuan pi nadn lakatayay Jerusalén
huantu clhcahuilinicanit. 52 Malakachakolh makapitzin xlacscujnin laquimpi na-
pulanikoy, chu naankoy c-aktum actzu cachiquin huantu xmapaksiy Samaria laquimpi
antd naputzakoy antani nalaktuncuhuikoy. 53 Huampi huanti xala yama chuchutsipi
acxni catzikolh pi Jesus judio, chu pi xama c-Jerusalén, pus ni maxquikolh talacasquin
antd nalaktuncuhuikoy c-xchuchutsipijcan. 54 Jacobo, chu Juan, acxni chu catzikolh
lantla xkalhtinankonitanchg, xlacan sitzikolh, chu acxni taspitkolh, chund huanikolh
Jesus:

—Quimpuchinacan, ;pi lacasquina pi naclimapaksinanahu catdactalh lhciyat c-
akapun laquimpi hud namasputukoy xtachund lantla titldhualh maktum profeta Elfas?

55 Jesus cacs lacaucxilhkolh, chu lacaquilhnikolh sampi chuna huanikolh:

—Koxutanin huixin, ni pala tzind catziydtit xati luhua scujnipdtit, chu ca-
maxquiputundn tlan mintalacapastacnicdn. 56 Sampi quit ni caj cminit malak-
tzankanikoy xlistacnacan tachixcuhuitat, pus huata caj cminjt lakmaxtunikoy.

Jesus lacasquin castalanicg, huampi xaliankalhin quilhtamacu
(Mateo 8:19-22)

57 Acxnj xtlahuamakg c-tiji, chatum chixcu lakmilh Jesus, chu chung hudnilh:

—Quimpuchind, quit na cstalaniputundn canicahud antani huix napina.

58 Jesus chund kalhtilh:

—Xlipacs huekni huantu lamakgé caquihuin kalhikoy c-lhucucén antani lhtatakoy, chu
lactzu spun na kalhikoy xmasakacdn, huampi quit, Xatalacsacni Chixcd, nita ckalhiy
antanj nacmajaxay quiakxeka acxnj ctlakudn.

59 Caj lipuntzy Jests chung huanilh chatum chixca:

—Huix na caquistalani.

Huampi x14 chuna kélhtilh:

—Quimpuchind, quit na nacstalaniydn, huampi caquilikalhkalhi hasta acxni naniy
quintlat laquimpi nacmaacnutaquiy, chu nacstalaniyan.

60 Jestis chund kalhtilh:

—Camakaxtakti huanti la xanin lamaké laquimpi hua namaacnukoy xtaninincén,
huampi huix luhua mininiydn nalixakatlikoya tachixcuhuitat lantla Dios namatzuquiy
xasasti xtapaksit catuxdhuat.

61Pus na tihuanipd achatum:

—Quimpuchind, quit x14 luhua xlicana cstalaniputundn, huampi caquimaxqui quilh-
tamacu pulana nacdn xakatlitaquikoy huanti ctahuilakg c-quinchic pi luhua maktum tu
xlicana.

62 Chanchu Jesus, hudnilh:

—Huanti lakatayanittd xtasctjut huantu Dios maxquinit, xI4 ni mininiy nalakcatza-
lacdn huantu xlilama xapulana xlatdmat, sampi xtachuna litaxtuy lantla ti lilakuaxnama
arado, chu pala puntzu puntzu talakaspita, ni lay tzajua catiscujli, xtachung pi tanu tu
luhua litakatzankaputin, nj lay catimakantédxtilh yama tasctjut huantu maxquicanit.

10

Jesus dn malacscujukoy tutumpuxamacahu chixcuhuin huanti luhua xlipahuankoy

1 Alistalh Quimpuchinacan Jesus lacsackolh tutumpuxamacutuy chixcuhuin huanti
luhua xlicana xlipahuankoy, chu malakachakolh lichatiydn c-lactzu cachiquin antani x1a
xlidnat xuanit alistalh.

2Na xuanikoy: “Xlicana ccahuaniyan pi yuma mintascujutcan xtachung litaxtuy lantla
tlanca lixkdnat, huampi hua chu ti scujmakg, luhua ni pala tzind clhuhuacédn; huata
xatlan casquinitit Dios huanti xpuchina yuma huantu xalimdquit pi xld camacédmilh
lhuhua cscujnin laquimpi pacs namamacxtumikocan landnat. 3 Chinchu huixin capitit
antanj ccamalakachaman, huampi na cacatzitit pi ccamacaman luhua xtachuna lactzu
borrego c-xlakstipancan laclipecua huananin lapanit. 4 Nj tilipindtit mimpuxtokocan,
nji pala antani maquiyatit mintumincén, ni pala aputum mintatuhuanucan; chu luhua
titum cachipitit antani pimpdtit, chu nitd natachokoyatit c-tiji pala ti natachihui-
nandtit. 5 Acxni nachipingtit c-aktum chiqui antani huixin natahuilayatit, chu acxni
natanuyapitit, chu naxakatliyatit huanti xpuchina chiqui, chund nahuaniydtit: ‘Dios
cacasiculanatlahudn huixin huanti huilatit yuma c-chiqui.’ ¢ Lapi yama c-chiqui, huilaké
huanti tlan natlahuakoy mintachihuincan, pus xlicana Dios nasiculanatlahuakoy chung
lantla huixin nahuanikoyatit, huampi lapi ni huj ti tlan xtapuhuancan, huata xatldn cata-
panunikolh yama tasiculanatlahu huantu lichipinikétit. 7 Antani tlan nacatlahuacanatit
c-aktum chiqui, pus antd catamakaxtdktit, ni lacatum lacatum capitit c-akatunu chiqui;
chu na nahuayandtit, chu capaxcatcatzitit huantu nacamaxquicandtit, sampi huanti
scujma juerza lakchédn pi namaskahuican. 8 Na canicahud antanj nachipinatit c-akatunu
chuchutsipi antani nacamakamaklhtinancandtit, tlan catlahudtit huampi nahuayatit
huantu nacalakahuilicandtit. 9 Pacs namapacsayatit tatatlanin huanti antd huilakg;
chund nahuanikoyitit tachixcuhuitat: ‘Chd aya lakchanit quilhtamacd lantla Dios
namatzuquiy xasasti xtapdksit c-milakstipancan.” 1© Huampi lapi nachipindtit c-aktum
cachiquin, chu ni nacamakamaklhtinancandtit, cataxtdtit c-xcatijinin yama cachiquin
laquimpi pacs nakaxmatkoy, chu chund naquilhanikoyatit: 1! ‘Xlipacs huixin caucxil-
htit lantla ccatincxmakaniydn pokxni huantu quincalactahuacan c-minchuchutsipicén,
laquimpi huixin nacatziydtit pi nialh quincuintajcan tu nacaokspulaydn. Huampi
masqui chund, luhua caakatékstit huixin pi luhua caj hua climinitahu laquimpi nac-
cahuaniydn pi aya lakchanit quilhtamacy lantla Dios namatzuquiy xasasti xtapdksit c-
milakstipancdn.” 12Xlicana ccahuaniydn pi yama quilhtamacu acxni pacs tachixcuhujtat
namastakoy cuenta c-xlacatin Dios, yama cachiquin antani ni nacamakamaklhtinan-
cangtit, pus atzind luhua tlanca xtapatin nalakchdn, ni xahua huantu nalakchankoy
yama laclixcajnit tachixcuhujtat huanti makan xuilak$ c-xacachiquin Sodoma.



SAN LUCAS 10:13 142 SAN LUCAS 10:25

Jesus lichihuindn lantla napatinankoy huanti ni kaxmatputin xtachihuin
(Mateo 11:20-24)

13 “;Koxutanin huixin ti huilatit c-xacachiquin Corazin, chu na chung huixin huanti
huilatit c-Betsaida! Sampi lapi yuma lactlanca quintasctjut huantu ctlahuakonit
c-milakstipancan chung xtlahuakoca xamakan quilhtamacd c-xacachiquin Tiro, chu
Sidén, pus xlacdn makasa quilhtamacu xlakpalikonit xalixcajnit xtalacapastacnicdn,
chu xlimasiyukolh c-xlatamatcén, sampi xtililhakanankolh xahuachichi xlhakatcén, chu
xtiliactlahuakoca lhcaca caj lantla xtalipuhuancan. 14 Huampi acxni nalakchdn quilhta-
macu lantla Dios natatlahuakoy cuenta xlipacs tachixcuhuitat, pus huixin tlak luhua tlan
napatinandtit ni xahua yama tachixcuhujtat huanti makén xuilaké c-Tiro, chu c-Sidén.
15 Chinchu huixin huanti huilétit c-xacachiquin Capernaum, lapi luhua puhuanatit pi
Dios calikalhiman tlanca mimputahuilhcdn c-akapun, pus luhua aktzankanitantit, sampi
huixin nacamacapincandtit c-pupatin laquimpi antd naxokonandtit.”

16 Jestis chund huanipalakolh xlimakalhtahudkat: “Huanti huixin nacakaxmatniydn
mintachuhuican, pus xtachund litaxtuy la quit quinkaxmatnima, huampi huanti caj
nacalakmakandn, pus na quit quilakmakama; chu huanti quit naquilakmakén, pus na
lakmakama Quintlat huanti quimacaminit.”

Quitaspitkoy hugnti xmalakachakonit Jests xakchuhuinanin

17 Nji limakas quilhtamacd yama huanti xmacankonit Jests tutumpuxamacutuy
xakchihuinanin, luhua chapaxuhuana quitaspitkolh, chu chund huanikolh Jesus:

—Quimpuchinacédn, luhua xlicana hasta masqui cspiritu akskahuini pacs xquin-
cakalhakaxmatdn acxni c-mintucuhuinf xaclimapaksikoyahu xpalacata cataxtukolh.

18 Jests chund kalhtikolh:

—Xlicana sampi quit xacucxilha akskahuini xtactamachj cakapun xtachuna maklipit.
19 Pus quit ccamaxquinitdn litlihuaka laquimpi tlan namakatlajayatit xlitlihuaka ak-
skahuin{ huanti luhua casitziniydn, chu x4 nitd caticatlahuanin. 20 Huampi ni caj hua
luhua calipaxuhudtit pi cakalhakaxmatni cspiritucan akskahuini, huampi huata hua
calipaxuhuatit pi c-akapun aya talhcanitanchitd mintucuhuinicén.

Jesuis tachihuindn Dios
(Mateo 11:25-27; 13:16-17)

21 Acxnitiya tuncdn Espiritu Santo maxquilh Jests aktum tlanca tapaxuhudn, chu
chung kalhtahuakénilh Dios: “Tlati Dios, huix ti xmalana akapun, chu catiyatna,
cpaxcatcatziniydn pi huix maaktzekuilini xatlan mintalacapastaci huanti puhuankoy
pi luhua acastacan chixcuhuin, laquimpi xlacidn ni naakatakskoy, chu limakéaxtakti pi
naakatakskoy huanti caj xachunatd, chu ni pala td talipahu makcatzikocan laquimpi
xlacdn nalipahuankoydn. Luhua chuna tlan, tata, sampi huix chund lacdsquinti, chu
chuni lalh.”

22 Alistalh chungd huanikolh tachixcuhuitat: “Xlipacs catuhua talacapastacni tu anén,
Quintlat pacs quimacamaxquinit; quit xCam Dios, chu niti luhua quilakapasa xati luhua
quit, huata caj xman hua Dios catziy pi xlicana quit xCam; chu na chuna litum niti luhua
catziy lantla x14 xtalacapastacni Dios, caj xman quit ccatziy sampi quit xCam, chu caj
xman hua tlan nalakapasa huanti quit nacmalakapasniputin.”

23 Alistalh caj tanu xakatlikolh Jests xlimakalhtahuakat, huanikolh: “Luhua cana
lipaxuhu huixin caj xpalacata tu Dios camaucxilhniman calimalacahuanimén lanchuj
quilhtamacd.” 24 Xlicana ccahuaniyan pi lhuhua xalakmakan profetas, chu lactlanca
reyes xucxilhputunkoy huantu lanchiyd huixin ucxilhpdtit, huampi xlacdn nj lay
ucxilhkolh, chu na xkaxmatputunkoy huantu lanchiyd huixin kaxpatpdtit, huampi
xlacan nj lay kaxmatkolh.

Xatakalhchihuin chgtum samaritano ti luhua tlan xtapuhudn
25 Maktum chatum acstaca judio laktalacatzdhuilh Jesds laquimpi natachihuinén,
huampi caj xlikalhtzaksama sampi chund kalhédsquilh:

—Makalhtahuakand, ;xatd luhua quilitldhuat laquimpi Dios naquimaxquiy yama
lipaxuhu latamat xala c-akapun huantu niucxni nalaksputa?

26 Jesuis chund kalhtilh:

—;La huan Likalhtahuaka antani tatzoktahuilanit xlimapaksin Dios? ;Lantla likalh-
tahuakanita xpalacata tu quilitlahuatcan?

27 Yama acstaca judio chuna kélhtilh:

—Antd chund tatzoknit: ‘Capaxqui Mimpuchina miDios xlipacs minacd, xlipacs
milistacna, xlipacs militlihuaka, chu xlipacs mintalacapastacni; chu na capaxqui huanti
lacatzu litahuila lantlata huix acstupaxquicana.’

28 Chanchu huénilh Jesus:

—Luhua lacatancs la huana. Lapi huix chund natlahuaya huantu chihuinanti, pus huix
nakalhiya yama xaliankalhin latdmat c-xpaxtun Dios huantu huix putzdpat.

29 Huampi hua chd x4 pi tlan xtaxtuputin, juerza kalhasquimpa Jesus:

—;Xatf hua yam4 ti lacatzg clitahui, huacha ti luhua quilipaxquit?

30 puschi chund kalhtilh Jesus:

—Luhua cuintaj catlahua yuma takalhchihuin huantu nacuaniydn: Maktum cha-
tum chixcd minchd c-Jerusalén xama c-Jeric6, huampi c-tiji lipataxtukolh makapitzin
kalhananin. Makkalhankolh, hasta masqui xlhdkat huantu xl4 xlhakanit, pacs makl-
htikolh, tlan akkaximikolh, chu malakahuitikolh; atzind xuanit aya xmaknikoy acu
makaxtakkolh, chu ankolh. 3! Huampi na antiya yama c-tiji xlacmima chatum pali
judio, huampi acxnj xI4 ucxilhli antani xmg, huata caj paxtutzdlalh. 32 Huampi caj
lipuntzu litum, na antd ldcmilh chatum chixcd huanti xtatapaksikoy levitas; acxni xla
na ucxilhpg, huata na titum alh. 33 Huampi hua chatum chixct xala c-Samaria na anta
x4 xlactlahuama yama c-tiji; acxni x14 tcxilhli, luhua kayaj catzénilh, chu lakalhdmalh.
34 X14 laktalacatzihuilh antani xmd yama chixcd huanti xmasipanicanit; macuchinilh
xtasipanin, na litldhualh aceite, chu vino. Chu alistalh kahuililh c-xaxnu, lelh c-
aktum chiqui huantu x1a sicualh, chu antd maktékalhli. 35 Lichal{ acxni xkakalh, yama
samaritano acxni aya xamajd, macutulh okxtuy tumin xla plata, maxquilh xpuchina
yama chiqui, chu chund huanilh: ‘Luhua cuintaj catlahua yuma koxuta chixcd, chu pala
td huix nalimakasputacy, ni caliptihuanti sampi quit nacxokoniyan acxni nacmimpalay.’
36 Pus chund yuma4 titldhualh; chd huix luhua caj caquihuani, lantla xlikalhatutucan
yama chixcuhuin, ;xat{ cahud chd luhua liticxilhli xtachund lacatzy litahui huanti luhua
xlipaxquit yama chixcu huanti talipatdxtulh kalhananin?

37 Yama acstaca judio chund kalhtinalh:

—Pus quit cpuhuan pi max huanti lakalhdmalh, chu maktdyalh.

—Pus huix na chung catlahua, chu camaktayakd masqui catihua mintachixcg huanti
maclacasquimakdén —hudnilh Jesus.

Jests dn paxiglhndn c-xchic Marta, chu Maria

38 Jesus tatacaxpalakolh xlimakalhtahudkat, chu tziculh tlahudn c-tiji, chu chalh c-
aktum actzu cachiquin, antd xui chatum puscat, xI4 luhua lipaxuhu makamaklhtinalh
c-xchic, yama puscat xuanicdn Marta. 3° Yama Marta xui chatum xtald xuanicdn Marfa,
chu antanj x14 tahuj Jesus, na antd lacatzg c-xtantun tahuij laquimpi x14 nakaxmatniy
xtachihuin huantu x4 nalichihuindn. 4° Chinchu hua Marta, hua xI4 xlitascdjut
xliacchichijuanit. Pus x4 laktalacatzdhuilh Jests, chu chund huénilh:

—Quimpuchina, ;jtu tzind puhuana pi quit ctlahuama tascdjut huantu na xlitlahuat
quintala Marfa? Pus cahuani caquimaktdyalh.

41 Huampij Jesas chund kélhtilh:

—Marta, koxuta huix Marta, huix xlicana luhua ahuan mintascdjut liakapinita, chu
catuhud liakalituananjta. 42 Huampi caj xman tipatu huantu luhua atzind xlacasquinca,
hua x4 lacsacnit Maria, chu niti catimalactldhuilh.

Jesus masiyuy lantla natlahuacdn oracién
(Mateo 6:9-15; 7:7-11)

1T{lalh maktum pi xtlahuama Jesus xoracién lacatum, chu acxnj timasputulh, chatum
xlimakalhtahudkat chund hudnilh:

—Quimpuchinacén, caquincamasiyuni lantla nactlahuayahu quioracioncén xtachund
lantla Juan Bautista masiyunikolh huanti xkaxmatnikoy xtachihuin.

2Jesuis chund huanikolh:

—Acxni huixin natlahuaniy4tit oracién Dios chund nahuaniyatit:

‘Quintlatican huanti huix huilapi c-akapun,

caj xman huix mininiydn namaxquican cacni xasantujlani mintucuhuini.

Camilh milimapaksin und c-quilakstipancén.

Chu chund unu catiyatna cakantdxtulh milimapaksin, chung lantla kantaxtumachd c-
akapun.

3 Caquincamaxqui quilihuatcéan tu naclilatamayahu chali chali.

4 Na caquincamatzankanani quintalakalhincén,

sampi quin na cmatzankananikoyahu huanti quincatlahuaniyén nitlan.

Na nj caquincamakdxtakti pi nactamakuasahu acxni naquincatoklhcandn,

huata caquincamapanuni huantu juerza naquincamatlahuiyén talakalhin.’

5 Jesus huanipalakolh yuma takalhchihuin:

—Lapi chatum huixin kalhiy chatum xamigo, chu nascacalakchdn c-xitat catzisni
xchic, chu chund nahuaniy: ‘Amigo, catlahua litldn caquimapahuani mactutu mincax-
talanchu, ¢ sampi quildkchilh chatum quiamigo tijitlahuani, na quit nitd ckalhiy tu
nactahuay.” 7 Quit cpuhuan pi yama xamigo huanti ancanit makpahuacédn caxtalanchu
ti xla antd tanuma c-xchic, chuna nakalhtindn c-xpulacni chiqui: ‘Luhua xlicana
catlahua litlan ni caquimaakatzanka, sampi quimdlaccha lihuana lacchuhuayd, xahuach{
quintalhtatamakolhd lactzu quincaman c-putama, chu nj lay nactaquiy laquimpi nac-
maxquiyan huantu huix quisquinipat.” 8 Huampi ccahuaniydn, pilapi yama chixct huan-
ti pahuanama ni makaxtaka, chunatiyd limaakatzankama xamigo, quit ccahuaniyan pi
masqui ni xtaquiputulh laquimpi namaxquiy huantu maclacasquima xamigo, pus juerza
nataquiy, chu namaxquiy laquimpi nialh makcatzi namaakatzankay, chu namaxquikoy
xlipacs huantu x14 namaclacasquin. ° Quit ccahuaniyédn pi na chund huixin catlahuatit:
Casquinitit Dios huantu maclacasquimpadtit, x4 nacamaxquiydn; caputzatit huantu
maclacasquindtit, chu nataksdtit; calakatlaktit mdlaccha, chu xl4 nacamalacquiniydn.
10 Sampi xlipacs huanti yama squin huantu maclacasquima, namaxquican; chu huanti
putzay huantu quitzankanima, nataksa; chu huanti lakatlaka malaccha, malacquinican.

11“Na chuna litum xat{ xatlat huixin huanti kalhikoy xcamancan, chu pala hua xcam
nasquiniy mactum caxtalanchu, ; pi namaxquiy aktum chihuix? Usuchi acxnj nasquiniy
tantum squiti, ;pi naliakskahuiy tantum luhua? 12 Usuchi acxni nasquiniy aktum
kalhuat, ; pi huata namaxquiy tantum stalticut? 13 Pus hua pala pi hua huixin chung, ni
lacuédn chixcuhuin, catziyatit lantla tu tlan maxquikoyatit lacuan xtataquincan milak-
skatancan, ;pi xalihuacd chu mintlatican Dios huanti huf c-akaptn nj catimaxquikolh
xlitlihuaka Espiritu Santo huanti nasquinikoy?”

Makapitzin huankoy pi Jesus tascuja akskahuin{
(Mateo 12:22-30; Marcos 3:20-27)

14 Maktum Jesus xtamacaxtunima cspiritu akskahuini chatum chixcd huanti luhua
xmakatlajanit, chu xmakokonit. Acxni yama cspiritu akskahuin taxtunilh yama chixca
huanti xkokonit tlan tziiculh chihuinén. Xlipacs ti ucxilhkolh, luhua cacs lilacahuankolh
huantu Jesuts x14 xtlahuanit. > Huampi makapitzin chund tzucukolh huankoy: “Uma
chixcd hua litamacaxtuy cspiritu akskahuini sampi Beelzebd huanti luhua xapuxcu
akskahuini maxquinit xlitlihuaka pi chuna tlan natlahuay.”

16 Chanchu makapitzin, na caj xmaktzaksamakgd, csquinikoy pi catldhualh aktum
tlanca licacni tasctjut laquimpi chund tancs nalicatzikoy pi xlicana Dios macaminit.
17 Chanchu x14 pi xcatziy huantu xlacdn xpuhuamakg, xl4 chund huanikolh: “Huixin
catziydtit pi caxaticahua xanapuxcun mapaksinanin xala c-aktum tiyat, lapi xlacdn caj
natapapitzikoy huantj tatayakoy, chu xacstucan natzucuy lalacatahuacakoy, pus chuna
ni lay tapalhiy ama pumapaksin, huata caj nalalactlahuayahuakoy. Chu na chund lapi c-
aktum putdhuilh antanj hui chatum chixcd, chu huilakg xcaman, chu lapi caj natzucuy
lalacataquiy, pus ni lay makas catitapalhilh huata caj xlipacs nalalactlahuayahuay.
18 Pus na chund chu, pala akskahuini, chu huanti tascujmakd natapapitzikoy, chu
natzucuy lalacatahuacakoy, ;pi tlan cahud chu makas nakalhiy xlitlihuaka? Hud chung
cliquilhuama sampi huixin huanatit pi quit ctamacaxtuy cspiritu akskahuini sampi mat
quit ctascujma, chu ckalhiy xlitlihuaka Beelzebd, chu mat hua xlitlihuaka clitamacax-
tukoy cspiritu akskahuini. 19 Pus hua lapi xlicana quit ckalhiy xlitlihuaka Beelzebd,
chu hua xpalacata tlan clitamacaxtuy cspiritu akskahuini, ;chd huanti castalanikoyan,
chu na tamacaxtukoy akskahuinanin? ;Ti chd xmaxquimak¢ xlitlihuaka chund tlan
nalitlahuakoy? Hud xpalacata anta tuncédn litakataksa pi ni pala tzind catziyatit
huantu aklakud huanatit. 20 Pus quit hua xlitlihuaka Dios ccalitamacaxtuy cspiritucan
akskahuinin laquimpi chund huixin nalicatziyatit pi yama xasasti xtapaksit Dios huantu
nahuiliy unu ccatiyatna, aya tzucunit kantaxtuy c-milatamatcén.

21 “Huixin catziyatit pi chatum tlihuaka chixcd huanti tlan caxtahuilay sampi kalhiy
luhua tlan xlitalatna, chung tlan maktakalha xchic, chu ni makacudn pacs huantu
kalhiy c-xchic, sampi aktziyaj tahuilay. 22 Huampi pala nalakchin chatum litum chixca
huanti atzing luhua tlihuaka ni xahua xl4, chu pala namakatlajay, pus chund tlan
namakkalhankoy huantu x14 xkalhiy; pus na xtachund lantla quit ctlahuanit akskahuini.

23 “Na chund chd huanti ni quit quintatayay, tama caj quilaksitziniy huantu quit,
cliscujma, chu na chuna huanti ni macxtum quintamamacxtumikoy tachixcuhujtat
laquimpi quit naclakmaxtukoy, pus huata xla caj mapapitzima laquimpi lihuaca naak-
tzankakoy.

Hugnti xlimaktuy palaktajuy cspiritu akskahuini atzinu lixcdjnit licatziy
(Mateo 12:43-45)

24 “Acxni hua cspiritu akskahuin{ mamakaxtaknicdn chatum chixcd, mékat an lata-
puliy, chu lacaputzay xani luhua najaxa; huampi acxni ni taksa, chund napuhuén: ‘Huata
xatldn uctaspitpalay c-quinchic antani ctaxtuchd.” 25 Acxni chd nachin, manoklhuy
yama chixcd xtachung la aktum chiqui huantu luhua tlan caxyahuacanit, chu lihuana
capalhcanit. 26 Chu lacapala x14 nadn tiyakoy akalhatujun akskahuininin huanti na luhua
laclixcéjnit licatzikoy, chu putum puxcunanikoy ama chixct huanti x14 aya xtatlaninit,
pus yama chixct atzinu luhua lixcdjnit huan xtapuhudn ni xahua lantla xakasiya xuanit.”

Hugnti luhua xlicana xalipaxuhu
27Jesus chunacu xchihuinama acxni chatum puscat, huanti antd c-xlakstipan lilhuhua
xkaxmatma xtachihuin, palha chund quilhmincha:
—iLipaxuhu lama yama puscat huanti timachixcuhuilin, chu matziquin!
28 Huampi x14 chund kalhtinalh:
—Xlicana tu huana, huampi xalihuaca lipaxuhu lamak$ huanti kaxmatkoy xtachihuin
Dios, chu maquikoy c-xnacucén.

Huganti ni canajanikoy Jestis huanikoy pi catldhualh aktum tlanca licacni tascujut
(Mateo 12:38-42; Marcos 8:12)

29 Chanchu pi lhuhua tachixcuhuitat xtamacxtumimakg antani xlaya Jesas, xIa
chung tziculh lixakatlikoy: “Koxutanin yama tachixcuhuitat huanti lamakg lanchiyu
quilhtamacd sampi luhua laclixcajnit xtapuhuancdn, chu ankalhin quisquinimakd
cactldhualh aktum tlanca licacni tascdjut laquimpi naquilicanajlanikoy pala xlicana
Dios quimacaminit; huampi huata xatldn naclimalacahuanikoy aktum tascijut xtachuna

lantla tu Dios titldhualh makdn c-xlatamat profeta Jonds. 30 XI4 caj xlatdmat li-
malacahuanikolh yama xalakmakan tachixcuhuitat huanti xuilaké c-Ninive pi xlicana
Dios xmacaminit; pus na chund chd quit, Xatalacsacni Chixct, naclimalacahuanikoy
quilatdmat ama tachixcuhuitat huanti lamaké lanchd yuma quilhtamacu pi xlicana Dios
quimacaminit. 3! Acxni nalakchdn quilhtamacu lantla Dios natatlahuakoy cuenta xlipacs
tachixcuhuitat, yama puscat huanti la reina xmapaksindn xamakdan c-xacachiquin Seba,
xl4 natayay laquimpi nacamalacapuyén c-xlacatin Dios, huixin tachixcuhujitat huanti
huilatit calanchu quilhtamacy; sampi xld masqui luhua makat xuanit c-xcachiquin,
milh kaxmatniy xtachihuin yama acstaca rey Salomén, huampi caucxilhtit, huixin
ni quinkaxpatniyatit masqui und catachihuinaman chatum huanti tlak tlanca xla-
catzicut, chu tasticat ni xahua rey Salomén. 3% Hua tachixcuhuitat huanti makan
xuilakg c-xacachiquin Ninive, na natayakoy, chu nacamalacapuyan c-xlacatin Dios acxni
nalakchan quilhtamacd acxni xla namaxokonikoy tachixcuhujtat, sampi xlacdn xlicana
lakpalikolh xalixcajnit xtalacapastacnican acxni Jonds lixakatlikolh xlimapaksin Dios,
huampi huixin nj pala tzind quincanajlaniputunatit masqui lanchi catachihuinaman
chatum ti tlak tlanca xlacatzicut ni xahua profeta Jonas.”

Quilakastapucdn caj la aktum mdkskot
(Mateo 5:15; 6:22-23)

33 Jests chund huampd: “Huixin catziyatit pi nit{ andn huanti namapasiy aktum
maékskot, chu caj lantla namapasiy chd namatzeka, usu naliakpulonkxuiljy aktum cajun,
pi huata anta nahuiljy talhmdn c-xputdhuilh laquimpi huanti natanukoy c-chiqui tlan
naucxilhkoy xkakdnat. 34 Mintiyatlihuacdn na kalhiy xlimaksko, pus hua milakastapu.
Pala milakastapu tlan lacahuandn xliputum mintiyatlihua pacs tlan sampi kalhiy
xkakanat, huampi lapi milakastapu nitlan lacahuanan, xlipacs tu huf c-mintiyatlihua
xalakapoklhua lilama. 35 Pus luhua cuintaj catlahuatit yama xkakanat huantu huandtit
pi lilacahuananatit laquimpi ni xamaktum xalakacapoklhua nahuén. 3¢ Chunachi pi lapi
mimacni kalhiy tlan xmakaxkakdnat, ni xalakapoklhua lilama nahuéan, chu chung tlan
stalanca catuhud naucxilha, xtachund lantla aktum mékskot acxni mapasican, lacaxtum
limakskoy xlipacs xmakaxkakdnat.”

Jesus lhuhug hugntu liyahuakoy fariseos, chu xmakalhtahuakanacan judios
(Mateo 23:1-36; Marcos 12:38-40; Lucas 20:45-47)

37 Acxni Jesus akchihuinankolh, chatum fariseo hudnilh pi nadn tahuayéan c-xchic.
Jesus alh, chu acxni tanuchd c-chiqui, tuncdn tahui antani xui puhuay. 38 Yama
fariseo luhua xlicana caj cacs lilacahua acxnj tcxilhli pi ni chund xmakantaxtima lantla
xlismanicanit xtlahuacdn, sampi xlipacs judios pulh xlimakachakankoy tzinu chuchut
acxni ni ahuayankoy. 3° Huampi Quimpuchinacan xcatziy tu xlacapastacma, chu chung
huénilh:

—Huixin fariseos luhua caj xman chakakoydtit c-xmacni mivasocan, chu mimpula-
tucan, huampi c-mimpulacnican, antd c-minacucan luhua lixcéjnit huilachd caj xpala-
cata huantu tlahuaydtit pala takalhan, usu pala laclixcajnit talacapastacni. 40 Xlicana
pi luhua xalactzacatna huixin, ;tu catziyatit pi Dios, huanti tlahuanit huantu chaka-
makandtit xala c-mimacnicdn, na hud tlahuanit xala c-mimpulacnicén, chu xl4 pacs
ucxilhma huantu antd kalhiyatit? 4! Huata tu militlahuatcdn: xapulh nachakayétit tu
hui nac mimpulacnicdn hasta c-minacucan, chu hua namacamaxquiyétit Dios xtachuna
la milimosnajcan, chu xlipacs huantu kalhiyatit c-mimacnicdn na xatachakdn nahuan
c-xlacatin Dios.

42 “Huampi, jkoxutanin huixin fariseos! Sampi masqui xlicana mapapitziyatit, chu
la midiezmojcan maxquiyatit Dios huantu huixin makalay4tit pala yama caca huanican
menta, chu ruda, chu tipalhuhua yama lactzu tachandn, chu mat hua midiezmojcén,
huampi cumu ni pala tzind cuintaj tlahuay4tit huantu Dios calimapaksiputundn lantla

luhua akstitum nalatapayatit, pus huata hua tamd luhua xlicana militlahuatcén, chu
masqui na ni nalimakaxtakdatit tlahuayatit hua yama tu amakapitzin.

43 “iKoxutanin huixin fariseos! Sampi antani huixin tastokdtit, lacasquinatit pi
nacamaxquicandtit xacalacan lactdhuilh, chu xahua lacasquindtit pi luhua tlan nacax-
akatlipaxtokcanatit c-tiji antani huixin tlahuanatit la lactalipahu chixcuhuin.

44 “Koxutanin huixin laktzokquinanin chu fariseos sampi luhua xaaksaninanin,
xtachund litaxtuyatit la aktum tahuaxni antanj maacnucanit chatum nin, huampi cumu
nj tasiyuy, chixcuhuin nj catzikoy lantla lactlahuankoy, chu aklhtampuskoy huantu
nitlan.”

45 Chatum xcatzina xlimapaksin Dios chund huanilh:

—Makalhtahuakand, tamd huantu huix quilhudmpat, lampala na xa pacs quin quin-
camamaxanjputuna.

46 Jesuis chund kélhtilh:

—iChu xa huixin makalhtahuakananin huanti masiyuyatit xlimapaksin Moisés! jKox-
utanin huixin, sampi juerza matlahujputunkoydtit tachixcuhuitat, chu huanikoy4atit
camakantaxtikolh c-xlacatin Dios pacs lactzu lactzd tu huan xlimapaksin litldhuat,
huampi huixin nj pala tzinu puhuanatit namakantaxtiyatit c-milatamatcan, chu quitax-
tuy lactzinca tacuca huantu tu huixin nj lacchaxputundtit!

47 “iKoxutanin huixin! Sampi mapulhuyatit, chu stlan caxtlahuananiyatit xpatzap-
scan antani acnukoy yama profetas huanti makdn timacaminkolh Dios, chu huanti
maknjkonit xalakmakan minatlatnacan. 48 Xlicana catziyatit pi hua xlacan maknjkolh,
chu hua xpalacata huixin limapulhuy4dtit xpatzapscdn antanj acnukoy, huampi huata
c-milatamatcan luhua makljcatziy4tit huantu xlacdn tlahuakonit.

49 “Huachd yuma xpalacata, hua lantla Dios makaacchdn xtastacat x14 chung timat-
zokninalh c-Likalhtahuaka: ‘Quit nacmacanikoy profetas, chu amakapitzin quilacscujnin
huanti namacatzinikoy quintalacapastacni, huampi xlacdin makapitzin namaknicén,
chu makapitzin naputzastalacdn.” 50 Xlicana ccahuaniydn pi huixin maklicatziyatit tu
tlahuakolh, Dios chu nacamaxokoniydn huixin huanti lapdtit lanchiyd yuma quilh-
tamacu caj xpalacata xlistacnacan xlipacs profetas huanti maknikocanit hasta lantla
tzucunit catiyatna. 5! Limacatzucuy Abel ti timaknica, chu hasta lantla timaknica
Zacarfas ti ntinilh c-xlacatin altar c-templo. Luhua chund ccahuaniyén pi natasquinkoy
cuinta tachixcuhuitat xla yuma quilhtamacu.

52 *“:Koxutanin huixin xcatzinanin xlimapaksin Dios! =~ Sampi huixin malac-
chuhuanikoyaétit malaccha yama huanti putzakoy lantla nalakapaskoy xtalacapastacni
Dios; na nji pala huixin makantaxtipdtit, chu nji lacasquindtit pala ti luhua nalitzaksay,
chu namakantaxtiy atanu chixcuhuin.”

53 Acxnj Jests chund huankolh yuma tachihuin, fariseos, chu laktzokninanin sitzikolh,
chu catuhud tzdculh kalhasquinkoy huantu caj xliakslokokoy. >4 Caj xljucxilhputunkoy
pala td nitlan nahuén, chu hud nalistahuakoy.

12

Jesus lichihuindn pi nitldn aksaninancdn

1Yama quilhtamacu luhua lhuhua tachixcuhujtat xtamacxtumikonit laquimpi nakax-
matnikoy xtachihuin Jesus; na xchintilhakoy hasta xlalacxquitiyahuamaké. Huampi
Jesus tasanikolh xlimakalhtahudkat sampi hu{ tu xuaniputunkoy, chu chund huanikolh:
“Cana huixin, cuintaj catlahudtit nitd nacamapasiydn nitlan xtayatcan yama xalaka-
putiyunanin fariseos, sampi luhua xtachung caj lantla levadura acxni cajcu actzy, chu
lakmacancan xasquitit harina pacs maxcutiy. 2 Sampi nitd anan huantu caj tzek tatlahu,
usu talacapastacni pala Dios ni calakuan nahuiliy, chu na ni anén tu caj tzek licatzicdn
pala ni juerza calakudn natamakaxtaka. 3 Huachd milicatzitcdn pi huantu xlacan
masqui tzek lichihuinankoy pala catzisni, xlicana pi nacatzican, chu nalichihuinankoy
acxni cacuhuini; chu masqui pala tu caj luhua lacatzucu xlichihuinantanumakg aktum

tachihuin c-aktum chiqui, pus alistalh namin quilhtamact nacatzican, chu nalicatasacan
hasta c-xcaakstinin lactlanca talhman chiqui laquimpi pacs nacatzican.”

Hugnti luhua xlicang quilipecuanitcdn
(Mateo 10:26-31)

4 Jesus huanipalakolh:  “Ccahuaniydn huixin ti luhua ccapaxquiydn: Ni
tipecuanikoyatit huanti camakniputundn, sampi xlacdn tlan maknikoy xtiyatlihua
chatum, huampi alistalh nialh lay tu tlan natitlahuanikoy. > Huampi quit naccahuaniyan
huanti luhua quilipecuanitcan: Huata hud capecuanitit Dios, sampi xld lantla
namaknikoy mintiyatlihua kalhipalay litlihuaka laquimpi namacdn milistacnacan
c-pupatin lapi x14 chund lacasquin, pus huata hud luhua capecuanitit.

6 “Caj luhua caquihuanitit, ;nintla xtapalh tanquitzis lactzu spun? ;Tu chuna pi
caj okxtuy tumin listacdn? Huampi masqui chund, ni pala tantum actzu spun pala
tapatzankanit c-xlacatin Dios. 7 Pus hua and yuma xpalacata ccalihuaniyén, pi niucxni
tipecuandtit pala Dios ni cuintaj tlahuama tu caakspulaydn, sampi c-xlacatin Dios
hasta masqui minchixitcadn huantu yaké c-miakxekacén, pacs taputlakayahuanit lantla
kanatunu; chu pi huixin xcamdn, ni calipuhudntit sampi tlak xalihuacd kalhiyatit
mixtapalhcén ni xahua pacs yama lactzu spun huantu kosmakg caunin.

(Mateo 10: 32 33; 12:32; 10:19-20)

8 “Na luhua ccghuaniyén pi caxaticahud ti nalitayay c-xlakstipancan lilhuhua pi
xlicana quilipahudn, pus na chund chd quit na naclitayayacha pi xlicana hud quilacscujni
c-xlacatin dngeles huanti talamakocha Dios c-akapin. ° Huampi caxaticahua ti ni
nalitayaputun c-xlacatin lilhuhua pi xlicana quilipahuédn, pus na chund chg quit ni
cactilitayaputulh c-xlacatin dngeles huanti tahuilakocha Dios c-akapin.

10 “Na chuna litum caxaticahud huanti calahud xquilikalhakamdnalh quit, Xatalac-
sacni Chixcd, Dios namatzankananiy xtalakalhin, sampi caj ni catziy; huampi huanti
calahug nalikalhakamanan, chu nalakmakan huantu x14 luhua lacatancs catziy pi hua
xtatlahu Espiritu Santo, x14 ni lay catimatzankananica xtalakalhin.

11 “Acxni huixin nacalipincandtit c-xpukalhtahuakacan judios, usu c-xlacatincan
mapaksinanin, usu c-xlacatincan xalactlanca napuxcin, ni calilakaputzatit xpalacata
lantla nakalhtinandtit acxni natakalhmaktayaydatit. 12 Sampi acxni nalakchdn yama
quilhtamacd lantla nachihuinandtit, Espiritu Santo nacamacatziniyan lantla nakalhti-
nanatit.”

Huganti maakstokuiliy lhuhua tumin catiyatna nitd nalilay acxni niy

13 Chanchu lantla xtzamacan chatum chixcu chund huénilh:

—Makalhtahuakand, cahuani quintald pi luhua lacxtum caquintamapapitzinilh
makaandnat huantu quincamakaxtakninitdn quintlat.

14 Huampi Jesus chung kalhtilh:

—Chixct, ;td xpalacata quiliputzaya quit?  Usuchi ;ti quihuilinit lijuez c-
milakstipancdn laquimpi naccamapapitziniyan huantu calakchandn makaanénat?

15X14 chung huanipalakolh:

—Luhua cuintaj catlahuétit ni tiaktzankayétit chu nalakatiyatit nakalhiputunétit
htzucuy huantu xl;lhl_lhua xtumin, usu xmakaangnat huantu kalhi _y

16 Na lixakatlikolh yuma aktum xaliucxilhtit takalhchihuin: “Maktum xui chatum
chixcd, huampi luhua xlicana matamacund xuanit, xkalhiy lakatum xpdcuxtu, huampi
luhua xcatzit xlanandn, chu antani chandnalh luhua tlak makalandnalh. 17 Chu pi luhua
lhuhua huantu xmakalanananit, ama matamacund chuna tzdculh lacapastaca: ‘;Td
cahud nactlahuay, sampi chu nialh andn antani nacmaquiy quimakalandnat?’ 18 Pusch{
chung puhua: ‘Huata xatldn naclactilha xputahuilh quimakalandnat, chu tanu nact-
lahuay huantu tlak tlanca laquimpi pacs anta nacmaquiy quincuxi, chu putum huantu

ckalhiy. 19 Chanchu alistalh chund nacuaniy quilistacna: Chu luhua lhuhua kalhiyahu
tumin huantu namaclacasquinahu aklhuhua cata, sampi tlan mastokuilikonitahu. Nitd
calitakatzanka, huata xatldn chd caj cajaxui, tlan cahuayahu, chu luhua lipaxuhu
calatamahu.” 20 Huampi Dios xakatlilh yama chixct, chu chung huénilh: *Xatzacat chixcu
huix, nj pala tzind catziya huantu naakspulaydn, huatiya yuma catzisni naniya, chinchu
lantla xlilhuhua huantu maquinita, ;ti chu xld nahuan? 21 Pus xlicana chuna nama
akspulay huanti luhua lhuhua acstumaakstokuiliputiin xtumin unu catiyatna, huampi
c-xlacatin Dios nitd kalhiy.”

Dios ankalhin maktakalhkoy xcamdn
(Mateo 6:25-34)

22 Alistalh Jestus chund huanikolh xlimakalhtahudkat: “Luhua caakatdkstit huantu
naccahuaniydn: Ni luhua taji calitakatzankdtit pala tu nahuayétit chali chali laquimpi
tlan nalilatapayatit, usu xpalacata mimacnican pala tu nalhakayatit. 23 Sampi luhua
tlak lhuhua xtdpalh quilistacnacan ni xahua quilistakuancan, chu tlak xlacasquinca
quintiyatlihuacan ni xahua quilhakatcdn. 24 Caj luhua caucxilhtit lactzu spun huantu
koskoy talhmdn caunin, xlacdn ni chananankoy, chu na ni pala xkanankoy, chu na
ni pala tu kalhikoy xpumaquicdn; huampi masqui chund Dios ankalhin maktayakoy,
chu mahuikoy. ;A poco ni xaalihuaca lhuhua xtdpalh huixin ni xahua lactzu spun?
25 Caquihuanitit, ;xat{ cahud huixin hua caj xpalacata nalitaakatzankay tlan namatlaniy
namalihuacay cana caj aktum hora xlatdmat pala aya nimaja? 2¢ Pus hua lapi ni lay mat-
lanjyatit huantu luhua ni pala tuhuaj tuncan, ;ta chu luhua lilayatit liacchichijuanatit
cata catuhud?

27 “Caj luhua caucxilhtit laklilakatit xanat lantla stackoy capucuxtin. Xlacdn ni scu-
jkoy, ni pala tlahuakoy huantu nalilhakanankoy, huampi luhua lacatancs ccahuaniydn
pi hasta nji pala hua yama xamakan rey Salomén, masqui luhua lhuhua huantu xkalhiy
laklilakatit xlitacaxtay, niucxni chund lilakatit Thakdnalh xtachung lantla tasiyukoy
yuma xaxanat capucuxtdn. 28 Pus chd luhua capuhuéntit, hua lapi Dios chund
caxyahuakoy xdnat, chu xlipacs lactzu tuhudn huantu anankoy catuhudn, masqui xla
catziy pi lanchiyu luhua laklilakatit stakuanaya, huampi caj lichal{ naxnakkoy, chu
namapucan c-lhciyat, ;td xalihuaca cht huixin huanti xcaman ni caticamaxquin huantu
naljlhakananatit? ;Tu luhua xpalacata nj lay lipahuanatit? 29 Chund pi ni ahuan hud
tililakaputzaydtit xpalacata tu nahuay4tit, usuchi huantu nalikotnandtit, chu ni caj hud
tililacapastacatit, na ni caj hua tiliacchichijuanandtit. 3¢ Sampi xlipacs tachixcuhuitat
huanti lamaké und catuxghuat, chu ni lipahuankoy Dios, xlacdn caj luhua xman hud
litakatzankamakd, huampi ni hua huixin camaklhtastikgtit huantu xlacan tlahuakoy,
sampi huixin kalhjyétit chatum Mintlaticdn huanti camaktakalhdn, xahuachi x14 aya
catziy huantu huixin catzankaniman. 3! Huata xatldn tu ccahuaniyan, xapulana hua
caputzétit xlimapaksin Dios, chu x4 catziy lantla nacamaktakalhdn, chu nacamaxquiyan
huantu namaclacasquinatit.”

Hugntu tlan nalenghu c-akapun
(Mateo 6:19-21)

32 Chung huanipalakolh: “Koxutanin huixin quiamigos, ni camacpuhudntit, masqui
ni milhuhuacdn, huampi Mintlatican Dios luhua lipaxuhuay pi hua nacamapaksiyan
xliankalhin. 33 Pacs huantu kalhiydtit castdtit, chu xatumin calimaktayakétit huanti
luhua quitzankanikoy, chu chung chi huixin nalitlahuayétit xtachund lantla antani
namaquiydatit mintumincdn huantu niucxni lakudn, chu chund huixin nakalhiyatit
xtachuna la mintamacuncdn huantu nalipaxuhuaydtit c-akapin, xahuachi niucxni
catilaksputli, chu ni pala kalhang tlan catimaklhtin, nj pala xaluhua catipdsalh huantu
namalaksputuy. 34 Sampi anta antani huixin nahuiliydtit mintapaxuhuancan, chuna
pala lhuhua mintumincan mastokquiyatit c-milatamatcan, pus na antd namakaxtakatit
milistacnacan.”

Skdlalh militahuilatcdn

35 Jesus chund huanipalakolh: “Luhua xlicana skalalh catatahuilatit xapasdn mimak-
skotcan. 36 Xtachuna calitaxtutit la yama lacuan scujnin huanti kalhkalhimak$ xmala-
nacdn acxni naquitaspita c-aktum putapuchuhu, laquimpi tuncdn namalacquinikoy
acxni x14 nachin, chu natzucuy lakatlaka malaccha. 37 Luhua xlicana namakapax-
uhuakoy xmalanacan yama scujnin huanti chunatiyd lacahuanamakg, chu nitu lhtatata-
makg nacalakchincédn; chu huata hua xmalanacdn nahuanikoy pi catahuilakolh antani
hui puhuay, chu natzucuy lakahuilikoy xlihuatcdn laquimpi acxtum natahuayankoy.
38 Sampi masqui acxni xmilh acxni makcutuy catzisni, usu acxni aya xkakay cachilh,
huampi hua lapi xtakskolh pi nitd Ihtatamakg, pus luhua xlicana napaxuhuakoy yuma
scujnin. 39 Chu na chuna litum, luhua cacatzitit, pi lapi xcétzilh xpuchina chiqui
xatd ya quilhtamacd nalaktanuy kalhand, xlicana pi luhua skélalh xtahui, chunatiya
xlacahuanantahui, chu nj clhtatalh laquimpi ni xm4stalh talacasquin nalaktanucén, chu
namakkalhanancan. 4° Pus na chund chd huixin, skalalh catahuilatit, sampi acxni luhua
nj licatzihuilatit nacmimpalay quit, Xatalacsacni Chixct.”

Xatakalhchihuin chgtuy scujnin
(Mateo 24:45-51)

41 Acxni Jesus chihuinankolh, Pedro chund kalhasquilh:

—Quimpuchina, yuma takalhchihuin huantu huix huanti, ;pi caj xman quin quin-
cahuanipat huanti ccatalapulaydn, chipi na xahud huanipakg catihua?

42 Quimpuchinacdn chung kalhtilh: “Pus quit putum cuanimakd huanti tlan xta-
puhuancdn, chu huanti scujnimakg Dios, na luhua xtachung la chatum maland acxni
mapuxcunjy chatum cscujni laquimpi x4 namaktakalhkoy, chu namahujkoy acxni
natzincskoy amakapitzin scujnin, sampi xld médkat antani nadn paxialhnan. 43 Huampi
xlicana luhua lipaxuhu naquitaxtuniy yama scujni acxni nachin xmaland, chu chung x14
makantaxtima yama tascujut huantu tilimapaksica. 44 Pus luhua lacatancs ccahuaniyan
pi yama xamaland huata hud namacuintajlikoy xlipacs huantu xla kalhiy c-xchic.
45 Huampi luhua nj pala tzingd tlan huantu naakspulay huanti nitlan xtapuhuan chatum
scujni, xld napuhudn pi ni naj lacapala catichilh xmaland sampi max namakapalay;
huata tu xla natlahuay caj natzucuy mapatinikoy makapitzin scujnin, na chund squitinin
lacchajan, xahuachi caj natzucuy lihuana huayén, chu natzucuy kota, chu tlan nakachiy.
46 Acxni yama scujni chund xl4 lama, yama maland caj xamaktum acxnj xl4d nachin,
huampi cumu x14 nj pala tzina xpuhuan pala namina, x14 ni xkalhima, chu ni xliacatzihui
pala aya nalakchincan, pus chund xld namapatinican xtachund lantla mapatinikocan
pacs huanti kalhakaxmatmakankoy Dios.

47*Yama scujnij ti catziy huantu lakatiy xmaland, huampi na ni skalalh hui, xahuachi
na ni liscujputun huantu x14 limapaksicdn, pus tlan namapatinican, chu nalaksnokuil-
ican. 48 Huampi yama scujni huanti ni catziy pala nitlan huantu tlahuama, chu
natlahuay huantu mininiy nalimapatinicdn, pus ni luhua xtachung catilaksnokuilica.
Sampi yama scujni huanti atzind lhuhua maxquicanit talacapastacni laquimpi tlan
lhuhua namamaktakalhnicdn huantu xld nacuintajlay, pus na atzind luhua lhuhua
namakputzacdn huantu xld namacamastay.”

Lhuhug ti caj nalitapapitzikoy Jestis
(Mateo 10:34-36)

49 Jestis chund huanipalakolh: “Quit cminit malacpasiy lhctyat und catiyatna, sampi
caj xpalacata quintachihuin, chu quintapaksit nalitzucuy tasitzi, chu luhua clacasquin
xlacpasalhd yuma lhctyat. 50 Huampi puland naquiliucxilhcan aktum tapatin pala
xlicana nactayaniy, huampi clipuhudn, chu cpuhudn pi luhua cana calakchalhd ama
quilhtamacd acxni pacs nakantaxtukoy. 5! Huixin max puhuandtit pi quit cminit
makaxtaka tatancsni, chu tapaxuhudn catuxahuat, pus huata luhua ccahuaniydn pi ni
chund, sampi caj quimpalacata nalitzucuy tasitzi, chu natapapitzikoy tachixcuhuitat.

52Sampi c-aktum chiqui antanj huilaca, likalhaquitzis pulactuy natapapitzikoy caj quim-
palacata, pulactum lichatuy, chu pulactum likalhatutu, chu natzucuy lamakasitzikoy,
chu nalalacataquiy xacstucdn. 53 Chatum kahuasa natalamakasitziy xtlat, chu xatlat
na natalalacatahuacay xkahuasa; na chuna chatum puscat natalamakasitziy xtzumat,
chinchu yama tzumat na natalalacatahuacay xtzi; chu chatum puscat natalamakasitziy
xpuscat xkahuasa, chinchu yama xapuhuiti na natalalacataquiy xputiyatzi.”

Ni tuhua nacatzicdn acxni namin sen, usu acxni tlan nachichindn
(Mateo 16:1-4; Marcos 8:11-13)

54 Jesus huanipalakolh tachixcuhujtat: “Acxni huixin ucxilhatit pi tzucuy tapucsacha
antani pulhachd chichini, chund huandtit: ‘Chu luhua caj nasenan’, chu cana chuna
quitaxtuy. 55 Chu acxni smilli minachd xachichi un pakalhaju, huandtit: ‘Chu luhua
tlan nalhcacnan’, chu cana chuna quitaxtuy. 5¢ jAksaninanin! jLakaputiyunanin!
Lapi xlicana huixin tlan malakchipiniyatit lantla natahuilay tantact quilhtamacd acxni
talacayahuayatit, chu ucxilhatit lantla tasiyuy akapun, chu caquilhtamacy; cumu pala
xlicana tlan akataksatit yumd, ;tdhuan chd masqui ucxilhatit huantu ccalimalac-
ahuanjyan ni licatziyatit lihuana naakataksatit huantu aya calakchinitan?”

Hugnti luhua sitziniydn mintachixcu, huata xatldn catalamakoxumixi
(Mateo 5:25-26)
57Jesus huanipalakolh yama tachixcuhuitat: “; Tdhuan chinchu nj liputzayatit huixin

huantu luhua xlicana xlilat c-milatamatcdn? 58 Pus pala chatum mintachixcq, catziya
pi sitziniyan, chu catziya pi aya namalacapuyén c-xlacatin mapaksinanin, huata xatlan
huix lacapalaj tuncan catalaccaxla, xlimakua ni amalacapuydn c-pumapaksin; laquimpi
ni hud pala namakstuntlahuaydn nac xmacan juez, chanchu hua juez nac xmacan
mayulh namacamastaydn pi napatinana c-pulachin. 5 Luhua ccahuaniydn pi pala antd
namanucana, ni catitamacaxtuca hasta ni lihuaya naxokoya mimulhta huantu antd
nasquinicana.”

13

Jesus lacasquin pi tachixcuhuitat calakpalikolh xalixcajnit xtalacapgstacnicdn

1 Caj lipuntzu laktalacatzihujlh antanij xya Jests makapitzin chixcuhuin huanti tzu-
cukolh lixakatlikoy lantla gobernador Pilato xmamakninankonit makapitzin chixcuhuin
xala c-Galilea. Xlacdn maknjkoca c-tlanca templo xala c-Jerusalén luhua antani palijni
xmaknikoy xtakalhincan tu licaxtlahuananikoy Dios, chu luhua lacxtum tamastajakolh
xkalhnicén lantla xla yama chixcuhuin, chu xla lactzu takalhin.

2Jesus chund kalhtikolh: “;Huixin max puhuanatit pi Dios hua chund limaakspulikolh
yama chixcuhuin xala c-Galilea caj xpalacata xlacan tlak luhua lhuhua xtalakalhincdn ni
xahua amakapitzin xtachiquican xalac Galilea? 3 Pus luhua xlicana pi ni hud xpalacata,
huampi ccahuaniyan pi masqui catihua huixin, lapi ni nalakpaliyatit xalixcajnit minta-
lacapastacnicdn, na chuna nacaakspulaydn napatinandtit milipacscan c-xlacatin Dios.
4 Huixin na catziyatit lantla nikolh yama kalhacutzayan chixcuhuin acxni lacxticakolh
xapatzaps yama torre xala c-Siloé. ;Na max puhuangtit pi chund maakspulikolh Dios
sampi xlacdn atzind luhua lhuhua xkalhikoy xtalakalhincan, ni xachund makapitzin
xtachiquicdn huanti xuilakg c-Jerusalén? 5 Pus ni hua chund liakspulakolh, huampi lapi
huixin na ni nalakpaliyatit xalixcajnit mintalacapastacnican, pus milipacscdn na chuna
namin quilhtamacd acxni napatinanatit c-xlacatin Dios.”

Xatakalhchihuin akatum quihui hugntu ni tahuacay xtahudcat
¢ Na tihuanikolh yuma takalhchihuin: “Maktum chatum chixcd xchanit c-xpdcuxtu
akatum xaquihui higo, chu cata cata xan ucxilha pala aya huaca xtahuacat; huampi
acxni x1a xquichdn nity titaksli. 7 Maktum hudnilh xtasacua huanti xmaktakalha yama
pucuxtu: ‘Kahu, chiyd aya xliaktututa cata lantla xankalhin cmin makputzay pala huaca
xtahudcat, huampi niucxni ctaksnikoy. Huata xatldn maktum catancapi. ;Tthuan

caj xman chund akchipanit catiyatna? 8 Huampi yama chixcd huanti xmaktakalhma
yama pucuxtu, chungd kélhtilh: ‘Tlati, huata xatldn camakaxtakkaya cana pi ahuan hug
yuma cata; nactantihuaxa, na nacuiliniy xamasni palhma tu xatlan tiyat. ° Chicd pala
xamaktum chund natahuacay xtahudcat, chu acata pala ni natahuacay xtahudcat, pus
tuncan nactancamiy.’ ”

Jestis mapacsay chatum aklhchapuncsua puscat

10 Aktum quilhtamacu sabado, acxnj pacs judios xjaxkoy, Jesus xmakalhtahuakamaké
tachixcuhuitat c-aktum xpukalhtahuakacan judios. ! Pus na antd xtanuma chatum
puscat, x14 aya xkalhiyd akcutzayan cata lantla xmachipinit tajatat cspiritu akskahuinf,
chu chunatiyd xlama nj lay xtactzaja lantla aklhchapuncsua xuanit. 12 Acxni dcxilhli
Jesus, tasanilh, chu chund huénilh:

—Puscat, xlipacs mintajatat lanchd quit nacmapacsaniydn.

13 Limacachipalh xmacan, chu tuncan yama puscat tlan tdactzajli, chu pacsli; x1a
tziculh paxcatcatziniy Dios huantu xtlahuanit xpalacata. 14 Chanchu xapuxcu xala
c-pukalhtahuaka tisitzilh xpalacata pi xmapacsananit Jests yama quilhtamacy acxni
xlipacs judios xjaxkoy, chu chund huanikolh ti anta tamakstokkonit:

—Kalhiyatit akchaxan quilhtamacy acxnji pacs tlan nascujahu, huata xatldn acxni
natanatit laquimpi tlan nacamapacsacandtit mintajatatcan, chu ni huata acxni natanatit
acxni lakchanit quilhtamacy acxni jaxcén.

15 Huampi Quimpuchinacan chung kélhtilh:

—iLakaputiyunanin pacs huixin huanti chund lacapastacatit! Chu caquihuanitit, ;pi
ni xcutdtit huixin miaxnujcdn, usu mintorojcan acxnj lakchanit quilhtamacu sabado
acxni nit{ scuja laquimpi namakotniyatit? 16 Pus chu lihuana calacapastéctit, sampi
yuma puscat na hua xquilhtzucut xamakan quintlatcan Abraham xtachund lantla huixin,
huampi x14 aya xkalhiy akcutzayan cata lantla cspiritu akskahuini xmakapatima, ;1antla
pi nitldn chy quit nacxcutmakaniy xlitlihuaka akskahuini yuma quilhtamact acxni
lihuancén pala tf nascuja?

17 Acxni chund huankolh tachihuin, yama chixcuhuin huanti xtalatlahuamakg Jesus,
luhua tlan xmamaxanikonit; huampi lantla xlilhuhua tachixcuhuitat, luhua tzucukolh
lipaxuhuakoy huantu x14 xtlahuama lactlanca xtascujut.

Xatakalhchihuin xatalhtzi mostaza
(Mateo 13:31-32; Marcos 4:30-32)

18 Chund xla huanipalakolh: “;Tu luhua xtachuna tlan natamalacastucahu xasasti
xtapaksit Dios huantu matzuquiputin catiyatna? Usu ;td ya takalhchihuin tlan
tamalacxtumijyahu? 19 Max luhua xtachund naquitaxtuy lantla acxni chatum chixcd én
chan c-xlipacan aktum xatalhtzi mostaza. Lantla xlipacs quihui hua x14 tlak luhua actza
mastay xtalhtzi, huampi xl4 acxni tzucuy staca, luhua tlanca quihui huan, chu lhuhua
lactzu spun huantu koskoy caunin, c-xakanin tlan tlahuakoy xmasakacan.”

Xatakalhchihuin levadura
(Mateo 13:33)

20 Tthuampd amaktum: “;Tu cahud tlan natamalacxtumiyahu xasasti xtapaksit Dios
huantu xld matzuquima? 2! Max xtachund natakahuaniy lantla lay actzu levadura
acxni chatum puscat talakkochipaspita lhuhua xcaxtalasquitit tu tipalhcalh patutu;
yama levadura lacatzucu tzucuy tlahuay xtascdjut hasta acxni namalhuhuikoy xlipacs
xlitlanca yama xatalakmun xcaxtalasquitit.”

Huanti lipghuankoy Jestis caj lantlata catanukochd c-xatitzu malaccha
(Mateo 7:13-14, 21-23)
22 Alistalh acxnj Jesus xtijitlahuama xama c-Jerusalén, lantla c-akatunu cachiquin, chu
antani xuilakolh lactzu catuhudn antanj x14 xlactlahuama, x1a xlixakatlikoy xtapaksit
Dios huanti antd xuilakg. 23 Maktum chatum chixcu chung kalhdsquilh:



SAN LUCAS 13:24 153 SAN LUCAS 13:35

—Tlati, ; pi ni luhua lhuhua huantj catilakmaxtukolh xlistacnacédn c-xlacatin Dios?

Jesus chund huanikolh lilhuhua ti xlitamakstokkonit:

24 —Luhua lacatancs ccahuaniydn, pi huanti lakmaxtuputun xlistacna, luhua
juerza catlahudnilh, catzdksalh antd nalactanuy c-xatitzu malaccha, sampi xlicana
ccahuaniyan pi lhuhua huanti natanuputunkoy, huampi nj lay catimatlanikolh. 25 Sampi
acxni xapuchina xala c-chiqui namalacchuhuay malaccha, nialh lay catitanutit. Chanchu
huixin huantj layatit nahudn c-quilhtin nalakatlakatit malaccha, chu chund nahuanatit:
‘Tlati, catlahua litldn caquincamalacquini.” Huampi xl4 chund nacakalhtiydn: ‘Quit ni
pala tzind ccalakapasdn xati huixin.” 26 Chanchu huixin chund natzucuyatit huaniy4tit:
‘Quin lacxtum ccatahuayanitdn, chu na xackaxmatahu mintachihuin acxni huix cx-
akatlipakd tachixcuhuitat c-quinchuchutsipijcan.” 27 Huampi x14 chungd nacakalhtiydn:
‘iCatatampuxtitit und xlipacs huixin huanti liscujpatit huantu nitlan! Aya ccahuanin pi
nj ccalakapasan pala quilipahuandtit.” 28 Antani huixin nacamacapincanatit, nalalilacx-
cay mintatzancdn caj xpalacata tlanca tapatin, chu antd putum natasaydtit acxni
alimdkat naucxilh4tit yama xalakmakan minquilhtzucutcan Abraham, Isaac, Jacob, chu
xlipacs profetas, xlacan antd huilakochd nahudn c-xpaxtun Dios c-akapun, chinchu
huixin catamacaxtucanijtantit nahuan c-quilhtin. 2° Chanchu na chund nalipuhuandtit
acxni huixin naucxilhdtit c-akapun tipalhuhua tachixcuhuitat xala canjhua xlicat-
lanca catuxdhuat chankonit nahuan, laquimpi antd quilhxtum namaktahuilakoy c-
pumakcatani tu natlahuacdn c-akapin antani mapaksinama Dios c-xtapaksit. 30 Antacu
luhua lhuhua tachixcuhuitat huanti lanchiyu nitd xlakasicdn yunud catiyatna, luhua
lactalipahud nalitaxtukoyachd c-xlacatin Dios, chu na chuna litum, lhuhua huanti
lanchiyd luhua lactalipahu unu catiyatna, huampi c-xlacatin Dios nitd xlakasican
catilitaxtukolh.

Jesus laktasakoy huanti huilakg c-Jerusalén
(Mateo 23:37-39)

31 Huatiya acxni yama quilhtamacu tichinkolh makapitzin lifariseos, chu chund
huanikolh Jesus:

—Huata xatldn nahudn catatampuxtu, capit alacatanu cachiquin, sampi rey Herodes
makniputundn.

32 Huampi x14 chung kalhtikolh:

—Huata xatlan caquihuanipitit tama akskalalh akskahuina chixcd pi lanchu quit
hua lantlata cmakaacchdn makcatzi nactamacaxtunikoy cspiritu akskahuini huanti
palaktajukonit, chu na chund nacmapacsakoy huanti tatatlakoy, xlimakua lanchiyd tlan,
sampi chal{ tuxama cmakatsputunit nahudn xlipacs quintascijut. 33 Huampi cumu
xlacasquinca nacchdn antanj cama, pus hud xpalacata lanchu, chu chali, chu hasta
max tuxama ctlahuama nahuédn laquimpi nacchdn c-Jerusalén, sampi mat ni lakchdn
namaknicdn chatum profeta xtachund lantla quit lapi ni juerza anta.

34 Jesus tzaculh lipuhudn c-xnacd, chu chuna chihuinalh: “{Jerusalén! Koxutd
quincachiquin Jerusalén! Antd unt maknikocanit lhuhua luhua lactalipahu profetas, chu
na actalamaknikocanit lhuhua xakchihuinanin huanti Dios xmacaminkonit. Quit makl-
huhua ctzaksanit cmamacxtumiputunkoy c-quimpaxtun laquimpi tlan nacmaktayakoy
xlipacs huanti und huilakg, xtachung lantla lactzu xalakskata xtilan puskokakoy xtzi
c-xtampin xpakan, huampj xlacdn niucxni lacasquinkolh. 35 Pus hua chu nialh makas
quilhtamacd huata c-tlanca templo antd xalg, cata caj chunata natamakaxtaka, chu nialh
ti tanumaj catihua antd. Hua chuna ccalihuaniyan pi chd lantla nadn quilhtamacy nialh
caquintiucxilhtit huixin huanti und huilatit hasta acxni nalakchdn quilhtamacd lantla
huixin nahuanatit: ‘;Luhua lipaxuhu cmakamaklhtimahu huanti Quimpuchinacan Dios
quincamalakachaninitan!””

14

Jestis mapacsay chatum chixcu huanti xlaccuntahuilanit

1 Chanchu tilalh pi aktum quilhtamacu lijaxat, Jesus alh makuaydn c-xchic chatum
xapuxcu fariseo; huampi makapitzin litum fariseos xmakskalamakg pala namapacsanan
yama quilhtamacu. 2 Pus antd lacatzy xlakahuj Jests chatum chixcu ti xkalhjy tzalhua
tajatat, chu xlichatuminica c-xmacni xcunkonit. 3 Jests xcatziy huantu xlacan xpuhua-
makg, chu chund kalhasquinkolh fariseos, chu laktzokninanin huanti antd xlatanumakg:

—;La huixin huanatit? ;Pi xlflat cahud pi tlan namapacsacan chatum tatatla acxni
lakchanit quilhtamacuy lantla jaxcan, usu njtlan?

4 Huampi yama fariseos cacs tahuilakolh, nialh chihuinankolh. Puschi x4 limacchi-
palh xmacén yama tatatld, acxni tuncan x14 pacsli. Alistalh huanilh pi caalhd c-xchic.
5 Chanchu yama fariseos chund huanipalakolh:

—Chu caquihuanitit, pala huixin kalhiyatit miaxny, usu mihudcax, chu pala nata-
juyachd capulhman, ;a poco nj lacapélaj tuncan catimacututit laquimpi ni najicsuay,
chu nanjy, masqui luhua lakchanit quilhtamacu sdbado acxni lihuancén pala ti nascuja?

6 Huampi xlacén ni catzikolh lantla nakalhtinankoy.

Acxni pala ti natlahuay aktum tacatani, hua catghuayankolh huanti catziy pi ni lay
catilakxokénilh

7 Acxni Jests ucxilhkolh makapitzin huanti minkonit makuayankoy, lantla xlacan
xlacsacmak$ xalacuan putdhujlh antani xyahuacanit mesa, xld maxquikolh aktum
tastacyahu, chund huanikolh:

8 —Quit luhua lacatancs ccahuaniydn, acxni huixin nacatasanicanatit laquimpi nap-
indtit c-aktum pumakcatani antanj tapuchuhuamaca, huix ni calacdn camaktahuila
antani huilakolh xalacuan putdhuilh, sampi chd pala xamaktum nachin chatum litum
huanti tlak lilakapascan, usu kalhiy xcacni ni xahua huix. ° Yama chixcd huanti
tasaninitdn nalakpina, aya naminachdn huaniyan: ‘Catlahua litldn cataya lantla huila,
chu camaxqui milactdhuilh uma chatum litum ti na ctasaninit.” Chanchu huix chamax-
ana natayaya, juerza napina lactahuilaya huantu ahuatiyd huilachd lactdhuilh c-xkan.
10 Huata xatldn acxnj xtasanica c-pumakcatani, capit, huampi antd catahuila huantu
makat huilakochd lactdhuilh laquimpi acxni namin huanti huaninitan pi nalakpina
c-pumakcatani, chu chund nahuaniyan: ‘Amigo, catlahua litldn, catalacatzuhui, chu
calacdn catahuila antani huj tlak tlan lactdhujlh.” Pus huata huix na luhua talipahu
nalimaxtukoyédn huanti huilakg c-puhuay. 1! Hua chund ccalihuanimdn sampi huanti
caj xacstu putzama lantla namatlanquicdn xaldn ni makas tamamaxaniy, chu ma-
tutzuhuican; huata huanti nitd putzama masqui caj lantla nitu xlakasi litaxtuma, huata
hud chu luhua talipahu litaxtuy alistalh.

12 Chu yama xapuxcu fariseo huanti xtasaninit nalakdn c-xchic, chund maxquilh
tastacyahu:

—Acxni tlahuaya tacatani, usu tahuay, ni hua cahuanik$ calakminkgn caj xman
mintalakapasni, usu pala minataldn, usu milinataldn, usu pala miamigos huanti lacatzi
litahuilakd, chu huanti na matamacunanin xtachund la huix, sampi acxni xlacin
natlahuakoy aktum tacatani pus na nahuanikoydn pi calakpinkd, chu chuna chd huix
namakapuxokocana. 13 Huampi acxni huix natlahuaya tacatani, xatldn hud cahuaniké
huanti limaxkanin, huanti ni lay scujkoy, huanti luntunin, xahua xlipacs huanti
lakatzin lamakg. !4 Chuna chi Dios aktziyaj namalatamaniydn; sampi ni lama xlacan
catixokonanikén, huampi Dios ucxilhman, chu hud namaxquiydn mintaskahu acxni
nalakchdn yama quilhtamacd lantla xld namalakastakuanikoy calinin xlipacs xcaman
huanti tlan xtapuhuancén.

Chatum chixcd mapuchuhuay xkahuasa huampi ni lakminkolh hugnti tasanikoca
(Mateo 22:1-10)
15 Chatum chixcd huanti antd macxtum xtahuilaké c-puhuay, acxni chund kaxmatkolh
yuma tachihuin, chund huénilh Jesus:

—Huampi luhua cana aktziyaj lama huanti tlan natacatanikoy ti nachankoy c-
xtapaksit Dios antanj mapaksinamachd c-akapun.

16 Huampi Jesus chung kalhtilh, usu hudnilh aktum caj takalhchihuin:

—Maktum xui chatum chixct, tldhualh tlanca tacatani, na luhua lhuhua ti timacatz-
inikolh pi caminkolh. 17 Acxni aya acchand xui xtahuay, malakachananikolh xlacscujni,
pi naancan huanikocdn huanti macatzinikocanit pi lacapala caminkolhd sampi pacsa
xalanitd xui tahuay. 18 Huampi huanti quilaklakoca tzucukolh talhtanikoy, pacs
tzucukolh squinkoy xmatzankananicacdn. Chatum huanti xakasiya lakchanca chung
hud: ‘Luhua xlicana cahuanipi pi catldhualh litldn caquimatzankandnilh, huampi acu
ctamghualh aktum pdcuxtu, pus lanchu xlacasquinca nacan ucxilha.” 1° Chatum litum
chung huampad: ‘Puntzujcu ctamahuakolh puquitzis quintoro, lanchu nacén litzaksakoy
nacucxilha pala tlan lakuaxnankoy, luhua hasta csquiniyédn pi caquimatzankanani sampi
ni lay canachd.” 20 Chanchu achatum chund huampd: ‘Luhua ctapuchuhualhcy, chu
xlicana ni lay chu clakanachdn, pus caquimatzankanani.” 21 Acxni téspitli lacscujni,
pacs hudnilh xmalang lantla huanicanchd. Yama xmalang tlan sitzilh, chu chung
hudnilh xlacscujni: ‘Lacapala capimpi c-xlicatlanca cachiquin, chu catlancatijni, chu
masqui calhkanatijni, na calitankg limaxkanin, chu ti ni lay scujkoy, chu luntunin, chu
lakatzinin.” 22 Caj lipuntzg acxnj yama xlacscujni quitaspitli, chund huanilh xmalana:
‘Tlati, chund chd ctldhualh lantla huix quihuani, huampi luhua lhuhuactu tzankay
huanti tlan xuayankolh.” 23 Yama xmaland chund huanipd xlacscujni: ‘Pus capimpalapi
catijin, chu c-xquilhapan cachiquin, masqui antanj caj actzu tiji, chu juerza cacahuanitit
amakapitzin catihud ti natakskoya pi caminkolh laquimpi chund pacs nalitahuilakocan
xlicatlanca c-quinchic. 24 Sampi xlicana ccahuaniyén pi nialh clacasquin ni pala chatum
huanti quit xapulana ctimacatzinikolh pi caquilakminkolh, chu nialh catihuakolh yuma
quintahuay huantu quit lanchiyt ccaxtlahuanit.’

Hugnti stalaniputtin Jesus maktum capatzdnkalh xlatdmat
(Mateo 10:37-38)

25 Maktum acxnj luhua lhuhua cstalanimakg Jesuds c-tiji, Jesds huata maktum xI4
lacatancs huanikolh: 26 “Lapi huf ti luhua quistalaniputin, chu quilacscujni nahudn,
luhua xlicétzit pi lapi ni aktum catziy pi tlak naquilakcatzdn nj xahua xtlat, chu xtzi,
usu xpuscat, usu xcaman, usu xnataldn, usu hasta catuhud tu tlan xkélhilh c-xlatdmat,
nj lay catilitanulh la quilimakalhtahudkat. 27 Chu huanti ni aktum catziy chali chali nalén
xcruz, chu naquistalaniy, x1 ni lay litapulhcay la quilimakalhtahudkat. 28 Huata pulana
tlan calacapdstacli huanti quistalaniputun, na luhua xtachund quitaxtuy acxni chatum
chixct tlahuaputin aktum tlanca xchic, huata pulana natahuilay laquimpi natlahuay
xcuenta pala namakaacchdn xtumin huantu nalimaakasputuy. 2° Hud chund litlahuay
laquimpi nj alistalh acxnj aya mapulhunittd nahudn xpdtzaps nialh lay catimaakaspu-
tulh, chu xlipacs huanti naucxilhkoy caj nalikalhkamanankoy. 3¢ Chund nahuankoy:
‘Tama chixct, luhua tlan timatzaquilh xpatzaps, huampi chu nialh lay maakasputuy
xchic.” 31 Chu na chuna litum pala chatum gobierno natatlahuacan guerra, chu mima
chatum gobierno alacatanuj xala, ;tu pulana tlan nalacapastaca lapi tlan nalimakatlajay
caj akcahu milh tropa huantu xla kalhiy, sampi huanti mima xI4 limin akpuxam
milh? 32 Chu lapi xI4 lacatancs nacatziy pi ni lay catimakatldjalh, pus acxni makatca
mimachd nahudn huanti mimaj lacataquiy tasitzi, huata ama gobierno namacankoy
xlacscujni laquimpi naancdn huanicdn huanti mima: ‘Huata xatldn caldclalh tasitzi,
acxtum calaccaxlahu, chu ni calasitzinihu.” 33 Puschi na chund chd huixin huantj xlicana
quistalaniputun, pulana lacatancs cacatzitit pi huanti ni namakaxtaka huantu kalhiy una
nac catiyatna, pus nj lay litapacuhuiy luhua xlicana quilimakalhtahudakat.

Acxni pulactum mdtzat niglh skoko, nitu lilacdn, caj makancdn
(Mateo 5:13; Marcos 9:50)

34 “Huixin catziyatit pi matzat, luhua tlan sampi limaskokanancan, huampi hua lapi
tama matzat csputnilh xliskoko, nialh tu catililaca, ;lantla cahud chu natilimaskoka-
nancan? 35 Pus nialh ti tu lilay, ni pala masqui luhua tiyat nialh xuay, usu abono. Pus
pi nialh tu lilacdn, luhua lacatancs pi caj namakancan. jHuixin huanti likaxpatpatit
mintakencan, luhua caakatdkstit quintachihuin!”

15

Tantum borrego hugntu xmakatzankgcanit luhua lipaxuhu acxni takscdn
(Mateo 18:10-14)

1 Antani xakchihuinan Jesus, lhuhua huanti xminkoy kaxmatnikoy xtachihuin, xma-
tajinanin impuestos, xahua makapitzin chixcuhuin huanti judios xpuhuankoy pi luhua
atzini maklakalhinanin xuankonit. 2 Caj luhua hud xpalacata, yama fariseos, chu
laktzokninanin xliaksankoy, chu chund xuankoy:

—Uma chixcu pacs tatalakxtumikoy masqui huanti maklakalhinanin, xahuachi acx-
tum tahuayankoy.

3 Jesus xcatziy tu xliaksamakg, chu laquimpi naakatakskoy xatu xpalacata x4 tlan
xtalakoy yama chixcuhuin, Jesus lixakatlikolh uma aktum takalhchihuin: 4“Lapi chatum
chixcu kalhiy aktum ciento xborrego, na pala xamaktum namakatzankay tantum, ; xatt
cahud natlahuay? ;Tu catimakaxtakkolh lacatum amakapitzin tatipuxamacunajatza
laquimpi tuncén lacapala nadn putzay yama koxuta borrego huanti makatzankanit,
chu nj catitaspitli c-xchic hasta nilihuaya nataksa? 5 Acxni chu naquitaksa, anta c-
xaklhtampixni nahuiliy, chu chapaxuhuana nalén. ¢ Chanchu acxni nachédn c-xchic pu-
tum namastokkoy xamigos, chu huanti lacatzy litahuilaké, chu chund nahuanikoy: ‘Cat-
lahudtit litldn, caquintapaxuhuatit lanchd pi ctaksnit quinborrego huanti xtzankanit.’
7 Pus xlicana ccahuaniydn, pi na chund quitaxtuy c-akapun acxni lamakg catuxdhuat
aktum ciento xlakskatan Dios, chu pala chatum nachipay huantu ni xatlan tiji antani
nalaktzankay, acxni talakaspittayaniy xtalakalhin, chu lipahuampalay Dios, antd c-
akapun luhua lhuhua andn tapaxuhudn caj xpalacata yuma chatum huanti quitdspitli
antani nitldn, ni xahua caj xpalacatacdn yama huanti xatatipuxamacunajatza huanti
tland xtapuhuancén.

Xatakalhchihuin chatum puscat hugnti taksg tumin tu makatzankanit

8 “Pus na chuna litum acxni chatum puscat kalhiy xtapixnu tu litatlahuanit okxcahu
tumin xla plata tu luhua lakcatzan, chu pala namakatzankay okxtum, ;la huixin
puhuandtit, tu catimapdasilh cahud xpumaksko, chu luhua lihuana napalhnan, chu
naputzay c-xlicatlanca chiqui hasta nilihuaya naquitaksa? ° Acxnj chd nataksa, putum
namamakstoka xamigos huanti lacatzd litahuilakd, chu chuna nahuanikoy: ‘Luhua cat-
lahuatit litlan, caquintapaxuhuatit sampj aya ctaksnit yama paktum quintumin huantu
xacmakatzankanit.” 10 Pus quit ccahuaniydn, pi xtachund anédn tapaxuhuan c-xlacatin
xangeles Dios xpalacata chatum maklakalhing huanti talakaspittayaniy xtalakalhin.”

Xatakalhchihuin chgtum kahuasg huanti xchipanit lixcajnit talacapgstacni

11 Jests na lixakatlipalakolh yuma aktum takalhchihuin, tihua: “Chatum chixcu,
xkalhikoy chatuy xlakkahuasdn. 12 Maktum xataju chund huanilh xtlat: ‘Tlati, huata
cumu lanchd tlancy l4pat, xatldn caquimaxquitd mimakaandnat huantu quit quilakchan
naquimaxquiya.” Yama kolutzin matldnilh huantu huénilh, chu mapapitzinikolh
xlakkahuasdn xmakaandnat. 13 Ni limakas quilhtamacu yama xataju xkahuasa sta-
makankolh huantu xmaxquicanit xmakaandnat, chu yama tumin huantu xl4 maka-
maklhtinalh, acxnj stdnalh, alh lilacahuantapuliy makat alacatanu cachiquin. Anta
lactlahuamikolh, sampi luhua caj xalixcajnit tapuhudn chipalh. 4 Acxnj aya xlact-
lahuamikonit xtumin, huatiya yama cachiquin antanj xla xchanit, milh aktum tlihuaka
tatzincstat, chu sputkolh huantu xuacédn, chu yama kahuasa na tziculh patindn sampi
nialh tu xkalhjy huantu nalihuaydn. 15 Huata xl4 alh putzay tascdjut, chu ldkchalh

chatum chixct antd xala yama cachiquin, chanchu xla antd malakachalh c-xpucuxtu
laquimpi namaktakalhniy xpaxni. 1¢ X1 aya xtzincsniy, xpuhudn caj ucud xlikalhkasli
talhtzi huantu xuakoy paxni huantu xmaxquican, huampi xl4 ni pala hud xmaxquicén
talacasquin nahuay. 17 Pus yama kahuasa tiakachilh huantu xatldn, chu chund tziculh
lacapastaca: ‘Nac xchic quintlat lhuhua scujnin, xlacan pacs kalhikoy huantu nahuakoy,
chu hasta akataxtunimakg, jchinchu quit und, aya cniy, ctzincstamakama hasta njtd
cuay! 18 Huata xatldn nactacaxtaquiy, nacampalay c-xchic quintlat, chu acxni nacchdn,
chund nacuaniy: Tlati, luhua lhuhua quintalakalhin huantu climakalipuhuanit Dios,
chu na chund huix na cmakalipuhuanitdn. 1° Caj hud xpalacata quit nialh quimininiy
naquilipulhcaya la minkahuasa, huata xatldn lanchd caquimascuju, chu caquilipulhca la
chatum mintasacua.” 20 Xlicana yama kahuasa tacaxtaquilh, chu ampa c-xchic xtlat.

“Acxnj yama kahuasa makatct xminachd, yama kolutzin dcxilhli pi mima xkahuasa.
Xlicana luhua kayaj catzanilh, chu takostn alh paxtoka; acxni ldkchalh aklhchachipalh,
chu lacatzucli. 2! Chanchu xkahuasa hudnilh: ‘Tlati, luhua lhuhua quintalakalhin
huantu climakalipuhuanit Dios, chu na chung huix na cmakalipuhuanitan; pus quit nialh
quimininiy naquilipulhcaya la minkahuasa.” 22 Huampi yama kolutzin chund huanikolh
cscujnin: ‘Lacapala camacututit atzinu xatlan lhdkat, chu camalhakatit quinkahuasa. Na
camamakandtit aktum xaniyu c-xmacan, chu na camatuhuanutit czapato. 23 Xahuach{
lacapala calitantit xakon quintoro, camaknitit, sampi lanchu nahuayanahu, chu nat-
lahuayahu tapaxuhudn. 24 Sampi hua yuma quinkahuasa, quit xaclipulhcay lampala
xninit, chu aya lakastakuananit, chu mimpalanit catuxdhuat; sampi xacmakatzankanit,
chu lanchd aya ctaksnit.” Chu ni pala makas tzucuca paxuhuacan c-xchic yama kolutzin.

25 “Hua chd hua xapuxcu xkahuasa, x14 scujmachd c-pucuxtu. Acxni aya xtaspitma,
chu xchama c-xchic, kdxmatli pi luhua lipaxuhu xtlaknamaca, chu xtantlimakoca.
26 Tasanilh chatum tasacua, chu kalhdsquilh: ‘;Td xpalacata litlahuamaca tapaxuhuan
c-quinchic?” 27 Chanchu xl4 hudnilh: ‘Hud lipascuajnamaca sampi luhua chunatiya
tlan quitaspitli mintald huanti xaktzankatayanit, nitd laninit, chu caj hua xpalacata
limapaksinalh mintlat laquimpi namaknjcdn xakon xtoro.” 28 Huampi yama xapuxcu
kahuasa luhua lipecua sitzilh, chu pi ni xtanuputin c-xchic, juerza taxtuchi xtlat, chu
maklhuhua hudnilh pi catdnulh. 2° Huata yama kahuasa chund hudnilh xtlat: ‘Huix
stalanca catziya lantla lhuhua cata xankalhin ctascujmadn, chu nj pala maktum caj chu-
natd xackalhakaxmatmakan, huampi huix ni pala maktum xquimaxqui cana caj tantum
xaskata minborrego laquimpi nacmaknjy, chu nactalicatanikoy quiamigos. 39 Huampi
acxni lakchinitdn hua yuma quintaju huanti tamalaksputukonit xaaktzankatayanin
lacchajan mimakaandnat, mamaknininanj xakon toro, chu tlahuapat tapaxuhudn.’

31 “Huampi yama kolutzin chuna hudnilh xkahuasa: ‘Tlati, huix ankalhind und
lacxtum quintahuila, chu xlipacs huantu ckalhiy na pacs mila. 32 Huampi lanchy luhua
xlicana xlacasquinca pi juerza napaxuhuayahu, chu nacataniyahu sampi tama mintaju
quitaxtuy xtachund lampala xninit, na lakastakuanampalanit; lampala xmakatzankani-
tahu, huampi lanchu aya taksnitahu.””

16

Takalhchihuin xla chatum sculujua scujni ti akskdhuilh xmaland

1 Maktum Jesus lixakatlikolh xlimakalhtahudkat yuma takalhchihuin: “Xui chatum
chixcd, luhua matamacund xuanit. Hua yuma chixcu xkalhiy chatum xapuxcu xtasacua
huanti luhua xlipahudn, chu pacs hud xmamaktakalhniy xlipacs huantu x14 xkalhiy.
Huampi maktum dncaj huanicén pi yama xapuxcu xtasacua lhuhua antd xakskahuixtuni-
ma xtumin. 2Pus yama chixct tasanilh xtasacua, chu chuna huanilh: ‘;Pa xlicana huantu
quihuanimaca pi mat huix akskahuixtdpat quintumin? Pus lanchi caquimaxquiké cuen-
ta huantu xlakdyat tasctjut milipuxcu, chu huanti quilakahuilanikolh, sampi chu nialh
cactimaxquin tascijut xpalacata huix nacuintajlaya putum lantla xapuxcu tasacua.’
3Pus hua chd yuma xapuxcu tasacua, chuna tzdculh puhudn: ‘; Tu cahud cht nactlahuay



SAN LUCAS 16:4 158 SAN LUCAS 16:16

pi hud quimaland naquimaklhtiy quintasctjut? Sampi quit nialh ckalhiy litlihuaka pi
nacmakcuxtuy, chu na chunad cmaxanan pala caj nacsquihuayantakchokoy. 4 jHuampi
aya ccatzilh huantu nactlahuay! Nactalaccaxlay huanti lakahuilanikolh quimalana
laquimpi xlacdn naquimaktayakoy acxni quit naquimaklhtican yama quintasctjut.” 5> Pus
chung x4 tldhualh, chu chatunu chatunu tziculh tasanikoy huanti xlakahuilanikolh
xmalana. Huanti pulana milh kalhdsquilh: ‘;Nintla lipiniya quimalana?’ ¢X1a kalhtinalh:
‘Pus quit clakahuildnilh aktum ciento barril aceite.” Yama xapuxcu tasacua chund
huénilh: ‘“Xlicana huana, sampi chund talhcanit c-mirecibo huantu firmartlahuanita;
huata xatldn caldcxtitti huantu aya firmartlahuanita, chu tanu catlahua antani nahuan
pi caj {tat ciento barril lakahuilani.” 7 Alistalh kalhasquimpa achatum: ‘;Chd huix, nintla
lipiniya quimalana? Yama chixcu kalhtinalh: ‘Aktum ciento cixtalh trigo.” Yama
xapuxcu tasacua hudnilh: ‘Xlicana, sampi huilacha mirecibo, lacapala calacxtitti, chu
tanu catlahua laquimpi ant4 nahudn pi caj tatipuxam ctxtalh lipiniya.” 8 Acxni c4tzilh
xmaland huantu xtlahuama, xlicana hasta luhua cacs lilacahua caj lantla luhua akskalalh
tu xtlahuanit acxni patzalh lantla tlan nalatamay alistalh yama akskahuina tasacua. Pus
xlicana lhuhua huanti xala catuxdhuat, luhua lakskalaldn huankoy acxni lantla putzakoy
pala tu nitldn natlahuakoy hasta luhua makatlajakocan huanti luhua akstitum scujmaké
cxkakanat Dios.”

9Pus Jesus chund na huanikolh xlimakalhtahudkat: “Ccahuaniydn pi tlan naputzay4tit
lantla nakalhjyatit miamigoscan ti nacamaktayaydn huampi ni chuna huantu ni aksti-
tum, sampi lapi hua mintamacun tu kalhiyatit yund catuxdhuat, antani lhuhua anan
talakalhin, nalimaktayakoyatit amakapitzin, xlicana lhuhua miamigoscan nakalhiyatit ti
nacamaklhtinanan c-xasasti mimputahuilhcdn tu nakalhiyatit c-akapun antani xlipadn
natahuilayatit.

10 “Sampi huanti macuintajlicin huantu ni luhua lhyhua tamacun usu tasctjut,
chu pala x1a luhua akstitum cuintaj natlahuay, chund limasiyuy pi talipahu laquimpi
acxni namamaktakalhnican huantu luhua lhuhua tumin, pus na hud luhua akstitum
cuintaj natlahuay; huampi huanti luhua ni cuintaj tlahuay huantu masqui ni lhuhua
tumin huantu mamaktakalhnicdn, pus na chund ni ljhuana catimaktakalhli acxni pala
namaxquicdn lhuhua xlimaktakalhat. 1! Pus pala huixin ni tlan maktakalhatit huantu
namacuintajlicandtit tamacun xala und catuxdhuat masqui huantu nj luhua lhuhua,
;pa lihuacd chd tlan namaktakalhatit huantu Dios nacamaxquiydn xtalacapastacni?
12 Na chuna litum, pala huixin nitldn namaktakalhatit huantu Dios camacuintajlinitan,
chu ni milacan, ;pi lihuacd chd nacamaxquiyan huantu xla aya laclhcahuilinit pi
nacamaxquiyan chatunu huixin?

13 “Huixin catziyatit pi ni pala chatum scujni matlaniy natascujkoy chatuy xmalana
aktuma quilhtamacu, sampi acxni nakalhakaxmata chatum, hud chd achatum litum
juerza nalakmakan; usuchi acxni natlahuaputun huantu nalimapaksiy chatum, juerza
nakalhakaxmatmakan achatum. Pus quit clacasquin luhua lihuana caakatdkstit huantu
cuaniputdn: Chatum chixcud ni lay lipahuan Dios xlipacs xnacy, chu na huatiya yama
quilhtamacd luhua nalipahudn xtumin pi hud tlan catuhud nalimatlaniy.”

14 Makapitzin fariseos huanti na antd xlayakd, pacs xkaxmatmakg huantu xld
xquilhuama, huata tzdculh likalhakamanankoy Jests sampi xlacdn luhua xlakatikoy
nakalhikoy lhuhua tumin. 5 Huata Jesus chund huanikolh: “Huix{n huanti c-xlacatincan
chixcuhuin litasiyuputundtit xtachun4 lantla huanti luhua lactlan chixcuhuin, huampi
Dios pacs lakapasa huantu xalixcajnit hui c-minacucdn. Sampi na luhua milicatzitcdn
pi huantu huixin puhuanatit pi luhua lhuhua xtdpalh c-xlakstipancan tachixcuhuitat,
xlicana ccahuaniyan pi Dios ni ucxilhputin, huata x13 lakmakan.

Lantla tatalacastuca xalakmakan xlimapaksin Dios xasasti xtamgcatzinin Juan Bautista
16 “Acxni Juan Bautista ni xamatzuquiy xtascdjut caj xman hua tlan xkalhiyatit xIj-
mapaksin Moises nalikalhtahuakaydtit, chu namakantaxtiyatit, chu huantu xtzokkonit

c-xlibrojcan xalakmakan profetas; huampi acxni Juan tziculh lichihuindn yama xasasti
xtamacatzinin Dios lantla xld namatzuquiy xasasti xtapaksit catuxdhuat, chu acxnitiya
yama quilhtamacd lhuhua tachixcuhujtat juerza tzaksamakd namaklhtinankoy yama
laktaxtut huantu x14 malacnuy.

17 “Huampi quit luhua lacatancs ccahuaniydn pi akapdn, chu catuxdhuat tlan xlak-
tzankalh, huampi huantu xamakan tatzoktahuilanittd xtachihuin Dios c-Likalhtahuaka
ni pala pulactum caj chunata catitamakdxtakli pala ni juerza nakantaxtuy.

Jesus lichihuindn pi huanti natapuchuhuakoy, nitldn pala ti nalamakaxtakkoy
(Mateo 19:1-12; Marcos 10:1-12)

18 “Pala chatum chixcd makaxtaka xpuscat caj xpalacata pi tanu huanti natata-
puchuhuay, pus tama chixct tlahuay tlanca talakalhin c-xlacatin Dios; chu yama chixca
huanti chd natatapuchuhuay yama puscat huanti makaxtakcanit, na chund luhua lhuhua
talakalhin tlahuay.”

Xatakalhchihuin chatum chixcd matamacunt, chu chatum chixcu limaxkan

19 Jesis na huanikolh yuma takalhchihuin: “Maktum xui chatum chixcd huampi
luhua matamacunu xuanit. Nitd xtzankaniy pala td namaclacasquin, chu huantu luhua
xalacuan lhdkat x14 xlilhakanan, chu ankalhin xtlahuay tacatani, huampi pacs xalacuan
lthuat huantu xl4 xuakoy. 20 Chu na antiyd yama cachiquin xlama chatum chixct
huampi luhua snun limaxkan xuanit, x14 huanicdn Lazaro. Yuma koxuta chixcd xlipunuy
xlichatuminica c-xmacnj xtzitzi, antd xla xan tahuilay catiyatna, c-xtanquilhtin xchic
yama matamacund. 21 Caj ucu tlan xlikdlhkasli xpuhuan huantu natamakuasa c-xmesa
matamacunt huantu x14 xkalhxtakmakama, huampi ni pala actzd caj xtahuacén, pus
hasta huata xatldn chichixni xminkoy macslipikoy lantla xkalhiy xtzitzi. 22 Chanchu
tilalh pi yama koxuta limaxkan Lazaro njlh, huata xangeles Dios luhua lipaxuhu lenkolh
c-xpaxtun Abraham antani x14 huilachd c-akapdn. Chu ni limakas quilhtamacy yama
matamacund na tinilh, chu timaacnuca.

23 “Acxni antd xuilachd c-xputahuilhcan ninin, luhua lipecua lantla xpatinama, tala-
caydhualh c-akapun, dexilhli xuf c-xputahuilh Abraham, chu Lazaro anta xuf c-xpaxtun.
24 Acxnicu chu pixtlanca tzdculh catasay, chu chund quilhdnilh: ‘Tlati Abraham, luhua
catlahua litldn, caquinkalhini talakalhamdn, camacatampi Lazaro laquimpi namastajay
c-xokspun xmacén, chu na camilh maskahuihuiy quisimékat, sampi luhua lipecua
ctatlakajma unu c-lhctyat.” 25 Huampi Abraham chung kalhtilh: ‘Amigo, luhua xlicana
calacapdstacti pi luhua tlan huix xldpat c-mintalatamdn, chu nitd xtzankaniydn huantu
xmaclacasquina, chinchu yuma koxuta Lazaro luhua xlicana x1a nitd xkalhiy. Pus lanchu
x14 luhua lipaxuhu lama, chanchu huix tatlakéjpat. 26 Xahua masqui chund, huf lacatum
pulhmdn, luhua caunin huantu quincastokopitziyan, caj hud xpalacata ni lay ankoyacha
huanti yunu huilakg, chu na ni pala huanti huilakocha tand, ni lay minkoy una.’

27 “Yama chixcd huanti matamacund xuanit, chund huanipa: ‘Lapi ni lay puhuana
huantu csquiniydn, pus cana caj camalakachapi Lazaro c-xchic quintlat, 28 sampi
kalhaquitzis ckalhiy quinatalan, chu clacasquin pi luhua namaakataksnikoy laquimpi
xlacdn ni naminkoy unt, sampi luhua xlicana lipecua lantla huf tapatin.” 29 Abraham
chung kalhtipd: ‘Xlacén aya kalhikoy xlimapaksin huantu titzokli Moisés, chu makapi-
tzin profetas c-Likalhtahuaka, pus huata xatldn hud camakantaxtikochd.” 30 Chanchu
yama matamacund hud: ‘Quintlatican Abraham, luhua xlicana huantu huix quil-
hudmpat, huampi lapi nalakankoy huanti aya quitaspitnitta calinin, chacatziya xlacdn
natalakaspittayakoy, chu nalakpalikoy xalixcajnit xtalacapastacnicdn.” 3! ‘Hua lapi
xlacan nj kalhakaxmatnikoy huantu tzokkonit Moisés, chu xlipacs profetas, ;pi lihuaca
chu nakaxmatnikoy lapi nalakastakuandn chatum nin calinin?’, kalhtilh Abraham.”

Hugnti namgtlahuinankoy talakalhin laquimpi naaktzankatayakoy amakapitzin, lipecua
lantla naxokondn
(Mateo 18:6-7, 21-22; Marcos 9:42)

1-2 Maktum Jesus chund huanikolh xlimakalhtahudkat: “Und catuxdhuat ankalhin
lamak$ nahudn huanti namatlahuinankoy talakalhin, huampi koxutd yama huanti
chund natlahuay laquimpi namaktzankayahuay huanti aya tzucunit quintalipahudn.
Huata xalihuacd tlan xud, acxni ni atlahuay, pi xpixchihuacaca aktum tlanca xachihuix
pusquiti, chu xmacanca c-takayahuana laquimpi antd nalaktzankay. 3 jPus luhua cuintaj
catlahudtit pi ni chund natlahuayatit!

“Pus lapi nitldn tu xtlahuanin mintald, acxnj tuncan calihuani; na lapi xtalakaspit-
tayalh, chu nahuan pi nialh chund catitldhualh, pus huix camatzankananj huantu
tlahuanin. 4 Masqui hasta maktujun lantla tantacy catlahuanin huantu njtldn, chu pala
maktujin namindn huaniyan: ‘Chd nialh chund cactitlahualh’, huix camatzankananj
huantu tlahuanin.”

Luhua kalhiy litlihuakg lapi akstitum nacanajlaya pi Dios namaxquiydn tu nasquiniya

5 Maktum xlimakalhtahudkat chund huanikolh Jesus:

—Caquincamasiyuni lantla nakalhiyahu tlihuaka quintacanajlacén laquimpi lihuana
nalipahuanaghu Dios.

¢ Puschi huanikolh Quimpuchinacén:

—Hua lapi caj xtzucutit kalhiyatit mintacanajlacdn cana caj lantla xliactingd lantla
xatalhtzi mostaza, chu caj lantla huixin xuanitit uya akatum tlanca quihui: ‘Catapulhu
la uyat, chu capit tatijutayaya c-xlaquitat takayahuand’, chu quit tancs ccahuaniyén pi
yama quihui xcakalhakaxmatnj huantu xlimapaksitit.

Chatum tasacua ni catipuhua pi luhua lipaxcatcatzinit hugntu caj xlitldhuat

7“Lapi hui chatum caj tasacua ti acxni naquitaspita catuhudn pala antd xlakuaxnama,
usuchi xmaktakalhnimak$ xuacax xmaland, acxni xla nachin, ;pi puhuanatit huixin
pi chungd nahuaniy: ‘Tlan pi tanita, catanu, catahuila lantla uyd mesa laquimpi
nacmaxquiyan tu nahuaya’? 8 Pus quit lacatancs ccahuaniyan pi xmaland ni chuna
catihudnilh, huata chund nahuaniy: ‘Lacapala catanu, chu cacaxtlahua tu nacuay,
na calakpalinanti laquimpi tlan naquimujuniya quilihuat. Alistalh acxnict nilihuaya
cuayankonit nahudn, acxnicd chi na nahuayana huix.” @ Masqui xlicana tama tasacua
luhua tlan scujnit tantacd, huampi ni capuhudntit pala xlilakchanat napaxcatcatzinican
huantu xla quiliscujli, sampi xla luhua caj xman hua tlan makantaxtinit huantu
xlitldhuat xuanjt. 10 Pus na chung huixin, acxni natlahuakoyatit aktum tasctjut huantu
Dios nacamatlahuiydn, na chung cahuéntit: ‘Quin caj lilakaputza scujnin huanti nj pala
tzind quincamininiyan naquincapaxcatcatzinicandn huantu xliscujmahu, caj xman hud
cmakantaxtinitahu huantu quilitlahuatcan xuanit.””

Jesus mapacsakoy kalhacahu chixcuhuin hugnti xkalhikoy lepra tzitzi

11 Chanchu tilalh pi maktum lantla xtlahuama c-tiji, titum xama c-Jerusalén, chu
xpuntaxtumakg lacalhuhua lactzu cachiquin huantu mapaksikoy Samaria, chu Galilea,
12 chalh c-aktum actzu cachiquin antanj ucxilhkolh kalhacahu chixcuhuin huanti
xpasakonit pulactum lixcajnit tzitzi huanican lepra, xlacan caj lakamakat tayakocha.
13 Huata caj taquilhmilh, chu chung huanikolh:

—iLuhua xlicana catlahua tlanca litlan caquincalakalhdmanti!

14 Acxni x14 ucxilhkolh, chund huanikolh:

—Tlan, huampi lacapala chu capitit masiyuniyatit mimacnican chatum pali c-templo
laquimpi x1a namaluloka pi aya camakaxtaknitdn mintajatatcan.

Acxnj xlacdn kaxmatkolh huantu huanikoca lacapala ankolh, huampi acxnj xtlahua-
makg c-tiji pacsnikolh tuncdn yama xtajatatcan huantu xkalhikoy. 1> Chanchu chatum
xlacén, huanti xala c-Samaria, x1a ni judio xuanit, acxni makcatzilh pi aya xtatlaninit,

huata lacapala taldkspitli, chu luhua pixtlanca lantla xcatasatilhay xpaxcatcatzinima
Dios. 16 Yama samaritano acxnj chalh c-xlacatin Jesus lakatatzokdstalh laquimpi chund
napaxcatcatziniy, chu taquilhputalh hasta lichalh xlacan catiyatna. 17 Huampi Jesus
chund chihuinalh:

—;Ta kalhacahu xuankonit huanti xkalhikoy yama lixcajnit tajatat, chu pacs pac-
skolh? ;Ni chd yakg amakapitzin kalhanajatza? 18 ;Lantla pi caj xman hua yuma chixcuy,
huanti nj judio, huata hud taspitli laquimpi napaxcatcatziniy Dios?

19 Alistalh chund limapaksilh yuma chixct:

—Cataqui, chu capittd lipaxuhu c-minchic. Huix luhua xlicana pacsnita sampi chund
quilipdhuanti.

Acxni nachin xasasti xtapaksit Dios catuxdhuat, ni catitastyulh tuncdn
(Mateo 24:23-28, 36-41)

20 Maktum makapitzin fariseos kalhasquinkolh Jests nilihuaya luhua nachin yama
xtapaksit Dios huantu namatzuquiy.

Xl4 chuni kalhtikolh:

—Acxnj nachin xtapaksit Dios ni capuhudntit naucxilhcén pala tu tlanca xaliucxilhtit.
21 Chu na ni nacanajlayatit pala ti nacahuaniyan: ‘Und huf’, usuch{ ‘Ahuilachd’; sampi
yama xtapaksit Dios huantu clichihuinanit aya antiya lama c-milakstipancén.

22 Aljstalh x14 chund huanikolh xlimakalhtahudkat:

—Nalakchdn quilhtamacd acxni huixin naucxilhputuntit napi makstum lantla quit,
Xatalacsacni Chixcy, nacmimpalay laquimpi nactzucuy mapaksindn, huampi ni naj
caquintiucxilhtit. 23 Hui ti nacaakskahuiputundn acxni nacahuaniydn: ‘Und huf’, usu
nacahuanicangtit: ‘Ajtiyan huilachd’, huampi huixin ni titapindtit putzayétit, chu na
ni nacanajlaydtit. 24 Sampi na xtachund lantla caj xamaktum xlicatlanca c-xtampin
akapun tasiyuy xmakaxkakanat maklipit, pus na chund chd quit, Xatalacsacni Chixcd,
caj xalan nalakchén quilhtamacd acxni nacmimpalay. 25 Huampi xapulana xlacasquinca
lipecua nacpatindn und catiyatna, sampi yuma tachixcuhujitat huanti lamakg lanchiyu
quilhtamacd maktum naquilakmakankoy. 26 Na xtachund lantla akspulakolh tachix-
cuhuitat yama quilhtamacd acxni xlama Noé, chu sputca catiyatna, pus na luhua
xtachungd nalakchdn yama quilhtamaci acxni nacmimpalay. 27 Yama tachixcuhuitat
luhua lipaxuhu xlamakg, xuayamakgd, makapitzin xcatanimakg, xtapuchuhuamakg, chu
xmacamastamakg xlactzumajancan, hasta acxni ldkchalh quilhtamacy lantla Noé tdjulh
c-paklhat huantu huanican arca, chu chuna tilalh muncéclat, chu xlipacs tachixcuhuitat
tinikolh. 28 Chu na xtachuna tilapa acxni xlama Lot: xlipacs huanti xlamakg c-Sodoma,
luhua lipaxuhu xlamakg, xuayamakd, xkotnamakg, xtamahuanamakg, xyahuamaké
xchiccan, chu xchananamakd. 2% Huampi acxni chu titaxtuchd Lot c-Sodoma, sampi
chund xuaninit Dios catldhualh, pus tactachi lhcdyat c-akapin, chu azufre huantu
clhcuma, chu putum pacs maknikolh tachixcuhuitat. 30 Pus na chund chu ni chacatziya
nalatamakoy tachixcuhuitat ama quilhtamacu acxni quit, Xatalacsacni Chixct, nacmim-
palay.

31 “Acxnj nalakchdn yama quilhtamacy, pala tf huacacha nahudn c-xakstin talhmana
chiqui, chu lapi antd huilinit nahuan c-xpulacni xchic xmaclacasquinat, nialh calacapds-
tacli pala td namin tamacaxtuy, huata xatlan caj catzalalh; chu pala ti lamachd nahuén
catuhudn, nialh catdspitli c-xchic. 32 Caj luhua calacapastéctit huantu lanilh xpuscat
Lot, caj xpalacata pi xlaklipuhudn huantu xakxtakmakanit. 33 Sampi huanti laklipuhudn,
chu luhua nalakmaxtuputin xlatdmat unu catiyatna, pus huata aktum cacatzilh pi
namakatzankay, huampi huanti namakatzankay xlatdmat huata hud nalakmaxtuy.

34“Quit xlicana ccahuaniydn pi acxni yama catzisni, chatuy huanti lhtatamakg nahuan
c-aktuma putama, chatum nalencédn, chu hua achatum namakaxtakcan. 35 Chatuy
lacchajén, lacxtum squitimakg nahuédn; hua chatum nalencén, chinchu hua achatum,
namakaxtakcan. 3¢ Chatuy chixcuhuin, lacxtum scujmakd nahudn c-aktuma pucuxtu;
hua chatum nalencéan, chinchu hua achatum namakaxtakcan.”

37 Yama xlimakalhtahudkat acxni chund kaxmatkolh yuma tachihuin huantu Jesus
hug, chund kalhasquinkolh:

—Ni lihuaya chuna nakantaxtuy huantu quilhuampat?

Xl14 chun4 kalhtikolh:

—Huixin catziydtit pi antani niy tantum takalhin, pacs tuncan catzikoy, chu tamacx-
tumikoy chun, pus na chund chu acxni nacmimpalay, tuncdn canjhud nacatzican.

18

Xatakalhchihuin chatum puhuanini puscat, chu chatum juez

1 Maktum Jesus lixakatlikolh aktum takalhchihuin xpalacata oracién, pi xlacasquinca
xlitatldhuat ankalhin, huampi ni nalakachanikoy. 2 Xla chund huanikolh: “Maktum
xuf chatum juez c-aktum cachiquin, x14 ni pala tzinu xlacapuhuaniy Dios, xahuach{ x14
niti xmaxquiy cacni. 3 Chu na antiyd yama cachiquin xui chatum puhuanini puscat,
xl4 ankalhin xlakdn yama juez laquimpi natlahuaniy justicia sampi xld xkalhiy aktum
xtalakaputzit, pus huata xlacasquin nakalhmaktayacdn c-xlacatin huantj xtalatlahuay.
4 Huampi lantla ni xlimaklit xquilaklacanittd, yama juez ni xtlahuaputin huantu
xlimakatzankama puscat. Huampi alistalh x14 chund lacapdstacli: ‘Masqui xlicana ni
cpecuaniy Dios, chu na ni quincuinta huantu akspulakoy tachixcuhuitat, 5> huampi
xalihuacajct hua yuma puscat, pi tzapu quimaakatzankatlahuan, huata xatldn nacmak-
tayay laquimpi chund nialh namin quimaaklhuhuiy, chu taji naquimaacchichijuiy.” ”

¢ Jesus chuna huanipalakolh xlimakalhtahudkat: “Masqui yama Juez luhua ni pala
tzind tlan xtapuhudn, fuerza chund tlahuanilh yama puscat laquimpi nialh namaac-
chichijuiy. 7 Pus lapi tama juez maktdyalh yama puscat, tlahuanilh justicia, ;lantla
pi ni lay chd canajlayétit pi Dios namaktayakoy xcaman huanti x14 lacsackonit, acxni
tzapu squinikoy xtamaktay tantacu tantascaca? Usu ;pi huata chd puhuanatit pi nama-
makapalikoy tzind? 8 Pus quit luhua lacatancs ccahuaniyén pi lacapala namaktayakoy,
ni catimamakapalikolh. Huampi hua acxni quit, Xatalacsacni Chixcd, nacmimpalay
catiyatna, ;pi nactaksa cahud huanti xlicana canajlakoy nahuan?”

Xatakalhchihuin chatum fariseo, chu chatum xmatgjina impuestos

9 Cumu Jesus xcatziy pi makapitzin huanti antd xkaxmatnimak$ xtachihuin, xlacan
xpuhuankoy pi luhua tlan xtapuhuancén, chu huata nitd xliucxilhkoy amakapitzin, pus
caj hud xpalacata Jesus lixakatlikolh uma takalhchihuin: 10 “Maktum chatuy chixcuhuin
ankolh tlahuakoy xoracioncan c-tlanca templo c-Jerusalén. Chatum, fariseo xuanit
huanti xlitaxtuy luhua tlan judio sampi pacs xmakantaxtiy xlimapaksin Moisés, chinchu
hua achatum caj xmatajina impuestos, chu hud xpalacata xlipuhuanicén pi x1a ni tlan
judio xuanit. 1! Yama fariseo antd xlacahuaya lacatzd antani luhua lakataquilhputacén
Dios, chu chung xtlahuanima oracién Dios: ‘Quintlatican Dios, luhua cpaxcatcatziniydn
pi quit luhua tlan chixcd, chu ni chund clicatziy lantla yama huanti kalhanan, chu
huanti luhua laclixcajnit xtapuhuancén, usuchi lantla huanti xakatlikoy tanuj lacchajén,
xahuachi quit ni lixcajnit clama ni xtachung lantla ulaya xmatajina impuestos. 12 Quit
maktuy cmakalhkajnan su kalhxtakndn aktum semana laquimpi chuna clicacninaniydn,
chu quit pacs cmastay huantu quilimdstat diezmo xla lhuhua quintumin huantu ctlajay.’
13 Chanchu yama chatum chixct huanti xpuquina impuestos, huata xl4d médkat quilhputaj
tayalh, hasta nj pala tzinu xtalacayahuaputun talhmén, chu chund xtlahuama oracién,
xquilhuama: ‘Tlati Dios, catlahua litldn caquilakalhdmanti, chu caquimatzankanani
sampi luhua maklakalhind cmakcatzicdn, caj xpalacata lhuhua huantu ctlahuanit quin-
talakalhin.””

14 Jesus huanikolh lilhuhua huanti antd xkaxmatmakd xtachihuin: “Xlicana
ccahuaniyén pi yama chixcd huanti xpuquina impuestos, acxni yama quilhtamacd xla
chilh c-xchic, Dios aya xmatzankananinit xtalakalhin huantu xla xtlahuanit, chu ni
xahua yama fariseo huanti caj tlanca xcatziy c-xlacatin Dios. Sampi huantj luhua xlicana



SAN LUCAS 18:15 163 SAN LUCAS 18:28

tlan cristiano limaxtucan xacstu, huata xla nalakmakancén; huampi huanti litayay pi
nitu xlakasi, chu kalhapalay pi maklakalhind, huata xld namatlanquicdn. Hud chund
ccalihuanimdn sampi huanti caj xacstu putzama lantla natatlanquiy c-xlacatin Dios
xalan ni makas tamamaxanjy, chu matutzuhuican; huampi huanti nitd putzama lantla
natalacatlaniy huata caj litayay pi nitu xlakasi, huata hua chu ti Dios namatlanquiy.”

Jesus siculangtlahuakoy lactzu camdn
(Mateo 9:13-15; Marcos 10:13-16)

15 Maktum makapitzin xliminikoy lactzu xcamancén laquimpi Jests naokspuhuilikoy
xmacan, chu nasiculanatlahuakoy; huampi acxni xlimakalhtahudkat ucxilhkolh, tzu-
cukolh lacaquilhnikoy huanti xlimimakg. ¢ Huampi Jesus tasanikolh lactzu caman pi
calakminkolh, chu chung huanikolh xlimakalhtahudkat:

—Luhua xlicana catlahuatit litldn, ni calihuanikgtit tama lactzu camédn naquilak-
minkoy; sampi Dios caj xman hud maxquikoy talacasquin natapaksinikoy c-xasasti
xtapaksit huanti kalhikoy xtalacapastacnican xtachung lantla lactzu camén. 17 Luhua
xlicana ccahuaniyan, pi caxaticahud huanti nitlan xtlahualh namapaksiy Dios la chatum
xasmalhua actzu kahuasa, ni lay xla catitapaksinilh c-xasasti xtapdksit tu huiliputin
catiyatna.

Chatum matamacunu chixcu tachihuindn Jests
(Mateo 19:16-30; Marcos 10:17-31)

18 Maktum chatum luhua talipahu chixcu kalhasquilh Jesus:

—Makalhtahuakand, huix luhua xlicana tlan catziya, ;td luhua tlan tatlahu quil-
itldhuat laquimpi tlan nackalhiy yama lipaxuhu latdmat c-akapin huantu niucxni
nalaksputa?

19 Chanchu Jesus hudnilh:

—;Tahuan quihuaniya pi quit luhua tlan ccatziy? ;Td catziya pi und nitf andn huanti
xlicana tlan huata caj xman chatum, hud Dios? 20 ;Tuhuan chinchu quilikalhasquina
xpalacata td militldhuat? Sampi huix catziyatd lantla hui kampacahu limapaksin huantu
Dios macamdxquilh Moisés; chund huan: ‘Ni caxakatli tanuj puscat lapi hui mimpuscat;
niucxni ti timakniya; niucxni t{ tiliyahuaya taksanin; niucxni ti timakkalhanana; na
camaxquikd cacni mintzi, xahua mintlat.’

21'Yama chixcu chund kalhtinalh, hug:

—Xlipacs tama huantu huix quihuanipat, hasta lantla actzuct xacuanit ctzucunit
makantaxtiy.

22 Acxni kdxmatli Jesds yumd, chund hudnilh:

—Tlan lantla huana, huampi hui akampatum huantu tzankanimdn militlahuat, castat
xlipacs tu kalhiya, chu camaxquikd mintumin huanti laklimaxkanin, laquimpi chuna
huix nakalhiya lhuhua mintamacdn c-akapin. Acxni chd chund natlahuakoya, tuncan
natana laquimpi xlipadn naquistalaniya.

23 Huampi acxnj x1a kdxmatli huantu huénilh Jesuds, yama chixct luhua lipuhua, sampi
luhua matamacunt xuanit. 24 Acxnj dcxilhli Jesus pi lipecua xtalipuhuaninit, chund hua:

—iCana lipecua tuhua xpalacata huanti matamacunt natanuy c-xtapaksit Dios!
25Huata ni xatuhua xtanulh tantum camello c-xlhucu litzapan, nj caj lantla pala chatum
matamacund ti lakcatzdn xtumin tlan natanuy c-xtapaksit Dios.

26 Makapitzin ti xkaxmatkoy huantu x1a hug, chung quilhtzucukolh:

—Lapi chuna, ;ti chi luhua naakaputaxtuy?

27 Jesuis chund huanikolh:

—Xlicana, huantu xpalacatacan chixcuhuin, ni lay matlanikoy huantu quit cquilhua-
ma, huampi huantu xpalacata Dios, pacs matlaniy xlipacs huantu puhuan natlahuay,
nitd tuhua xpalacata.

28 Pedro chund huénilh:

—Quimpuchinacén, quin pacs cakxtakmakanitahu huantu xackalhiyahu caj xpalacata
ccastalanimdn.

29 Puschi Jests chung kalhtilh:

—Xlicana ccahuaniydn pi xlipacs huanti naakxtakmakédn xchic, usu xtlat, chu xtzi,
usu xnataldn, usuchi xpuscat, usu pala xcaman, caj xpalacata kalhakaxmatputun Dios
c-xtapaksit, 30 pus huata tlak luhua lhuhua huantu namaxquicéan ni xahua la tu xkalhjy
unu catiyatna, chu na namaxquican yama latdmat c-akapin huantu niucxnj nalaksputa.

Jesus lichihuinampalay pi namaknicdn
(Mateo 20:17-19; Marcos 10:32-34)

31 Maktum Jesus caj tanu taankolh kalhacutuy xlimakalhtahudkat, chu chund
huanikolh: “Huixin catziyatit pi lanchd amahu c-Jerusalén laquimpi antd nakantax-
tuyachd xlipacs huantu tilichihuinankolh profetas acxni titzokkolh c-Likalhtahuaka
huantu naquiakspulay quit, Xatalacsacni Chixci. 32 Pus antd naquimacamas-
tacdn c-xmacancan chixcuhuin huanti alacatanuj xalanin huanti ni judios; xlacidn
naquilikalhakamanankoy, chu calahud naquintlahuanikoy hasta naquilacachujmanikoy.
33 Tlan naquihuilinikoy, chu alistalh naquimaknikoy; huampi caj xliaktutu quilhtamaca
naclakastakuandan calinin.”

34 Yama xlimakalhtahuakat Jesus nitu xatd xakatakskoy huantu xuaniputin xtachi-
huin; xahuach{ hasta ni pala tzind xcatzikoy xatu xpalacata chung xlitachihuinamakg,
sampi yama xtakalhchihuin caj la xatzek tachihuin quitaxtunikolh.

Jesus malacatlaniy chatum lakatzin xala c-Jericé
(Mateo 20:29-34; Marcos 10:46-52)

35 Acxni Jests lacatzuhud xlatilhay c-xacachiquin Jericd, chatum lakatzin xui c-
xquilhpan tiji, csquinimakg limosna huanti anta xlactlahuankoy. 3¢ Acxni x14 kdxmatli
pi luhua lilhuhua xtlahuamakd, kalhasquininalh xatu tlan xlama. 37 Pus huanica pi
Jesus xala c-Nazaret antd xlactlahuama. 38 Acxni x14 kdxmatli huantu huanica, chuna
quilhénilh:

—yJesus, xquilhtzucut xamakan rey David, caquinkalhini talakalhamdn!

39 Huanti xpulatilhakoy c-tiji tzucukolh lacaquilhnikoy laquimpi nakatxtaka. Huampi
xl4 atzinu luhua lihuacd tziculh quilhaniy:

—yJesus, xquilhtzucut xamakan rey David, catlahua litlan caquilakalhdmanti!

40 Jesuis tachdkolh, chu matiyinalh c-xlacatin. Acxnj antiya lacatzu xlakalaya, chund
kalhésquilh:

41 —;Tu lacasquina nactlahuay mimpalacata?

X14 chund huénilh:

—Quimpuchind, quit clacasquin xaclacahudnalh.

42Jestis chund hudnilh:

—iPus lanchuj tuncédn calacahudnanti! Huix aya talacatlaninita sampi xlicana canajla,
chu quilipdhuanti pi tlan nacmapacsayén.

43 Pus acxni tuncan yama lakatzin tlan lacahudnalh, chu staldnilh Jesus, xpaxcatcatz-
initilhay Dios. Xlipacs ti ucxilhkolh xtascujut Jests na chuna xpaxcatcatzinimakg Dios.

19

Chgtum chixcti xuanicdn Zaqueo xlakapasputtin Jestis

1Jests chalh c-Jeric6, chu antd xtipulacpuntaxtuma cachiquin. 2 Na antd yama
cachiquin xuf chatum chixct, luhua matamacund, xuanican Zaqueo. Hua xl4 xpuxcucan
xuanit huanti xmatajinankoy impuestos. 3 Xla luhua xlakapasputin Jesus, huampi ni
lay xucxilha sampi luhua lhuhua xtzamacédn, xahuachi Zaqueo actzu chixc xuanit.
4 Huata laquimpi tlan x14 naucxilha, takosin pulalh, chu lacapala tahudcalh c-akatum
quihui antani x14 natitaxtuy Jesds. > Acxni luhua antd xtitaxtuma Jests yama lacatum,
titalacaydhualh c-xakan quihui, limapacthuilh xtucuhuini, chu chuna huanilh:

—Zaqueo, lacapala catacta, sampi luhua xlacasquinca pi chiyu anta naclaktuncuhuiy
c-minchic.

¢ Chanchu xl4 lacapala tictalh, chu luhua chapaxuhuana tdalh Jesus c-xchic.
7 Makapitzin chixcuhuin, acxni ucxilhkolh tzucukolh aksankoy Jesus, chu chund xu-
ankoy: “Anjt lakapaxialhndn yama lixcajnit chixct huanti ni makantaxtima xlimapaksin
Moisés c-xlatdmat.” 8 Alistalh c-xchic acxni xuayamakg, Zaqueo tdyalh, chu chund
huénilh Jesus:

—Quimpuchind, huanti laklimaxkanin, {tat nacmapapitzinikoy quimakaandnat; chu
lapi hui ti cata catuhud cakskahuimaklhtinit, pus lanchu aactati naclipuxokoniy.

9 Chanchu Jests hudnilh:

—Chu und c-chiqui chinit akaputdxtut, sampi yuma chixct caj xpalacata tu malac-
nunjt tlahuay litasiyuy pi xl4 na luhua mininiy tapaksinikoy judios ti luhua xaxlicana
litapacuhuikoy xquilhtzucut Abraham. 10 Sampi quit, Xatalacsacni Chixcd, cminit
putzay, chu cminit maakaputaxtikoy huanti aya xaktzankatayakonit la yuma chixcd.

Xatakalhchihuin okxcahu tumin
(Mateo 25:14-30)

11 Pus aya xtalacatzuhuima c-xacachiquin Jerusalén, chu tachixcuhuitat xpuhuankoy
pi max ni limakas xl4 antd namalacatzuquiy xasasti xtapaksit Dios tu xI4 ankalhin
xlixakatlimakd. 12 Pus chi tihua: “Chatum chixcd ti luhua xkalhiy xcacni, tialh c-aktum
tiyat luhuata mékat, laquimpi nadn kalhiy aktum limapeksin, na namimpalay. 13 Acxni
aya xamajd, tasanikolh kalhacahu cscujnin, chu chatunu maxquikolh lhyhua tumin
laquimpi xlacdn namascujukoy, chu chund huanikelh: ‘Calisctjtit yuma quintumin,
chu camaskatitit hasta acxni quit nacmimpalay.” 4 Huampi lhuhua chixcuhuin huanti
xnatachiquin, ni xucxilhputunkoy, luhua csitzinikoy. Acxni x14 alh na putum ankolh
yama cachiquin antani xtapaksiy xtiyatcan laquimpi nahuankoy: ‘Ni clacasquinahu hug
nalakchdn ligobierno laquimpi naquincamapaksiyan.’

15 “Huampi xl4 nitd limakatlajaca, chu hud juerza ldkchalh ligobierno; chu ni
limakas x14 téspitli c-xcachiquin. Chu acxni xla chilh matasaninankolh yama cscujnin
huanti xmaxquikonit xtumin laquimpi x14 nacatziy nintla xmatlajikonit lantla chatunu.
16 Huanti xakasiya chilh titum ldkchalh, chu chund huénilh: ‘Tlati, yama mintumin
huantu quintimaxqui, lanchd max makcahu achuna lantla cmaskatinit.” 17 Yama
gobierno chund hudnilh: ‘Lihuacd tlan, huix luhua xlicana tlan scujni; pus hua chu
pi luhua tlan cuintaj tlahua huantu ni luhua lhuhua, pus lanchd quit nacuiliydn
ligobernador laquimpi namapaksikoya akcahu cachiquin.” 18 Na mimpd xlichatuy
cscujni, chu chungd hudnilh: ‘Tlati, mintumin huantu quintimaxqui, makquitzis achung
cmaskatinit.” 1° Yama gobierno chund huénilh: ‘Pus huix na nacuiliydn ligobernador
namapaksikoya akquitzis cachiquin.’

20 “Mimpd achatum, chu chund huénilh: ‘Tlati, uhui chd mintumin huantu quin-
timaxqui. Quit nitd cmascujunit, huata caj cmdquilh laquimpi ni natzankay, c-
quiaktldpat lihuana xacchinit. 2! Pus quit cpecuanin sampi ccatziy pi huix scalajua
mintdyat, chu ccatziy lantla akchipakoya huantu ni mild, chu c-xkanana antani huix
nitd chanananita. 22 Yama gobierno chungd hudnilh: ‘Huix luhua xlicana nitlan scujni,
caj tuncdn mintachihuin miacstu litalacapuya, pus pala xlicana xcatziya pi quit luhua
scalajua quintdyat, chu pala xcatziya pi cakchipay huantu ni quild, chu na cxkanan
antani quit nitd chanananit, 23 jtdhuan chd ni huata xatldn pit lihuiliya quintumin c-
banco laquimpi acxnj quit xactimilh xquintiakxokonica acxni xactfalh tiyay?’ 24 Yama
gobierno chuna huanikolh huanti antd xlayakd: ‘Lacapala camaklhtitit tumin, chu
huata hua camaxquitit huanti kalhiy okxcahu.” 25 Xlacan chuna huanikolh: ‘Tlati,
huampi x14 aya kalhiy okxcahu tumin.” 26 Yama gobierno chun4 kalhtinalh: ‘Pus xlicana
ccahuaniyan pi huanti lhuhua kalhjy huantu maclacasquin, atzind lihuacd namaxquicén,
huampi huanti ni lhuhua kalhiy huantu maclacasquin namaklhtikocdn hasta masqui ni
lhuhua huantu x14 kalhiy. 27 Xahuachi yama chixcuhuin huanti quisitzinikoy huanti
ni xlacasquinkoy quit nactahuilay ligobierno, lacapala calitankdtit, chu antd unu c-
quilacatin camaknjkdtit.””

Jests chan c-xacgchiquin Jerusalén
(Mateo 21:1-11; Marcos 11:1-11; Juan 12:12-19)

28 Acxnj chungd huankolh yuma tachihuin, Jesus tayapa c-tiji laquimpi titum nachan
c-xacachiquin Jerusalén. 2° Acxni aya xtalacatzuhuikonit yama aktuy lactzu cachiquin
huanikocan Betfagé, chu Betania, lacatzi yama c-kastin huantu xuanican monte de los
Olivos, x14 malakachakolh chatuy xlimakalhtahudkat, 3° chu chuna huanikolh:

—Capitit c-actzu cachiquin antani calacan huj; chu acxnj antd nachipinatit naucx-
ilhatit tantum axny, xI4 antd chiyahuacanit, chu nj pala chatum chixcu akatahuilay.
Huixin naxcutdtit, chu nalitanatit. 3! Na palapi hui ti nacakalhasquindn: ‘;Td lilayatit
xcutatit?’, huixin cahuanikgtit pi hua Mimpuchinacdn maclacasquimputun.

32 Yama xlimakalhtahudkat ankolh, chu xlicana chund manoklhukolh hua lantla Jesus
xuanikonit. 33 Acxnj luhua xcutmaké yama actzu axnuy, taxtuchi huanti xpuching, chu
chuni kalhasquinkolh:

—;Tthuan lixcutpatit tama quiaxnu?

34 Kalhtinankolh xlacén:

—Sampi Quimpuchinacdn maclacasquimputdn.

35 Puschi yama xpuchina axny, nialh td huanikolh, chu xlacin lenikolh antani
xuilachg Jesus, talikatldpalh clhakatcdn, chu kahuilikolh Jesds. 36-37 Acxni tzucukolh
takalhajunankoy yama kastin huanican monte de los Olivos lhuhua tachixcuhuitat
huanti cstonkmimakg clhakatcan c-tiji laquimpi antd nalactlahuan Jesus, chu xlipacs
huanti xcanajlanikonit Jests tzucukolh paxcatcatzinikoy Dios caj xpalacata lactlanca
licacni xtatlahu huantu xlacdn xucxilhkonit, chu xlacdn tzucukolh tlinikoy. 38 Chuna
xuankoy:

—iTlan caquitaxtunilh yuma tlanca Quireycan huanti lanchd quincamacamininjtan
Quimpuchinacan! Cadnalh tapaxuhudn c-akapun, chu xlipacs cacacninanica Dios huanti
hui talhmdn c-akapun.

39 Makapitzin fariseos huanti na antd xmakstalamakg c-xlakstipancan tachixcuhuitat,
chung tziculh huanikoy Jesus:

—Makalhtahuakand, catlahua litldn, cahuanik$ milimakalhtahuakat pi nialh chuna
cahuankolh.

40 X14 chund kalhtikolh:

—Xlicana ccahuaniydn pi lapi xkatxtakkolh xlacdn, pus yuma chihuix huantu maké
c-xpaxtun tiji xtzucukolh catasakoy xpuxokocan.

Jestis laktasay Jerusalén

41 Chanchu chalh Jesus antani tancs laklacachancan c-Jerusalén, acxni tcxilhli yama
tlanca cachiquin luhua lipuhua, chu tzdculh tasay. 42 Lantla xtasdma chund hud:
“iKoxutanin huixin huanti huilapitit anta c-Jerusalén! Lapi akataksatit cahud cana
caj xman hua lanchd yuma quilhtamacu pi calakchinitan huantu xlicana xcamaxquin
yama xacacsua latdmat huantu Dios camaxquiputundn! Huampi cumu huixin ni
ucxilhputunatit huantu Dios camaucxilhniputundn, nialh ucxnj catiucxilhtit. 43 Sampi
nacalakchandn quilhtamacd hua acxni huixin lipecua lantla nacamapatinicandtit caj
luhua mimpalacatacdn, sampi ni makas huanti luhua casitzinikoydn canihud natax-
tukoyachi, chu nacamakstilihuilikoydn laquimpi niti natzalay, 44 chu maktum naca-
masputukoydn pacs huixin huanti huilatit c-Jerusalén. Na catutzd namalacanikoy
xapatzaps minchiccan, chu ni pala aktum chihuix catitamakaxtakli antani xuilikocanit
huantu xlitlahuakocanit chiqui. Huampi masqui chund, pacs huixin lipindtit cuenta,
sampi ni akataksputunadtit pi Dios camacamininitan lanchu huanti nacalakmaxtukoyan.”

Jesus tlakaxtukoy huanti cstanamakg c-tlanca templo xala c-Jerusalén
(Mateo 21:12-17; Marcos 11:15-19; Juan 2:13-22)

45 Acxni luhua chalh Jests c-Jerusalén, tanuchd c-xalipacan tlanca templo, chu
chalh lacatum antani xuilaké huanti cstanamakd. XI4 tlakaxtukolh yama huanti anta
cstanamakd, chu xtamahuanamakg. 46 Chund huanikolh:

—Nac Xasantujlani Likalhtahuaka antani tatzoknit xtachihuin Dios chund nama huan:
‘Hua quinchic, caj xman hud luhua nalimaxtucdn laquimpi antd tlan naminkoy quint-
lahuanikoy oracién xljpacs tachixcuhujtat canihua xalanin’, huampi chinchu huixin aya
limaxtunitdntit xtachund la xputatzeknican kalhananin.

47 Alistalh Jesus chali chal xmin xakatlikoy tachixcuhuitat c-tlanca templo; huampi
xanapuxcun palijni, chu laktzokninanin, chu na xahua huanti xanapuxcun judios, xlacdn
aya xputzamakd lantla natlahuakoy laquimpi tlan namaknikoy. 48 Huampi masqui
chund, xlacdn ni lay xmatlanikoy lantla natlahuakoy sampi lhuhua tachixcuhuitat cacs
xkaxmatnikoy, chu luhua xlakatikoy huantu x14 xlichihuinan.

20
Hu{ ti nitu liucxilhkoy xlimgpaksin Jesus
(Mateo 21:23-27; Marcos 11:27-33)

1Maktum Jesus xliakchihuinanimakg tachixcuhujtat lipaxuhu xtamalacnun Dios lant-
la maakaputaxtiputunkoy huanti nalipahuankoy, na acxni chinkolh xanapuxcun palijni,
chu laktzokninanin, xahua lakkolun mapaksinanin. 2 Xlacan chun kalhasquinkolh:

—Catlahua litldn, caquincahuani xatd xpalacata huix unt litanunitanchita c-templo,
chu tlakaxtukonita huanti stanankoy. ;Tu ya limapaksin huix kalhiya? Usuch{ ;ti
maxquinitdn tama limapaksin?

3Jesuis chung kalhtikolh:

—Tlan naccahuaniyadn, huampi puland na hui huantu ccakalhasquimputundn, chu
huixin caquihuanitit: 4 ;T{ maxquilh limapaksin Juan Bautista pi tlan naakmununan?
¢Pi hua Dios, usuch{ hui chatum chixcu ti maxquilh?

5 Xlacdn nji naj tuncan kalhtinankolh, huata caj xacstucan tzucukolh lalitakalhchihuj-
nankoy, xlakalhasquinkoy, chu xlahuanikoy: “Lapi nahuaniyahu pi hua Dios macamilh,
xla naquincaghuaniyan: ‘;Tuhuan chd nj ticanajlanitit?” ¢ Chi lapi nahuaniyahu pi
hua chixcuhuin xlimapaksikonit, xlacan max naquincaactalamaknjputunkoyén, sampi
xlacén catzikoy pi Juan Bautista hud xliakchihuinantlahudn huantu xaxlicana xtala-
capastacni Dios.” 7 Huampi huata xatldn xlacan kalhtinankolh pi ni xcatzikoy xati
xlimapaksinit Juan pi naakmununan. 8 Jests na chuna huanikolh:

—Pus lapi huixin nj catziyatit huantu ccakalhasquimadn, na ni pala quit cacticahuanin
xat{ quimaxquinit limapaksin caj xpalacata huantu quit ctlahuay.

Xatakalhchihuin huanti nitlan xtapuhugncan scujnin
(Mateo 21:33-44; Marcos 12:1-11)

9 Alistalh Jesus tzucupaj takalhchihuinankoy tachixcuhuitat, chu calixakatlikolh yuma
takalhchihuin: “Maktum xuf chatum chixct huanti chalh c-xpucuxtu lhuhua xalichanat
uvas, chu alistalh xld a medias rentajmaxquikolh makapitzin cscujnin, sampi x1a 4lh
latamay makat calacatanu cachiquin, chu luhua makas antd xlamacha. 10 Acxnj ldkchalh
quilhtamacd lantlata tzucuy chakoy uvas, ama puchind macalh chatum cscujni laquimpi
naancén squinikocdn ti xliscujmakg cauvasna huantu x1a xlakchan nachipay xatachitni
uvas. Huampi xlacdn huata caj chipakolh, chu tlan huilinikolh, caj chunata macankolh,
chu njtd malenikolh. 1 Chu huanti xpuchina yama tachanan macampa achatum litum
cscujni; x14 na chung tlahuakolh, calahua huanikolh, chu na huilinikolh, chu njta
malenikolh. 12 Pus yama chixct juerza macampg xlikalhatutu cscujni, huampi ama
nitlan chixcuhuin huanti antd cscujmak$ yama c-xptcuxtu, snun masipanikolh, lhkan
tamacaxtukolh, chu nitd maxquikolh huantu xlakminit.

13 “Chu huanti xpuchind yama tachandn xI4 chuna lacpuhua: ‘; T chu nactlahuay?
Huata xatldn nacmacan quinkahuasa huanti luhua cpaxquiy, chd pala acxni xlacan
naucxilhkoy max tzinu nalacapuhuanikoy, chu nakalhakaxmatkoy huantu nahuanikoy.’

14 Pus malakachachd xkahuasa, huampi yama xmaktakalhnanin cauvasna acxni ucx-
ilhkolh, chund tzdculh lahuanikoy: ‘Hua yumd xkahuasa huanti xpuchind yuma
tachandn, pus hud naakataxtunican xlipacs huantu quin lanchu liscujmahu, huata tu
natlahuayahu camaknihu laquimpi pacs quin naquincatamakaxtakniydn.” 15 Pus chund
tlahuakolh, tamacaxtukolh c-xquilhapan pucuxtu, chu antd maknikolh.”

Jesus chung kalhasquinkolh huanti xkaxmatmakg:

—;Ta cht huixin puhuandtit natlahuanikoy xpuchina pucuxtu ama huanti nitlan
xtapuhuancan scujnin? 16 Pus luhua xlicana pi namin, chu namaknikoy pacs yama huanti
ni lacuan scujnin, chu huata hud namacamaxquikoy xpucuxtu amakapitzin cscujnin
huanti akstitum scujkoy.

Makapitzin huanti xakataksmakg huantu luhua xuaniputin xtakalhchihuin, acxni
kaxmatkolh chund tziculh huanikoy:

—iNi calacasquilh Dios pala chung naquitaxtuy!

17Jesus cacs lacaucxilhkolh, chu chund huanikolh:

—Pus cumu pala huixin nj canajlayatit pi chuna naquitaxtuy, caquihuanitit: ;Td cha
chi huaniputin c-xasantujlani Likalhtahuaka? Sampi lacatum antani tatzoknit chung

huan:
“Yama chihuix huantu tzapsnanin lakmakankolh, tipuhuankolh pi nitu xlakasi,

alistalh huata hug atzint luhua kalhilh xlakasi sampi antd

litzincasnankonit lantla xlitlanca chiqui.’

18 Caxaticahud huanti xtamdkuasli, xtahuacachd c-xokspun yuma chihuix, lactzu lactzu
nahudn; huampi hua caxaticahud ti xactahuj chihuix, xtachund pokxni natlahuay.

19 Yama xanapuxcun palijni, chu laktzokninanin xchilemputunkoy Jesus pi xakatak-
skonit pi caj hud xpalacatacdn masqui chund x14 xlixakatlikonit yama takalhchihuin.
Huampi nitd tlahuanipalakolh chy, sampi xpecuanikoy lantla xlilhuhua tachixcuhuitat,
chicd xamaktum nalaksitzikoy.

Kalhasquincdn Jesus lapi tlan lakaxokonancdn impuestos

(Mateo 22:15-22; Marcos 12:13-17)
lacuan chixcuhuin xlitaxtuputunkoy laquimpi nakalhputzananikoy, chu pala td ni tancs
nakalhtindn, chund chu nakalhikoy tu nalistahuakoy c-xlacatin gobernador romano.
21 Acxni lakchankolh, chung kalhasquinkolh:

—Makalhtahuakand, quin ccatziyahu pi huix masiyuya huantu luhua xlicana akstitum
talacapastacni, chu nj pala tzinu liaklhuhuatnana masqui lhuhua huanti ni ljucxilh-
putunkoydn, huata huix lacasquina xlipacs tachixcuhujitat nalakapaskoy lantla Dios
lacasquin nalatamakoy. 22 Pus clacasquinghu lancht xquincahuani, ; pi tlan cahud lantla
clakaxokonanimahu xapuxcu mapaksina romano, usuch{ nitlan?

23 Jesus catzilh pi caj chunatd xlikalhputzamakg, chu chund huanikolh:

—;Xatu xpalacata huatiyd chuna quilikalhputzayatit? 24 Caquimasiyunitit okxtum
tumin. ;Xat{ xlacaptn kalhiy yuma tumin? Chu ;xat{ xtucuhuini yuma huantu talhcanit
c-tumin?

Xlacén chund kalhtinankolh:

—Hua tama xlacapun tlanca mapaksina gobierno romano.

25 Jesus huanipalakolh:

—Pus huata hua camacamaxquitit gobierno huantu mapaksiy gobierno; chu na chuna
litum hud camacamaxquitit Dios huantu lakchdn namacamaxquiy4tit.

26 Yama chixcuhuin cacs lacahuankolh, chu nialh lalh catuhud tu kalhasquinkolh,
sampi pacs huantu x14 xkalhasquincén Jesus, luhua tancs huantu xkalhtinan. Chu lantla
xlilhuhua tachixcuhuitat caj xlipaxuhuakoy huantu x14 xlixakatlikoy.

Kalhasquincdn Jesus pala lakastakuanankoy ninin
(Mateo 22:23-33; Marcos 12:18-27)

27 Alistalh lakchinkolh antani xlaya Jests makapitzin chixcuhuin huanti xuanikocan
laktzokninanin (xlacdn ni xcanajlakoy pala xlicana lakastakuanankoy ninin calinin), chu
chund huanikolh:

28 —Makalhtahuakand, hua Moisés, quincamakaxtakninitdn c-xlimapaksin pi lapi
chatum chixci naniy naakxtakmakdn xpuscat, chu lapi nitd kalhikolh xcamancén,
pus pala huf chu xtala kahuasa yama chixcu, x14 tlan natatahuilay xyastd puhuanini
puscat, laquimpi chund niucxni nalaksputa xtucuhuin{ xtald huantu aya ninit. 2 Pus
maktum xuilakg kalhatujun lakkahuasdn, pacs linataldn. Chanchu huanti xapuxcu,
tapuchuhualh, huampi ni limakas nilh, chu akxtakmakalh xpuscat, chu ni pala chatum
kalhikolh xcamancén. 30 Huanti xlichatuy xtala tatahuilalh xyasta, na ni makas litum
xl4 na nipd, chu na ni pala hud takalhilh xcamancan. 3! Xlikalhatutu xtald na chuna
tatahuilalh xyastd, chu lantla xamakapitzin, pacs chund tlahuakelh, chu pacs nikolh
xkalhatujuncdn, chu ni pala chatum ti luhua takalhilh xcamancén. 32 Chu ni limakas
yama puscat, na nilh. 33 Pus chinchu acxnj nalakastakuanankoy ninin calinin, ;xati
cahud luhua xpuscat nahudn, pus pacs xkalhatujuncan xpuscatcan xtlahuakonit yama
puscat?

34 Jesuis chund kalhtikolh:

—Huixin catziydtit pi und catuxdhuat, chixcuhuin, chu lacchajin tapuchuhuakoy.
35 Huampi chd huanti Dios lacsackonit laquimpi nakalhikoy ama xasasti latdmat huantu
niucxni nasputa, acxni nalakastakuanankoy calinin, xlacdn nialh catitapuchuhuakolh,
chu ni pala catidnalh tapuchuhuat. 3¢ Huata xlacdn nalatamakoy caxanjlihuaya xtachu-
nata lantla dngeles, sampi xlicana hua xcaman Dios nahuankoy pi hud namalakas-
takuanikoy calinin. 37 Hua chu caj xpalacata pala nalakastakuanankoy ninin, pus luhua
calacapastactit pi hasta hua Moisés maldlokli acxni x14 tzokli la tachihuinalh Dios antani
xakxkotayama pukalhtum hudtzapu, sampi x4 lichihuinalh Dios pi hud xDios Abraham,
xahua xla Isaac, chu xla Jacob, chu xlipacs amakapitzin huanti nikonjttd. 38 Pus anta
huaniputin pi Dios limaxtukoy yama chixcuhuin xtachund lantla xastacnd xlamakg
masqui aya xnikonittd; pus caj huantu xl4 xpalacata, nitd lama pala ni pacs xastacna.

39 Chanchu chatum saduceo chung huénilh:

—Makalhtahuakand, luhua lacatancs huantu huix quilhudmpat.

40 pus nialh pala ti tlahudnilh takalhputzan.

¢ Xati luhua xquilhtziicut nahudn Cristo acxni namin?
(Mateo 22:41-46; Marcos 12:35-37)
41 Xlimakua antd xlayak$ pacs yama tachixcuhuitat, Jests kalhasquinkolh:
—;Pakalhjkoy taluldktat tu huankoy mimakalhtahuakanacan acxni huankoy pi Cristo
huanti namindn calakmaxtuydn, mat hud xquilhtzdcut nahuan xamakan rey David?
42 Sampi maktum, huatiya David chund nama titzoklj c-Salmos xpalacata Cristo:
‘Quimpuchina Dios chund huanilh chatum litum ti na Quimpuchina:
Catahuila c-quimpaxtin laquimpi naquintamapaksinana,
43 hasta acxni nactimakatlajakoy xlipacs huanti sitzinikoydn laquimpi limacxtum
nalakachixcuhuikoyén.
44 ;Pus lantla chd tlan napuhuanatit pi huanti namin Cristo, xquilhtzicut nahuén rey
David acxni huatiya David xcacninaniy, xlimapacuhuiy Quimpuchina?

Jests lhuhug hugntu liyahuakoy xcatzinanin xlimgpaksin Dios
(Mateo 23:1-36; Marcos 12:38-40; Lucas 11:37-54)

45 Chanchu xkaxmatnimak$ tachixcuhuitat, chund huanikolh xlimakalhtahudket:
46 “Luhua cujintaj catlahudtit ni chund huixin natzaksaydtit la licatzikoy laktzokni-
nanin. Xlacan luhua lakatikoy lhakakoy chalhman clhakatcan, chu na lacasquinkoy
pi luhua nacacninanicdn c-tlancati acxni xakatlipaxtokkocdn. Na acxni ankoy c-
mimpukalhtahuakacan tzucukoy lacsackoy xalacuan putdhuilh, chu huantu calacan
huilakg, na lacasquinkoy pi pulh hud namahuikocdn c-pumakcatani. 47 Chu huanti



SAN LUCAS 21:1 170 SAN LUCAS 21:16

nimakankocanit lacchajan akskahuimaklhtikoy xchiccdn, chu laquimpi niti mat nacatziy
lantla xtayatcan, caj maclhcatlahuakoy laclhman xoracioncdn. Huampi ni pala tzing
catzikoy pi hua xlacan ti tlak lihuaca nalipatikoy xtakastacyahuan Dios.”

21

Xlimosna tu mgstay chatum limaxkan puhuanini puscat
(Marcos 12:41-44)

1 Maktum acxni Jests xucxilhma lantla matamacunanin xmujumakg luhua lhuhuatna
xtumincan antani huilaké xpumujucan ofrenda c-tlanca templo c-Jerusalén. 2 Caj
lipuntzy na chilh chatum limaxkan puhuanini puscat, x14 na mdjulh okxtuy tumin xla
cobre, nitu xtdpalh xuanit. 3 Jesus chund huanikolh xlimakalhtahudkat:

—Xlicana ccahuaniyén pi c-xlacatin Dios, yuma koxuta limaxkan puscat, atzinu tlak
lhuhua mujunit xtumin, ni xahua amakapitzin huanti luhua lhuhua mujukonit. 4 Sampi
makapitzin hua mastamakg xofrendacdn huantu aya xakataxtunikonit, pus huata xla
hud xpalacata xtalimdxkat mastanit ama actzu tumin huantu xtilihudyalh laquimpi tlan
nalatamay.

Jesus lichihuindn lantla nalactilhmikocdn ama lilakatit xtemplojcan judios c-Jerusalén
(Mateo 24:1-2; Marcos 13:1-2)

5 Maktum yama xlimakalhtahuakat Jesus xlichihuinamakg tlanca templo lantla lac-
suan chihuix xtalicaxtlahuanit, chu laklilakatit tataquin tu xlicaxyahuacanit. Huampi
huata Jesus chung huanikolh:

¢ —Xlipacs yuma laklilakatit chihuix, chu tlanca patzaps huantu huixin ucxilhpatit,
aya talacatzuhuima quilhtamacy acxni nalakpaklhmican, chu nialh pala aktum chihuix
catitahuj antani xuilicanit, sampi pacs namalaksputucan.

Lantla luhua naquitaxtuy acxni aya nasputcdn
(Mateo 24:3-28; Marcos 13:3-23)

7Huata xlacan chung kalhasquinkolh:

—Mabkalhtahuakana, ;nf lihuaya luhua nakantaxtuy huantu quincahuanipat lancha?
;Tuxaliucxilhtit luhua natasiyuy laquimpi nacatzican pi aya kantaxtuma mintachihuin?

8 Jests chung kalhtikolh: “Huixin xlicana luhua skalalh calatapatit, chu njiti nacaak-
skahuiydn, sampi luhua lhuhua naminkoy huanti naakskahuinankoy, chu xtachund
la quit nalitaxtuputunkoy, chu nahuankoy: ‘Quit huanti nacalakmaxtuydn’, usuch{
nahuankoy: ‘Lanchy aya lakchanit quilhtamacd lantla nasputcdn.” Huampi huixin
ni nalipahuankoydtit. ° Chu acxni huixin nacatziyatit pi canihud lama latalatlahu,
chu lantla lamaknimak¢ tachixcuhuitat, huixin ni capecudntit, sampi ni naj acxni
catisputca.” 10 Jests chund huanipalakolh: “Huanti huilaké c-aktum tlanca cachiquin
natalamaknikoy huanti huilaké atanuj cachiquin, chu lantla xlilhuhua cachiquinin
nalasitzinikoy, chu nalalacataquikoy, natlahuakoy guerra. 1! Unu catiyatna luhua la-
calhuhua antani natachiquiy tiyat, chu nalaktzankandn, chu lacaxtum nalay tatzincstat,
tipalhuhua tajatat, chu pucsnd huantu namin. Chinchu c-akapun catuhud tu laclipecua,
chu tu makaklhandn natasiyuy, chu na lhuhua huantu ni pala tzing licanajlaputu
natasiyuy.

12 “Huampi acxni ni atitaxtuy huantu lanchu ccahuaniman; huixin nacaputzas-
talacandtit, chu nacachipacanatit, antd nacamakalhapalicanatit c-xputamakstoknican
judios, nacatamacanucangtit c-pulachin, chu caj quimpalacata nacalipincandtit c-
xlacatincan mapaksinanin. 13 Pus chund chd huixin nalikalhiyatit quilhtamaca
laquimpi tlan naquilichihuinangtit pi xlicana quilipahuandtit. 14 Xahuachi huixin
ni caalitakatzankdtit xpalacata lantla nakalhtinandtit, nalitakalhmaktayayatit acxni
nacamakalhapalicandtit. 15> Sampi quit ti naccamaxquiyan talacapastacni laquimpi
huantu huixin nachihuinandtit nit{ lay caticakalhtipaxtokni, usuchi nacatalahuaniydn.
16 Makapitzin la huixin huanti quilipahuandtit nacaljiakskahuinancandtit, hasta masqui

mintlatcan nacamacamastaydn, usuchi huanti mintalacan, usu huanti milinatalancén,
usu miamigo; chu hui makapitzin huixin ti nacamaknicanatit. 7 Xlipacs tachixcuhuitat
nacaxcajnikoyén caj quimpalacata. 18 Huampi ni calipuhudntit, sampi Dios pacs catziy
huantu akspulaydtit, chu ni pala kantum miacchixitcdn huantu yd c-miakxekacan
catitzankalh pala xl4 ni nalacasquin. !° Pus acxni yama quilhtamacy, akstitum cali-
pahudantit Dios laquimpi chung tlan namalaktaxtiyatit milistacnacén.

20 “Acxnj naucxilhatit pi luhua lhuhua tropa stilihuilikonit nahuan Jerusalén, pus
luhua lacatancs chd cacatzitit pi acxni namasputucan. 2! Pus hud chd ti huilakolh
nahudn c-xatiyat Judea, catzalakolh, chu caankolh cakastinin. Huanti huilakg nahuan
c-xacachiquin Jerusalén, huata xatldn cataxtukolh, chu makat caankolh, chu huanti
scujmakd nahudn c-xpucuxtu, xatldn nialh cataspitkolh c-xchiccan. 22 Sampi acxni
yama quilhtamact Dios namapatinikoy tachixcuhuitat laquimpi naxokonankoy xli-
pacs huantu nitldn tlahuakonit, chu na acxni nakantaxtuy xtachihuin Dios huantu
tatzoktahuilanijt c-Likalhtahuaka caj huantu xpalacata Jerusalén. 23 {Koxutanin lac-
chajan huanti acxni yama quilhtamacy tatatlakoy nahudn, usuchi matziquinankoy
nahudn! Sampi acxni xlicana naandn lhuhua tapatin und c-mintiyatcan, chu acxni
lhuhua tu namapatinican huanti huilak$ untd c-xacachiquin Jerusalén. 24 Lhuhua xala
uny tachixcuhuitat nalimaknikocan espada, chu makapitzin nachipakocan, chu tachin
nalenkocan canihua alacatanuj cachiquin. Yama chixcuhuin alacatanuj xalanin huanti
ni judfos, chu ni canajlanikoy Dios nalikamanankoy xacachiquin Jerusalén hasta acxni
pacs nakantaxtukoy lantla Ihcahuilinit Dios napatinankoy.

Jesus lichihuindn lantla namimpalay amaktum catuxdhuat
(Mateo 24:29-35, 42-44; Marcos 13:24-37)

25 “Yama quilhtamacu acxni nacmimpalay, catuhud natasiyuy c-chichin{ huantu ni-
ucxnj tasiyunit, chu c-papd, xahua c-stacu; chu xliputum tachixcuhuitat huanti huilakg
c-xlicatlanca catuxdhuat naaklituanankoy, chu napecuankoy, sampi c-takayahuana
lipecua lantla natzucuy macasandn, chu lantla tanakamin. 26 Lhuhua caj lantla
xtapecuacan nalakahuitikoy acxni nacatzikoy pi lhuhua tapatin namin catiyatna, pus
hasta xlipacs huantu hui c-akapin lacuilha nalay. 27 Acxnicd chd natasiyuy lantla quit,
Xatalacsacni Chixcd, ctactamachi nahuan c-akapun c-xlacni aktum puclhni, chu na
climimaj nahuén xlipacs quilimakatlihuaka, chu tlanca xkakdnat. 28 Acxni chund natzu-
cuy kantaxtuy huantu ccahuanimdn, huixin ni calipuhudntit, huata calamaakpuhuan-
tinitit, chu lipaxuhu catalacayahuadtit, sampi acxnitiyd lakchanit nahuan quilhtamaca
lantla nacmindn catiyaydn laquimpi naccalakmaxtuydn.”

Acxni akaskatdn quihui, aya talacatzuhuimg calhcacni.
(Mateo 24:32-35; Marcos 13:28-31)

29 Jesus litakalhchihuinampalakolh aktum talacapastacni, chu chund huanikolh: “Pus
caj luhua caucxilhkgtit lantla catuyahua quihui. 30 Acxnj ucxilhatit akayuja makapitzin
quihui, chu tzucuy akaskatampalay, huixin catziyatit pi aya talacatzuhuima quilhtamacu
lantla natzucuy lhcacnan. 31 Pus na chuna litum acxni chund huixin naucxilhatit
pi kantaxtumaj nahuan huantu lanchd ccahuanimén, pus cacatzitit pi aya lakchanit
quilhtamacd lantla Dios laclhcahuilinit nacalakmaxtuyén.

32 “Na luhua xlicana ccahuaniydn pi makapitzin huanti lanchd lamakg, ni anikoy
catihuankolh acxni natzucuy kantaxtuy huantu lanchd ccahuanimdn. 33 Pacs huantu
anan c-akapun, chu c-tiyat tlan nalaksputkoy; huampi hua quintachihuin, ni chunatd
catitamakdaxtakli pala ni nakantaxtuy.

34 “Luhua xlicana cuintaj catlahuatit minquilhtamacujcdn, nitd tilimakaxtakatit mi-
nacucan pi hua nacamakatlajayan huantu xalaclixcajnit tapuhudn, ni caj naakkotta-
payatit, xahuachi ni cata catuhud calakatitit huantu ung xala catiyatna, huata skalalh
calatapdtit laquimpi acxni quit nacmimpalay, nitu nacalakchindn acxni ni licatzihuilatit.
35 Sampi njtldn pala chund nacaquitaxtuniydn yama quilhtamacu la akspulay tantum



SAN LUCAS 21:36 172 SAN LUCAS 22:17

takalhin acxnj tahuacayachd c-aktum liaksiydn, acxnj catziy, aya patinit, pus na chung
c-xlicatlanca catuxdhuat ni licatzihuilakolh nahudn tachixcuhuitat acxni nalakchédn
yama quilhtamacd lantla quit nacmimpalay. 3¢ Chi huampi skélalh catahuilatit;
ankalhin nasquiniydtit Dios c-mioracioncdn pi nacamaxquiyan litlihuaka laquimpi tlan
namacalaydtit tlanca tapatin huantu namin, xahuachi ni andn tu nacamakstuntlahuayan
tu nitldn tlahuayatit acxni quit nacmimpalay.”

37 Jesus ankalhin acxnj cacuhuini cxakatlikoy tachixcuhuitat, chu catzisni xan lak-
tuncuhuiy c-kastin huantu huanicdn monte de los Olivos. 38 Na chali chali sokct tzisa
xchinkoy c-tlanca templo laquimpi nakaxmatnikoy xtachihuin.

22

Lilacchihuinancdn lgntla tlan nachipacdn Jests
(Mateo 26:1-5, 14-16; Marcos 14:1-2, 10-11; Juan 11:45-53)

1 Aya xtalacatzuhuima quilhtamacu lantla nalakchdn xapascua takspuntzalin, acxni
xliputum judios xuakoy caxtalanchu huantu nijtu kalhiy limaxcutin levadura. 2 Yama
xanapuxcun palijni, xahua laktzokninanin aya xputzamakg lantla namaknikoy Jesus.
Huampi cumu luhua lhuhua ti xlipahuankoy, xlacan xpecuanikoy pala nasitzinikoy.

3 Huampi akskahuini tanulh c-xtalacapastacni Judas Iscariote; hua yuma Judas na xta-
tapaksikoy xlikalhacutuy xlimakalhtahuakat Jesus. 4 X14 lacapala alh xakatlikoy xana-
puxcun palijni, chu huanti xmapaksinankoy c-tlanca templo, laquimpi natalaccaxlakoy,
chu namacamaxquikoy Jesus. 5 Acxnj xlacdn catzikolh huantu xmalacnunimakoca, luhua
lipaxuhuakolh, chu tatlahuakolh tachihuin namaxquikoy tumin. ¢Judas na tlan tldhualh,
chu tziculh putzay lantla tlan namacamaxquikoy Jesus, huampi acxni ni nacatzikoy
tachixcuhuitat.

Jesus ahuatiya tahugyankoy xlimakalhtahudkat
(Mateo 26:17-29; Marcos 14:12-25; Juan 13:21-30; 1 Corintios 11:23-26)

7 Acxni ldkchalh quilhtamacy c-xapascua takspuntzalin, acxni putum judios xuakoy
caxtalanchu huantu nitd tatlahuacanit levadura, chu na acxni xmaknikocan xalactzu
borrego huantu nahuacdn, laquimpi chuna nalilakachixcuhuinancan yama c-pascua.
8 Pus Jesus malakachakolh Pedro, chu Juan, huanikolh:

—Lacapala capimpitit, caquicaxtlahudtit quilihuatcdn huantu nahuayahu lanchd
catzisni c-xapascua takspuntzalin.

9 —;Ni lacasquina nacanahud caxtlahuayahu! —kalhtinankolh xlacan.

10Jests chund kalhtikolh:

—Acxnj huixin nachipinatit cachiquin, naucxilhatit chatum chixct cucalema patum
stun chdchut. Huixin castalanitit hasta c-chiqui antani xld natanuyachd, 1! chu
chund nahuaniyatit xpuchina chiqui: ‘Huan Quimpuchinacdn: ;Ni hui yama pulac-
tum chiqui antani nactahuayankoy quilimakalhtahudkat uma catzisni c-xapascua tak-
spuntzalin? 12 Chu antd nacamasiyunicandtit pulactum chiqui tzinu tlak calaktlanca
c-xliquilhmactuy chiqui, antd aya lihuana macaquicanit; pus antd cacaxtlahuatit quil-
ihuatcén.

13 Xlacan lacapala ankolh, chu xlicana chund manoklhukolh xtachung lantla Jesus
xuanikonit, chu antd caxtlahuakolh lihuat huantu huacdn acxnj xapascua takspuntzalin.

14 Cakotanun acxnj dcchalh hora, Jests chu xapdstoles putum chankolh; chu acxni
tahuilakolh c-mesa 15 Jests chund huanikolh:

—Maklhuhuatd cpuhuanit pi putum lacxtum naccatahuayandn acxni yuma xapascua
takspuntzalin xlimakua ni caniy. 16 Sampi xlicana lacatancs ccahuaniydn pi nialh
maktum chund cactihudyalh hasta acxni pacs kantaxtukonit nahudn huantu huaniputin
c-xtapaksit Dios.

17 Aljstalh tiyalh patum vaso xchuchut uva, paxcatcatzinilh Dios, xlthuat, chu chuna

huanikolh:

—Cahuapitit yumd acatzunin, chu milipacscan calitakatzitit. 18 Sampi xlicana
ccahuaniyén pi nialh cactilikétnalh xchuchut uva hasta acxni nalakchan quilhtamacu
acxni nilihuaya Dios huilinit nahuan xtapdksit c-xlicatlanca.

19 Alistalh tiyalh caxtalanchu, paxcatcatzinilh Dios, chu lakchakalh, maxquikolh
xlimakalhtahudkat, chu chund huanikolh:

—Hua yuma caxtalanchu litaxtuy quintiyatlihua huantu cmacamastay caj mimpala-
catacan laquimpi chung tlan naccalakmaxtuydn. Chund huixin catlahuapitit huantu
lanchiyd ctlahuama laquimpi ankalhind naquililacapastacatit.

20 Chu na chung tlahuapd acxni pi xuayankonittd, tiyalh yama pukotnu huantu
xputajuma xchuchut uva, chu chung huanikolh:

—Hua yuma xchuchut uva, ankalhin nacamalacapastacaydn pi Dios catatlahuanitan
aktum xasasti talaccaxlan lantla nalakmaxtukoy tachixcuhuitat, sampi yama quinkalhni
huantu nastajtamakan, caj mimpalacatacan luhua namaluloka pi xlicana. 2! Huampi la-
catancs cacatzitit pi yama chixcu huanti naquimacamastay, lanchd lacxtum macahuécaj
quintahui c-mesa. 22 Sampi quit nacniy chung lantla Dios laclhcahuilinit quimpalacata,
huampi koxutd yama chixct huanti naquimacamastay.

23 Yama xlimakalhtahudkat tzdculh lakalhasquinkoy xacstucdn, chu chund
xlahuanikoy:

—;Xati cahud namacamastay?

Xlimgkalhtahudkat liaklhuhugtnankoy xati atzinu tlak talipahu

24 Alistalh xlacdn tzdculh laliakslokokoy caj xpalacata xati atzinu tlak talipahu
nalitaxtuy, chu namapaksikoy amakapitzin. 25 Jests xkaxmatma xtachihuincan, chu
chung huanikolh: “Huixin catziyatit pi c-xlakstipancan ti nj lipahuankoy Dios, lact-
lanca xreyescan tlanca catzinikoy huanti mapaksikoy, chu huanti puxcunkoy, masqui
xalikaman tlahuakoy huanti mapaksikoy, xlacén litaxtuputunkoy lampala luhua lacuan
cristianos huanti xlicana tlahuakoy litldn. 26 Huampi huixin huanti quilipahuandtit,
ni chung caticaquitaxtunin, sampj huanti tlak lend quilhtamacu, chu atzind talipahud
makcatzicdn huata xatldn xtachung calitaxtulh ti tatlajiycd; chu huanti luhua mapak-
sindn huata xl4 xtachuna cahud lantla chatum caj scujni. 27 Na chung lantla huixin
catziyatit pi yama huanti talipahu chixct, acxnj tahuilay c-mesa laquimpi nahuayén,
lhuhua xtasacua antd yaké laquimpi namujunikoy xlthuat, chu naliscujkoy. Huampi
huata tu quit quimpalacata, ni chund quitaxtuma, sampi quit clama c-milakstipancin
lantla huanti xlicana caliscujman.

28 “Pacs huantu quit quiakspulama, chu huantu clilipuhuan, huixin ankalhin quin-
talapulayatit, chu na quintapatipdtit. 2° Hud xpalacata ccalihuaniydn, xtachund
lantla Quintlat quimaxquiy quintapéksit laquimpi naclimapaksikoy xlakskatdn, pus
na chund naccamaxquiyan mintapaksit huantu nalimapaksinanatit, 30 laquimpi anta
lacxtum naquincataniyatit, naquintapaxuhuayatit c-quimpumapaksin, chu laquimpi na
natahuilayatit chatunu c-mimpumapaksincan antani namakmapaksiyatit yama pulac-
cutuy xquilhtzucut Israel.”

Jesus lichihuindn pi Pedro nahudn pi ni lakapasa
(Mateo 26:31-35; Marcos 14:27-31; Juan 13:36-38)

31 Alistalh quimpuchinacan Jesus chund huanilh Pedro:

—Simén, huix luhua cakdxpatti huantu cuanimdn, sampi akskahuini aya maxquicanit
quilhtamacd laquimpi chd naliucxilhdn c-milatdmat lapi cana quilipahuana, chu tlan
nacalactincxdn miljpacscan xtachund la tlahuacan trigo acxni lacsacmakanicdn palhma
tu kalhiy laquimpi xlakstu trigo natamakaxtaka. 32 Huampi quit cpalacasquinitan c-
quioracién laquimpi yama mintacanajlacdn huantu quinkalhiniyatit niucxni natatla-
jiy, chinchu acxni huix aya laktaxtuninitatd nahudn huantu xliaktzankatayapat, pus
chu huata camaktayakgd amakapitzin mintacajlanin acxni xlacdn na natoklhkocén c-
xlatamatcén xtachund lantla huix toklhcanitatd nahuén.

33 Simén chund huénilh:

—Makalhtahuakand, quit luhua aktum ccatziy, masqui lacxtum caquintalipinca c-
pulachin, chu masqui lacxtum quintamaknica.

34Jesus chund kalhtilh:

—Pedro, huata luhua lacatancs cuaniputundn, lanchyg acxni nj atasay nahudn puyu
huix aya huanitatd nahuan xlimaktutu pi ni quilakapasa acxni nakalhasquincana.

Talacatzuhuiy quilhtamacu acxni Jests napatindn

35Jesuis chung kalhasquinkolh xlimakalhtahudkat:

—Acxnj yama quilhtamacy cticamalakachén lichatiyun, na ni ccamalenin xpumuju-
can mintumincan, chu ni pala hua mimpuxtokocan, chu ni pala hua mintatuhuanuncan,
¢ pi hui tu ticaquitzankanin?

—Nitu quincatzankaninitdn —kalhtinankolh xlacén.

36 —Puschi ccahuaniyan lanchg, pi huanti kalhiy xpumujucan xtumin calelh, chu
huanti kalhjy xpuxtoko, pus huata na calelh; chu huanti nitd kalhiy xcuchily,
catamghualh, hasta masqui luhua xlacasquinca castalh xtamaknu laquimpi chund
nakalhiy tumin, chu natamahuay huantu tzankanima. 37 Sampi lacatancs ccahuaniyan
pi lanchiyu nakantaxtuy c-quilatdmat huantu tatzoktahuilanit c-Likalhtahuaka antani
chund huan: ‘Chunid limaxtuca xtachund la chatum maknina chixcd, chu xlitamakl-
htumit.” Pus chund pacs nakantaxtuy huantu tatzoktahuilanit c-xtachihuin Dios caj
quimpalacata.

38 Xlac4dn chund kalhtinankolh:

—Quimpuchinacén, uhuf kantuy cuchjlu.

Huata x4 kalhtikolh:

—Aya tlan, calahuantama.

Jestis tlahuay oracién c-aktum caquihuin huanicdn Getemant
(Mateo 26:36-46; Marcos 14:32-42)

39 Alistalh Jesus taxtulh c-xacachiquin Jerusalén, chu antd 4lh c-monte de los Olivos
lantla maklhuhuatd chund xla xlismaninit, chu na stalanikolh xlimakalhtahudkat.
40 Acxnj antd chankolh, chund huanikolh:

—Clacasquin pi chu pacs natlahuaniyatit oracién Dios, chu casquinitit pi ni natatla-
jiyatit acxni camakatlajaputundn nitlan tapuhudn.

41Jesus aya titapanunikolh, tzina alh tlak lakamakat, chu anta tatzokédstalh laquimpi
natlahuaniy oracién Dios. 42 Chund kalhtahuakénilh, huanilh: “Tlati Dios, lapi huix
chung lacasquina, pus huata catlahua litldn caquimapanuni yuma tapatin huantu quit
naquiakspulay. Huampi nj hud calalh quintalacasquin, huata xatlan hud cakantaxtulh
mintalacasquin.”

43 Chu acxnitiyd titasiydnilh chatum dngel xala c-akapin laquimpi namatlihuaklha.
44 Chu acxnj luhua lipecua lantla xlipuhuama atzint tlak litlihuaka xtlahuaniy oracién
Dios; hasta tzdculh xunuy, chu cxtinut tu stajtamakalh la xkalhni chaklh chaklh xtactama
hasta catiyatna.

45 Acxni chung tlahuanikolh oracién Dios, tayalh, chu lakankolh xlimakalhtahudkat,
pus pacs xalhtatdn manoklhukolh sampi luhua xmakatlajakonit xtalipuhuancén.
46 Pusch{ huanikolh:

—;Tthuan luhua lhtatapatit? Lacapala cataquitit, chu makcatzi catlahuanitit oracién
Dios laquimpi ni natatlajiyatit acxni nacamakatlajaputundn nitlan talacapastacni.

Tachin lencdn Jesus
(Mateo 26:47-56; Marcos 14:43-50; Juan 18:2-11)

47 Chunacu xchihuinama Jests acxni putum tdchilh lhuhua tachixcuhuitat. Hud
xpulanitilhakoy Judas huanti na xtatapaksikoy xlikalhacutuycan xlimakalhtahuakat
Jesus. Xl4 laktalacatzdhuilh laquimpi naxakatliy, chu tlan nalacatzuca. 48 Acxni chuna
tlahuakolh, Jesus hudnilh:

—Judas, ;caj lantla huix quilacatzucti, hud chuna quilimacamastapat quit, Xatalac-
sacni Chixcu?

49 Chu huanti antd putum xtayakg Jesus, acxnj xlacan ucxilhkolh huantu xlama, chund
huanikolh:

—Quimpuchinacan, ;14 huix huana, p4 climasipaninanahu quispadacan?

50Judas ni xakalhtindn acxni chatum xlimakalhtahuakat Jesus, lacapala xtat maxtulh
cspada, chu caactinilh xtakan chatum xcscujni xapuxcu pali. 51 Huampi Jests hudnilh:

—Caj antd catamakaxtaktit, nialh td catlahuatit.

Chanchu x14 xamanilh xtakdn yama cscujnican palijni, chu maakapécsalh. 52 Alistalh
Jesus cacs lacaucxilhkolh yama xanapuxcun palijni, chu mayulhnu huanti xmaktakalh-
nankoy c-tlanca templo, xahua lakkolutzinni mapaksinanin huanti xminkonit chipakoy,
chu chung huanikolh:

—;Pi chatum tlanca makkalhana chixct quit, lantla litanatit spada huantu naquil-
ichipaydtit xtachuna la chatum kalhana? >3 Acxni quit xaccatalamdn chali chali c-tlanca
templo, huixin nj pala maktum xquinchipatit, huampi hua chd hua huixin calakchanan
tu natlahuayatit, sampi catzisni camaktayayan.

Pedro huan pi ni lakapasa Jestis
(Mateo 26:57-58, 69-75; Marcos 14:53-54, 66-72; Juan 18:12-18, 25-27)

54 Chanchu chipaca Jesus, tachin lenca anté c-xchic xapuxcu pali, chu Pedro cstalan-
itilhay tzing tlak lakamdkat. 55> Acxni antd chankolh c-puchihuin, antd malhcuyuca
c-xtanquilhtin chiqui, chu pacs policias tahuilakolh c-xlikalhtlanca ama lhctyat, chu
na antd maktahui Pedro. ¢ Caj puntzi aya milh chatum tzumat maksquiti, acxnj xla
ucxilhli pi antd xmaklahui antani xmalhcuyucanit, cacs lacatcxilhli puntzd, chu chuna
huanikolh amakapitzin:

—Huad chicd yuma chixcd na xtalatlahudn Jesus.

57 Huata Pedro nj kalhtasiyunikolh, chu chung huénilh:

—Puscat, quit lacatancs cuaniyan pi ni pala tzina clakapasa huanti huix huanipat.

58 Caj tzinu chu alistalh, tiucxilhpa achatum, chu na laképasli, chund huanilh:

—Xlicana cuan huix na xtalapulaya yama chixcu Jesus.

Huampi Pedro huénilh:

—Huix aktzankanita, sampi ni quit x14 tama.

59 Cajcu max aktum hora xlacatzalanit, acxni xmalulokmapd achatum, xquilhuama:

—Luhua xlicana pi na xahua yuma chixcd, na lacxtum xtalapulay Jesus, pus tuncan
talakapasa, sampi x14 na xtachund chihuinan lantla ti xala c-Galilea.

60 Chanchu Pedro tuncéan kélhtilh:

—Huampi xlicana cuaniyan pi ni pala tzinu ccatziy huantu lichihuindmpat.

Acxnitiya amg, acxni Pedro xchihuinamajct, tdsalh tantum puyu. ¢! Chanchu
Quimpuchinacdn ti masqui xtanuma c-chiqui, laktalakdspitli antani xyd, chu lantla
xlilakamdkat lacucxilhli Pedro, chu huata x14 lacapdstacli huantu x14 xuaninit: “Acxni ni
atasay nahudn puyuy, huix aya huaninitatd nahuan maktutu pi ni quilakapasa.” 62 Pedro
lacapala taxtulh c-quilhtin, chu caj chalipuhuana antd tziculh tasay.

Likamanancdn Jesus
(Mateo 26:67-68; Marcos 14:65)

63 Hud chu chixcuhuin huanti xmaktakalhmakg Jesus tziculh likamanankoy, chu tlan
huilinikolh. ¢4 Lilakachikolh mactum lhédkat, chu tziculh lakasnokkoy c-xlacan, chu
chung xuanikoy:

—Cahuanti ti huilinin.

65 Chu lhuhua catuhud huantu xuanikoy caj lantla xlikalhkamanankoy.

Xanapuxcun judios makalhapalikoy Jestis
(Mateo 26:59-66; Marcos 14:55-64; Juan 18:19-24)

66 Acxni chu tituncdhuilh, pacs tamakstokkolh xalakkolun mapaksinanin, chu xana-
puxcun palijni, xahua laktzokninanin, c-xpumapaksincan; antd chu lenca Jesus c-
xlacatincén, chu xlacan chung kalhasquinkolh:

67 —Caquincahuani, ;pi xlicana huix yama Cristo huanti quin judfos kalhkalhimahu
namin quincalakmaxtuyan?

Xl14 chun4 kalhtikolh:

—Hua lapi naccahuaniydn pi xlicana, huixin ni caticanajlatit. ¢ Chu na lapi
quit naccatlahuaniydn aktum takalhasquinin huantu quit xaclitamaktdyalh, huixin
ni caquintikalhtitit, chu ni pala caquintimakaxtaktit. ® Huampi aya talacatzuhuima
quilhtamacd acxni quit, Xatalacsacni Chixcu, cuilachd nahudn c-xpaxtun Quintlatican
Dios, huantj tlanca xlacatzicut, laquimpi lacxtum nactamapaksinan.

70 Chanchu xlipacscan, chuna kalhasquinkolh:

—Acxnj chung huana, ;pi hua lihuamputuna pi xlicana huix xCam Dios?

—Xlicana quit xCam Dios chung lantla huixin quilhuampatit —kalhtikolh Jesus.

71 Xlacan chund huankolh:

—; T4 taji tilacasquinahu maluloknanin, sampi chu quin man kalhakaxmatnitahu
lantla likalhakamananit Dios?

23

Jesus lichancdn c-xlacatin Pilato
(Mateo 27:1-2, 11-14; Marcos 15:1-5; Juan 18:28-38)

1 Alistalh putum pacs tayakolh, chu lenkolh Jesus c-xlacatin mapaksina Pilato. 2 Acxni
antd chankolh, catuhud tzucukolh listahuakoy, chu chung xuankoy:

—Quin cmanoklhunitahu yuma chixcd acxni xl4 xmalakaspityahuamaké tachix-
cuhuitat, xld huan pi mat nitlan lantla clakaxokonanimahu gobierno xala c-Roma,
xahuachi huampalay pi mat hud malaktaxtind, hud litaxtuputin yama rey huanti namin
quincamapaksiydn quin judios.

3 Chanchu Pilato chung kalhasquilh:

—;Pi xlicana chuna lantla huankoy pi huix xreycan judios litaxtuputuna?

—Xlicana tlan lapi chund cahud lantla huix huana —kélhtilh Jesus.

4 Pilato huanikolh xanapuxcun palijni, chu xlipacs tachixcuhuitat huanti anta xyak¢:

—Quit njtu ctaksniy xtalakalhin huantu nacliyahuay yuma chixca.

5Pus huata xlacén atzind luhua palha tzucukolh quilhanikoy:

—Huampi tama chixcd quilhcaxyahuakoy tachixcuhuitat caj xpalacata huantu x1a
liakchihuinanimakg, chunat lantla timatzuquichd c-Galilea, chu aya chinit unt.

Jesus lichancdn c-xlacatin Herodes

6 Acxni Pilato kdxmatli huantu xlacan xquilhuamakg, kalhasquininalh lapi xlicana
Jesus xala c-Galilea xuanit. 7 Chanchu acxnj huanica pi xlicana Jesus xala c-Galilea
xuanit, huata x4 hud malakachdnilh rey Herodes laquimpi huata hud namakalhapaliy,
sampi hua x1a xuf ligobernador c-Galilea, huampi acxni yama quilhtamacd xl4 xminjt
paxialhnan c-Jerusalén. 8 Yama rey Herodes aya xkaxmatnit lantla xlichihuinancan
xtascujut Jesus, chu acxnj chd tcxilhli, luhua paxthualh sampi x4 xlacasquin pi antad
c-xlacatin natlahuay aktum tlanca licacni tasctjut. © Catuhud huantu x14 kalhésquilh,
huampi Jests nitd kalhtilh. 10 Chu na anta xuilaké xanapuxcin palijni, chu lakt-
zokninanin huanti cata catuhua xlimalacapumakg. ! Chinchu yama Herodes tzdculh
sitziniy, xahua xliputum xtropa huanti na tzucukelh likalhakamanankoy; chu lantla
likamanankolh malhakakolh mactum xatlan lhdkat xtachund la xla rey; chu alistalh
Herodes malakachanipd Pilato. 12 Puschi huatiya yama quilhtamacd rey Herodes,
chu gobernador Pilato luhua xlicana amigos latlahuapalakolh sampi xalipulana luhua
xlamakasitziy, chu ni xlaucxilhputin.

Lilhcacdn Jesus pi namaknicdn
(Mateo 27:15-26; Marcos 15:6-15; Juan 18:39-19:16)

13 Chanchu Pilato, tasanikolh, mamakstokkolh xanapuxcun palijni, chu huanti xma-
paksikoy judios, chu tachixcuhuitat xala cachiquin. 4 Chung huanikolh:

—Huixin quilimininitdntit yuma chixct, sampi huandtit pi malakaspityahuakoy
tachixcuhuitat; huampi quit aya ckalhputzananinit c-milacatincan, chu nita cmakl-
htaksnit talakalhin lantla tu huixin listahuayatit. 15 Pus na chund Herodes, na nita
taksnilh xtalakalhin huantu naliyahuay, pus hua quincalimalakachanipaldn. Pus anta
cht lacatancs litasiyuy pi yuma chixcu nitd tlahuanit huantu nitlan, chu huantu mininiy
naclimamakninindn. 16 Chi huampi tu nactlahuay nacmapatiniy tzind, chu acxni
nakasnokkocdn, nacmakaxtaka.

17-18 Huampi acxni xlacan kaxmatkolh pi namakaxtaka Jesds xlipacscan quilhxtum
ankoy tzucukolh quilhanikoy, huankoy:

—iTama chixcu, camakni! jHuata xatlan caquincamakaxtaknj Barrabas!

Pus acxni makatunu xlay xpascuajcan judios xla takspuntzalin, gobernador Pilato,
ankalhin cata cata xmakaxtaknikoy tachixcuhuitat chatum tachin, sampi xlacén luhua
chund csquinikoy. 19 Yama Barrabds, xld xtamacanucanit c-pulachin sampi hud x4
xlacataquinanit, chu na maknind xuanit. 20 Pilato juerza xmakaxtakputin Jesus,
chu xakatlipalakolh amaktum tachixcuhuitat. 2! Huampi huata xlacdn atzind palha
tzucukolh catasapalakoy, huankoy:

—jCapakaxtokohuaca c-cruz! jCapakaxtokohuaca c-cruz!

22 Xlimaktutu Pilato chund huanipalakolh:

—Huampi ;td talakalhin tlahuanit? Sampi quit nitu ctaksniy pala tu naclimalulokniy
pi tlan nacmakniy. Huata caj nacakastacyahuay puntzg, chu nacmakaxtaka.

23 Huampi xlacén nitlan tlahuakolh, chu cax pixtlanca catasakolh, fuerza csquinimaké
pi Jesus capakaxtokohuacaca c-cruz; chu na chung xquilhuamaké xanapuxcun palijni,
laquimpi tlan cakantdxtulh huantu xlacan xlacasquinkoy. 24 Acxni nialh cétzilh tu
natlahuay, Pilato limapaksinalh natlahuacdn huantu xlacdn csquimaké. 25 Puschi
hud makaxtaknikolh yama chixcd huanti xtanuma c-pulachin xuanicdn Barrabas, caj
lacataquind xuanit, chu xmakninanit, chinchu huata macamaxquikolh Jesus laquimpi
natlahuaniko huantu xlacapastacnikonit.

Jests pakaxtokohuacacdn c-cruz
(Mateo 27:32-44; Marcos 15:21-32; Juan 19:17-27)

26 Acxnj tropa xlemakg Jesus laquimpi napakaxtokohuacakoy, c-tiji paxtokkolh cha-
tum chixcd xala c-Cirene, xuanican Simén; x14 quilalh catuhudn, chipakolh tropa, chu
juerza tlahuanikolh, mapakxtukokakolh pi natalén Jests xcruz c-xkan.

27 Lhuhua tachixcuhuitat cstalamak$ antani namaknican Jesus, chu lhuhua lacchajan
xtasamakg caj lantla xlaklipuhuamakd. 28 Chanchu talakaspitnikolh Jests, huanikolh:

—Huixin lacchajin xala c-Jerusalén, ni caquilaktasatit quit, huata xatldn miac-
stucén cacalaklipuhuancantit, chu mincamancan, caj xpalacata huantu nacaakspulaydn.
29 Sampi namin quilhtamacd acxni nahuancan: ‘Chapaxuhuana lamak$ huanti nita
kalhikoy xcamancan, yama lacchajan huanti luhua caj chuna ni lalh malakatuncuhui-
nalh, chu huanti ni matziquinankolh.” 30 Sampi acxni yama quilhtamacd lhuhua huanti
nahuankoy: ‘Huata xatldn xquincaaktalamin kastinin, usuchi xquincamatzékni tlanca
sipi laquimpi ni naquincalakchandn yama tapatin huantu talacatzuhuima.’ 3! Pus luhua
caj caucxilhtit, lapi chuna quimapatinican quit ti nitd ctlahuanit tu nitldn, ;td ni
natlahuanikoy huanti nitldn tu tlahuakonit?

32 Na xtalemaca achatuy makninanin laquimpi lacxtum natapakaxtokohuacakocan
Jesus. 33 Acxni lichankoca c-aktum kastin huanicdn La Calavera; antd pakaxtokohuacaca
Jesus, xahua yama chatuy chixcuhuin, chatum c-xpakstacat, chinchu hua achatum c-
xpakxuqui. 34 Acxni luhua xpakaxtokohuacamaca Jesus, x14 chung hua:

—Tlati Dios, camatzankananikg huantu quintlahuanimakg, sampi xlacan nj catzikoy
tlanca talakalhin huantu lanchiyt makantaxtimakg.

Yama tropa tzucukolh caj limacankoy suerte xati luhua nalakchdn nalén xlhakat Jesus.
35 Lhuhua tachixcuhujtat antd xucxilhmakg, chu hasta na chund ama xanapuxcun judios
xminkonit likalhakamanankoy, chu chund xuankoy:

—Tama chixcd, mat tlan lakmaxtukonit Thuhua amakapitzin, pus huata chu xacstu
calakmaxtuca, chu catdactalh c-cruz lapi xlicana chu hua yama lakmaxtund, usu Mesias
huanti lacsacnit Dios naquincalakmaxtuydn.

36 Na chund tropa xalikaman xtlahuakoy; xlaktalacatzuhuikoy laquimpi nalikalh-
toklhkoy namahuikoy vinagre. 37 Chund xuanikoy:

—Hua lapi xlicana huix xreycan judios, pus chiyd caacstulakmaxtuca.

38 Nac xacpun cruz antani xuaca Jesus, cxtokohuacacanit titzu tama, antd xtzokcanit
xatachihuin hebreo, latin, chu griego, chu chund xuan: “Hua yuma chixct, xreycan
judfos.”

39 Chanchu chatum ti ant4 lacxtum xtapakaxtokohuacacanit, xlacaquilhnihuacama,
Xuanima:

—iHua lapi xlicana huix yuma Cristo huanti namin quincalakmaxtuyan, pus chu
caacstulakmaxtuca, chu na caquincalakmaxtu!

40 Huampi kalhtinalh achatum, quilhnilh; huanilh:

—;Pini tzing huix lacapuhuaniya Dios, masqui na antd man tapatindmpat, chu nipat?
41 Quin masqui chund patinamahu luhua catziyahu pi chund quincamininiyan, sampi
chung lixokonamahu huantu tlahuanjtahu, huampi yuma chixct njtt tlahuama pala tu
nitlan.

42X14 laklacalh Jesus, chu chund huénilh:

—Quimpuchina Jesus, xtlahua tlanca litlan xquilacapastacpi acxni huix natzucuya
mapaksinana c-akapun.

43 Jesus kalhtilh:

—Luhua xlicana cuaniydn, pi chuj tuncdn yuma quilhtamact lacxtum quintahuilapi
nahudn yama calilakatit putahuilh antani huf Dios.

Jestis niy c-cruz
(Mateo 27:45-56; Marcos 15:33-41; Juan 19:28-30)

44 Max pala catastinut xuanit acxnj titapaklhtdtilh xlicatlanca catuxdhuat, hasta
pala camaktutu hora cakotanun. 45 Tama chichind, titalakapaklhtdtilh, chu yama tlanca
lhédkat tu xlilakatlapanancan c-tlanca templo pumakatuy tihua lantla titalacxtitli xacstu.
46 Chu luhua acxni Jesus chung tésalh:

—iTlati Dios, cht anta c-mimacan cmakaxtaka quilistacna!

Acxnj chund tichihuinankolh, aya njlh.

47Yama capitdn romano, acxnj ucxilhli huantu xquitaxtunit, x14 lacapdstacli Dios, chu
chung hué:

—Xlicana yuma chixc nitd xkalhjy cuenta.

48 Xlipacs lilhuhua huanti anta xlayakd, chu huanti ucxilhkolh pacs tu xkantaxtunit,
lacapala tapanukolh, taspitkolh c-xchiccén, chu caj lantla xtalipuhuancan xcuxmukax-
itilhakocan. 4% Hua chd xlipacs xtalalakapasnin, chu makapitzin lacchajan ti lacxtum
ctaminkonitanchd c-Galilea, xlacdn ant4 tzinu tlak lakaméakat xlacayakd, chu xucxilh-
mak¢ pacs huantu xquitaxtuma.

Maacnucdn xtiyatlihug Jestis
(Mateo 27:57-61; Marcos 15:42-47; Juan 19:38-42)

50 Antd xlama chatum chixcd huanti na xtatapaksikoy judios huanti xmakmapaksi-
nankoy c-Jerusalén, x14 luhua tlan xcatziy, chu luhua akstitum xlama c-xlacatin Dios,
xl4 xuanican José xala c-Arimatea, uma cachiquin antd xtapaksiy c-Judea. 51 Hua yuma
chixcy nitldn tldhualh huantu xtamakmapaksinanin xtlahuanikonit Jesus, sampi x1a na
aya xkalhkalhima acxni lantla Dios namatzuquiy xasasti xtapdksit catuxdhuat. 52Pus hua

cht tzaj lakalh Pilato, chu squinilh litlan pi camacaméxquilh xtiyatlihua Jests laquimpi
namaacnuy. 3 Pilato tlan tldhualh huantu huénilh, chu x14 4lh antani cxtokohuacacanit,
chu acxnj maactikolh c-cruz, pumdksuitli mactum tlanca lhédkat, chu lelh c-aktum
tahuaxnj antani niti xamanucan nin. Yama tahuaxni, c-xlacan chihuix xpaklhcanit, chu
antd puhuililh xtiyatlihua Jesus. > Hua yama quilhtamact acxni chund titadxtulh viernes
xuanit, cakotanin acxnj aya xlakchama quilhtamacu lantla jaxcan.

55 Chanchu hua lacchajan huanti xtaminkonjtanchd Jesus c-Galilea, xlacén stalanikolh
José, chu ucxilhkolh antani maacnuca xtiyatlihua. 56 Acxni chu quitapuspitkolh,
chinkolh c-chiqui, chu antd lakcaxtlahuakolh xamuclhun licuchun, chu perfume, chu
lichalf jaxkolh sampi luhua chund xui limapaksin.

24

Jesus lakastakuandn calinin
(Mateo 28:1-10; Marcos 16:1-8; Juan 20:1-10)

1 Luhua tzisacu domingo, yama lacchajan lacapala ankolh c-lhucu antani xmaac-
nucanit nin, chu xlemak$ xamuclhun licuchun tu xlakcaxtlahuakonit. 2 Acxnj antd
chankolh c-lhucu, ucxilhkolh pi antani xuilicanit nialh antd xui yama chihuix huantu
xlilakatalacanit. 3 Xlacan lacapala tanukolh c-lhucu, huampi nitd ucxilhkolh xtiyatlihua
Quimpuchinacan Jesus. * Xlacdn xpecuaxnikonit, chu hasta ni xcatzikoy xatu luhua
xlanit, caj xaldn acxni lantla lakatayakochi chatuy chixcuhuin, huampi luhua laksnapa-
pan, chu lakstalankdn xlhakatcdn huantu xlhakakonit. 5 Caj lantla xlacan xtapecuacan
lakatatzokostakolh hasta catiyatna, huampi yama chixcuhuin chung huanikolh:

—; Tt xpalacata putzayatit c-xlakstipancan ninin huanti lama xastacna? © Jests unt
xla nit{ acxnuy, sampi lakastakuananit calinin. ;Lantla pi nialh lacapastacatit huantu
xla cahuanin acxni lacxtum xcatalaman c-Galilea? 7 X4 ticahuanin pi namacamastacan
c-xmacancan laclixcajnit chixcuhuin. Xlacan napakaxtokohuacakoy c-cruz, huampi caj
xliaktutu quilhtamacu x14 nalakastakuanan calinin.

8Yama lacchajan acxnicu chu lacapastackolh xtachihuin Jesus. © Acxni quitaspitkolh c-
lhucu, tuncén tzucukolh litachihuinankoy xkalhacahuitucan apéstoles, chu amakapitzin
xpalacata xlipacs huantu xquiucxilhkonjt. 1 Hua yuma lacchajan huanti ankolh macatz-
inikoy apdstoles huantu xlacdn xquiucxilhkonit chuna xuanikocan: Marfa Magdalena,
Juana, Marfa xtzi Santiago, chu amakapitzin lacchajan. 1! Huampi huata xapdstoles
Jesus, ni pala tzing canajlakolh huantu xlacdn xquilhuamakg, sampi xpuhuankoy pi max
caj xakuitikonit.

12 Huata Pedro lacapala téxtulh, chu takosdin 4lh c-lhucu antani xmanucanit xtiy-
atlihua Jesus. Acxnj talacanulh c-xpulacni, nitd dcxilhli xachatuminica Jesus, caj xman
hud xmakg lhakat huantu xlimaksuitcanit. Luhua chi lanaj lacahuanit taspitpd c-chiqui,
luhua xlacapastactilhay huantu xkantaxtunit.

Nac xatiji Emaus Jesus tasiyunikoy chatuy xlimakalhtahudkat
(Marcos 16:12-13)

13 Huatiya yama quilhtamacd, chatuy huanti xlipahuankoy Jesus, xtijitlahuamaké
xamakg c-aktum actzu cachiquin antani huanicdn Emads, juerza tzinu lakaméakat xuanit,
max pala akcahuitu kilémetro hasta lantla c-Jerusalén. 14 Xlacan hud xlikalhchihuinan-
tilhakoy yama catuhud huantu xlanit. 15 Tilalh pi lantla xlacan xKalhchihujnantilhakoy,
luhua huatiyd Jesus mataxtuckolh, chu lacxtum tziculh tatlahuankoy. 16 Huampi masqui
xucxilhmakg, ni lalh lakapaskolh pi hua Jesus. 17 Puschi Jesus chund kalhasquinkolh:

—; Tt tachihuin yuma huantu huixin lalixakatlitilhayatit? ; Tdcu lilipuhuampatit?

18 Chanchu chatum huanti xuanicén Cleofas, chuni kélhtilh:

—Xlipacs catzican huantu lanit ni naj makas c-Jerusalén. ;Lantla pi cata caj miacstu
cht antd tampi, chu ni catziya huantu ant lichihuinamaca?

19 Jesuis huanikolh:

—Huampi caquihuanitit, ;tu chinchu lanjt?

Xlacédn chund huanikolh:

—Huantu akspulalh Jesus xala c-Nazaret. Quin xaclipulhcayahu lantla xlicana tlanca,
chu talipahu xakchihuina Dios, caj xpalacata pi luhua lacatancs xchihuindn, chu
na xkalhiy litlihuaka, chu tlan xtlahuakoy lactlanca licacni tatatlahu c-xlacatincan
tachixcuhuitat. 20 Huampi xanapuxcun palijni, chu quimapaksinacdn malacapukolh
laquimpi namapatinican, chu chund namaknican, chu hasta tuxamata viernes lantla
pakaxtokohuacaca c-cruz. 2! Quin luhua xaclipahuanahu, sampi xacpuhuanahu pi hua
Cristo huanti naquincalakmaxtuydn xlipacs quin huanti xala c-Israel. 22 Masqui chd hu-
atiya yuma quilhtamacu acxni spalh caxkakakolh, makapitzin lacchajan huanti quilakolh
c-lhucu antanj xmacnucanit Jesus, tlan quincamakaklhan. 23 Sampi acxni quitaspitkolh
quincahuanin pi mat nitd xtanuma xtiyatlihua Jesus, chu xahuachi mat chatuy dngeles
xtasiyunikonit, hua chd chund huanikolh pi mat xlama xastacnd Jesus. 24 Na caj lipuntza
quilakolh makapitzin quintacanajlanincdn hasta c-lhucu antani manuca xtiyatlihua,
huampi xlicana chund manoklhukolh lantla xuankonit yama lacchajan, huampi hua cha
Jesus, niti ucxilhkolh.

25 Chanchu Jesus chung huanikolh yama xlimakalhtahudkat.

—iKoxutanin huixin, luhua xlicana lhuhua catzankaniyén talacapastacni! Xlicana pi
nj lay canajlayatit huantu tilichihuinankolh xalakmakan profetas acxni tzokkolh huantu
naakspulay tama Xatalacsacni Chixcu. 26 ;Lantla pi ni catziyatit pi luhua xlacasquinca
xuanit chund nalakchdn yama Cristo huanti namindn calakmaxtuydn? Sampi chund
xlaclhcahuilicanit pi x4 puland napatiy huantu aya patilh, chu laquimpi chund tlan
namacamaxquican yama tlanca putdhuilh c-akapin huantu nakalhiy.

27 Chanchu tzdculh malactituminikoy huantu huan c-Likalhtahuaka antani lichi-
huinan xlatamat ti namin Cristo, matzuquinikolh c-xlibro Moisés, chu limasputunikolh
huantu huankoy c-xtalaktzokquincan xalakmakan profetas xpalacata. 28 Acxni chankolh
c-Emaus, Jesus kas tlahuanikolh lampala titum xama. 29 Huampi xlacan fuerza squinikolh
pi catatamakaxtakkolh, chu chund huanikolh:

—Catlahua litldn, caquincatatamakaxtakti und cachiquin, sampi lanchd aya kotanuy,
aya anit quilhtamacu.

Puschi x14 tatanukolh c-chiqui antanj nalaktuncuhuikoy. 3° Chanchu tilalh, pi acxni
tahuilakolh c-puhuay, Jesus tiyalh mactum caxtalanchu, paxcatcatzinilh Dios xlihuat,
lakchdkalh, chu maxquikolh. 3! Luhua acxnitiya xlakastapucan actancs tililacahu-
nankolh, chu lakapaskolh pi hua Jesds; huampi acxnitiya xla caj xaldn nialh tasiyulh.
32 Xacstucan chung tzucukolh lahuanikoy chatunu chatunu:

—Luhua xlicana pi c-quinacucén hasta aktziyaj xcatzan acxni xl4 xquincaxakatlitil-
hayén c-tiji, chu xquincamalacatancsaniydn huantu tatzoktahuilanit xtachihuin Dios c-
Likalhtahuaka. 33 Chanchu nitd makakalhikolh, lacapala titacaxkolh huatiya ama hora,
chu ampalakolh c-Jerusalén, chu antd lakchankolh antani xtamakstokkonit xakalha-
cahuitu apéstoles, chu amakapitzin huanti xlipahuankoy Jesus. 34 Huata xlacdn chuna
huanikolh:

—Xlicana pi lakastakuananit calinin Quimpuchinacén sampi tasiydnilh Simén Pedro.

35 Chanchu yama chatuy huanti acu chankolh c-Jerusalén, na tzucukolh huankoy
lantla tatanoklhkolh c-tiji chatum chixcd, chu na huankolh lantla lakapaskolh Jests
acxni x14 lakchdkalh caxtalanchu.

Jesus tasiyunikoy kalhacghuitu xapéstoles
(Mateo 28:16-20; Marcos 16:14-18; Juan 20:19-23)
36 Xlacan chunacu xchihuinamakd acxni Jesus fitat calakatayachd, chu chuna
xakatlikolh:
—iCakalhitit huixin tapaxuhuan!
37 Pacs lipecua tipecuankolh, xpuhuankoy pi max caj nin xucxilhmaké. 3% Huampi
Jesus chund huanikolh:

—;Tahuan aklituananitantit, chu lhpipak layatit? ;Tdhuan ni lay licanajlayatit mi-
nacucan pi quit clama xastacna? 39 Xahuachi caucxilhtit quimacén, chu quintuhuanin,
pi xlicana quit. Masqui luhua caquixamatit, chu caquiucxilhtit sampi chatum njn nitd
kalhiy xlihua, nj pala xltucut lantla ucxilhatit quit ckalhjy.

40 Acxni chung huanikolh, masiyunikolh xmacanin, chu xtuhuanin laquimpi nacana-
jlakoy pi xlicana xastacna. 41 Huampi caj lantla xlacdn xpaxuhuamakg, ni lay xcanajlakoy
huantu xucxilhmakg, Jesus kalhasquinkolh:

—; Tt kalhiyatit und pala td actzu lfhuat?

42 Puschi chatum maxquilh actzu xataxpupu squiti, chu pakchu cera. 43 X1 maklhti-
nalh, chu antd c-xlacatincdn hualh. 44 Alistalh chund huanikolh:

—Um4 huantu quit quiakspulanit, pus hasta huatiyd yama huantu cticahuanin acxni
lacxtum xaccatalapulaydn, xpalacata pi juerza xlikantaxtut xuanit huantu tatzok-
tahuilanit caj quimpalacata c-xtatzoknun Moisés, chu c-xlibrojcan profetas, xahua c-

Salmos.
45 Chanchu pacs maakataksnikolh huantu xtatzoktahuilanit xtachihuin Dios c-

Likalhtahuaka xpalacata. 46 Alistalh chund huanikolh:

—Pus chung tatzoktahuilanit c-Likalhtahuaka pi quit Cristo, juerza quilinit xuanit,
huampi caj xliaktutu quilhtamacd naclakastakuanan calinin. 47 Chu na chung tat-
zoknit pi namaakahuanicén quintachihuin c-xlicatlanca catuxdhuat, namatzuquicén c-
Jerusalén. Naliakchihuinancdn pi xlacasquinca pacs tachixcuhuitat nalakpalikoy xal-
ixcajnit xtalacapastacnican laquimpi chund tlan namatzankananikocédn xtalakalhincén.
48 Huixin testigos, chu namalulokatit canjhud pi xlicana chund quitaxtunit. 4% Xahuach{
quit nacmacamin c-milatamatcdn huantu Quintlat malacnunit; huampi ni napindtit ala-
catanu cachiquin, antd und c-Jerusalén natamakaxtakatit hasta acxni namaklhtinanatit
yama tlanca litlihuaka huantu naminaché c-akapun.

Jests dn c-akapun
(Marcos 16:19-20)

50 Alistalh Jesus lenkolh c-Betania, chu acxni antd chankolh xl4 chaxli xmacédn
laquimpi nasiculanatlahuakoy. ! Chanchu tilalh pi lantla csiculanatlahuamakg tzdaculh
tatalhmanjy, chu lenca c-akapun. 52 Alistalh acxnj xlacdn xcacninanikonittd, tita-
puspitkolh c-Jerusalén, huampi luhua xpaxuhuamakg. 53 Ankalhin xankoy c-tlanca
templo laquimpi antd natastokkoy, chu xankalhin macxtum xmakapaxuhuakoy Dios.

Lipaxuhu tamacatzinin hua lantlata titzokli San Juan

XATAPAJMUJUN TACHIHUIN:

Xlipacs pulactati evangelio huantu tatzoktahuilanit xman hua San Juan juerza tzind
tanu huantu lichihuindn sampi lakpalinit ni xahua lantla makapitzin. San Juan lacasquin
nacatziyahu xat{ ya chixcu tama Jesus, chu nj caj xman hud nacatziyahu xatd lactlanca
tatlahu tlahuanit c-xlatdmat. Masqui xlicana pi ni luhua lactuhuaj tachihuin huantu
x4 lichihuinan, huampi lhuhua talacapastacni huantu anta quincalimasiyuniputunan.
Antiyd limatzuquiy xtakalhchihuin huantu litaquilhanuy yuma Likalhtahuaka antani
huan pi Jests hua yama Tachihuin, usu Xtachihuin Dios huanti quitachixcuhuilichi
catuxghuat, chu quilatamachi c-quilakstipancén.

Xahuachi San Juan lacasquin pi xlipacs yama tachixcuhuitat huanti nalikalh-
tahuakakoy yuma “evangelio”, usu “lipaxuhu tamacatzinin” lacatancs natalulokkoy
pi hua Jests yama quimaakaputaxtinacdn huanti Dios malacnuninit, chu acxni luhua
akstitum nalipahuankoy xlacan na namaklhtinankoy c-xlacatin Dios laktdxtut xahua
yama latdmat huantu niucxnicd laksputa.

Jesucristo huanti huanicdn Tachihuin

1 Acxni ni naj td xandn, yama huanti huanicdn Tachihuin na xlamajd, pus yama
Tachihuin na lacxtum xtalama Quintlatican Dios, sampi xl4 na Dios. 2 Pus acxnicu
pacs putum quilhtziculh, xl4 antiyd lacxtum xtalama Dios. 3 Xl4 pacs maktlahuanit
huantu andn, chu nitd anan lapi xld ni maktlahuanit huantu malacatzucunit Dios.
4 Hua tama Tachihuin, caj hud xpalacata masqui kalhikolh latdmat caxatucahud tu
xanan, chu huatiya tama ti mastalh aktum listacna litaxtulh xkakdnat ti namakskonikoy
tachixcuhuitat laquimpi xaxlicana nalilacahuanankoy c-xlatamatcén. 5 X14 milh talata-
makoy huanti capaklhtutd xlamakg laquimpi namakskonikoy cxkakanat, huata xlacan
tzaksakolh xmamixiputunkoy, huampi ni lay mamixikolh.

¢ Dios macdmilh yuma cscujni huanti xuanican Juan, 7 laquimpi xla nalichihuinan
tama xkakdnat, chu laquimpi huanti nakaxmatnikoy xtachihuin nacanajlanikoy huantu
nahuanikoy. 8 Juan ni hud limilh pi la xkakdnat nalitaxtuy catuxdhuat, pus xla caj
xmalakachacanit laquimpi nalichihuindn yama xkakanat huanti namin laquimpi pacs
nalakapaskoy. 9 Hua tama Tachihuin huanti xlicana kalhiy yama xkakanat huantu
maxquikoy stalanca talacapastacni xlipacs tachixcuhuitat, hua x14 ti xmima catuxghuat.
10 Antd catuxdhuat xlama, huampi masqui hud titldhualh catuxdhuat, huampi chu-
natd ni tilakapaskolh huanti xala catuxdhuat. 1! Chanchu yama cachiquin huantu
xlacsacnit laquimpi antd nalacachin, huanti antd xuilakd, huachd ti xnatachiquin, ni
makamaklhtinankolh c-xnacucdn. 12 Huampi yama makapitzin huanti lipahuankolh
xtachihuin, chu maxquikolh xputahuilh c-xlistacnacan, xtachund pala lacachimpalakolh
amaktum, chu chund luhua xcaman Dios limaxtukolh. 13 Hua yuma huanti lacachinkolh
xlimaktuy laquimpi xcaman Dios nahuankoy, hua chuna lilacachinkolh xlimaktuy sampi
hud Dios maxquikolh aktum xasasti xlatamatcdn huantu chd kalhikoy, huampi ni
xtachund quitdxtulh la acxnj xtzi, chu xtlatcdn maxquikolh xlatamatcan huantu xala
yuma catuxghuat.

14Yama Tachihuin quitachixcuhuilichi xtachund chatum skata, chu c-quilakstipancan
quilatamachi lantla caj chatum chixcu, x14 quimasiyuchi c-xlatdmat xtalakalhamdn Dios,
chu lantla luhua talipahu xl4. Chanchu quin cucxilhuj tlanca xlicacni tu xkalhiy, chu
ccatziyahu pi hua Dios maxquinit yuma xlicacni xtachund lantla tu mininiy kalhiy huanti
xman hua xtastum xCam Dios. 15 Juan maktum acxni xlichihuinama c-xlacatincan
tachixcuhuitat, acxni tcxilhli xmima Jesus, pixtlanca quilhalh, chu namd hud: “Hua
tama chixct huanti xaclichihuinama acxni chund cud: ‘Alistalh mima achatum ti tlak

kalhiy tlanca xlacatzdcut ni xahua la quit, sampi x14 aya xlama hasta acxni quit ni naj t{
xaclama.””

16 Caj xpalacata yama tlanca xtalakalhamdn, chu xtapdxquit tu xkalhiy lipecua
quincamaktayanitan lantla lipaxuhu, chu aktziyaj quincahuilinitan c-quilatamatcan,
chu ni caj maktum sampi caj xpalacata tlanca xtalakalhaman makcatzi xquincasiculanat-
lahuatilhayan maklhuhua. 17 Hua xamakan Moisés quincatzoktaquininitan yama lipecua
xlimapaksin Dios laquimpi masqui tuhua quin lihuana quilimakantaxtitcdn xuanit,
huampi Jesucristo quincalimininitan xtapaxquit Dios lantla quincalakalhamamputunan
chu quincamatzankananiputundn quintalakalhincdn. 18 Na chund masqui ni pala
chatum aucxilha Dios, huampi hui ti quincamalakapasninitdn, hua tama chastum xCam,
sampi x14 na Dios, chu luhua lacxtum ucxlata takalhiy xtalacapastacni Quintlatican Dios.

Juan Bautista lichihuindn Cristo
(Mateo 3:11-12; Marcos 1:7-8; Lucas 3:15-17)

19 Yamd xanapuxcun judios xala c-Jerusalén malakachakolh makapitzin xpalijnican
judios, xahud huanti huanikocan levitas laquimpi nakalhasquinkoy Juan xatd xla
xlitaxtuy. 20 X14 nity kalhtatzekli, huata luhua lacatancs huanikolh:

—Quit ni hud Cristo huanti huixin kalhkalhipatit.

21 Xlacan tikalhasquimpalakolh:

—;Ti cha chi huix? ;Pi huix ch{ yama ti xamakan profeta Elfas xuanit?

Juan nam4 huanikolh:

—Ni quit.

Xlacédn kalhasquimpalakolh:

—Pus, ;pi huix yama profeta ti pulana xliminat laquimpi alistalh namin Cristo?

—Ni quit.

22 Xlacan namg huanipalakolh:

—Pus ;ti chi huix? Huanti quincamalakachanitdn nacatziputunkoy tf huix. ;L4 huix
huana mimpalacata?

23 Juan kalhtikolh:

—Quit yama huanti tilichihuinalh profeta Isafas acxni nama3 titzokli xlibro: ‘Natakax-
mata c-desierto la naakchihuindn chatum chixct, chu nama nahuédn: Cacaxtlahuanitit
kantum tiji huantu luhua tzajua antani nalactlahudn Quimpuchinacén ti namin.’

24 Yama chixcuhuin huanti xmalakachakonit fariseos, acxni kaxmatkolh xtachihuin
Juan, 25 kalhasquimpalakolh:

—Pala ni huix Cristo, ni pala tama xamakan Elias, chu ni pala yama profeta huanti
namin, ;tu xpalacata cha liakmunupakg tachixcuhujtat?

26 Juan chund huanikolh:

—Quit caj xman hua quintascijut pi cliakmunundn chdchut, huampi ung c-
milakstipancdn catalamdn chatum chixcd huanti nj lakapasatit. 27 X14 acu namatzuquiy
xtascujut, chu tlak luhua tlanca xlacatzicut ni xahua quit; pus quit nitd quilakasi hasta
ni quimininiy naclitaxtuy xtasacua nacudn huanti naxcutniy xatasi xtatuhuanu.

28 Pacs yuma antd quitdxtulh lacatzd c-xacachiquin huanicén Betania, aliquilhtuan
kalhtuchoko Jordan antani xakmunumakd tachixcuhuitat Juan.

Jesus litaxtuy xtachund la yama limaknit borrego huanti naxokondn xpalacata talgkalhin

29 Chanchu lichali yama quilhtamacd Juan tcxilhli Jesas pi xlaktalacatzuhuima, chu
chung huanikolh huanti antd xtayakg: “Caucxilhtit, hua aya chixcu ti mima, x14 litaxtuy
xtachungd la yama limaknit borrego huanti Dios lacasquin naxokondn xpalacata ta-
lakalhin, chu chund nalichakamakanikoy tachixcuhuitat xlipacs xtalakalhincan huantu
tlahuakonit. 30 Hua tama chixct huanti quit xaclichihuinama acxni chuni ctiliquilhalh:
‘Alistalh mima achatum huanti tlak kalhiy tlanca xlacatzdcut ni xahua quit, sampi x14 aya
xlama acxnj quit ni naj xacalacachin.” 3! Xlicana xla pi xapulana ni pala quit xaccatziy
xatd nalitaxtuy yama ti Dios macaminit, masqui quit quimacaminca pi nacliakmunundn

chichut laquimpi nacmacatzininan pi hui ti mima, chu acxni naccatziy xati xla, chuna
chi nacmalakapasnikoy ti xala c-Israel.”

32 Chanchu Juan tziculh huanikoy lantla xucxilhnit acxni Espiritu Santo xtactamachi
c-akapun la actzu paloma, chu antd tahuilachi c-xokspun Jesus, chu tapaksinilh. 33 Chuna
huanikolh: “Quit xapulana ni naj xaccatziy xat{ luhua xl4 nahudn, huampi Dios acxni
quimacdmilh laquimpi nacliagkmunundn chichut, chund quihuénilh: ‘Acxni naucxilha
Espiritu Santo tactamachi c-xokspun chatum chixct, chu antd natamakaxtaka, pus hua
tamd ti naliakmunundn xlitlihuaka Espiritu Santo.” 34 Pus quit aya cucxilhnit, chu
cmaluloka pi xlicana hud xCam Dios.”

Hugnti xapulh xlimgkalhtahuakat Jests

35 Lichali tuncén Juan xtalayakg chatuy xlimakalhtahudakat. 3¢ Chanchu pi anté lacatzu
xtitaxtuma Jesus, Juan cacs laklacalh, chu chund huanikolh:

—Caucxilhtit, hua yama chixcu ti titaxtuma, x4 litaxtuy xtachund la yama borrego
huanti Dios lacasquin naxokondn xpalacata talakalhin.

37Yama chatuy xlimakalhtahuakat Juan acxni kaxmatkolh huantu x14 hug, stalanikolh
Jesus. 38 Chanchu acxnj talakaspitli Jests, chu acxni ucxilhkolh pi cstalanimaca, chuna
huanikolh:

—;Tu putzapatit?

Xlacan kalhtinankolh:

—Makalhtahuakana, ;nf huilapi?

39 Jesus kalhtikolh:

—Catdntit, cahu laquimpi nalakapasnanatit.

Xlacédn taankolh Jesus, chu pi kotanuya xuanit acxni chankolh, max pala camaktati
hora, yama chixcuhuin antd tamakaxtakkochd.

40 Yama chixcuhuin huantj kaxmatkolh xtachihuin Juan, chu huanti stalanikolh Jesus,
chatum xuanican Andrés, xtala Simén Pedro. 4! Huata Andrés pulh alh putzay xtala
Simén, chu namd huénilh:

—iCtaksnitahu Mesfas huanti naquincalakmaxtuyan!

. 42 Al?ldrés tuncédn lelh Simén antani xuilachd Jesus, chu acxnj Jesus ucxilhli, chund
uanilh:

—Huix huanicana Simén xkahuasa Jonds, huampi quit naclimapacuhujyan Cefas
(yuma c-xatachihuin arameo huamputin Pedro, usu chihuix).

Felipe, chu Natanael na stalanikoy Jests
43 Lichali Jesus alh c-xatiyat Galilea, chu antd tatanoklhcha Felipe, chu nama huanilh:
—Caquistalani.
44 Hua yuma Felipe, antd xala c-Betsaida xuanit, antani na xuilakocha Andrés, chu
Pedro.
45 Chanchu Felipe, tuncén alh putzay Natanael, chu acxni taksli chund huanilh:

—Cucxilhnitahu yama chixcu huanti tilichihuinankolh xalakmakan profetas, xahua
Moisés, x14 huanican Jests xkahuasa José xala c-Nazaret.

46 Natanael kalhtinalh:

—Nij pala tzind ccanajlay. ;Lantla nalay chd pi huf ti tlan nataxtuyachd chatum
talipahu chixct yama c-lilakaputza cachiquin Nazaret?

Huampi Felipe chund huanip4:

—Pus catat ucxilha laquimpi nacanajlaya.

47 Acxni dcxilhli Jesus pi xlaktalacatzuhuima Natanael, nama hud:

—Umin chatum chixcd huantj xlicana luhua mininiy litapacuhuiy israelita sampi x14
niucxni nahuaniydn taksanin.

48 puschi kalhdsquilh Natanael:

—;Lantla quilakapasa?

Jesus hudnilh:

—Quit pulh cucxilhni acxnj xyat c-xtampin xaquihui higo, acxni ni xatasaniydn Felipe.

49 Pus Natanael hudnilh:

—Makalhtahuakana, jxlicana huix xCam Dios! jHuix yama tlanca quireycén ti xliminat
xuanit laquimpi naquincamapaksiyan quin huanti xala c-Israel!

50 Jesuis kélhtilh:

—Huix quincanajlaniya caj xpalacata pi cuanin pi pulh quit cucxilhni acxni xyat c-
xtampin xaquihui higo. Pus namin quilhtamacy acxnji naucxilha huix atzing lactlanca
licacni tascdjut huantu nactlahuay, ni xahua huantu kdxpatti calanchu.

51Jestis chund huampa:

—Cacanajlatit tu ccahuaniydn pi nalakchan quilhtamacy acxni huixin naucxilhatit pi
lacquiy nahuan akapin, chu xangeles Dios tactamakochi, chu tahuacamapalakoy nahuan
lantla naquilakataquilhputakoy quit Xatalacsacni Chixcu.

2

Jesus an c-aktum putapuchuhu

1 Chanchu lituxama, c-xacachiquin huanicdn Cana c-xmunicipio Galilea, titlahuaca
aktum tacatanj c-putapuchuhu. Xtzi Jests na xanit 2 chu tapuchuhuanin, na xtasaniko-
canit Jesus, xahua xlimakalhtahudkat. 3 Chanchu acxni makasputkolh xvinocan huantu
xlikotnamakd, xtzi Jestis chund hudnilh:

—Nialh tu xvinocdn huantu nahuakoy.

4Jesus chung kalhtilh:

—Nan, ;tuhuan chund quilihuaniya? Pus quit ni lay tu nactlahuay xpalacatacan sampi
ni alakchdn quilhtamacy lantla nacmatzuquiy quintascujut.

5 Huampi xtzi Jesus chuna huanikolh huanti xmacascujmaké:

—Pala tu nacalimascujuyén, pacs cakalhakaxpattit.

6 Antd lacatza xuilaké pachaxdn lactlanca puakxkatuilin xla chihuix tu xlihuilaké
lantla xtahuilatcan judios xlimakachakankoy c-xlacatin Dios xpalacata pala tu nitldn
xpasakonit xala catuxdhuat. Tlan xtajuy patunu max lihuaca itat ciento litro chichut.
7 Jests chund huanikolh macascujnin:

—Calimatzamatit chichut tama tldminc.

Chanchu xlacén limatzamakolh hasta c-xkalhni. 8 Jests huanipalakolh:

—Chu camacutttit tzing, chu calipinipitit huanti mapuxcunicanit yuma c-
pumakcatani.

Xlacdn chung tlahuakolh. 9 Chanchu acxnj kalhudnalh puxcund yama chichut tu
xlakpalicanit xatlan vino xtlahuacanit; ni xcatziy antani xlimincanitanchd, caj xman
hud macascujnin xcatzikoy sampi hua xlacdn xmacutukonit yama chichut. Chanchu
tasanilh kahuasa huanti xtapuchuhuama. 1° Chund namg huénilh:

—Canihud antani pascuajnancdn pulana hua xatlan vino tahuanancédn, chu acxni
lhuhuata huakonit, acxnict ahuatiya tahuanancan yama vino huantu caj paitat xatlan.
Huampi huix huata ahuatd mastdpat yama vino huantu tlak xatldn.

11 Hua yuma chichut huantu lakpélilh Jesus c-Cand c-xtapdksit Galilea, huantu
luhua pulh tldhualh tlanca licacni xtatlahu, chu hua yum4 tziculh limasiyuy pi tlanca
xlacatzicut, chu yama xlimakalhtahudkat canajlanikolh pi xlicana xl4 Cristo huanti
xminit lakmaxtukoy.

12 Alistalh Jesus taankolh xtzi, chu xlinatalan, xahua xlimakalhtahudkat c-aktum
cachiquin xuanicin Capernaum, huampi nj luhua makas quilhtamacy anté xlamakocha.

Jestuis putlakakoy stananin c-tlanca xtemplo Dios hugntu xyd c-Jerusalén
(Mateo 21:12-13; Marcos 11:15-18; Lucas 19:45-46)

13 Acxni xtalacatzuhuimajd xpascuajcan judios xla takspuntzalin, Jesus alh c-
xacachiquin Jerusalén. 14 Acxni tanuchd c-tlanca xtemplo Dios manoklhukolh c-
xtanquilhtin huanti cstanamakg hudcax, chu borrego, chu paloma, xahud huanti anta
xuilakg ti xlakpalinikoy xtumincan tachixcuhuitat. 15 Acxnj ucxilhkolh Jesus, lihuana
caxtldhualh kantum tasi, chu tziculh litlakaxtukoy putum stananin, na chund lactzu

xborregojcan, chu xuacaxcdn; chanchu huanti xlakpalikoy tumin maakpuspitnikolh
xmesajcan, chu catiyatna makanikolh xtumincan. 16 Chanchu huanti cstamak$ paloma
chuni huanikolh:

—Putum tamd catamacaxtukdtit und, chu ni calimaxtutit xchic Quintlat xtachund
aktum pustdn. 17 Puschi xlimakalhtahudkat lacapastackolh huantu huan lacatum c-
Likalhtahuaka antani chuna huan: “Xlipacs quinacu clilakcatzan tlanca templo xala
c-Jerusalén sampi hud minchic antani huila, chu ni cmatlaniy pala td njtldn anta
tlahuacén.”

18 Chanchu makapitzin xanapuxcun judios kalhasquinkolh:

—;Xatu ya tlanca licacni xaliucxilhtit tlan natlahuaya huantu nacucxilhahu laquimpi
naccatziyahu pi xlicana kalhiya limapaksin xpalacata huantu tlahua?

19Jesus kalhtikolh:

—Camalakspututit yuma xtemplo Dios, na caj xliaktutu quilhtamacu quit nactlahua-
palay tanu, xasasti.

20 Entonces yama xanapuxcun judios huanikolh:

—Tipuxamachaxan cata limakapalacanit lantla tlahuamaca yuma tlanca xtemplo Dios.
¢Ni nchd huix natzucuniya pi caj aktutu quilhtamacu nalitlahuaya tanu xasasti?

21 Huampi xlacan ni akatakskolh, sampi yama templo huantu xla xlichihuinama
Jesus pus x4 xtiyatlihua xuanit. 22 Pus acxnicu Jesds njlh, chu lakastakuédnalh calinin
xlimakalhtahudkat lacapastackolh yuma tachihuin, chu canajlakolh, sampi luhua chuna
xquikantaxtunit xtachund lantla xuanikonit, chu na chung lantla huan c-Likalhtahuaka
huantu tatzoktahuilanit xpalacata.

Jesus pacs lakapaskoy chatunu tachixcuhuitat
23 Acxnj Jesus xlamachact c-Jerusalén c-xapascua takspuntzalin, lhuhua canajlanikolh
sampi ucxilhnikolh lactlanca licacni xtascdjut huantu xla xtlahuama. 24 Huampi hua
Jesus xpalacata, cumu x4 xlakapaskoy chatunu lantla xtapuhuancén, ni pacs xcanajlay
lantla xlacdn xuanikoy. 25 X14 pacs xlakapaskoy lantla xlacdn xtayatcdn chatunu, pus
Jesus ni xlacasquima pala ti nalitachihuinan lantla xlacidn xtapuhuancén.

3

Nicodemo an lakapaxialhndn Jestis

1 Xui chatum chixcd lifariseo, xuanican Nicodemo. Xla luhua talipahu chixcd c-
xlakstipancan judios. 2 Aktum tzisni Nicodemo alh lakapaxialhnan Jesus, chu chuna
huénilh:

—Makalhtahuakand, quin ccatziyahu pi Dios macaminitan, sampi nj pala chatum ti
tlan masiyuy lactlanca licacni tasctjut xtachund lantla huix tlahuakoya pala ni hua Dios
xmaxquiy xlitlihuaka.

3Jesus hudnilh:

—Xlicana cuaniydn, pala ti ni nasastitachixcuhuipalay amaktum nj lay catimakcatzilh
xtapaksit Dios lantla malanama nahudn c-xlatdmat.

4 Chanchu huénilh Nicodemo:

—Huampi ;lantla pi tlan nalay nasastitachixcuhuipalay chatum chixcd pala aya
kolutd? ;Lantla cha pi tlan natanupalay c-xpulacni xtzi laquimpi natachixcuhujpalay?

5Jesus kalhtipa:

—Xlicana cuaniydn, huanti ni nalilacachin chichut, xahua xEspiritu Dios, ni lay
catimaktapaksilh huantu Dios tlahuama. ¢ Sampi yama huanti lacachin caj xpalacata pi
xtzi, chu xtlat maxquikoy xtiyatlihua, pus x14 chund kalhiy xtalacapastacni xtachung
lantla tu kalhikoy huanti xala yuma catuxdhuat; huampi huanti lilacachin cspiritu
Dios, pus xld chund kalhiy xtalacapastacni xtachund lantla tu kalhiy cspiritu Dios.
7 Ni calipécuanti huantu cuanimdn huampi milicatzitcdn pi Dios luhua lacasquin pi
pacs tachixcuhuitat nasastilacachimpalakoy c-xlatamatcan. 8 Yuma huantu cuaniman
xtachund quitaxtuy acxni huix kaxpata macasanan un, huampi nj catziya xani luhua

ama, chu xani luhua mimaché sampi ni tasiyuy. Pus na chund yama xlipacs ti Dios
maxquikoy xasasti xtalacapastacni acxni lilacachin xEspfritu.

9 Nicodemo kalhasquimpa:

—Luhua nj cakataksa lantla luhua naquitaxtuy tama.

10 Jesuis hudnilh:

—Huix luhua skalalh makalhtahuakand und xala c-Israel, jchu ni akataksa huantu
cuanimgn? 11 Xlicana cuaniyan, quit clitachihuinamdn huantu ccatziy, chu cmaluloka
huantu cucxilhnit, huampi huix ni canajlaya huantu quit cuanimén. 2 Lapi huixin
judios ni canajlayatit acxni ccalitakalhchihuinandn huantu andn und catuxghuat, ;pi
lihuacd chu nacanajlayétit lapi naccalitakalhchihuinandn huantu anan c-akapdn? 13 C-
akapun niti catziy lantla tasiyuy tu andn antd, caj xman quit Xatalacsacni Chixcu
ccatziy sampi c-akapin cminjtanchd. 14 Huixin catziydtit pi makan quilhtamacu
acxni quinatlatnacan xlamakg c-tlanca desierto, Moisés xtokohudacalh c-kantum quihui
tantum luhua xla bronce, chu matijuydhualh laquimpi pacs yama tatatlanin huanti
naucxilhkoy ni catinilh, pus na chund chd quit Xatalacsacni Chixcu naquixtokohuacacan
talhmdn 15 laquimpi xlipacs huanti naquilipahudn ni catilaktzankalh huata nakalhiyacha
yama lipaxuhu latdmat huantu niucxni nalaksputa.

Dios paxquikoy pacs tachixcuhuitat xala catuxdhuat

16 “Sampi Dios luhua paxquikolh tachixcuhuitat, pus hud tilimacamdstalh xman
chastum xCam laquimpi napalacanikoy, chu chund, catihua huanti nalipahuan, ni
catinilh xlistacna huata nakalhiyachd c-xpaxtun Dios yama lipaxuhu latdmat huantu
niucxni nalaksputa. 17 Sampi Dios ni hud limacdmilh xCam catuxdhuat pala caj
namalaktzankanan, huata limacamilh laquimpi nalakmaxtunan.

18 “Huanti lipahudn xCam Dios niucxni catitamaklhtimilh laquimpi fuerza naxokonan
xpalacata xtalakalhin, huampi huanti ni lipahuamputin fuerza tamakstuntlahuanit
sampi ni canajlaniputin yama huanti xman hua chastum xCam Dios. 19 Huanti
ni canajlaniputunkoy xtachihuin hua yum4 litamakstuntlahuakonit pi milh xkaka-
nat catuxghuat, chu xlacdn tlak lakatikolh latapulikoy c-xacapaklhtutd ni xahua c-
xacaxkakdnat, laquimpi niti nacatziy pala lixcajnit huantu xtlahuamakg. 20 Sampi
xlipacs huanti nitldn xtalacapastacnican nj ucxilhputunkoy xkakénat laquimpi ni nal-
itasiyukoy xtayatcan, chu ni laktalacatzuhuikoy. 2! Huampi huanti tlan xtalacapastac-
nican, chu tlahuakoy huantu catzikoy pi akstitum tatlahu, talacatzuhuikoy caxkakana,
laquimpi nalitasiyukoy pi Dios talamakg c-xlatdmat, chu tlan huantu tlahuamakg.”

Juan Bautista lichthuinampalay Jestis

22 Alistalh Jesus, chu xlimakalhtahudkat tacaxkolh c-Jerusalén, chu ankolh lacatum
c-xatiyat Judea antanj tlan naakmunukoy tachixcuhuitat, chu fuerza makas tzind anta
xlamakochd. 23 Juan na antd lacatzd xakmununama c-xacachiquin Enén, xtalacaxtum
Salim, sampi antd lhuhua xui chichut. Anta xminkoy lhuhua tachixcuhujtat, chu
xtakmunukoy. 24 Pacs yuma chung quitaxtulh acxni ni xatamacanucén c-pulachin Juan.

25 Yama quilhtamacy xlimakalhtahuakat Juan, chu atanu judio tzucukolh ljaklhuhuat-
nankoy xpalacata lantla tlak xatlan nachakamakan chatum huantu lixcajualay unu
catuxdhuat. 2¢ Alistalh lakminkolh Juan, chu chund huanikolh:

—Makalhtahuakand, yama chixcd huanti maktum quilaklan c-xalakaputu xakalhtu-
choko Jordan, huanti huix lichihuinanti pi minjtdn quincalakmaxtuyan, chg na aya
akmununama, na pacs hud chd lakankoy.

27 Pus Juan chund huanikolh:

—Ni pala chatum lay tu kalhiy lapi ni hua Dios namaxquiy. 28 Sampi huixin luhua
lacatancs kaxpatnitantit acxni chund cud: ‘Quit ni yama Cristo huanti kalhkalhjpatit.’
Pus quit yama chixct huanti malakachaca laquimpi nacpulaniy Cristo, chu nacalima-
catzinikoy tachixcuhuitat pi mimaja. 2° Huixin catziyatit pi c-aktum putapuchuhu
yama kahuasa huanti tatahui tzumat, pus hud tapuchuhuama, chu yama chatum litum

huanti antd lacatzy tahui x14 caj xamigo, chu luhua lipaxuhu kalhakaxmata huantu xla
lichihuinama. Pus na chund chu quit luhua clipaxuhuay pi pacs hud stalanimakg Jesus.
30 Chali chali x14 atzind lhuhua nalipahuancén, chu luhua atzinu talipahu nahuén, chu
quit nialh td cactilitaxtulh, huata chalj chalf naclitatutzuhuiy.

Jestis c-akapun minitanchd

31 Jesucristo xCam Dios huanti minitanchd c-akapin hugd xtastum ti kalhiy xlacatzi-
cut. Yama huanti und lacachinkonit catiyatna, pus xlacan xman hud tlan lichihuinan
huantu anan catiyatna, chu man huantu lakapaskoy. Huampi huanti minitancha c-
akapun xla akspuntzalakoy xtalacapastacnican sampi tlan mastay taluldktat huantu
anan antd. 32 Hua xl4 lichihuindn huantu ucxnilhnjt, chu kaxmatnit; huampi masqui
chund, huantu x4 lichihuindn, lhuhua ti ni tlan tlahuay xtachihuin. 33 Huampi yama
makapitzin huanti canajlanikoy chund xlacan malulokkoy c-xlatamatcan pi xlicana
xtalacapastacni Dios huantu x1a lichihuinama. 34 Pus yama chixct huanti Dios macdmilh
catiyatna laquimpi x14 naquincamacatzinjyan tachihuin, xman hua x1a tlan lichihuinan
xtalacapastacni, sampi Dios nji caj talhcdn maxquinit xEspiritu. 3> Quintlaticdn Dios
paxquiy xCam Jesucristo, chu xlipacs catuhud tu andn, xld pacs macamaxquinit pi
namapaksikoy. 3¢ Huanti lipahudn xCam Dios maklhtindn yama lipaxuhu latdmat
huantu xaliankalhin kalhima nahuan, huampi huanti ni kalhakaxmatputin laquimpi
nalipahudn, x14 niucxni catikalhilh yama latdmat, huata juerza napatiy yama lipecua
tapatin chund lantla Dios lhcahuilinit nalakchdn.

4

Jesus tachihuindn chatum puscat samaritana

1 Acxnj Jesus cétzilh pi fariseos kaxmatkonit pi tlak lhuhua cstalanimaké Jesus,
xahuachi tlak lhuhua xakmununamakg xlimakalhtahudkat ni xahua Juan, 2 (masqui
xlicana pi ni hua Jesus xakmunukoy, pus huata xlimakalhtahudkat xakmununankoy).
3 Acxni Jesus catzilh yum4, huata xatldn tacaxli c-xatiyat Judea laquimpi naampalay c-
Galilea.

4 Huampi yama tiji nima chipalh xtitaxtuy c-aktum tiyat huanicdn Samaria. 5 Lantla
xtlahuama Jests chalh c-aktum actzu cachiquin tu xmapaksiy Samaria huanicidn
Sicar, lacatzd c-pucuxtu huantu xmapaksiy xamakan kolutzin Jacob huantu xakatax-
tuninit xkahuasa José. © Na antd yuma c-pucuxtu xui pulhman chuchut taxtunug tu
tipuhuaxdcxtulh tama xamakan kolutzin Jacob. Max pala tastunut xuanit, chu pi luhua
xchichinama, Jesds xmakatlakuanittd tiji, pus huata xl4 anta tahui c-xquilhpan pozo
xacstu. 7-8 Pus xlimakalhtahudkat xankonit cachiquin laquimpi natamahuakoy huantu
nahuakoy. Lipuntzu chilh chatum puscat samaritana laquimpi namacutuy chichut.
Chanchu Jesus chund hudnilh:

—Xtlahua litlan xquintahua actzu minchichut.

9 Huampi yama puscat samaritana chung kélhtilh:

S_Z'Tg 'nglacata quit quilisquiniya chichut pi ni judfa quit? Pus quit antd xala und
c-Samaria.

Hud chund lihuanilh sampi judios ni xtalalenkoy samaritanos. 10 Jests chung kalhtilh:

—Xlicana pi huix nj tziny catziya tu Dios maxquiputundn, chu na ni pala catziya xati
ya chixcu huanti squinimdn chichut. Sampi lapi huix xcatzi, tancs cuaniyan pi csquini
yama chichut huantu mastay aktum xataluloktat latdmat.

11'Yama puscat chund huénilh:

—Huampi ni pala xlimacutucan chuchut kalhiya, chinchu yuma taxtund luhua
pulhmdn, ;lantla chd natlahuaya laquimpi tlan naquimaxquiya yama chichut huantu
mastay tama latdmat tu lichihuindmpat? 12 Yuma pulhman chidchut huantu tajuma
und c-pozo xlicana pi luhua tlan sampi hua xamakan quintlatcan Jacob huanti quinca-
makaxtakninitdn. Antd x14 xkotndn, xahua xlipacs xcaman, chu xlipacs xtakalhin ant4
xmakotnikoy. Chinchu huix, ;pi atzind luhua tlak talipahu litaxtuputuna ni xahua x14?

13Jests chund kalhtilh:

—Caxaticahud ti likotnankoy yuma chichut ni limakas tzucupalay kalhputikoy,
14 huampi huanti nalikotndn yuma chichut huantu quit cmastay xlipaan nialh catikalh-
putikolh. Huampi hua chichut huantu quit cmastay, antd c-xnacd natapalhiniy
xtachunga chuchut taxtunu hua lantla panktaxtuma nahudn laquimpi chund nakalhjy
aktum xasasti latamat huantu niucxnicu nalaksputa.

15 Yamd puscat chung huénilh:

—Pus luhua catlahua litlan, caquintalikétnanti tama chichut laquimpi nialh nackalh-
putiy, chu laquimpi nialh nacmin tiyay chichut und c-pozo.

16Jestis chung huanipa:

—Huata xatlan pulh caquitasani minchixct, chu acxtum natatana.

17 Chanchu yama puscat chung huénilh:

—Quit njiti quinchixcu.

Chanchu Jesus kalhtilh:

—Luhua xlicana lantla huana pi niti minchixcu, 18 sampi aya kalhaquitzis chixcuhuin
huanti huix tatahuilaké, chu huanti tahuildn lanchiyd na nj tatapuchuhua, hua yuma
luhua taluléktat huantu chihuinanita.

19 Acxnj yama puscat kaxmatli yuma tachihuin, chungd huénilh:

—Pus hasta lanchu ccatzima pi huix luhua tlanca talipahu profeta. 20 Pus xtlahua litlan
xquihuani aktum tachihuin huantu quit ccatziputin: xalakmakan quinatlatnacén quin
samaritanos xminkoy lakataquilhputakoy Dios anta unu c-kastin, huampi huixin judios
huandtit pi xman hud mininiy pi antd c-Jerusalén nalakataquilhputayahu Dios.

217esus kalhtilh:

—Puscat, cacatzi huix chu pi talacatzuhuima quilhtamacd acxni huixin tlan
nalakataquilhputayatit Quintlatican Dios masqui ni catantit unug c-kastin, chu masqui
nj capitit c-Jerusalén. 22 Huixin samaritanos nj pala tzinu catziyatit xtapuhudn huanti
lakataquilhputayatit, sampi xman hua quin judios ccatziyahu lantla puhuanit Dios
nalakmaxtukoy xlistacnacan tachixcuhujitat. 23 Huampi hua quilhtamacd nalakchdn,
chu lanchiyd hud aya lakchanit, acxni huanti xlicana lakataquilhputaputunkoy Dios, tlan
canjhug natlahuakoy, huampi luhua xlicana akstitum xtachuna la namalacapastacnikoy
Espiritu Santo, sampi Dios putzamakd huanti nalakataquilhputakoy lantla cuanimdn.
24 Dios hud xlakliman spiritu, chu ni caj lacatum hui lantla huixin puhuandtit, hua
xpalacata, xman hua lantla man cspiritu Dios namasiyuniyan lantla x14 xlicana lacasquin
tlan akstitum nalakataquilhputaya.

25 Yama puscat chund hudnilh:

—Quit ccatziy pi namin chatum huanti quincamalacnuninitdn Dios laquimpi naquin-
calakmaxtuydn, huanti huanican Cristo usu maakaputaxtind, chu acxni xla namin, pacs
naquincamaakataksniydn huantu quilicatzitcan xpalacata Dios.

26 Jests huanipi yama puscat:

—Pus cht luhua lacatancs cuaniydn pi quit tama chixcd huanti huix lichihuindmpat.

27Huampi acxnitiyd chund xchihuinamakolh chinkolh xlimakalhtahuakat, chu xlacan
cacs tilacahuankolh acxni ucxilhkolh Jesus pi xtachihuinama yama puscat samaritana.
Huampi nji pala chatum xkalhdsquilh xatu xlacasquin, usuchi xatd xlichihuinamakg.
28 Chanchu puscat, antd akxtakuililh xaksdhuat, chu lacapala alh c-xcachiquin, chu antd
chund huanikolh xnatachiquin:

29 —Caténtit ucxilhatit chatum chixcd, x14 luhua lacatancs quihuaninit xlipacs tu
ctlahuanitta c-quilatdmat. ;Chd huixin, la huandtit, ni hua cahud Cristo huanti namin
quincalakmaxtuydn?

30 Puschi yama chixcuhuin lacapala minkochd cachiquin, chu ankolh antani xuilachd
Jesus. 31 Chanchu antd c-pozo limakalhtahuakat tzucukolh limaakatzankakoy Jesus pi
nahuayan, chu chuna xuanimakg:

—Makalhtahuakand, cahudyanti.

32 Huampi x14 chung kalhtikolh:

—Quit aya ckalhiy huantu nacuay, chu huixin ni lakapasatit.

33 Chanchu xlimakalhtahudkat xacstucan chung tzucukolh lahuanikoy:

—;Pi cahud hui ti limininjt pala ta lthuat?

34 Huampi Jesds huanikolh:

—Acxni quit ctlahuay xtalacasquin Dios lampala quilihuat climaxtuy hasta acxni
nacmasputuy. 35 Acxni huixin ucxilhtit xatahuacat tachandn, huandtit: ‘Masqui ni
luhua calacapalahu sampi tzankaycd aktati papi lantla tlan naxkanancdn’; huampi
quit ccahuaniydn pi calacapitit, chu na caucxilhkétit antani huilak$ atanu tachandn,
antd aya lhmucucumakg, chu tland natzucuyitit xkananatit. 3¢ Pus huixin huanti
namakxkanandtit na nacamaskahuicandtit, chu yama huantu namamacxtupiyatit hua
xlistacnacdn huanti caxanilihuayd kalhima nahuén lipaxuhu latdmat c-akapun. Tanu
huilakg huanti chankonit yuma tachanan, chu huixin chi namamacxtupiyatit laquimpi
huixin chu xlacdn acxtum nalipaxuhuayatit. 37 Chu luhua lacatancs chund caquitax-
tunimdn yama tachihuin huantu chungd huan: ‘Tanu chixcu huanti chananédn, chu
tanu huanti xkandn.” 3% Quit ccamalakachamdn huixin laquimpi namamacxtupiyatit
xatahudcat yama tachandn huantu tichankolh yuma atanu chixcuhuin, pus tanu huanti
liscujkonit, chinchu huixin cata caj mamacxtupiyatit huantu xlacan liscujkonit.

39 Puschi lhuhua samaritanos huanti antd xuilakg c-xacachiquin Sicar na tzucukolh
canajlanikoy Jests pi xlicana xl4 yama Cristo huanti xkalhkalhimaké caj xpalacata
huantu xuaninjt yama puscat acxni xld huanikolh pi xuaninit xlipacs huantu xla
xtlahuanijtta c-xlatdmat. 40 Chuna pi alistalh yama samaritanos lakchinkolh Jesus,
tachihuinankolh, chu huanikolh pi catamakaxtakli c-xcachiquincan. X1a matlanilh, chu
tatamakaxtakkolh aktuy quilhtamacu. 4! Chanchu na tlak lhuhua ant4 ticanajlanikolh
xpalacata huantu luhua xtachihuin Cristo. 42 Alistalh chungd huanikolh yama puscat:

—Hua chu quin na ccanajlayahu ni xpalacata pi caj huix quincalitachihuinanita,
huampi man quintakancan quin clikaxmatnitahu, chu quin ctalulokahu pi luhua mak-
tum xlicana hud Cristo ti xmaakaputaxtinacdn tachixcuhuitat.

Jestis mapacsay xkahuasa chgatum xapuxcu mgpaksind

43 Acxni aliaktuy quilhtamacy, titacaxchd antd, chu quilhtayapi xtiji laquimpi nachn
c-xatiyat Galilea. 44 Masqui xapulana chund tihua Jesus pi chatum profeta nj lipahuancan
huantu lichihuinadn c-xcachiquin antani stacnit 45> huampi ni ankalhin chund quitaxtulh
sampi acxni champi c-lactzu cachiquin huantu xcamapaksiy Galilea canihua luhua
lipaxuhu makamaklhtinankolh ti anta xalanin, sampi lhuhua xlacdn na xquilakonit c-
xapascua takspuntzalin c-Jerusalén, chu xlacdn pacs xucxilhkonit huantu antd Jesus
xtlahuanijt lactlanca licacni tascujut.

46 Lantla xtijitlahuama Jests timimpi cachiquin huanicadn Cand tu mapaksiy Galilea,
antani maktum caj chuchut tilakpalilh luhua xatlan vino titldhualh. Antd xlamacha
chatum luhua talipahu chixct huanti na luhua lacxtum xtamapaksinan Rey, xla anta
xuilachd c-Capernaum, chu xkalhjy chatum xkahuasa huanti luhua xtatatlay. 47 Hua x1a
acxnj cétzilh pi Jests xminitanchd c-Judea, chu xchinit c-Galilea, lacapala alh squiniy
litlan pi catdalh c-xchic, chu camapacsalh xkahuasa sampi atzind cstacnama, aya xnima.
48 Jestis chund huénilh:

—Huixin nj luhua quilipahuandtit lapi ni pulh naucxilhatit aktum luhua licacni
tascujut huantu ctlahuay.

49 Huampi yama talipahu cscujni gobierno chung huénilh:

—Tlati, luhua xlicana catlahua litlan, lacapala caquintapi c-quinchic xlimakua nj aniy
quinkahuasa.

50 Huampi huata Jests hudnilh:

—Luhua lipaxuhu capit c-minchic sampi yama minkahuasa aya pacsnit.

Chanchu chixcd candjlalh huantu hudnilh Jesus, chu lacapala alh c-xchic. ! Acxni aya
xchama c-xchic lacapala minkolh paxtokkoy makapitzin cscujnin, chu chung huanikolh:

—Minkahuasa aya pacsnit, luhua tlana hui.

52X14 kalhasquinkolh xatu hora tzucunit tatlaniy xkahuasa. Xlacdn chund huanikolh:

—Kotand max pala camaktum hora xuanit acxni makaxtaklj lhctyat.

53 Pus lacapdstacli xtlat pi huatiya yuma hora acxni Jests huanilh: “Minkahuasa
aya tatlaninit”; chu yuma chixcu lipahua Jests xahua xliputum huanti xala c-xchic na
licanajlanilh caj xpalacata licacni huantu tldhualh.

54 Pus hud chd yuma xliaktuy lactlanca licacni xtatlahu huantu tldhualh Jests acxni
quitaldkspitli c-Judea, chu chimpi c-Galilea.

5

Jestis mapacsay chatum chixcu huagnti ni lay xtlahudn

1Nj limakas quilhtamacy xtaxtuma aktum xpascuajcan judios c-Jerusalén, chu Jesus
na alh c-pascua. 2 C-lacatum madlaccha antanj xlactanucén cachiquin xuanican Puerta
de las Ovejas, antd lacatzd xui aktum tlanca taxtund, c-xatachihuin hebreo xuanican
Betesda, antd chd xlimakstiliyahuacanit akquitzis tamakantin. 3 Antd chu c-xtampin
tamakantin, luhua lilhuhua xmaké tatatlantin, lakatzinin, luntunin, xascacnin, ti
xkalhkalhimak$ natanakay chichut. 4 Sampi huancan pi caj nicu lihuaya xtactayachi
chatum dngel c-pila, chu xlacuilhay chichut, na mat huanti xapulana xtajuy c-pila acxni
xtanakama chichut pus tuncén xpacsa masqui catucahua tajatat xkalhiy. 5 Pus antd xma
chatum chixcu, x14 aya xlema xlipuxamacutzayén cata lantla xtatatlay. ¢ Acxni tcxilhli
Jesus pi antd xmd yama chixct, chu catzilh pi makasa quilhtamacd lantla x1a xpatima,
pus hua chund likalhasquilh:

—;Pi huix na pacsputuna?

7 Yama tatatld kalhtinalh:

—Tlati, luhua cpacsputin huampi njiti huanti naquimaktayay naquimujuy c-chiachut
acxni tzucuy tanakay. Lantla makatunu ctajuputin tanuja tuncan huanti quilakatajunit.

8 Huampi Jesus hudnilh:

—Cataqui, casacti mixticat, chu catldhuanti.

9 Puschi acxni tuncdn pacsli yuma chixct, na maquilh xticat, chu tzdculh tlahuén.
Huampi cumu sdbado xuanit yama quilhtamacd, xlihuancédn pala ti nascuja usu pala
td nacucalén. 10 Hud xpalacata c-tiji makapitzin judios huanti ucxilhkolh pi xcucanit
cxticat, chund huanikolh:

—Sampi yuma quilhtamacd luhua caj lijaxat, chi ni milicticat mixticat.

11 Huampi yama chixcu kalhtikolh:

—Huanti quimapacsalh quihuénilh: ‘Casacti mixticat, chu catldhuanti.’

12 puschi xlacan kalhasquimpalakolh:

—;Xat{ yama chixct huanti huanin: ‘Casacti mixticat, chu catldhuanti’?

13 Huampi huanti xpacsnit ni kalhtinalh sampi ni xcatziy xati, sampi Jesus xlakstipa-
tanunit antanj luhua lhuhua xlayaké chixcuhuin. 4 Alistalh Jesis manoklhuch4 c-tlanca
xtemplo Dios, chu chund hudnilh:

—Cana huix, luhua tlan pi aya pacsnita, huampi chg nialh catlahua talakalhin
xtachung lantla xtlahuaya xapulana, laquimpi nialh nachipaydn hasta luhua tlak
xalipecua tajatat.

15 Yama chixct pi aya xcatziy xati ya chixcd huanti xmapacsanit, huata xl4 lacapala
alh huanikoy xanapuxcun judios pi Jesis xuanicdn yama chixcu huanti xmapacsanit.
16 Puschi yuma xmapaksinanin judios tzucukolh putzakoy lantla natalatlahuakoy Jests
caj xpalacata pi xtlahuay catuhud nd yuma tascujut acxni quilhtamacu lijdxat. 17 Pero
pala ti xkalhasquin Jesus xatu xpalacata chung xtlahuay, nam4 xkalhtiy:

—Dios huantj luhua xlicana quintlat, masqui catuhua quilhtamact scujma x4 lantla
maktayakoy tachixcuhuitit, chu na chung quit xaliankalhin cscujma.

18 Hug xpalacata yuma xanapuxcun judios xlimakniputunkoy, sampi ni caj xman pi ni
xcacninaniy yama quilhtamacu acxni jaxcan, huampi na pacs xa huatiya xpalacata pi na
luhua Dios xlitapulhcay acxni xuan pi hud luhua xtlat.

Jestus kalhiy tlanca litlihuaka

19 Jestis na chung huanikolh yama xanapuxcun judios: “Xlicana quit xCam Dios, chu
luhua lacatancs ccahuaniydn pi ni lay pala td ctlahuay huantu caj quiacstu quimpalacata,
huata caj xman hud ctlahuay huantu cmakucxilha tlahuay Dios sampi hud quintlat;
sampi xlipacs huantu xl4 tlahuay, na hua yumd macxtum ctatlahuay. 20 Dios luhua
xlicana quimpaxquiy sampi quit xCam, chu quimasiyuniy xlipacs tu xl4 tlahuama;
chu naquintimasiyuniycu atzinu tlak lactlanca tasctjut huantu quit nactlahuay hasta
lhpipak nalilacahuanatit. 21 Pus chund lantla Dios quintlat malakastakuanikoy ninin, chu
maxquikoy latamat, pus na chuna chd quit na tlan nacmaxquiy sasti latdmat huanti quit
nacmaxquiputun. 22 Dios quintlat nit{ putzananima, chd squinima cuenta xpalacata xta-
lakalhin, huampi hud quit xCam quimaxquinit limapaksin pi quit nacsquinikoy cuenta
xpalacata xtalakalhincan tachixcuhuitat. 23 Chund laclhcahuilinit Dios laquimpi xlipacs
tachixcuhuitat naquincacninanikoy quit xCam Dios xtachund lantla cacninanicén Dios
huanti luhua Quintlat. Huanti ni quincacninaniy quit xCam Dios quitaxtuy pi na ni
xlicana cacninanima Quintlat huanti quimacaminit.

24 “Luhua xlicana tu ccahuaniyan pi huanti quinkaxmatniy huantu cliakchihuinama,
chu na chuna litum chu canajalaninit huanti quimacaminijt, x4 maklhtinan yama lata-
xtalakalhin, pus x14 titaxtunit c-xatiji calinin, chu aya tzucunit chu lactlahuan c-xatiji
xaliankalhin latdmat. 25 Luhua xlicana ccahuaniydn pi lakchama quilhtamacy, chu la
chiyuhud aya lakchanit acxni yama huanti xtachund ninin latamakg, la nakaxmatkoy
xtachihuin xCam Dios, chu nalipahuankoy, xaliankalhin lipaxuhu nalatamakoy. 26 Sampi
xtachung lantla Quintlat Dios xacstu kalhiy litlihuaka namastay yuma xasasti latdmat
sampi tlanca xlacatzucut, pus na chuna chu quit xCam quimaxquinit litlihuaka laquimpi
nacmastay yama latdmat. 27 Na chuna litum quimaxquinit yama litlihuaka laquimpi
quit nactatlahuakoyachd taxokdn tachixcuhujtat caj xpalacata xtalakalhincdn chatunu,
sampi quit xlicana Xatalacsacni Chixcu. 28 Ni lhpipak calilacahuantit yuma huantu
ccahuanimén, sampi luhua xlicana namin quilhtamacu acxni xlipacs ninin ti acnukoy,
naquinkaxmatnikoy quintachihuin, 2° chu chatunu natacxtukoyachi antanj xmaac-
nukocanjt. Huanti tlan xuanit xtapuhuancdn nalakastakuanankoy calinin laquimpi
nakalhikoy lipaxuhu latdmat, huampi huanti nitlan xtapuhuancan xuankonit, xlacan
nalakastakuanankoy calinin laquimpi xastacnd namaxokonikocan xlipacs huantu njtlan
tlahuakonit.

Jestis masiyuy pi xlicang kalhiy limapaksin

30 “Quit nj lay pala tu ctlahuay huantu caj quiacstu quimpalacata, huata acxni quit
cputzananiy chixcuhuin huantu nitlan tlahuakonit, luhua akstitum quintaputzan sampi
chung ctlahuay la quilimapaksinit Quintlat huanti quimacaminit. 3! Lapi quit caj xacac-
stutatlanquilh c-xlacatin tachixcuhuitat, luhua xlicana pi nitu xlakasi quintachihuin,
chu tlan ni xcanajlatit. 32 Huampi huf chatum ti quimatlanquiy, chu quintatayay, chu
quit stalanca ccatziy pi huantu xla huan caj quimpalacata licandjlat sampj taluldktat.
33 Huix{n quimakalhasquininantit Juan Bautista caj quimpalacata, chu huantu x1a kalhti-
nanchd luhua xlicana chund. 34 Huampi quit ni lilacdn pala td nahudn chatum chixcu caj
quimpalacata, usuchi pala td namasiyuy; huata quit caj ccamalacapastacamdn taluloktat
tu mastalh Juan quimpalacata laquimpi naquilipahuanatit, chu namaakaputaxtiyatit
milistacnacan. 35 Xtachihuin Juan Bautista, litdxtulh xtachung la makskot laquimpi x1a
nacamakskoniydn, chu huixin luhua aktum tapaxuhudn makamaklhtinantit cxkakénat,
huampi nj luhua makas quilhtamacuy. 3¢ Juan mastalh taluldktat pi Dios quimacaminit,
huampi huilapi chy huantu tlak tlan nacamalulokniydn ni xahua xtachihuin Juan,

pus hud cuanima yama licacni quintatlahu huantu quit ctlahuakoy. Pus pacs yuma
lactlanca tatlahu huantu quilimatlahuinit Quintlat laquimpi nacmakantaxtiy, pus caj
yuma xlicana litasiyuy pi hud Quintlat Dios quimacaminit. 37 Chu na chuna litum huatiya
Quintlat huanti quimacaminit aya mastanit taluldktat caj quimpalacata, masqui cha
niucxni a lacania xakatlinitantit, chu nimpala maktum aucxilhtit. 38 Huampi hud lilay
sampi xtachihuin ni achdn c-minacucédn, sampi ni canajlaputunatit pi xlicana Quintlat
Dios, chu pi hud quimacaminit. 3° Huixin luhua ankalhin lihuana likalhtahuakay4atit
huantu tatzoknit c-Likalhtahuaka, sampi huixin puhuangtit pi antd tlan nataksatit
xlaktaxtut milistacnacdn, huampi ni lay akataksatit pi quit yama huanti lichihuinama
xtachihuin Dios pi tlan nacamaxquiydn huantu putzapatit. 4 Hua chd xpalacata, huixin
ni quilaktalacatzuhuiputunatit laquimpi nakalhiyatit laktaxtut c-milistacnacan.

41“Acxnj chund ccaxakatliydn nj cuintaj ctlahuay pi naquilisitziniyatit. 42 Sampi quit
ccalakapasan, chu ccatziy pi ni kalhiyatit xtapaxquit Dios c-minacucédn 43 Quit cmini-
tanchd c-xpaxtun Quintlat laquimpi chund tlan naclichihuindn xtachihuin, huampi
huata huixin ni quilipahuandtit; huampi pala tanu ti xcalakmin huanti xlichihuinanca
caj xacstu xpalacata, huata hud luhua lacapala xcanajlanitit, chu xmakamaklhtinantit.
4 Lapi huixin caj xman hud putzaydtit tlahuayatit huantu nacalimatlanquiyan a-
makapitzin chixcuhuin, na ni tzinu putzayatit tlahuayatit huantu nalimakapaxuhuayatit
yama xtastum miDioscdn, ;lantla chant naquilipahuangtit? 45> Huampi ni capuhuantit
pala quit naccastahuayan c-xlacatin Dios; hui x14 tanu huanti chund natlahuay, hua
xamakan Moisés xuanit, masqui huixin huandtit pi hud lipahuanatit xtachihuin, huampi
ni xlicana. 46 Pus pala xlicana huixin xcanajlatit huantu Moisés titzokli c-Likalhtahuaka,
na xquincanajlanitit quit, sampi c-Likalhtahuaka x4 titzokli quimpalacata. 47 Huampi
cumu nj luhua xlicana canajlayatit huantu x14 tzoknit, ;pa lihuacd cht nacanajlayatit
huantu quit ccahuaniman?”

6

Jesus maghuikoy akquitzis milh chixcuhuin
(Mateo 14:13-21; Marcos 6:30-44; Lucas 9:10-17)

1-4 Alistalh acxni nialh makas quilhtamacu xtzankay lantla nalakchdn xpascuajcan
judios xla takspuntzalin, Jesus patédcutli aliquilhtutu xatakayahuana Galilea, usuchi na
huanican xatakayahuana Tiberias, sampi huf ti chuna xlimapacuhuikoy. Chanchu acxnj
anta chalh talacaacxtutahui c-aktum kastin, chu ant4 tatahuilakolh xlimakalhtahudkat.
Huampi antanij xan Jests luhua lhuhua cstalanikoy sampi xlakatikoy xucxilhkoy lact-
lanca licacni tatlahu huantu xld xlimalacahuanikoy acxni xmapacsakoy tatatlanin.
5 Chanchu pi xalédn talacayahualh, dcxilhli pi luhua lhuhua tachixcuhuitat xlakminkonit
antanj x14 xui. Pus chuna hudnilh Felipe:

—Felipe, ;ni chd natamahuayahu lhuhua caxtalanchu laquimpi natahuakoyahu xlj-
pacs yuma ti minkonjt?

¢ Jests caj chunatd huénilh laquimpi naliucxilha lantla nahudn, sampi xl4 luhua
lacatancs xcatziyd huantu natlahuay. 7 Felipe chung kalhtilh:

—Masqui luhua aktuy ciento denario tumin xlitamahuahu caxtalanchuy, ni catidcchalh
laquimpi nalimahuikoyahu xlipacs yuma tachixcuhujtat.

8 Chatum litum xlimakalhtahudkat xuanicdn Andrés, xtala Simén, chund huéanilh:

9 —Unu na minit chatum kahuasa, x14 limin macquitzis caxtalanchu, xahua tantuy
squiti, huampi ;td chuj cha xtdpalh yuma xpalacata lilhuhua?

10 Huampi Jesus chungd huanikolh:

—Cahuanikgtit tachixcuhuitat pi pacs natahuilakoy.

Na Luhua casakatna xuanjt yama lacatum, pus antd tahuilakolh max pala akquitzis
milh chixcuhuin. 11 Jesus tiyalh yama caxtalanchu tu limilh kahuasa, paxcatcatzinilh
Dios, lakchdkalh, chu maxquikolh xlimakalhtahudkat laquimpi xlacan namaakpitzinikoy
xlipacs huanti antd xuilakd. Chu na chuna litum tlahuakolh yama tantuy squiti, chu pacs

maxquica pacs tu xlacadn huaputunkolh. 12 Acxni aya tlan xkalhkaskonit Jests chuna
huanikolh xlimakalhtahudkat:

—Chu camamacxtupitit caxtalanchu huantu akatdxtulh apakatzunin laquimpi nita
paxcat nahudn.

13 Xlacdn mamacxtumikolh, chu matzamakolh pacutuy pakxu xatalakchakataman
caxtalanchu tu xkatxtakmakankonit xla yama macquitzis caxtalanchu xla cebada.
14 Chanchu xlipacs yama lilhuhua acxni ucxilhkolh yuma tlanca licacni tatlahu huantu
Jesus tlahualh, chund quilhtzucukolh:

—Hua yuma chixcd luhua maktum xlicana hua profeta huanti xliminat xuanit
catuxdhuat.

15 Chanchu pi Jesus catzilh huantu xlacdn xtlahuaputunkoy pi nalenkoy alifuerza
laquimpi xreycan natlahuakoy, huata xatldn xla tatampuxtulh, chu xtastum aksputli
atzind xatalhman yama kastin.

Jests kalhtlghudn takayghuand
(Mateo 14:22-27; Marcos 6:45-52)

16 Acxni kotdnulh, xlimakalhtahuakat Jestus takalhajutahuilakochi c-xquilhtun
takahuahuand. 17 Huampi cumu chyd aya xtzisuanittd, chu Jests ni naj xaquitaspita,
huata xlacén tajukolh c-aktum putacutnu, chu tziculh matlahuanikoy laquimpi anta
nachankoy c-Capernaum huantu xui c-xaquilhtutu takayahuana. 18 Huampi ni pala
makas tlihuaka tzdculh undn, chu lipecua tziculh takayahuay chichut. 1° Max aya
xankonittd pala akquitzis, usu akchaxan kilémetro acxni ucxilhkolh Jesus pi xtala-
catzuhuima c-putacutnu, x14 xkalhtlahuantilhay chichut, huata xlimakalhtahudkat ni
xlakapasmakg, chu lipecua tzucukolh pecuankoy. 20 Huampi xla chuni catasanikolh:

—iNi capecuantit sampi quit Jesus, tacamacha!

21 Xlacén kalhikolh takpuhuantin, chu acxni chalh tatajukolh c-putacutnu; na luhua
acxnitiyd aya chankolh c-tiyat antani xamakg.

Luhua lilhuhug putzamakg Jesus

22 Yang lilhuhua tachixcuhuitat ti xtamakaxtakkonitanchd c-xaquilhtutu
takayahuand, xcatzikoy pi xlimakalhtahudkat xpuankonit xman huantu xui aktum
putacutnu, huampi na xcatzikoy pi Jesds ni xtaankonit. Huampi lichali 23 chinkolh
tanuj putacutnu, antd minkochd c-aktum cachiquin huanicén Tiberias, chu antd xuilaké
c-chuchut lacatzd antani Jestis xmalhuhuinit caxtalanchu, acxni pulh paxcatcatzinilh
Dios yama lthuat. 24 Pus cumu nit{ xlama ant4 Jesus, ni pala xlimakalhtahudkat, yama
lilhuhua huata lacapala tajukolh c-putacutnu tu xminkonit, chu ankolh putzakoy Jests
c-xalakaputu c-Capernaum,.

Jesus hud xlicang xtachund litaxtuy la quinlihuatcdn usu caxtalanchu tu listakuananahu

25 Acxni xlacdn chankolh c-xalakaputu takayahuand antd manoklhukolh Jests, chu
chuni kalhasquinkolh:

—Makalhtahuakana, ;ni lihuayaja chita una?

26 Jesus kalhtikolh:

—Lihuana cakaxpdttit huantu naccahuaniyan: huixin quimputzapatit sampi kotana
tlan huayéntit, chu tlan kalhkastit, huampi ni hud quiliputzapatit laquimpi naquil-
ipahuandtit acxni ucxilhatit ctlahuakoy lactlanca quintatlahu. 27 Ni caj luhua hud
caliscujtamakantit xlistakudn mintiyatlihuacan huantu laksputa, huata xatldn hud cal-
iscyjtit xlihuat milistacnacdn huantu niucxni laksputa laquimpi chund nalilatapayatit c-
xpaxtun Dios xaliankalhin quilhtamacd. Quit Xatalacsacni Chixcu tlan naccamaxquiyan
yama lihuat, sampi Quintlat Dios luhua caj hud quililacsacnit laquimpi chund nacca-
maxquiyan.

28 Xlacdn chung kalhasquinkolh:

—;Ta quilitlahuatcan laquimpi nacmakantaxtiyahu huantu Dios lacasquin nact-
lahuayahu?



SAN JUAN 6:29 195 SAN JUAN 6:49
29 Jesus kalhtikolh:

—Huantu xl& lacasquin Dios natlahuaydtit, caj xman cacanajlanitit huanti xIa
macaminijt, huachd quit.

30-31 Huampi xlacan kalhasquimpalakolh:

—;Xatu ya licacni tatlahu chd huix natlahuaya laquimpi nacliucxilhahu pi xlicana
Dios macaminitdn, chu laquimpi chund tlan naccacanajlaniyan? Cucxilhputunahu
pala tlan namalakchaniya yama lactlanca tatlahu huantu titldhualh kolutzin Moisés.
Sampi xalakmakan quinatlatnacdn tihuakolh yama lihuat, xtachung lactzu caxtalanchu
huanicdn mand antd c-desierto chund lantla tatzoknit c-Likalhtahuaka antani nama
huan: ‘Moisés maxquikolh laquimpi nahuakoy caxtaldnchu xala c-akapun.’

32 Jesuis chund kalhtikolh:

—Luhua xlicana tancs ccahuaniyan pi ni hua Moisés maxquikolh yama lihuat xala
c-akapun tu lichuhuinanatit, hua Quintlat, chu huata hua Quintlat huanti chiyyu ca-
maxquiputundn aktum huantu luhua xaxlicana lfhuat xala c-akapun. 33 Sampi yama
lthuat huantu Dios mastay pus hua yamd huanti tactanitanchi c-akapun laquimpi
namaxquikoy latdmat tachixcuhuitat huantu niucxni laksputa.

34 Yama chixcuhuin chund huanikolh:

—Tlati, catlahua litldn xliankalhind caquincamaxqui yama lihuat.

35 Jesuis chund huanikolh:

—Quit yama lthuat huantu mastay xaxlicana latdmat. Yam4 huanti quilakmin, chu
quilihuayan, nialh ucxnj catitzincsli, chu huanti luhua quincanajlaniy niucxnj catikalh-
putilh. 3¢ Huampi chung la ccahuaninitand, huixin ni quincanajlaniputunatit masqui
aya ucxilhnjtantit huantu quit ctlahuay. 37 Lantla xlipacs huanti quimaxquinit quintlat
laquimpi naquilipahuankoy, pacs quilakchinkoy laquimpi xankalhin naquistalanikoy;
chu pacs chd huanti quit naquilakminkoy niucxni cactilakmakalh. 38 Xahuachi, quit
cminit catuxdhuat laquimpi nactlahuaniy xtalacasquin Quintlat huanti quimacaminit,
chu nj caj hud climinit laquimpi nactlahuay huantu caj quiacstu quintapaxuhudn.
39 Huantu xl4 xtalacasquin Quintlat huanti quimacaminit, x1a lacasquin pi lihuana
nacmaktakalhkoy laquimpi ni pala chatum nalaktzankay huanti x1d quimacamaxquinit
naquilipahudn, laquimpi acxni nalakchdn quilhtamacy lantla x4 laclhcahuilinit, quit
pacs nacmalakastakuanikoy calinin. 40 Pus xlicana hud luhua xtalacasquin Quintlat
pi xlipacs huanti naakataksa xati luhua quit, chu naquincanajlaniy pi quit xCam,
xaliankalhin nakalhikoy yama lipaxuhu latdmat huantu niucxni nalaksputa, chu hua
xlacdn huanti nacmalakastakuanikoy acxni nalakchdn yama ahuatiya quilhtamacu.

41 Acxni yama lilhuhua judios kaxmatkolh xtachihuin tzucukolh xliaklhuhuatnankoy
Jesus sampi xl4 chung hud: “Quit yama caxtalanchu huantu tactanitanchi c-akapin.”
42 Xlacan chung huankolh:

—;Tu hua yuma Jesus, xkahuasa José? Pus quin lakapasahu xtzi, chu xtlat. ;Lantla
ché x14 huan pi minitanchg c-akapun?”

43 Jesuis chund huanikolh:

—Luhua xlicana nj caliaklhuhuatnantit quintachihuin. 44 Sampi ni pala chatum
tlan natzucuputin quilipahuankoy, lapi ni pulh hud namapuhuaniy Quintlat huan-
ti quimacaminit. Chu huanti naquilipahuankoy, xlacdn masqui nanikoy quit nac-
malakastakuanikoy acxni nalakchdn ahuatiya quilhtamacu xla taputzdn. 45 Lacatum
c-Likalhtahuaka chatum profeta tzokli lantla Dios tihua maktum pi namasiyunikoy
xtalacapastacni xlipacs ti nakaxmatputunkoy. Pus yama tachihuin xlicana huanit
quimpalacata sampi xlipacs huanti nakaxmatnikoy Quintlat Dios huantu x14 huanimakg,
chu antd nachdn c-xnacucadn yama tachihuin, pus hud chu xlacin na naquilipahuankoy.

46 “Huampi ni hud huamputun pala t{ ucxilhnit Dios, huata caj xman quit cucxilhnit,
sampi antd quit cminitancha c-xpaxtdn. 47 Cacanajlatit tu ccahuaniydn, sampi huanti
quilipahuén, x14 aya kalhiy yama latdmat huantu xaliankalhin. 48 Sampi quit yama
xaxlicana caxtalanchu huantu mastay xlipadn latdmat. 4° Xalakmakan minatlatnacén

huakonit yama lihuat huanicdn mand tu Dios mahuikolh acxni xlapulakoy c-desierto,
huampi masqui chund, fuerza kolunkolh, chu nikolh. 50 Huampi ni chund yuma caxta-
lanchu huantu clichihuinama, x14 tactanitanchi c-akapun, laquimpi huanti x14 nahuay
nialh ucxni catinilh xlistacna. 5! Pus aya ccahuanin pi quit yama caxtalanchu huantu
tactanitanchj c-akapun, chu huantu mastay huantu xaxlicana latdmat. Huanti nahuay
yuma lihuat xlicana pi xlipadn nalatamay. Yama lihuat huantu quit ccamalacnuniyan
pus huatiya hud quintiyatlihua, nacmastay quit nacniy xpalacatacan tachixcuhujtat xala
catuxdhuat laquimpi chund nakalhikoy xlipadn latdmat.”

52 Chanchu yama judios, xacstucédn tzucukolh aklhuhuatnankoy, hua chund tzucukolh
huankoy:

—Lantla natlahuay laquimpi tlan naquincamahuiyan xtiyatlihua?

53 Jesuis chund huanikolh:

—Luhua xlicana ccahuaniydn pi quit Xatalacsacni Chixcu, chu lapi huixin ni nal-
ihuayandtit quintiyatlihua, chu lapi ni nalikotnandtit quinkalhni, nj catikalhitit yama
xaxlicana latdmat c-milistacnacan huantu clichihuindn. 54 Huanti nahuay quintiy-
atlihua, chu nalikotndn quinkalhni nakalhjy latdmat huantu niucxni laksputa, chu
chund masqui naniy quit nacmalakastakuaniy calinin acxni nalakchén xliahuatiya yama
quilhtamacd acxnj nasputa catuxdhuat. 55 Sampi hua quintiyatlihua tu c-mastay acxni
naccapalacanjydn, luhua xaxlicana caxtalanchu, chu quinkalhnj tu nastajtamakan mim-
palacatacdn, luhua xaxlicana likotna tu listakuandn milistacnacan. 56 Huanti nalihuayan
quintiyatlihua, chu nalikotnan quinkalhni, litaxtuy lampala macxtum quintahuanit,
chu quit na hua macxtum ctahuanit. 57 Hua Quintlat huanti quimacaminjt, ni kalhinit
xquilhtzicut, ankalhin ucxlata xastacnd ldma, chu xastacna 1dmaj nahudn, chu yama
xaxlicana latdmat huantu kalhiy, na hud quimaxquinit laquimpi quit na ankalhin clil-
maj nahudn, pus na chungd chgd huanti naquilihuayan, chu naquilikalhkasa c-xlistacna,
quit nacmaxquiy yama xaxlicana latdmat tu quit ckalhiy. 58 Hud luhua ccahuaniputunan
pi quit yama xaxlicana caxtalanchu huantu tactanitanchi c-akapdn. Yuma lihuat nj hug
xtachung lantla yama mand huantu tihuakolh xalakmakan minatlatnacdn c-desierto,
sampi xlacdn masqui chali chali xuatilhakoy fuerza kolunkolh nikolh, huampi huanti
nalikalhkasa yuma caxtalanchu huantu quintiyatlihua, xlipadn nalatamay.

59 Jests chund lixakatlikolh yuma tachihuin acxni xlilhuhuacéan judios xtanumakg c-
aktum xpukalhtahuakacan c-xacachiquin Capernaum.

Xtachihuin Jesus mgstay xaxlicana latdmat

60 Acxni kaxmatkolh huantu huanikoca, lhuhua xlacan huanti cstalaniputunkoy Jesus
chung huankolh:

—Yuma4 huantu x4 quilhuama, luhua xlicana luhua tuhua matlanicén, ;ti cha luhua
tlan natlahuaniy, chu t{ chd luhua nakaxmatniy xtachihuin?

61 Huampi Jesus xcatziy pi xlacan xliaklhuhuatnamakg yama chixcuhuin huantu x14
xuanikonit, pus chund kalhasquinkolh:

—Lapi yuma huantu ccahuanin nj luhua licanajlaputu mimpalacatacan 62 pus ;lantla
cht luhua xquitdxtulh pala xquiucxilhtit quit Xatalacsacni Chixcu ctaspitmapi cahud c-
akapun antani pulh xacuilacha? 3 Chund quitaxtuy sampi xman hua cspiritu Dios tlan
nacamaxquiyan yuma xlipadn latdmat tu clichihuinama. Lantla xlipacs miliskalalacdn
tu caj xla chixcuhuin kalhiyatit ni lay camaktayaydn naakataksatit xlipacs tu quit
ccahuaninitdn sampi pacs hud xtalacapastacni cspiritu Dios, chu xman hud xl4 naca-
maxquiyan yama xasasti milatamatcdn, chu mintalacapastacnican tu naliakataksatit.
64 Huachd xpalacata masqui catucahud xaccahuanin xpalacata yum4, ccatziy pi huijcu
nahudn makapitzin huixin ti nalakmakanatit, chu ni caticanajlaputuntit.

Hud chunad Jesus lihuanikolh sampi x4 xcatziy tuncan huanti ni xcanajlaniy, chu na
chungd xcatziy huanti alistalh naliakskahuindn, chu namacamastay. 5 Alistalh chuna
hua:

—Pus huacha xpalacata quit ccalihuaninitdn pi nj pala chatum tlan naquilipahuam-
putunkoy lapi ni hua Quintlat pulh namapuhuaniy.

66 Hasta acxnitiyd yama quilhtamacd lhuhua huanti cstalanimakd Jesus, tita-
lakaspittayakolh, chu nialh acxtum xtalatlahuankoy. ©7 Hud xpalacata, Jesis namd
kalhasquinkolh yama kalhacutuy xlimakalhtahudkat huanti xaliankalhin xtalapulakoy:

—;Cha huixin? ;Pi na quiakxtakmakamputunatit?

68 Huampi huata Simén Pedro chung kalhtilh:

—Quimpuchinacan, ;xati chd atanu luhua nactilakanahu? Sampi xman hua mintachi-
huin malacnuy yama xaxlicana latdmat huantu ankalhin nakalhiyahu c-xpaxtun Dios.
69 Quin aya ccacanajlaninitdn sampi ccatziyahu pi huix Xatalacsacni xCam Dios huanti
naquincalakmaxtuya.

70Jesus chund kalhtikolh:

—Huixin catziyatit pi man quit ccalacsacnitdn laquimpi ankalhin naquintalata-
puliydtit, huampi masqui chund, c-milakstipancadn hui chatum huanti makatlajanit
xtalacapastacni akskahuini.

71 Acxni chund hud Jesus, hud x14 xlichihuinama Judas Iscariote xkahuasa Simén,
sampi hua Judas ti namacamastay, masqui x4 acxtum xtatapaksikoy xlikalhacutuy
xlimakalhtahudkat.

7

Xlinataldn Jestis ni xcanajlanikoy

1 Alistalh Jesus anta xlapulay c-xatiyat Galilea. Xl4d ni xtahuilaputunachd c-Judea
sampi xanapuxcun judios xmakniputunkoy. 2 Huampi acxni aya xtalacatzuhuimaji
xpascuajcan judios, acxni lipascuajnanca punilhca chiqui. 3 huanti xlinatalan Jesus
chuni huanikolh:

—Nialh catamakéxtakti und, huata xatldn na capit makpascuajnana c-Judea antani
tzamacén laquimpi chund lhuhua namaucxilhnikoya tlanca licacni tatlahu huantu huix
tlan tlahuaya, chu nastalanikoyan. 4 Lapi xlicana lacasquina huix pacs nalakapascana,
pus nitd caj lakatzek catlahua catuhud. Pus lapi huix xlicana tlan tlahuakoya catuhua
lactlanca licacni tatlahu, chung antd catlahuakg laquimpi pacs naucxilhcan.

5 Sampi hasta masqui huanti luhua xnataldn, ni xcanajlanikoy. ¢ Jestds chund
huanikolh:

—Ni naj alakchan quilhtamacd acxnj antd nacdn, huampi huantu huixin mimpalacat-
acén, xaliankalhin tlan natlahuayatit huantu napuhuanatit. 7 Xahua huixin nit{ casitz-
iniyan, huampi quit lhuhua ni quiucxilhputunkoy, sampi quit ni cliquilhpuhuanikoy,
chu lacatancs cmalaksiyunikoy, cuanikoy huantu nj tlan tlahuakoy. & Huata capimpitit
huixin c-pascua, quit ni naj cama, sampi nj alakchan quilhtamacdg.

9 Chanchu acxni huanikolh yum4, xlacdn ankolh c-pascua, chu Jesus tamakéxtakli c-
Galilea.

Jestis tzek an c-pascug

10 Huampi acxni xankonittd xnataldn, Jesus na alh c-pascua, masqui x14 nj tasiyunikolh
xlilhuhua tachixcuhujtat, huata caj tzek xlapulay. 1! Xanapuxcun judios xlacaputzamakg
c-pascua, chicd pala na xanit, xlacan xkalhasquinindnkoy, chicd pala t{ xucxilhnit, chu
chung xuankoy:

—;Ni lama cahud yama chixcd?

12Na luhua lhuhua huanti catuhud xliaksamakd, chu chund xuankoy: “Tama chixcd
luhua tlan xtapuhudn”; huampi amakapitzin chund xuankoy: “Tama chixcd ni xlicana
luhua tlan catziy, sampi caj akskahuimikoy tachixcuhuitat.” 13 Huampi tinj siyuj chund
xlichihuindn xpalacata, pi xpecuanikoy xanapuxcun judios.

14 Acxni aya xitatlanit pascua Jests tdnulh c-tlanca xtemplo Dios xala c-Jerusalén,
chu tztaculh akchihuinanikoy lilhuhua huanti antd xtanumakg. 15 Yama xanapuxcun

judios huanti antd xkaxmatnimakg xtachihuin, luhua caj cacs xlilacahuankoy, chu chung
xuankoy:

—;Ni x1a luhua catz{nilh yuma tu masiyuy, sampi x1a ni kalhtahuakanit?

16 Hua chu pi Jesus kalhakaxmatkolh, chund kalhtikolh:

—Yuma quintachihuin huantu quit cmasiyuma, ni caj quiacstu quintalacapastacni,
pus hud xtalacapastacni yama huanti quimacaminit. 17 Lapi hui ti huixin xtlahuapdtulh
xtalacasquin Dios huantu x14 lacasquin, pus huata xla naakataksa yuma talacapastacni
huantu quit cquilhuama, lapi hud Dios macamimacha, usuchi lapi caj quiacstu quin-
talacapastacni. 18 Yama chixcd huanti lichihuindn huantu caj xacstu xtalacapastacni,
hua x14 chuni litlahuay laquimpi luhua nacacninanikoy tachixcuhuitat; huampi cumu
quit xman hud clitakatzankay pi nacacninanicdn Dios huanti quimacaminjt, pus chuna
climasiyuy pi taluléktat huantu cquilhuama, chu nitd caj caksaninama. 1 Masqui huixin
pacs catziyatit pi Moisés hud calimaxquin xlimapaksin Dios laquimpi namakantaxtiydtit,
huampi masqui chund ni pala chatum huixin ti luhua litzaksapatit laquimpi namakan-
taxtiyatit. Sampi pala chund cahug, ;t4 huan quimpuhuaniyatit naquimakniyatit?

20 X]acan chun4 kalhtikolh:

—Akskahuin{ kalhiya. ;T chd puhuaniyan namakniyan?

21Jesuis chund huanikolh:

—Maktum quilhtamacd acxnj pacs jaxcén, quit ctldhualh aktum luhua tlan tatlahu,
na pacs lhpipak lilacahuanitantit, chu hasta chunacu tiliaklhuhuatnampdtit. 22 Huixin
hud circuncidar litlahuakoydtit lactzu milakkahuasancan sampi chund ticalimapaksin
Moisés (masqui chd luhua xlicana pi ni hua Moisés maquilhtzuquinitanchd yuma
huantu licacninaniydtit Dios, huampi hud xamakan mintlatcan Abraham), huampi
huixin fuerza machuquinangtit actzu xtiyatlihua lactzu milakkahuasancan acxni acu
lacachinkoy masqui acxni lakchanit sdbado acxni lihuancén pala ti nascuja. 23 Pus
lapi huixin caj xpalacata ni lacatzalaputunatit xlimapaksin Moisés, pus circuncidar
tlahuakoyatit lactzu lakkahuasan masqui sabado acxni njti scuja, ; tuhuan chinchu luhua
quilisitziniyatit acxni pi cmapacsalh chatum tatatld acxni yama quilhtamacd lihuancan
pala ti nascuja? 24 Nj luhua caj aklakud caquimputzananitit huantu ctlahuay. Acxni
pala naquimputzananiputungtit huantu ctlahuanit, huampi huantu luhua akstitum
catlahuatit.

Jesus lichihuindn huantu luhua xquilhtzicut

25 Chanchu makapitzin huanti xuilakochd c-Jerusalén acxni kaxmatkolh yuma tachi-
huin, chung tziculh kalhasquininankoy:

—;Td hua yuma ti putzamaca laquimpi namaknjcan? 26 Pus caucxilhtit lantla siyuj
akchihuinama, na nit{ pala ti xaklhuhudtnalh. Max luhua akatakskonit quinapuxcuncan
pi yuma chixct hua Cristo ti naquincalakmaxtuyan. 27 Huampi quin catziyahu ni xla
minjtanchd, chu na catziyahud antani lacachinit. Pus ni chund catiquitaxtulh acxni
Cristo namin catuxdhuat, sampj niti caticatzilh ni luhua x4 naminacha.

28 Chanchu Jests, maktum lantla xmasiyuma c-templo, palha tzdculh chihuinén,
chung xquilhuama:

—Huixin huandtit pi quilakapasatit quit, na mat catziyatit antani xald quit, huampi
hui kampatum huantu nj catziyétit: quit ni caj quiacstu quimpalacata masqui cminit,
sampi hui chatum huanti quimacaminit, chu hug x14 luhua talipahu xtachihuin, huampi
huixin nj lakapasatit. 29 Quit x14 clakapasa, sampi anta c-xpaxtun cminchd, chu xahuachi
xld quimacaminit.

30 Pus hua chi xlipuhuanikoy nachipakoy, huampi ti ni xat{ macalh xmacén, sampi
ni naj chund xlakchdn quilhtamacuy lantla x4 namaknican. 3! Huampi yuma lilhuhua ti
xkaxmatnimakg xtachihuin, na lhuhua huanti ticanajlanikolh, chanchu chund xuankoy:

—Chinchu acxni namin Cristo quimaakaputaxtinacdn, ;pi tlak xalihuaca lactlanca
licacni tatlahu natlahuay ni xahua tu tlahuay yuma chixca?

Fariseos macankoy makapitzin policias laquimpi nachilencdn Jests

32 Yama chixcuhuin huanti xuanikocén fariseos, chu xanapuxcun xpalijnican judios,
xlacdn tzucukolh kaxmatkoy lantla xlichihuinankoy tachixcuhuitat huantu x14 xtlahuay
Jesus, huata xlacdn macankolh makapitzin policias c-tlanca templo laquimpi tachin
nalenkoy Jesus. 33 Xlacan ankolh huampi Jests chund huanikolh:

—Nialh luhua makas quilhtamact ccatalamén quit, sampi nactaspitpalay c-xpaxtun
huanti quimacaminit. 34 Yama quilhtamacd huixin naquimputzayatit, huampi nialh
caquintitdkstit, sampi huixin nj lay catipitit antani quit nactahuilayacha.

35 Yama xanapuxcun judios xacstucdn tzucukolh lakalhasquinkoy:

—;Ni chd naan yuma pi ni nataksahu? ;Pi cahud hud nalakankoy judios ti makat
huilakochd c-xtiyatcan griegos, laquimpi hud naxakatlikoy? 3¢ ;Tu chu luhua hua-
niputin acxni chund quincahuanin: ‘Huixin naquimputzayatit, huampi nialh caquin-
titakstit, sampi huixin ni lay catipitit antani quit nactahuilayachd’?

Espiritu Santo litaxtuy xtachund lantla chiichut huantu mastay xlipadn latdmat

37 Acxnitiyd yama quilhtamacy, c-xlikatsputni pascua, acxnji atzind luhua lhuhua
xtatzamacan, Jesus tdyalh lacatum antani tlan naakchihuinanikoy tachixcuhuitat, chu
chung pixtlanca tzdculh quilhanikoy:

—Lapi hui ti kalhputima c-xlatdmat, caquildkmilh, chu quit nacmakotniy. 38 Pus chund
nalikantaxtuy huantu tatzoktahuilanit c-Likalhtahuaka antani chung huan pi c-xnacu
huanti naquilipahudn natahuilay xtachund la aktum taxtunt antanj ankalhin taxtuma
nahudn chichut tu mastay xaxlicana latdmat.

39 Caj xpalacata yuma xtachihuin, Jesus xlimaxtuma yama taxtunu chu Espiritu Santo:
hua xl4 xuaniputin pi huanti nalipahudn namaklhtindn xlitlihuaka Espiritu Santo;
masqui yama quilhtamacu ni xamin sampi Jests ni xachampalay c-akapin antanj xapulh
xui.

Lhuhug ti tapapitzikoy caj xpalacata Jestis

40 Chanchu makapitzin lilhuhua acxni kaxmatkolh xtachihuin, chund tzucukolh
huankoy:

—Luhua maktum xljcana, hua tama chixcu profeta huanti xliminat xuanit catuxdhuat.

41 Huampi amakapitzin chung xuankoy:

—Ni xlicana, sampi hua Cristo huanti minitdn quincamaakaputaxtiyan.

Hui ti xuampalay:

—Huampi ;lantla nataxtuyacha c-xatiyat Galilea huanti luhua xlicana Cristo? 42 C-
xtachihuin Dios huantu tatzoknit huan pi tama Cristo xquilhtzicut nahudn yama
xamakan rey David, chu xala c-Belén nahudn sampi antd xchuchutsipij xuanit David.

43 Puschi caj xpalacata Jesus lilhuhua huanti xkaxmatnimakd xtachihuin
tapapitzikolh.

44 Huata makapitzin xchipaputunkoy Jests c-pulachin, huampi ni chatum huanti

chipalh.

Xanapuxcun xpglijnican judios ni xlipghuankoy Jestis

45 Yama policias taspitpalakolh, chu antd ampalakolh antani xtamacxtumikonit
xanapuxcun palijni, chu acxni chankolh, chund kalhasquinkoca:

—;Tthuan nj litanatit?

46 Xlacan kalhtinankolh:

—Ti ni chatum chixct achihuindn xtachuna lantla yuma chixcu chihuinama.

47 Huata yama fariseos chund huanikolh:

—;Lantla pi na aya takskahuitittd huixin? 48 ;Pi huf ti canajlaninit makapitzin
quinapuxcuncan, xahua lifariseos? 4 Huampi hua yuma4 ti caj xalacchunata, ti ni akatak-
skoy huantu huamputin xtachihuin Dios huantu tatzoktahuilanit c-Likalhtahuaka pus
calantlalakolh.

50 Chinchu Nicodemo huachd ti maktum catzisni tiquilakapaxidlhnalh Jesus, x14 na
fariseo xuanit, chund huanikolh:

51 —Pus lantla tatzoktahuilanit xlimapaksin Moisés, huan pi ni pala chatum tlan
catimalacapuhu pala ni pulh catiputzananihu, chu lihuana nacatziyahu huantu xla
tlahuanit.

52 Huampi huata xlacén caj likalhakamanankolh, chu chund kalhtinankolh:

—;Pinalilakaputza galileo huix? Pus huata luhua ljhuana calikalhtahuaka yama libros
antanj tatzoktahuilanit xtachihuin Dios, antd calacputza, chu niucxnj catitaksti antani
huan pala chatum profeta minitanch4 c-Galilea.

53 Pus acxni chung chihuinankolh yama fariseos chatunu chatunu alh c-xchic.

3

Chatum lakalhing puscat matzankananiy Jestis

1 Chanchu yama cakotandn, Jesus taspitli c-xakastin huantu huanican Cerro de los
olivos. 2 Litzisa litum acxnj tzdculh xkakay, tiampi c-tlanca templo, na luhua lhuhua
tachixcuhuitat laktalacatzdhuilh, chu x4 titahuj laquimpi namasiyunipalakoy xtachi-
huin Dios. 3 Lantla xchihuinama makapitzin fariseos, chu makatzoknanin liminkolh
chatum puscat huanti xmanoklhukonit cxakatlima, xtatanuma huanti ni hua xchixcd.
Antga xlacan yahuakolh c-xlacatincan xlipacs yama lilhuhua luhua antanj xuf Jesus.
4Xlacdn chund huanikolh Jesus:

—Makalhtahuakand, yuma puscat cmanoklhunitahu acxnj luhua cxakatlima tanuj
chixct, chu xakskahuima xchixcu. 5 C-xlimapaksin Moisés, quincalimapaksiyan pala t{
chung puscat nacmanoklhuyahu, tlan nacliactalamaknikoyahu chihuix. Chanchu huix
¢la huana? ;Pi tlan chund nactlahuayahu?

6 Na chi xlacan caj chunatd xlikalhputzamakg laquimpi pala tu xlad ni tancs
nakalhtindn, chu chund chu tlan nalistahuakoy. Huata Jesus taquilhputalh, chu tzaculh
litzoknan kantum actzu xmacén catiyatna. 7 Chanchu pi yama chixcuhuin makcatzi
xkalhasquimakg, puschi Jesus tdactzajli, chu chund huanikolh:

—Lantla macxtum yatit, pala taxtuyachd chatum huanti nitd tlahuanit talakalhin,
pus huata hua xl4 luhua mininiy casacli aktum chihuix, chu camacapulalh laquimpi
naactalamakniyatit tama puscat.

8Jesus taquilhputapi catutzy, chu tzucupaj tzokndn c-tiyat. ® Acxni xlacdn kaxmatkolh
yama tachihuin njtd kalhtinankolh, huata lacatzucu tzucukolh tzalakoy, chatunu cha-
tunu ankolh, macatzucukolh ti tlakaya lakkolin, chu alistalh ankolh huanti tlakcu
lakkahuasan. Acxni ankolh, caja xtastum Jests tamakaxtakli, chu yama puscat.

10 Acxnj chu taquilhpuquilh Jesus, nialh ti tcxilhli, caj xman hua yama puscat xy4, xla
chung huénilh:

—Puscat, ;ni chi yakg ti cstahuamakdén? ;T4 alh ti makstuntlahuayan?

11X14 chund kalhtinalh:

—Quimpuchinacén, nialh t{ quimalacapuma.

Chanchu Jesus chund hudnilh:

Pus na ni pala quit clacasquin nacmakstuntlahuaydn caj xpalacata huantu nitldn
tlahuanita mintalakalhin. Lanchd capittd c-minchic, chu nialh makcatzi timaklakalhi-
nana.

Jesus hua xkakdnat huantu lilacahuananahu

12 Chanchu Jesus tzdculh xakatlipalakoy tachixcuhuitat, huanikolh:

—Quit clitaxtuy xkakdnat huantu makaxkakanan catuxahuat; huanti quilipahuén, chu
quistalaniy, nakalhiy xkakdnat c-xlatdmat, chu niucxni catilatdmalh capaklhtuta.

13 Makapitzin fariseos chund huanikolh:

—Caj huix ti acstulichihuinampaca, caj hud xpalacata tama mintachihuin njtu xlakasi,
chu ni lay ccanajlayahu.

HUJesus chund kalhtilh:

—Quit ni cakskahuinan, masqui luhua caj cacstulichihuinanca, huampi quintachihuin
kalhiy xlakasi sampi quit ccatziy antani cminchd, chu na ccatziy antani naccham-
palay. Huampi huixin nji catziyatit antani cminchd, chu na ni pala catziyatit antani
nacchampalay. 15 Huixin aklakud quimakstuntlahuayatit sampi xtachund putzananatit
lantla lismanikonit putzanankoy ti caj catihua chixcuhuin ti lacachinkonit catuxghuat.
Huata quit niti aklakua nacmakstuntlahuay, 16 huampi lapi xacmalacapukolh mintay-
atcan, huantu xaccahuanin pacs xlicana, sampi quit ni quiacstu pala ti cputzananiy
xtalakalhin, huata hud Quintlat huanti quimacaminit quimaxquiy xtalacapastacni xata
nacliyahuaydn. 17 C-xlimapaksin Moisés huantu ticamakaxtaknin, antd tatzoknit pi
acxni chatuy testigo ti mastay taluldktat, luhua acxtum nachihuinankoy, pus nacana-
jlanikocdn. 18 Quit ti cacstumastanican taluldktat, chu na quimastaniy taluléktat Xatlat
ti quimalakachalh yunu.

19 Xlacdn chund kalhasquinkolh:

—;Ni huilachd mintlat?

Jesus huanikolh:

—Huixin nj lakapasétit Quintlat, sampi nj catziyatit xat{ ya chixcd quit; lapi xcatzitit
xat{ ya chixcu quit na xlakapastit quintlat.

20 Jestis chund tachihuinankolh yama fariseos acxnj x14 xakchihuinama lacatzg c-
xamalaccha tlanca templo antani xpumujucan limosna, huampi niti chipalh laquimpi
nalencan c-pulachin sampi ni xalakchan xquilhtamacy la namacamastacén.

Jestis lichihuindn pi lakama Xtlat

21 Alistalh Jesus huanipalakolh yuma tachihuin:

—Quit cama alacatanu, chu naquimputzaydtit, huampi huixin ni caquintitdkstit,
pus antani quit nacchdn huixin nj lay catipitit, sampi masqui naniy4tit, chunacd ni
amatzankananicanitdntit nahudn mintalakalhincan.

22 Chanchu yama xanapuxcun judios chund tzaculh lahuanikoy:

—Yuma chixcd max caj naacstumaknicdn, hud chund lihudn pini lay catichahu antani
x14 nachén.

23 Chanchu Jesus huanikolh:

—Huixin kalhjyatit mimputahuilhcdn antd unu catutzd, huampi quimputdhuilh hui
talhmdn; huixin und xala catuxghuat, huampi quit ni antd unt xala catuxdhuat.
24 Huachd xpalacata ccalihuanin pi chunact kalhiyatit mintalakalhin naniyatit; sampi
lapi ni xcanajlatit pi quit yama ti nacalakmaxtuydn, chunact ni amatzankananicanitdn-
tit nahudn acxni nanjyatit.

25 Xlacan chund huanikolh:

—Xlicana, ;xat{ ya chixct huix?

Jesus kalhtikolh:

—Huixin catziyatit pi hasta lantlata xakasiyaj tuncan ccahuaninitan xatf quit. 26 Quit
tlan lhuhua xaccalichihuindn, chu xaccaliyahuan huantu nitldn tlahuayatit, huampi
huata hud naccamasiyuniyan, huixin ti xala catuxdhuat, huantu lacasquin huanti
quimacaminit, chu huantu ckaxmatninit; pus x14 luhua akstitum xtalacapastacni.

27 Huampi xlacan ni akatakskolh pi Jesus xlixakatlimaké Dios huanti Xtlat, 28 chu hud
chund lihuanipalakolh:

—Hasta acxni huixin naquimatalhmanjyatit quit Xatalacsacni Chixcd c-cruz, pus
acxnicu luhua naakataksatit xati quit; chu na acxnicd nacatziyatit pi quit nita ctlahuay
huantu caj quiacstu quimpalacata, huata caj xman hud cuan huantu quimasiyuninit
Quintlat. 2% Sampi Dios, huanti quit quimacaminit, ankalhin quintalapulay, niucxni
naquiakxtakmakan sampi ankalhin quit ctlahuay huantu x14 lakatiy.

Jesus tlan lakmaxtukoy huanti xtachincdn tlahuakonit talakalhin
30 Acxni chund chihuinankolh Jests, luhua lhuhua ti canajlanikolh, chu cstala-
niputunkoy. 31 Huampi Jests chund huanikolh huanti xcanajlanikonit:



SAN JUAN 8:32 202 SAN JUAN 8:49

—Pus lapi huixin luhua akstituma namakantaxtiyatit huantu ccalimapaksiydn, chund
tlan nalitaxtuyatit la xaxlicana quilimakalhtahudkat. 32 Chu chun huixin tlan nalaka-
pasatit huantu xtaluloktat xtalacapastacni Dios, chu hua yama talacapastacni naca-
maxquiyan laktdxtut, sampi caj la tachin huixin lapatit.

33 Makapitzin chung kalhtikolh:

—Yama kolutzin Abraham huanti makan quilhtamact xlama xatalipahu quinquil-
htzucutcan xuanit quin, chu niucxni aquincachicanan laquimpi pala ti caj la tachin
naquincamascujuyan. ;Lantla chd huix huana pi nackalhiyahu laktaxtut?

34Jesuis huanikolh:

—Xlicana ccahuaniydn pi xlipacs huanti tlahuakoy talakalhin, xlacan litaxtukoy
xtachund la xtasacuacan talakalhin, usuchi la xtachincan. 35> Chatum tasacua huanti caj
la tachin mascujucan, x14 ni lay tlahuay tu lacasquin, huata hud tlahuay huantu huaniy
xmaland, huampi quit xCam Dios njti quimascujuy la xtachin. 3¢ Hud ccalihuaniyén,
lapi quit xCam Dios ccamaxquiyan laktaxtut, yama talakalhin nialh lay caticamascujin
xtachung la xtachin. 37 Xlicana aya ccatziy pi huixin minquilhtzucutcan xuanit yama
xamakan kolutzin Abraham, huampi chunaci huixin quimakniputunatit sampi ni
matlanjydtit huantu quit ccahuaniyén. 38 Quit ckalhiy xtalacapastacni Quintlat, chu hua
clichihuindn huantu quimasiyuninit, huampi huixin kalhiyatit tanu mintlatcan, chu hua
tlahuayatit huantu xl4 camasiyuninitan.

39 Xlacan chund kalhtinankolh:

—Quin hua quintlatcan xuanjt yama xamakan Abraham.

Jesus chund huanikolh:

—Lapi xlicana huixin xcaman cahud kolutzin Abraham, pus na chund xmacastalatit
la x14 tilatdmalh catuxdhuat. 40 Masqui quit aya ccahuanin yama talacapastacni huantu
Dios quimasiyuninit, huixin ni canajlayatit, chu fuerza quimakniputungtit. Abraham
niucxni xtlahuay huantu huixin tlahuayidtit. 4! Huixin hud tlahuayatit huantu tlahuay
huanti xlicana mintlatcan.

Xlacén chun huanipalakolh:

—Ni xlicana, sampi quin caj xman chatum quintlaticdn hui, hua Dios.

42Jesuis chund huanikolh:

—Lapi xlicana cahud Dios mintlaticdn, huixin xquimpaxquitit, sampi antd cminj-
tanchd c-xpaxtun antani x13 huilachd. Pus quit ni caj quintapaxuhudn masqui cminjt
unu catuxghuat, huata hugd quimacaminit Dios huanti Quintlat. 43 ;Tghuan huixin ni
lay akataksdtit huantu ccahuaniydn? Hud lilay sampi huixin ni kaxpatputundtit huantu
quit quintachihuin. 44 Hua huixin mintlatcan akskahuin{; huixin hud tapaksiniyatit, chu
hud tlahuaputungtit huantu x14 lakatiy. Tama akskahuin{ luhua ankalhin xamaknina
xkalhiy xtapuhudn hasta lantla xquilhtzucut catuxdhuat. X14 niucxni lakatinit huantu
taluldktat, chu ni pala huantu lacatitum. Acxnj x4 matzuquiy xtaksanin, anta tuncén
litasiyuy huantu xl4 xtapuhudn, sampi luhua xaaksanind, chu hua xla xtlatcan pacs
aksaninanin. 45 Hua xpalacata, masqui quit cuan luhua xlicana talul6ktat, huixin
ni lay quincanajlaniyatit. 46 Caquihuanitit, ;xat{ huixin tlan naquilimakstuntlahuay
masqui pala td talakalhin? Huampi masqui catziyatit pi quit ankalhin clichihuinanit
xtalacapastacni Dios, ;Td chd xpalacata ni quilicanajlaniyatit? 47 Huanti xlicana
lipahuankoy Dios, chu tapaksinikoy, xlacdn kaxmatnikoy xtachihuin, huampi cumu
huixin ni tapaksiniyatit Dios, hud ni likaxpatputundtit xtachihuin.

Cristo xapulh xlamajd, ni xahug kolutzin Abraham
48 Chanchu yama xanapuxcun judios chung huanikolh:
—Luhua actancs acxni cuanahu pi huix kalhiya nitlan mintdyat la huanti xala c-
Samaria. Ni cakskahuinanahu acxni cuanahu pi makatlajanitdn xtalacapastacni ak-

skahuini.
49 Kalhtinalh Jesus:

—Quit ni quimakatlajama xtalacapastacni akskahuini, huata yama lactlanca tatlahu
huantu quit ctlahuakoy, chund climaxquima cacni Quintlat, huampi huata huixin ni
tzind quilimaxquiydtit cacni tu quiliyahuaydtit. 50 Huampi ni hud huamputin pi quit
luhua clacasquima pi pacs naquincacninanican, masqui xlicana hui chatum huanti
lacasquin naquincacninanicén, chu x14 akstitum naputzananikoy, chu namaksquinkoy
cuenta huanti ni quilipahuamputunkoy. 5! Luhua xlicana tu ccahuaniyén, pi huanti
nacuintajtlahuay huantu quit clichihuindn, x14 niucxnj catinilh xlistacna.

52 Xlacdn huanipalakolh:

—Xlicana lanchy luhua ctalulokahu pi cana makatlajanitdn xtalacapastacni ak-
skahuini, sampi hua xalakmakan profetas, chu yama huanti quinquilhtzucutcan Abra-
ham, xlacan pacs nikonit; chinchu huix huana pi huanti nacuintajtlahuay huantu huix
lichihuinana, niucxni catinilh xlistacna. 53 ; Pi xalihuaca chu huix tlanca milacatzicut, ni
xahua la yama xamakan quintlatcan Abraham? Sampi x14 na nilh, chu xlipacs profetas.
¢ Ti chd huix litaxtuputuna?

54 Kalhtinalh Jesus:

—Lapi caj quit cacstulacasquin pi naquincacninaniydtit, yama quintachihuin huan-
tu quit xaccahuanin nitd xtdpalh. Huampi huata hui chatum huanti lacasquin pi
naquincacninaniyatit, pus hua quintlat, huatiya tama huanti huixin limaxtuyatit pi hua
miDioscdn. 55> Masqui luhua chungd chu huixin ni lakapasatit xtalacapastacni, huampi
quit x14 clakapasa. Lapi xackalhtatzekli, xacud pi ni clakapasa, pus na luhua xaaksaning
xaclitdxtulh xtachund la huixin. Huampi cumu quit xlicana clakapasa, hua clitlahuakoy
huantu xl4 quilimapaksiy. 56 Hua yama Abraham huanti xamakan minquilhtzucutcan,
xlicana luhua lipaxtthualh acxni x14 cajcu xpuhuama pi quit nacmin catuxdhuat, huata
xlicana x14 ucxilhlacachilh yuma quilhtamacd c-xtalacapastacni, chu luhua lipaxdhualh.

57 Yuma judios chund huanikolh Jesus:

—Huampi huix ni naj pala kalhiya itat ciento cata lantla lapat, ;lantla chinchu huana
pi ucxilhnita yama xamakan quinquilhtzucutcan Abraham?

58 Jesuis chund kalhtikolh:

—Xlicana luhua lacatancs ccahuaniydn, pi hasta lantla ni naj ti xlama Abraham, quit
xacuija.

59 Puschi yama judios huakaj sacquikolh chihuix laquimpi naliactalanchipakoy Jesus;
huampi x4 tatzekli c-tlanca templo, tilakstipataxtukolh tachixcuhuitat, chu tatampix-

tulh.
9

Jesus mapacsay chatum chixcu huanti luhua chuna tuncdn lakatzin tilacdchilh

1 Hua lantla xtitaxtuma Jesus c-tiji, ucxilhli chatum chixct pi luhua chuna tuncén
lakatzin xlacachinjt. 2 Xlimakalhtahuakat chund kalhasquinkolh:

—Makalhtahuakana, ;lantla luhua lakatzin tuncan lilacachinit yuma chixcd? ;Xati
cahud luhua tlahuanit talakalhin, pi hua cahug xtlat, usuchi luhua man xtalakalhin pi
chund lakatzin lacachinit?

3Jesuis chund huanikolh:

—Ni caj hud xpalacata xtalakalhin, chu ni pala xtalakalhincan xtlat, huata caj
luhua chung lanjt laquimpi antd naljtasiyuy lantla tu tlan tlahuay Dios. 4 Xlimakua
cacuhuinic, catlahuanihu xtascdjut huanti quimacaminit, sampi aya talacatzuhuima
catzisni acxnj nialh lay catiscujca. °> Quit clitaxtuy xkakdnat huantu lilacahuanankoy
tachixcuhuitat, chu xlimakua clama catuxdhuat nacmastay quixkakanat.

6 Acxni hud yum4, Jesus chujli catiyatna, chu hud litldhualh actzu putldn xchtjut, chu
alistalh lilacpitldhualh c-xlakastapu yama lakatzin. 7 Chanchu huanilh:

—Lacapala capit lakachakana c-taxtund antani hui tlanca pila huantu huanican Siloé
(yuma tachihuin c-xatachihuin hebreo huamputin: “Tamalakachdn”).

Yama lakatzin lacapala alh, chu lakachdkalh; acxni chd aya quitdspitli, tlana xlac-
ahuanan. 8 Huanti xlakapaskoy, chu huanti xtalacatzunin, chund tziculh huankoy:

—;Pi nj hua yuma chixct huanti xtahuilay laquimpi nasquihuayan?

9 Makapitzin xuankoy:

—Xlicana cuan, hua.

Chanchu amakapitzin xuankoy:

—Ni hug, huampi luhua xtachuna tasiyuy.

Huampi huata yama chixcd man xuanikoy:

—Xlicana pi quit yama chixct huanti xacsquihuayén.

10 Pus xlacan kalhasquinkolh:

—;Lantla chinchu tlan lacahuanana?

11X14 chund huanikolh:

—Yama chixcd huanti huanican Jesuds caj xchujut litldhualh actzu putldn, chu quil-
ilacpitlahualh c-quilakastapu, chu chuna quihudnilh: ‘Lacapala capit lakachakana c-pila
huantu huanican Siloé.” Quit x14 calh, chu acxni clakachakankolh, aya tlan clacahudnalh.

12 Chanchu kalhasquimpalakolh:

—;Ni chd hui yuma chixcd?

—Ni ccatziy —huanikolh xI4.

Fariseos makalhapalikoy yamg chixcu ti lakatzin xuanit

13-14 Sampi yama quilhtamacu sabado acxni Jesus tldhualh actzu putldn, chu hud
limapdacsalh yama lakatzin, pus luhua acxnj xlihuancén pala ti nascuja, hud xpalacata
lilenca c-xlacatincan fariseos yama chixcd huanti xmalacahuaninjt. 15> Yama fariseos
tziculh kalhasquinkoy lantla chu tlang xlilacahuanan. X1a chund huanikolh:

—Chatum chixcd quililacpitldhualh actzu putlin, chu acxnj clakachédkalh, tuncén aya
tlan clacahuanén.

16 Makapitzin fariseos chund huankolh:

—Yama chixct huanti chund tldhualh, ni Dios tapaksiniy, sampi x14 ni cacninaniy yama
quilhtamacd acxni jaxcan.

Huampi makapitzin xuankoy:

—Lapi cana maklakalhina cahug, ;1antla chd tlan tlahuakoy lactlanca licacni tatlahu?

Huata xlacdn luhua lakaputiyu tahuilakolh. 17 Huanipalakolh yama chixcu huanti
lakatzin xuanit:

—;Cha huix, 14 huana xpalacata yama chixcd huanti malacahuanin?

—Quit cpuhudn pi max profeta —kalhtinalh xla.

18 Huampi yama xanapuxcun judios ni luhua xcanajlaputunkoy lapi xlicana hua yuma
chixcud huanti lakatzin xuanit, chu xmalacahuanicanit; hasta acxni matasaninankolh
xtlat, chu xtzi. 1 Chung kalhasquinkolh:

—;Pi hua yuma minkahuasacan huanti huanatit pi lakatzin lacachinit? ;Lantla chd
tland lacahuanan?

20 Xtlat, chu xtzi yama chixct chuna kalhtinankolh:

—Xlicana ccatziyahu pi hud quinkahuasacan, chu ccatziyahu pi lakatzin tilacachilh.
21 Huampi hua lantla lacahudnalh chy, usu xati malacahudnilh na nj ccatziyahu. Xl
kalhiyd xcata, huata xatlan hud man cakalhasquintit, hud luhua man nacahuaniyén.
22 Hud chung xlacén likalhtinankolh sampi luhua xpecuanikoy xanapuxcun judios, pi
xlacén aya xlichihuinankonit maktum pi natlakaxtukoy c-xpukalhtahuakacédn xlipacs
huanti nalitayakoy pi Jests hua Cristo huanti xminit lakmaxtukoy. 23 Hud xpalacata
chung likalhtinankolh: “X14 kalhiya xcata, huata xatldn hud man cakalhasquintit.”

24 Puschi yama xanapuxcun judios tasanipalakolh chixct huanti xapulana lakatzin
xuanit, chu chund huanikolh:

—Luhua xlicana caquincahuani huantu taluléktat c-xlacatin Dios, sampi quin stalanca
ccatziyahu pi tama chixc, lakalhina.

25 X14 chund kalhtikolh:

—Pus tamd quit nji ccatziy lapi tldhualh talakalhin, usuchi ni tldhualh talakalhin.
Xman huantu quit ccatziy pi xapulh lakatzin xacuanit, chu lanchd aya tlan clacahuanan.

26 Xlacan kalhasquimpalakolh:

—;Tt luhua tlahuanin? ;Lantla x1a tldhualh laquimpi huix tlan nalacahuanana?

27 X14 kalhtipalakolh:

—Quit aya ccahuanin, huampi ni quincanajlaniyatit. ;Tdhuan chinchu lacasquinatit
nacuampalay amaktum? ;Pi na stalaniputunatit huixin?

28 Xlacén lixcéjnit lantla tzucukolh lacaquilhnikoy, chu chund huanikolh:

—Huix max nastalaniya yama chixcud, huampi quin hud cstalaniyahu xtapaksit Moisés.
29 Quin stalanca ccatziyahu pi Dios titachihuinalh Moisés, huampi tama chixcu, hasta ni
pala tzinu ccatziyahu ni luhua minitancha.

30 Yama chixcud chund kalhtikolh:

—Pus luhua ni cakataksa yuma mintachihuincdn, sampi huanatit pi ni catziyatit ni x14
minjtanchd, huampi huixin ucxilhpatit pi quit masqui lakatzin xacuanit tlan quimalac-
ahudnilh. 31 Quin catziyahu pi hua Dios, ni kaxmatnikoy huanti maklakalhinanin; pus
huata caj xman hud maxquikoy xlitlihuaka huanti lipahuankoy, lakachixcuhujkoy, chu
tlahuakoy huantu x4 xtalacasquin. 32 La makasa ni pala chatum huanti xuanca pi tlan
malacahuanikoy huanti tuncan lakatzin xlacachinjt. 33 Lapi xlicana tama chixcd ni Dios
cahud macaminit, ni lama pala td xtldhualh lactlanca licacni tatlahu.

34 Yama fariseos sitzinikolh, chu chund huanikolh:

—iHuix luhua xlakstu mintalakalhin kalhiya hasta lantla tilacachita catiyatna; huampi
huata huix cht quincamaxquiputuna tastacyahu!

Acxnj chund huanikolh yama fariseos tlakaxtukolh c-xpukalhtahuakacén.

Huganti huankoy pi tlan lacahuanankoy tlak lhuhug kalhikoy xtalakalhincdn

35 Jesus catzilh pi luhua maktum xtamacaxtucanit yama chixcu huanti lakatzin xuanit,
chu acxni x13 tatdnoklhli chung hudnilh:

—;Pi huix canajlaniya xatalacsacni chixcti?

36 Yama chixcu hudnilh:

—Tlati, caquihuani ti yama Xatalacsacni Chixcu laquimpi quit naccanajlaniy.

37 Jesus kalhtilh:

—Pus huix aya ucxilhnita, sampi quit yama Xatalacsacni Chixcu huanti tachihuj-
namén lanchd.

38 Yama chixcu lakatatzokdstalh c-xlacatin Jesus, chu chund huénilh:

—Quimpuchind, quit xlicana ccanajlaniyan.

39 Chanchu Jests chund huénilh:

—Quit cminjt und catuxahuat laquimpi nacputzananikoy xcuentajcan tachixcuhuitat,
chu laquimpi huanti lakatzin lamakg, tlan nalacahuanankoy, chu huanti puhuankoy pi
luhua xlicana lacahuanankoy, xlacdn tlan nalitasiyuy lantla lamaké xtachund la lakatzin.

40 Makapitzin fariseos huanti antd xlayakd, acxni chund kaxmatkolh xtachihuin,
chung kalhasquinkolh:

—;Lantla pi na lakatzinin chd quin?

41Jests chund kalhtikolh:

—Lapi luhua cana lakatzin cahud huixin, ni lipindtit cahua cuenta xpalacata minta-
lakalhincdn huantu tlahuanitdntit, huampi hua chd pi huandtit pi lacahuananatit, pus
tlan kalhiyatit mintalakalhincan.

10

Xatakalhchihuin xlipacancan borrego
1 Alistalh Jesus huanikolh yuma takalhchihuin: “Luhua xlicana ccahuaniyén pi huanti
nji nalactanuy c-xamalaccha, huampi huata nakalhpakosa, usu lacatanu antani xl4 nalac-
tanuy xlipacan borrego, pus huata tama x4 caj kalhana. 2Huampi yamd huanti lactanuy
c-xamdlaccha, xlicana x14 pi hud xmaktakalhna borrego. 3 Yama huanti maktakalhnan

c-xlacan mdlaccha, malacquiniy mélaccha huanti xpuchina borrego laquimpi natanuy,
chu yama borrego aya kalhlakapaskoyd xtachihuin, xl4 caj xtucuhuin litasanikoy
xborrego, chu tamacaxtukoy antani calakuan. 4 Acxni chu pi aya tamacaxtukonit
xlipacs xborrego, tzucuy pulanikoy, yama borrego stalanikoy sampi aya kalhlakapaskoya
xtachihuin xpuchinacédn. 5 Huampi lapi atanu natasanikoy huanti nj lakapaskoy, xlacdn
ni stalanikoy huata caj tzalanikoy sampi lakapaskoyd huanti xmaktakalhnacan.”

¢ Jesus chund lixakatlikolh yuma xaliucxilhtit takalhchihuin, huampi xlacan ni
akatakskolh huantu xuaniputunkoy.

Jesus litaxtuy xatlan xmaktakalhna borrego

7 Puschi Jests tzucupaj huanikoy yuma takalhchihuin: “Luhua xlicana ccahuaniyén,
quit na xtachung clitaxtuy la tama malaccha antanj nalactanukoy borrego. 8 Hasta
lanchd lhuhua huanti xtachung la kalhananin quilakonitanchi, huampi huata qui-
borrego ni stalanikolh, chu ni kaxmatnikolh xtachihuin. ¢ Quit xtachund clitaxtuy
yama madlaccha antani lactanucdn c-lipacdn. Huanti nalactanuy yuma c-mdlaccha
tu quit clitaxtuy, nakalhiy laktaxtut. Xtachund borrego nakalhikoy antani jaxkoy,
nitd macpuhuankoy, laquimpi tzisa tlan nataxtukoy antani natakskoy listakudn, chu
natanupalakoy.

10 “Huanti xl4 caj kalhand, huata caj xman min kalhankoy, maknikoy, chu na-
malaksputuy huantu tanumakg c-lipacan, huampi quit cminit laquimpi nacmaxquikoy
xaxlicana latdmat, chu laquimpi nitd nacatzankaniyan lantla akstitum, chu lipaxuhu
nalilatapayatit. 1! Quit xatlan maputxuanind. Huanti xlicana xatlan maputxuanina,
palacamastakoy xlistacna xborrego. 12 Huampi yama tasacua huanti caj makscujma
laquimpi natlajay tumin, chu macuintajlican, acxni x14 ucxilha pi mima huakoy lapanit,
xl4 natzalamakankoy yama borrego; chu yama lapanit tzucuy putlakakoy, chu huakoy,
chu hud chund litlahuay sampi yama chixcd ni hud luhua xpuchinacan borrego, chu ni
lay tlan xmaktakalhnacan nahuan. 13 Yuma chixcu huanti caj hud limakscujma sampi
tlajaputin tumin, x14 tzalamakan borrego, sampi ni x14, hud chd nj lilakcatzan.

14-15 “Quit xtachung clitaxtuy huanti yama luhua xaxlicana xatlan xmaputxuanina
borrego. Xtachund lantla quilakapasa quintlat, chu quit na chung clakapasa, pus na
chung clakapaskoy tanatunu quiborrego; xlacan na quilakapaskoy, chu quilipahuankoy.
Quit cpaxquikoy quiborrego, chu hud naclimastay quilatdmat, nacniy caj xpalacatacan
quiborrego pala talacasquin. 16 Huampi ccahuaniydn pi na ckalhikoy makapitzin
tanu quiborrego huanti ni naj antd und catatapaksiyan c-lipacdn. Huampi xlacdn na
nacliminkoy unt, laquimpi acxni nakaxmatkoy quintachihuin naquilakapaskoy pi quit
xpuchinacan laquimpi pulactumd nahuanatit, chu na chatum4 huanti nacamaktakalhdn.

17 “Hug luhua quilipaxquiy Quintlat sampi quit cmacamastay quilatdmat laquimpi
nacniy caj mimpalacatacan, huampi ni limakas nackalhipalay. 18 Nit{ luhua fuerza
quimaklhtima quilatdmat, huata caj luhua quintapaxuhudn nacmacamastay. Sampi
quit ckalhjy litlihuaka nacmacamastay, chu na chund ckalhjy litlihuaka laquimpi
naclikalhipalay, sampi chund quimaxquinit litlihuaka Quintlat.”

19 Acxni kaxmatkolh yuma tachihuin, yama chixcuhuin ti xkaxmatnimakg xtachihuin
xacstucan tapapitzipalakolh. 20 Lhuhua huanti xuankoy:

—;Tthuan licanajlaniyatit, sampi x1a caj ni accatziy, pi hua makatlajanit xtalacapas-
tacni akskahuini?

21 Huampi makapitzin chung xuankoy:

—Lapi chatum kalhiy cspiritu akskahuini, ;lantla pi luhua tlan lacatitum kalhchi-
huindn? Xahuachi, ;pi tlan malacahuaniy chatum huanti lakatzin yama cspiritu
akskahuini?

Xanapuxcun judios lakmakankoy Jestis
22 Yama quilhtamacu luhua xlonknama, chu antd c-Jerusalén xmapascuajnimaca
tlanca xtemplo Dios. 23 Jests antd xpaxialhnama c-xalipacan templo lacatum antani

chung huanican Pértico de Salomén. 24 Pus litamacxtumijkolh makapitzin, chu chund
kalhasquinkolh:

—;Hasta niajcu lihuaya naquincamamacpuhuaniya? Lapi luhua xlicana huix Cristo
huanti naquincalakmaxtuyan, luhua maktumd lacatzaj caquincahuani.

25 Jesuis chund kalhtikolh:

—Ni caj maktum ccghuanin, huampi huixin ni quincanajlanitit. Xahuachi yama
lactlanca tatlahu huantu quit ccalimalacahuaniydn, pus hua tlan clitlahuay caj xpalacata
litlihuaka tu quimaxquinit quintlat Dios, chu na luhua hua litum lacatancs malulokkoy
xat{ ya chixcu quit. 26 Huixin ni quincanajlaniyatit sampi ni hud acxtum tatapaksikoyatit
quiborrego huanti quit cmaktakalhkoy. 27 Yamd huanti quit climaxtukoy la quiborrego,
luhua clakapaskoy, chu xlacén na quilakapaskoy, acxni kaxmatkoy quintachihuin tuncan
quistalanikoy. 28 Chanchu pi quilipahuankoy, quit cmaxquikoy yama sasti latdmat
huantu luhua xaliankalhind nakalhikoy, chu niucxnict catzankakolh, sampi ni pala
chatum ti caquintimdklhtilh. 29 Quintlat huanti quimaxquikolh nit{ lay makatlajay sampi
luhua tlanca xlacatzdcut, chu pi hua Quintlat quimacamaxquinit yuma quiborrego, nit{
lay quimaklhtiy, na chund cumu la quintlat nit{ lay maklhtiy huantu x14 kalhiy. 30 Sampi
Quintlat, chu quit aktuma latdmat ckalhiyahu.

31 Puschi yama judios tisacquipalakolh chihuix laquimpi naliactalamaknikoy Jesus.
32 Huampi xld chungd huanikolh:

—Quintlat huanti kalhiy tlanca litlihuaka, x14 quimatlahujnit lhuhua lactlanca tatlahu
laquimpi nalicacniyatit; ;xatd ya tatlahu nj lakatiyatit huantu ctldhualh quiliactala-
maknjputunatit?

33 Yama chixcuhuin chund kalhtikolh:

—Ni caj xpalacata lacuan mintatlahu naccaliactalamakniydn, hud naccaliactala-
makniydn sampi huix lalacataquinita Dios acxni huana pi huix luhua lacxtum tamapak-
sinana, masqui huix caj catihua chixcd.

34Jesus huanikolh:

—Lacatum c-Likalhtahuaka antani na tatzoknit limapaksin tu Dios camaxquinitédn,
xl4 chund huan: ‘Quit dioses ccalimaxtuydn.” 35 Quin stalanca catziyahu pi huantu
tatzoktahuilanit xtachihuin Dios c-Likalhtahuaka, pacs luhua xlicana, chu acxni Dios
chung limaxtukoy la dioses yama xlakskatan huanti xla lakmacachinkonit xtachihuin,
pus fuerza quilicanajlatcan. 3¢ Quit ccahuaninitdn pi Dios hud quililacsacnit, chu
quimacaminit catuxghuat; pus lapi chuna ;tdhuan chinchu lihuanatit pi clacataquinit
acxni cud pi quit Xcam Dios? 37 Lapi quit ni ctlahuama yama lactlanca tatlahu huantu
huata Dios tlan tlahuay, entonces tlan ni caquincanajlanitit. 38 Huampi chu pi aya
ucxilhnitantit pi hud ctlahuama, masqui luhua nj lay caj quintachihuin licanajlayatit pi
quimacaminit Dios, pus hud cacamakacanajlan yama lactlanca tascijut huantu ctlahuay.
Huata huantu clacasquin pi luhua lihuana cacatzitit pi Quintlat Dios lama c-quilatdmat,
chu quit na anta clama c-xlatamat.

39 Xlacén sitzikolh, chu xlemputunkoy c-pulachin, huampi Jesus tzalanikolh, 40 chu
alh c-xaquilhtutu kalhtuchoko huanicén Jordan, lacatum antani Juan xapulana xak-
munumak$ tachixcuhuitat, chu antd xld tamakaxtakli. 4! Luhua lilhuhua xankoy
ucxilhkoy huantu x1a xtlahuay xtasctjut, chu chund xuankoy:

—Xlicana masqui Juan nitd tlahualh lactlanca licacni tasctjut, huampi huantu xI4
xlichihuinama caj xpalacata yuma chixcd, xlicana pacs chung kantaxtuma.

42 Chanchu ant4 luhua lhuhua lipahuankolh, chu canajlanikolh Jests pi hud xliminit
lakmaxtukoy.

11

Xamigo Jesus xuanicdn Ldzaro liniy xtajdtat
1-2 C-aktum cachiquin huanicdn Betania antd xui Maria, yuma puscat huanti alistalh
litlahuapaxtulh Jesus xalacuan perfumes, chu na limalacscacalh xacchixit. Antd x4

lacxtum xtahuilaké xnataldn, chatum xuanicdn Marta, chu chatum xtalacan kahuasa
xuanicdn Lazaro. Jesus luhua xpaxquiy yama Lizaro, huampi chu luhua csnunanit
xpalacata xtajatat, chu luhua xtatatlay. 3 Yuma lactzumajan Marta, chu Marfa macénilh
tachihuin Jesus laquimpi chund nahuanicén:

—Quimpuchinacan Jests, miamigo Lazaro luhua snun tatatlay.

4 Acxnj Jests chungd huanikoca yuma tachihuin, x14 chung hua:

—Masqui snun tatatlay Lazaro ni hud liakspulama laquimpi caj xamaktum nalinjy,
huata caj xpalacata yuma xtajitat, Dios hud nalimasiyuy lantla xI3 kalhiy tlanca
xlitlihuaka, chu laquimpi caj xpalacata, quit xCam, naliucxilhcan tlanca quilacatzicut.

5Jesus luhua xlakalhamankoy Marta, chu xtald, chu Lazaro, ¢ huampi acxni huanica pi
tatatlay x14 tamakaxtakchact aktuy quilhtamacd yama lacatum antani xuf. 7 Xman hua
acxni titdxtulh yuma aktuy quilhtamacy, huanikolh xlimakalhtahudkat:

—Lanchu naanahu c-Judea.

8 Huanikolh xlimakalhtahudkat:

—Makalhtahuakana, ;t4 chud luhua lakpina anta? Sampi luhua nj naj pala makas
quilhtamacd yama xanapuxcun judios huanti antd xalanin xliactalamakniputunkoyan
chihuix.

9Jesuis chund huanikolh:

—Huixin catziydtit pi aktum quilhtamacu kalhjy akcutuy hora acxni caxkakand
nalatamacan, chu huanti latamay cacuhuinf lihuana caucxilha antanj tlahuan laquimpi
ni naakchakxa, sampi xla lilacahuanan xkakdnat nima mastay chichini. 10 Huampi
yama huanti latamay catzisni fuerza akchakxa, sampi luhua capoklhua, chu tzankaniy
xkakdnat tu nalilacahuanan.

11 Alistalh Jesus chund huanikolh:

—Xahuachi yama quiamigocan Lazaro aya lhtatanit, huampi quit nacdn mastacniy.

12-13 Yama limakalhtahudkat xpuhuankoy pi max caj luhua lacatitum clhtatama
Lazaro, pus hud xpalacata lihuanikolh Jesus:

—Quimpuchinacén, lapi Lizaro lhtatama pus max tatlanima, chu napacsa.

Xlacan luhua ni tzing akatakskolh huantu x14 xuaniputin pi Lazaro aya xninit, 14 pus
hud xpalacata Jesus luhua lacatancs huanikolh:

—Lazaro aya ninjt.

15 Chu quit luhua clipaxuhuay pi ni antd xacuilachd acxni x14 nilh laquimpi chd huixin
naucxilhdtit huantu nacamaktayaydn atzing tlan naquincanajlaniyétit. Huampi lanchuj
tuncén caahu lakatayayahu.

16 Chanchu chatum xlimakalhtahuakat Jestis huanti xuanicdn Tomds, chu xlima-
pacuhuikoy Didimo, chungd huanikolh amakapitzin xtalimakalhtahudkat:

—Na catadhu quin quimakalhtahuakanacan laquimpi masqui antd lacxtum
catanichahu lapi chund naquitaxtuy.

Hua Jesus ti malakastakuanindn calinin

17-19 L antla c-Jerusalén hasta c-Betania ucxla lacatzd xuanit, max pala aktuy kilémetro
aftat. Pus hud xpalacata luhua lhuhua judios xankonjt lakatayakoy Marta, xahua Maria
laquimpi namaaktziyajkoy, sampi xninit xtalacan Lazaro. Acxni Jests chalh c-Betania
aya xlema xliaktati quilhtamacy lantla xmaacnucanit Lazaro. 20 Acxni huanica Marta
pi xchima Jesus c-chiqui, x14 lacapala alh paxtoka, huampi Marfa antd tamakaxtakli c-
chiqui. 2 Acxni ldkchalh antani xy4 Jests, Marta chuna huénilh:

—Quimpuchinacén, pala huix ung huila cahug, quintala nj xtinilh. 22 Huampi masqui
chund, ccatziycd pi xlipacs huantu csquini Dios, namaxquiyan.

23 Jesuis chund hudnilh:

—Mintala Lazaro nalatamapalay catuxdhuat.

24 Marta chund kélhtilh:

—Xlicana xl4 pi nalatamapalay, huampi acxni nalakastakuanankoy xlipacs ninin
calinin acxni nalakchédn ahuatiya yama quilhtamacdg.

25 Chanchu acxnitiyd Jesds chund hudnilh:

—Quit huanti cmalakastakuaninan calinin, chu na quit huanti xlicana mastay sasti
latdmat huanti naquilipahuan masqui canilh, huampi quit nacmaxquipalay xlatdmat.
26 Chu xlipacs yama huanti lamajct xastacnd, chu pala lipahudn quintachihuin, quit
nacmaxquiy xasasti latdmat laquimpi nialh ucxni catinilh. Chinchu huix, ;pi quinca-
najlaniya cahud huantu quit clitachuhinanjtdn! —hudnilh Jesus.

27X14 chund kélhtilh:

—Quimpuchind, quit luhua xlicana ccanajlay pi huix Cristo xCam Dios huanti xliminat
xuanit catuxdhuat laquimpi naquincalakmaxtuyén.

Jesus tasay antani xmaacnucanit Ldzaro

28 Acxni tihua yumag, Marta lacapala alh tasaniy xtala Marfa, chu chund tzek huénilh:

—Acu luhua chilh Quimpuchinacan Jesus, mat calakpi sampi tachihuinamputunan.

29 Acxnj chund kaxmatkolh huanica, Maria lacapala tdyalh, chu lakalh Jesus. 30 Sampi
ni xatanuyachd cachiquin, huata xl4 antacd xlaya antani xtatanoklhnitanchd Marta.
31 Chanchu judios huanti xminkonijt lakatayakoy laquimpi namaaktziyajkoy, acxni
ucxilhkolh pi luhua lacapala xtacaxtaquinit Marfa, na xtaxtunit, xlacan stalanikolh,
sampi xpuhuankoy pi max caj xama tasay antani xmaacnucanit xtald. 32 Acxnj chalh
Maria antani xy4d Jesus, x14 lakatatzokéstalh c-xlacatin, chu chund huénilh:

—Quimpuchinacan, lapi huix und huila cahud, quintald ni xtinilh.

33 Acxnj Jesus ucxilhli pi tziculh tasay Maria, xahua yama lactalipahu judios huanti
macxtum xlakminkonit, xld luhua lipecua makcatzilh c-xnact, talipuhuankolh, na
aklitudnalh. 34 Alistalh chung kalhasquinkolh:

—;Ni luhua maacnunjtantit?

Xlacén chuni kalhtikolh:

—Quimpuchinacén, catat laquimpi naccamasiyuniyan antani cmacnunjtahu.

35 Tziculh ktasay Jests. 3¢ Makapitzin judios huanti anta xlayakd, chung tziculh
huankoy:

—Caucxilhtit lantla luhua xlicana xpaxquiy.

37 Huampi makapitzin chund xuampalakoy:

—Hua yuma chixct huanti timalacahudnijlh chatum lakatzin, ;lantla pi ni lay chd
xtitldhualh aktum tlanca xtatlahu laquimpi ni xtinilh Lazaro?

Ldzaro lakastakuandn calinin

38 Antani xmaacnucanit Lazaro caj xlacahuaxcanit lacapdn, chu ant4 xlilakatalacanit
tlanca chihuix. Chu pi chunatd Jesuds luhua xlipuhuama, antd x14 talacatzihuilh, 39 chu
chung huanikolh huanti xlayak¢:

—Camapandtit tama chihuix huantu lilakatalacanit.

Chanchu Marta, huacha xtala ti xninit, huanilh:

—Quimpuchinacén, quincalayé, aya tatimajd lantla tinilh.

40 Huampi Jesus hudanilh:

—;Pinialh lacapastaca pi cuanin, lapi xlicana quilipahuana, pus naucxilha xlitlihuaka
Dios?

41Huata nialh ti aklhuhudtnalh, chu mapanukolh yama chihuix. Jesus lacalh c-akapun,
chu chung huénilh xDios:

—Tlati, cpaxcatcatziniydn pi huix kaxpatnita quintachihuin. 42 Quit ccatziy pi
xaliankalhin quinkaxpatniya, chu tlahuaya huantu csquiniyan, huampi hud xpalacata
clixakatliman laquimpi yuma lilhuhua ti yund yaké nakaxmatkoy, chu nacanajlakoy pi
xlicana huix quimacatanita.

43 Acxni xuankonittd yama tachihuin, pixtlanca chuna quilhédnilh yama nin:

—iLazaro, cataxtuchita antani tantpat!

44 Chanchy huanti yuma xninit taxtuchi, chunatiyd lantla timaacnuca lihuana lita-
maksnattamanit lactitzu lhdkat, lantla c-xmacanin hasta xtuhuanin, chu c-xlacdn na
xtalakatlapanit. Jesus chund huanikolh:

—Lacapala caxcuttit laquimpi tlan nadn cxchic.

Likalhchihuinancdn lantla natlahuacdn laquimpi namaknicdn Jesus
(Mateo 26:1-5; Marcos 14:1-2; Lucas 22:1-2)

45 Pusch{ lhuhua judios ti xankonit lakapaxialhnan Maria, lhuhua huanti canajlanilh
Jesus acxni xlacan ucxilhkolh la malakastakuanilh Lazaro calinin. 46 Huampi makapitzin
huanti ucxilhkolh huantu xlanit lacapala lakankolh fariseos, chu huanikolh huantu
xtlahuanit Jesus. 47 Xlipacs fariseos, chu xanapuxcun palijni lamastokkolh chu tzucukolh
lichihuinankoy xatu natlahuanikoy Jests, nama huankolh:

—;Ta natlahuayahu? Sampi tama chixcu luhua lhuhua lactlanca tatlahu tlahua-
ma. %8 Lapi quin nitd nahuanahu, chu caj chunatiya namakaxtakahu calatamakalh,
atzinu luhua lhuhua ti nalipahuankoy, chu yama mapaksinanin romanos naminkoy
laquimpi naquincalakpaklhnikoyan tlanca quintemplocan, chu naquincamasputucandn
quin judios, sampi xlacadn napuhuankoy pi caj talalacatahuacamakohu.

49 Huampi chatum huanti antd xtatamakstokkonit, huanicén Caifds huatiyd huanti
xapuxcu pali xlihui yama cata, huata x14 chund huanikolh:

—Huixin nj tzinu akataksatit tu militlahuatcén, 5° sampi xalihuaca tlan canilh yuma
chatum chixcd, chu ni hud xliputum judios xala yuma tiyat nanjyahu.

51Huampi Caifés nj hud xacstu xtalacapastacni masqui chuna chihuinalh, sampi cumu
hud xapuxcu pali xlihui acxni yama cata, masqui ni xcatziy hud xtalacapastacni Dios
tialimacatzininalh, sampi xlicana pi Jesus namaknicdn laquimpi chund xman judios
nalilakmaxtukoy. 52 Huampi na catziyahu pi ni caj xpalacatacan huanti judios, huata na
hud xpalacatacan xlipacs xlakskatan Dios huanti masqui nacaxanicahud xtahuilakolh c-
xlicatlanca catuxdhuat, laquimpi chund mana huatiya kamputum natlahuakoy. 53 Chuna
pi hasta acxnitiyd yama quilhtamacd yama xanapuxcun judios luhua lacxtum licatzikolh,
chu tzucukolh putzakoy lantla natlahuakoy laquimpi namaknikoy Jesus.

54 Huata x14 tatampuxtulh c-xatiyat Judea, chu alh lacatzu c-desierto c-aktum actzu
cachiquin huanican Efrain, chu antd xtalamakochd xlimakalhtahudkat, chu nialh siyuj
xlilatamanikoy antanij tzamacan, usu putum yakg judios.

55 Nialh makas aya xtalacatzuhuima xpascuajcan judios huanican takspuntzalin, chu
luhua lhuhua xamakg c-Jerusalén laquimpi namakantaxtikoy huantu xlismanikonit;
chu makapitzin luhua lacapala xchamputunkoy xlimakua nj xalakchdn pascua laquimpi
nasiculunachakanikocan pacs tu xpasakonit xala catuxdhuat. 56-57 Yama fariseos, chu
xanapuxcun palijni xlimapaksinankonit pi lapi hui ti xcatziy ni hu{ Jesus, camacatzini-
nalh laquimpi xlacan tlan nachipakoy, chu natamacanukoy c-pulachin. Lhuhua huanti
xlacaputzamakd Jesus acxni antd xuilakd c-tlanca templo, chu chatunu makapitzin
xlakalhasquinkoy:

—;Léantla huixin puhuanatit, pi namin cahud Jests c-pascua, usu ni catimilh?

12

Chatum puscat litantutlahuay perfume Jests
(Mateo 26:6-13; Marcos 14:3-9)

1 Akchaxan quilhtamacy xtzankay lantla nalakchdn pascua c-Jerusalén, Jesus alh c-
Betania antani xcachiquin Ldzaro huanti xmalakastakuaninit calinin. 2 Antéd c-xchic
Lazaro acxtum tahudyalh Jesds, Marta xmujunimakg xlihuatcan. 3 Caj xamaktum Maria
limilh patum tlanca lumita xatlan perfume xla nardo xdnat, luhua tapalaxld xuanit
xtapalh yama perfume; xla lichatlahuapuxtulh c-xtuhuan Jesus, chu alistalh tziculh
lichaxacay xacchixit, chu lantla xlicatlanca chiqui tzdculh licamuclhin yuma perfume.
4 Chatum xlimakalhtahudkat, huatiya ti alistalh macamdstalh, huanti xuanican Judas
Iscariote xkahuasa Simén, x14 chund huanikolh amakapitzin:

5 —;Lantla caj paxcat litlahuaca yuma perfume? Huata xatldn caj cstaca, xtapalh
xuanit max cumu aktutu ciento tumin xla plata, laquimpi hua xtilimaktayakoca huanti
laklimaxkanin.

¢ Huampi ni xpalacata pala luhua xlicana Judas xlakalhamankoy limaxkanin hua chund
lichihuinalh, pus huata hua chung lichihuinalh sampi kalhand, na luhua xlakcatzan,
chu xlakatiy tumin, xahuachi cumu hua xmacuintajlicdn pixtoko huantu xpumaquican
tumin, chu antd x4 tzek xmacututilhay. 7Jests chund huanilh:

—Ni chund cahuani, sampi xl4 aya alicaxtlahuama lantla xmamuclhunjca quimacni
acxni quit xquimaacnuca. 8 Na chuna litum yama huanti luhua limaxkanin, xaliankalhin
talapakdtit nahudn, chu huixin tlan namaktayakoyatit acxni chund napuhuanatit,
huampi quit nialh luhua makas quilhtamacy ccatalaman.

Lichihuinancdn pi na namaknicdn Ldzaro
9 Chanchu lhuhua judios huanti aya xchankonittd c-xapascua c-Jerusalén, antd
catzikochd pi Jesus xchinit c-Betania, antd putum ankolh laquimpi naucxilhkoy, chu
na naucxilhkoy yama Ldzaro huanti xld xmalakastakuaninit calinin. 1° Puschi yama
xanapuxcun palijni lacxtum licatzikolh pi na namaknikoy Lazaro, 1! sampi na hud
xpalacata masqui luhua lhuhua huanti na xanapuxcun xtapapitzikonit nialh acxtum
xlicatzikoy sampi huata hud xcanajlakoy pi Jesus xlicana Dios xmacaminit.

Jestus luhua maxquicdn cacni acxni xahuatiyd tanuchd c-xacachiquin Jerusalén
(Mateo 21:1-11; Marcos 11:1-11; Lucas 19:28-40)

12 Chanchu lichali, yama lilhuhua huanti xminkonit c-pascua, acxni kaxmatkolh
pi xchama Jesds c-Jerusalén, 13 tzucukolh cakoy pakatunu palhma, chu hud ankolh
lipaxtokkoy. Lantla xtlahuama c-tiji xlacdn chuna tzucukolh catasakoy:

—iCapaxcatcatzinihu Dios xpalacata tu tlahuama! jDios casiculanatlahualh yuma
Quimpuchinacdn huanti x4 macamima! jXaliankalhin xatasiculanatlahu cahud yuma
chixcd huantj tlanca Quireycan nahudn und c-Israel! 14 Jests xpumin tantum actzu
axnu huantu csacuanit, chund xla limakantdxtilh huantu xtatzoknit xpalacata c-
Likalhtahuaka antani chung huan:

15 “Ni capecuantit huixin huanti huilatit c-Jerusalén;
huata mejor capaxuhuatit, chu caucxilhtit mireycan huanti nacamapaksiyén;
xl4 pumima tantum axnu tu katahuilanjt.”

16 Xlimakalhtahudkat Jesds ni tzind xakataksmakd huantu luhua xquitaxtuma,
huampi acxni aya xlakastakuananit calinin acu luhua akatakskolh sampi acxnicu xlacan
lacapastackolh pi chuna xtatzoktahuilanit huantu x14 naakspulay Jests, chu luhua
xlicana chung xquitaxtuninit.

17 Yama huanti xquilakonit c-Betania, chu na antd xtayak¢ Jesds acxni xla xmalakas-
takuaninit calinin Lzaro, xtasaxtunit c-xtahuaxni antani xmaacnucanit, xlacan canihud
xlichihuinankonijt c-Jerusalén huantu xquiucxilhkonit. 18 Huachd xpalacata luhua
lhuhua ankolh lipaxtokkoy, sampi aya xlitachihuinankocanit huantu xl4 xtlahuanit
tlanca xtatlahu, chu xcacninaniputunkoy. 1° Puschi yama fariseos xlacdn nj lakatikolh,
chu chund tzucukolh lahuanikoy:

—Luhua caj caucxilhtit la quin nialh td catilitaxtuhu, sampi pacs hud takokakoy, chu
lipahuankoy tama chixcd.

Makapitzin griegos tachihuinamputunkoy Jestis

20 Luhua lhuhua judios huanti xminkonjtanchd c-aktum makat tfyat huanicén Grecia
na antd xminkonit lakataquilhputanankoy c-Jerusalén xlimakua xlama xapascua tak-
spuntzalin. 2! Xlacan laktalacatzihuikolh Felipe, huach4 ti xala c-Betsaida tu mapaksiy
Galilea. Squinikolh litldn, huanikolh:

—Chixcu, clakapasputunahu, chu ctachihuinamputunahu Jesus.

22 Felipe litachihuinalh Andrés, chu xchatuycdn ankolh huanikoy Jests huantu
xlacasquinkoy yama chixcuhuin, 3 Jests chund huanikolh:

—Lanchy acchanittd quilhtamacd acxni quit Xatalacsacni Chixcd nacniy laquimpi
nacmasiyupalayachd yama cacnj tu xapulana xackalhiy. 24 Sampi xlicana ccahuaniydn,
pi acxni nacniy, xtachung nalitaxtuy la akspulay aktum xatalhtzi trigo huantu chancén,
acxni tamayacha catiyatna, xlicana pi naniy c-xnacd, huampi x14 alistalh naakpun, chu
luhua lhuhua nahuan xtahudcat. Huampi lapi ni xtamachd catiyatna, chu ni xnjlh c-
xnacy, niucxnicu catimdstalh lhuhua xtahudcat. 25 Yam4 huanti luhua xlicana lakcatzén,
chu ni makatzankaputin xlatdmat, huata x4 namakatzankay huantu lakcatzan; huampi
huanti ni nalakcatzan xlatdmat pala namakatzankay unu catuxdhuat, huata x4 namaka-
maklhtindn yama xaxlicana latdmat huantu niucxni laksputa. 26 Lapi huf huanti luhua
xlicana quiscujnaniputin, chu aktum catziy naquilipahudn, pus akstitum caquistalanilh
c-xlatdmat, laquimpi yama tiji tu quit clactlahuama, na anta xla nalactlahuan; chu huanti
chund naquiscujnaniy c-xlatdmat, Quintlat na luhua napaxquiy.

Jesus lichihuindn pi namaknicdn

27 “Hua chu luhua xlicana aklituananit quinacd. ;Pi tlan cahud pi xacudnilh chuna
Dios: ‘Tlati Dios, xtlahua tlanca litlan, xquilakmaxtu laquimpi ni xacpatilh huantu
lanchu naquiakspulay’? Huampi ni lay chund nacuan sampi luhua hud quilimacaminit
und catuxdhuat! 28 Huampi huantu xman hud clacasquin pi masqui catuhua xquiak-
spulalh huampi hud calitatldnquilh mintucuhuini.”

Acxnitiyd yama takdxmatli aktum tachihuin huantu minchd c-akapdn, chu chuna
hud: “Quit cmasiyunit pi caj mimpalacata aya litatlanquinit, chu na caj xpalacata tu
natiakspulayan naljtatlanquipalay.”

29 Chanchu hua lilhuhua ti kaxmatkolh yuma tachihuin, tzucukolh huankoy pi mat caj
jililh, chu makapitzin xuankoy pi chatum xangel Dios xtachihuinanjt. 30 Huampi Jesus
chung huanikolh:

—Huixin camacatanicantit yama tachihuin laquimpi nakaxpatatit, sampi ni hud
litakaxmatli quimpalacata. 31 Sampi hua chu aya lakchanit quilhtamacyd acxni xlipacs
tachixcuhuitat xala ung catuxahuat namaxokonicadn xpalacata xtalakalhincan, chu
yama akskahuinf huanti luhua mapaksikoy huanti xalaktzankdn latamakoy catuxdhuat
cht luhua aya lakchanit hora acxni x1d maktum tu namaklhtican xlimapaksin. 32 Na aya
lakchama quilhtamacy acxni quit naquixtokohuacacdn talhmdn c-cruz, huampi caj hud
xpalacata yuma cruz luhua lhuhua ti naquililakminkoy, chu naquilipahuankoy.

33 Caj lantla huantu xl4 xlichihuinama, antd xlimaakataksninan lantla namaknicén.
34 Huampi yama chixcuhuin chung kalhtikolh:

—Lapi huix xlicana Cristo ti naquincalakmaxtuyan, ;lantla huix quincahuaniya pi
namaknicana c-cruz? Sampi quin ccatziyahu pi c-xtachihuin Dios huantu tatzok-
tahuilanit c-Likalhtahuaka, anta huan pi yama Cristo huanti namin quincalakmaxtuyan
xliankalhin nalatamay. Huampi huana pi huix Xatalacsacni Chixct namaknjcana, usuchi
¢ xati ya chixcd yama huanti huix lichihuindmpat?

35 Huanikolh Jesus:

—Quit nacticalimalacahuaniyancd yuma quixkakanat, huampi nialh luhua makas
quilhtamacd; pus hud xpalacata ccalihuaniydn, xlimakua hui xkakdnat, luhua cali-
pahuantit, chu lihuana catlahuantit, laquimpi nitd napuhuanatit sampi acxni namin
hora la nacapoklhudn, xlipacs huanti tlahuankoy acxni capucsua, xlacdn nj lay takskoy
tiji. 3¢ Xlimakua kalhiyatit xkakdnat, luhua xlicana calipahudntit laquimpi huixin tlan
namakskonikoydtit amakapitzin mintachixcucan.

Acxnj chund tihuanikolh Jesus akxtakyahuakolh, chu tatzeknikolh.

Makdn aya xlichihuinanit profeta Isaias hugnti ni catilipghuankolh Jestis
37 Masqui luhua lThuhua lactlanca licacni tasctjut huantu xlimalacahuanikonit Jesus
huantu x13 tlan xtlahuakoy, yama xanapuxcun judios ni luhua xcanajlanikoy. 38 Pus
fuerza xlikantdxtut xuanit huantu tilichihuinalh profeta Isafas xpalacatacan huanti
chung kalhikoy xtayatcdn, sampi x1a chung titzéknulh c-Likalhtahuaka:

“Quimpuchinacén, ;ti cht luhua canajlay huantu quin clichihuinanahu?
Lhuhua lactlanca tascdjut huantu huix limalacahuanikonita, huampi ni canajlanikoyéan.”

39 Alacatanu c-Likalhtahuaka profeta Isafas lacatancs tihua xatu xpalacata ni lay
lipahuankoy acxni nama4 tichihuinalh xpalacatacén:

40 “Dios limaxtukolh xtachung caj la lakatzin calatamakochg,

na limakaxtakkolh laquimpi catzacatlakolh c-xnacucan,

chu laquimpi masqui luhua kalhikoy xlakastapucén, ni catililacahuanankolh,
na nimpala catiliakatakskolh c-xnacucén,

chu na ni caquintilakminkolh laquimpi quit nacmapacsakoy xlistacnacén.”

41 Chung x13 titzéknulh profeta Isaias masqui luhua makan quilhtamacu tilichihui-
nalh, huampi xI4 aya xucxilhlacachima lactlanca tascdjut huantu natlahuay Jesus.
42 Huampi masqui chund, ni luhua pacs makantaxtikolh yuma tachihuin, sampi
makapitzin lactalipahu judios canajlanikolh Jesus, huampi ni luhua maktum xu-
ankoy pala xlipahuankoy sampi xpecuanikoy fariseos, pala natamacaxtukocdn c-
xpukalhtahuakacan. 43 Sampi yuma chixcuhuin huata tlak xlakatikoy luhua lactalipahu
chixcuhuin calimaxtukoca c-xlacatincan tachixcuhuitit, huampi ni luhua xputzakoy
lantla Dios nalimaxtukoy luhua lactalipahu c-xlacatin.

Hugnti ni canajlay xtachuhuin Jesus naacstutamaklhtumikoy

44 Maktum Jesus luhua palha chungd huanikolh tachixcuhuitat: “Acxni chatum quili-
pahudn, ni caj xman hua quit quilipahuama, huata quitaxtuy pi na lacxtum lipahuama
quintlat huanti quimacaminjt. 4> Na chuna litum, yama huanti quit quiucxilha, pus na
chunatiya ucxilhma lantla Quintlat huanti quimacaminit. 46 Quit xtachung la xkaka-
nat clitaxtunit catuxdhuat laquimpi nacmalacahuanikoy tachixcuhuitat, chu laquimpi
xlipacs huanti naquilipahuankoy nialh c-xalakacapucsua catitamakaxtakkolh. 47 Yama
huanti nakaxmata quintachihuin, huampi ni natlahuay huantu antd climapaksiy, pus
nj quit cactimakstuntldhualh, sampi quit nitd caj cminit malaktzankanan catuxdhuat,
huata caj cminjt lakmaxtunan. 48 Huampi yama huanti nitd quiliucxilha, chu caj lak-
makan huantu kaxmata quintachihuin, pus xl4 aya hui huantu namakstuntlahuay, sampi
huata hud quintapaksit huantu kaxmatnit chu nj canajlaputiin namakstuntlahuay acxni
nalakchdn yama ahuatd quilhtamacy lantla naputzananican xcuenta. 4° Xlipacs huantu
ccahuaninitan pacs hud quintlat chuna quilimapaksinit naccahuaniyan, hua xpalacata
nitu cchihuinama huantu caj quiacstu quintalacapastacni. 50 Quit ccatziy pi xlipacs
huantu Quintlat limapaksindn natlahuacdn, chu nacanajlacan luhua xlicana mastay
yama lipaxuhu latdmat c-xpaxtun huantu niucxnj nalaksputa, pus hua xpalacata, acxni
cchihuindn quit xman hud cuan huantu quimacatzininit Quintlat pi chuna nacuén.”

13

Jesuis tantuchakakoy xlimakalhtahudkat

1 Ahuatiya yama quilhtamacu xkotanuma sampi aya xlakchdn xapascua takspuntzalin,
Jesus stalanca xcatziy pi aya xlakchanit hora lantla natapaquiy catuxdhuat laquimpi
nalakampalay Xtlat. Xla luhua xlicana xpaxquikonit huanti xlacsackonit catuxahuat,
chu na luhua ankalhin paxquikolh, chu chunatd maktayakolh hasta acxni njlh.
2-4 Huampi huata xkahuasa Simdn Iscariote xuanican Judas, xla aya xmapuhuaninit
akskahuini pi namacamastay Jesus c-xmacén huanti xtasitziniy. Jesds stalanca xcatziy
pi xlipacs xlitlihuaka, chu xlimapaksin huantu x14 xkalhiy, pacs hud xmaxquinit Dios,
sampi antd c-xpaxtin xminjtanchd, chu antiya nalakampalay antanj huilachd c-akapun.
Huampi luhua atzind xmasiyuniputunkoy pi luhua xpaxquikoy, ahuatiya yama catzisn{
acxni xlacdn xuayamakd, Jesus tdyalh c-puhuay, tapixtulh xtakanu, chu tampulak-
tahui mactum limacaxaca lhdkat. > Alistalh mdjulh chichut c-paktum 4dcsmulh, chu
tziculh tantuchakakoy xlimakalhtahudkat, chu lichaxacatilhakoy yama toalla huantu

xtampulakuj. ¢ Acxni ldkmilh Simén Pedro xtantuchakaputun huampi x14 ni lacasquilh,
chu chund huénilh:

—Quimpuchinacan, ;lantla chu yuma quitaxtuy, huix quimakalhtahuakanacédn, chu
huata quincalakchakapat?

7Jesus chund kélhtilh:

—Huantu quit ctlahuama, lanchg huix ni lay akataksa, huampi alistalh namin
quilhtamacd acxnj huix luhua naakataksa.

8 Pedro huanipa:

—Pus quit luhua ni clacasquin naquintantuchakaya sampi ni quimininiy huata huix
naquiliscuja.

Jesus huanipd:

t—Lapi nj lacasquina nactantuchakayén, huix ni lay td caquintitakalhi tu mililakch3-
nat.

9 —Lapi chund naquitaxtuy, huata nj caj xman quintantun, huampi na xahua cachaka
quimacanin, chu quiakxeka —hudanilh Pedro.

10 Huata x14 chung kalhtipa:

—Huanti acu paxkonit, ni xafuerza tuncdn napaxpalay, huata caj xman talacasquin pi
natantuchakan, sampi lantla xlitlanca c-xmacni, luhua xachakanitd, masqui xlicana ni
na luhua miljpacscan.

1 Jesis luhua stalanca xcatziy ti namacamastay, pus hud chung calihuédnilh: “Masqui
xlicana ni luhua miljpacscan.”

12 Acxnj tantuchakakolh xlimakalhtahudkat, Jests lhakapi xtakanu, tahuilapi c-
puhuay, chu chung huanikolh:

—;Pi akataksatit xatd luhua xpalacata ccalitantuchakanitdn? 13 Huixin huanatit
pi quit mimakalhtahuakanacdn, chu mimpuchinacdn. Luhua xlicana huantu huixin
huandtit sampi quit mimpuchinacdn. 14 Pus lapi quit, hua mimpuchinacdn, chu
na mimakalhtahuakanacédn, ni hua xpalacata pala atzinu clitlancacatzinit, chu hasta
catantuchakanitan, huixin huanti caj quilimakalhtahuakat, pus chu na chuna chu huixin
luhua camininiydn nalaliscujapitit chatunu amakapitzin calatantuchakapitit. 15> Sampi
xaliucxilhtit ccamakaxtakninitdn, laquimpi lantla quit ctlahuanit, na chund huixin
natlahuayapitit. 16 Xlicana lacatancs ccahuaniydn, pi ni pala chatum caj tasacua,
napuhudn pi atzind x4 namaxquican cacni ni xahua xmaland; chu na chuna litum yama
lacscujni huanti malenimaca aktum luhua xlacasquinca tachihuin, ni napuhuan pi atzing
xl4 namaxquicdn cacni ni xahua huanti malakachanama. 17 Lapi akataksdtit huantu
quit ctlahuanit, chu nalitzaksayatit yuma quilimapaksin, luhua xlicana aktziyaj lapatit
nahuén.

18 “Ni milipacscan calakchandn yuma huantu quit ccahuanimén, sampi quit stalanca
ccatziy xati luhua clacsacnit sampi clakapasa huantu hui c-minacucan chatum cha-
tum, huampi juerza nakantaxtuy c-quilatdmat huantu tatzoktahuilanit c-Likalhtahuaka
antani chungd huan: ‘Yama chatum huanti lacxtum xquintahuayama, naquimacamas-
tay.” 19 Ccalitachihuinamdn huantu naquiakspulay laquimpi acxni pacs nakantaxtukoy,
pus huixin nacatziyatit pi quintachihuin, pacs taluléktat huantu ccahuaninitan caj
quimpalacata. 20 Chu luhua ccahuaniydn pi huanti namakamaklhtindn yama huanti
quit nacmacan laquimpi nalichihuindn quintachihuin, pus xtachund quitaxtuy lampala
quit quimakamaklhtinama, chu yama huanti quit quimakamaklhtindn na quitaxtuma
lampala Quintlat makamaklhtinama huanti quimacaminit.”

Jesus lichihuinampalay pi Judas namacamgstay
(Mateo 26:20-25; Marcos 14:17-21; Lucas 22:21-23)
21 Acxni tihua yuma Jesus, luhua xlicana aklitudnalh c-xnacu, huata x14 chung luhua
lacatancs lacatzaj huanikolh xlimakalhtahudkat:
—Xlicana luhua clipuhudn caj xpalacata huantu ccahuanimén pi lantla miliputumcan
chatum huanti naquimacamastay.

22Huata yama xlimakalhtahudkat tzucukolh lalacaucxilhkoy chatunu chatunu, xlacan
ni xcatzikoy xat{ xliquilhama. 23 Chanchu yama xlimakalhtahuakat Jesds huanti luhua
xpaxquiy, luhua lacxtum xpaxtuhui xtahuayama. 24 Huata Simén Pedro tzek tziculh
limacahudn xmacén laquimpi nakalhasqum xat{ luhua xliquilhama. 25 Chanchu yama
xlimakalhtahudkat tzing sij 1akalh antani xuj, chu chun kalhasquilh:

—Quimpuchinacan, ;xat{ huix luhua lichihuindmpat?

26 Jesuis chund kalhtilh:

—Hua yumd huanti quit nacmaxquiy caxtalanchu xataman.

Xl chund tldhualh lflupli likotna actzu caxtalanchu, chu hud méaxquilh Judas Iscariote
xkahuasa Simén. 27 Acxni Judas maklhtinalh yama caxtalanchu, x14 hualh, chu acxnica
akskahuini tdnulh c-xnacu, chu Jests chund hudanilh:

—iLacapala catlahua huantu milimakantaxtit!

28 Huampi xlipacs amakapitzin huanti xmakuayamaké c-puhuay, niti akataksli xatd
xpalacata lihudnilh yuma. 2% Chanchu pi Judas tesorero xlimaxtucanit, hua xmaxquikoy
tumin, makapitzin puhuankolh pi max hud xuaniputin laquimpi catamghualh pala td
namaclacasquincén c-pascua, usuchi pala tu nataquikoy limaxkanin.

30 Acxni Judas maklhtinankolh caxtalanchuy, x14 lacapala taxtulh. Na catzisnitd xuanit.

Jesus lichuhuindn xasasti limapaksin

31 Chanchu acxni xtaxtunittd Judas, Jestus chund huanikolh xlimakalhtahudkat:

—Lanchiy aya lakchanit quilhtamacu acxni xlipacs tachixcuhuitat naucxilhkoy yama
tlanca quilitlihuaka huantu quit Xatalacsacni Chixcu ckalhiy, Dios na namasiyuy yama
tlanca xlitlihuaka antd c-quilatdmat. 32 Ch{ lapi quit cmasiyuma nahudn xlitlihuaka Dios,
xl4 na acxnitiyd masiyuma nahudn huantu quit ckalhiy quilitlihuaka acxni nacpatindn,
chu nialh pala makas lantla x4 namasiyuy. 33 Koxutanin huixin quincaman, chyg luhua
nialh makas ccatalamdn. Huixin naquimputzaydtit, huampi nialh caquintiucxilhtit;
na chung chu ccahuaniydn, xtachung la cuanikonit xanapuxcun judios, pi huixin ni
lay catipitit antani quit cama. 34 Chd pi nacan, huixin stalanca catziyatit lantla quit
ccapaxquinitan, pus hud yumd ccalimaxquiyan xasasti quilimapaksin pi calapaxquitit
chatunu chatunu xlipacs minacucdn xtachund lantla quit ccapaxquinitdn. 35 Lapi
huixin nalapaxquiyatit chund cumu lantla ccahuaninitdn, chung xlipacs amakapitzin
nalitalulokkoy pi xlicana huixin quilimakalhtahuakat huanti quistalanimakg, chu quili-
pahuankoy.

Jesus lichihuindn pi Pedro nahudn pi ni lakapasa
(Mateo 26:31-35; Marcos 14:27-31; Lucas 22:31-34)
36 —Quimpuchinacan, ;ni luhua chipimpat! —kalhasquilh Pedro.
—Antani quit cama, huix ni lay chu caquintistalani; naquistalaniya, huampi alistalhct
—kalhtilh Jesus.
37 Quimpuchinacan, ;tu chd xpalacata ni lay cstalaniydn lanchd? Xlicana quit aktum
ccatziy masqui xacmacamdstalh quilatamat caj mimpalacata —huampi Pedro.
38 Chanchu Jests chund hudénilh:
—Pedro, ;piluhua xlicana aktum catziya masqui xmacamasta milatdmat caj quimpala-
cata? Pus chu luhua xlicana cuaniyan pi huatiya yuma tzisni, acxni ni atasay nahudn
puyu huix maktutu huanijta nahuén pi ni quilakapasa acxni nakalhasquincana.

14

Jesus litaxtuy xtachund tiji huantu lichgncdn c-xpaxtun Dios

1 Alistalh Jests chund huanikolh xlimakalhtahudkat:

—Ni caaklituanalh minacucén, calipahudntit Dios, chu na chund caquilipahuéntit.
2 Quit lacatancs ccahuaniydn pi c-xchic Quintlat, luhua lhuhua huilak$ putdhuilh
antani tlan tahuilacdn; hua pala pi ni chund cahud quit lacatancs xacticahuanin.
Pero luhua lacatancs sampi quit nitu ccaakskahuimén, pus chu quit cama laquimpi

naccacaxtlahuaniydn aktum putdhuilh antani natahuilayétit. 3 Chanchu acxnj aya
naccaxtlahuakoy quit nacmimpalay amaktum laquimpi chd naccalendn, pus antani quit
nactahuilay huixin na antd natahuilayatit. 4 Huixin aya catziyatit antani quit nacchdn,
xahuach{ aya lakapasatit xatiji huantu lichancan.

5Huata Tomds chund hudnilh:

—Quimpuchinacan, quin ni ccatziyahu antani huix nachipina, ;lantla tlan chd
naclicatziyahu xatiji huantu lichancan?

6Jesus chund kalhtilh:

—Quit hua tiji, chu hua xlicana, chu hua latdmat; nijti catildkmilh Xatlat pala ni
quimpalacata. 7 Acxni ni xaquilakapasdtit, na ni luhua xlakapasatit Quintlat, huampi
cumu huixin quilakapasatit quit cpuhuan pi luhua lacatancs lakapasatit chd, sampi
ankalhing ucxilhpatit.

8 —Quimpuchinacén, pus cana caj Mintlat Dios caquincamalakapasni, naccapaxcat-
catziniydn —hudnilh Felipe.

Hugnti lakapasa Jestis na lakapasa Dios xalantla xld

9Jesus kalhtilh:

—Felipe, cana makasa quilhtamacu lantla ccatahuildn, chu ;pi luhua ni naj quilaka-
pasa? Huanti quit quiucxilha, pus na huatiya ucxilhma lantla quintlat, ;tdhuan
chinchu quilihuaniya caccamalakapasnin Quintlat? 10 ;Lantla pi ni lay canajlaya pi
quit lacxtum ctalama Quintlat, chu na chuna pi xl4 antd lama c-quilatdmat? Pacs
huantu ccalimapaksiyan ni caj quiacstu quintapuhudn masqui chund cuan, pus huata
hud xl4 lama c-quilatdmat, chu quimaclacasquima laquimpi nactlahuay xtascujut.
11 Pus cana caj cacanajlatit pi quit lacxtum ctalama Quintlat, chu xl4 na antd lama c-
quilatdmat, xahuachi pala luhua ni lay caj quintachihuin licanajlayatit, pus cana masqui
caj hud calicanajlatit yama lactlanca quintascijut huantu quit tlahuay c-milacatincén.
12 Xlicana ccahuaniydn pi huanti naquilipahudn, yama chixcd xld na natlahuakoy
lactlanca tatlahu huantu quit ctlahuay, chu hasta atzing xI4 tlak lactlanca licacni
tatlahu natlahuakoy c-quimpuxoko sampi quit cama antani huilachd Quintlat, chu antd
nactamakaxtaka. 13 Na caxatucahud tu nasquiniyatit Quintlat c-quintucuhuini, usu caj
xpalacata quilipahuanitit, quit naccamakchihuinanachdn laquimpi chund nalitasiyuy
xlitlihuaka Dios caj quimpalacata. 14 Quit luhua ccalimaakatzankayan pi casquinitit Dios
huantu huixin maclacasquimpdtit, chu caxatucahud tu nasquiniyétit c-quintucuhuinf
quit naccamaxquiyan.

Jesus malacnuy pi namacamin Espiritu Santo

15 “Lapi huixin xlicana quimpaxquiyatit, camakantaxtitit c-milatamatcdn huantu
chu ccalimapaksinitdn. 16 Acxni quit naclakchan Quintlat, nacxakatliy laquimpi
xl4 nacamacaminiydn yama achatum Maktayand huanti xlipadn nacatalatamayén c-
milatamatcan. 17 Pus hua tamd Maktayana Espiritu x4 nacamaakataksnikoyan huantu
xtaluléktat xpalacata Dios. Huampi huanti xala catuxdhuat nj quilipahuankoy, xlacdn
ni lay maklhtindn laquimpi namalandn c-xlatamatcdn sampi ni lay lakapaskoy, usu
lilacahuanankoy lactlanca xtasctijut. Huixin aya lakapasatit sampi calanchy xl4 aya
catalamdn c-milatamatcan, huampi namin quilhtamaci acxni luhua namalanan c-
minacucdn caxanjlihuaya quilhtamacu.

18 “Acxni nacan, ni xlipaan caj limaxkania cacticaakxtakmakan, huata nacmimpalay
laquimpi naccatatahuilapalaydn. 1° Nialh makas quilhtamacd, huanti xala catuxahuat,
chu ni quilipahuankoy, xlacdn nialh makcatzi caquintiucxilhkolh sampi nacniy, huampi
huixin naquiucxilhpalayatit sampi nackalhipalay latdmat; chu cumu quit naclatama-
palay xastacna, huixin na nakalhipalay4tit latdmat acxni naniyatit. 20 Yama quilhtamacu
acxni naclatamapalay, huixin naakataksatit pi Dios ni quiakxtakmakanit, ankalhin
quintalatamanit. Huixin na chund ankalhin lacxtum quintalapatit nahuan, chu quit

ccatalaman nahudn huixin. 2! Yama huanti xlicana quimpaxquiy, xl4 litzaksay c-
xlatdmat huantu quit climapaksinan, chu huanti quit quimpaxquiy, Quintlat na luhua
napaxquiy, xahuachi quit nacmamakcatziniy c-xnacd pi luhua xlicana ctalama c-
xlatdmat.”

22 Chu chatum litum xlimakalhtahudkat huanti na xuanicén Judas, huampi ni hua
Iscariote, x14 chund hudnilh:

—Quimpuchinacan, ;tdhuan huana pi xman hua quin luhua naquincamasiyuniya pi
quincataldpat? ;Lantla pi ni huata hud catitasiyuniké amakapitzin tachixcuhuitat xala
catuxghuat?

23 Jesus kalhtilh:

—Sampi quit huata nactasiyunikoy yama huanti quimpaxquikoy. Pus Quintlat na
luhua napaxquikoy, sampi quit, chu Quintlat lacxtum nacminahu talatamakoyahu c-
xlatamatcdn. 24 Yamd huanti ni quimpaxquikoy, pus xlacdn nj catitlahuakolh huantu
quit ccalimapaksiy; lacatancs cacatzitit pi yuma tachihuin huantu huixin lanchy kax-
patpatit, ni caj quiacstu quild, pus huata hua xtachihuin Quintlat huanti quimacaminit.

25 “Xlimakuacd pi cticatalamdn, hud chuna ccalihuaniman yuma tachihuin; 26 huampi
yama quilhtamacu acxni quit aya canit nahudn, Quintlat c-quimpuxoko namacamin
Espiritu Santo laquimpi xld nacamaktayaydn, huampi ni caj xman hud, sampi xla
na luhua ljhuana nacamalacapastacayén xlipacs quintapdksit huantu ccamaxquinitan
uny ccatuxghuat, xahuachi lhuhua huantu nacamaakataksniydn huantu huixin ni
akataksatit lanchu.

27 “Huantu aktziyaj nalilatapayatit ccamakaxtakniyan, hua quintapaxuhudn cca-
maxquiyan; ni hud ccamaxquiydn huantla mastay tachixcuhuitit. Ni caaklitudnalh
minacucan, na ni camacpuhudntit. 28 Huixin aya kaxpatnitdntit huantu ccahuanin
pi quit camaji camakaxtakdn, huampi na catziyatit pi nacmimpalay laquimpi acxtum
naccatalatamayédn. Lapi luhua xlicana xquimpaxquitit aya xtilipaxuhuétit pi cama
antani huilachd Quintlat, sampi chund xtalacasquin, chu x14 atziny tlanca xlacatzdcut
ni xahua quit. 2° Quit ccaalihuanimdn yuma xlimakua ni alay, laquimpi acxni chuna
nakantaxtuy acxnitiya naquilipahuanatit.

30 “Hud chund ccalihuanimdn sampi nialh lay makas cacticatachihuindn, sampi
aya talacatzuhuima quilhtamacd acxnj akskahuini huanti ung luhua mapaksinan ca-
tuxdhuat lipecua naquisokaliy, masqui chuna chy, x1a nitd kalhiy litlihuaka laquimpi
tlan naquimakatlajay huantu quit quimpalacata. 31 Huampi fuerza chuna nakantaxtuy
huantu quilimacamincanit laquimpi xlipacs tachixcuhuitat xala catuxdhuat nacatzikoy
pi xlicana quit cpaxquiy Quintlat, chu pacs ckalhakaxmatma huantu x14 quintilimapak-
silh.”

Alistalh Jesus limapaksikolh xlimakalhtahudkat:

—Lacapala catayétit, chu caahua.

15

Jesuss litaxtuy la pukalhtum tachandn xla uva

1 Alistalh Jests tzucupaj xakatlikoy, chu chuna huanikolh: “Quit clitaxtuy xtachuna
la pukalhtum xaquihui uvas, chinchu hua Quintlat litaxtuy xtachuna huanti chanit,
chu maktakalha yama tachandn. 2 Chu xlipacs huanti kaxmatkonit quintachihuin
climaxtukoy la quimpakanin. Xlipacs quimpakanin tu nj tahuacay xtahudacat, caactiy,
makan; chinchu huantu yamd tahuacay xtahudcat, luhua paxuhuay cuchiy, akmakaniy
huantu sokaliy laquimpi atzinu luhua lhuhua natahuacay xtahudcat. 3 Huixin xtachuna
litaxtuydtit lantla quiakdn huantu tahuacay xtahudcat, chu hud calicuchicanjtantit
quintachihuin huantu aya kaxpatnitantit. 4 Huixin catziyatit pi kantum xakan akatum
tachanan nj lay tahuacay xtahudcat lapi ni natapalhiy lantla quilhtay c-xachatlanca
xaquihui, pus na chung chu huixin ni lay catikalhitit mintahuacatcén lapi ni ankalhin
lacxtum naquintalatapdyatit xtachuna lantla quit ankalhin ccatalaman.

5 “Quit na xtachund yama pukalhtum xaquihui uva, chu huixin quimpakanin. Huanti
quintapalhiniy lantla luhua xlicana quilipahudn, chu lacxtum quintalama, quit na anta
lacxtum ctalama, chund luhua lhuhua natahuacay mintahuacatcan, sampi lapi ni quit
naquilipahuandtit, huixin nj lay pala tu acstutlahuayatit. ¢ Huanti naquilakmakan, chu
ni naquilipahudn laquimpi lacxtum naquintalatamay, chund xl4 naquitaxtuniy xtachuna
la tlahuacdn kantum xpakan tachandn acxni nialh tahuacay xtahudacat, chu scaca; xla
sacquican, chu mapucan c-lhcayat laquimpi nalhcuy.

7 “Lapi huixin luhua naquintapalhiniyatit lantla akstitum naquilipahuanatit, chu ni
napatzankayatit yama quintapaksit huantu aya ccamaxquinitdn, pus acxni chg huixin
pala tu nasquiniyatit Dios, xla pacs nacamaxquiydn. 8 Lapi lacasquinatit pi xlicana xatal-
ipahu quilimakalhtahudkat nalitaxtuyatit, chu pi nalicacnhinanicén Dios milatamatcén,
pus hud cakalhitit lhuhua lacuan mintahuacatcan. ° Quit luhua xlicana ccapaxquiyan na
chung la Quintlat quimpaxquiy, pus huixin na ankalhin calapaxquipitit xtachund lantla
quit ccamasiyuninitan quintapaxquit. 10 Lapi huixin namakantaxtiyatit quintapaksit c-
milatamatcan, pus chuna huixin nalimasiyuyatit pi xlicana quimpaxquiyatit, na chuna
acxnj quit ckalhakaxmata xtapaksit Quintlat, chung quit climasiyuy pi xlicana cpaxquiy.

11 “Hud chund ccalixakatlimdn laquimpi lacxtum naquintapaxuhuaydtit, chu luhua
tlanca tapaxuhudn nakalhiy4tit. 12Hua yuma quintapdaksit huantu quit luhua clacasquin
namakantaxtiyatit c-milatamatcan, pi nalapaxquiydtit chatunu chatunu chung lantla
chu catziydtit pi quit ccapaxquinitdn. 13 Lapi chatum chixct kalhiy xamigo, chu masiyu-
niputin pi luhua xlicana paxquiy, x14, lapi talacasquin, hasta namacamastay xlatdmat
laquimpi tlan nalakmaxtuy, 14 pus chund quit ccalimaxtuydn xtachungd la quiamigos
huanti luhua ccapaxquiydn, lapi huixin namakantaxtiyatit quilimapaksin. 15> Quit nialh
ucxnj cacticalimaxtin lantla caj catihua quiscujnin, sampi chatum ti caj catihua scujni,
usu tasacua nj catziy pacs tu yama tlahuay xpuxcu, sampi ni huaniy, huata x14 caj ma-
paksican huantu natlahuay. Huata huixin ccalimaxtuydn la xatalipahu quiamigos sampi
quit pacs ccamacatzininitdn huantu ckaxmétnilh Quintlat. ¢ Huixin ni man quilac-
sacnitantit quit, huata quit ccalacsacnitan laquimpi luhua lhuhua nakalhiyétit lacuan
mintahuacatcdn huantu xaliankalhin nalilatapaydatit c-milatamatcan, chu laquimpi
chund acxnj huixin pala td nasquiniydtit Dios c-quintucuhuini, usu xpalacata quili-
pahuanatit, Quintlat xI4 pacs nacamaxquiyan. 17 Pus hud yuma quilimapaksin huantu
quit ccamaxquiyan pi xaliankalhin calapaxquitit calalakalhamantit.

Huganti xala catuxdhuat sitzimakankoy Jesus xahug xlimakalhtahudkat

18 “Lapi lhuhua ti xala catuxdhuat xlicana luhua nacasitzimakandn, pus huixin na
calacapastéctit pi pulana quit quilakmakankonit, chu quisitzinikolh. 1° Hud chund
nacalitlahuacandtit sampi huixin ni antd unu tapaksiyatit catuxdhuat sampi quit hud
ccalilacsacxtunitan laquimpi tanu talacapastacni nakalhiydtit ni xahua tu kalhikoy ti
xala catuxdhuat; sampi lapi huixin na chund xlicatzitit, chu na chund xmacastalakdtit
xtlahudtit huantu xlacan tlahuakoy huanti xala catuxdhuat, xlacdn xcapaxquin pi na
tatapaksikoyatit. 20 Caj luhua lihuana calacapastactit yama tachihuin huantu quit
ccahuaninitdn pi: ‘Ni pala chatum ti caj cscujni chatum xmaland napuhuan pi atzinu
xl4 talipahu ni xahua xmaland.” Yuma huamputun pi lapi quit Mimpuchinacan luhua
quisitzinicdn, chu hasta lixcdjnit quisokalicanit, pus na chund chu huixin huanti
quilipahuantit fuerza nacasitzinicanatit, chu nacasokalicandtit. Huampi na chuna
litum pj luhua lhuhua ti kalhakaxmatkonit quintachihuin, pus na chund luhua lhuhua
huanti nacakaxmatniydn mintachihuincan huantu huixin nahuanitit. 2! Hua xpalacata
chund lixcdjnit nacalitlahuacandtit sampi catzican pi quilipahuanatit, xahuachi xlacan
nj lakapaskoy huanti quimacaminit.

22“Lapi quit ni xactimilh xakatlikoy tachixcuhujitat unu catuxghuat pi lixcdjnit huantu
xlacén kalhikoy xtapuhuancan, max nj lenkoy cahud cuenta, sampi nj catzikoy. Huampi
cumu quit cuanikonit huantu nitlan tlahuakoy nialh lay ti nahuan pi ni xcatziy acxni

naakastacyahuakocan. 23 Yama huanti quit quisitzimakankoy, na chun4 sitzimakankoy
Quintlat huanti quimacaminit. 24 Lapi quit ni xactilimalacahuanikolh yama lactlanca
licacni tatlahu huantu ni pala chatum chixcd tlan tlahuakoy, max nitd lenkoy cahua
xcuentajcan, sampi ni quilipahuankoy; huampi masqui quit aya climalacahuanikolh
lhuhua lactlanca licacni tasctjut, xlacan luhua lhuhua kalhikoy xtalakalhincan sampi
chunacy quisitzimakankoy chu na sitzimakankoy Quintlat. 25 Xlacan nimpala tzing
catzikoy pi hud fuerza makantaxtimakd yama tachihuin huantu tatzoktahuilanit c-
Likalhtahuaka huantu xlacdn kalhikoy. Pus lacatum antani chund huan: ‘“Xlacdn
quisitzimakankoy masqui ni kalhiy xquilhtzdcut pala chuna xquilixcajnikolh.’

26 “Huampi nialh makas quilhtamacu tzankay acxni nacmacaminachd c-xpaxtun
Quintlat yama Maktayana Espiritu huanti nacamaakataksniyan huantu xtaluloktat xta-
lacapastacni xpalacata Dios, xahuachi x14 hud nalichihuindn huantu quit quimpalacata.
27 Huixin na naquilichihuinandtit c-xlacatincan xlipacs tachixcuhujtat sampi huixin
ankalhin quintalatapulinitdntit hasta acxni quit ctimatziquilh quintascdjut.

16

1 “Hua yuma catuhud ccalixakatlinitdn laquimpi ni nalipuhuangtit, chu na-
macpuhuandtit quimpalacata. 2 Pus huixin nacatamacaxtucanatit c-xpukalhtahuakacan
judios, chu hasta nachdn quilhtamacd acxni nacamaknicandtit caj quimpalacata,
xahuach{ yama huanti nacamakniydn x4 hasta napuhuan pi chung tlahuanima aktum
litldn Dios. 3 Na hua yuma chund nacalitlahuakoyan, sampi xlacan ni lakapaskoy
Quintlatican Dios, chu ni pala quit quilakapaskoy pala cana quit xCam. 4 Huampi hua
chund ccalixakatlimdn yuma tachihuin laquimpi acxni nalakchdn quilhtamacu acxni
chund nakantaxtuy, huixin nalacapastacatit pi quit aya alisok ccamacatzininitan lanchu.

Xtascujut Espiritu Santo hugntu tlahuay c-quilatamatcdn

“Xapulana quit nitu ccahuanin sampi lacxtum xaccatalaman, chu quit man xaccamak-
takalhmdn. > Huampi hua chu fuerza ccahuanimdn sampi aya lakchanit quilhtamacu
acxni quit camapi antani huilachd quintlat huanti quimacaminit. Huampi nimpala
chatum huixin xquinkalhdsquilh xani luhua cama, ¢ sampi c-minacucan luhua xlicana
lilipuhuampdtit caj xpalacata huantu quit lanchd ccahuanin. 7 Luhua xlicana lacatancs
ccahuaniyén pi lapi quit ni nacdn c-akapun, niucxnicyd caticalakmin yama Maktayana
Espiritu huanti nacamahuixcaniyan c-milatamatcan, pus hud ccalihuaniydn pi luhua
xlacasquinca quit nacdn laquimpi naccamacaminiydn huanti xaliankalhin mimak-
tayanacan nahudn. 8 Chanchu acxni x4 namin matzuquiy xtascdjut c-milatamatcan,
xl4 na luhua lacatancs namaakataksnikoy tachixcuhuitat xala catuxdhuat lantla tak-
skahuikonit xpalacata talakalhin, chu xpalacata ti xlicana akstitum lamak$ c-xlacatin
Dios, chu xpalacata lantla Dios namaxokoninan talakalhin. ° X14 na namaakataksninin
lantla luhua tlanca talakalhin kalhikoy huanti ni quilipahuamputunkoy; 1° chu xpalacata
huanti kalhikonit taluléktat, sampi quit xlicana antiyad naclakampalay Quintlat, na nialh
makcatzi caquintiucxilhtit; 11 chu xpalacata taputzén, sampi aya putzananicanit, chu
lilhcacanitta lantla namaxokonjcén tlanca puxcu xala yuma catuxdhuat.

12*Luhua lhuhuacd huif huantu quit ccalitachihuinamputunan, huampi huixin ni pacs
catiakatakskdtit lanchd. 13 Huata lanchd ni naj cacticahuanin, xatldn cakalhkalhjtit
hasta acxni namin yama Maktayana Espiritu huanti nacamasiyuniydn xlipacs huantu
taluléktat xpalacata Dios huantu huixin catziputundtit. XI4 ni catichihuinalh huantu caj
xacstu palacsacxtucanit, pus huata x14 hud nahudn huantu kaxmatnit c-xpaxtun Quint-
latican Dios, xahua nacamacatziniyan makapitzin huantu nalay alistalh catuxghuat.
14 Hug yuma Maktayana Espiritu namasiyuniydn lantla xlicana luhua tlanca cacni,
chu lacatzicut ckalhiy, sampi luhua caj xman hud huantu quintalacapastacni naca-
maakataksnikoydn. 15 Milicatzitcan pi xlipacs yama litlihuaka, chu tlanca xlacatzdcut
huantu kalhiy Quintlat na quit kalhiy, pacs lacxtum ckalhiyahu, pus hud xpalacata

ccalihuaniydn pi yama Maktayana Espiritu caj luhua xman hud huantu quinkaxmatninit
quintalacapastacni nacamaakataksnikoyan.

16 “Nialh luhua makas quilhtamacu quit aya canittd nahuan, chu huixin nialh caquin-
tiucxilhtit, huampi ni makas litum quilhtamacd chd amaktum naquiucxilhpalayatit.”

Yama xtalipuhugncdn, luhua aktum tapaxuhudn naquitaxtuy

17 Chanchu makapitzin xlimakalhtahudkat ni akatakskolh xtachihuin, chu xacstucén
tzucukolh lakalhasquinkoy:

—;Lantla nalay yuma tu luhua quincahuaniputundn? Huan pi caj xamaktum nialh
catiucxilhui, chu ni limakas chi mat naucxilhpalayahu, chu na huan pi xl4 mat nadn
antani huilachd xtlat. 18 Pusch{ ;xatd luhua huaniputin, huan pi caj puntzd nialh
catiucxilhui? Ni pala tzing akataksahu huantu x14 quincalitachihuinaman.

19 Jesus tuncan catzilh pi hui tu xkalhasquimputunkoy sampi xlacan ni xakataksmaké
tu xlixakatlimakg, pus hud chuna lihuanikolh:

—Quit aya ccahuanin pi nialh makas quilhtamacu nialh caquintiucxilhtit, huampi
cht ni limakas litum naquiucxilhpalayatit. ;Pa hua yuma huixin catziputunatit lantla
luhua naquitaxtuy? 20 Luhua xlicana ccahuaniydn pi huixin luhua natasayatit, chu
nalipuhuandtit, huampi amakapitzin huanti ni quilipahuankoy xlacan nalipaxuhuakoy
huantu quit naquiakspulay. Huampi masqui huixin luhua snun lipuhuampatit nahudn,
acxni chu naquiucxilhpalaydtit, yama mintalipuhuancédn luhua aktum tapaxuhudn
naquitaxtupalay. 2! Chatum puscat luhua xlicana lipuhuan acxni namalakatuncuhuinén,
sampi xld stalanca catziy pi aya lakchanit quilhtamacy lantla natzucuy mapatiniy
yama xtacatzanajua; huampi chd alistalh acxni lacachinittd actzu cskata, yama puscat
napatzankakoy xtacatzanajua huantu tlan mapatinilh, xpalacata xtapaxuhudn pi x4 aya
hui actzu skata catuxdhuat. 22 Pus na chund chd huixin tlan nalipuhuanatit cht, huampi
quit naccatasiyunipalayan amaktum, chu yama minacucan nakalhiy aktum tapaxuhudn,
chu yama mintapaxuhuancdn nit{ lay caticamalactlahuin.

23 “Acxni nalakchdn yama quilhtamacd, huixin nialh td caquintikalhasquintit lantla
quinkalhasquimpatit und xlimakua ccatalaman, huampi xlicana ccahuaniyan pi quintlat
pacs nacamaxquiyan huantu nasquiniyatit c-quintucuhuini, usu caj xpalacata quili-
pahuanatit. 24 Hasta chy, huixin nitd asquiniyatit Quintlat c-quintucuhuinf; pus quit
ccahuaniyan pi chund chu catlahuétit laquimpi acxni pala tu nasquiniyatit, xlicana pi na-
maklhtinanatit laquimpi chund huixin atzint tlan nalipaxuhuayatit pi quilipahuanatit.

Jesus makatlajakonit hugntu maaktzankandn catuxdhuat

25 “Quit ni ccatziy pala huixin pacs akatakspatit huantu ccahuanimdn sampi ni
pacs ccamalacatancsanimdn, huata caj catuhud ccatamalacastucnimdn, chu chuna ni
luhua lacapala akataksatit; huampi namin quilhtamacd acxni nialh luhua xlacasquinca
chund nacticalitachihuinandn sampi quit huantu luhuata lacatancs naccalitachihuj-
nandn huantu xla luhua xlakstu Quintlat. 26 Acxni yama quilhtamacd, cumu huixin
quintapaksiniyatit tlan c-quintucuhuini nasquiniyatit Quintlat tu squimputundtit, xla
nacamaxquiyan, chu nialh xlacasquinca pi quit naccapalacasquinan huantu mimpala-
catacan, sampi x1a pacs lakapaskoy huanti quit quilipahuankoy. 27 Quintlatican luhua
capaxquiyan sampi huixin na quimpaxquiyatit quit, xahuachi huixin canajlayatit pi quit
cminitanchd c-xpaxtdn. 28 Quit antd ctacaxnitanchd c-akapin laquimpi nacmin latamay
unu catuxdhuat, huampi chd nacmakaxtaka yuma catuxdhuat laquimpi naclakampalay
antanj huilachd Quintlat.”

29 Xlimakalhtahudkat chund huanikolh:

—Ch x14 luhua lacatancs quincatachihuindmpat, chu ni pala caj td tamalacasticpat
mintachihuin huantu luhua ni lay cliakataksahu. 30 Ccatzimahu chd pi catziya xlipacs
catuhug, chu ni xafuerza pala ti nalitzaksaydn pala tu nakalhasquimputundn chica pala
td ni catziya. Pus hasta hud chu luhua lacatancs clitalulokahu, clicanajlayahu pi xlicana
huix antd tanitampi c-xpaxtun Dios.

31Jesus kalhtikolh:

—Pus ;pi luhua xlicana hasta acu canajlayatit? 32 Huampi cacatzitit pi lakchama quil-
htamacy, chu lanchuhud aya lakchanit hora acxni huixin pacs naquintzalamakandtit,
chatunu chatunu nachipay xtiji, chu natzalay4tit, xlicana hasta quiacstu naquimakax-
takatit; huampi ni luhua quiacstu cactitamakaxtakli sampi Quintlat xliankalhin lama c-
quilatdmat. 33 Hua yumd chund ccalixakatlinitan laquimpi acxni namin huantu naca-
makalipuhuamputundn, huixin tlan namaklhtinantit tlanca taktziyajni, caj xpalacata
pi quilipahuandtit. Und catuxdhuat nj tzankay ti nacamapatiniydn, nacaputzaniyan
taklhuhuatna, huampi catahuixcanitit sampi quit aya clactlahuanit xlitlihuaka huanti
matlahuinan talakalhin unud catuxdhuat.

17

Jests huaniy Dios camaktakalhkolh ti lipahuankoy

1 Acxni chung tachihuinankolh Jesas xlimakalhtahudkat, lacalh c-akapin, xakatlila-
calh xTlat: “Tlati, quit mincam, aya lakchanit quilhtamacd acxni quit nacpatinan, pus
minjiniy pi chu camasiyunikg xlipacs tachixcuhuitat lantla quit na ckalhiy tlanca quila-
catzucut, chu quilitlihuaka, laquimpi chund pacs nacacninanikoyén caj quimpalacata.
2 Sampi xlicana huix quimaxquinita limapaksin, chu litlihuaka laquimpi nacmaxquikoy
yama xasasti latdmat huantu niucxnj laksputa xlipacs huanti huix lacsacnita laquimpi
naquilipahuankoy. 3 Huampi lapi huf ti lakchamputin yama latdmat huantu niucxni
laksputa, luhua xlicana xlacasquinca pi pulana nalakapasdn, chu nacanajlay pi caj xman
miacstu huix Dios huanti ldpat, nit{ achatum, chu na chuna litum naquilakapasa, chu
nacanajlay pi quit yama Jesucristo, maakaputaxtind huanti huix macatanita.

4 “Quit aya cmasiyunit c-xlacatincan tachixcuhuitat yama tlanca litlihuaka huantu
huix kalhiya, sampi quit aya cmakantaxtikonit yama quintasctijut huantu huix quintil-
imacata nactlahuay. > Hua chy, Tlati, caquimaxquipala antd c-mimpaxtin yama tlanca
litlihuaka huantu quit xackalhiy acxnj antd xactalamachdn hasta acxni ni naj td xanan
tuncan catuxdhuat.

6*“Quit cmacatzininit yuma milakskatdn pacs huantu huix kalhjya mintalacapastacni;
xlacdn aya xaktzankatayakonit unu catuxahuat, huampi huix lacsacké, chu lakmax-
tukd, huix chd quimacamaxqui laquimpi nacmaktakalhnikoydn, chu pi huix luhua
xpuchinacan, xlacan kalhakaxmatkonit mintachihuin. 7 Xlacan aya catzikoy pi xlipacs
quilitlihuaka, chu quintalacapastacni, antd minitanchd c-akapun antani huix huilapi.
8 Quit lihuana cmasiyunikonit yama mintachihuin huantu huix quimaxquinita, xlacan
luhua aktum tapaxuhudn maklhtinankonit, xahuachi xlacan luhua canajlakonit pi quit
cminitanchd antani huix huilapi, chu pi huix quimacatanita.

9 “Quit luhua xlicana csquiniydn pi camaktayakd huanti huix quintimaxqui laquimpi
naquilipahuankoy, quit nitd csquiniydn xpalacatacdn huanti xala catuxghuat lak-
makankoydn. 10 Clacasquin pi nacatzican pi pacs huanti huix mapaksiya, quit na chung
tlan cmapaksiy, laquimpi chund c-xlatamatcan ti quilipahuankoy stalanca tasiyuma
nahudn lantla quit na ckalhiy yama tlanca litlihuaka, chu licacni tu huix kalhiya.

11 “Quit nialh makas cactilatdmalh und catuxdhuat sampi clakamachédn antanj huix
huilapi, huampi hua xlacdn, antact unu natamakaxtakkoy catuxdhuat. Tlati Dios,
huix ankalhin tlan kalhiya mintapuhudn, quit xlipacs quinacd clisquiniydn pi huix
calimaktakalhkg militlihuaka, huatiya yama litlihuaka tu huix quimaxquinita, laquimpi
luhua lakxtum calakochd c-xtapaxquitcan, lampala chatumd cahuankochd xtachund la
huix, chu quit luhua lakxtum lamahu sampi luhua lapaxquiyahu. 12 Acxni quit lacxtum
xactalamakg unu catuxdhuat, yuma milakskatdn huanti huix quimacuintajlinita, quit
lihuana cmaktakalhkolh, chu ni pala chatum aktzdnkalh, caj xman hud aktzankalh
yama huanti aya xliaktzdnkat xuanit, laquimpi chund xlikantaxtulh huantu makan
tilichihuinankolh profetas, chu chung tzokkonit c-Likalhtahuaka.

13 “Hua chd quit aya camachd antani huix huilapi, huampi hud xpalacata chuna
clihuanimdn xlimakua clamajcd unu catuxdhuat laquimpi xlacdn nakaxmatkoy, chu
lacxtum naquintapaxuhuakoy yama tlanca tapaxuhudn huantu quit ckalhiy. 14 Quit
clixakatlikonit mintachihuin, xlacan luhua aya tapaxuhudn kaxmatkonit, hua xpalacata
lisitzinikocdn unu catuxdhuat sampi xlacdn nialh antd und tapaksikoy xtachund la
quit na ni ung xala catuxdhuat. 15 Quit ni cuaniman pala caj catamacaxtukd unu
catuxdhuat, huata caj xman clacasquin camaktakalhkd, chu camaktayakd, laquimpi ni
namakatlajakoy akskahuini, chu ni namatlahuikoy talakalhin. 16 Xtachung lantla quit
ni chungd ckalhiy quintalacapastacni lantla chd kalhikoy huanti und xala catuxghuat,
pus xlacdn na nialh chund kalhikoy xtalacapastacnicdn. 17 Camasiyunik¢ lantla aksti-
tum nalenkoy xtalacapastacnicdn c-milacatin, sampi caj xman hua mintachihuin tlan
nalimasiyunikoya xanima tlan tiji, sampi mintachihuin xlicana taluldktat. 18 Chund
lantla huix quimacatanijta und catuxdhuat c-xlakstipancan huanti ni lakapaskoydn, na
chund chd quit cmacankoy c-xlakstipancan yama tachixcuhuitat ti ni lakapaskoydn.
19 Chu caj xpalacatacdn masqui quit cmacamaxquinitdn quilatdmat laquimpi na chund
xlacdn maktum pi namacamaxquikoydn xlatamatcdn laquimpi luhua mild nahudn,
sampi xlacdn aya lakapaskoy huantu xlicana xatlan mintalacapastacni.

20 “Na chuna litum ni xman huanti aya quilipahuankoy, huampi csquiniyan tlanca
litlan xpalacata xlipacscan huanti acu naquilipahuankoy acxni nakaxmatkoy xtachi-
huincan huanti naquiliakchihuinankoy. 2! Tlati Dios, quit csquiniyan litlan xpalacata xli-
pacs huanti quit naquilipahuankoy laquimpi luhua lakxtum calakochd c-xtapaxquitcén,
xtachund lampala chatumd cahuankochd na chung lantla huix, chu quit luhua lakxtum
lamahu sampi luhua lapaxquiyahu. Xlicana luhua camalakxtumikochd yama tapdxquit,
laquimpi huanti xaktzankan lamak¢ catuxahuat naucxilhkoy huantu quit ctlahuanit c-
xlatamatcan, chu laquimpi chund nacatzikoy pi xlicana huix quimacatanita. 22 Quit
aya luhua lacatancs cuanikonit lantla hui xatlan talacapastacni huantu huix, chu quit
kalhiyahu, laquimpi chund xlacan luhua aktuma latdmat nakalhikoy, chu nalapaxquikoy
xtachunag lantla quin aktuma latdmat kalhjyahu. 23 Xlicana quin ankalhin luhua lacxtum
catziyahu, quit na chund ctalamakg nahuén pala xlacdn luhua aktumd natlahuakoy
tapaxquit, chu yama huanti xaktzankan lamak¢ catuxdhuat, acxnj xlacan naucxilhkoy
huantu quit ctlahuanit c-xlatamatcdn, acxnicd xlacdn nacatzikoy pi xlicana huix
quimacatanita, chu na nacatzikoy pi xlicana huix luhua paxquikoya na chund la quit
quimpaxquiya.

24 “Tlati Dios, hua yama milakskatdn ti huix quimacamaxquinita laquimpi xlacan
naquilipahuankoy, pus quit clacasquin pi antani quit nactahuilay c-quimpumapaksin,
na antd xlacan lacxtum xquintatahuilakochd laquimpi naucxilhkoy yama tlanca quil-
itlihuaka huantu quit nackalhipalay. Hua xpalacata huix quilimaxqui sampi luhua
xlicana quimpaxquiya, na ankalhin quimpaxquinita hasta acxni ni xamalacatzuquiyahu
catuxghuat. 25 Tlati Dios, xlicana huix luhua tlan catziya, huampi huanti xaktzankdn
lamak¢ unu catuxdhuat, xlacan nj lakapaskoydn, huampi quit clakapasin, chu yuma
quilimakalhtahudkat xlacdn aya catzikoy pi huix quimacatanjta. 26 Quit aya cmasiyu-
nikonit huantu luhua xalacuan mintalacapastacni, chu quit chunacu nactimasiyunikoy
huantu huix lakatiya, laquimpi yama tlanca tapaxquit huantu quin kalhjyahu na chuna
xlacén nakalhikoy, chu laquimpi quit tlan nacpuxcunan c-xnacucan.”

18

Tachin len Jesus
(Mateo 26:47-56; Marcos 14:43-50; Lucas 22:47-53)
1 Acxni xuanittd yuma tachihuin Jesus tataxtukolh xlimakalhtahudkat, chu ankolh
liquilhtuan puxka huanicdn Cedrén. Antd lacatza xui aktum pucuxtu, chu antd xchan-
canit lhuhua quihui, huata anta xla tatanukochd. 2 Chanchu Judas ti namacamastay

Jesus, xl4 na xlakapasnan yama lacatum sampi Jesus maklhuhua antd xtatamacxtu-
mikonit xlimakalhtahudkat. 3 Caj lipuntzd Judas kamputum tachinkolh tropa xahua
policfas huanti xmalakachamakochd xanapuxcun palijni, chu fariseos, yama tropa
pacs xliminkoy makskot, chu xcajac tu xlimakskoankoy, chu tu nalimacapahuankoy.
4 Chanchu pi Jesas aya xcatziy huantu x14 naakspulay, acxni xlacdn ni xalakchankoy
ankolh lakapaxtokkoy, chu chung kalhasquinkolh:

—;Ti putzayatit?

5-6 Xlacén kalhtinankolh:

—Cputzamahu Jesus xala c-Nazaret.

Jesus huanikolh:

—Quit tama chixcd huanti huixin putzapatit.

Acxni Jests huanikolh: “Quit tama chixcd huanti huixin putzapatit”, xlacan tzing
tampunia ankolh, chu talicasnokkolh. Chanchu yama Judas huanti xliakskahuinama
Jesus, xla na antd xmaklaya, chu pacs xucxilhma huantu xakspulama. 7 Huata Jesus
kalhasquimpalakolh:

—;Pus ti luhua putzapatit?

Xlacan chuni kalhtikolh:

—Cputzamahu Jesus xala c-Nazaret.

8 Jesuis huanikolh:

—Pus aya ccahuanin pi quit tama chixct huanti huixin putzayatit. Pus lapi xlicana
quit quimputzayatit, pus camaxquikdtit talacasquin yuma chixcuhuin huanti quit
quintalapulakoy pi caankolh.

9 Chung likantdxtulh yama tachihuin huantu tihua Jests acxnj xkalhtahuakanima
Dios, chu chund hudnilh: “Tlati Dios, huantu huix quimacuintajlinita, lihuana cmak-
takalhkolh, chu ni pala chatum xlacdn aktzdnkalh.” 10 Huata Simén Pedro xmaktaya-
putdn Jesus, x14 xtatxtulh cspada, chu maktum tankapicdactilh xtakan chatum chixca
xuanicdn Malco; yuma chixcti na hua cscujni xuanit xapuxcu pali. 11 Jesus huanilh Pedro:

—Camanupala mispada c-xputanun. Hud pala Quintlat Dios chund lacasquin pi quit
nacmaklhtindn putum yama tapatin huantu x1a laclhcahuilinit caj quimpalacata, ;tu lay
chinchu cactipatilh?

Jesus lichancdn c-xlacatin xapuxcu xpalijcdn judios
(Mateo 26:57-58; Marcos 14:53-54; Lucas 22:54)

12 Chanchu yama kamputum tropa, chu xpuxcucdn, chu xmayulhnucan judios,
chipakolh Jesus, macachikolh, chu tachin lenkolh. 13 Anta titum lichankolh c-xchic Anas;
hud yuma Ands xputiyatlat xuanit Caifas, chu luhua acxnj xlihui xapuxcu pali acxni yama
cata. 14 Chu na huatiya litum tama Caifds huanti chund timaxquikolh tastacyahu judios:
“Xalihuaca tlan pi caj chatum chixcd nanjy, chu ni xliputum judios catildksputli.”

Pedro ni litayay pala lakapasa Jesiis
(Mateo 26:69-70; Marcos 14:66-68; Lucas 22:55-57)

15 Simén Pedro, chu chatum litum xlimakalhtahuakat Jests lacatzd cstalanitilhakoy,
huampi yama chatum litum xlimakalhtahudkat fuerza tzinu xtalalakapasa yama xa-
puxcu pali, pus xld maxquica talacasquin na natanuyachd acxni manucaJesus. 1 Huampi
hua Pedro, x14 ni maxquica talacasquin natanuy, chu antd xlaya c-xaquilhtin mélaccha.
Caj lipuntzd yama xlimakalhtahuakat Jesus taxtulh laquimpi natachihuindn huanti
xapuxcu squit{ huanti xmaktakalhnama c-mdlaccha, chu tatdnulh Pedro. 17 Chanchu
yama squiti, acxni tcxilhli Pedro chund huanilh:

—Caj lampala na xlimakalhtahudkat huix yama chixct huanti lichinca lanchu.

Huata Pedro kélhtilh:

—Ni quit.

18 Chanchu pi yama quilhtamacd xlonknama catzisni, yama policias, xahua putum
scujnin huanti anta cscujmakd xmalhcuyukonit, chu antd putum cskomakg, huata Pedro
na antd tachdkolh, chu tzdculh taskonkoy c-lhctyat.



SAN JUAN 18:19 224 SAN JUAN 18:33

Xanapuxcun palijni makalhapalikoy Jesus
(Mateo 26:59-66; Marcos 14:55-64; Lucas 22:66-71)

19 C-xpulacni chiqui antani xtamacanucanit Jesds, yama xapuxcu pali tzdculh
makalhapaliy, chu kalhdsquilh xpalacata xlimakalhtahudkat, chu xatu x14 xmasiyunikoy
tachixcuhuitat. 20 Jesus chund kalhtilh:

—Pacs huantu cmasiyunikonit tachixcuhuitit ni tzek cuanikonit, pus cchihuinanit c-
pukalhtahuaka antani tzamacdn, chu c-tlanca templo und c-Jerusalén antani tamacx-
tumikoy lhuhua tachixcuhuitat. 2! ;Tdhuan chd quit quilikalhasquina? Huata xatlan
hud cakalhasquinkétit huanti quinkaxmatnikonit quintachihuin, chu hud cacahuanikén
huantu quit clichihuinanit.

22 Chatum policfa, acxni xl4 kdxmatli huantu kalhtinalh Jesus, maktum loks la-
catldhualh, chu chund huénilh:

—Laquimpi alimaktum nialh ucxni chund nakalhtiya chatum xapuxcu pali.

23 Jesuis chund kalhtilh:

—Lapi nitldn tu cuanit, caquihuani, huampi lapi tancs huantu quit cchihuinalh,
;tihuan quilihuiliniya?

24 Jesus xtamacachinit acxni makalhapdlilh Ands, chu chunaci xtamacachinit
malakachdnilh Caifas huanti na xapuxcu pali xuanit.

Pedro huan xlimaktutu pi ni lakapasa Jests
(Mateo 26:71-75; Marcos 14:69-72; Lucas 22:58-62)
25 Pedro antacy xlaya antani xmalhcuyumaca, chu antd putum cskomakg, chu caj
xamaktum chung kalhasquinkolh:
— ;T huix xlimakalhtahuakat yama chixcu huanti tachin lichinca?
Pedro kalhtétzekli, chu chund huanikolh:
—Ni quit.
26 Chanchu anta xlaya chatum cscujni xapuxcu pali, x14 xlitald xuanit yama chixcd
huanti xcaactinicanit xtakan, x14 chund hudnilh:
—Huampi ;td na xa huix? ;Ta cucxilhni acxni antd putum xtalayapitit c-lipacan?
27 Pus chung likalhtatzekpi Pedro, chu hud pi ni xlakapasa. Acxnitiya tasalh tantum
puyu.

Jesus makalhapaliy Pilato
(Mateo 27:1-2, 11-14; Marcos 15:1-5; Lucas 23:1-5)

28 Aya xtzucunittd xkakay acxni tamacaxtuca Jesus c-xchic Caifas, chu lenca c-
xpumapaksin gobernador romano xuanicdn Pilato. Yama xanapuxcun judios ni
tanukolh c-xpumapaksin laquimpi mat ni naxcajualakoy, sampi chuna xlismanikonit,
chu laquimpi chund tlan nahuakoy xlihuatcdn huantu nalicacninanikoy Dios cakotanun
c-xapascua takspuntzalin. 29 Pus chi huata hud Pilato man taxtuchi, chu chund
huanikolh:

—; Tt limalacapuyatit yuma chixct?

30 Xlacan kalhtinankolh:

—Lapi xl4 nj tlahuanijt cahud tlanca talakalhin ni xacticaliminin laquimpi huix man
nahuana lantla napatinan.

31 Pilato huanipalakolh:

—; T limapaksin huixin kalhiyatit huantu quilhpaquiyatit? Pus calipimpalatit, chu
man camapatinitit huixin.

Yama judios kalhtinankolh:

—Xlicana ckalhiyahu quilimapaksincén, chu quin clacasquinghu pi naniy yuma
chixcud, huampi quin judios ni ckalhiyahu tiji pala ti nacmakniyahu lapi ni huix chuna
nalimapaksinana.

32 Pus chung likantdxtulh huantu xapulana xlichihuinanijt Jests lantla luhua na-
patindn, chu namaknicadn. 33 Pilato tanupi c-xpumapaksin, tasdnilh Jesus, chu chung

kalhésquilh:

—;Pi xlicana huix xreycan judios?

347Jesus kalhtilh:

—;Pi caj mintapuhudn masqui chuna quinkalhasquimpat, usuch{ caj hui tanu huanti
litachihuinanitdn?

35 Pilato kalhtilh:

—;Pinajudio quit? Huanti mintachiqui, chu xanapuxcun palijni huanti liminkonjtan
unu. ;T4 talakalhin tlahuanita?

36 Jesus kalhtilh:

—Quimpumapaksin ni antd und xala catuxdhuat, lapi antd cahud, huanti quili-
pahuankoy xquintimaklhtinankolh, chu ni xmastakolh quilhtamacd naquinchipacan;
masqui luhua xlicana quit Rey huampi quimpumapaksin ni antd ung xala catuxdhuat.

37 Puschi huénilh Pilato:

—;Pi huix chand rey?

Jesus kalhtilh:

—Pala quit rey cahuad lantla catziputuna, tlan quitaxtuy. Huampi huata hud climilh
skatdan unu catuxdhuat laquimpi nacmacatzinindn huantu taluléktat, chu putum huanti
kalhakaxmatputunkoy huantu tlan talacapastacni, xlacan tlan tlahuakoy huantu cuan.

38 Pilato huanilh:
—; Tt huamputun taluléktat?

Lilhcacdn Jesus pi namaknicdn
(Mateo 27:15-31; Marcos 15:6-20; Lucas 23:13-25)

Acxni hud yumg, Pilato tuncén taxtulh, chu ampi tachihuinankoy judios, chu chuna
huanikolh:

—Ni ctaksniy talakalhin huantu nacliyahuay yuma chixca.

39 Huampi huixin judios lismaninjtantit quisquiniyatit cata cata nacmakaxtaka cha-
tum tachin c-xapascua takspuntzalin, pus lapi huixin lacasquindtit uccamakaxtakniyan
xreycan judfos.

40 Huampi yama chixcuhuin putum quilhminkochd, chu chung huanikolh:

—Ni camakéxtakti hud; huata hud camakéxtakti Barrabaés.

Yama Barrabas kalhand xuanit, xahua maknina.

19

Jesus tlan likalhakamanancdn

1 pilato limapaksikolh tropa pi naaklhchasnokcén Jesus. 2 Huampi huata yama tropa
atzind tlan likamanankolh, kalhstilikolh lhtucin xtachund la corona, acuilikolh, chu
malhdkalh mactum xatlan lhdkat xatzutzoko, xtachund la xla Rey. 3 Laktalacatzuhujkolh,
chu chung tzucukolh likalhakamanankoy:

—iCaxanilihuayd calatdmalh xreycan judios!

Na chatunu laktalacatzuhuikolh, chu lakalokskolh.

4 Chanchu Pilato laktaxtupi judios, chu chuna huanikolh:

—Quit nactamacaxtupalayachi yuma chixcd laquimpi nacatziyatit pi ni ctaksnima
xtalakalhin huantu nacliyahuay.

5 Puschi titdxtulh Jests quilhtin, xacuj corona xla lhtucin, chu na chuna clhakanit
yama lhakat xatzutzoko. Chanchu huanikolh Pilato:

—Pus uhui chd yuma chixcd, quit ccamacamaxquiyan.

¢ Huampi yama xanapuxcun palijni, chu xmayulhnucdn, acxni ucxilhkolh, palha
tzucukolh catasakoy, chu chund xquilhuamakg:

—jCapakaxtokohuaca c-cruz! jCapakaxtokohuaca c-cruz!

Pilato kalhtikolh:

—Huata calipitit, chu man capakaxtokohuacatit huixin, sampi quit nitd ctaksniy
huantu nacliyahuay.

7 Yama judios kalhtinampa:

—Pus xlicana chung xlilat sampi c-limapaksin huantu quin quilhpaquiyahu antd
quincahuaniyan pi yuma chixcd fuerza naniy sampi x14 talalacataquinit Dios, sampi xl4
huan pi mat hud xCam Dios.

8 Acxnj Pilato kdxmatli yuma tachihuin, cax pécualh. ® Huata tamacanupalachd Jesus
c-xpulacni xpumapaksin, chu antd chund kalhasquilh:

—Luhua xlicana caquihuani xat{ huix, chu nf tanjtampi. ;Ni xald huix?

Huampi nitd kalhtilh Jesas. 10 Pilato chund huanipa:

—Quit ni pala tzind quinkalhtiputuna. ;T4 catziya pi quit ckalhiy limapaksin tlan
naclimapaksindn pi camakaxtakca, usuchi capakaxtokohuacaca c-cruz lapi quit chung
naclacasquin?

Njests chund kalhtilh:

—Huix ni kalhiya cahud tama limapaksin lapi ni hua Dios xtimaxquin. Huampi ya-
ma chixcuhuin huanti quiliminkonit c-mimpumapaksin laquimpi naquimakalhapaliya,
atzind xlacan luhua lhuhua kalhikoy xtalakalhincan ni xahua huix.

12 puschi acxni kdxmatlj Pilato xtachihuin Jesus, x14 timakaxtakputulh, huampi yama
judios chuna quilhanikolh:

—iLapi huix namakaxtaka tama chixcd ni xlicana luhua talalipina quintlancapuxcu-
can Cesar, sampi caxaticahud ti nahuan pi na Rey litaxtuputin, pus x1a caj xtalatlahuana
gobiernol!

13 Acxnj kdxmatli pi hui huantu xlitamaktayakoy judios, matamacaxtuninampi Jesus
c-quilhtin, chu Pilato tahui c-xputahuilh antani xlaccaxtlahuakoy huantu xmalaca-
pukocan, yuma pumapaksin c-xatachihuin hebreo xuanican Gabata, chu yuma tachihuin
huamputun Catalaktzapsni. 14 Max pala catastunut xuanit yama quilhtamacg xtamako-
tanin xapascua takspuntzalin, acxni Pilato chung huanikolh yama chixcuhuin:

—jCaucxilhtit cht mireycan!

15 Huampi judios chung kalhtinankolh:

—jCamakni! jCapakaxtokohuaca c-cruz!

Pilato huanipalakolh:

—Huampi ;lantla chi naclipakaxtokohuacay mireycan?

Huata xanapuxcun palijni kalhtinankolh:

—iQuin xman hud ckalhiyahu chatum Rey, hua Cesar!

16 Pilato nialh catzilh lantla nakalhtikoy, chu macamaxquikolh Jesus laquimpi na-
pakaxtokohuacakoy, chu tropa lenkolh.

Jests pakaxtokohuacacdn c-cruz
(Mateo 27:32-44; Marcos 15:21-32; Lucas 23:26-43)

17 Xlacdn tamacaxtukolh tuncéan Jesus, chu xmacuquikonit kantum tzinca cruz, chu
antd lenca c-aktum kastin huanicdn C-xaclucut Nin. (Yuma kestin cxatachuihuin hebreo
xlimapacuhuicén Gélgota.) 18 Chanchu antd tipakaxtokohuacaca Jesus c-cruz, na xahua
achatuy patinanin, chatum paxtutu paxtutu. 1° Pilato mapaksinalh catzokca aktum
tamacatzinin, chu caxtokohuacaca c-xacpun xcruz Jesus, chu antd chund xtatzoknit:
“Hua yuma Jesus xala c-Nazaret, xreycan judios.” 20 Cumu yama kastin antanj pakax-
tokohuacaca Jesus lacatzy xuanit c-xacachiquin Jerusalén, lhuhua judios xtitaxtumaké
antd; chu pacs tlan likalhtahuakakolh yama tamacatzinin sampi tzokca c-xatachihuin
hebreo, latin, chu griego 2! Yama xanapuxcun palijni ni matlanikolh lantla matzokninalh
Pilato, huata lacapala lakankolh, chu chung huanikolh:

—Ni chung xtitzokti pi xreycan judios; huata xatldn xtitzokti pi xreycan judios
xlitaxtuputdn,

22 Kalhtinalh Pilato:

—Huantu cmatzokninalh nijti catilactlahualh, chunatiyd natamakaxtaka.

23 Alistalh yama tropa acxni pi xpakaxtokohuacacanjttd Jesus, sacnikolh clhdkat, pu-
makatati tlahuanikolh, chu lamapapitzinilh chatunu chatunu. Huantu xmactahuaca ni
caj xtatzapatistoknit, caj xlipacs xamactuminica. 24 Xlacan chund tzucukolh lahuanikoy:

—Nialh calacxtitui, huata xatldn caj calitlahuahu suerte xati luhua nalakchan.

Chund likantdxtulh huantu xtatzoknit c-Likalhtahuaka antani chund huan: “La-
maakpitzinikolh quilhdkat, chu litlahuakolh suerte quintamaknu xat{ luhua nalakchan.”
Pus xlicana pi chung tlahuakolh tropa.

25 Lacatzu c-xtantun cruz xyak$ xtzi Jesus, chu xnapa, xahua Marfa xpuscat Cleofas,
chu Maria Magdalena. 26 Acxnj tcxilhliJests pi anta xyakd c-xtantun cruz xtzi, chu yama
xlimakalhtahudkat huanti luhua xpaxquiy, chund huénilh xtzi:

—iNan! Hud chu tam4, la minkahuasa naljpulhcaya.

27 Na tuncan hudnilh chi hua xlimakalhtahudkat:

—Hud chu tamd la mintzi namaktakalha.

Puschi hasta acxnitiya yama quilhtamacu yuma xlimakalhtahudkat cuintéjlalh xtzi
Jesus.

Jestis acnitahuacay c-cruz
(Mateo 27:45-56; Marcos 15:33-41; Lucas 23:44-49)

28 Alistalh aya xcatziy pi pacs xmakantaxtikonit huantu xtatzoktahuilanit c-
Likalhtahuaka xpalacata, huampi laquimpi nita natakxtaktahuilay chung hua:

—Ckalhputima.

29 Chanchu pi antd lacatzd xyahuacanit patum xalu stap xui xaxcuta vino, pus chi
chatum limanulh pandmac, tiquincamahuacakolh kantum actzu lasasa la katit huanican
hisopo, chu lipakchdnilh c-xquilhni Jesus. 30 Acxni x14 hualh actzu xaxcuta vino chund
hua:

—Chd aya pacs kantaxtunit.

Acxnitiya quilhputaj tldhualh xakxeka, chu nilh.

Chatum tropa tapalhtucuy Jests

31 Yama quilhtamacy, viernes, xtamakotanin xuanit xapascua takspuntzalin, chu
xahuachi pi lichali nalakchampalay sdbado acxni pacs judios xjaxkoy, yama xanapuxcun
palijni ni xlacasquinkoy anta natahuacakoy nin c-cruz sampi luhua tlanca quilhtamacu
xlimaxtukoy, pus hud xpalacata squinikolh Pilato calimapaksinalh laquimpi naancén
calactucxuacacan c-cruz huanti xpakaxtokohuacakocanit laquimpi lacapala nanikoy,
chu chund tlan namaacnukocdn xtiyatlihuacdn. 32 Pus yama tropa ankolh, chu
lactucxkolh huantu xapulana xuacachi, chu huanti xuacapi paxtutu, huanti lacxtum
xtapakaxtokohuacakocanit Jesus. 33 Huampi acxnj laktalacatzuhuikolh Jesus, chu
ucxilhkolh pi xanind, ni tilactucxnikolh x14 xtuhuanin. 34 Huampi chatum tropa
litapalhttculh xlanza c-xtapan Jesus, chu antanj lhtuctnilh taxtuchi xkalhni, xahua
chichut. 35Pus quit huanti clichihuinama yuma huantu ctzoknit, luhua lacatancs ccatziy
sampi quit man cucxilhnit huantu tiakspulalh Jests, chu luhua lacatancs maluloka
sampi x14 catziy pi xlicana huantu tzokli laquimpi huixin na nacanajlayatit. 3¢ Pus hud
chund litlahuaca Jests laquimpi chund xlikantdxtulh huantu xtatzoktahuilanit lacatum
c-Likalhtahuaka antani chund tatzoknit: “Ni pala kantum xltcut catilactucxnica.” 37 Chu
lacatum litum chund tatzoknijt: “Naucxilhcdn huanti tapalhtucucanit.”

Jestis maacnucdn
(Mateo 27:57-61; Marcos 15:42-47; Lucas 23:50-56)

38 Alistalh acxni chund kantaxtukolh, chatum chixci xala c-Arimatea, xuanicdn
José, xla na xlipahudn Jesus huampi caj xatzek sampi luhua xpecuanikoy xanapuxcun
judios. Huampi acxni maknica, lacapala lakalh Pilato, squinilh talacasquin pi nalén
xtiyatlihua Jesus. Pilato tlan tldhualh huantu hudnilh, chu José alh maactiy. 3 Alistalh
na antd chalh Nicodemo, huatiya yama talipahu chixcd huanti tiquilakapaxidlhnalh
Jesus maktum tzisni. X1 xlimin lhuhua xalacuan xatalakcaxtlahu xalacmuclhun mirra,

chu 4loes, pala puxamacahu kilo huantu xlen laquimpi nalitlahuakoy xtiyatlihua Jesus.
40 Puschi xchatuycdn litlahuapuxtukolh yuma xalacmuclhun licuchun, chu lihuana
lipumaksuitkolh lactlanca Ihdkat, huantu xliminkonijt sampi luhua chund xlismanikonit
xmaacnukoy xnincdn judios. *4! Antani pakaxtokohuacaca Jesus, lacatzd xui aktum
pucuxtu, antd luhua lhuhua xchancanit quihui, chu na antd xlacahuaxcanit c-sipi aktum
lhucu antani namaacnucén nin, huampi nit{ xamaacnucan antd nin. 42 Pus cumu lacatza
xuf yama tahuaxni, antd maacnukolh xtiyatlihua Jesus, fuerza lacapalakolh sampi aya
kotanuyd xuanit, chu aya xlakchanit quilhtamacd acxni najaxkoy judios.

20

Jesus lakastakuandn calinin
(Mateo 28:1-10; Marcos 16:1-8; Lucas 24:1-12)

1 Lituxamatd xmaacnucanit, luhua domingo tzisa acxni capaklhtutajcu xuanit, Maria
Magdalena quilalh antani xmaacnucanit Jesus. Xl ucxilhli pi nialh antd xui yama
chihuix huantu xlilakatalacanit tahuaxni. 2 Puschi huata xl4 takosin alh antani
xuilakochd Pedro, chu yama xlimakalhtahuakat Jests huanti luhua xpaxquiy, chu chuna
huanikolh:

—Quimaxtucanit c-lhucu antani xmaacnucanit xtiyatlihua Quimpuchinacan, chu ni
ccatziyahu antanj lencanit.

3 Pus Pedro, chu yama achatum xlimakalhtahudkat takosun taxtukolh, chu ankolh
antani xmaacnucanit Jesus. * Acxtum xtankosnamakg¢ xchatuycédn; huampi hua achatum
atzind lacapala tzdaculh kosnén, akapulalh Pedro, chu xapulh hud chalh c-lhucu. 5 Acxni
antd chalh x1a taquilhpatalh laquimpi tlan natalacanuy, dcxilhli pi anta xmakg lactitzu
lhdkat catiyatna, huampi ni tanulh. ¢ Caj lipuntzg aya chalh Simén Pedro, x4 tuncén
tanulh c-lhucu, chu na ucxilhkelh lactitzu Thdkat huantu antd xmakg. 7 Chuj chi na
ucxilhli yama lhakat tu xliaktlapacanit Jesus, xld ni antd lacxtum xtama yama lactitzu
lhékat, huata tanu xuilicanit, chu lihuana xkapscanit. 8 Yama limakalhtahudkat huanti
pulh xchanijt, xl4 na tanulh c-lhucu, chu acxnj dcxilhli huantu xakspulanit acxnicd
candjlalh pi nialh antd xmd xtiyatlihua Jesas sampi xlakastakuananit. ° Sampi hasta
acxnji yama quilhtamacti ni xaakatakskoy huantu xtatzoktahuilanjt c-Likalhtahuaka
antani huan pi Cristo huanti namin lakmaxtukoy, pi xlacasquinca x1a nalakastakuanan
calinin. 10 Alistalh yama chatuy limakalhtahuakat taspitkolh c-chiqui antanj xuilaké
amakapitzin.

Jesus tasiyuniy Maria Magdalena
(Marcos 16:9-11)

11 Marfa Magdalena taspitpi c-tahuaxni antani xmaacnucanit, chu antd tdyalh c-
xtanquilhtin, tzdiculh tasay. Chanchu lantla xtasama, taquilhputalh laquimpi natala-
canuy c-xpulacni tahuaxni. 12 Antd ucxilhkolh chatuy dngeles, luhua maksnapapan lant-
la xlhakanankonit, antd xuilaké antani xmamjcanit xtiyatlihua Jests, chatum xui antani
xaclencanit Jesus, chu chatum antani xtantulencanit. 13 Yama angeles kalhasquinkolh:

—Puscat, ;tuhuan tasaya?

—Hud clitasama sampi lenca Quimpuchinacén, chu ni ccatziyahu antani lichancanit
—kalhtikolh xI4.

14 Chanchu acxni hug yumg, talakaspitli c-xkan, dcxilhli Jesus, na and xyd; huampi ni
lakapasli lapi hua Jesus. 15 X14 chund kalhasquilh:

—Puscat, ;tuhuan tasapat? ;Ti putzapat?

Chanchu xl4 xpuhuédn pi hud chixci huanti xmaktakalha yama caquihuin antani
xchankocanit quihui, pus hud chund lihuénilh:

—Catlahua litldn, lapi huix lipinita xtiyatlihua, pus caquihuani xani lichipinita
laquimpi nacan tiyay.

16 Jests chund hudnilh yuma tachihuin:

—iMarfal!



SAN JUAN 20:17 229 SAN JUAN 20:29

Xl4 lacapala laktalakdspitli, chu c-xatachihuin hebreo chuna huénilh:

—iRabuni! (Yuma tachihuin huamputin: “Makalhtahuakand”.)

17 Jesus huanilh:

—Ni caquixama, chu ni caquimachoko, sampi ni cachdn c-akapun antani huilacha
quintlat. Xahuachilacapala capimpi huanikoya amakapitzin quinataldn pi quit ni cachdn
c-akapun antani huilachd Quintlat, na huatiya yama huanti huixin na Mintlaticédn;
huanti quit quiDios, na hud miDioscdn huixin.

18 pus Marfa Magdalena takosun alh putzakoy yama limakalhtahuakat, chu litachihuj-
nankolh lantla x14 xucxilhnit Quimpuchinacan, chu na huanikolh pi hud xuaninit pacs
yama tachihuin.

Jests tasiyunikoy xlimakalhtahudkat
(Mateo 28:16-20; Marcos 16:14-18; Lucas 24:36-49)

19Huatiya yama quilhtamacy aya xtzisuama domingo, xlimakalhtahudkat xtamacxtu-
mikonit, chu luhua lihuana xchakaxtucukonit médlaccha antani xtanumakg¢ sampi luhua
xpecuanikoy xanapuxcun judios. Huampi masqui niti malacquinilh, Jesus laktanuch4,
itat lakatayakochd antani xuilakg, chu chung huanikolh:

—Aktziyaj catahuilatit.

20 Acxnj hud yumd, masiyunikolh xmacanin, chu xtapdn. Xlacdn luhua xlicana
paxuhuakolh acxnj ucxilhkolh Quimpuchinacédn. 21 X14 huanipalakolh:

—Aktziyaj catahuilatit. Xtachund lantla quimacaminit Quintlat laquimpi naclichi-
huindn xtachihuin, pus na chund chd quit ccamacandn laquimpi naquilichihuinaniyatit
quintachihuin.

22 Acxni hud yumg, jalhmanikolh c-xokspuncan, na chund huanikolh:

—iCamaklhtinantit huixin xlitlihuaka Espiritu Santo! 23 Huanti huixin nahuaniyatit
pi xlicana Dios matzankananikonit xtalakalhincdn, cacatzikolh pi xlicana tamatzanka-
nanikonit nahuan, chu huanti chund nahuaniyatit pi chunacu kalhikoy xtalakalhincén,
na chunacu kalhimaké nahuan.

Tomds ucxilha pi xlicana lakastakuangnit Jesus

24 Acxnj Jesus tasiyunikolh xlimakalhtahudkat, chatum huanti xuanicdn Tomas, chu
xlimapacuhuikoy Gemelo, x14 ni antd lacxtum xtahuilak$ amakapitzin. 25 Acxni x4
chilh, litachihuinanikolh lantla xucxilhkonit xastacnd Quimpuchinacén, chu chung
huanikolh:

—Xlicana cucxilhnjtahu xastacnd Quimpuchinacan.

Huampi Tomas chuna kalhtikolh:

—Quit ni pala tzind ccanajlay, chu ni cacticandjlalh hasta acxni man quilakastapu
nacliucxilha antd c-xmacén lantla tapalhtucucanit.

26 Chanchu limixtujun, xlimakalhtahuakat Jests xtamacxtumipalakonit c-aktum
chiqui, huampi chd na xmaktastoknit Tomds. Chu masqui lihuana xchakaxtucucanit
malaccha, Jesus tanuchd, {tat tayanikolh, chu acxni xakatlikolh chund huanikolh:

—Aktziyaj catahuilatit.

27 Huénilh tuncdn Tomas:

—Cumu huix ni luhua canajla pala quit clama xastacnd, pus chu calita mimacén, chu
catamacanu unu antani quilimakaxtokocanit clavos, chu na catamacanupala mimacan
c-quintapdn antani quintapalhtucucanit; nialh taji caliaklhuhudtnanti, huata xatlan
cacanajla.

28 —iXlicana, huix Quimpuchind, chu quiDios! —kalhtinalh Tomas.

29 Jesuis hudnilh:

—Tomds, lanchd huix canajla sampi ucxilhnita pi xlicana clama xastacna, huampi
atzinu luhua lipaxuhu nalatamakoy huanti naquincanajlanikoy, chu naquilipahuankoy
masqui niucxni quiucxilhkonit nahudn.

Hugntu xpalacata litzokcanit yumg libro

30 Lhyhua lactlanca tascujut huantu tlahuanit Jests c-xlacatincan xlimakalhtahudkat,
huampi ni pacs tatzoknit una c-libro. 3! Huampi yuma huantu lacsacxtucanit laquimpi
natzokcan, chung tzokcanit laquimpi huixin, huanti nalikalhtahuakay4tit, luhua naca-
najlayatit pi Jesds hua xCam Dios, xahuachi hua Cristo huanti xmalacnucanit laquimpi
naquincalakmaxtuydn, chu putum huanti nalipahuankoy nakalhikoy yama latdmat
huantu niucxni laksputa.

21

Jestus tasiyunikoy xlimakalhtahudkat acxni csquitinamakg

1 Ni xlimakas quilhtamact Jests tasiyunipalakolh xlimakalhtahudkat c-xquilhtun
xatakayahuana Tiberias. Acxni tasiyunikolh chund quitdxtulh: 2 Luhua macxtum
xuilakd Simén Pedro, chu Tomds huanti xlimapacuhuikoy Gemelo, xahua Natanael xala
c-Cand tu mapaksiy Galilea, chu xcaman Zebedeo, xahua achatuy litum xlimakalh-
tahuakat Jesus. 3 Simén Pedro huanikolh amakapitzin:

—Quit cama squitinan.

—Pus lapi pimpat quin naccataandn —kalhtikolh amakapitzin.

Lacapala tajukolh c-aktum putacutnu, chu ankolh. Huampi lantla tantascaca squiti-
nankolh nitd chipakolh. 4 Acxni luhua atzing aya cxkakay, Jests tasiyunikolh c-
xquilhtun chichut, huampi cumu ni naj luhua lihuana xcatzikoy yama limakalh-
tahudkat, ni lakapaskolh pala hua Jesus. ° Xla chund kalhasquinkolh:

—Chixcuhuin, ;pi tu chipatit squiti?

—Nitd cchipahu —kalhtinankolh xlacan.

6 —Pus camacapitit mintzalhcdn c-xpakstacat putacutnu, chu chund tlan nachipayatit.

Pus chi xlacdn macankolh, chu lhuhua squiti chipakolh, hasta nialh lay xmacutukoy
xtzalhcan c-chtuchut. 7 Chanchu yama xlimakalhtahuakat Jests huanti luhua xpaxquiy,
x14 catzilh huanti cxakatlikonit, chu chund huéanilh Pedro.

—iTama huanti quincaxakatlinjtan, hua Quimpuchinacan!

Acxnj kdxmatli Pedro pi hud Quimpuchinacan, xI4 lacapala lhakdnalh, sampi xta-
puxtunanit, lhkan alh c-chichut, tzdculh paxtacuta. & Max pala aktum ciento metro
xlilakamdkat hasta c-xquilhtun antani xuilakochd, chu amakapitzin limakalhtahuakat
lacatzucu tixuataliminkolh xtzalhcan sampi lhuhua xtajuma squiti, chu chunatiya
xtajumak$ c-putacutnu hasta lichankolh c-xquilhtin. 9 Acxnj xlacan chankolh c-
xquilhtdn ucxilhkolh pi xmalhcuyunit, chu cxpupumakg tantum squiti, chu na anté xuf
mactum caxtalanchu. 1° Jestis chund huanikolh:

—Calitantit cana caj stantuy squiti huantu acu chipatit huixin.

11 Simén Pedro lacapala tajupi c-putacutnu, chu xuatacitulh yama tzalh hasta c-
xquilhtun chichut; pacs lactlanca squiti, hasta aktum ciento atipuxamacututu, huampi
masqui luhua lhuhua squiti xuanit, yama tzalh ni talacaxtitli.

12 _iCalacapalatit, unu catantit huayanatit! —huanikolh Jesus.

Pus lakankolh antani x1a xui, huampi nj pala chatum xlimakalhtahudkat xpuhua
nakalhasquin pala xl4 xlicana Quimpuchinacdn xuanit yama chixcd, sampi xlacin
xcatzikoy pi xlicana hud. 13 Jesus talacatzdhuilh c-lhciyat, tiyalh yama caxtalanchy, chu
maxquikolh laquimpi nahuakoy, chu na chuna litum maxquikolh yama squiti.

14 Chung yuma xlimaktutu tasiyunikolh Jests xlimakalhtahudkat hasta acxni tilakas-
takudnalh calinin.

Jestis maktutu kalhasquin Pedro lapi xlicang paxquiy
15 Chanchu acxni huayankolh, Jesus kalhdsquilh Simén Pedro:
—Simén, xcam Jonas, ; pi tlak quimpaxquiya ni xahua lantla uhuilakg quimpaxquikoy?
Pedro kélhtilh:
—Quimpuchinacén, huix catziya pi cpaxquiydn.
Jestus hudnilh:
—Pus camaktakalhk$ huanti quit climaxtukoy xtachun4 lantla lactzu quiborrego.

16 Xlimaktuy kalhasquimpa:

—Simén, xcam Jonas, ;pi luhua xlicana chinchu quimpaxquiya?

X143 kélhtilh:

—Quimpuchind, huix catziya pi xlicana quit cpaxquiyan, chu nj caj clihuaniman.

X4 huanipa:

—Pus camaktakalhkg quiborrego.

17 Xlimaktutu huanipa:

—Simén xkahuasa Jonas, ;xlicana chinchu quimpaxquiya?

Pedro luhua lipuhua sampi aya xlimaktutu lantla xkalhasquima lapi luhua xlicana
xpaxquiy, xla chung huénilh:

—Quimpuchind, huix pacs catziya, chu luhua stalanca catziya pi quit cpaxquiyan.

Jesus huanipa:

—Lapi xlicana lantla quihuaniya, pus luhua lihuana camaktakalhké$ quiborrego.
18 Xlicana lacatancs cuaniyan pi acxni huix kahuasacu xuanjta, luhua man lihuana xta-
caxtayaya, xpina antanj huix xpuhuana, chu nit{ xlihuaniydn, huampi acxni nakoluna,
man nachaxa mimacén, chu tanu huanti nahuiliniydn milhdkat, chu nalenan antanj huix
ni pimputuna.

19 Acxni chund hudnilh yuma tachihuin, x14 luhua lacatancs xuaniputun lantla Pedro
naniy caj xpalacata Jesus, chu chund nalimatlanquiy Dios, chu na chund nalimasiyuy pi
xlicana xlipahudn. Chu acxni chund huanikolh chung huanipé:

—Huix ankalhind caquistalani, chu caquilipdhuanti.

Jesus lichihuindn yamg xlimakalhtahudkat hugnti luhua xpaxquiy

20 Acxnj xtlahuamakg, Pedro talakdspitli, chu ucxilhli pi na cstalanitilhay yama xlj-
makalhtahuakat Jesus huanti luhua xpaxquiy, huatiya yama xlimakalhtahudkat huanti
lacxtum xtahui c-xpaxtun acxni ahuatiyd titahuayankolh xlimakalhtahudkat, x14 chung
tikalhasquilh: “Quimpuchinacédn, ;xat{ namacamastayan?” 2! Pus acxni hua yumd
ucxilhli Pedro cstalanima, kalhdsquilh Jesus:

—Quimpuchinacan, ;chad hua yuma, tu x14 naakspulay acxni naniy?

22 Jesuis hudnilh:

—Lapi cahud xaclacasquilh pi calatdmalh xastacnd hasta acxni quit nacmimpalay,
tamd huix ni mincuenta; huatiya huix pi caquistalani, chu caquilipdhuanti.

23Yama quilhtamact lhuhua huanti xlipahuankonitta Jests tzucukolh maakahuanikoy
tachihuin pi yama xlimakalhtahudkat niucxni catinilh. Huampi Jesds ni hud pala pi ni
catinilh, huata x14 chund hud: “Lapi quit xaclacdsquilh calatdmalh xastacna hasta acxni
quit nacmimpalay, tamd huix ni mincuenta.”

24 Pus quit yuma xlimakalhtahuakat Jests huanti xpuhuancén pi ni catinilh, chu
na quit ctzoknit yuma libro huantu huixin likalhtahuakatit, chu chund lacatancs
clichihuindn huantu quit man cucxilhnit c-xlatamat Jesds. Xahuachi quit stalanca
ccatziy pi xlicana huantu cuan, chu nitu caksaninama. 25> Luhua lhuhua lactlanca licacni
tatlahu huantu tlahuanit Jests, huampi nj pacs tzokuilicanit, huampi lapi pacs xtatzokli
tipatu tipatu, cpuhudn pi hasta max ni andn antani xuilica catuxdhuat yama xlilhuhua
libro huantu xtzokkoca.

Xtascujutcan Apgstoles

TAPAJMUJUN TACHIHUIN:

Yuma likalhtahuaka huantu lichihuindn xtascujutcan apdstoles, hud na tzoknit San
Lucas. Makapitzin limapacuhuikoy yuma libro: “Xtascujut Espiritu Santo”, sampi una
c-likalhtahuaka lichihuindn lantla Espiritu Santo xmaktayakoy c-xlatamatcdn yama
xapulh canajlanin huanti aya xlipahuankoy Cristo, chu lantla xmatlahuikoy lhuhua
lactlanca xtascujutcan. Na antiya unu c-libro lichihuinan lantla apéstoles San Pedro,
chu San Pablo akstitum cscujnimakd Cristo, chu tancs xmalulokmaké xtachuhuin
c-xlacatincan tachixcuhuitat huanti ni xlakapaskoy. Masqui xlicana pi hua yuma
apostoles cscujmakd, huampi luhua lihuana tuncédn xtasiyuy pi hua Espiritu Santo
luhua xmatlihuaklhmakg, sampi unu c-likalhtahuaka lihuaca itat ciento lantla tataksa
xtucuhuini Espiritu Santo antanj lichihuindn huantu xtlahuama c-xlatamatcan huanti
xlipahuankoy Cristo. Unu hua luhua lichihuinama yama huanti luhua man xtalata-
pulikonit Jesus c-xtascujut, chu na xucxilhmakg acxni maknjca c-cruz, xahua lantla
xastacnd xlatamapalay acxni lakastakudnalh calinin. Lichihuinan lantla xlacén canihua
xankoy malulokkoy pi xlicana, Cristo masqui nilh, huampi alistalh lakastakuanalh, chu
latamapd. Xlacdn canihud maakahuanikolh yuma lacuan tamacatzinin xpalacata lantla
Jesus mastay akaputdxtut, tzucukolh c-Jerusalén, chu nj limakas c-xatiyat Judea, alistalh
%tzinl_i makat ankolh c-Samaria, chu hasta c-xlipacs cachiquin huantu xmapaksikoy

oma.

Jestis huan pi namin Espiritu Santo

1 Huix talipahu quiamigo Tedfilo:

Yama likalhtahuaka huantu pulh ctilaccaxtldhualh ctitzokli, chu ctimalakachanichdn,
antd quit clichihuinama pacs huantu tldhualh, chu masiyulh Jesus und catuxdhuat,
hasta acxni lantla timatziquilh xtasctjut, 2-3 chu hasta yama quilhtamacu acxnij titatalh-
manilh, alh c-akapun. Huix catziya lantla maknica, huampi x14 lakastakuédnalh calinin,
chu tipuxam quilhtamacu latamalhcy, chu ankalhin tasiyunikolh xapdstoles laquimpi
xlacén naucxilhkoy, hua yumd tu lihuana limalacatancsakolh pi xlicana lama xastacna.
Acxni nj xadn c-akapun, x14 ljhuana takalhchihuinankolh xapéstoles, huanikolh lantla
nakantaxtuy c-xlatamatcan yama xtapaksit Dios huantu xld xminit maquilhtzuquiy
catuxdhuat; chu Espiritu Santo pacs xmaakataksnikoy huantu xuanimakg.

4 Maktum, acxni x4 tasiyunipalakolh, chund huanikolh xapdstoles:

—iNi naj nin{ tipindtit, ni cataxtutit c-xacachiquin Jerusalén! Anta yunu catamakax-
taktit hasta acxni nakantaxtuy huantu malacnunit Quintlat Dios, chu na huatiya yama
huantu quit ccalitachihuinanitdn. 5 Pus huixin catziyatit pi Juan Bautista caj chichut
tiliakmununalh, huampi caj ni limakas quilhtamacu huixin nalitakmunuyatit xlitlihuaka
Espiritu Santo.

Jests an c-akapun

6 Maktum litum acxnj x14 tasiyunipalakolh xapdstoles, xlacan chung kalhasquinkolh:

—Quimpuchinacan, ; pa huatiya chuj quilhtamacd huix malakchipinita acxni naquin-
calakmaxtuya quin huanti unu xala c-Israel, laquimpi quiacstucan nactapaksipalayahu?

7Jesus kalhtikolh:

—Xlicana ccahuaniydn pi huixin ni camininiydn nacatziyatit xatu ya hora namakan-
taxtiy Dios huantu x14 aya lihuana laclhcahuilinit huantu natlahuay. 8 Huampi acxni
huixin namakamaklhtinangtit Espiritu Santo c-milatamatcdn entonces nakalhiyatit
litlihuaka laquimpi lihuana nalichihuinangtit quimpalacata. Unu c-Jerusalén na-
matzuquiyatit, chu alistalh napinatit xlicatlanca c-xatiyat Judea, chu atzinu makat c-
Samaria, chu hasta nalichipindtit ahuatiya c-xtankana catuxdhuat.

9 Acxni chu xlichihuinankonittd yumd, caj xamaktum tziculh tatalhmaniy c-
xlacatincan, alh c-akapdn, chu lantla xtamakatlima, xaldn milh aktum puclhni
mapatzekli, chu nialh tasfyulh. 10 Huampi lantla cacs xlacankonit talhmdn, ni pala catz-
ikolh lantla tasiyukocha chatuy chixcuhuin, xlacan luhua snapapa xlhakatcan huantu
xlilhakanankonit, chu antd lakatayakochi antani xlacan xyakg. 1! Chund huanikolh:

—Chixcuhuin xala c-Galilea, ;tu tlahuayatit chunact lacapinjtantit c-akapin? Huixin
ucxilhnjtantit lantla Jesus anit c-akapun, huampi nitd capuhudntit sampi luhua chuna
lantla ucxilhtit anit, na chuna litum naucxilhpalayatit namimpalay amaktum.

Matias lacsaccdn laquimpi nascuja lantla apéstol xpuxoko Judas Iscariote

12 Yama apéstoles antd xtamacxtuminjtanchd c-xakastin antani huanicin Monte de
los Olivos, taspitkolh c-Jerusalén, max pala caj akcuquitzis minuto tlahuakelh. 13 Acxni
cht chankolh c-chiqui antanj xlaktuncuhuikoy, tahuacakolh c-xliquilhactuy piso. Anta
unu xuilaké Pedro, Juan, Santiago, Andrés, Felipe, Bartolomé, Mateo, achatum Santiago
huanti xkahuasa Alfeo, Simén huanti xapulh xtatapaksikoy yama chixcuhuin huanti
xuanikocdn cananistas, xahua Judas xtala Santiago. 14 Xlacan ankalhin xtamacxtumikoy
laquimpi limacxtum tlahuakoy oracién, na ankalhin xminkoy xnatalan Jesds, xahua
Maria xtzi, chu lhuhua makapitzin lacchajan huanti xmaktayakonit Jesis acxni xtala-
makolhcu.

15 Ankalhin chund xtamacxtumikoy xtlahuakoy oracién, maktum acxni chung macx-
tum xuilakd huanti xlipahuankonit Jesus, max pala aktum ciento akalhapuxam xlacan,
Pedro tdyalh, chund nama tixakatlikolh: 16-17 “Natalanin, xlicana pi xlikantdxtut xuanit
huantu xamakan quilhtamact Espiritu Santo malacpuhudnilh rey David pi catzokli c-
xasantujlani Likalhtahuaka, huantu natlahuay Judas Iscariote, huanti masqui na anta
unu xquincatatapaksiyan, chu na hud xlilacsaccanit naquincatamakantaxtiydn yuma
tasctjut, x4 pulalenkolh yama chixcuhuin antani xuf Jesds laquimpi nachipakoy, chu
nachilenkoy. 18 Pus hua yuma chixct, cumu macamdstalh Quimpuchinacén, maxquica
tumin, chu yama tumin huantu limaskahuica litamahuaca lakatum pacuxtu. Huampi jtd
chu tlan quilitaxtunilh, sampi xacstu tapixchiakdnulh, huampi acxnj lhapok tamdkuasli,
papankli, chu taxtunikolh xpaluhua! 1° Huantu akspdlalh Judas Iscariote tuncén catz-
ikolh pacs huanti xuilakg c-Jerusalén, chu yama pucuxtu limapacuhujkolh Acéldama,
huantu c-xatachihuin arameo huamputin: ‘Pucuxtu huantu pasanjt kalhni.” 20 Sampi c-
xalibro Salmos chung tatzoknit xpalacata huanti chund xtldhualh, lacatum chung huan:
‘Caj chunata catdyalh xchic,
chu nialh ti catahuj anta.’

Chu na huampalay lacatum:
‘Na tanu huanti calakatayalh xtasctjut.’

21 “Hug chund ccalihuaniydn sampi lhuhua chixcuhuin huilakg c-quilakstipancan
huanti xquincatalapulaydn acxni xlama Quimpuchinacan Jesus. 22 Xlacan na ucxilhkonit
lantla tilatdmalh, chunatd hasta lantla Juan Bautista tiakmunuchd hasta acxni xl4
ampa c-akapun. Quit cpuhudn pi xlacasquinca pi nalacsacahu chatum xlacan huanti
naquincatalatapuliydn laquimpi naquincatamalulokdn pi Jesus xlicana lakastakuananit,
chu lama xastacna.”

23 Pus chi xlacdn lacsackolh chatuy chixcuhuin huanti atzint tlak lactalipahu, chatum
xuanicdn José huanti na xlilakapascan Barsabds (chu na xkalhiy xlitipatuy xtucuhuinf
Justo), chu achatum xuanicdn Matfas. 24 AListalh chu squinikolh litldn Dios, chund
huankolh c-xoracioncan: “Quimpuchinacan Dios, huix pacs catziya huantu huj xtala-
capastacnican chatunu c-xnacucén, lantla xlichatuy yuma chixcuhuin, huix xquinca-
macatzini xati luhua lacsacnjta, 25 laquimpi x14 nalitanuy apdstol, chu namakantaxtiy
yama tasctjut huantu ni makantaxtilh Judas acxni tldhualh talakalhin, chu alh antani
naxokondan lantla mininiy.”

26 Alistalh lacsackolh huanti nalakchdn natascujkoy la apdstol. Huata hud titaxtuchd
tildkchalh Matfas, chu acxnitiya chi yama quilhtamacd x14 tziculh tascujkoy xakalha-
cahuitu apdstoles.

2

Hugntj lipahuankoy Jests lakminkoy Espiritu Santo c-xlatamgtcdn

1 Acxni chu ldkchalh xpascuajcan judios huantu xuanicdn Pentecostés, xlipacs huanti
xlipahuankoy Jests macxtum xuilak$ c-chiqui antani xtamacxtumikoy. 2 Antd xtanu-
mak¢ acxni caj xamaktum takdxmatli lantla macasdnalh c-akapin xtachund lantla
minachd lipecua palha Gn; xunn laktanukolh, chu antd huankaxdlalh c-xlipulactlanca
chiqui antani xuilakd. 3 Acxni tuncén tasiyunikolh xtachund la simédkat xla lhctyat
huantu takpitzinikolh, titayanikolh c-xokspun xakxekacan chatunu. 4 Pacs chi chatunu
lakminkolh Espiritu Santo c-xlatamatcan xlipacs yama tachixcuhuitat, chu na acxnitiya
tzucukolh lichihuinankoy tipalhuhua tanu tachihuin huantu xmacatzinikoy chuna
nachihuinankoy.

5 Acxni yama quilhtamacu c-Jerusalén xminkonit maxquikoy cacni Dios lhuhua judios,
huanti xminkonitanchd canihua xalanin lantla xlitipalhuhua makat tiyat. © Acxni
takdxmatli yama huantu lipecua macasanalh, lilhuhua lacapala tamacxtumikolh c-
xlacatin chiqui antani xtanumakg, huampi acxni chankolh luhua cacs lacahuankolh
sampi chatunu xlacdn kaxmatkolh lantla yama huanti xlipahuankoy Jests xlichihuina-
mak¢ xtachuhuin huantu xchihuinancan c-xtiyatcan. 7 Ni xcanajlaputunkoy huantu
xkaxmatmakg, chu chung xlahuanikoy:

—;Ta akspulamakd yumd? Yuma chixcuhuin pacs xala c-Galilea, 8 huampi ;lantla
chand quin kaxmatnikoyahu chatunu huantu luhua listacnitahu quintachihuincén,
xlacan na tlan lichihuinankoy? ° Sampi makapitzin quin huanti layahu, minitanchahu
lakamakatna cachiquinin: makapitzin minkonitancha c-Partia, Media, xala c-Elam,
Mesopotamia; makapitzin xala c-Judea, usu xala c-Capadocia, Ponto, Asia, 10 Frigia, Pan-
filia, Egipto; makapitzin xala c-Libia antani mapaksiy yama cachiquin huanicén Cirene,
chu hasta makapitzin taminitanchd c-Roma. 1! Lhuhua makapitzin huanti minkonit und,
judios, sampi luhua chund lacachinkonit; huampi na minkonit makapitzin huanti ni
judios, huampi chu na chunatiyd lakataquilhputakoy Dios xtachund la tlahuakoy judios,
na huf ti minkonitancha c-Creta, xahua c-Arabia. jHuampi hua lantla yuma, ni pala
tzind licanajlaputu lantla xlacdn lichihuinankoy c-quintachihuincdn yama tlanca licacni
tasctjut huantu Dios tlahuama c-xlatamatcén!

12pacs lanaj xlilacahuankonit, chu nj xcanajlaputunkoy, huata xlakalhasquimpalakoy:

—Huampi ;lantla? ;Xatd huamputin yuma?

13 Huampi hui ti caj xlikalhakamanankoy, chu chund xuankoy:

—iNi catlahuanikdtit cuenta, tama chixcuhuin caj kachikoy!

Pedro lixakatlikolh tachixcuhuitat huantu kantaxtunit c-xlatamatcdn

14 Chanchu pacs xkalhacutuycan apdstoles antd tayakolh c-xlacatincan lilhuhua, chu
Pedro pixtlanca tziculh chihuinan, chund huanikelh: “jCatlahuatit litldn, caquinkax-
patnitit huantu naccahuaniydn huixin huanti und huilétit c-Jerusalén, xahua huixin
huanti tanitampitit alacatanuj cachiquin! 15 Makapitzin huixin huandtit pi quin mat
caj ckachiyahu; huampi, ;lantla chuna huanatit, sampi lanchiyu cajcu camaknajatza
hora tzisa? 16 Huata huixin cacatzitit pi lanchu kantaxtuma huantu makan quilhtamacu
timacatzininalh profeta Joel c-Likalhtahuaka acxnj chuna tzoklj xpalacata huantu nalay
alistalh:
17*Chuné huan Dios:
Acxnj nalakchdn yama ahuatiya quilhtamacy,
quit xataxajni nacmaxquikoy xlipacs tachixcuhujtat quispiritu.
Lakkahuasan, xahua lactzumajan huanti mincamancén,

nalichihuinankoy huantu quit quintalacapastacni.

Lakkahuasan huanti cajcu stacmakg, xlacan lhuhua huantu naclimalacahuanikoy.

18 Xlipacs chixcuhuin, xahua lacchajan huanti naquiscujnanikoy

nacmacaminikoy quispiritu acxni yama quilhtamacu,

laquimpi namacatzininankoy quintalacapastacni.

19 C-akapdn lhuhua licacni tatlahu nacmaucxilhninén,

chu tutzd catiyatna, lhuhua liucxilhtit natasiyuy

xtachuna la kalhni, lhctyat, chu lhuhua jini xtachunad la tzitzaka puclhnj natasiyuy.

20 Acxni yama quilhtamacu chichini nalakapoklhuanan,

papa tzutzoko nahudn, natasiyuy xtachung pala kalhnj kalhjy.

Pus pacs yuma nakantaxtuy yama ahuatiya quilhtamacyd acxni ni amin nahudn Quim-
puchinacén,

sampi acxni namin, xlicana tlanca, chu licacni quilhtamacu nahuén.

21 Huampi na chung nalay acxni yama quilhtamacy, pi caxaticahua ti xlipacs xlistacna
naliquilhanikoy Dios pi calakalhamankolh,

xlicana pi nalakalhamankoy, chu chund nalakmaxtukoy xlistacnacan.’

22 Chanchu Pedro pi titum xyahuanit xtakalhchuhuin, chuna huanipalakolh tachix-
cuhujtat: “;Chixcuhuin xala c-Israel, cakaxpattit, chu luhua ljhuana caakatakstit huantu
naccahuaniydn! Huixin stalanca catziyatit lantla tilatdmalh tama chixcu huanican Jesus
xala c-Nazaret. Dios xlacsacnit, chu xmaxquinit xlitlihuaka laquimpi chung natlahuakoy
lactlanca licacni tascijut c-milakstipancédn, chu laquimpi chund huixin naucxilhatit pi
xl4 xkalhiy tlanca xlitlihuaka Dios. 23 Hasta lantla makan quilhtamact Dios aya lihuana
xlaclhcahuilinit huantu huixin natlahuayatit, hua xpalacata calimaxquin quilhtamacd
laquimpi namalacapuydtit c-xlacatincan mapaksinanin romanos, chu huixin maca-
maxquikdtit huanti luhua maklakalhinanin chixcuhuin laquimpi hua napakaxtokohua-
cakoy c-cruz, chu chund chd maknitit. 24 Huampi Dios malakastakuanilh, sampi xla
maxquilh xlitlihuaka, chu yama calinin ni lay makatldjalh. 25 Caj calacapastéctit lantla
xamakan quilhtamacyd acxni rey David tzokli kampatum Salmo, chu ant4 lichihuinalh
huantu naakspulay Jesus, chung hua:

‘Quit ankalhin cucucxilhma Quimpuchinacdn lantla lacatzd quintalama;

sampi c-quimpakstécat huf laquimpi ni nacmacpuhuan.

26 Hud xpalacata luhua xlipaxuhuay quinacy,

chu climasiyuy tapaxuhudn c-quinquilhni.

Chu na chung quintiyatlihua, nakalhkalhitiydn,

27 Sampi quit ccatziy pi huix ni namakaxtaka quilistacna calinin.

Na nj pala tilacasquina pi quit xasantujlani mincdm namasa quintiyatlihua c-putacntin
acxni nacniy.

28 Huix quimalakapasnj xatiji tlan latdmat.

chu quimaxquiya tlanca tapaxuhudn caj xpalacata lantla ccatziy pi ankalhin quintalapat
nahuan.’

29 “Natalanin, acxnj tama xamakan quintlatican rey David tichihuinalh yuma tachi-
huin ni xacstulichihuinamaca, sampi acxni nilh timacnuca la macnukocdn catihua
chixcd, chu antiyd acnuy xtiyatlihua c-tahuaxni, xahuachi pacs catziyahu antani
hui. 39 Huampi tama rey David profeta xuanit, chu acxni chung huantaqullh hua
xla xlichihuinama chatum xquilhtzicut huanti Dios lacatancs xmalacnuninit pi acxni
xld nanjy fuerza alistalh nataxtuyachd chatum xquilhtzicut huanti napalacahuiliy
limapaksind, huampi hua Mesias, usu tlanca malaktaxtind nahudn. 3! Hud xpalacata
hasta lantla xamakan quilhtamacg xtachund lampala aya xucxilhma rey David, chu
xlichihuinamaja lantla naniy, chu nalakastakuandn yuma quimaakaputaxtinacan, chu
hud pi x1d ni maktum pi catitacnutdmalh xtiyatlihua c-xtahuaxni, chu na ni pala
catilacpucsantdacnulh. 32 Pus chd quit tlan cmalulokahu pi hua tama Jests huanti
xamakan quilhtamacu xlichihuinamaca, Dios malakastakuaninit calinin, pacs quin

”

cucxilhnitahu pi lama xastacnd. 33 Alistalh cht xastacnd matalhmanica, lenca c-akapin
antanj lacxtum natamapaksindn Dios, chu antd makamaklhtinalh yama Espiritu Santo
huantu Xtlat Dios xmalacnuninittd namaxquiy, laquimpi x4 chd naquincamacaminiyan.
Chu hud chu hasta c-milacatincan man ucxilhnitdntit lantla x1a quincamacamininjtdn
xlitlihuaka Espiritu Santo. 34 David acxni tzokli c-Likalhtahuaka xpalacata chatum
ti nalakastakuandn calinin, chu xastacna nadn c-akapun, ni xacstulichihuinamaca,
na tuncan litaluloka pi chund acxnj alacatanu c-Likalhtahuaka chund nama titzokli
xpalacata Jesus:

‘Hua Puchingd chungd huanilh Quimpuchina:

Und caquimpaxtutahuila c-quimpakstacat,

35 hasta nilihuaya quit cmakatlajakonit nahuan xlipacs huanti talatlahuakoyén,

chu laquimpi pacs nalakachixcuhuikoyén.’

36 “Hud xpalacata ccalihuaniydn pi xlipacs huanti xala c-Israel cacatzikolh pi hua tama
Jesus huanti huixin pakaxtokohuacatit c-cruz, quit cmalulokahu pi hud Dios limaxtunjt
Quimpuchinacan xahua Cristo huanti kalhkalhip4tit namindn quincalakmaxtuydn.”

37 Acxni chu xlacdn kaxmatkolh huantu Pedro likalhchihuinalh xlacdn tzu-
cukolh lipuhuankoy hasta c-xnacucén caj xpalacata huantu xtlahuakonit, chu chuna
kalhasquinkolh Pedro, chu xahua amakapitzin apdstoles:

—Natalanin, ;td chinchu quin quilitlahuatcan?

38 Pedro kalhtikolh:

—Catalakaspittayatit laquimpi xman hua Dios nalakachixcuhuiydtit, chu catamundtit
c-xtucuhuini Jesucristo laquimpi hua chu natapaksiniyatit, chu chuna chd xla naca-
matzankananiyan xlipacs mintalakalhincan, chu na nacamaxquiydn Espiritu Santo.
39 Sampi yama Espiritu Santo huantu Dios timaldcnulh, xlicana huixin ticamalac-
nunicantit, xahua xlipacs mincamancan, chu na chuné nacamaxquican yama akmakat
tachixcuhuitat xala c-canihua makat cachiquin huanti Dios lanchd tasanikoy cali-
pahuankolh.

40 Na lhuhua amakapitzin tachihuin tu xlimalacatancsanan lantla stacyahuakolh pi
calakpalikolh nitlan xtalacapastacnican, namg huanikolh:

—Huixin Catamakatlinikdtit yuma xaaktzankatayanin tachixcuhuitit xla yuma quil-
htmacy, laquimpi nj xaldn nataxokonankoydtit c-xlacatin Dios.

41 Pus lhuhua xlacan canajlakolh huantu xuanimakg Pedro, chu lipahuankolh Jests,
chu chatunu chatunu takmunukolh acxni yama quilhtamacy, pala aktutu milh chix-
cuhuin lantla xlipacscan. 42 Yama huanti xlipahuankonit Quimpuchinacan Jests luhua
ankalhin xtamacxtumikoy laquimpi apdstoles namasiyunikoy xtachihuin Jesds, na
chung luhua xlakatikoy macxtum xtamacxtumikoy laquimpi macxtum nalakchakakoy
caxtalanchu huantu nalilacapastackoy xlinin Jesus, chu laquimpi lacxtum natlahuakoy
oracidn.

Xlatamgtcdn huanti luhua pulh lipghuankolh Jestis

43 Yama apdstoles, Dios matlahujkolh lhuhua lactlanca licacni tatlahu, chu lantla
xlilhuhua tachixcuhuitat lanaj xlilacahuankoy huanti ucxilhkolh huantu xlacdn xt-
lahuakoy. 44 Yama huanti aya xlipahuankonit Jesus luhua lacxtum xlalakalhamankoy,
chu pacs putum xlakoy c-xtacanajlacan, chu lapi chatum hui tu xquitzankanima,
limacxtum xlimaktayakoy. 4> Lhuhua xlacdn stakolh huantu xkalhikoy, chu yama
xatumin huantu maklhtinankolh xllamakpitzinikoy lantlata xmaclacasquin chatunu.
46 Chali chali cax xakpuhuantikoy lantla xtamacxtumikoy c-tlanca xtemplocén judios
xala c-Jerusalén laquimpi macxtum nalakataquilhputakoy Dios, huampi na xtamacxtu-
mikoy c-akatunu chiqui laquimpi macxtum chapaxuhuana nalatahuayankoy xtachuna
la linataldn. 47 Chanchu lantla xlacdn xlakachixcuhujkoy Dios c-xlatamatcén, xlipacs
huanti xala cachiquin xucxilhmakg, chu xmatlanikoy huantu xucxilhmakg. Chu chali
chali Dios xmalihuacatilhamaké huanti tzucukolh lipahuankoy Jesuds, puschi chuna
lhuhua ti naakaputaxtutilhakoy.

Mgpacsacdn chatum chixcu hugnti ni lay xtlghudn

1 Maktum Pedro, chu Juan, acxtum xamakg c-tlanca templo c-Jerusalén, max pala
camaktutu hora, sampi acxni yama hora acxni xtamacxtumikoy xlipacs tachixcuhuitat
laquimpi natlahuakoy oracién. 2 Chali chali xtahuilay c-mdlaccha chatum chixct huanti
luhua chuna tuncén luntu xlacachinit. Luhua antd xancdn lakaxtakcdn c-xamadlaccha
huantu xuanicdn La Hermosa laquimpi huanti natanukoy c-templo xl4 nasquinikoy
limosna. 3 Hud chu yum4, acxni ucxilhkolh Pedro, chu Juan pi natanukoy c-templo,
chung huanikolh:

—iXtlahudtit litlan xquimaxquitit actzu limosna!

4Xlacén laklacankolh, chu Pedro chund huénilh:

—iLihuana caquincalactcxilhti!

5Yama chixcu cacs lactcxilkolh, xpuhudn pi max namaxquican actzu tumin. ¢ Huampi
Pedro chung huanipa:

—Nitd ckalhiy tumin xla plata su xla oro, huampi huantu ckalhiy nacmaxquiyén: c-
xtucuhuini Jesucristo xala c-Nazaret, clacasquin pi chuj tuncan cataya, chu catldhuanti.

7 Chanchu Pedro chipdnilh xmacan c-xpakstdcat, chu lantla xmaquima tuncan
tatlanilh xchaxpanin chu xtuhuapixan. 8 Chu maktum lantla lit tdyalh lantla kosli, chu
tziculh tlahudn. Tatanukolh Pedro, chu Juan c-templo, xtlahuama, chu xtakapuyahu-
atilhama lantla xmaxquima paxcatcatzinit Dios. ® Chanchu xlipacs tachixcuhujtat huan-
ti aya xtanumakg c-templo ucxilhkolh lantla xtlahuama, chu xmaxquima paxcatcatzinit
Dios, 10 chu lakapaskolh pi hua yama chixcd huanti ankalhind csquihuayan. Luhua
cacs lilacahuankolh, chu tlan pecuankolh sampi ni xcatzikoy lantla chund xquilitaxtunit
c-xlatdmat yama chixcu sampi xlacan lihuana xlakapaskoy pi hua yama ti chali chal{
xtahuilay c-xamalaccha templo huanicdn La Hermosa.

Pedro liakchihuindn hugnti mapdcsalh yamg chixcu luntu

11 Yama chixct huanti luntu xuanit, ni xmakaxtakmakg Pedro, chu Juan, chunatiya
cstalanitlahuankoy. Xlipacs huanti antd xlatanumaké c-templo, acxni ucxilhkolh,
lacapala tzucukolh litamacxtumikoy antani xlacdn tayakochd, lacatum antani huanican
Pértico de Salomén, laquimpi naucxilhkoy xatu xakspulanit c-xlatdmat. 12 Acxni
ucxilhli Pedro pi luhua lhuhua ti xlitamacxtumikonit, tzaculh lixakatlikoy, chuna
huanikolh: “Huixin quinatachiquin xala c-Israel, jtuhuan lhpipak lilacahuanatit caj
xpalacata huantu calancht kantaxtunit? Chd na chuna litum, ;tthuan huatiya quin
quincalicacninaniyatit xtachuna lampala quin cmapacsanitahu yuma chixca? ;Pa
puhuanatit pi quin ckalhiyahu tlanca litlihuaka, usu tlanca quilakasicén c-xlacatin Dios,
chu huj tlan climatlahuanihu yuma chixcd? 13 Huata quit lacatancs ccahuaniydn pi
huatiya tama Dios huanti lipahuankolh xamakan minquilhtzucutcan Abraham, Isaac,
chu Jacob, xahua xlipacs xalakmakan quinatlatnacan, hud limapacsanit yuma chixcd.
Hud chung litlahuanit laquimpi huixin namaxquiydtit cacni xCam Jesus, hua yama
Jesus huanti huixin macamastatit c-xlacatin gobernador Pilato laquimpi namakniy,
chu acxni x14 xmakaxtakputin, cumu nitd xtaksniy xtalakalhin, huixin nj lacasquintit.
14 Acxni milichihuinatcdn xuanit pi nasquingtit pi camakdaxtakli yama xasantujlani chu
akstitum chixcy, huata hud squintit cacamakaxtaknicdntit huanti xtanuma c-pulachin
chatum maknind. 15 Chu hasta chund huixin tlahuatit, maknitit yama chixcd huanti tlan
quincamaxquiyédn xaxlicana latdmat. Huampi masqui chung tlahudtit, maknitit, Dios
malakastakudanilh calinin, chu quin cmalulokahu pi xlicana lama xastacnd. 16 Pus na
huatiya chd tama Jesus huanti matlaninit, chu malaktlihuaklhnjt c-xlacni yuma chixca
huanti luntu xuanit; x14 pacsli sampi quin clipahuanahu, ccanajlayahu pi xlicana Jesus
kalhiy tlanca litlihuaka, pus hasta chd aya man ucxilhpatit.

17“Nataldn, quit aya ccatziy pi masqui huixin, chu xanapuxcun palijni maknitit Jesus,
caj milituntujcdn sampi ni xcatziyatit xati yamd huanti xmaknjipdtit. 8 Huampi huata

huantu huixin tlahuanitit, chund Dios limakantéaxtilh huantu xamakan quilhtamacu
xcalimacatzininittd profetas xpalacata lantla naakspulay xtapatin Cristo huanti xla
namacamin laquimpi nalakmaxtukoy tachixcuhujtat. ° Hua xpalacata ccalihuaniyén,
catalakaspittayatit, chu calakpalitit xalixcajnit mintalacapastacnicdn, laquimpi tlan
natalacatzuhuiniyatit Dios, chu x4 tlan nacaxapaniyan xlipacs mintalakalhincan. Lapi
huixin chund natlahuay4tit, Dios nacamacaminiyan taktziyajni c-milatamatcén, 20 chu
alistalh na nacamacaminiydn xlimaktuy Jests huanti hasta makan quilhtamact tima-
catzininanca namin calakmaxtuydn. 2! Masqui xlicana pi Jesucristo ni naj lacapala
catimilh, huata makascu natilatamayachd c-akapun hasta acxni Dios lihuana nacaxt-
lahuakoy huantu talakalhinjt xtachund cumu la xamakan quilhtamacd laclhcahuilinit
chun la tilichihuinankolh profetas xamakan quilhtamacu natlahuay. 22 Xamakan quil-
htamacu Moisés na tilichihuinanchd Jests acxni maktum namd lixakatlikolh xamakan
quinatlatnacdn: ‘Nalakchdn quilhtamacd acxni Quimpuchinacan Dios nacamaxquiyan
chatum talipahu xpalacachihuind ti napuxcundn c-milakstipancdn huixin israelitas
xtachung lantla quit cpuxcunama chd. Xlicana pi yamd, tlak xlacasquinca pi hud
cakalhakaxpatpitit xlipacs huantu nacalixakatliydn ni xahua quit. 23 Hud chund
ccalihuaniydn sampi xlipacs yama huanti ni nakalhakaxmata huantu x14 nalimapaksinan
yama talipahu xpalacachihuina Dios ti namacamin, xlicana pi nialh lay catitatapaksikolh
xcaman Dios, huata maktum natalakmakan.’

24 “Tancs ccahuaniyén pi profeta Samuel, chu xlipacs huanti hasta xamakan quilhta-
macu timinkochd xpalacachihuinanin Dios, na tilichihuinankocha huantu lanchd ucxil-
hétit quitaxtuma. 25 Dios macaminkolh pacs yama profetas laquimpi namacatzinikoy mi-
natlatnacdn yama xatlan xtamalacnin pi namin quilhtamacyd acxni nacamacaminiyan
chatum huanti nacamaakaputaxtiyan; xlicana pi huixin huanti lanchd lapétit luhua
ucxilhpdtit lantla Dios makantaxtima yama xamakan talaccaxldn usu tamalacnun tu
tatlahuakolh. Huixin huanti calakchandn yama huantu xamakdn timalacnunica ko-
lutzin Abraham acxni makdn chungd hudnilh: ‘Xlipacs tachixcuhuitat xala catuxdhuat
naclakalhamankoy, chu nacsiculanatlahuakoy caj xpalacata yama minquilhtzucutcan
huanti alistalh nalatamakoyachd catuxdhuat.” 26 Acxnj Dios malakastakudnilh xCam
calinin, pulh calakmacachin huixin judios laquimpi huixin nalakpaliyatit xalixcajnit
mintalacapastacnican, chu akstitum nalipahuanatit lantla x4 lakatiy.”

4

Pedro, chu Juan tamacanukocdn c-pulachin

1Pedro, chu Juan acu xtakalhchihuinamakg tachixcuhujtat acxni chinkolh makapitzin
palijni, chu xapuxcu maktakalhna xala c-templo, xahua makapitzin saduceos, chu
tzucukolh kaxmatnikoy xtakalhchihuincan. 2 Acxni kaxmatkolh xuanimakoca pi
ninin fuerza nalakastakuanankoy calinin, sampi aya xquincalipulaninitan Jesus, xla
lakastakuanalh calinin, chu lama xastacnd, xlacdn lisitzikolh huantu xquilhuamaca.
3 Chipakoca, chu titum lenkoca hasta c-pulachin, sampi acxni chipakoca aya xkotanuma,
chu ant4 lakaxkakatanukolh c-pulachin. 4 Huampi lhuhua huanti kaxmatnikolh xtachi-
huincan Pedro, chu Juan canajlakolh, chu lantla xlilhuhuacan, caj xliman chixcuhuin
takatzikolh pala akquitzis milh huanti xlipahuankonit Jesus.

5Lichal{ putum tamacxtumikolh c-Jerusalén xanapuxcun mapaksinanin judios, xahua
lakkolutzin, chu xmakalhtahuakanacan. ¢ Na antd xmaktanumaké huanti luhua tlanca
xapuxcu pali xuanit, xuanican Ands, xahua xlinatalan Caifas, Juan, chu Alejandro, xahua
xlipacs amakapitzin huanti xlinatalan yama xapuxcu pali. 7 Xlacdn mapaksikolh pi
caanca tamacaxtucan Pedro, chu Juan c-pulachin laquimpi namakalhapalikocan. Acxni
cht lichinkoca c-xlacatincan, chund tzucukolh kalhasquinkoy:

—;Lantla yuma malacastuctit? ;Ti camaxquinitan litlihuaka, usu t{ xtucuhuini
liquilhpitit laquimpi tlan limapacsatit yuma chixca?

8 Cumu Pedro xkalhiy xlitlihuaka Espiritu Santo, ni caj quilhpécualh, huata x14 chund
kalhtikolh:

—Huixin xanapuxcun lakkolutzin, chu xlipacs huixin huanti mapaksinanatit c-
quilakstipancan: ° Huixin quincamakalhapalipétit caj xpalacata catziputundtit lantla
ctlahuanijtahu pi pacsli yuma chixcd huanti nj lay xtlahudn. 10 Pus cacatzitit huixin,
chu xlipacs tachixcuhuitat xala c-Israel, pi yuma chixcd huanti lanchuy tlan tayanit c-
milacatincan, x14 pacsnit sampi Jesucristo xala c-Nazaret kalhiy tlanca litlihuaka, hu-
atiya tama chixcd huanti huixin maknjtit acxnj pakaxtokohuacatit c-cruz; huampi Dios
malakastakudanilh calinin. 11Jesus litaxtuy la yama tlanca chihuix huantu lichihuinancan
c-Likalhtahuaka, huantu xlitdyat c-xchastun chiqui laquimpi hud nachipaxnankoy, chu
nalijaxa xlipacs xakstin, huampi huata huixin tzapsnanin lakmakantit. Huampi masqui
chungd lakmakantit, x1a litaxtunit tlanca talipahu chihuix. 12 Na niti achatum mastay
akaputaxtut lapi ni hua Jesuds, sampi yund catuxdhuat, c-xlakstipancan tachixcuhujtat
Dios nitf achatum limaxtunit huanti naquincamalaktaxtiydn c-xlacatin, xman hua xla.

13 Acxni yama mapaksinanin ucxilhkolh lantla ni anan tamacpuhudn xchihujnankoy
Pedro, chu Juan, na xcatzikoy pi xlacan caj xalacchunata chixcuhuin xuankonit, ni
xakalhtahuakanin, lhpipak lilacahuankolh. Akatakskolh pi ni caj chunata quilanitanchi
Jesus, huampi luhua akstitum cstacyahuakonit xlimakalhtahudkat. 14 Xahuach{ ni lay
xkalhtatzekkoy pala nahuankoy pi ni xlicana, sampi antd xlaya yama chixcd huanti
xpacsnit. 15 Huata caj mapaksinankolh pi catamacaxtukoca Pedro, chu Juan, chu
xacstucan mapaksinanin tzucukolh lalitachihuinankoy. 16 Chuna xuankoy:

—; Tt natlahuanikoyahu yuma chatuy chixcuhuin? Sampi lantla xlicatlanca und c-
xacachiquin Jerusalén, pacsd catzican pi xlacdn huanti matlanikolh yuma chixcu, chu
quin nj lay nakalhtatzekahu pala nahuanahu pi ni xlicana. 17 Xlimakuacd laquimpi
ni natalakatumiy yuma xasasti tacanajla yunu c-chuchutsipi, calihuanikohu pi nialh
pala t{ nalixakatlikoy xpalacata tlanca litlihueke huantu huankoy kalhiy Jesus, chu lapi

18 Pus tasanikoca Pedro, chu Juan, limapaksikoca pi nialh ti calitachihuinankolh
xlimapaksin Jesus, chu na nialh cahuankolh pala xlicana hud kalhjy tlanca litlihuaka.
19 Huampi Pedro, chu Juan chuna kalhtinankolh:

—Caquincahuanitit, ;Ti xatldin nakaxmatniyahu tu quincalimapaksiyan
nactlahuayahu? ;P4 hua Dios, usu huixin? 20 Quin ni lay ctamakaxtakniyahu pi
nialh naclichihuinanahu huantu man cucxilhnitahu, chu huantu ckaxmatninitahu
acxni lacxtum xquincatalamdn Jesus.

21 puschi yama mapaksinanin tlan lacaquilhnikolh, chu lihuanikolh pi lapi ni kax-
matkoy hui tu natlahuanikocén; alistalh chu makaxtakkoca, sampi nitu tlanca talakalhin
huantu naliyahuakoy, xahuachi fuerza xlakpecuanikoy xlilhuhua tachixcuhujtat, sampi
luhua lipecua xlichihuinankoy, chu xpaxcatcatzinikoy Dios huantu x4 xmakantaxtinit
c-xlatamatcan. 22 Sampi Dios xmapacsanit yama chixcu huantj aya xlema xlitipuxam
cata lantla nj lay xtayay.

Xlipacs huganti lipghuankoy Jests, squinikoy Dios camahuixcanikolh

23 Acxni chu makaxtakkoca Pedro, chu Juan, lacapala lakankolh xtacanajlanin huanti
aya lipahuankonit Jesus, chu litakalhchihuinankolh huantu xtlahuanikonit yama xana-
puxcun palijni, xahua puxcunanin lakkolutzin. 24 Chanchu xlacan, acxnj kaxmatkolh
huantu huanca, tuncén tzucukolh quilhanikoy Dios c-xoracioncdn: “Quimpuchinacan
Dios, luhua tlanca milacatzdcut, huix Dios tlahuanjta akapun, tiyat, takayahuand, chu
pacs tu ananikoy. 2> Makasa quilhtamacy huix c-xquilhni miscujni rey David chund nama
tilihuant:
‘; Tuhuan kahuakoy yama chixcuhuin xala catuxahuat,
Chu huantu nitu xlakasi lacapastackonit lantla naquintalatlahuakoy?
26 Lactlanca napuxcun mapaksinanin, chu reyes xala catuxdhuat,

macxtum tlahuakoy xlitlihuakacdn, chu xalixcajnit xtalacapastacnicén,
laquimpi macxtum natalalacataquikoy Quimpuchinacan Dios, xahua Cristo usu maaka-
putaxtind huanti xld man lacsacnit.’

27“Sampi luhua xlicana antd yund yuma c-chuchutsipi chund quitaxtunit, sampi yama
rey Herodes, chu gobernador Poncio Pilato, chu akmakat chixcuhuin ti nipahuankoydn,
chu und xalanin xala c-Israel. Xlacan luhua acxtum licatzikolh lantla maakspulikolh
xasantujlani mincam Jesus huanti huix man xlacsacnjta laquimpi hud naquincamaaka-
putaxtiyan. 28 Xlacdn ni xcatzikoy huantu xmakantaxtimakd, huampi chungd tancs
limakantaxtikolh huantu hasta xamakasa quilhtamacut huix xlaclhcahuilinita pi nakan-
taxtuy. 2°Hua chy, Tlati, aya kaxpatnjta lantla tama chixcuhuin quincamakaklhaputu-
nitan, huampi huata quin ccasquiniyén litlan pi caquincamaxqui litlihuaka, xlipacs quin
huanti makantaxtimahu huantu huix quincalakayahuanijta mintascdjut, laquimpi tlan
nlichihuinanahu mintachihuin canicahug, chu nit{ nacpecuaniyahu. 30 Chu caj lantla
mintalakalhaman caquincamaxqui militlihuaka laquimpi quin tlan nacmapacsakoyahu
tatatlanin, chu nactlahuayahu lactlanca licacni tasctjut, chu chund xlipacs catihua
nacatzikoy pi xatalacsacni milacscujni Jesus kalhiy tlanca litlihuaka.”

31 Acxni chung tlahuakolh xoracioncan, yama chiqui antanj macxtum xuilak$ xalan
tachiquilh tiyat, chu pacs catzikolh pi Dios xataxajni xmaxquipalakonit xlitlihuaka Es-
piritu Santo, chu nialh pala tzind quilhpecuankolh tzucukolh lichihuinankoy xtachihuin
Dios antani xtzamacan.

Pacs hugntu xkalhikoy, limacxtum lalimaktayakoy

32 Xlipacs huanti xlipahuankonit Jestus xtachund pi huatiyd aktum xtalacapastac-
nican xkalhikoy, chu pacs huantu xkalhikoy, pacs acxtum xlacan xlimaxtukoy, chu
macxtum xlamaakpitzinikoy, chu pala ti ni xacchaniy xlamaxquikoy tu quitzankanikoy.
33 Chanchu yama kalhacutuy apéstoles kalhtum xmalulokkoy pi xlicana xlakastakua-
nanit Jesus calinin, chu xlama xastacn4, chu lhuhua huanti xkaxmatnikoy xtachihuincan
xcanajlakoy huantu xlacdn xuankgy, chu Dios xalihuacd xmaktayakoy xliputum lantla
xlapaxquikoy. 34 Lantla xlipacscdn huanti aya xlipahuanit Jesus, ni pala chatum xlama
pala ni anén td xlitamahuanan, sampi lhuhua huanti xkalhikoy xpucuxtucédn, usuch{
xchiccan, cstakoy, xliminkoy xtumincén, 35 chu xmacamaxquikoy apdstoles laquimpi
xlacdn namaakpitzinikoy hua lantlata maclacasquimaké chatunu chatunu. 3¢ Xljcana,
sampi chung titldhualh chatum chixcu levita, xuanicdn José; yuma chixcd xapulh
xlama c-Chipre, huampi hua apéstoles limapacuhujkolh Bernabé (yuma tachihuin c-
xtachihuincdn huamputin: “Huantj maakpuhuantinindn”). 37 Pus x4 xkalhjy aktum
pucuxtu, huampi huata xatldn stalh, limilh xatumin, chu macamaxquikolh apéstoles
laquimpi xlacdn namaakpitzikoy.

5

Ananias, chu Safira stakoy xpucuxtu, chu maaklhtzekputin actzu tumin

1 Maktum quilhtamacd chatum chixcd xuanicdn Ananias, xpuscat xuanican Safira,
xlacén na xkalhikoy aktum ptcuxtu, huampi na stakolh. 2 Huata tu xlacan tlahuakolh,
acxtum licatzikolh laquimpi caj namaaklhpatzekkoy itat xtdpalh, chu itat nalenikoy
apostoles, chu huanikolh pi xlicana chund xlistakonit. 3 Cumu Pedro catzilh huantu
xlacan xtlahuakonit, chuna huénilh:

—Ananfas, ;jtu xpalacata maxqui talacasquin namakatlajaydn xtalacapastacni ak-
skahuin{? Huixin max tipuhudntit pi tlan naakskahuiya Espiritu Santo, sampi tancs
cuaniyan pi yuma tumin ni xatakatzin litdmpat lantla xlipacs xokonica mimpuacuxtu.
4 Acxni ni naj xtastanit, ;td mild xuanit? Chu cumu chund chd tlahua, stat, pus na huix
miacstu xmapaksiya mintumin, chu tlan xquintimaxqui lantla huix chuna pdhuanti;
huampi ni chund xtilacapdstacti pi naakskahuixtuya itat. Huix max tipdhuanti pi caj
xman hua chixcuhuin naakskahuikoya, huampi huata Dios ni lay akskahui.

5 Acxnj chund kaxmatkolh yuma tachihuin, Ananias lhkan tamachd c-tiyat xanin.
Xlipacscan huanti catzikolh huantu aksptlalh Ananias tlan pecuankolh. ¢ Chanchu caj
lipuntzu tanukochi makapitzin lakkahuasan, xlacan limaksuitkolh sdbana xtiyatlihua,
chu ankolh maacnukoy.

7 Acxni chu lacatzdlalh pala aktutu hora, na tanuchj xpuscat Ananfas, x14 ni xcatziy tu
xlanjt. 8 Hud xpalacata Pedro chund likalhdsquilh:

—;Pé xlicana chunatd la yuma xtapalh listatit mimpucuxtucdn?

—Chun4 clistahu —kalhtinalh.

9 Pedro chun huanipa:

—;Tuhuan luhua lacxtum licatzitit pi naakskahuiputunatit xEspiritu Quimpuchi-
nacan? Anta quilhtin latilhakoy yama lakkahuasan huanti quimaacnukolh minchixcd,
pus na chung huix xanin nalenkoyén.

10 Chd na acxnitiyd yama puscat, lacantdyalh, chu tlan xanin tamachd lacatzg c-
xtantun Pedro. Acxni yama lakkahuasdn tanukochd, ucxilhkolh pi xanin xmd. Lacapala
tamacaxtukolh, chu ankolh maacnukoy lacatzi antani xmaacnukonit xchixcu. 11 Xlipacs
huanti xlipahuankoy Jesus, chu ti xlilhuhua catzikolh huantu xakspulanit Ananias, chu
Safira, lipecuankolh huantu xakspulanit.

Lhuhua lactlanca licacni tatlahu hugntu tlahuakoy apdstoles

12Lhuhua lactlanca licacni tascdjut xtlahuay Dios c-xlatamatcan yama apdstoles anta
cachiquin. Xlipacs huanti xlipahuankonit Jests ankalhin ni xtachokokoy xtamacxtu-
mikoy c-tlanca templo xala c-Jerusalén, lacatum c-xatanquilhtin huanican Pértico de Sa-
lomén. 13 Masqui luhua lhuhua xala yama cachiquin huanti tlan xlichihuinankoy sampi
xlakatikoy lantla xlamaké, huampi ni xtatamacxtumikoy caj xpalacata xpecuankoy
pala td nalanikoy. 14 Huampi masqui chund, chali chal{ xtalihuaquitilhakoy huanti
xlipahuankoy Jests, chund lantla chixcuhuin, xahua lacchajan. 15 Canjhud antani
xcatzican pi natitaxtuy Pedro, xtamacaxtukocdn c-tlancati xlipacs huanti xtatatlakoy,
laquimpi cana caj xmastédlek natahuacaniyachd, chu chund napacsa. 16 Lilhuhua
huanti xuilakochd c-lactzu cachiquin xliminkoy xtatatlacan c-Jerusalén, xahua huanti
xkalhikoy xalixcajnit xtalacapastacnican akskahuini, chu pacs xmapacsakoy.

Pedro, chu Juan tamacanupalakocdn c-pulachin

17 Chanchu tilacataquinalh xapuxcu pali, chu na pacs ti acxtum xtalicatzikoy, xahua
huanti xkalhikoy tacanajla xla saduceos, sampi xtaskahuinikoy apdstoles, xmakasitzikoy
tu xtlahuakoy. 18 Mapaksinankolh pi cachipapalakoca apéstoles Pedro, chu Juan, chu
catamacanuca c-pulachin. 1 Huampi acxni yuma catzisni Quimpuchinacdn macdmilh
chatum xangel, xld maldcquilh xamalaccha pulachin, tamacaxtukolh quilhtin, chu
chund huanikolh: 20 “Lacapala capitit c-tlanca templo, chu ni capecudntit, huixin
antd calixakatlikgtit tachixcuhuitat yuma sasti latdmat huantu kalhiyatit.” 2! Acxni
chund huanikoca, lacapala ankolh, chu lichali lacatzisa ankolh c-templo chu tzucukolh
masiyukoy xtachihuin Jesus lantla xlimapaksicanit.

Na acxnitiya chu lacatzisa yama xapuxcu pali pacs mamacxtumikolh lakkolin huanti
xtamapaksinankoy. Acxni chd aya macxtum xuilakd, mapaksinankolh pi caquitamacax-
tukoca c-pulachin Pedro, chu Juan laquimpi namakalhapalikocdn. 22 Makapitzin mayul-
hnu ankolh c-pulachin laquimpi naliminkoy, huampi acxni chankolh niti xtanumakg c-
pulachin. Xlacan lacapala taspitkolh, huanikolh mapaksinanin huantu xquicatzikonit,
23 chu chund huankolh:

—Quin cquilahu c-pulachin, yama tropa huanti xmaktakalhnamakg c-quilhtin chu-
nacu xyakd, na chund xamalaccha pulachin lihuana likapicanit candado, huampi acxni
cmalacquihu, niti xtanumakg yama tachin.

24 Yama xapuxcu pali, xahua huanti xtamapaksinankoy c-templo, acxni chund
kaxmatkolh huantu huanikoca luhua cacs lacahuankolh, chu xacstucdn tzucukolh

lahuanikoy: “;Ni cahua naquilaksputa xlipacs yuma tu akspulama?” 25 Chunact
xchihuinamak¢ acxnij chilh chatum chixcd huanti chung huanikolh:

—Yama chixcuhuin huanti timatamacanuninankgtit c-pulachin, xlacdn anta
takalhchihuinamakg tachixcuhuitat c-templo.

26 Chanchu xapuxcu ti cuintaj xtlahuana templo, chu mayulhnu ankolh putzakoy
antanj xlamakochd Pedro, chu Juan. Acxni takskoca, chipakoca, chu liminkoca, huampi
nitd huilinikoca, lacatitum lenkoca, sampi xpecuanikoy lantla xlilhuhua tachixcuhujtat
pala nasitzikoy, chu naactalakoy. 27 Acxnj lichankoca c-xlacatincan mapaksinanin,
xapuxcu pali chund huanikolh:

28 —Quin cticalimapaksin pi nialh ti nalixakatliyatit xpalacata yuma chixcu Jesus;
huampi huixin huata caj chunatd quincakalhakaxpatmakanitantit huantu ccalimapak-
sin, chu hud chd aya malakapuntupinitdntit mintamasiyuncan xlicatlanca Jerusalén.
Hua chung litlahuaydtit sampi huixin quincaliyahuaputundtit pi quin cmaknihu tama
chixcu Jesus.

29 Pedro, xahua amakapitzin apdstoles kalhtinankolh:

—Quin cpuhuanahu pi atzind quincamininiyan pulh hua nackalhakaxmatahu Dios,
chu ni hud huantu naquincalimapaksiyédn catihua chixcuhuin. 30 Xlicana pi hua tama
tlanca xlacatzucut Dios huanti lipahuankonit xalakmakan quinatlatnacan, na huatiya
cht huanti malakastakudnjlh Jests calinin, yama chixcd huanti huixin maknitit acxni
pakaxtokohuacatit c-cruz. 31 Pus huatiya yuma Dios huanti maxquinjt tlanca litlihuaka
Jesus laquimpi x4 tlanca quimpuxcucdn nahudn, chu na chung tlan naquincalakmax-
tuydn quin xala c-Israel huanti natalakaspittayayahu, chu nalaktalacatzuhuipalayahu,
chu chund Dios tlan naquincamatzankananiydn xlipacs quintalakalhincdn. 32 Quin
chung tlan cmalulokahu pi chung akspulanit c-quilatamatcan, xahua Espiritu Santo na
huatiyd maluloka, sampi hua Dios macaminikolh pacs yama huanti litzaksay huantu xla
quincalimapaksinitan.

33 Acxni yama mapaksinanin kaxmatkolh huantu huanikolh apéstoles, xlicana pi
lipecua sitzikolh, chu hasta tuncdn xmakniputunkoy. 34 Huampi anta c-xlakstipancan
mapaksinanin xui chatum fariseo xuanicdn Gamaliel, xmakalhtahuakena xla xli-
mapeksin Dios, luhua xkalhiy cacni, chu pacs huanti xkaxmatnikoy xtachihuin luhua
cuintaj xtlahuakoy huantu xuan. Pus xl4 mapaksinalh catamacaxtukoca puntzd yama
apostoles, 35 chu chung chi huanikolh xtamapaksinanin:

—Napuxcun mapaksinanin xala c-Israel: xlicana pi luhua cuintaj catlahuatit huantu
huixin natlahuaniputunkoyatit yuma chixcuhuin. 3¢ Sampi caj luhua calacapastactit
lantla quin huilahu c-quintiyatcan, chu ni naj luhua aklhuhua cata lacatzalanit lant-
la titaxtuchd chatum chixcd xuanicdn Teudas, xl4 tilitaxtupdtulh la chatum puxcu
chixcy ti xkalhiy xlakasi; xlicana pi lipahuankolh max pala aktati ciento chixcuhuin.
Huampi ni limakas quilhtamacd maknica Teudas, chu xlipacs huanti xlipahuankoy
talactilhtamakolh, chu antiyd ldksputli huantu xmalacatzuquinit. 37 Caj ni limakas,
acxni titlahuaca aktum xatatzoknun censo, titaxtupalachd x4 Judas xala c-Galilea, na
luhua lhuhua ti lipahuankolh, chu stalanikolh, huampi ni makas maknica Judas, chu
na chung huanti tiquilhcanajlakolh takahuanikolh, chu na antiyd ldksputli xtascujut
huantu xmalacatzuquinit. 38 Pus hud xpalacata ccalihuaniydn pi ni catalatlahuakgtit
tama chixcuhuin huanti lichihuinamaké yama chixcu Jesus, sampi lapi caj xacstucédn
chung lamakg, ni makas catimakapalakolh, xacstucdn nalaclatayakoy. 3 Na chuna litum
luhua cuintaj catlahudtit minquilhtamacucéan, sampi lapi yuma tasctijut huantu xlacan
tlahuamakd hua Dios malacatzuquinit, pus tancs ccahuaniydn pi ni pala huixin, na
ni pala atanu catimalactlahuikolh huantu xlacdn tlahuamakg. Xahuach{, ;xaldn pala
huixin man talalacataquipatit Dios?

Yama tachihuin huantu huanikolh kolutzin Gamaliel pacs tlan tlahuakolh. 40 Pus
tamacanupalakoca c-xpulacni puchihuin yama apdstoles, kasnokmikoca, chu alistalh
limapaksikoca pi nialh calichihuinankolh xtamasiyun Jests, chu makaxtakkoca pi

caankolh. 4 Pedro, chu Juan chapaxuhuana taxtukolh c-xlacatincan yama mapaksinanin
sampi caj xpalacata Jesis masqui chund xmapatinimakg. 42 Xlacdn nj tamakaxtaknikolh
pi nalichihuinankoy xtachihuin Dios, masqui luhua xlihuanikocanit, huata chali chal{
xmasiyunikoy tachixcuhujitat yama lacuan xtamalacnun Jesds pi namalaktaxtikoy xli-
pacs ti nalipahuankoy. Canihua xlichihuinankoy Jesus ni xman ant4 c-tlanca templo,
huampi na xahua c-akatunu chiqui.

6

Lacsackocdn kalhatujun didconos hugnti namaktayakoy apdstoles

1 Acxni yama quilhtamacd luhua chalj chali xtalihuaquimakg huanti xlipahuankoy
Jesus, pus cumu luhua lhuhuatd xuankonit, tzucukolh sitzikoy judios huanti xchi-
huinankoy xatachihuin griego, xuankoy pi mat yama lacchajan huanti xnimakanko-
canjt, ni chund xmaakpitzinikocdn x4 xlihuatcan xtachund lantla xmaxquikocan yama
puhuaninin lacchajan judios huanti xlichihuinankoy xatachihuin hebreo. 2 Yama
kalhacutuy apdstoles mamacxtumikolh xlipacs huanti xlipahuankoy Jests, chu chuna
huanikolh:

—Natalanin, quin nj lay climakaxtakahu nalichihuinanahu xtachihuin Dios caj xpala-
cata naccuintajlayahu, usu pala quin nacmaakpitziyahu chali chal{ huantu namacla-
casquinkoy natalanin. 3 Hud xpalacata ccalihuaniydn pi huixin man calacsackgtit
kalhatujun chixcuhuin huanti aya akstitum lamakg, xahua pacs lipahuancan, chu
huanti kalhikoy xtalacapastacni Espiritu Santo laquimpi hud namacuintajlikoyahu
yuma tascujut; 4 laquimpi chund quin, ni andn tasokalin akstitum naclichihuinanahu
xtachihuin Dios, chu nacsquiniyahu Dios mimpalacatacan.

5 Xlipacs huanti antd macxtum xuilakd, pacs matlanikolh huantu huanikoca, chu
pulh hud lacsacca Esteban. Yuma chixcu akstitum xlama, chu c-xlatdmat xlitasiyuy pi
xkalhiy xlitlihuaka Espiritu Santo. Xlichatuy lacsacca Felipe, Précoro, Nicanor, Timén,
Parmenas, xahua Nicolds xala c-Antioquia, yuma chixct ni judio xuanit, huampi alistalh
na tatapaksikolh judios, chu na canajlanilh Jesus. ¢ Pacs talacatzuhuikolh antani xuilaké
apéstoles, chu xlacdn liacchipakolh xmacancén, chu tlahuakolh oracién xpalacatacan
yama chixcuhuin.

7 Xtachihuin Quimpuchinacdn makcatzi xtalakatumima c-Jerusalén, chu na luhua
lhuhua xtalhuhuimakg huanti xlipahuamakg Jesus, chu hasta makapitzin xpalijnican
judios, na xcanajlanimakg Jesus.

Esteban chipacdn, chu tamacanucdn c-pulachin

8 Cumu Dios csiculanatlahuay Esteban c-xtascdjut, chu xmaxquinit litlihuaka, x13
xtlahuakoy lactlanca licacni tatlahu, chu xmatlanikoy lhuhua tatatlanin c-xlacatincan
tachixcuhuitat. ° Maktum xlixakatlimakd Jesds makapitzin chixcuhuin huanti an-
ta xmaktapaksikoy c-xpukalhtahuakacan judios huantu xlimapacuhuicidn xpukalh-
tahuakacan Esclavos Libertados, xahua makapitzin chixcuhuin huanti xminkonit c-
Jerusalén xala c-Cirene, Alejandria, Cilicia, chu Asia, xlacan tzucukolh talahuanikoy
Esteban. 10 Huampi cumu Esteban xkalhiy xtalacapastacni Espiritu Santo, ni lay
makatlajakoy lantla xchihuindn. 1! Xlacdn ni matlanikolh lantla makatlajakolh, chu
putzakolh makapitzin, kalhxokokolh laquimpi xlacdn nahuankoy pi xkalhakaxmatkonit
Esteban pi xlikalhakamanama Dios, xahua yama limapaksin huantu timdstalh xamakan
quilhtamacd Moisés. 1% Pacs canajlakolh huantu yama chixcuhuin xquilhuamakg, chu
hasta makapitzin lakkolin, chu xmakalhtahuakanacan judios chipakolh, chu lenkolh
c-xlacatincan mapaksinanin. 13 Xahuachi maakapaksikoca huanti xkalhxokokocanit pi
namaxtunikoy taksanin, chu chung huankolh:

—Yuma chixcd ni jaxa lantla likalhkamandn yuma xasantujlani xtemplo Dios xala
c-Jerusalén, chu na chung likalhkamandn huantu hui xlimapaksin Moisés. 14 Quin
na ckalhakaxmatnitahu acxni huan pi mat Jests xala c-Nazaret nalactlahuakoy yuma

tlanca templo, chu na huan pi mat nialh td xlakasi yama quintahuilatcdn huantu
quincamaxquinitdn Moisés laquimpi namakantaxtiyahu.

15 Yama mapaksinanin huanti xmakalhapalimakd, luhua cacs lacahuankolh acxni
laklacankolh Esteban, sampi ucxilhkolh pi lipecua lantla xlakskoma xlacdn, xtachuna
la chatum angel.

7

Esteban lichihuindn lantlg minkonitanchd xalakmakan xquilhtzucutcan judios

1 Xapuxcu pali kalhdsquilh Esteban:

—;Pa xlicana huantu liyahuamakdn yuma chixcuhuin?

2 Esteban kalhtikolh, chu chung tziculh huanikoy: “Natalanin, xahua huixin natlatna
huanti lanchd quincakaxpatnipdtit, xlicana pi luhua cuintaj catlahuatit huantu lanchu
naccahuaniydn: Tama xamakan quintlatcan Abraham, acxni xlama c-Mesopotamia,
chu nj xaan c-Hardn, tasiyunilh yama licacni quiDioscan. 3 Chanchu chung tihudnilh:
‘Caakxtakmakanti pacs tu kalhiya, xahua milinatalan, chu anta capit c-tiyat antani
quit nacmasiyuniyan.” 4 Abraham lacapala tdcaxli c-xatiyat Caldea, chu antd alh
tahuilay c-Haran. Antd chd xlamachd hasta acxnj nilh xtlat. Alistalh chd Dios limilh
unu c-tiyat antanj chd huixin calanchd huilétit. > Huampi acxni und xlama Dios ni
méxquilh Abraham masqui cana caj paktzu xptucuxtu huantu luhua man namapaksiy
un; huata caj malacnunipd, chu huénilh pi fuerza alistalh acxni makas xninittd nahudn,
xtachung la catamakaxtaknikochd xquilhtzdcut huanti acu nalacachinkoy laquimpi hua
xmakaananatcdn nahudn (masqui xlicana pi acxni chungd huanica, Abraham nj naj t{
xuankonit xcamancdn). 6 Xahuachi Dios na hudnilh Abraham pj lantla anit nahudn quilh-
tamacu, yama lhuhua xquilhtzdcut la xaanin natahuilakoy c-aktum makat tiyat antanj la
tachin c-tascijut nalimaxtukocan, chu namapatinikocanachd lantla nakasnokuacakocdn
c-tascdjut, luhua aktati ciento cata chund namascujukocan. 7 Huampi Dios na huanipa
pi x4 namapatinikoy yama chixcuhuin huanti chund namascujukoyacha, alistalh chu
xlacén nataspitpalakoy huantu luhua c-xtiyatcan nahudn laquimpi antd ankalhing tlan
xman hud nascujnanikoy Dios. 8 Cumu Dios nj xlacasquin napatzankacan huantu xla xli-
talaccaxlanit Abraham, huata mapaksinalh pi circuncidar catlahuakoca, usu huaniputin
pi cachucunikoca actzu xtiyatlihuacdn xlipacs xalakskatan xlakkahuasan. Hud xpalacata
acxni lacichilh xkahuasa huanti limapacthujlh Isaac, na limixtujin chucunica actzu
xtiyatlihua. Chu acxni x14 na lacachilh xkahuasa Isaac huanti limapacdhuilh Jacob, x14
na chung tlahuaca laquimpi nalakachixcuhuindn. Chu Jacob, acxni acu xlacachinkonit
xlakkahuasdn, na chuna tlahuanikolh pacs xkalhacutuycén, huanti litaxtukolh yama
natlatna ti malacatzuquikonitancha yama pulaccutuy quilhtzicut huantu quin xala c-
Israel xlixla tapaksiniyahu.

Esteban lichihuindn lantla mapaksind limaxtucg José c-Egipto

9 “Chanchu yuma xakasiya quinatlatnacan, tzucukolh taskahuinikoy xataju xtalacan
huanti xuanican José, sampi xl4 luhua skdlalh xuanit, chu caj hud lakcatzanikolh,
huata xatldn stamakankolh, chu antad c-aktum makat tiyat huantu huanicidn Egipto,
lichanca. Huampi Dios nitu xakxtakmakanit José, huata xI4 ankalhin xmaktakalhma,
10 chu xalédn lakchalh quilhtamacu acxni malaksputunikolh xtalipuhuan, sampi atzing
maxquilh xliskalala, chu hasta yama rey Faraén huanti xmapaksinan c-Egipto lakatilh
lantla xkalhiy xtalacapastacni, chu xliskalala, huata x14 limaxtulh gobernador nahuan
c-Egipto, chu na macuintdjlilh pacs xmakaandnat huantu x1a xkalhiy.

11 “Acxnitiyd chd yama cata lalh tlanca tatzincstat unu c-Canaan, chu c-Egipto. Tlan
lalh tapatin, hasta nialh xcatzikoy tu natlahuakoy xamakan quinatlatnacan, sampi njtu
xuakoy. 12 Huampi cumu xlamajcu kolu Jacob, xld cétzilh pi c-Egipto lhuhua xandn
trigo, lacapala malakachakochd xlakkahuasdn laquimpi naankoy tamahuakoy trigo.
Acxni yuma luhua xapulana quilakonit, 13 xlacdn nj pala tzind xcatzikoy lapi xchanit

limapaksind yama xtalacan huanti man cstakonit. Huampi huata acxni chd ampalakolh
tamahuakoy trigo xlimaktuy, José litachihuinankolh pi hud xnataldn, chu lantla xmini-
tanchd. Chu Faradén rey xala c-Egipto, na acxnicu cétzilh xani luhua xminitancha
tama José. ! José matiyinalh kolutzin xtlat Jacob, chu xlipacs xlinataldn, chu chung
chankolh c-Egipto pala xtutumpuxamacuquitziscan xuankonit xliputumcan. 15 Chu alh
quilhtamacd, chu antd chu xuilakochd c-Egipto, chu anté chi nichd Jacob, chu na chuna
chatunu tzucukolh nikoy xakasiya quinatlatnacan. 1© Huampi xtiyatlihuacan Jacob ni
antd xlipadn maacnukocanchd c-Egipto sampi alistalh lencanchd c-xacachiquin Siquem
laquimpi antd c-xatiyat Canadn namaacnukocanachd c-aktum pdcuxtu huantu makan
xmaktamahuakonitanchd kolutzin Abraham xcaman Hamor c-xacachiquin Siquem.

Lacachin Moisés hugnti napuxcunikoy israelitas acxni natzalakoy

17 “Acxnj chy aya xtalacatzuhuima quilhtamacy acxnj Dios namakantaxtiy huantu
timalacnunichd Abraham, acxni hudnilh pi nalakmaxtukoy yama xamakan quinatlat-
nacan antanj tachin xlimaxtukocanit c-Egipto, cumu luhua makasd lantla xchankonit
ant4, luhua lipecua lantla xtalhuhuikonitta, chu luhua xlhuhuacan xuankonit. 18 Huampi
cumu makas anit quilhtamacu tziculh mapaksinan c-Egipto chatum rey huanti ni
xcatziy xpalacata José. 19 Hua yuma rey ni xucxilhputunkoy quinatlatnacan, chu
makankolh makat caquihuin cskatacdn huanti acu lacachintilhama laquimpi nanikoy,
chu nialh xcatzit natalhuhuikoy judios. 20 Yama quilhtamacu acxni chund xtlahuamako-
ca quinatlatnacan, lacichilh Moisés huanti Dios xlacsacnit nanamaclacasquin. Xtzi,
xahua xtlat, luhua aktutu pap4 caj tzek maktakalhkolh. 2! Huampi cumu xlakpecuankoy
pala nacatzicdn pi xmatzekkonit, huata xatldn na akxtakmakankolh. Huampi Dios
xmaktakalhma, sampi hua xtzumat rey taksli, chu lelh c-xchic antani xld makastacli
xtachund luhua xkahuasa. 22 Hud xpalacata Moisés akskdlalh hud, chu na masiyunica
pacs tu xcatzinikoy, chu xtlahuakoy egipcios, chu luhua talipahu hud acxni xchihuinan.

23“Acxni Moisés makatzilh xtipuxam cata, tzaculh puhuan pj xlilakapaxidlhnat xuanit
xlinatalan judios laquimpi nacatziy lantla xlamakd. 24 Acxni antd chalh, ucxilhli pi
chatum egipcio xuilinima chatum judio, Moisés ni lay patilh huantu xtlahuanimaca
yama chixct; huata xld maktum maknilh yama egipcio. 25 Moisés chund xpuhuén:
‘Tlan pi cméknilh yuma egipcio laquimpi yuma quilinatalan judios nacatzikoy pi Dios
quimacamima laquimpi quit nactamacaxtukoy c-xatiyat Egipto.” 26 Huampi ni chund
quitaxtulh sampi lichali acxnj x14 lakapaxialhnampalakolh, dcxilhli pi xlakaximakolh
chatuy israelitas; xla tilamamakaxtakaputunkolh, chu chuna huanikolh: ‘Huixin li-
natalan, ;jtthuan lalihuilinipatit? Luhua nitlan huantu tlahuapatit.” 27 Huampi yama
chixcd huanti xkaxima xtaisraelita, lhkan macalh Moisés, chu chung hudnilh: ‘;T{
huix tasaninitan? Usu ;t{ lihuilinitdn mapeksing laquimpi naquincahuaniya huantu
quilitlahuatcan? 28 Usuchi ;pa na chund quimakniputuna lantla makni kotana chatum
egipcio? 29 Acxni kdxmatli yuma tachihuin Moisés, tzdlalh, anta alh c-aktum makat
tiyat huanican Madidn; chu antd chu xmakuilachd, huampi tapuchdhualh, chu antd
lacachinkolh chatuy xlakkahuasan.

Moisés tataxtukoy israelitas c-Egipto

30“Xtitaxtunittd tipuxam cata lantla xlapulay c-desierto lacatzd c-aktum kastin huan-
tu huanicén Sinai. Antd maktum caj xalan dcxilhli pukalhtum huatzapu xakxkotayama,
chu antd c-xlacni lhctyat tasiyunilh chatum xangel Dios. 3! Acxni Moisés ucxilhli,
lhpipak lilacahua tu xucxilhma. Acxni tzdculh talacatzuhuiy laquimpi lihuana naucxilha
huantu xlakpasama, aya kdxmatli xtachihuin Quimpuchinacan Dios, chund huénilh:
32 *Quit yama Dios huanti xamakan quilhtamacy lipahuankolh xamakan minatlatna
Abraham, Isaac, chu Jacob. Acxni Moisés kdxmatli yama tachihuin, pécualh, huata
x14 quilhputaj tdyalh, chu nialh xlaklacamputtn. 33 Chanchu huédnilh Quimpuchinacan:
‘Catatuxtu mintatunu, sampi yuma tiyat huantu huix lactayapat xatasiculanatlahudn,

sampi quit chung ctlahuanit. 34 Quit cminit lakmaxtukoy xlipacs quincaman huanti
huilakochd c-Egipto, sampi pacs ckaxmatnit xtalipuhuancan, chu cucxilhnit lantla ma-
patinimakoca, chu cakdxpatti huantu cuanimdn sampi hua huix clacsacnitdn laquimpi
napina lakmaxtukoya c-Egipto.’

35 “Hua uma Moisés huanti xuanikonit: ‘;Ti huix tasaninitan? Usu ;ti huilinitan
limapaksind laquimpi naquincahuaniya huantu quilitlahuatcdn?” Huampi fuerza taspitli
c-Egipto, sampi hua Dios chund xlimapaksinit laquimpi napuxcunanikoy israelitas
acxni natamacaxtukoyachd antd, sampi yama xangel huanti tasiydnilh c-pukalhtum
huatzapu huantu xaclhcutayama huanti namaktayay. 3¢ Moisés puxcunanikolh israelitas
laquimpi natzalakoyachd c-Egipto, antd x14 tlahuach4 lactlanca licacni tasctjut, chu na
chung tldhualh c-takayahuana huanicdn Mar Rojo, hud xpalacata tlan lipatacutkolh,
chu chungd xtalapulakoy c-desierto tipuxam cata. 37 Na huatiyd yuma Moisés huanti
tihuanikolh yama israelitas huanti cstalanipulakoy: ‘Nalakchdn quilhtamacy acxni
Dios nalacsacxtuyachd chatum talipahu profeta c-xlakstipan milinataldn huanti alistalh
nalacachinkoyachd, luhua natlahuayitit huantu x14 nacalimapaksiydn.” 38 Acxni xtala-
pulakoy kamputum xamakan quinatlatnacdn c-desierto, chu chankolh c-kastin huantu
huanican Sinaf, na hua litum Moisés huanti quixakatlilh dngel yama c-kastin, chu xla
ma.xquilh xlimapaksin Dios laquimpi chund nalatamakoy lantla x4 lacasquin.

Xamakan judios lakataquilhputakoy xatatlahuamakxtu xdioscdn.

39 “Huampi xalakmakan quinatlatnacdn ni pacs tlan tlahuakolh huantu Moisés
limapaksikolh, huata caj lakmakankolh huantu huanikolh, chu xtaspitputumpalakoy
c-Egipto. 40 Hua xpalacata chund huanikolh Aarén: ‘Quin clacasquinghu xquincat-
lahuani chatum quisantujcan huantu nalakataquilhputayahu la quimpuchinacén, huanti
naquincamaktayayan, chu naquincapulalendn, sampi tama Moisés huanti quincatatza-

_lataxtuchdn chd aya makasd nialh catziyahu td tlan akspulanit.” 4! Pus yama Aarén
tlan tldhualh, chu tlahuanikolh chatum csantujcan la actzu toro; alistalh chi maknikolh
lactzu xtakalhincdn laquimpi nalicacninanikoy, chund chd yama tlan lipaxuhuakolh
huantu man xmacanjtlahuakonit. 42 Hud xpalacata Dios limakalipuhuankolh, chu
talacapanunikolh, makaxtakkolh pi hud calakataquilhputakolh akatunu yama lilhuhua
stacu tu andn c-akapun. Yama xamakan profeta Amds titzokli huantu Dios tihuanikolh
yama israelitas, xla chung titzéknulh c-Likalhtahuaka:

‘Koxutanin huixin israelitas,

tipuxam cata lantla ccapulalén c-desierto,

huampi, ;ni maklit xquililakataquilhputatit pala lactzu limaknit mintakalhincan?
43:Xlicana pi nj pala maktum!

Huampi huata lacapala tlahuanitit actzu xchic mimpuchinacan Moloc,

xahua yama stacu huantu huanican Renfdn, laquimpi nacucatakchokoyatit.
Huampi tama misantujcan huantu huixin man macanitlahuanitdntit, ni stacnankoy,
masqui luhua lakataquilhputay4tit.

Hud xpalacata quit naccamacamastayan laquimpi nacalipincandtit la tachin
c-aktum makat tiyat huanicén Babilonia.’

44“Acxnj quinatlatnacdn xlamakg c-desierto xkalhikoy xtemplocan xla lhdkat huantu
xuanicdn taberndculo. Antd xmaquikoy xaliucxilhtit huantu xmaluloka pi Dios antd
xuf c-xlakstipancdn. Yama xapulh templo luhua chund xtlahuacanit xtachung lantla
Dios tilimapdksilh Moisés natlahuay. 45 Chund lantla xnitilhakoy israelitas, quilhacatunu
tastacnj makaxtaktaquitilhakolh yama templo xla lhakat huanti aya xlacachintilhakoy.
Hud xpalacata acxnj Josué tziculh puxcunanikoy, canihud antani ankolh israelitas
lenkolh yama templo xla lhakat. Dios luhua maktayakolh laquimpi natayanikoy
acxnj tlahuanikolh guerra, chu tamacaxtukolh huanti xuilak$ c-xatiyat Canadn huantu
xmalacnunit namaxquikoy. Acxni chu Dios maxquikolh yuma tiyat, liminkolh yama
templo xla lhdkat unt. Chund chd xlilamakochd hasta acxni tziculh puxcunanikoy

rey David. 46 Dios luhua ankalhin maktdyalh rey David c-xlatdmat, chu hud xpalacata
lisquinilh litlan, lapi xl4 chund lacasquin, xtlahuédnilh aktum tlanca xtemplo xla
patzaps antani ankalhind nalakataquilhputakoy israelitas. 47 Masqui xlicana hud chuna
xlacapastacnit David natlahuaniy aktum xasasti xtemplo Dios xla patzaps, ni chuna
kantdxtulh, sampi hua xkahuasa huanti xuanicdn Salomén, acxni tzdculh mapaksinan,
x4 tlahudnilh yama xasasti templo. 48 Huampi masqui tlahuanica xtemplo, yama tlanca
xlacatzucut quiDioscén ni caj lacatum hui c-aktum templo huantu macanitlahuakonit
chixcuhuin, sampi chatum profeta acxnj titzéknulh c-Likalhtahuaka xpalacata, chund
hua:

49-50 ‘Man quit, Dios, cmalacatzuquinit pacs tu anan,

akapun xtachung climaxtuy quimpumapaksin,

chu catiyatna antani cmajaxay quintantdn.

Pus jxatd chu ya chiqui huixin puhuanatit naquintlahuaniyatit?

Usuch{ ;xan{ puhuandtit naquintlahuaniyatit antani nacjaxa?’

Esteban liactalamaknicdn chihuix

51 *“;.Luhua xalactzacatna huixin! Nitd xtapalh calimaktayaydn masqui kalhiyatit
mintakancan, xahua minacucan, sampi luhua mapalhiyétit, chu chund lapatit xtachuna
lantla yamd huanti ni lakapaskoy Dios. Luhua mintachunacdn xalakmakan minat-
latnacdn, sampi ankalhin talhtaniniyatit Espiritu Santo, ni kaxpatputundtit huantu
xld camacatziniputundn. 52 Acxnj xlamak¢$ xalakmakan quinatlatnacan, chu Dios
xmacaminikoy profetas laquimpi nalixakatlikoy chatum Xatalacsacni Chixcd huanti
namin lakmaxtukoy, ni chatum huanti xlacan nj talatlahuakolh, chu hasta makapitzin
maknikolh; chu luhua mintachunacdn xalakmakan minatlatnacdn, sampi acxni chu
milh yama xaakstitum chixcd huanti Dios lacsacli namin quincalakmaxtuyén, huixin
sitzinitit, maxtunitit taksanin, chu maknitit. 53 Masqui Dios timacaminkolh dngeles
laquimpi nacaliminiydn xlimapaksin, huampi huata huixin caj kalhakaxpatmakéantit.”

54 Acxni yama chixcuhuin kaxmatkolh xtachihuin lihuaca sitzikolh, chu hasta
xlalilacxcay xtatzancén caj xpalacata. 55 Huampi Esteban cumu xkalhiy xlitlihuaka
Espiritu Santo, talacaydhualh c-akapun, dcxilhli lantla kalhiy xlicacni Dios, chu na
ucxilhli pi Jests antd xya c-xpakstacat. 56 Esteban chund huanikolh yama chixcuhuin:

—Tlan cahud lapi caj xlacapitit, chu xucxilhtit lantla quit cucxilhma lantla lacquiy
akapun, chu yama Xatalacsacni Chixcu Jesus antd ya c-xpakstacat Quintlatican Dios.

57 Huampi yama chixcuhuin pi ni xkaxmatputunkoy huantu xuanimakg, xlacan
pixtlanca tzucukolh catasakoy, na akachipakoca, chu limacxtum lhkan lakankelh, chu
chipakolh. 58 Lenkolh hasta c-xquilhapan cachiquin, chu acxni anta lichankolh, yama
huanti luhua cstahuakonit c-xlacatincan mapaksinanin, xlacan takaxtukolh xtakanucan
laquimpi atzinu litlihuaka nitd sokalikoy naactalakoy, chu hud macuintajlikolh xI-
hakatcan chatum kahuasa xuanican Saulo; alistalh chd tzucukolh liactalakoy chihuix.

59 Xlimakua chd xactalamaknimaca Esteban, xld chund xquilhanilacama Jesus:
“iQuimpuchina Jests, camakamaklhtinampi quilistacnal” 0 Aljstalh tatzokdstalh catiy-
atna, chu xlipacs xlitlihuaka chund catdsalh: “Quimpuchind, camatzankananik$ yuma
huantu tlahuamaké chixcuhuin.”

Acxni chund huankolh tuncan nilh.

8

Saulo putzastalakoy huanti lipahuankoy Jestis
1 Yama kahuasa Saulo huanti antd xyd, xucxilhma acxni xmaknimaca Esteban,
na luhua xmaklicatziy pi camaknica. 2 Huampi ni limakas makapitzin chixcuhuin
huanti tlan xcatzikoy, minkolh, lenkolh xtiyatlihua Esteban, tlan laktasakolh lantla
xmapatinicanit, chu alistalh chu maacnukolh la xlilat xuanit.
3 Huatiya chd yama quilhtamacy tzuctdcaj putzastalakocan xlipacs huanti aya xlj-
pahuankonit Jesus c-Jerusalén. Pacs tilh laclakolh, chu tzalakolh. Hui ti ankolh c-lactzu

cachiquinin huantu xmapaksikoy Judea, chu makapitzin ankolh c-Samaria. Ahuatiya
xacstucan apoéstoles tamakaxtakkolh c-Jerusalén. Hud chu Saulo, xputzastalamakd
huanti aya xlipahuankonit Jesus; xla xlakkostanukoy c-xchiccdn, chu cxuataxtukoy,
chixcuhuin, xahua lacchajan, chu xlenkoy na xtamacanukoy c-pulachin.

C-Samaria na lichihuinancdn xtachihuin Cristo

4Huampi hud chu ti tzalakochd c-Jerusalén, xlacan tzucukolh lichihuinankoy xtachi-
huin Jesus huantu mastay laktadxtut caxanicahud antani xchankoy. 5 Chanchu chatum
huanti na xtzalanjt xuanican Felipe, x14 ant4 chalh c-aktum cachiquin huantu xmapaksiy
Samaria, chu tzdculh lichihuindn Jesus. ¢ Luhua lhuhua tachixcuhuitat xtamacxtumikoy,
chu luhua cacs xkaxmatkoy huantu Felipe xlichihuinama, sampi man xlakastapucdn
xliucxilhkoy yama lactlanca licacni tasctjut huantu xla xtlahuakoy. 7 Sampi lhuhua
huanti xtatatlakoy xmapacsakoy, huanti ni lay xtayakoy xlakninikonit c-xnujutcén,
chu ti xluncxnankoy na chund; huanti xkalhikoy xtalacapastacnican akskahuini, pacs
xmatlanikocdn, acxni xtamacaxtunikocdn cspiritu akskahuini, luhua palha xcatasakoy.
8 Pusch{ xlipacs huanti xala yama cachiquin xlipaxuhuakoy, chu xlakatikoy huantu
xtlahuay Felipe.

Chatum scuhuand tamghuaputun xlitlihuaka Espiritu Santo

9 Huampi antd yama cachiquin xui chatum scuhuang huanti xuanican Simén. Luhua
makasa quilhtamacu xakskahuikonit Thuhua tachixcuhuitat c-Samaria, sampi xl4 xu-
anikoy pi xkalhiy tlanca litlihuaka, chu luhua tlanca xlakasi xlitaxtunit. 1°Hud xpalacata
xlipacs tachixcuhujtat cacs xkaxmatnikoy huantu x14 xlichihuindn, chu xlipahuankoy,
xahuachi xuankoy pi Simén xkalhiy tlanca xlitlihuaka Dios. 1! Makasa quilhtamacu
lantla chung xliakskahuimikonit huantu x14 xcatziy xtlahuay, hud chd xlicanajlanikoy.
12 Huampi acxni chu Felipe alh c-xcachiquin, chu tziculh lichihuinanikoy tachixcuhui-
tat yama lipaxuhu xtachihuin Dios lantla lacasquin calatamakolh tachixcuhujtat c-
xasasti xtapdksit tu xuilima, lhuhua chixcuhuin, xahua lacchajan, canajlakolh, chu tak-
munukolh. 13 Chu hasta huatiya chi Simén na candjlalh, chu takmdanulh, acxnitiyd cha
yama quilhtamacd tzdculh tadn Felipe canihud antanj xan laquimpi lanaj nalilacahuan
yama lactlanca licacni tascdjut huantu xtlahuay.

14 Acxni apéstoles huanti xtamakaxtakkonitanchd c-Jerusalén catzikolh pi yama
huanti xuilakochd c-Samaria xlacdn na aya xmakamaklhtinankonit xtachihuin Dios,
xlacdn malakachakolh Pedro, chu Juan laquimpi namaktayakoy Felipe. 15 Acxni chu
xlacan chankglh c-Samaria squinkolh c-xlacatin Dios xpalacatacan ti aya lipahuankonit
Jesus pi camacaminikolh Espiritu Santo, 16 sampi ni pala chatum xala yama cachiquin
xalakminkoy Espiritu Santo laquimpi xaliankalhin natahuilay c-xlatamatcan, masqui
makapitzin xlacan aya xtakmunukonit c-xtucuhuini Quimpuchinacan Jests. 17 Huampi
acxni chankolh antd Pedro, chu Juan xlacan liacchipakolh xmacancan xlipacs huanti
eslya xtakmunukonit, chu xlipahuankonit Jesus, chu pacs lakchinkolh xlitlihuaka Espiritu

anto.

18 Yama Simén huanti cscuhuandn, dcxilhli lantla Espiritu Santo xchin c-xokspuncan

chatunu acxni apdstoles xliacchipakoy xmacancdn. Huata xId malacnunikolh tumin,
19 chu chund huanikolh:

—Na caquimaxquitit quit tama tlanca litlihuaka laquimpi acxni quit nacliacchipay
quimacdan chatum, x14 nalakmin xlitlihuaka Espiritu Santo.

20 Huata Pedro chund kélhtilh:

—Lacxtum cataldksputti mintumin calinin, ;lantla huix puhuana pi tlan litamahuacan
tumin huantu Dios mastay xlitlihuaka? 21 Dios nj lay maxquiydn huantu squinipat, sampi
huix lixcajnit kalhiya mintalacapastacni, chu nitldn huantu lacapastacnita c-minacg.
22 Huata xatldn catalakaspittaya, calakmdkanti xalixcajnit mintalacapastacni huantu
kalhiya c-minacu, chu casquinj litldn pi camatzankananin mintalakalhin. 23 Sampi
pacs xalaclixcajnit mintapuhudn kalhiya, chu mintalakalhin xtachund la xatachin
malamanin, luhua smanipasanita, xatldn cahuanj Dios camatzankananin.

24 Simén kalhtinalh:

—iCatlahuatit litlan, casquinitit Dios quimpalacata laquimpi nitd chund naquima-
patiniy lantla huixin quihuaninitantit!

25 Acxni Pedro, chu Juan makantaxtikolh huantu xlimacaminkocanit yama cachiquin,
titaspitpalakolh c-Jerusalén, na canihua cachiquin xala c-Samaria antani xtitaxtukoy,
xlichihuinankoy yama lipaxuhu tamacatzinin xpalacata lantla Jests lakmaxtunan.

Felipe akmunuy chatum chixcu xala c-Etiopia

26 Maktum quilhtamact chatum xangel Quimpuchinacan lakmilh antanij xui Felipe,
chu chung huénilh: “Hui kantum tiji huantu antd tzucuy c-Jerusalén, titaxtuy c-desierto,
chu antd chan c-aktum cachiquin huantu huanican Gaza. Lacapala catdcaxti, chu capit
chipaya yama tiji.” 27 Chanchu Felipe lacapala tacaxtdquilh, chu alh quilhtaya yama
tiji. Antd chy xtlahuama acxni tatanoklhchad chatum chixct xala c-xatiyat Etiopia,
yama chixct luhua mapaksind xuanit c-xtfyat sampi xtamapaksinan reina Candace,
xlipulhcanit litesorero c-Etiopia; x14 antd quilakataquilhputdnalh c-Jerusalén. 28 Chu
aya xtaspitma c-xcachiquin; x4 caj xui c-xputlahu la xcarreta huantu clhtancalenkoy
tantuy cahuayuy, na xlikalhtahuakatilhay libro nima makan quilhtamacu titzokli profeta
[saias.

29 Espiritu Santo chund mapuhudnilh Felipe: “Lacapala catldhuanti, chu camatédxtucti
yama carreta.”

30 Acxnj lihuana talacatzihujlh, x14 kdxmatli pi hud xlikalhtahuakama xlibro profeta
Isafas, chu chung kalhasquilh:

—;Pa akataksa huix huantu lichihuinama tama libro?

31 Yama chixcu kélhtilh:

—Huampi ;lantla nacliakataksa hua palapi tini quimalacatancsaniy huantu luhua
huamputin?

Huata yama chixct huénilh Felipe pi catahuacalh c-putlahu, chu catahui c-xpaxtun.
32 Yama c-libro tu xlikalhtahuakatilhay chunga huan:

“Xtachund la tantum mantzu borrego lenca antani namaknicén,

nj pala tzinu tatlancanilh acxnji maknica.

Chu na xtachund la actzu borrego nj tasay acxni maksitcan,

na nj pala hud tasalh c-xlacatincdn huanti mapatinjkolh.

chu ni pala chatum ti xkalhmaktdyalh;

ni pala tzind lichihuinamputu huantu tlahuanikolh huanti xlitachiqui.

;Xat{ cahud nahuén pi luhua makas tilatdmalh? Pus maktum maknjca, chu malaksputu-
nica xlatdmat catiyatna.”

34Yama chixcu xala c-Etiopfa chund kalhdsquilh Felipe:

—Catlahua litlan, caquihuanij lantla yuma quitaxtuy. ; T{ lichihuinama yuma profeta?
¢Pa caj xacstu lichihuinamaca, usuchi pi huf tanuj chixct huanti xlichihuinama?

35 —Pus nacmalacatancsaniydn huantu huaniputin —hudnilh Felipe.

Hu4 limaquilhtzuquinilh yama tatzokni xla profeta Isafas huaNtu x14 xlikalhtahuaka-
ma, chu lihuana masiytinilh yama tamacatzinin xpalacata lantla Jesus lakmaxtunan
xlipacs huanti nalipahuankoy. 3¢ Lipuntzd chd acxni luhua xtilacatzalamaké lacatum
antani mima chtchut, yama chixct huénilh Felipe:

—Unt hui chiichut, ;pd hui tu quisokaliy pala nitlan nactakmunuy?

37 —Lapi xlipacs minacd licanajlaya, tlan natakmunuya.

Yama chixcu kélhtilh:

—Quit ccanajlay pi Jesucristo hua xCam Dios.

38 Puschi yama chixcd mapaksinalh pi camachokoca carreta, chu xchatuycédn tac-
takolh, ankolh antanj xuf chichut, anta chu c-chichut Felipe akmunulh yama mapaksina
chixcy xala c-Etiopifa. 39 Acxni chu aya tacutkolh c-chiichut, chu pataxtukolh tiji, cspiritu
Quimpuchinacén lelh Felipe alacatanu, chu yama chixcd nialh tcxilhli, huampi huata

xl4 luhua lipaxuhu téspitli c-xcachiquin. 40 Chalh Felipe c-xacachiquin Azoto, chu acxni
taxtuchd, x4 canihud antanj xtitaxtuy tzdculh lichihuindn yama xasasti tamacatzinin
xpalacata lantla Jestis mastay laktaxtut, chuna xlichihuinantilhay c-lactzu cachiquin
hasta chalh c-Cesarea.

9

Jesus tasiyuy, chu tachihuindn Saulo
(Hechos 22:6-16; 26:12-18)

1 C-Jerusalén yama Saulo ni xtaxlajanima lantla xmakaklhakoy lantla namaknikoy
huanti xlipahuankoy Quimpuchinacan Jesus. Hasta alh tachihuindn xapuxcu pali, 2 chu
squinilh litldn pi camaxquica limapaksin, chu catzoknica, cafirmartlahuanica mactum
capsnat huantu namacamastay c-xpukalhtahuakacan judfos c-xacachiquin Damasco
laquimpi tlan naputzakoy, chu naxuataxtukoy xlipacs chixcuhuin, chu lacchajan huanti
xlitzaksamakg yuma xasasti latdmat tu xlaclhcahuilinit Jests, chu tachin naliminkoy
hasta c-Jerusalén. 3 Pacs matldnilh, chu tédcaxli alh, huampi lantla xama c-tiji,
xchatilhaya c-Damasco, caj xamaktum minchd aktum tlanca xkakanat c-akapun, chu
lip macaxkakananikolh c-xtuntamacni antani xmima. 4 Saulo tilicasnokli, chu lhkan
tamacha catiyatna, na acxnj tuncan kaxmatli pi chuna huanica: “Saulo, Saulo, ;tdhuan
quintalatlahuaya?”

5 Saulo kalhasquininalh: “Tlati, ; ti huix huanti quixakatlipat?” Yama huanti cxakatlj-
ma chung hudnilh: “Quit Jesus huanti huix sitziniya, chu talatlahuaya. ; Tu luhua tuhua
mimpalacata lantla lactayapaxtoka tu lhtucustalanimdn? ¢ Lacapala cataqui, chu cachipi
c-Damasco, chu antd nahuanicana tu militldhuat.”

7 Chanchu chixcuhuin ti xtaamakg, caj lhpipak lakolh, sampi na kaxmatkolh yama
tachihuin, huampi ni ucxilhkolh huanti xchihuinama. 8 Saulo lacatzucu tziculh tayay,
chu mapajlacquilh xlakastapu, huampi ni lay lacahudnalh sampi lakatzin tihua. Huata
huanti xtaminkoy pakachipalenkolh hasta c-Damasco. 9 Antd tamakéxtakli aktutu
quilhtamacd ni lay xlacahuanan, na nj pala xuayama, chu nj xkotnama.

10 C-Damasco xui chatum chixct huanti xlipahudn Jests, x4 xuanicdn Ananias.
Quimpuchinacan Jesus tasiyunilh, chu chund hudnilh: “jAnanfas!” XIa kalhtinalh:
“Quimpuching, ucui pala td quililaya.”

11 Quimpuchinacdn chung huanilh: “Lacapala catdcaxti, capit c-tlancati antani
litapacuhuiy Derecha. Cakalhasquininanti xani ya xchic Judas, antd huf chatum chixca
xala c-Tarso huanicdn Saulo. Yuma chixcd lanchiyd tlahuama oracién, 12 sampi quit
climalacahuaninit c-xtalakapalajuan pi laktanuchd chatum chixc ti huanicdn Anantas,
chu x4 liacchipalh xmacan laquimpi tlan nalacahuanampalay.”

13 Acxni chungd kaxmatkolh yuma tachihuin, Ananfas chund kalhtilh: “Quimpuchina,
quit ni clakamputin tama chixct, sampi lhuhua huanti quilitachihuinanittd lantla xla
mapatinikoy huanti lipahuankoyén c-Jerusalén. 14 Xahuachi ccatziyahu pi minit unu
c-Damasco laquimpi nachipakoy xlipacs huanti lakataquilhputakoyan laquimpi tachin
nalenkoy c-Jerusalén, sampi hua xanapuxcun palijni chund maxquikonit limapaksin.”

15 Huampi Jesus hudnilh: “Huix catlahua huantu quit climapaksiman, sampi quit
clacsacnit tama chixct laquimpi naquilichihuinan c-xlacatincan xlipacs huanti ni judios
huanti xala caxanicahua alacatanuj tiyat, xahua c-xlacatincan lactlanca mapaksinanin,
chu na chung naquilichihuinan c-xlacatincan israelitas. 16 Xahuachi quit nacmasiyuniy
pi xlacasquinca lhuhua huantu nalimapatinicdn caj quimpalacata.” 17 Ananias tldhualh
huantu limapéksilh Jesus, chu alh antani xuf Saulo. Acxni chalh, tdnulh c-chiqui, x14
liacchipalh xmacén, chu chuna huanilh:

—Tala Saulo, hua Quimpuchinacan Jests huanti tasiyunin c-tiji acxni yunu xtdmpat,
xl4 quimacamima laquimpi huix tlan nalacahuanampalaya, chu nakalhiya xlitlihuaka
Espiritu Santo.

18 Acxni tuncdn makcatzilh Saulo pi lacatactalh huantu xlacahuaca, chu tlan lacahua-
nampd, chu tuncan takmuanulh. 1° Acxni chu takmunukolh x14 paxdhualh, hudyalh, chu
kalhilh litlihuaka, chu antd tatamakaxtakkolh c-Damasco huanti aya xcanajlanikoy Jesus.

Saulo tzucuy lichihuindn Jesus c-Damasco

20 Ni limakas quilhtamacy Saulo alh c-akatunu xpukalhtahuakacan judios, chu antd
tziculh akchihuindn, xuanikoy tachixcuhuitat pi Jests xlicana hua xCam Dios huanti
naquincalakmaxtuydn. 2! Xlilhuhua huant xkaxmatnimakg lhpipak xlilacahuankoy, chu
chung xlahuanikoy:

—;Ta hua yuma chixcd ti huanicdn Saulo, huanti xputzastalatlahuankoy huanti
xlakataquilhputakoy Jests? Chu na hua litum tamd huanti xminit yund c-Damasco
laquimpi nachipakoy, chu tachin nalenkoy c-Jerusalén, chu namacamastakoy c-
xlacatincan xanapuxcun palijni.

22Huampi Saulo ni xquilhpecudn huata cax xtahuixcaniy lantla x14 kalhtum xuan, chu
xmaluloka pi xlicana hua yuma Jesus, luhua hua Cristo maakaputaxtind, hasta lhuhua
judios huanti xuilakg c-Damasco nialh xcatzikoy tu nalikalhtikoy.

Saulo tzalanikoy judios huanti xmakniputunkoy

23 Chanchu pi titdxtulh makas quilhtamacy, pus makapitzin judios lilacchihuinankolh,
chu acxtum licatzikolh pi namaknikoy Saulo, 24 huampi x14 tuncan catzilh. Tantacy,
chu tantascaca xmakskalamakg c-xamalaccha huantu xkalhiy tlanca patzaps huantu
cstilimpacanit yama cachiquin, chu antani pacs xlactaxtucdn, laquimpi pala anta
natzalaputin Saulo namaknikoy. 25 Huampi aktum tzisni yama huanti xlipahuankoy
Jesus maktayakolh Saulo laquimpi tlan natzalay, mujukolh c-paktum tlanca pakxu,
chu antd pulacmaactikolh c-tlanca xapatzaps cachiquin, huampi antani nit{ naucxilha.
Chuni chu tlan tzélalh Saulo.

Saulo chan c-Jerusalén

26 Acxnj Saulo chalh c-Jerusalén, xld xpuhuadn nalakankoy xtacanajlanin, huampi
huata xlacdn caj xpecuanikoy, sampi ni xcanajlakoy pala Saulo xlicana na aya xlipahuan
Jesus. 27 Huata Bernabé taalh c-xlacatincan apdstoles laquimpi xlacdn nalakapaskoy. X1a
litachihujnankolh tu xakspulanit Saulo lantla tasiytinilh Quimpuchinacan c-tiji antani
xtlahuama, chu lantla limapaksilh huantu x14 natlahuay, chu na litachihuinankolh lantla
Saulo ni caj xquilhpecuan xliakchihuinanit c-Damasco xtachihuin Jesus. 26 Cumu xlacan
canajlakolh xtachihuin Bernabé, antd chd tatamakaxtakkolh Saulo, chu lacxtum xtalat-
apulikoy apéstoles, chu x1a ni xquilhpecuan, huata luhua tancs xlichihuindn xtachihuin
Jesus anté c-Jerusalén. 2° Chu pi tlan xchihuindn xatachihuin griego, x14 xlixakatlikoy
xtachihuin Jests yama judios huanti griego xtachihuincén, chu lakachunin hasta
xtalahuanikoy lantla xlitzaksakolh xmacanajliputunkoy. Huampi yama judios huanti
griego xtachihuincan, ni xmatlanikoy huantu x14a xlixakatlikoy, huata litachihuinilikolh
namaknikoy. 30 Huampi makapitzin xtacanajlanin catzikolh huantu xlacapastacnicanit
Saulo, xlacan huanikolh pi catzdlalh, chu lenkolh c-xacachiquin Cesarea, antd chu
timalakachakolh nadn c-xacachiquin Tarso.

31 Chund alh quilhtamacy, chu yama huanti xlipahuankoy Jesus xala c-xatiyat Judea,
Galilea, chu Samaria, nialh ti xputzastalamakg, chu luhua anan tatancsni aktziyaj xla-
makg. Chali chali xtalhuhuimakg huanti tzucukolh lipahuankoy Jesus, pacs xputzamaké
lantla namakapaxuhuakoy Dios c-xlatamatcan, chu xtatlihuaklhmaké c-xtacanajlacan
sampi hua Espiritu Santo luhua xmaktayakoy.

Pedro mgpacsay chatum chixcu hugnti xuanicdn Eneas
32 Maktum acxni Pedro xlakapaxialhnantlahuankoy huanti xlipahuankoy Jesus
canjhuga c-lactzu cachiquin, xla lakankolh yama huanti xuilachd c-xacachiquin Lida.
33 Antd manoklhuchd chatum chixcd xuanican Eneas, aya xlema xliaktzayan cata lantla

xketama c-putama, sampi cumu xanin xuanit c-xnujut xluntuhuanankonit, chu ni lay
xtlahudn. 34 Chanchu huénilh Pedro:

—Eneas, hua Jesucristo lanchiyuj tuncdn camapacsan, chu quit climapaksiyan pi
lacapala cataqui, na casmili, chu camaqui mixticat.

Yama Eneas lacapalaj tuncan tdyalh. 35 Lhuhua huanti xuilakg c-Lida, chu antd
yama capuscan huanicdn Sardn, acxni ucxilhkolh yuma luntu lantla chi xapacsni lama,
lipahuankolh Quimpuchinacén.

Dorcas lakastakuandn calinin

36 Lacatzu c-Lida xui aktum actzu cachiquin xuanican Jope, antd chu xlama chatum
puscat huanti na luhua xlipahuanjttd Jesus, xld xuanicén Tabita (c-xatachihuin griego
xuanicdn Dorcas). Yuma puscat tlan xcatziy, chu ankalhin xmaktayakoy laklimaxkanin,
chu luhua xlakalhamankoy. 37 Acxni yama quilhtamacy Dorcas chipalh tajatat, chu
lacapala nilh. Acxni cht paxikoca la xlismanikonit judios, malakpalinica, chu lenca c-
xliquilhmactuy chiqui, chu antd chd mamica. 3% Yama canajlanin catzikolh pi c-Lida
xminit Pedro, xlacan malakachakolh chatuy chixcuhuin laquimpi nahuanikoy pi tuncédn
camilh c-Jope, chu ni camakapalalh.

39 Acxni lakchankolh, Pedro lacapala taminkolh. Acxni chu chankolh c-Jope, tuncan
lenca c-chiqui antani xmachd yama nin. Acxni tdnulh Pedro, lhuhua puhuaninin
lacchajén litamakstokkolh, pacs xlaktasamakd, lantla masiyunikolh xlhakatcan huantu
Dorcas xtaquikonit acxnj x14 xlamajcu. 40 Huata x4 limapaksikolh pi pacs cataxtukolh,
alistalh chd lakatatzokdstalh Pedro yama nin, chu tziculh tlahuay oracién. Alistalh
xakatlilh yama nin, chu chung huénilh:

—iTabita, lacapala cataqui!

Yama puscat lakastakudnalh, lacahudnalh, chu ucxilhli Pedro, takxpdquilh. 4! X1a
pakachipalh, chu ydhualh. Alistalh chd tasanikolh xlipacs canajlanin, xahua puhuaninin
lacchajan laquimpi naucxilhkoy Dorcas xastacnd. 42 Yuma tlanca licacni tatlahu
huantu tldhualh Pedro, xlicatlanca c-Jope catzica, chu lhuhua huanti lipahuankolh
Quimpuchinacan Jesus. 43 Pedro ni lacapala alh, huata antd tamakéxtakli c-Jope, chu
xlaktuncuhuiy c-xchic chatum chixcd xuanicdn Simén huanti xliscuja xmamasakoy
xmakxuhua catuhua takalhin.

10

Pedro an c-xchic chatum xapuxcu tropg xuanicdn Cornelio

1 Lacatzy c-Jope xui aktum cachiquin xuanicdn Cesarea. Antd xui chatum sol-
dado xuanicdn Cornelio. Yuma chixcu capitdn xuanit, sampi hud xpuxcunanikoy
yama kamputum tropa xala c-Roma huantu xuanicdn Italiana. 2 Hua yuma chixcu,
masqui ni judio xuanit, huampi x14, chu xlipacs ti xala c-xchic luhua xlipahuankoy
Dios, chu xlitzaksamak¢ lantla nalilakachixcuhuikoy c-xlatamatcan. XI14 luhua tlan
xcatziy, chu ankalhin xmaktayakoy limaxkanin judios huanti nitd xkalhikoy huantu
namaclacasquinkoy, xahuachi ankalhin xtlahuaniy xoracién Dios. 3 Maktum, max cumu
camaktutu hora xuanit, luhua acxni xl4 xtlahuama oracidn, tancs ucxilhli acxni lak-
tanuchd chatum xangel Dios antani xl4 xtlahuama oracién, chu chund xakatlilh, huénilh:
“iCornelio!” * Cornelio luhua pécualh acxni xakatlilh angel, chu luhua cacs lacanilh,
alistalh chund kalhasquilh: “Quimpuchind, ucui pala td huix quililaya.” Huata dngel
chung kélhtilh: “Dios luhua matlaninit lantla huix squiniya, chu na luhua lakatiy lantla
huix maktayakoya yama laklimaxkanin huanti nitd kalhikoy huantu maclacasquinkoy.
5 Hug xpalacata limapaksiydn pi camalakachak$ chatuy chixcuhuin c-xacachiquin Jope
laquimpi naquitiyakoy chatum chixcd huanti huanican Simén, na Pedro xlitipatuy
xtucuhuini. ¢ Antd xl4 makui c-xchic chatum chixct huanti na huanican Simén, yuma
chixcd hug luhua xtasctjut tlahuanit lantla mamasakoy xmakxuhua catuhua takalhin,
chu antd yé xchic lacatzi c-xquilhtun takayahuand. Pus hud chd tama Simén Pedro
nacahuaniydn huantu huixin militlahuatcan.”

7 Acxnj aya alh dngel huanti tachihuinalh Cornelio, x14 tasanilh chatuy cscujnin, chu
chatum soldado huanti na luhua tlan xtapuhudn xuanit, chu luhua xlipahudn Dios.
8 Acxnj pacsa xlixakatlikonit huantu x14 ucxilhli acxni malacahuanica, malakachakolh
c-Jope.

9-10 Lichali max pala catastinut xuanit, yama chixcuhuin aya xtalacatzuhuimaké
c-Jope huampi antacd c-tiji xlatilhakoy, na luhua huatiyd yama hora acxni Pedro
tziculh makcatziy pi tzincsma. Xlimakua xcaxtlahuanimaca xlihuat xld tahuédcalh
c-xakstin chiqui, sampi yama chiqui xaaksticemento xuanit, chu antd chd tzdculh
tlahuay xoracién. Huampi tlak lihuacd xtzincsma, chu caj ucu xudyalh xmakcatziy,
caj xamaktum acxni lakapalajudnalh. 1! Ucxilhli pi taldcquilh akapun, chu tzdculh
taactayachi paktum tlanca lhdkat, xtachinit pacs chastutati. 12 Antd chy yama c-
paktlanca lhdkat xtajumak¢ tipalhuhua takalhin huantu xlihuanikocén judios pala
nahuakoy, lhuhua huantu xatantukantati, chu huantu caj taxuatankoy catiyatna, chu na
huantu koskoy caunin. 13 Acxnitiya kdxmatli pi chund huanica: “Pedro, lacapala camakni
masqui catuhua yuma takalhin, chu calihudyanti.”

14 Pedro kalhtinalh: “Quimpuchinacan, ni chungd cahuanti, ni cactilihudyalh, sampi
quit ni pala maktum cahuay catuhua nd yuma ni liucxilhputu takalhin huantu naclixca-
jualay, chu huantu quincalihuanicanan quin judios pala nacuayahu.” 1> Huampi yama
huanti xchihuinama huanipa: “;Xlipacs huantu Dios huanjt pi ni namaxcajualiyan, chu
xl4 matlaninit, huix ni lixcajnit calimaxtu!”

16 Maktutu chund limalacahuanica Pedro pi limaakatzankamaca camdknilh, chu
calihudyalh yama takalhinin, alistalh chd yama paktlanca lhdkat tatalhmanipd c-akapun.
17 Chanchu Pedro, xlimakua xmacpuhuama xpalacata yuma tu xlimalacahuanicanit c-
xcatalakapalajudn, chu xpuhuama xatd huamputin, luhua acxnitiyd chinkolh yama
chixcuhuin ti xmalakachakonit Cornelio, sampi c-tiji xkalhasquininantilhakoy xan{ ya
xchic Simdn. 18 Acxnj antd chinkolh, tayakolh c-malaccha, chu kalhasquininankolh lapi
xlicana antd xmakuj chatum chixcd huantj xuanicdn Simén, chu na xlimapacuhuicén
Pedro.

19-20 Huampj c-xakstin chiqui Pedro chunacu xlacapastacma xatt luhua xuaniputin
yama talacahudn huantu xlimalakapalajuicanit, chu Espiritu Santo chund hudnilh:
“Caakputhuanti, lacapala catacta, sampi kalhatutu chixcuhuin minkonitan putzakoydn.
Huix ni timacpuhuana, huata tuncan castalanikg antani xlacan nalenkoydn, sampi quit
cmalakachakonit naminkoy.” 2! Pedro lacapala tdactalh catutzy, chu lakminkolh yama
kalhatutu chixcuhuin huanti xmacaminkonit Cornelio, chu chund huanikolh:

—Quit yama chixct huanti huixin putzapdtit. ;Xatt quililaktanitantit?

22 Xlacan kalhtinankolh:

—Quin hud quincamalacscujumdn chatum capitdn huanti huanican Cornelio. Tama
chixcd luhua tlan catziy, xl4 masqui ni judio litzaksama laquimpi namakantaxtiy c-
xlatdmat xlimapaksin Dios, chu xlipacs judios xala c-Cesarea luhua paxquikoy. Kotana
max pala camaktutu hora acxnj x14 xtlahuama xoracién, tasiyunilh chatum angel, chu
huénilh pi mat namatasaninanan laquimpi huix napina c-xchic, chu lihuana akstitum
natachihuinana laquimpi naakataksa huantu huix nahuaniya.

23 Pedro likalhtikolh pi nataankoy huampi huanikolh pi antéd catamakaxtakkolh yama
tzisni. Lichali tzisa tacaxkolh c-Jope, chu Pedro stalanikolh yama xlacscujnin Cornelio,
chu na taankolh makapitzin canajlanin xala c-Jope. 24 Huampi hasta lichalicd chankolh
c-Cesarea. Cornelio xkalhkalhimakd, chu na xmamacxtumikonit xlinataldn, xahua
lactalipahu xamigos laquimpi nalakapaskoy Pedro. 25 Acxni chalh c-xchic Cornelio,
xl4 tuncan taxtuchi, milh paxtokkoy laquimpi namakamaklhtinankoy, huampi acxni
ldkchilh Pedro, lakatatzokéstalh c-xlacatin laquimpi nalakataquilhputay. 26 Huampi
Pedro tuncén yahualh, chu chung huénilh:

—Catlahua litlan nj caquilakatatzokosta, sampi quit ni Dios, quit na caj chatum chixcd
lantla huix.

27 Cornelio tdyalh, chu chund chd xkalhchihuinantilhakoy acxni tanukochd c-
xpulacni chiqui antani macxtum xuilaké amakapitzin lilhuhua huanti xtamacxtu-
mikonit. 28 Pedro chund huanikolh:

—Quit ni pala maktum caanjt lakatayakoy c-xchiccan yamd huanti ni judios, sampi
la huixin catziyatit hua xlimapaksincan judios ni quincamaxquiydn talacasquin pi
naccatatalakxtumiyahu, sampi mat clixcajualatayayahu; huampi hua chd pi luhua man
29 pus hud xpalacata quit lacapalaj tuncan ccalakmin acxni huixin quimatasaninantit,
chu ni pala tzint cpuhua, usuchi xacud pala ni cactimilh. Huampi luhua xtlahuatit litldn
xquihuanttit, ;xatu quililayatit, quimatasaninanitantit naccalakminan?

30 Chanchu Cornelio chung kalhtilh:

—Aktatita quilhtamacy, max pala na chuj litum pala camaktutu hora xuanit acxni
quit clismaninit ctlahuay quioracidn, quit xactlahuama quioracién und c-quinchic,
caj xamaktum quintasiytinilh chatum chixct, huampi luhua slipua xkalhiy xlhakat.
31Chuna quihudnilh: ‘jCornelio! Dios luhua matlaninit lantla huix squiniya c-mioracién,
chu na luhua lakatiy lantla huix maktayakoya yama laklimaxkanin huanti nitd kalhikoy
huantu maclacasquinkoy. 32 Hud xpalacata climapaksiyan pi camacapink$ makapitzin
milacscujni c-xacachiquin Jope laquimpi nakalhasquininankoy xani makuj Simén huanti
na limapacuhuicdn Pedro, antd xl4 makui c-xchic chatum chixcd huanti na huanician
Simén, yuma chixcd hud luhua xtasctjut tlahuanit lantla mamasay xmakxuhua catuhua
takalhin, chu antd ya xchic lacatzu c-xquilhtun takayahuand. Pus hud chd tama Simén
Pedro nacahuaniydn huantu huixin militlahuatcan.” 33 Acxni chund quihuanikolh, quit
tuncan cmacankochd quilacscujni huanti naputzakoyan, chu nataminkoyan, chu quit
luhua cpaxuhuay pi huix na tuncan quincalakta unt c-quinchic. Chu clacasquinahu huix
xquincahuani huantu quin quilitlahuatcdn, sampi luhua ccatziyahu pi hua Dios chun4 li-
mapaksinitan, xahuachi quit lanchd luhua aktuma ctlahuanitahu quintalacapastacnican
c-xlacatin Dios.

Pedro akchihuindn c-xchic Cornelio

34 Chanchu tzuiculh chihuindn Pedro, chu chund huanikolh:

—Hasta lanchujcd quit cakataksma pi Dios ni caj lacsacpaxquindn, chu ni caj
xman hug lakalhamankoy huanti judios, 35 huata xl4 na lakalhamankoy caxaticahua
tachixcuhuitat huanti c-xlicatlanca catuxdhuat lipahuankoy, chu tlan lemak$ xta-
puhuancdn. 3¢ Huixin max catziyatit lantla Dios timalacnunikolh xalakmakan quinatlat-
na israelitas pi naquincamacaminiydn chatum xtalacsacnj huanti naquincamaxquiyan
tapaxuhudn, chu tatancsni c-quilatamatcan, chu c-xlacatin Dios; pus hua Jesucristo
huanti chungd xmalacnunitanchd, sampi xlicana pi hua tama Quimpuchinacén xlipacs
quin ti nalipahuanahu. 37 Huixin stalanca catziydtit huantu kantaxtunit c-xtiyatcan
judios, limacatzucunit c-Galilea acxni Juan Bautista tzticulh liakchihuinanikoy tachix-
cuhuitat pi xlacasquinca xuanit pi calakmakankolh xalixcajnit xtalacapastacnicdn, chu
catakmunukolh. 38 Huixin max na catziyatit xpalacata Jests xala c-Nazaret, lantla
alistalh, acxni takmdnulh, Dios lixajmakanilh xlitlihuaka Espiritu Santo, chu chuna
xla tlahuanikolh tlanca litlan Thuhua tachixcuhujitat, sampi pacs mapacsakolh huanti
xtatatlakoy, chu huanti xmaxcahualinikonit xtalacapastacnican akskahuini. 3°Quin tlan
cmalulokahu pi xlicana x14 tlahuakonit lactlanca tasctjut, sampi quit xactalapulayahu c-
xatiyat Judea, chu c-Jerusalén. Huixin na catziyatit lantla antd pakaxtokohuacaca c-cruz,
chu maknica, 40 huampi caj lituxama Dios malakastakudnilh calinin, laquimpi naquinca-
masiyuniyan pi xlicana xastacnd lama. 41 Huampi ni xlipacs tachixcuhuitat tasiyunikolh,
caj xman quin huanti x4 xquincalacsacnitdn Dios laquimpi quin nacmalulokahu pi
xlicana Dios malakastakudnilh calinin; chu laquimpi ni caj nacmacpuhuanachahu
xl4 hasta luhua man quincatahuayampaldn, chu ctalulokui pi Jesds lama xastacna.
42 Alistalh chd quincalimapaksin pi cacahu c-xlipacs cachiquinin laquimpi limacaxtum
nacliakchihuinanahu pi Dios limaxtunit Jesis yamd chatum tlanca juez huanti acxni

nalakchdn quilhtamacd namaxokonikoy xtalakalhincdn xlipacs tachixcuhuitat huanti
masqui stacnankoycu nahudn, usuchi huanti aya nikonit nahudn. 43 Xlipacs xalakmakan
profetas tancs xlichihuinankonjtanchd xlatamat Jesus acxni huankonit pi xlipacs huanti
nalipahuankoy la xlakmaxtunacén xl4 namatzankananikoy xlipacs xtalakalhincan.

Hugnti ni judios makamaklhtinankoy xlitlihuaka Espiritu Santo

44 Chunacu xchihuinama Pedro acxni caj xamaktum tactachi Espiritu Santo c-
xokspuncdn chatunu chatunu huanti macxtum xuilakd, xkaxmatnimakg xtachihuin
Pablo. 45 Yuma canajlanin judios xala c-Jope huanti xtaminkonit Pedro, luhua cacs
lacahuankolh, chu ni lay xakatakskoy xatd xpalacata na xmaxquimakoca xlitlihuaka
Espiritu Santo yama huanti ni judios xuankonijt. 46 Huampi xcanajlakoy pi hua xlak-
minkonit Espiritu Santo sampi xkaxmatmakg lantla xlacan xlichihuinamakg tipalhuhua
tanuj tachihuin, chu xpaxcatcatzinimakg Dios huantu tlahuanit. 47 Pedro huanikolh:

—Yuma chixcuhuin maklhtinankonit xlitlihuaka Espiritu Santo na chung la maklhti-
nanjtahu quin. ;Ti cahud naquincalihuaniydn pala chd na naakmunukoyahu?

48 Puschi Pedro mapaksinalh pi caakmunukoca c-xtucuhuini Jesucristo. Alistalh chu
Cornelio, xahua amakapitzin huanikolh Pedro pi catatamakaxtakkolh masqui ni makas
quilhtamacdg.

11

Pedro lihuanicdn pi lakapaxialhnankoy hugnti ni judios

1 Xlipacs judios huanti xlipahuankonit Jesus xala c-Jerusalén, xahua apdstoles, li-
takalhchihuinankoca pi yama huanti ni judios, xlacdn na aya xmakamaklhtinankonit
xtachihuin Dios. 2 Huampi acxni Pedro chalh c-Jerusalén, makapitzin judios tzucukolh
lihuanikoy, 3 chu chund huanikolh:

—; Tt xpalacata litatalakxtupikd yama huanti ni judios, lakapaxialhnanké c-xchiccén,
chu hasta lacxtum tahuayanké?

4 Entonces Pedro tzuculh litakalhchihuinankoy huantu xld xakspulanit, lacatzucu
malacatancsanikolh, chu chund huanikolh:

5 —Acxni quit xacuilachd c-Jope, maktum acxnj xactlahuama quioracién, caj xam-
aktum quimalacahuanica c-quintalakapalajudn, chu cicxilhli paktum xtachung tlanca
lhékat xtactamachi c-akapin, xtastonknit, pacs xtachinit c-xchastunin, chu hasta anta
tancs xquilakchima antani xacya. ¢ Acxni luhua lihuana clakldcalh, ctcxilhli xatd anta
xtajuma: anta xtajumak¢ tipalhuhua animalhna, xui huantu xala caquihuin, xahua
lhuhua huantu taxuatankoy catiyatna, chu xlipacs yama takalhin huantu koskoy caunin,
chu huantu quincalihuanicanan quin judios pala nahuayahu. 7 Na acxnitiyd ckdxmatli
pi chund quihuanica: ‘Pedro, lacapala camakni masqui catuhua yuma takalhin, chu
calihudyanti.” 8 Huampi quit chung ckélhtilh: ‘Quimpuchinacan, ni chund cahuanti, ni
cactilihudyalh, sampi quit ni pala maktum cahuay catuhua lixcajnit takalhin nd yuma
huantu naclixcajualay, chu huantu quincalihuanicandn quin judios pala nacuayahu.’
9 Huampi yama huanti xchihuinamachd c-akapun chund quihuanipa: ‘Xlipacs huantu
Dios huanit pi ni namaxcajualiyan, chu x4 matlaninit nahuaya, ni chund lixcajnit
calimaxtu.” 10 Yuma tu cuanimdn, maktutu chund quilimalacahuanica, alistalh chu
yama paktlanca lhakat, chu xlipacs huantu antd xtajuma tatalhméanilh c-akapun. 11 Quit
luhua cacs xacui, xaclacapastacma xatu cahud xuaniputin huantu xacucxilhnit sampi
ni lay xacakataksa, acxni chinkolh kalhatutu chixcuhuin antani xacmakui, xlacan anta
xmacaminkocanitanchd c-xacachiquin Cesarea laquimpi naquimputzakoy. 12 Chanchu
Espiritu Santo quimapuhudnilh pi cactaankolh yama chixcuhuin, chu na quintaankolh
kalhachaxan nataldn xala c-Jope. Acxni antd cchahu ctanuhu c-xchic chatum chixcu.
13 Quincalitakalhchihuindn lantla xtasiyuninit chatum dngel c-xchic acxni x14 xtlahua-
ma xoracién, chu chund hudnilh: ‘Camalakachakd c-xacachiquin Jope makapitzin
chixcuhuin huanti naankoy huanikoy chatum chixct huanti huanican Simén, chu na

limapacuhujcdn Pedro, laquimpi namindn catakalhchihuinandn, 4 laquimpi x14 hud
nahuaniydn huantu luhua militlahuatcdn laquimpi nalaktaxtuya huix, chu xlipacs
huanti xala c-minchic.” 15 Pus quit cajcu xactzucunit litakalhchihuinankoy xtachihuin
Jesus acxni milh Espiritu Santo c-xokspuncan xtachund lantla acxni quin xapulana
timaklhtinahu. 16 Acxni tuncan quit clacapdstacli yama tachihuin huantu quincahuanin
Quimpuchinacan Jesus: ‘Huixin catziydtit piJuan Bautista caj chuchut x14 liakmundnalh,
huampi namin quilhtamacd acxni xlipacs huixin nalitakmunuydatit Espiritu Santo.’
17 Pus luhua lihuana calacapastéctit yuma tachihuin huantu naccahuaniydn: Hua palapi
hua Dios huanti quincamaxquin Espiritu Santo laquimpi xaliankalhin namalanan c-
quilatamatcédn acxni quin canajlanihu, chu lipahuahu Jests, chu xla na chuna maxqui-
makd yama huanti ni judios, ;xatd quit quilakasj pala naclihuaniy Dios huantu xla
tlahuama und catuxdhuat?

18 Acxni chu kaxmatkolh xtachihuin Pedro, yama natalanin xala c-Jerusalén huantu
xlihuanikonit tu xtlahuanit c-xlakstipancdn huanti ni judios, nialh pala chatum xatd
huénilh, huata caj tzucukolh paxcatcatzinikoy Dios, chu chund huankolh:

—Pus catziyahu chu pi Dios na maxquikonit quilhtamact yama huanti nj judios pi
natalacatzuhuinikoy laquimpi xla namatzankananikoy xtalakalhincdn, chu chun4 tlan
nakalhikoy yama latdmat huantu niucxni laksputa c-akapun.

Antd c-xacachiquin Antioquia na lhuhua huanti ni judios lipghuankoy Jestis

19'Yama huanti tzalakolh c-Jerusalén caj xpalacata tasokalin tu tziculh alistalh acxni
xmaknicanit Esteban, lhuhua ti xlipahuankoy Jests chankolh c-xacachiquin Fenicia,
Chipre, chu Antioquia, chu antd tzucukolh liakchihuinankoy xtachihuin Jests tu mastay
laktaxtut, huampi xman hua c-xlakstipancan huanti judios, sampi ni xlipacs tachix-
cuhuitat xlitakalhchihuinancén. 20 Huampi makapitzin natalanin xala c-Chipre, chu
Cirene chinkolh c-xacachiquin Antioquia, chu xlacan tzucukolh lixakatlikoy xtachihuin
Jesus yama huanti nj judios, chu lantla xla malacnunikoy namaakaputaxtikoy catihua
huanti nalipahuankoy. 2! Na xkalhikoy xtamaktay Quimpuchinacan; luhua lhuhua cha
talakaspittayakolh ticanajlanikolh Quimpuchinacdn. 22 Chanchu natalanin ti xuilakg
c-Jerusalén catzikolh huantu xakspulama c-Antioquia, chu malakachakolh Bernabé
laquimpi namaktayakoy. 23 Acxni chalh Bernabé, lipecua paxtihualh acxni ticxilhlj huan-
tu Dios xtlahuanit c-xlakstipancan yama natalanin xala c-Antioquia. X14 stacyahuakolh
xlipacscan pi masqui lhuhua tu nitlan caaokspulakolh, ni cataxlajuanikolh lantla xlipacs
xnacucén nalipahuankoy Quimpuchinacan Jests. 2% Bernabé luhua tlan xcatziy, chu
akstitum xlipahuan Dios, chu luhua lacatancs xtasiyuy c-xlatdmat pi Espiritu Santo
xmaktayay huantu x4 xtlahuay, xahuachi acxnj x14 xtakalhchihuinankoy tachixcuhui-
tat, lhuhua ti xmaakataksnikoy lantla nalipahuankoy Quimpuchinacan Jesus.

25Nj limakas quilhtamact Bernabé alh putzay Saulo c-Tarso. Acxni chd mandklhulh
hudnilh pi catdalh c-Antioqufa. 26 Luhua aktum cata chu antd latamakolh, xmasiyumaké
xtachihuin Jesuds c-xlakstipancan yama lhuhua huanti xlipahuankoy. Na antd chd c-
Antioquia tzuctcaj calimapacuhujcan “cristianos” huanti xlipahuankoy Cristo.

27 Antacu unu c-Antioquia xlamaké Bernabé, chu Saulo acxni chinkolh makapitzin
profetas huanti xminkonitanchd c-Jerusalén. 28 Maktum acxni xlipacs canajlanin xta-
macxtumjkonit c-siculan, chatum profeta huanti xuanicdn Agabo tayalh c-xlacatincdn,
chu alimacatzinikolh pi xtalacatzuhuima quilhtamacy acxnj nalay tlanca tatzincstat
lantla xlicatlanca c-xatiyat Israel, sampi Espiritu Santo xmaacxcatzininit pi chuna
nalay. Xlicana pi chung kantdxtulh sampi acxni xui limapaksina Claudio lalh yuma
tlanca tatzincstat. 29 Acxni kaxmatkolh huantu chihuinalh profeta Agabo, yama
canajlanin xala c-Antioquia luhua lacxtum licatzikolh pi namastokkoy acatzunin hua
lantla xtapaxuhuan chatunu laquimpi namaktayakoy yama xnatalanincan huanti na
xlipahuankoy Jesus xala c-Judea. 30 Chunach{ tlahuakolh, chu alistalh Bernabé, chu Saulo

limaxtukoca pi hud nalenkoy yama actzu tamaktay huantu xmaakstokkonit, chu hua
namacamaxquikoy yama puxcunanin lakkolin xala c-Judea.

12

Rey Herodes mamakninindn Santiago, chu mamanunindn c-pulachin Pedro

1 Yama quilhtamacu rey Herodes tzucupaj sitzinikoy, chu talatlahuakoy makapitzin
huanti xlipahuankoy Jestds. 2 Machipinalh Santiago xtala Juan, chu mapaksinalh
pi camaknica. 3 Cumu xld ucxilhli pi judios luhua lakatikolh huantu tldhualh, pus
huata na machipinalh Pedro, huampi cumu luhua acxnj yama quilhtamacd xlakchanit
lantla taxtuy xpascuajcan judios xla takspuntzalin, acxni xlipacs xuakoy caxtalanchu
huantu nitd kalhiy levadura, 4 xatldn caj matamacanuninalh c-pulachin laquimpi acxni
naakasputa pascua, tlan namakalhapaliy c-xlacatincan xlipacs tachixcuhuitat. Acxni
cht tamacanuca c-pulachin limapaksinalh pi camaktakalhkolh kalhacuchaxan soldados.
5 Xlimakua Pedro chung xtanuma c-pulachin, kamputum canajlanin c-Jerusalén, xlacan
nj andn xjaxat lantla xtlahuamakg xoracioncan pi nitu caldnilh c-pulachin.

Dios lakmgaxtuy Pedro c-pulachin

6 Huatiya yuma tzisni lichali nacaxkakay acxni rey Herodes namakalhapaliy c-
xlacatincan xlipacs tachixcuhuitat, Pedro tlan clhtatama masqui hasta kantuy cadena
xlichjhuilicanit, chu chatuy tropa xpaxtuhuilakd, chu amakapitzin antd xmaktakalh-
namakg c-xlacan xamalaccha pulachin. 7 Nimpala tzing ti xlicatziy caj xalan lantla
ilam tanukochd xkakanat c-pulachin! Quimpuchinacan Dios xmalakachanit chatum
angel, yama angel tapatoklhli Pedro, mastacnilh, chu chuna hudnilh: “jLacapala
cataqui!” Pedro tuncan tdyalh, chu yama cadenas huantu xlichihuilicanit xacstu tzdculh
tamakuaskoy hasta catiyatna. & Yama angel chund huanipd: “Lacapala calhakdnanti,
catatunu mintatunu, chu camactahuaca xala c-xkalhni milhakat, chu lacapala caquis-
talani.”

9 Pedro tzuculh stalaniy dngel, huampi x14 ni xcatziy hua lapi luhua xlicana huantu
xakspulama, sampi x14 xpuhudn pi caj lakapalajuanama. 1 Huampi tilacatzalakolh huan-
tu xapulana xyd mdlaccha, chu champalakolh xljaktuy antani na xmaktakalhnamakg
soldados. Alistalh chankolh c-xatlanca malaccha xla licdn antani lactaxtucan c-tiji, x14
man tzuculh talacquiy xacstu, chu taxtukochd c-tlancati. Akchd tlahuankolh, chu yama
angel antd makaxtakli Pedro.

11 Hasta antacu luhua lihuana akataksli Pedro pi xlicana huantu xucxilhma, chu nitd
caj xmanixnama. Entonces acstutzdculh chihuindn, chu chung hua: “Hasta lanchu-
jecu ctalulokma pi xlicana Quintlaticdn macdmilh xangel laquimpi naquilakmaxtuy c-
xmacan rey Herodes, chu pacs tu xquintlahuaniputunkoy judios.”

12 Acxni chu akétaksli tu xakspulanit, antd alh c-xchic Marfa xtzi Juan huanti na
xlimapacuhuicdn Marcos, sampi xcatziy pi antd xtamacxtumikonit lhuhua xtacana-
jlanin, xtlahuamak¢ xoracioncdn. 13 Acxnj antd chalh lakatlakli malaccha, chatum
tzumat xuanicdn Rode alh ucxilha ti xchihuinama. 4 Huampj acxni kalhlaképasli pi
hua Pedro, yama tzumat luhua lipecua lantla kélhjlh tapaxuhudn, hasta lipatzankalh
namalacquiniy, huata caj takosun alh huanikoy amakapitzin pi Pedro antd xya c-
maélaccha. 15 Pus chi huata xlacdn huanikolh:

—iHuix max caj akuitipat!

Huampi yama tzumat xmaluloka pi xlicana. Entonces xlacdn huanipalakolh:

—Xlicana pi ni hua Pedro, huampi max hua xangel.

16 Chanchu c-tanquilhtin Pedro chunacd xlakatlakma mélaccha, hasta acxni malac-
quinica. Xl4 laktanukolh, chu acxni ucxilhkolh lipecua pecuankolh, chu ni luhua
xcanajlakoy pala hud antd xyd. 17 Huampi xl4, limacahuanikolh xmacédn pi cacs
caquilhuankolh, chu lacatzucu tztculh litakalhchihuinankoy lantla Quintlatican Dios
xlakmaxtunijt c-pulachin. Xahuachi chund limapaksikolh:

—Na calitakalhchihuinankdtit Santiago yuma huantu akspulanit, xahua amakapitzin
quintacanajlanicdn unu c-Jerusalén.

Acxnj chund huanikolh x14 amp4 alacatanu.

18 Xman hud chd acxni cacuhuini hugd, yama tropa huanti xmaktakalhmak$ tzu-
cukolh acchilij tamakolh, lhpipak lakolh, sampi ni xcatzikoy xatu tlan akspulalh Pedro.
19 Cacuhuin{ acxni rey Herodes mapaksinalh pi caliminica c-xlacatin Pedro, huampi
cumu ni pala chatum huanti quiputzakolh takskolh c-pulachin, luhua lipecua sitzilh,
lacaxtum maputzinalh. Acxni nj taksca, mapaksinalh pi camaknikoca yama tropa huanti
xmaktakalhkonit Pedro c-pulachin, sampi xuan pi hud xcuentajcdn masqui tzalanit.
Alistalh rey Herodes ant4 alh tahuilay c-xacachiquin Cesarea.

Rey Herodes niy c-xacachiquin Cesarea

20 Rey Herodes xtalamakasitzikonit huanti xala c-Tiro, chu xala c-Sidén. Huampi
hud chd tu titlahuakolh xlacan luhua lacxtum lichihuinankolh pi nalakankoy laquimpi
natalaccaxlakoy pi caldclalh tasitzi. Huampi pulana hud tachihuinankolh Blasto; yuma
chixcd cscujni xuanit Herodes, chu luhua tlanca litldn squinikolh pi aktum tapaxuhudn
catalaccaxlakolh. Sampi xlipacs xlihuatcdn huantu xmaclacasquinkoy ti xala c-Tiro,
chu Sidén, fuerza pacs xman antd tlan xtamahuakoy cachiquinin huantu xmapaksikoy
Herodes. 21 Rey Herodes matldnilh huantu xlacasquinkoy yama chixcuhuin, chu
lilhcanikolh aktum quilhtamacd acxni natakalhchihuinankoy. Acxni ldkchalh yama
quilhtamacd lantla natalaccaxlakoy, Herodes lihuana tacaxtdyalh, chu lhakalh xlhdkat
huantu luhua xatapalaxla, hua lantlata xla rey, chu tahui c-xputahuilh xpumapaksin,
tziculh xakatlikoy. 22 Chanchu pi Herodes luhua tancs xtakalhchihuinankonit yama
chixcuhuin, xlacan lakatikolh xtachihuin, chu hud xpalacata chund tzucukolh quilhan-
tilhakoy: “jHua xtachihuin Dios kaxmatahu, huampi ni hua xtachihuin chatum chixca!”
23 Acxnj chungd kdxmatli Herodes huantu xquilhuamakg tachixcuhuitat, luhua ni anan
tu xtachung lipaxtthualh, huampi acxnj tuncan chatum xangel Quimpuchinacan Dios
machipilh aktum tajatat, pasalh lactzu luhua huantu huamakankolh xpulacni, ni makas
makapalalh, tuncan nilh. Hud chund liaksptlalh sampi tlan makcatzilh nalimaxtucén la
chatum acstaca Dios, chu ni maxquilh cacni Dios huanti xmaxquinit xtastacat.

24 Huampi huata yama xasasti xtachihuin Dios tu mastay akaputédxtut, cax lipecua
lantla xtalakapuntumima, chu canihua lactzu cachiquinin xliakchihuinamaca, chu
lhuhua huanti xtalihuaquimakg huanti xlipahuankoy Jesus. 25> Acxnj Bernabé, chu Saulo
makantaxtikolhd yama tascdjut huantu xliankonit c-Jerusalén, xlacén taspitpalakolh c-
Antioquia, chu na taankolh Juan huanti xkalhiy xlitipatuy xtucuhuini Marcos.

13

Bernabé chu Saulo ankoy lichihuinankoy xtachihuin Jests

1 C-xlakstipancan ti xlipahuankoy Jests c-Antioquia xuilakd makapitzin akskalalan
makalhtahuakananin, chu akchihuinanin huanti na xuanikocén profetas. Xlacan chung
xlimapacuhuikocdn: Bernabé, Simén huanti xlimapacuhuicdn El Negro, Lucio xala c-
Cirene, Manaén (yuma chixcd lacxtum xtastacnit Herodes huantj maktum xmapaksindn
c-Galilea), xahua Saulo. 2 Chanchu maktum, acxni yuma chixcuhuin xkatxtaknankonit,
chu xtamacxtumikonit laquimpi nalakataquilhputakoy Dios, Espiritu Santo chuna
huanikolh: “Nialh tu calilhcakdtit Bernabé, chu Saulo, huata caquimaxquikdtit laquimpi
xlacdn namakantaxtikoy aktum tascdjut huantu quit clilacsackonit.” 3 Ni limakas quilh-
tamacu acxni aya xtacaxmakg Bernabé, chu Saulo, xlipacs makalhkajnampalakolh, chu
tamacxtumikolh laquimpi natlahuakoy oracién xpalacatacan. Makapitzin liacchipakolh
xmacancan, chu aya malakachakoca c-xtascujutcén.

Bernabé, chu Saulo lichihuinankoy xtachihuin Dios c-Chipre
4 Espiritu Santo mapuhuanjkolh Bernabé, chu Saulo pi pulh antd caankolh c-
xacachiquin Seleucia. Acxni antd chankolh, xlacdn tajukolh c-aktum putacutnu huantu

nachdn c-aktum isla huanicdn Chipre. 5 Antd chankolh c-aktum cachiquin huantu
xmapaksiy Chipre xuanicdn Salamina, chu antd xlichihuinankoy xtachihuin Dios c-
xpukalhtahuakacan judios. Na xmaktayatlahuankoy Juan Marcos.

6 Alistalh lacatzucu lakatzalakolh xlipacs lactzu cachiquin huantu xuilakg c-Chipre
hasta chankolh c-aktum cachiquin huanican Pafos. Anta manoklhukolh chatum judio
xuanicdn Barjesds, yuma chixcu scuhuand xuanjt. XI4 luhua xaaksanind xuanit sampi
xakskahuikoy xuanikoy tachixcuhujtat pi Dios xmalakachanit laquimpi xpalacachihuina
nahudn ti nalichihuindn xtalacapastacni. 7 Yuma scuhuand luhua xamigo xtlahuanit
gobernador xuanicdn Sergio Paulo, masqui xl4 luhua acstaca chixcd xuanit, ankalhin
xlistacyahuay lantla tlan namapaksindn. Huampi masqui chund, yuma mapaksinad
matasaninankolh Bernabé, chu Saulo pi natachihuinankoy sampi xl4 na xkaxmatputin
xtachihuin Dios. 8 Huampi acxnj xlacdn xtakalhchihuinamakg, yama scuhuand, huanti c-
xatachihuin griego xlimapacuhuican Elimas, x14 kalhpaxtokkolh laquimpi ni nacanajlay
gobernador yama xtachihuincan huantu xlixakatlimakg. ¢ Chanchu Saulo, huanti c-
xatachihuin griego xlimapacuhuican Pablo, xkalhiy xlitlihuaka Espiritu Santo, cacs
laklacalh yama scuhuand, 10 chu chung huénilh:

—iCacs caquilhuanti huix aksanina chixct, huix xtachund kalhiya mintdyat la kalhiy
akskahuini, sampi xman hud cuintaj tlahuanita natlahuaya huantu nitlan! ;Hasta niaj-
hud chu Dios namaxokoniyén xlipacs mintalakalhin, huix lanchu lakatzin nahuana, chu
makas ni catitcxilhti cxkakanat chichini.

Yama Elimas acxnj tuncan lakapoklhudnalh xlakastapu, chu tziculh huanikoy huanti
anta xlayakd pi capakachipalenkolh laquimpi ni natacuacay sampi ni lay xlacahuanén.
12 Yama gobernador acxnj ucxilhli huantu akspulalh Elimas, x14 candjlalh xtachihuin
Dios sampj akataksli pi xtaluldktat huantu xlichihuinamaca Quimpuchinacan Jesus.

Pablo chu Bernabé lichihuinankoy Jesus c-xacachiquin Antioquia huantu mapaksiy Pisidia

13 Antd yanu c-Pafos, Pablo, Bernabé, chu Marcos tajukolh c-aktum putacutnu, chu
ankolh c-aktum cachiquin huanican Perge xtamapaksin Panfilia. Huampi huata c-Perge
tachokotdyalh Marcos, chu taspitpd c-Jerusalén. 14 Huampi huata Pablo, chu Bernabé
tacaxkolh c-Perge, chu patacutkolh ankolh c-Antioquia, huampi huantu hui lacatzy c-
xacachiquin Pisidia. Acxnj chalh quilhtamact sabado, acxni judios lakataquilhputakoy
Dios, chu jaxkoy, xlacdn tanukolh c-xpukalhtahuakacédn, chu tahuilakolh. 15 Acxni
hui ti xlikalhtahuakanittd tzinu c-Likalhtahuaka antani tatzoktanunit xlimapaksin
Moisés, chu xtachihuincan profetas, yama huanti xanapuxcun lakataquilhputananin
quilhanikolh Pablo, chu Bernabé, chung huanikolh:

—Natalanin, lapi huf actzu tachihuin huantu huixin quincalistacyahuaputunatit, pus
cahudntit.

16 Pablo tayalh, chaxli xmacan pi pacs cacs caquilhuankolh, chu chung huanikelh:

—Pacs huixin natalanin israelitas huanti lanchd quincakaxpatniyatit, chu xlipacs
huixin huanti lakataquilhputayatit Dios masqui ni judios huixin, cakaxpattit quin-
tachihuin: 17 Yama Quintlatican Dios huanti quin israelitas lipahuanahu, hua xla
tilacsackochd xalakmakan quinatlatnacan huanti quin quinquilhtzucutcan, chu acxni
caj xmakuilakd c-Egipto maktayakolh laquimpi luhua lipecua lantla nalhuhuankoy,
alistalh man tamacaxtupalakochd c-Egipto sampi x4 kalhiy tlanca litlihuaka. 18 Dios ni
akxtakmakankolh masqui lakachunin xlacdn nj xkalhakaxmatputunkoy huantu xlima-
paksikoy, chu chuna maktakalhkolh, chu camahuikolh tipuxam cata lantla xlapulakoy
c-desierto, chu pacs tipaxuhuanalelh, tapatikolh huantu nitlan xtlahuamakg. 19 Hasta
xl4 masputukolh huanti xuilakg c-pulactujun cachiquin huantu xmapaksikoy Canadn
laquimpi namaklhtikoy xtiyatcdn, chu antd nalatamakoy xalakmakan quinatlatnacén.
Aktati ciento cata aftat chund likalhikolh Dios.

20 “Chanchu alistalh acxnj xuilaké c-Canadn, Dios xlacsactilhakoy makapitzin chix-
cuhuin huanti napuxcunanikoy, chu xlimapacuhuikocan jueces, hasta ahuatiya chuna

mapaksinalh, puxcunalh yama talipahu profeta Samuel. 2! Alistalh yama xalakmakan
israelitas fuerza squinikolh Dios pi xlacasquinkoy chatum talipahu rey huanti nama-
paksikoy. Dios tlan tldhualh huantu xlacdn xlacasquinkoy, chu macamaxquikolh Saul
xkahuasa Cis laquimpi namapaksindn la xreycdn. Yuma chixcd antd xmaktapaksiy
c-xlakstipancan yama linataldn huanti pacs xquilhtzucutcdn xuanit yama xamakan
kolutzin Benjamin. Rey Sadl mapaksinalh tipuxam cata. 22 Alistalh acxni Dios nialh
lacasquilh namapaksinan Saul, x14 macamaxquikolh David laquimpi hud namapaksinan
cumu rey, sampi Dios chung lichihuinalh David: ‘Hua yuma David xkahuasa Isai, huanti
luhua clakatiy sampi xla tlan xtapuhudn, chu xlipacs xtapaxuhudn natlahuay huantu
quit clacasquin.” 23 Dios timalacnunilh xamakan quilhtamacu rey David pi alistalh,
acxni titaxtunit nahudn quilhaclhuhua tastacni, nalacachin chatum luhua talipahu
xquilhtziacut huanti naquincalakmaxtuydn quin judios, pus huatiyd chu tama Jesus
huanti quilatamachi c-quilakstipancédn, xlicana pi hud quimaakaputaxtinacdn xuanit
huanti xmalacnunit Dios namacamin. 24 Chanchu acxnj ni xamatzuquiy xtascujut Jesus,
Dios pulh hud maxquilh xtascdjut Juan Bautista pi caalh liakchihuinanikoy xlipacs ti xala
c-Israel pi catalakaspittayakolh, chu akstitum calipahuampalakolh Dios. 25 Acxnj aya
xtalacatzuhuima quilhtamacy lantla Juan Bautista xmakantaxtimak$ xtascdjut huantu
xlimacamincanit, chu xl4 aya natapaquiy catuxdhuat, xld chund hud: ‘Quit ni hua
yama Cristo la huixin puhuanatit, huampi alistalh mima, hud x14 xlicana kalhiy tlanca
xlacatzicut, chu lantla x14 kalhiy xlakasi, nita xlilacdn quit, sampi quit hasta nj pala
tzind quimininiy pi nacxcutniy xatasij xtatuhuanu la chatum xtasacua.’

Pablo lichihuindn lantlga Jestis lakmaxtukoy caxaticahud ti nalipghudn

26 “Natalanin, la huixin judios huanti xquilhtzucut Abraham, chu na xahud huixin ti
ni judios huampi lipahuantit Dios, caquinkaxpatnitit tu naccahuaniyan, sampi mili-
catzitcan pi huixin tamd huanti calakmacatancanitantit yama laktdxtut huantu mastay
Jesus. 27 Sampi makapitzin huanti xuilakd c-Jerusalén xanapuxcun palijni, chu lactali-
pahu xmapaksinacan ni lakapaskolh xati ya chixcu xlitaxtuy Jesus, chu na ni pala tzinu
limaktayakolh masqui xlimixatujundn sabado likalhtahuakakoy xtachihuincan profetas
c-xpukalhtahuakacan, sampi acxni lilhcakolh pi maktum namaknican Jesus, ni tzinu
catzikolh pi tancs makantaxtikolh yama tachihuin huantu xamakan quilhtamacu xlichi-
huinankonjtanchd xalakmakan profetas pi chund namaknican. 28 Masqui luhua xlicana
pi ni pala kampatum maluloknikolh xtalakalhin huantu xliyahuamaké, huampi fuerza
malacapukolh c-xlacatin mapaksina Pilato laquimpi xI4 namamakninindn. 2° Acxni
chu aya xmaknikonit, chu xmakantaxtikonit huantu xlichihuinankonit profetas nat-
lahuanican Cristo acxnj namin, hui ti maactikolh c-cruz, chu maacnukolh. 30Huampi hua
Dios malakastakudnilh calinin, 3! chu fuerza makas quilhtamacyg antd xlama xastacn4,
chu ni caj maktum tasiyunikolh yama chixcuhuin huanti ahuata xtaminkonjtanchad c-
Galilea, chu xtalatapulikoy c-Jerusalén. Pus hud chu yuma chixcuhuin huanti man
ucxilhkonit huantu kantaxtunit c-xlatamat Jesus, xlacan lichihuinankoy xtachihuin, chu
xtalacapastacni.

32 “Pus lancht quin cminjtahu camacatziniydn yuma lipaxuhu tamacatzinin pi Dios
makantaxtinittd c-quilakstipancdn huantu xamakan quilhtamacd timalacnunikochd
quinatlatnacdn quin judios. 33 Sampi chd quin cucx